
ოშო 

სჰნშჩძ: 

იიიიიიიიიიიიიიიიიიიიიიიი



გამომცემელი „თბილისის მედიტაციის ცენტრი" 

მთარგმნელი: მამუკა გურული 

ტექნიკური უზრუნველყოფა: გვანცა მახათაძე 

ყდის დიზაინი: გიორგი ლომთაძე 

წიგნი იბეჭდება სვამი მაგნო შავდიას და დევა მადიტას დახმარებით 

I58M 978-9941-27-116-8



სარჩევი 

თავი 1. მიღმიერი განცდა 

თავი 2. ყველა პრობლემის მთავარი პრობლემა 

თავი 3. ბნულისა და ნათელის ბუნება 

თაქი 4. იყავით, ცარიელი ბამბუკივით 

თავჭი 5. თანდაყოლილი ჭეშმარიტება 

თავი 6. დიადი სწავლება 

თავი 7. გაუკვალავი გზჭა 

თაჭი 8. გადაჭერით ფესვები. 

თამჭი 9. საზღქრებს მიღმა 

თავი 10. უმაღლესი შემეცნება 

36 

64 

88 

114 

149 

183 

. 218 

. 248 

. 276





თავი1 

მიღმიერი განცდა 

მაჰამუდრას თავის სიმღერაში ტილოპა ამბობს: 

მაჰამუდრა ყველა სიტყვისა და სიმბოლოს მიღმაა, მაგრამ შენ, 

ნაროპა, გულწრფელს და ერთგულს, გაგანდობ ამას: სიცარიელეს 
არ სჭირდება საყრდენი, მაჰამუდრა არაფერს ეყრდნობა. 

ძალისხმევის გარეშე, ლაღად და ბუნებრივად შეგიძლია ჯაჭვე- 
ბის გაგლეჯა და ამგვარად თავისუფლების მიღწევა. 

უმაღლესი განცდა, მიღმიერის გამოცდილება – ეს საერთოდ 

არაა გამოცდილება, რადგანაც ის, ვინც ამას განიცდის, – ქრება. და 

როდესაც განმცდელი ალარაა, რა შეიძლება ვთქვათ თავად განც- 

დაზე? ვინ მოჰყვება ამის შესახებ? ვინ განიცდის ამ განცდას? როცა 

'არ არსებობს სუბიექტი, ობიექტიც ქრება, ნაპირები ქრება, რჩება 

მხოლოდ განცდის მდინარე. არის ცოდნა, მაგრამ მცოდნე ალარაა. 

ეს ყველა მისტიკოსისთვის პრობლემა გახდა. ისინი აღწევენ 

მიღმიერს, მაგრამ ვერ უყვებიან ამის შესახებ თავიანთ მიმდევ- 

რებს. ვერ უყვებიან თავიანთ გამოცდილების შესახებ მათ, ვისაც 

ინტელექტუალურად უნდა მიღმიერის გაგება. ისინი ერთიანნი 

ხდებიან ამ განცდასთან. მთელი მათი არსება მიღმიერთანაა და- 

კავშირებული, მაგრამ ამ განცდასთან ინტელექტუალური ურ- 

თიერთქმედება შეუძლებელია. მათ შეუძლიათ გადმოგცენ ეს, 

თუკი მზად ხართ მისაღებად; მათ შეუძლიათ ნება მისცენ ამას, 

რომ თქვენ შიგნით მოსდეს, თუ თქვენ მისცემთ ამის საშუალებას, 

თუ მგრძნობიარე და გახსნილი ხართ. მაგრამ სიტყვები აქ ვერა- 

ფერს გადაწყვეტს, სიმბოლოები ვერ დაგეხმარებათ, თეორიები 

და დოქტრინები სრულიად უსარგებლოა.



ოშო 

მიღმიერის გამოცდილება უფრო მეტად შეგრძნებაა, ვიდრე 

შთაბეჭდილება. ეს პროცესია, იგი იწყება, მაგრამ არასოდეს მთავ- 

რდება. თქვენ შედიხართ მასში, მაგრამ არასოდეს ფლობთ მას. ეს 

წვეთს ჰგავს, რომელიც ოკეანეში იღვრება, ან თავად ოკეანეს, 

რომელიც წვეთში გადაიზრდება. ეს ღრმა შერწყმაა, მთლიანობაა: 

თქვენ, უბრალოდ, იხსნებით მასში. უკან აღარაფერი რჩება, კვა- 

ლიც კი აღარ რჩება, მაშ, ვინ მოჰყვება ამის შესახებ? ვინ დაბრუნ- 

დება ამ ბნელ ღამეში ამის მოსაყოლად? 

ყველა მისტიკოსი მთელს მსოფლიოში უმწეოდ გრძნობდა 

თავს კომუნიკაციასთან შეხებისას. შესაძლებელია ურთიერთობა, 

მაგრამ არა კომუნიკაცია. ეს თავიდანვე უნდა გაიგოთ. ურთიერ- 

თობა – სრულიად სხვა განზომილებაა: ეს ორი გულის შეხვედრაა, 

ეს გატაცებაა. კომუნიკაცია თავიდან თავამდე მიდის, ურთიერ- 

თობა კი – გრძნობაა. კომუნიკაცია – ცოდნაა: გვეძლევა მხოლოდ 

სიტყვები, გამოითქმის მხოლოდ სიტყვები, და მხოლოდ სიტყვე- 

ბი მიიღება და აღიქმება. და სიტყვები ასეთია... თავად სიტყვების 

ბუნებაა იმდენად მკვდარი, რომ ვერაფერი ცოცხალი მას ვერ და- 

უკავშირდება. ჩვეულებრივ ცხოვრებაშიც კი – გვერდზე გადავ- 
დოთ მიღმიერი – ჩვეულებრივ განცდაშიც კი, როდესაც კულმინა- 

ციურ წუთებს აღწევთ, ექსტაზის წუთებს აღწევთ, როცა მართლა 

გრძნობთ რაღაცას და ხდებით ვიღაც, – მაშინაც კი შეუძლებელია 

ამის სიტყვებით გადმოცემა. 

ბავშვობაში დილით ადრე მდინარეზე მივდიოდი ხოლმე. ჩვენი 

სოფელი პატარა იყო. მდინარე – ძალიან, ძალიან მდორე, თითქოს 

არ მოძრაობდა, და დილით, როცა მზე ჯერ კიდევ არ იყო ამო- 

სული, თქვენ ვერ ხედავდით მის დინებას, იმდენად ზარმაცი და 

წყნარი იყო იგი. დილით, როცა არავინაა – მობანავეები ჯერ არ 

მოსულან, – განსაკუთრებული სიჩუმე დგას, არავითარი ბგერა, 

მხოლოდ მდუმარება ავსებს ყველაფერს. და მანგოს ხეების სურ- 

ნელი ეფინება მდინარეს... 

მე იქ,მივდიოდი, მდინარის ყველაზე შორეულ კუთხეში, მხო- 

ლოდ იმისთვის, რომ ვმჯდარიყავი, უბრალოდ, ვყოფილიყავი.



ტანტრა: უმაღლესი შემეცნება 

არაფრის კეთება არ იყო საჭირო, უბრალოდ ყოფნაც საკმარისი 

იყო; ეს ისეთი მშვენიერი განცდა იყო – იქ ყოფნა. მე ვბანაობდი, 

და როდესაც მზე ამოდიოდა, მეორე ნაპირზე გადავდიოდი, უნაპი- 

რო ქვიშიან სივრცეებში, და მზის სხივებქვეშ ვისვენებდი, ვიწექი, 

და ზოგჯერ ვიძინებდი კიდეც. 

როცა ვბრუნდებოდი, დედა მეკითხებოდა: „რას აკეთებდი მთე- 

ლი დილა?“ მე ვპასუხობდი; „არაფერს“, მე ხომ მართლა არაფერს 

ვაკეთებდი. ის კი მეკითხებოდა: „ეგ როგორ? ამდენი ხანი წასული 

იყავი და არაფერს აკეთებდი? რაღაც უნდა გაგეკეთებინა“. და ის 

მართალი იყო, მაგრამ მეც არ ვიტყუებოდი. 

მე, საერთოდ, არაფერს ვაკეთებდი. მე მხოლოდ ვიყავი იქ, 

მდინარესთან ერთად ვარსებობდი, არაფერს ვაკეთებდი და საშუ- 

ალებას ვაძლევდი მოვლენებს, რომ მომხდარიყო. თუ მოცურავედ 

ვგრძნობდი თავს – დაიმახსოვრეთ, თუ მოცურავედ ვგრძნობდი 

თავს, ჩემი მხრიდან ეს არ იყო მოქმედება, საკუთარ თავს არაფერს 

ვაიძულებდი. თუ ვგრძნობდი, რომ მეძინებოდა, ვიძინებდი. რაღაც 

ხდებოდა, მაგრამ არ იყო შემსრულებელი. და სატორის ჩემი პირვე- 

ლი გამოცდილება იმ მდინარის შორიახლოს დაიწყო; მე არაფერს 

ვაკეთებდი, უბრალოდ, ვიყავი იქ... და მოხდა მილიონი მოვლენა. 

მაგრამ დედაჩემმა დაიჟინა: „რაღაც უნდა გაგეკეთებინა იქ“. 

და მაშინ მე ვპასუხობდი; „კარგი, კარგი, მე ვბანაობდი და ვირუ- 

ჯებოდი". ეს სიტყვები აკმაყოფილებდა მას, მაგრამ არ მაკმაყო- 

ფილებდა მე, რადგანაც მდინარეზე მომხდარის სიტყვებით გამო- 

ხატვა შეუძლებელი იყო. „მე ვბანაობდი" – ეს იმდენად ფერმკრთა- 

ლად და ღარიბად გადმოსცემს არსს. მდინარესთან თამაში, მდი- 

ნარეში ბანაობა, მდინარეში ცურვა იმდენად ღრმა განცდა იყო. 

უბრალოდ თქმა: „მე ვბანაობდი“ – არაა საკმარისი, ამ სიტყვებში 

არაა აზრი, ან თქმა: „მე მივდიოდი იქ, ვსეირნობდი ნაპირზე, ვიჯე- 

ქი“ – ეს არაფერს გადმოსცემს. 

ჩვეულებრივ ცხოვრებაშიც კი გრძნობთ სიტყვების ამაოებას. 

ხოლო თუ არ გრძნობთ, სიტყვების ამაოებას, ეს იმაზე მეტყვე- 

7

ლებს, რომ თქვენ, საერთოდ, არ გიცოცხლიათ და ცხოვრება ძალ- 

ზე ზედაპირულად განვლეთ. თუკი თქვენს ცხოვრებაში რაღაც 

მაინც შეიძლება გადმოიცეს სიტყვებით, ეს ნიშნავს, რომ თქვენ 

არც კი გიცხოვრიათ. 

როცა რაღაც პირველად ხდება სიტყვებს მიღმა, ეს ნიშნავს, 

რომ ცხოვრება დაგემართათ, ცხოვრებამ კარზე მოგიკაკუნათ. და 

როდესაც მიღმიერი გიკაკუნებთ კარზე, თქვენ, უბრალოდ, სიტყ- 

ვებს მიღმა გადიხართ: მუნჯდებით, აღარ შეგიძლიათ ლაპარაკი, 

არც ერთი სიტყვა არ ჩნდება შიგნით. რაც არ უნდა თქვათ, იმდე- 

ნად ფერმკრთალია, იმდენად მკვდარია, იმდენადაა მოკლებული 

აზრს, იმდენად უმნიშვნელოა... გეჩვენებათ, რომ უსამართლოდ 

ეპყრობით განცდას, რომელიც თავს გადაგხდათ. დაიმასსოვრეთ 

ეს, რადგანაც მაჰამუდრა – ეს არის ბოლო გამოცდილება. 

მაჰამუდრა ნიშნავს ტოტალურ ორგაზმს სამყაროსთან. თუ 

ვინმე გიყვარდათ, ზოგჯერ იგრძნობდით, რომ იხსნებოდით და 

ერწყმოდით თქვენს შეყვარებულს, რომ ორი უკვე აღარაა ორი 

ადამიანი. სხეულები ცალ-ცალკეა, მაგრამ რაღაც სხეულებს შო- 

რის ხიდს წარმოქმნის, ოქროს ხიდს, და ორმაგობა ქრება; ორივე 

პოლუსზე ერთი სასიცოცხლო ენერგია ვიბრირებს. თუ მსგავსი 

რამ გემართებათ, მხოლოდ ამ შემთხვევაში შეძლებთ გაიგოთ, რას 

ნიშნავს მაჰამუდრა. ესაა ტოტალური ორგაზმი მთელს ყოფიერ- 

თან, სამყაროსთან. ეს ყოფიერების წყაროსთან შერწყმაა. 

ეს მაჰამუდრას სიმღერაა. მშვენიერია, რომ ტილოპამ მას „სიმ- 

ღ#ა“ უწოდა. შესაძლებელია მისი მღერა, მაგრამ შეუძლებელია 

მისი სიტყვებით გამოხატვა, შესაძლებელია მისი ცეკვა, მაგრამ 

შეუძლებელია – აღწერა. ეს იმდენად ღრმა მოვლენაა, რომ სიმღე- 

რას შეუძლია მისი მხოლოდ პაწაწინა, მცირე ნაწილი გადმოსცეს 

– არა ის, რის შესახებაც მღერით, არამედ ის, რასაც აკეთებთ. 

ბეგრი მისტიკოსი, უბრალოდ, ცეკვავდა თავისი მიღმიერი გან- 

ცდის შემდეგ; მათ სხვა არაფრის გაკეთება შეეძლოთ. მთელი თა- 

ვისი არსებითა და სხეულით გამოხატავდნენ რაღაცას: სხეული, 

გონება, სული – ყველაფერი ჩანთქმული იყო ამ ცეკვაში. ისინი

ცეკვავდნენ, და ეს ცეკვები არ იყო ჩვეულებრივი. სინამდვილეში 
ყველა მოცეკვავე ამ მისტიკოსების წყალობით დაიბადა – ცეკვა 
მათი საშუალება იყო, რომ მოეყოლათ ექსტაზის, ბედნიერების, ნე- 
ტარების შესახებ. რაღაც უცნობმა შემოაღწია ცნობილში, რაღაც 
მიღმიერი მოვიდა დედამიწაზე – სხვა რა შეგიძლიათ გააკეთოთ? 
შეგიძლიათ იცეკვოთ ეს, იმღეროთ ეს. ეს მაჰამუდრას სიმღერაა. 

ვინ იმღერებს? ტილოპა უკვე აღარ არის. საოცარი შეგრძნება 
თავად მღერის. ეს ტილოპას სიმღერა არაა. ტილოპა უკვგე აღარაა. 
თავად განცდა ვიბრირებს და მღერის. ამიტომ მაჰამუდრას სიმ- 
ღერა – ექსტაზის სიმღერაა, თავად ექსტაზი მღერის მას. ტილოპა 
არაფერს აკეთებს, ტილოპა საერთოდ აღარაა, ტილოპა გალლ- 
ვა. როცა მაძიებელი ქრება, მიზანი მხოლოდ მაშინაა მილწეული. 
როცა განმცდელი აღარ არსებობს – არსებობს განცდა. ეძიეთ – 
და ხელიდან გაუშვებთ, რადგანაც ძიების პროცესში მაძიებელი 
უფრო ძლიერი ხდება. არ ეძიოთ – და იპოვით. თავად ძიება, თავად 
ძალისხმევა ხდება ბარიერი, რადგანაც რაც უფრო მეტს ეძებთ, 
მით უფრო დიდი ხდება თქვენი ეგო, მაძიებელი ძლიერდება. არ 
ეძიოთ! 

ეს მაჰამუდრას მთელი სიმღერის ყველაზე ღრმა გზავნილია: 

არ ეძიოთ, უბრალოდ, დარჩით ისეთი, როგორიც ხართ, უკვე სი- 

არული აღარსაითკენაა საჭირო. ვერავინ ვერასოდეს აღწევს ჭეშ- 

მარიტებას, არავის შეუძლია ეს, რადგანაც თქვენ არ იცით მისი 

ადგილსამყოფელი. საით წახვალთ? სად იპოვით ჭეშმარიტებას? 

არც რუკა არსებობს, არც გზა, და არც ვინმე, რომ გითხრათ, სადაა 

იგი. არა, ვერავინ ვერასოდეს ალღწევს ჭეშმარიტებას. ყოველთვის 

პირიქითაა: ჭეშმარიტება მოდის თქვენთან. როცა მზად ხართ, იგი 

თქვენს კარზე აკაკუნებს, გპოულობთ, როცა მზად ხართ. და მზა- 

ობა სხვა არაფერია, გარდა მიმღებლობისა. როცა ბოლომდე მიმ- 

ღები ხართ და ამაში ეგო არაა, თქვენ ცარიელი ტაძარი ხდებით, 

რომლის შიგნითაც აღარავინაა. 

ტილოპა ამბობს სიმღერაში, რომ ცარიელი ბამბუკივით უნდა 

გახდეთ: შიგნით აღარაფერია. და უცებ, იმ მომენტში, როცა ცა-

რიელი ბამბუკი ხართ, ღვთაებრივი ბაგეები გეხებათ, ცარიელი 

ბამბუკი ფლეიტად იქცევა და იწყება სიმღერა – ეს მაჰამუდრას 

სიმღერაა. ტილოპა ცარიელი ბამბუკი გახდა, გაჩნდა ნეტარება, 

და დაიწყო სიმღერა. ეს არაა ტილოპას სიმღერა, ეს ყველაზე მიღ- 

მიერი განცდის სიმღერაა. 

ნება მომეცით, ტილოპას შესახებ მოგიყვეთ, სანამ ამ მშვენიერი 

მოვლენით განვიმსჭვალებით. მეტი არაფერია ცნობილი ტილოპას 

შესახებ, რადგანაც არსობრივად ვერაფერი იქნება ცნობილი ასე- 

თი ადამიანების შესახებ. ისინი კვალს არ ტოვებენ. ისინი არ ხდე- 

ბიან ისტორიის ნაწილი. ისინი იქვე არიან, ისინი არ წარმოადგენენ 

იმ ნაკადის ნაწილს, რომელშიც მთელი კაცობრიობა მოძრაობს. 

ისინი იქ არ არიან. მთელი კაცობრიობა სურვილების მეშვეობით 

ვითარდება, ხოლო ტილოპას მსგავსი ადამიანები, – სურვილე: 

ბის არარსებობით. ·;სინი. უბრალოდ, შორდებიან ძირითად გზას, 

რომლითაც კაცობრიობის ისტორია მოძრაობს. რაც უფრო შორს 

მიდიან ამ ძირითადი მოძრაობისგან, მით უფრო ლეგენდარულ- 

ნი ხდებიან. მითივით არსებობენ. უკვე აღარ იმყოფებიან დროის 

მოვლენებში, და ასეც უნდა იყოს, რადგანაც ისინი დროის მიღმა 

გადადიან, დროის მიღმა ცხოვრობენ, მარადისობაში ცხოვრობენ. 

ქრებიან ჩვენი საერთო ადამიანური გვარის ამ განზომილებიდან 

ორთქლდებიან. ჩვენ მხოლოდ მათი აორთქლების მომენტი გვას- 

სოვს, მხოლოდ იმიტომ, რომ ჩვენივე ნაწილს წარმოადგენენ. აი, 

რატომაა ცოტა რამ ცნობილი ტილოპაზე, იმაზე, თუ ვინაა იგი. 

„მხოლოდ ეს სიმღერა ცოცხლობს. ეს მისი ნიჭია, და იგი ებო- 

ძა მის მოსწავლეს, ნაროპას. ეს ძღვგენი ვერავის გადაეცემა, სანამ 

არ იარსებებს ღრმა სასიყვარულო სიახლოვე. მიმღები უნდა იყოთ 

იმისთვის, რომ ასეთი საჩუქრები მიიღოთ. ეს სიმღერა ნაროპას 

ებოძა, ტილოპას მოსწავლეს. მანამდე ნაროპა მილიონი საშუალე- 

ბით გამოსცადეს: მისი რწმენა, მისი სიყვარული და ნდობა. როცა 

ცნობილი გახდა, რომ ექჭვის მსგავსი არაფერია მასში – ყველაზე 

პაწაწინა ეჭვიც კი, როცა მისი გული სრულიად ალივსო ნდობითა 

და სიყვარულით, მაშინ ეს სიმღერა ნაროპას გაენდო. 

მეც იმისთვის ვარ აქ, რომ სიმღერა ვიმღერო, მაგრამ იგი მხო- 

ლოდ მაშინ მოგეცემათ, როდესაც მზად იქნებით. თქვენი მზაობა 

კი ნიშნავს, რომ ეჭვი უნდა გაქრეს გონებიდან, გონება არ უნდა 

იყოს დათრგუნული, არ უნდა ეცადოთ ეგოს დამარცხება, რად- 

განაც დამარცხებული ეჭვი თქვენში რჩება. დამარცხებული, იგი 

თქვენი ქვეცნობიერის ნაწილად დარჩება და განაგრძობს თქვენზე 

ზემოქმედებას. არ ებრძოლოთ თქვენს ეჭვიან გონებას, არ შეაკა- 

ვოთ იგი. სჯობს პირიქით, მეტი და მეტი ენერგია ჩადოთ ნდობაში. 

უბრალოდ, გულგრილნი იყავით თქვენი ეჭვიანი გონების მიმართ, 

სულ ესაა. 

გულგრილობა – ეს გასაღებია: თქვენ გულთან ახლოს არ მი- 

გაქვთ. გულგრილობა არსებობს, მიიღეთ იგი. დაე, თქვენი ენერ- 

გია უფრო და უფრო მეტად იყოს მიმართული მინდობაზე და 

სიყვარულზე, რადგანაც ეს იგივე ენერგიაა. ენერგია, რომელიც 

ეჭვად იქცევა, – ეს იგივე ენერგიაა, რომელიც ნდობად იქცევა. 
იყავით გულგრილი ეჭვის მიმართ. იმ მომენტში, როცა გულგრილი 

ხართ, თქვენი კავშირი წყდება, უკვე აღარ კვებავთ მას, რადგანაც 

ყველაფერი ყურადღებით იკვებება. თუ საკუთარ ეჭვს აქცევთ 
ყურადღებას, მაშინაც კი, თუ მის წინააღმდეგ ხართ, სახიფათოა 

მასზე ყურადღების მიქცევა, რადგანაც სწორედ ყურადღება წარ- 

მოადგენს საკვებს, ამით თითქოს თანამშრომლობთ მასთან. იყა- 

ვით გულგრილნი – არც მისკენ, არც მის წინააღმდეგ: ნუ დაიჭერთ 

ეჭვის მხარეს და ნურც მის წინააღმდეგ იქნებით. 

ამრიგად, თქვენ სამი სიტყვა უნდა გაიგოთ. პირველი სიტყვა – 

ეჭვია, მეორე – თავის დაჯერება, იმედი, ხოლო მესამე – რწმე- 

ნა, ან მინდობა, რომელიც აღმოსავლეთში ცნობილია, როგორც 

შრადჰა. ეჭვს წარმოადგენს ნეგატიური დამოკიდებულება ნების- 

მიერი რამის მიმართ. რაც არ უნდა ითქვას, თავიდან ამას ნეგატი- 

ურად უყურებთ. ამის წინააღმდეგი ხართ და იპოვით მიზეზებს, 

არგუმენტებს, რომ თქვენი პოზიცია დაიცვათ. შემდეგ მოდის იმე- 

დის გონება. იგი ეჭვის გონებას ჰგავს, ეს მედლის მეორე მხარეა, 

სხვაობა დიდი არაა. ეს გონება საგნებს პოზიტიურად უყურებს 

11



ოშო 

და ცდილობს, იპოვოს მიზეზები, ახსნები მხარდაჭერისთვის, მის 

სასარგებლოდ. გონება, რომელიც ეჭვობს, – იმედს თრგუნავს; 

გონება, რომელსაც იმედი აქვს, – ეჭვს თრგუნავს. მაგრამ ორივე 

ერთი და იმავე მასალისგანაა შექმნილი. ხარისხი ორივეს ერთნა- 

ირი აქვს. 

არსებობს გონების კიდევ მესამე სახე, რომლის ეჭვებიც, უბ- 

რალოდ, გაქრა. და როდესაც ქრება ეჭვი, ქრება იმედიც. რწმენა – 

ეს არაა თავის დაჯერება, ეს სიყვარულია. რწმენა – ეს არაა თავის 

დაჯერება, რადგანაც იგი არ არსებობს სანახევროდ, იგი ტოტა- 

ლურია. რწმენა – ეს არაა იმედი, რადგანაც თუკი არაა ეჭვი ამაში, 

როგორღა შეგიძლიათ იმედი გქონდეთ? რწმენა საერთოდ არ წარ- 

მოადგენს ლოგიკურ ახსნას: არც თანხმობა, არც უარყოფა, არც 

ის, არც ეს. რწმენა – ეს მინდობაა, ღრმა მინდობა: ეს სიყვარულია. 

თქვენ არ ეძებთ მისთვის რაიმე ლოგიკურ ახსნას, იგი, უბრალოდ, 

ასეთია. 

მაშ, რა უნდა გააკეთოთ? ნუ შექმნით თავის დაჯერებას მინ- 

დობის წინააღმდეგ. იყავით გულგრილნი როგორც იმედის, ასე- 

ვე ეჭვის მიმართ, და მიმართეთ თქვენი ენერგია, რომ უფრო და 

უფრო გიყვარდეთ. გიყვარდეთ მეტად, გიყვარდეთ უპირობოდ. 

თუ გიყვართ, უბრალოდ, მეტად გიყვართ. თუ გიყვართ, უბრა- 

ლოდ, არსებობთ უფრო მეტი სიყვარულის მდგომარეობაში – 

ჩნდება სიყვარული არა მხოლოდ ოსტატის მიმართ, არამედ ყვე- 

ლაფრის მიმართ, რაც თქვენ გარშემოა: ხეებისა და ქვების, ცისა 

და მიწის მიმართ. თქვენ, თქვენი არსება, თქვენი არსებობის ყვე- 

ლაზე მთავარი არსი ხდება სიყვარულის მოვლენა. მაშინ ჩნდება 

მინდობა, და მხოლოდ ასეთი მინდობის დროს შეიძლება ბოძებულ 

იქნეს ისეთი საჩუქარი, როგორიცაა მაჰამუდრას სიმღერა. როცა 

ნაროპა მზად იყო, ტილოპამ მას ეს საჩუქარი გადასცა. 

გახსოვდეთ, რომ ოსტატთან ერთად თქვენ არ მიემგზავრებით 

ინტელექტუალურ მოგზაურობაში, თავისგან წამოსულ მოგზა- 

ურობაში. ეჭვი და იმედი – ინტელექტუალური მოგზაურობებია. 

ოსტატთან ერთად გულისმიერ მოგზაურობაში მიემგზავრებით. 

გულმა კი არ იცის ეჭვები, გულმა არ იცის, რა არის თავის და- 

ჯერება, მან იცის, რა არის მინდობა. გული პატარა ბავშვს ჰგავს. 

პატარა ბავშვი მამის ხელს ეჭიდება, და სადაც არ უნდა წავიდეს 

მამა, ბავშვი უკან მიჰყვება ისე, რომ არც იმედი აქვს და არც ეჭ- 

ვები, რადგანაც ბავშვი გამთლიანებულია. ეჭვი – ეს ნახევარია, 

იმედი – ეს ნახევარია. ბავშვი ტოტალურია, მთლიანია, მიჰყვება 

მამას, სადაც არ უნდა წავიდეს იგი. როცა მოწაფე ბავშვს ემს- 

გავსება, მხოლოდ მაშინ შეუძლია მიიღოს გაცნობიერებულობის 

უმაღლესი მწვერვალის ძღვენი. 

როდესაც მიმღებლობის ველი ხდებით, მაშინ ცნობიერების 

ყველაზე დიადი მწვერვალები გეხსნებათ. მხოლოდ ველს შეუძ- 

ლია გახდეს მწვერვალი. მოწაფე აბსოლუტურად ქალური უნდა 

იყოს, მიმღები, როგორც ქალის წიალი. მხოლოდ მაშინ ხდება ისე- 

თი მოვლენები, როგორებიც ამ სიმღერაში მოხდა. 

ტილოპა ოსტატია, ნაროპა – მოწაფე; და ტილოპა ამბობს: 

მაჰამუდრა ყველა სიტყვისა და სიმბოლოს მიღმაა, მაგრამ შენ, 

ნაროპა, გულწრფელს და ერთგულს, გაგანდობ ამას... 

ეს სიტყვებსა და სიმბოლოებს მიღმა იმყოფება, ყველა სიტყვა- 

სა და სიმბოლოს მიღმა. მაშ, როგორ შეიძლება ეს ითქვას? თუ ეს 

მართლა ყველა სიტყვასა და სიმბოლოს მიღმაა, როგორ შეიძლება 

გამოითქვას? არის თუ არა სხვა საშუალება? დიახ, არის საშუალე- 

ბა, თუკი არის ნაროპა, არის ერთი საშუალება, თუ არის ნამდვილი 

მოწაფე, არის საშუალება. იქნება თუ არა ნაპოვნი საშუალება – 

მოწაფეზეა დამოკიდებული. თუ მოწაფე იმდენად მიმღებია, რომ 

არ გააჩნია საკუთარი თვალსაზრისი, თუ იგი არ განსჯის, სწორია 

თუ არა ეს... მას არ გააჩნია საკუთარი შეხედულება, იგი ნებდე- 

ბა ოსტატს, უბრალოდ, მიმღებია, სიცარიელე უპასუხოდაა მზად, 

რომ მიესალმოს ყველაფერს, რაც მასთან მივა – მაშინ სიტყვები 

და სიმბოლოები აღარაა საჭირო, მაშინ რაღაც შესაძლებელია, 

რომ გადმოცემულ იქნას. თქვენ შეგიძლიათ, რომ ეს რაღაც სიტყ- 

ვებს შორის იგრძნოთ, სტრიქონებს შორის წაიკითხოთ, მაშინ სიტ- 

ყვები მხოლოდ საბაბი იქნება. 

ღირებული რაღაცები მხოლოდ სიტყვებს მიღმა ხდება. სიტყ- 

ვები – მხოლოდ საბაბია, საშუალებაა. ჭეშმარიტი არსი ისე მოპჰ- 

ყვება სიტყვებს, როგორც ჩრდილი. თუკი მეტისმეტად ხართ ჩა- 

ძირული აზრებში, სიტყვებს დაუგდებთ ყურს, და მაშინ ჭეშმარი- 

ტება ვერ გადმოიცემა. მაგრამ თუ საერთოდ არ ხართ ჩაძირული 

აზრებში, მაშინ შეძლებთ, მოუხელთებელი ჩრდილები აღიქვათ, 
ჩრდილები, რომლებიც სიტყვებს მოჰყვებიან – ძალიან ნატიფები, 

მხოლოდ გულს შეუძლია მათი დანახვა – უჩინარი ჩრდილების – 

და მაშინ კონტაქტი შესაძლებელი ხდება. დაიმახსოვრეთ ტილო- 
პას სიტყვები: 

..მაგრამ შენ, ნაროპა, გულწრფელს და ერთგულს, გაგანდობ 

ამას... 

ის, რისი თქმაც შეუძლებელია, მოწაფისთვის უნდა ითქვას. 

ის, რისი გამოთქმაც არ შეიძლება, რაც აბსოლუტურად უხილა- 

ვია, ხილული უნდა გახდეს მოწაფისთვის. ეს დამოკიდებულია 

არა მხოლოდ ოსტატზე, ეს დამოკიდებულია, და უფრო მეტა- 

დაც - მოწაფეზე. ტილოპას გაუმართლა, რომ ნაროპა შეხედა. 

იყო რამდენიმე უიღბლო ოსტატი, რომლებსაც ნაროპას მსგავსი 

მოსწავლე არ შეხვდა. და ყველაფერი, რასაც მიაღწიეს, მათთან 

ერთად გაქრა, რადგანაც არავინ იყო, ვინც მათ (ცოდნას მიიღებ- 

და. ზოგჯერ ოსტატები ათასობით მილს გადიოდნენ მოსწავლის 

სანახავად. 

ტილოპა თავად ჩავიდა ინდოეთიდან ტიბეტში, რათა ნაროპა 

ეპოვა, მოსწავლე ეპოვა. ტილოპა მთელ ინდოეთში ხეტიალობდა 

და ვერ პოულობდა ისეთ ადამიანს, ვინც ამ საჩუქარს მიიღებდა, 

წინც ამ ძღვენს დააფასებდა, ვინც მზად იქნებოდა – გაჟღენთილი- 

ყო მისით, რათა მისი წყალობით ამაღლებულიყო. მას შემდეგ, რაც 

ნაროპჰამ ძღვენი მიიღო, მასში სრული ტრანსფორმაცია დაიწყო. 

მაშინ, როგორც ამბობენ, ტილოპამ უთხრა ნაროპას: „ახლა წადი 

და შენი საკუთარი ნაროპა მოძებნე“. 

ამ გზაზე ნაროპასაც გაუმართლა: მან იპოვა მოწაფე სახელად 

მარპა. მარპაც ასევე ილბლიანი იყო – მან იპოვა მოწაფე სახელად 

მილარეპჰა. მაგრამ შემდეგ ცოდნის გადაცემა შეწყდა, ამიტომ 

უკვე აღარ არიან ასეთი მსხვილი კალიბრის მოსწავლეები. 

რელიგია ბევგრჯერ მოდიოდა დედამიწაზე და ქრებოდა; კიდევ 

ბევრჯერ მოვა და გაქრება. რელიგია ვერ გახდება ეკლესია; რე- 

ლიგია ვერ გახდება სექტა. რელიგია დამოკიდებულია პირად ურ- 

თიერთობაზე, პირად კონტაქტზე. ტილოპას რელიგია მხოლოდ 

ოთხი თაობის განმავლობაში არსებობდა: ნაროპადან მილარეპამ- 

დე, შემდეგ კი გაქრა. 
რელიგია ოაზისს ჰგაეს: უდაბნო უზარმაზარია, მაგრამ ზოგ- 

ჯერ უდაბნოს პაწაწინა მონაკვეთზე ოაზისი ჩნდება. უდაბნო გა- 

წელილია, ადამიანები მასში ოაზისს ეძებენ, და თუ აღმოაჩენენ, 

მისი წყლით იკლავენ წყურვილს, მაგრამ ეს ძალზე იშვიათად 

ხდება. 

იესო ბევრჯერ ეუბნება თავის მოსწავლეებს: „სანამ აქ ვარ, 

შემჭამეთ, შემსგით. არ გაუშვათ ხელიდან ეს შესაძლებლობა“, – 

რადგანაც გაივლის ათასობით წელი და ისეთ ადამიანს, როგორიც 

იესოა, შესაძლოა ვეღარ შეხვდეთ. 
უდაბნო უსაზღვროა. ოაზისი ზოგჯერ ჩნდება და ისევ ქრება, 

რადგანაც გაურკვეველია, სად გაჩნდება იგი, მას ღუზა სჭირდება 

ამ მიწაზე. თუ ღუზა არაა, ოაზისი ვერ დარჩება აქ. ნაროჰა ღუზას 

წარმოადგენს. 

მინდა თქვენც იგივე გითხრათ: „სანამ აქ ვარ, ნუ გაუშვებთ 

ხელიდან შესაძლებლობას“. თქვენ შეგიძლიათ ჩვეულებრივ მოვ- 

ლენებში გაუშვათ იგი. შეგიძლიათ იცხოვროთ, სისულელეები 

აკეთოთ, თავში ნაგავი გქონდეთ. შეგიძლიათ განაგრძოთ აზროვ- 

ნება, ანონ-დანწონოთ, კი თუ არა, და მალე ოაზისი გაქრება. შეგიძ- 

ლიათ მოგვიანებით გააანალიზოთ ყველაფერი. ახლა კი დალიეთ, 

რადგან შემდეგ ბევრი ცხოვრება იქნება, რომლის დროსაც ყვე- 

ლაფერს გააანალიზებთ – მიემხროთ თუ არ მიემხროთ, და მაშინ 

თქვენ აღარ ისწრაფებთ ოაზისისკენ. მაგრამ სანამ ეს ცხოვრება 
გრძელდება, დალიეთ! 

მაპჰამუდრა ყველა სიტყვისა და სიმბოლოს მიღმაა, მაგრამ შენ, 

ნაროპა, გულწრფელს და ერთგულს, გაგანდობ ამას... 

ეს გამოუთქმელია. ამ მოვლენას სიტყვებით ვერ გამოხატავ, 

მაგრამ ნაროპასთვის იგი აღწერილ უნდა იქნას. ნებისმიერ ადგი- 

ლას, სადაც არ უნდა იყოს მოსწავლე, როცა იგი მზადაა, ოსტატი 

მოდის – იგი უნდა მოვიდეს. ყველგან, სადაც ღრმა მოთხოვნილე- 

ბაა, იგი დაკმაყოფილებულ უნდა იქნეს. მთელი სამყარო პასუხობს 

თქვენს ყველაზე ღრმა მოთხოვნილებას, მაგრამ ეს სწორედ მოთ- 

ხოვნილება უნდა იყოს, სხვაგვარად შესაძლოა გვერდი აუაროთ 

ტილოპას, ბუდას, იესოს და ვერც კი დაინახავთ, რომ მათ ასცდით. 

ტილოპა ამ ქვეყანაში ცხოვრობდა. არავინ უსმენდა – ის კი 
მზად იყო, უმაღლესი ძღვენი შემოეთავაზებინა. რა მოხდა? და ეს 

ამ ქვეყანაში ბევრჯერ მოხდა. ამის უკან რაღაც უნდა იდგეს... ამ 

ქვეყანაში ეს უფრო ხშირად ხდებოდა, ვიდრე სადმე სხვაგან, რად- 

განაც აქ ბევრი ტილოპასნაირი დაიბადა. მაგრამ რატომ ხდება 

ისე, რომ ტილოპა ტიბეტში უნდა წავიდეს? რატომ ხდება ისე, რომ 

ბოდჰიდჰარმა ჩინეთში უნდა წავიდეს? 

ინდოეთმა მეტისმეტად ბევრი იცის. ეს ბრამინებისა და ბრძე- 

ნების ქვეყანაა, დიადი მოაზროვნეების, ფილოსოფოსების ქვეყა- 

ნა. მათ იციან ყველა ვედა, უპანიშადი, შეუძლიათ გაიხსენონ და 

მოიყვანონ ყველა წმინდა წერილის ციტატა – ეს ჭკვიანი თავების 

ქვეყანაა. სწორედ ამიტომ აქ ძალიან ძნელია გულის პოვნა... აი, 

რატომ მოხდა ეს ბევრჯერ. 

კიდევ ვგრძნობ, – ხშირად ვგრძნობ ამას, – რომ როდესაც აქ 

ბრამინი მოდის, ურთიერთობა ძალიან ძნელი ხდება. ხოლო ადამი- 

ანი, რომელმაც მეტისმეტად ბევრი იცის, თითქმის არარეალური 

ხდება... რადგანაც მან ცოდნის გარეშე იცის. მან ბეგრი კონცეფ- 

ცია, თეორია, დოქტრინა, წმინდა წერილი მოაგროვა. ეს მხოლოდ 

ტვირთია მისი ცნობიერებისთვის, იგი არ ყვავილობს. ეს მას არ 

ემართება, მთელი მისი ცოდნა სხვებისგანაა ნასესხები, და ყველა- 

ფერი, რაც ნასესხებია, – ნაგავია, ხრწნადია. სასწრაფოდ გადააგ- 

დეთ ისინი. სწორი მხოლოდ ისაა, რაც თქვენ გემართებათ. სწორი 

მხოლოდ შინაგანი ყვავილებია. მართალი და ცოცხალი მხოლოდ 

ისაა, რაც თქვენ შიგნით იზრდება. გახსოვდეთ – ყოველთვის 

აარიდეთ თავი სხვებისგან ნასესხებ ცოდნას. 

სხვების ცოდნა გონების ხაფანგი ხდება, სხვების ცოდნას ამო- 

ფარებული გონება თავის უმეცრებას ინახავს და არასოდეს თავი- 

სუფლდება მათგან. რაც უფრო მეტი ცოდმნა გახვევიათ, მით უფრო 

მეტად, შიგნით ღრმად, თქვენი არსების ფესვებში, ვრცელდება 

უმეცრება და სიბნელე. და ცოდნის ადამიანი, ნასესხები ცოდნის 

ადამიანი, თითქმის ყოველთვის ჩაკეტილია ამ ცოდნის შიგნით. 

თქვენ ვერ შეაღწევთ მასთან. ძალზე ძნელია მისი გულის პოვნა, 

მან თვითონვე დაკარგა ყოველგვარი კონტაქტი თავის გულთან. 

ამიტომ შემთხვევითი არაა, რომ ტილოპა ტიბეტში უნდა წავიდეს, 

ბოდჰიდჰარმა კი – ჩინეთში. თესლმა შორს უნდა იმოგზაუროს, 

რადგანაც ახლოს ნიადაგს ვერ პოულობს. 

დაიმახსოვრეთ ეს, რადგან ადვილია, რომ მეტისმეტად დამო- 

კიდებული გახდეთ ცოდნაზე. ეს დამოკიდებულებაა, ეს ნარკოტი- 

კია. ლსდ და მარიხუანა არაა ასეთი საშიში. და რაღაც თვალსაზ- 

რისით ისინი ჰგვანან, რადგანაც მარიხუანა გაძლევთ იმას, რაც არ 

არსებობს, იგი გაძლევთ ოცნებას რაღაცის შესახებ, რაც აბსოლუ- 

ტურად სუბიექტურია, იგი გაძლევთ ჰალუცინაციას. და ცოდნაც 

ასევე: გათვითცნობიერებულობის ჰალუცინაციას იძლევა. თქვენ 

იწყებთ შეგრძნებას, რომ იცით, რადგანაც შეგიძლიათ აციტიროთ 

ვედები, შეგიძლიათ პოლემიკაში შეხვიდეთ, იცით, რადგან ძალიან 

მძაფრი და ლოგიკური გონება გაქვთ. 

ნუ იქნებით ბრიყვი! ლოგიკას ჯერ არავინ მიუყვანია ჭეშმარი- 

ტებამდე. რაციონალური გონება – ეს, უბრალოდ, თამაშია. ყველა 

მტკიცებულება მიამიტურია. ცხოვრება რაიმე არგუმენტების გა- 

რეშე არსებობს, და ჭეშმარიტება არ მოითხოვს მტკიცებულებებს, 

თქვენს გულს მხოლოდ თქვენი სიყვარული, თქვენი ნდობა, თქვე- 
ნი მზაობა სჭირდება და არა არგუმენტები. 

მაჰამუდრა ყველა სიტყვისა და სიმბოლოს მიღმაა, მაგრამ შენ, 

ნაროპა, გულწრფელს და ერთგულს, გაგანდობ ამას: სიცარიელეს 
არ სჭირდება საყრდენი, მაჰამუდრა არაფერს ეყრდნობა. 

ძალისხმევის გარეშე, ლაღად და ბუნებრივად შეგიძლია ჯაჭვე- 
ბის გაგლეჯა და ამგვარად თავის უფლების მიღწევა. 

თქვენ ვერ იპოვით უფრო მნიშვნელოვან სიტყვებს ზემოთ 

ნათქვამისთვის. ეცადეთ გაიგოთ ყოველი ნიუანსი იმისა, რის 

თქმასაც ტილოპა ცდილობს. 

...სიცარიელეს არ სჭირდება საყრდენი... 

თუ არსებობს რამე – მას საყრდენი სჭირდება. მაგრამ თუ არა- 

ფერია და მხოლოდ სიცარიელეა – მაშინ არავითარი საყრდენი არ 

არის საჭირო. და ეს ყველა შემეცნებულის ღრმა გაგებაა: თქვენი 

ყოფნა არყოფნას წარმოადგენს. იმის თქმა, რომ ეს ყოფიერებაა 

– არასწორია, რადგანაც იგი არ წარმოადგენს რაიმე საგანს, არაა 

ისეთი, როგორც სხვა საგნები. იგი არაფერს ჰგავს: უსასრულოსი- 

ცარიელეა, რომელსაც საზღვრები არ აქვს. ესაა ანატმა, არა მე“, 
საკუთარი „მე“-ს არარსებობა თქვენ შიგნით. 

ჩვენი „მე”-ს ყოველგვარი შეგრძნება ცრუა. ყველანაირი გა- 

იგივება: „მე ეს ვარ“, „მე ის ვარ” არასწორია. როდესაც მიღმიერს 

უახლოვდებით, როდესაც თქვენს ყველაზე ღრმა შუაგულთან მი- 

დიხართ, უცებ იგებთ, რომ თქვენ არ ხართ არც ეს და არც ის, 

თქვენ – არავინ ხართ. თქვენ არ ხართ ეგო, თქვენ უზარმაზარი 

სიცარიელე ხართ. როგორმე დაჯექით, დახუჭეთ თვალები და, უბ- 

რალოდ, იგრძენით – ვინ ხართ? სად ხართ? უფრო ღრმად შედით, 

შესაძლოა შეშინდეთ, რადგანაც რაც უფრო ღრმად შედიხართ, 

მით უფრო ღრმად გრძნობთ, რომ არავინ ხართ, არაფერი ხართ. 

აი, რატომ ეშინიათ ადამიანებს მედიტაციის. ეს სიკვდილია. ეს 

ეგოს სიკვდილია, ეგო კი, უბრალოდ, ცრუ წარმოდგენაა. 

მეცნიერული კვლევების წყალობით, მატერიის სფეროში ჩაღ- 

რმავებით ამჟამად ფიზიკოსები ერთი და იმავე ჭეშმარიტებამდე 

მივიდნენ. ის, რასაც ბუდამ, ტილოპამ და ბოდჰიდჰარმამ გასხი- 

ვოსნებით მიაღწიეს, მეცნიერებამ გარე სამყაროში გახსნა. ახლა 

მეცნიერები ამბობენ, რომ მატერია არ არსებობს, მატერია – ესაა 

„მე“-ს პარალელური გაგება. 

აიღეთ ქვა, და იგრძნობთ, რომ ის რეალურად არსებობს, ის 

მატერიალურია. შეგიძლიათ ვინმეს თავში ჩაარტყათ და სისხლი 

წამოუვა, შეიძლება მოკვდეს კიდეც, და ეს ყველაფერი ძალიან რე- 

ალურია. მაგრამ ჰკითხეთ ფიზიკოსებს და ისინი გეტყვიან, რომ ეს 

არაა მატერია, ამ ქვაში არაფერია. ისინი ამბობენ, რომ ეს ენერ- 

გიის ფენომენია და მეტი არაფერი: უამრავი ენერგეტიკული ნაკა- 

დი, რომელიც ამ ქვაში ერთმანეთთან იკვეთება, შესაძლებლობას 

იძლევა, მისი რეალობა და მატერიალურობა შეიგრძნოთ. სწორედ 

ასევე, თქვენ შეგიძლიათ ფურცელზე დახატოთ მრავალი ურ- 

თიერთგადამკვეთი ხაზი. ხაზები იკვეთება და ჩნდება წერტილი. 

სინამდვილეში წერტილი არ არსებობს, უბრალოდ, ორი ხაზი გა- 

დაიკვეთა და ამიტომ გაჩნდა წერტილი; ხოლო თუ მრავალი ხაზი 

გადაიკვეთება, მაშინ დიდი წერტილი გაჩნდება. 

არის თუ არა ეს წერტილი რეალურად არსებული, მატერი- 

ალური? თუ გადამკვეთი ხაზები ქმნიან ილუზიას, რომ წერტილი 

არსებობს? ფიზიკოსები ამბობენ, რომ გადამკვეთი ენერგეტიკუ- 

ლი ნაკადები მატერიას ქმნიან. თუ ჰკითხავთ, რა ენერგეტიკული 

ნაკადებია ისო, გიპასუხებენ, არამატერიალურია, მათ წონაც არ 

გააჩნიათო. არამატერიალური გადამკვეთი ხაზები ქმნიან მატე- 

რიალური საგნის ილუზიას: ძალიან ნივთიერის, ისეთის, როგო- 

რიც ქვაა. 

ბუდამ ეს აინშტაინამდე ოცდახუთი ასწლეულით ადრე შეიც- 

ნო: შიგნით არავინაა, მხოლოდ გადამკვეთი ენერგეტიკული ხაზე- 

ბი გაძლევენ საკუთარი პიროვნულობის შეგრძნებას. ბუდა ამბობ- 

და, რომ პიროვნება, ეს, უბრალოდ, ხახვის ფურცლებია: აცილებთ 

ერთ შრეს, მის უკან სხვაა, კიდევ აცილებთ, და რა რჩება ბოლოს? 

არაფერი. ადამიანი ხახვს ჰგავს. თქვენ აცილებთ აზრების შრეს, 

გრძნობების შრეს, და რას პოულობთ ბოლოს? არაფერს. ამ არა- 

ფერს არ სჭირდება საყრდენი. ეს არყოფნა თავისთავად არსე- 

ბობს. ამიტომაც თქვა ბუდამ, რომ ღმერთი არ არსებობს, არ არის 

საჭირო, რადგან ღმერთი საყრდენია. ბუდამ თქვა, რომ არც არის 

შემოქმედი, რადგანაც არ არის არყოფნის შექმნის საჭიროება. ეს 

ერთ-ერთი ყველაზე რთული კონცეფციაა გასაგებად, თუკი ამგ- 

ვარად არ ცხოვრობთ. 

აი, რატომ ამბობს ტილოპა: 

მაჰამუდრა ყველა სიტყვისა და სიმბოლოს მიღმაა... 

მაჰამუდრა არყოფნის გამოცდილებაა; თქვენ, უბრალოდ, არ 

არსებობთ, და როცა არ არსებობთ, ვინღა იტანჯება? ვინ ცხოვ- 

რობს ტკივილსა და ტანჯვაში? ვინ ცხოვრობს დეპრესიასა და 

სევდაში, ვინაა კმაყოფილი და ბედნიერი? ბუდა ამბობს, რომ თუ 

თავს ბედნიერად გრძნობთ, კვლავაც ტანჯვის მსხვერპლი ხართ, 

რადგანაც თქვენ ისევ არსებობთ. თუ თქვენ არ ხართ, მაშინ საერ- 

თოდ არ ხართ, და აღარ არის არც ტანჯვა, არც ბედნიერება – და 

ეს ნამდვილი ნეტარებაა. მაშინ აღარ შეგიძლიათ უკან დახევა. არ- 

ყოფნის მიღწევა – ყველაფრის მიღწევას ნიშნავს. 

მე მთელი ძალით ვცდილობ, რომ არყოფნამდე სრულ სიცარი- 

ელემდე მიგიყვანოთ. 

სიცარიელეს არ სჭირდება საყრდენი, მაჰამუდრა არაფერს ეყრ- 

დნობა. 

ძალისხმევის გარეშე, ლაღად და ბუნებრივად შეგიძლია ჯაჭვე- 
ბის გაგლეჯა და ამგვარად თავის უფლების მიღწევა. 

პირველი, რაც უნდა გაიგოთ, ისაა, რომ საკუთარი პიროვნუ- 

ლობის კონცეფცია გონების მიერაა შექმნილი. თქვენში არაა სა- 

კუთარი თავი. 

ერთხელ... 

დიადი ბუდისტი, გასხიგვოსნებული ადამიანი, მიიწვია მმართ- 

ველმა, რათა ესწავლებინა მისთვის. ბუდისტ ბერს ნაგასენი ერქვა, 

მმართველი კი ალექსანდრე დიდის ნაცვალი იყო. როცა ალექსანდრე 

ინდოეთიდან დაბრუნდა, მან მინანდერი თავის მოადგილედ დაიტო- 

ვა; მისი ინდური სახელი მილანდა იყო. მილანდამ სთხოვა ნაგასენს, 

რომ ჩასულიყო და ესწავლებინა მისთვის. ძალიან იყო დაინტერესე- 

ბული, – ბევრი რამ სმენია ნაგასენზე. სამეფო კარამდე ბევრმა ხმამ 

მიაღწია: „ეს საოცარი მოვლენაა! იშვიათია, რომ ადამიანი ყეაგილობ– 

დეს, ეს ადამიანი კი ყვავილობს. მისგან რაღაც ამოუცნობის არომა- 

ტი მოდის, რალაც იდუმალი ენერგიის არომატი. იგი მინაზე დადის, 

მაგრამ მიწაზე არაა". და მილანდამ თავისთან მიიწვია ბერი. 

შიკრიკი, რომელიც ნაგასენთან გაგზავნეს, ფრიად დამწუხრებუ- 

ლი დაბრუნდა, რადგანაც ნაგასენმა განუცხადა: 

– კარგი, თუ მილანდამ მიიწვია, ნაგასენი მივა მასთან. მაგრამ გა- 

დაეცი, რომ ნაგასენი არ არსებობს. თუ მიწვევს, მივალ, მაგრამ უთ– 

ხარი, რომ მე არ ვარსებობ. უკვე აღარ ვარ. 

შიკრიკი საგონებელში ჩავარდა, რადგან თუ ნაგასენი არ არსე- 

ბობდა, ვინღა მივიდოდა? მილანდაც ასევე საგონებელში ჩავარდა, 

და თქვა: 

< ეს ადამიანი გამოცანებით საუბრობს. მაგრამ დაე, მოვიდეს. 

მილანდა ბერძენი იყო, ბერძნების გონება კი ძირითადად ლო- 

გიკურია. მსოფლიოში მხოლოდ ორი გონება არსებობს – ინდური 

და ბერძნული. ინდური არალოგიკურია, ხოლო ბერძნული – ლო- 

გიკური. ინდური ბნელი სიღრმეებისკენ მოძრაობს, ველური სიღ- 

რმეებისკენ, სადაც არაა საზღვრები, ყველაფერი განუსაზღვრე- 

ლია, ბურუსით მოცულია. ბერძნული გონება ლოგიკას მიჰყვება, 

პირდაპირ იქ, სადაც ყველაფერი განსაზღვრული და კლასიფი- 

ცირებულია. ბერძნული გონება ნაცნობისკენ ისწრაფის. ინდური 

გონება უცნობისკენ ისწრაფის, უფრო მეტიც – შეუცნობლისკენ. 

ბერძნული გონება სრულად რაციონალურია, ინდური – სრულიად 

წინააღმდეგობრივია. და თუ ჩემში ბევრ წინააღმდეგობას ხედაეთ, 

არ იღელვოთ ამაზე. ასეთია განსაკუთრებულობა: აღმოსავლეთში 

თავად თხრობის მანერაც კი წინააღმდეგობრივია. 

მილანდამ თქვა: 

- ეს ადამიანი არალოგიკური ჩანს, ჭკუიდან შეიშალა. თუ არ 

არსებობს, როგორ უნდა მოვიდეს? მაგრამ დაე, მოვიდეს, შევხედო 

ერთი. დავუმტკიცებ, რომ თავისი მოსვლით უკვე ამტკიცებს თავის 

არსებობას. 

და აი, ნაგასენი მოვიდა. მილანდა ჭიშკართან შეხვდა და პირვე- 

ლი, რაც ჰკითხა, ეს იყო: 

< მე გაკვირვებული ვარ, შენ მოხვედი, არადა, განაცხადე, რომ 

არ არსებობ. 

ნაგასენმა უპასუხა: 

– კი მაგრამ, ჯერ კიდევ ვაცხადებ ამას. მოდი, გავერკვეთ. 

ხსალხი შეიკრიბა. მთელი სამეფო კარი მოვიდა, რათა ბერისთვის 

მოესმინათ, და ნაგასენმა თქვა: 

– მკითხე. 

მილანდამ ჰკითხა: 

– პირველ რიგში მითხარ, თუ რაღაც არ არსებობს, როგორ შეუძ- 

ლია გაჩნდეს? რადგან თუ რაღაც არ არსებობს, ამ რაღაცას მოსვლის 

შესაძლებლობაც არ აქვს. შენ კი მოხვედი. ამიტომ ლოგიკურია, რომ 

შენ არსებობ. 

ნაგასენს გაეცინა და თქვა: 

– შეხედეთ ამ რათჰას, – მან მიუთითა ხარებზე შებმულ ურემზე, 

რომლითაც მოვიდა. – შეხედეთ. შენ ამას „რათჰას“ ეძახი, „ურემს" 

ეძახი. 

მილანდამ უპასუხა:



ტანტრა: უმაღლესი შემეცნება 

– დიახ, ასეა. 

მაშინ ნაგასენმა თავის მსახურებს ხარების მოშორება უბრძანა. 

როცა ხარები წაიყვანეს, ნაგასენმა ჰკითხა: 

– ეს ხარები ურემია? 

– რა თქმა უნდა, არა. – მიუგო მილანდამ. 

თანდათანობით ურემს ყველაფერი მოაცილეს, მისი ყოველი დე- 

ტალი. როცა ბორბლები მოხსნეს, ნაგასენმა ჰკითხა: 

– ეს ბორბლები ურემია? 

= რა თქმა უნდა, არა! – უპასუხა მილანდამ. 

როგორც იქნა, ყველაფერი მოაშორეს, აღარაფერი დარჩა, და ნა– 

გასენმა ჰკითხა: 

– სადაა ურემი, რითაც მე მოვედი? ჩვენ ხომ ურემი არ მოგვი- 

შორებია? თავად დაადასტურე, რომ ყველაფერი, რაც მოვაცილეთ, 

ურემი არ იყო. მაშ, სადაა ის? 

ნაგასენმა თქვა: 

– ასევე არსებობს ნაგასენიც. მოაცილე ყველაფერი და ისიც გაქ- 

რება. 

თუკი ხაზების გადაკვეთისას ხაზებს აცილებ, წერტილიც გაქ- 

რება. ურემი – ეს მხოლოდ ნაწილების ერთობლიობაა. თქვენც – 

ასევე ნაწილების ერთობლიობა ხართ, მეც – ნაწილების ერთობ- 

ლიობა ვარ. მოაცილეთ ისინი და მე გავქრები. აი, რატომაა, რომ 

როცა აზრები მიდიან ცნობიერებიდან, უკვე აღარ შეგიძლიათ 

თქვათ – რა არის მე, რადგანაც მე აღარ ვარსებობ, მხოლოდ სიცა- 

რიელე დარჩა. როცა გრძნობები მოცილებულია, თქვეენი პიროვნე- 

ბა ქრება. თქვენ ხართ, და თქვენ უკვე არ ხართ: არის, უბრალოდ, 

არსებობა საზღვრების გარეშე, სიცარიელე. 

ეს დამასრულებელი მიღწევაა, ეს მაჰამუდრას მდგომარეობაა, 

რადგანაც მხოლოდ ამ მდგომარეობაში აღწევთ ორგაზმს მთელს 

ყოფიერთან. ახლა აღარ არსებობს საზღვრები, აღარ არსებობს 

პიროვნება, არ არსებობს საზღვრები, რომლებიც გყოფთ. მთელს 

არ გააჩნია საზღვრები. 

თქვენ ისეთი უნდა გახდეთ, როგორიც მთელია, მხოლოდ მაშინ 

იქნება შესაძლებელი შეხვედრა, შერწყმა. როცა ცარიელი ხართ, 

მაშინ უსაზღვრო ხართ. უეცრად მთელი ხდებით. როცა აღარ 

ხართ, მთელი ხდებით. როცა ხართ, მახინჯი ეგო ხდებით. თუ არ 

ხართ, სიცოცხლის მთელი სივრცე გაქვთ არსებობისთვის. 

ეცადეთ, რომ გაიგოთ ეს წინააღმდეგობები, გახდით ცოტათი 

ნაროპა. წინააღმდეგ შემთხვევაში ეს სიტყვები და სიმბოლოები 

არაფრის მომცემი იქნება თქვენთვის. ნდობით მომისმინეთ, და 

როდესაც გეუბნებით, რომ „ნდობით მომისმინოთ“, ვგულისხმობ, 

რომ შევგიცანი ეს. ეს ასეა. მე ამის მოწმე ვარ, ვმოწმობ ამას. ეს 

ასეა. ამის გადმოცემა შეუძლებელია, მაგრამ ეს არ ნიშნავს, რომ 

ეს არ არსებობს. შეიძლება მოვყვეთ რაიმეს შესახებ, მაგრამ ეს არ 

ნიშნავს, რომ იგი არსებობს. თქვენ შეგიძლიათ მოყვეთ იმის შე- 

სახებ, რაც არ არსებობს, და ვერ გადმოსცეთ სიტყვებით ის, რაც 

არსებობს. მე ვმოწმობ ამას, მაგრამ მხოლოდ მაშინ გამიგებთ, თუ 

ნაროპა გახდებით, თუ ნდობით მომისმენთ. 

მე არ გადმოვცემ სწავლებას. საერთოდ არ დავინტერესდებო- 

დი ტილოპათი, ეს რომ ჩემი საკუთარი გამოცდილებაც არ ყოფი- 

ლიყო. ტილოპამ კარგად თქვა ამის შესახებ: 

სიცარიელეს არ სჭირდება საყრდენი, მაჰამუდრა არაფერს ეყრ- 

დნობა. 

მაჰამუდრა არყოფნას ეყრდნობა. მაჰამუდრა – სიტყვასიტვ- 

ვით „დიად სიმბოლოს" ნიშნავს, ან „ზღვრულ სიმბოლოს, საბო- 

ლოო მიზანს, უკანასკნელს, რაც შეიძლება გქონდეთ, რის მიღმაც 

აღარაფერია". მაჰამუდრა არაფერს ეყრდნობა. გახდით არაფერი, 

და მაშინ ყველაფერი მიღწეული იქნება. 

თქვენ კვდებით და ლღლვთაებრიობა ხდებით. ქრებით და მთე- 

ლი ხდებით. მაშინ წვეთი ქრება და ოკეანედ იქცევა. ნუ მოეჭი- 

დებით საკუთარ თავს. მთელი წინა ცხოვრებების განმავლობაში 

აკეთებდით ამას: ეჭიდებოდით, გეშინოდათ, რომ თუ მაგრად არ 

მოეჭიდებოდით ეგოს, შიგნით ჩახედვისას უძირო უფსკრულს იხი- 

ლავდით. აი, რატომ ვეჭიდებით პაწაწინა საგნებს, სინამდვილეში 

უმნიშვნელოებს; ჩვენ განვაგრძობთ მათზე მოჭიდებას. თუ ეჭი- 

დებით, ეს მხოლოდ იმაზე მეტყველებს, რომ თქვენ იცით თქვენ 

შიგნით არსებული უზარმაზარი სიცარიელის შესახებ. რაღაცას 

აუცილებლად უნდა მოეჭიდოთ, მაგრამ ეს მოჭიდება – ეს თქვე- 

ნი სამსარაა, თქვენი ტანჯვაა. დატოვეთ საკუთარი თავი უძირო 

უფსკრულში და თავად გახდებით უფსკრული. და მაშინ აღარ იქ- 

ნება სიკვდილი, რადგან როგორ შეიძლება, რომ უფსკრული მოკვ- 

დეს? მაშინ ამას ბოლო არ ექნება, რადგანაც როგორ შეიძლება 

დასრულდეს არყოფნა? რაღაც სრულდება, უნდა დასრულდეს – 

მხოლოდ არარას შეუძლია იყოს მარადიული. 

მაჰამუდრა არაფერს ეყრდნობა. ნება მომეცით, რომ თქვენს 

გამოცდილებაზე დაყრდნობით აგიხსნათ ეს. თუ ადამიანი გიყ- 

ვართ, მაშინ არავინ უნდა გახდეთ. თუ ადამიანი გიყვართ, მაშინ 

არა-საკუთარი თავი უნდა გახდეთ. აი, რატომაა სიყვარული ასეთი 

რთული. და რატომ ამბობს იესო: „ღმერთი სიყვარულს ჰგავს“. მან 

იცის რაღაც მაჰამუდრას შესახებ, რადგანაც სანამ იერუსალიმ- 

ში სწავლას დაიწყებდა, ინდოეთში იყო. იგი ასევე ტიბეტშიც იყო. 

ხვდებოდა ისეთ ადამიანებს, როგორიცაა ტილოპა და ნაროპა. 

ბუდისტურ მონასტრებში ჩერდებოდა. შეიტყო, რომ სიყვარულს 

ეს ადამიანები „არყოფნას“ უწოდებენ. შემდეგ იგი ეცადა, რომ 

ბოლომდე გადმოეცა სიყვარულის თავისეული გაგება იუდეური 

ტერმინოლოგიით. და აქ ყველაფერი აირია. 

თქვენ ვერ შეძლებთ ბუდისტური გაგების იუდეურ ტერმი- 
ნოლოგიად გადათარგმნას. ეს შეუძლებელია, რადგანაც მთელი 

იუდეური ტერმინოლოგია დამოკიდებულია გამოხატვის სიზუს- 

ტეზე, ხოლო ბუდისტური ტერმინები დამოკიდებული არიან აბ- 

სოლუტურად ნიპილისტურ ცხნებებზე: არყოფნა, სიცარიელე. 

მაგრამ აქ იესოს სიტყვებშიცაა გამობრწყინება. იგი ამბობს: 

„ღმერთი სიყვარულია". იგი რაღაცაზე მიუთითებს. რაზე მიუთი- 

თებს? 

როდესაც გიყვართ, არავინ უნდა გახდეთ. თუ ვინმედ რჩებით, 

სიყვარული არასოდეს მოხდება. როდესაც ადამიანი გიყვართ – 

მაშინაც კი, თუ სიყვარული ერთადერთ მომენტში იფეთქებს და 

ორ ადამიანს გააერთიანებს, – გაჩნდება ორი არყოფნა, და არა 

ორი ადამიანი. თუ ოდესმე სიყვარულის გამოცდილება გქონიათ, 

შეძლებთ ამის გაგებას. ორი შეყვარებული ერთმანეთის გვერ- 

დით ზის. ორი არყოფნა ერთმანეთის გვერდით ზის, – მხოლოდ 

ამ შემთხვევაშია შესაძლებელი შეხვედრა, რადგანაც ბარიერები 

დანგრეულია, საზღვრები გადაგდებულია. ენერგიას შეუძლია 

გადავიდეს ერთიდან მეორეში, არანაირი წინაღობა არაა, და 

მხოლოდ ასეთი ღრმა სიყვარულის წუთებშია შესაძლებელი ორ- 

გაზმი. როცა ორ შეყვარებულს უყვარს ერთმანეთი, და თუ არც 

ერთი არაა თავის ადგილას, თუ არყოფნაში არიან, სწორედ მაშინ 

ხდება ორგაზმი. მაშინ მათი სხეულის ენერგია, მთელი მათი არ- 

სება კარგავს ყოველგვარ ინდივიდუალურობას. ისინი წყვეტენ 

საკუთარ თავად ყოფნას. ისინი უძირო სიღრმეში ვარდებიან. 

მაგრამ ეს შესაძლებელია მხოლოდ წამიერად მოხდეს. შემდეგ კი 

ისინი კვლავ უბრუნდებიან ჩვეულ მდგომარეობას და კვლავაც 

ეჭიდებიან. აი, რატომ ეშინიათ ადამიანებს სიყვარულის. ღრმა 

სიყვარულში ადამიანებს ეშინიათ, რომ ჭკუიდან გადავლენ ან 

მოკვდებიან. ეშინიათ იმის, რაც მოხდება. ადამიანებს მხოლოდ 

ისღა დარჩენიათ, სექსით დაკმაყოფილდნენ და ამას სიყვარული 

უწოდონ. 

სიყვარული – ეს არაა სექსი. სექსი შეიძლება იყოს სიყვა- 

რულში, იგი შეიძლება ნაწილი იყოს, მისი განუყოფელი ნაწილი, 

მაგრამ სექსი თავისთავად – ეს სიყვარული არაა, ეს მისი ჩანაც- 

ვლებაა. თქვენ ცდილობთ, რომ თავი'აარიდოთ სიყვარულს სექ- 

სის მეშვეობით. თავად იწვევთ შეგრძნებებს, თითქოს გიყვართ, 

მაგრამ არ გადადიხართ სიყვარულში. სექსი – ნასესხებ ცოდნას 

ჰგავს – იგი იძლევა ცოდნის შეგრძნებას ცოდნის გარეშე. იძლე- 

ვა სიყვარულის შეგრძნებას, და სიყვარულს – სიყვარულის გა- 

რეშე. 

სიყვარულში თქვენ არ ხართ, მეორეც არაა. მხოლოდ შემდეგ, 

უეცრად, ორი ქრება. იგივე ხდება მაჰამუდრაშიც. მაჰამუდრა – 

მთელი ყოფიერების ტოტალური ორგაზმია. 

აი, რატომაა ტანტრაში – ტილოპა კი ტანტრას ოსტატია – 

ღრმა ურთიერთქმედება, შეყვარებულებს შორის ორგაზმული 

კავშირი ასევე „მაჰამუდრად“ იწოდება, და ორი შეყვარებული ორ- 

გაზმის ღრმა მდგომარეობაშია დახატული ტანტრისტულ ტაძრებ- 

ში, წიგნებში ტანტრას შესახებ. ეს დამაგვირგვინებელი ორგაზმის 

სიმბოლო გახდა. 

მაჰამუდრა არაფერს ეყრდნობა. 

ძალისხმევის გარეშე, ლაღად და ბუნებრივად შეგიძლია ჯაჭვე- 
ბის გაგლეჯა... 

აი, ტილოპას მთელი მეთოდი, და ტანტრას მთელი მეთოდი: 

გამორიცხეთ ყოველგვარი ძალისხმევა, რადგან თუ თქვენ ძალის- 

ხმევას დებთ, მაშინ ეგო ძლიერდება. თუ ძალისხმევას დებთ, მა- 

შინ შედიხართ კიდეც ამაში. ამიტომ სიყვარული არ წარმოადგენს 

ძალისხმევას, თქვენ ვერ შეძლებთ სიყვარულში ძალისხმევის ჩა- 

დებას. თუ ძალისხმევაა, მაშინ ეს სიყვარული აღარაა. თქვენ მას- 

ში იღვრებით, ძალისხმევების გარეშე, უბრალოდ, საშუალებას 

აძლევთ სიყვარულს, რომ მოხდეს, არანაირ ძალისხმევას არ მი- 

მართავთ. ეს მოქმედება არაა, ეს მოვლენაა- ყოველგვარი ძალისხ- 

მევის გარეშე. და ასეგე ხდება ტოტალური, დამაგვირგვინებელი 

ორგაზმის შემთხვევაშიც: თქვენ არ მიმართავთ ძალისხმევას, უბ- 

რალოდ, მიცურავთ მასთან ერთად, მაგრამ ამავდროულად თავი- 

სუფალი და ბუნებრივი რჩებით. 

ამგვარად, ეს ტანტრას ყველაზე ძირითადი მოტივია. იოგა ამ- 

ბობს, რომ ძალისხმევაა საჭირო, ტანტრა კი გირჩევთ, რომ არა- 

ნაირ ძალისხმევას არ მიმართოთ. იოგა ეგოზეა ორიენტირებული, 

საბოლოო ჯამში იგი ნახტომს გააკეთებს, მაგრამ ტანტრა თავი- 

დანვე არაა ორიენტირებული ეგოზე. საბოლოო ჯამში იოგაც ისე- 

თივე მნიშვნელობას, ისეთივე სიღრმეს და აზრს აღწევს, და მხო- 

ლოდ ბოლოს ეუბნება თავის მაძიებელს: „ახლა გადააგდე ეგო“. 

ტანტრა – სულ თავიდან, სულ პირველი ნაბიჯიდან... მინდა ასე 

ვთქვა ამის შესახებ: იქ, სადაც იოგა მთავრდება, იწყება ტანტრა. 

იოგას ყველაზე მაღალი პიკი – ტანტრას დასაწყისია, და ტანტრას 

საბოლოო მიზნამდე მიჰყავხართ. იოგას შეუძლია მოგამზადოთ 

ტანტრასთვის, სულ ესაა, რადგანაც დამაგვირგვინებელი ორგაზ- 

მი პასიური, თავისუფალი და ბუნებრივი უნდა იყოს. 

რას გულისხმობდა ტილოპა, როცა თავისუფლებასა და ბუ- 

ნებრიობაზე საუბრობდა? ნუ ებრძვით საკუთარ თავს, იყავით 

თავისუფალი. ნუ ეცდებით საკუთარი თავის გარშემო ხასიათის 

და მორალის კედლების აღმართვას. არ შეზღუდოთ თავი ზედმე- 

ტად, წინააღმდეგ შემთხვევაში მთელი ეს დისციპლინა წინაღობად 

იქცევა. ნუ შეუქმნით საკუთარ თავს ციხეს. დარჩით თავისუფა- 

ლი, მოქნილი, იმოძრავეთ სიტუაციასთან ერთად, გამოეხმაურეთ 

სიტუაციას. ნუ იცხოვრებთ საკუთარი ხასიათის ფუტლარში, ნუ 

იმოქმედებთ ერთხელ და სამუდამოდ განსაზღვრული დამოკიდე- 

ბულებებით. დარჩით თავისუფალი, როგორც წყალი, და არა ფიქ- 

სირებული, როგორც ყინული. იყავით მოძრაობაში, იყავით ძალ- 

დაუტანებელნი, დინებადნი, იარეთ იქით, საითაც ბუნებას მიჰ- 

ყავხართ. არ შეეწინააღმდეგოთ, არ ეცადოთ, რომ საკუთარ თავს, 

საკუთარ არსებას რამე მოახვიოთ. 

მაგრამ მთელი საზოგადოება გახვევთ თავს ან ერთს ან მე- 

ორეს: იყო კარგი, იყო მორალური, იყო ასეთი და ისეთი. ტანტ- 

რა საზოგადოების, კულტურისა და ცივილიზაციის გარეთაა. იგი 

ამბობს, რომ თუ თქვენ მეტისმეტად კულტურული ხართ, ყველა- 

ფერ ბუნებრივს დაკარგავთ, და მაშინ მექანიკური, უცვლელი, 

არაბუნებრივი გახდებით. ასე რომ, არ გააძლიეროთ სტრუქტურა 

თქვენ გარშემო, იცხოვრეთ მომენტიდან მომენტამდე, იცხოვრეთ 

ყურადღებით. ეს ძალიან ღრმა საგანია გაგებისთვის. 

რატომ იშენებენ ადამიანები თავიანთ გარშემო ბარიერებს? 

იმიტომ, რომ მათ არ სჭირდებათ ყურადღებით ყოფნა, მაგრამ 

თუკი დაცული არ ხართ ხასიათით, მაშინ მოგიწეგთ, ძალიან გაც- 

ნობიერებული იყოთ, რადგან ყოველ წუთს გადაწყვეტილების მი- 

ღებაა საჭირო. თქვენ არ გაქვთ წინასწარ მოფიქრებული გადაწ- 

ყვეტილებები, თქვენ არ გაგაჩნიათ თვალსაზრისი. თქვენ სიტუ- 

აციას უნდა გამოეხმიანოთ. რაღაც ხდება, თქვენ კი სრულიად არ 

ხართ ამისთვის მზად – ძალიან გაცნობიერებული და ყურადღლები- 

ანი უნდა იყოთ. 

იმისთვის, რომ გაცნობიერებულობას თავი აარიდონ, ადამი- 

ანები მექანიზმებს ქმნიან, და ამ მექანიზმებს ხასიათი წარმოად- 

გენს. აიძულეთ საკუთარ თავს რაღაც წესრიგი, ჩვევა, და მნიშ- 

გნელობა არ აქვს, ხართ თუ არა გაცნობიერებული ადამიანი, ეს 

წესრიგი იზრუნებს თქვენზე. აქციეთ ჩვევად – ილაპარაკოთ ყო- 

ველთვის სიმართლე, აქციეთ ეს ჩვევად, და მაშინ აღარ მოგიწევთ 

ამაზე ზრუნვა. ვიღაც გკითხავთ, თქვენ ჩვევით იტყვით სიმართ- 

ლეს, მაგრამ ჩვევით თქმული სიმართლე მკვდარი სიმართლეა. 

სიცოცხლე არაა ასეთი მარტივი. სიცოცხლე ძალიან რთული 

მოვლენაა. ზოგჯერ სიცოცხლე აუცილებელია, ზოგჯერ კი სიმარ- 

თლესაც შეუძლია იყოს სახიფათო – და საჭიროა ყურადღებით 

იყოთ, გაცნობიერებული იყოთ. მაგალითად, თქვენი ტყუილის 

წყალობით ვიღაცის სიცოცხლე გადაარჩინეთ, თქვენი ტყუილით 

არავინ დაშავდა, და ვიღაც გადარჩა, რას გააკეთებთ? თუ თქვენ 

უძრავი გონება გაქვთ, და იცით, რომ მართალი უნდა იყოთ, მოკ- 

ლავთ ვიღაცას. არაფერია სიცოცხლეზე უფრო ღირებული. ზოგ- 

ჯერ თქვენს სიმართლეს ვინმეს მოკვლა შეუძლია. რას გააკე- 

თებთ? უბრალოდ, თქვენი ძველი პრინციპისა და ჩვევის, თქვენი 

საკუთარი „მე“-ს გადარჩენით, უბრალოდ, რწმენით, რომ „მე მარ- 

თალი ადამიანი ვარ“, თქვენ ვიღაცის ცხოვრებას გაწირავთ. მხო- 

ლოდიმისთვის, რომ მართალი იყოთ? მხოლო ამისთვის? გამოდის, 

რომ ნამდვილი გიჟი ხართ! თუკი შესაძლებელია, რომ სიცოცხლე 

გადარჩეს, მაშინაც კი, თუ ადამიანები იფიქრებენ, რომ მატყუარა 

ხართ, რა არის ამაში ცუდი? რატომ უნდა იღელვოთ იმაზე, თუ 

რას იფიქრებენ თქვენზე სხვები? 

ეს ძალიან რთულია! არც ისე ადვილია მუდმივი პრინციპის 

შექმნა, რადგანაც სიცოცხლე განაგრძობს მოძრაობას და ცვლი- 

ლებას, ყოველ წამს რაღაც ახალი მოვლენა ხდება და საჭიროა მას- 

ზე რეაგირება. მოახდინეთ რეაგირება გაცნობიერებულად, სულ 

ესაა. და დაე, გადაწყვეტილება თავად სიტუაციისგან დაიბადოს, 

არ იყოს წინასწარ მოფიქრებული, ფიქსირებული. ნუ ატარებთ 

თან მექანიკურ გონებას, დარჩით თავისუფალი და ბუნებრივი. 

აი, ასე არსებობს ნამდვილად რელიგიური ადამიანი. სხვა შემ- 

თხვევაში ეგრეთ წოდებული რელიგიური ადამიანები, უბრალოდ, 

მკვდრები არიან. ისინი თავიანთი ჩვევებიდან მოქმედებენ. ისინი 

თავიანთ ჩვევებს მიჰყვებიან – ეს პირობითი რეფლექსია, ეს არაა 

თავისუფლება. ცნობიერებას თავისუფლება სჭირდება. იყავით 

თავისუფალი, დაიმახსოვრეთ ეს სიტყვა. დაე, მან შემოაღწიოს 

თქვენში. 

იყავით თავისუფალი – ასე შეძლებთ, ნებისმიერ სიტუაციაში 

იოლად იდინოთ წყლის მსგავსად. როცა წყალს ჭიქაში ასხამენ, იგი 

ჭიქის ფორმას ღებულობს. იგი არ ეწინააღმდეგება, არ ამბობს: „ეს 

არაა ჩემი ფორმა“. თუ წყალს ქილაში ასხამენ,“ან ქოთანში, იგი 

მათ ფორმას ღებულობს. იგი არ ეწინააღმდეგება, იგი თავისუფა- 

ლია. დარჩით წყალივით თავისუფალი. ზოგჯერ სამხრეთისკენ მო- 

გიწევთ მოძრაობა, ზოგჯერ ჩრდილოეთისკენ, მოგიწევთ შეიცვა- 

ლოთ მიმართულება, მოგიწევთ სიტუაციის შესაბამისად იდინოთ. 

მაგრამ თუ იცით, როგორ იდინოთ, ეს საკმარისია. ოკეანე არც ისე 

შორსაა, თუკი იცით, როგორ იდინოთ. 

ამიტომ ნუ შექმწით სისტემას – მთელი საზოგადოება ცდი- 

ლობს სისტემის შექმნას და ყველა რელიგია ცდილობს ნიმუშის 

შექმნას. მხოლოდ ზოგიერთი გასხივოსნებული ადამიანი იყო საკ- 

მარისად თამამი, რათა სიმართლე ეთქვა: აი, ასეთი სიმართლე: 

„იყავით თავისუფალნი და ბუნებრივნი!" თუ თავისუფალი ხართ, 

უცილობლად იქნებით ბუნებრივიც. 

ტილოჰა არ ამბობს: „იყავით მორალურნი“, იგი ამბობს: „იყა- 

ვით ბუნებრივნი". ეს დიამეტრალურად საწინააღმდეგო განზომი- 

ლებაა. მორალური ადამიანი არასოდესაა ბუნებრივი, ვერ იქნება 

ასეთი. თუ საკუთარ თავში რისხვას გრძნობს, არ შეუძლია გაბ- 

რაზება, რადგან მორალი არ აძლევს ამის საშუალებას. თუ თავს 

შეყვარებულად გრძნობს, ვერ იქნება მოსიყვარულე, რადგანაც 

არსებობს მორალი. იგი ყოველთვის მორალის შესაბამისად მოქმე- 

დებს, და არასოდეს – საკუთარი ბუნების შესაბამისად. 

გეუბნებით, თუკი მორალური პრინციპების შესაბამისად იწ- 
ყებთ მოქმედებას და არა თქვენი ბუნების შესაბამისად, ვერასო- 
დეს მიაღწევთ მაჰამუდრას მდგომარეობას, რადგანაც ეს ბუნებ- 
რივი მდგომარეობაა, იგი ბუნებრივი არსებობის ყველაზე მაღალი 
მწვერვალია. გეუბნებით, თუ თავს გაბრაზებულად გრძნობთ – 
გაბრაზდით, მაგრამ ჭეშმარიტი გაგება უნდა შეინარჩუნოთ. რის- 
ხვამ ვერ უნდა დაახშოს თქვენი ცნობიერება, სულ ესაა. დაე, იყოს 
რისხვა, დაე, ეს მოხდეს, მაგრამ იყავით უკიდურეს მზადყოფნაში 
იმისადმი, რაც მოხდება. 

დარჩით თავისუფალი, ბუნებრივი, გაცნობიერებით, ყურად- 
ღებით იმის მიმართ, რაც ხდება. მალე დაინახავთ, რომ ბევრი რა–- 
ღაც გაქრა, უკვე აღარ ხდება თქვენი მხრიდან რაიმე ძალისხმევის 
გარეშე. თქვენ არასოდეს გიცდიათ მათი განადგურება, და ისინი, 
უბრალოდ, გაქრნენ. როცა ადამიანი გაცნობიერებულია, რისხ- 
ვა თანდათან ქრება. ბრაზი, უბრალოდ, სისულელე ხდება – არა 
ცუდი, დაიმახსოვრეთ, რადგან „ცუდის" ცნებას მრავალი მნიშე– 
ნელობა გააჩნია. იგი, უბრალოდ, სულელური ხდება! თქვენ ვერ 
იძირებით მასში არა იმიტომ, რომ ცუდია, ეს, უბრალოდ, სულე- 
ლურია, ეს არაა ცოდვა, ეს, უბრალოდ, სისულელეა. 

დაიმახსოვრეთ ეს შეფასება. მორალურობაში არის რაღაც კარ- 
გი და რაღაც ცუდი. ბუნებრივ არსებობაში არის რაღაც ბრძნული 
და რაღაც სულელური. ბუნებრივი ადამიანი – ბრძენი ადამიანია, 
მაგრამ ის არაა კარგი. არაბუნებრივი ადამიანი – სულელი ადამი- 
ანია, მაგრამ ის არაა ცუდი. არ არსებობს კარგი და ცუდი, არსე- 
ბობს მხოლოდ ბრძნული და სულელური რაღაცები. თუ სულელი 

ხართ, საკუთარ თავსაც ვნებთ და სხვებსაც, ხოლო თუ ბრძენი 

ხართ, ზიანი არავისთვის მოგაქვთ – არც სხვებისთვის, არც სა- 

კუთარი თავისთვის. არ არსებობს ცოდვა და არ არსებობს სათნო- 

ება, ეს ყველაფერი – სიბრძნეა. თუ გსურთ, რომ ამას „სათნოება“ 

უწოდოთ, უწოდეთ „სათნოება”. და ეს არის უმეცრება; თუ გსურთ, 

უწოდეთ ამას „ცოდვა“. ეს ერთადერთი ცოდვაა. 

მაშ, როგორ ვაქციოთ თქვენი უმეცრება სიბრძნედ? საჭიროა 

მხოლოდ ტრანსფორმაცია, და თქვენ ვერ შეძლებთ ძალისხმევის 

ჩადებას, რათა ტრანსფორმაცია მოხდეს. მაშინ ხდება ტრანსფორ- 

მაცია, როცა თქვენ თავისუფალი და ბუნებრივი ხართ. 

ძალისხმევის გარეშე, ლაღად და ბუნებრივად შეგიძლია ჯაჭვე- 
ბის გაგლეჯა, – და ამგვარად თავისუფლების მიღწევა. 

ადამიანი სრულიად თავისუფალი ხდება. თავიდან ეს ძნელი იქ- 

ნება, რადგანაც ძველი ჩვევები გამუდმებით თქვენთან იქნებიან 

და გაიძულებენ რაღაცის კეთებას. გინდათ გაბრაზდეთ, მაგრამ 

შველი ჩვევის გამო თქვენს სახეზე ღიმილი ჩნდება. არიან ადამი- 

ანები, რომლებიც ნებისმიერ დროს იღიმიან, მაგრამ შეგიძლიათ 

დარწმუნებული იყოთ, რომ ისინი გაბრაზებულები არიან. ამ ღი- 

მილით გამოხატავენ თავიანთ ბრაზს. რაღაცას მალავენ, სახეზე 

კი ცრუ ღიმილი ესახებათ. ისინი პირფერები არიან. პირფერი კი 

– არაბუნებრივი ადამიანია: თუ მასში რისხვაა – იგი გაიღიმებს, 

თუ სიძულვილია – სიყვარულს განასახიერებს, თუ სასტიკია, თა- 

ნამგრძნობიარედ მოგვაჩვენებს თავს. პირფერი – შესანიშნავი მო- 

რალისტია – აბსოლუტურად არაბუნებრივი, როგორც პლასტმა- 

სის ყვავილი, მახინჯი, უსარგებლო, იგი, საერთოდ, არაა ყვავილი, 

მხოლოდ პრეტენზია აქვს ყვავილობაზე. 

ტანტრა – ბუნებრივი მეთოდია. იყავით თავისუფალი და ბუ- 

ნებრივი! ეს რთული იქნება, რადგან ძველი ჩვევებია დასანგრე- 

ვი. ეს რთულია, რადგან პირფერების საზოგადოებაში მოგიწევთ 

ცხოვრება. ეს რთულია, რადგან ყველგან მოგიწევთ პირფერებთან 

კონფლიქტში შესვლა, მაგრამ უნდა გაიაროთ ეს. მძიმე იქნება, 

რადგან ბევრი ინვესტიცია არსებობს ცრუ და ხელოვნურ პრეტენ- 

ზიებში. შეგიძლიათ სრულიად მარტოსულად იგრძნოთ თაევი, მაგ- 

რამ ეს მხოლოდ განვითარების საფეხურის გავლა იქნება. მალე 

სხვები იგრძნობენ თქვენს ბუნებრიობას, და გახსოვდეთ, ნამდვი- 

ლი რისხვაც კი უკეთესია, ვიდრე ყალბი ღიმილი, რადგან სხვა თუ 

არაფერი, იგი ნამდვილია, ყალბი მაინც არაა, და თქვენს პიროვ- 

ნებას შეესაბამება. რაც არ უნდა მოხდეს, შეგიძლიათ მისი იმედი 

გქონდეთ, ის ნამდვილია. ადამიანს, რომელსაც არ შეუძლია იყოს 

ნამდვილად გაბრაზებული, საერთოდ არ შეუძლია იყოს ბუნებრი- 

ვი. 

ეს ჩემი დაკვირვებაა: ნამდვილი რისხვა მშვენიერია, ხოლო 
არაგულწრფელი ღიმილი შემზარავია. გულწრფელ სიძულვილს 
თავისი საკუთარი სილამაზე აქვს, ისევე, როგორც ნამდვილ სიყ- 
ვგარულს, რადგანაც სილამაზე ჭეშმარიტებასთან კავშირშია. არა 
სიძულვილთან, არა სიყვარულთან – სილამაზე მართალია. ჭეშმა- 
რიტება ნებისმიერ ფორმაში ლამაზია. მართლა მკვდარი ადამიანი 
უფრო ლამაზია, ვიდრე მოჩვენებითად ცოცხალი, რადგან სხვა თუ 

არაფერი, ეს ნამდვილი სიცოცხლის ძირითადი თვისებაა. 

მოლა ნასრედინს ცოლი მოუკვდა, და მიცვალებულის გარშემო 

მეზობლები შეიკრიბნენ, მაგრამ მოლა ნასრედინი ისე იდგა, ვითომც 

აქ არაფერიო. მეზობლებმა ვიშვიში და ტირილი მორთეს და უსაყვე- 

დურეს მას: 

– რას დამდგარხარ, ნასრედინ? ის ხომ მოკვდა. 

ნასრედინმა უპასუხა: 

– მოიცადეთ! ის ისეთი პირფერია! სამი დღე მაინც დავიცდი და 

შევხედავ, მართლა მოკვდა თუ არა. 

გახსოვდეთ, რომ სილამაზე ჭეშმარიტია, ბუნებრივია. გახდით 

უფრო ნამდვილი, და ყვავილობას დაიწყებთ. და რაც უფრო ბუ- 

ნებრივი ხდებით, მით უფრო მეტად იგრძნობთ, რომ მრავალი რამ 

თავისთავად გშორდებათ. განზრახ არაფერს აკეთებდით ამისთ- 

ვის, ისინი თავისთავად მოგშორდნენ. და როგორც კი შეიგრძნობთ 

ამის გემოს, უფრო და უფრო თავისუფალი, უფრო და უფრო ბუ- 

ნებრივი და ნამდვილი გახდებით. | 

„.შეგიძლია ჯაქვების გაგლეჯა, – და ამგვარად თავისუფლების 
მიღწევა. 

განთავისუფლება არც ისე შორსაა, იგი, უბრალოდ, თქვენ უკან 

იმალება. როცა ნამდვილი ხართ – კარი იხსნება... მაგრამ თქვენ 

ისეთი მატყუარა ხართ, ისეთი ფარისეველი, ისეთი არაგულწრფე- 

ლი... ამიტომაც გრძნობთ, რომ განთავისუფლება ძალიან, ძალიან 

შორსაა. ეს ასე არაა! ნამდვილი ადამიანისთვის განთავისუფლე- 

ბა სწორედაც რომ ბუნებრივია. ისეთივე ბუნებრივია, როგორც 

ყველაფერი გარშემო. როგორც მდინარე ჩაედინება ოკეანეში, 

როგორც ორთქლი ადის ცისკენ, როგორც მზეა ცხელი, როგორც 

მთვარეა ცივი, სწორედ ასევეა ნამდვილი ადამიანი თავისუფალი. 

იგი არაფრით ტრაბახობს. თქვენ მოყოლა არაფრისა გჭირდებათ 

ადამიანებისთვის, არ გჭირდებათ იმის თქმა, რომ რაღაცას მიაღ- 

წიეთ. 

როცა ლინ-ძის ჰკითხეს: „რა მოხდა? ხალხი ამბობს, რომ გასხი- 

ვოსნებას მიაღწიეთ". მან მხრები აიჩეჩა და თქვა. 

– არაფერი მომხდარა. მე ხეებს ვჭრი ტყეში და წყალი დამაქვს აშ- 

რამში – ჭიდან დამაქვს წყალი და ხეებს ვჭრი იმიტომ, რომ ზამთარი 

ახლოვდება. 

მან მხრები აიჩეჩა, და ეს ძალიან მრავლისმეტყველი ჟესტი იყო. 

მან უპასუხა: 

– არაფერი მოხდა. რა უაზრობას მეკითხებით! ეს ბუნებრივია: ჭი- 

დან წყლის ზიდვა და ტყეში ხეების მოჭრა. სრულიად ჩვეულებრივი 

ცხოვრებაა. 

ლინ-ძი ამბობს: „როცა მეძინება, დასაძინებლად მივდივარ, და 

როცა მშია, ვჭამ. ცხოვრება აბსოლუტურად ბუნებრივი გახდა”.

განთავისუფლება – ეს თქვენი ბუნებრივი არსებობაა. განთავი- 

სუფლება – ეს არაა რაღაც, რითაც შეგიძლიათ იტრაბახოთ. მასში 

არაფერია დიადი, არაფერია უჩვეულო. ეს, უბრალოდ, ბუნებრივი 

არსებობაა, უბრალოდ, საჭიროა, რომ საკუთარი თავი იყოთ. 

მაშ, რა უნდა გააკეთოთ? გადააგდეთ სიყალბე, მოჩვენებითო- 

ბა, ყველაფერი, რასაც ქმნიდით თქვენი ბუნებრივი არსებობის 

გარშემო, გახდით ბუნებრივი. თავიდან ეს ძალიან, ძალიან ძნელი 

იქნება, მაგრამ მხოლოდ თავიდან. როგორც კი განეწყობით ამაზე, 

სხვებიც იგრძნობენ, რა დაგემართათ, რადგანაც ბუნებრივი არსე- 

ბობა ისე ძლიერია, ისეთი მაგნეტიზმი აქვს... გარშემომყოფები იგ- 

რძნობენ, რომ რაღაც მოხდა: „ეს ადამიანი უკვე აღარ მოქმედებს 

ჩვენსავით, იგი სრულიად სხვაგვარი გახდა. თქვენ კი არაფერს 

დაკარგავთ, რადგანაც მხოლოდ ხელოვჩნური საგნები მოგძვრე- 

ბათ. როცა ხელოვნურობა, სიყალბე, ნიღბები გადაგდებულია და 

ჩნდება სიცარიელე – ამ დროს იწყება ბუნებრივი არსებობის ნაკა- 

დი. მას სიგრცე სჭირდება. იყავით ცარიელი, თავისუფალი და ბუ- 

ნებრივი. დაე, ეს გახდეს მთავარი პრინციპი თქვენს ცხოვრებაში. 

დღეისათვის საკმარისია. 

თავი 2 

ყველა პრობლემის მთავარი პრობლემა 

სიმღერა გრძელდება: 

თუ არაფერს ხედავ, როცა დაჟინებით უმზერ სივრცეს, თუ გო- 

ნებით აკვირდები გონებას, მაშინ ქრება განსხვავებები და ბუდას 

მდგომარეობას აღწევ. 

ღრუბლებს, რომლებიც ცაზე ირწევიან, არც ფესვები აქვთ და 
არც სახლი; შენც ასევე ნუ იქნები მიკერძოებული აზრების მი- 

მართ, რომლებიც გონებაში ლივლივებენ. როცა პიროვნული გო- 

ნება ჩნდება, განრჩევა სრულდება. სივრცეში ფორმები და ფერე- 

ბი ჩნდებიან, მაგრამ არ არსებობს არც შავი და არც თეთრი შეფე- 

რილობა. ყველა საგანი პიროვნული გონებიდან ჩნდება. მაგრამ 

თავად გონება არაა დამძიმებული სათნოებით ან მანკიერებით. 

ყველა პრობლემის მთავარი პრობლემა – ეს თავად გონებაა. 

პირველი, რაც უნდა გაიგოთ, – ესაა ის, თუ რა არის გონება? რა 

მასალისგან შედგება? წარმოადგენს თუ არა რეალურად არსებულ 

ობიექტს, თუ ეს, უბრალოდ, პროცესია? რეალურია იგი თუ არა- 

რეალური? და სანამ გონების ბუნებას არ შეიცნობთ, ვერც ერთ 

პრობლემას ვერ გადაწყვეტთ თქვენს ცხოვრებაში. შეგიძლიათ 

გულმოდგინედ ეცადოთ ამის, გაკეთება, მაგრამ თუკი ცდილობთ, 
რომ მხოლოდ ინდივიდუალური პრობლემები მოაგვაროთ, მარც- 

ხისთვის ხართ განწირული – ეს აბსოლუტურად ზუსტია, – რად- 

განაც სინამდვილეში არ არსებობს არც ერთი პირადი პრობლემა. 

გონება – აი, ესაა პრობლემა. თქვენ თქვენს პრობლემას წყვეტთ, 
მაგრამ ეს ვერ დაგეხმარებათ, რადგან მისი ფესვი ხელშეუხებელი 

რჩება. 

ეს ზუსტად იგივეა, ხის ტოტები რომ გადაჭრათ, ფოთლები 

მოაცალოთ, მაგრამ არ ამოძირკვოთ იგი. ხეს ახალი ფოთლები 

გაეზრდება, ახალ ტოტებს ამოიყრის – უფრო მეტს, ვიდრე მანამ- 

დე, რადგანაც როცა ძველ ტოტებს ჭრით, ხე უფრო ინტენსიურ 

ზრდას და დატოტიანებას იწყებს. თუ არ იცით, როგორ ამოძირკ- 

ვოთ ხე, თქვენი ბრძოლა უშედეგოა, უაზრობაა. თქვენ საკუთარ 
თავს ანადგურებთ, და არა ხეს. ბრძოლაში დახარჯავთ ენერგიას, 
დროს, სიცოცხლეს, ხე კი უფრო მეტად გაძლიერდება, უფრო 
მეტად გაიზრდება... და თქვენ გაოცდებით ამით: ასე ცდილობთ 
პრობლემების მოგვარებას, ისინი კი ზრდას და გამრავლებას გა- 
ნაგრძნობენ. ვერ მოასწრებთ ერთი პრობლემის გადაჭრას, მას მა- 
შინვე შეცვლის ათობით ახალი... 

ნუ ეცდებით ინდივიდუალური, ცალკე პრობლემების გადაჭ- 
რას. ისინი არ არსებობენ: გონება თავისთავადაა პრობლემა. 
მაგრამ გონება შიგნითაა დამალული, ამიტომაც ვუწოდებ მას 
„ფეხვს", იგი არ ჩანს. ყოველ ჯერზე, როცა პრობლემას აწყდებით, 
პრობლემა გარეთ იმყოფება. თქვენ შეგიძლიათ მისი დანახვა, აი, 
რატომ ტყუვდებით. ყოველთვის გახსოვდეთ: ხილული არასოდე- 
საა ფესვი, ფესვი ყოველთვის უჩინარია, ყოველთვის დაფარულია. 

არასოდეს ებრძოლოთ ხილულს, წინააღმდეგ შემთხვევაში 
ჩრდილებთან მოგიწევთ ბრძოლა. შეგიძლიათ სრულიად დაიხარ- 
ჯოთ, მაგრამ თქვენს ცხოვრებაში არანაირი ტრანსფორმაცია არ 
მოხდეს. იგივე პრობლემები ისევ და ისევ გაჩნდება. შეგიძლიათ 
საკუთარ ცხოვრებას დააკვირდეთ და მიხვდებით, რასაც ვგულის- 
ხმობ. მე არ ვსაუბრობ რაიმე გონების თეორიაზე, მხოლოდ მისი 

არსებობის ფაქტზე ვლაპარაკობ. ეს ფაქტია: გონება ამოცნობილ 
უნდა იქნას. 

ადამიანები მოდიან და მეკითხებიან: „როგორ მივაღწიოთ გო- 
ნების სიმშვიდეს?" მე ვპასუხობ: „არ არსებობს არაფერი გონების 
სიმშვიდის მსგავსი. მე მსმენია.” 

გონება არასოდესაა მშვიდად. არა-გონება სიმშვიდეა. გონება 

თავისთავად ვერასოდეს იქნება მშვიდობიანი და მდუმარე. თავად 

გონების'ბუნება მდგომარეობს იმაში, რომ დაძაბული იყოს, აღელ- 

ვებული იყოს. გონება ვერასოდეს იქნება სუფთა, ვერ იქნება ცხა- 

დი, რადგან გონება თავისი ბუნებით მოუწესრიგებელია, სიცხადე 

ღრუბლებითაა დაფარული. სიცხადე შესაძლებელია გონების გა- 
რეშე, სიმშვიდე შესაძლებელია გონების გარეშე, სიჩუმე შესაძლე- 

ბელია გონების გარეშე, ამიტომ ნურასოდეს ეცდებით მდუმარე 

გონების მიღწევას. თუ ამას აკეთებთ, თავიდანვე არასწორ მიმარ- 
თულებას იღებთ. 

ამიტომ პირველადი ამოცანაა – გაიგოთ ადამიანური გონების 

ბუნება, მხოლოდ მაშინაა შესაძლებელი რაიმეს გაკეთება. თუ აკ- 

ვირდებით, ვერასოდეს ნახავთ რაიმეს, გონების მსგავსს. ეს არაა 

მატერია, ეს, უბრალოდ, პროცესია. ეს არაა საგანი, ეს... ბრბოს 

ჰგავს. 

არსებობენ ცალკეული აზრები, მაგრამ ისინი ისე სწრაფად 

მოძრაობენ, რომ ვერ ასწრებთ მათ შორის შუალედების დანახვას. 

შუალედები არ ჩანს, ამიტომ არც ისე გაცნობიერებული და ყუ- 

რადღებიანი ხართ, გჭირდებათ, რომ ღრმად შეხვიდეთ მიმდინა- 

რე პროცესების არსში. თუ სიღრმეში ჩაიხედავთ, დაინახავთ ერთ 

აზრს, მეორე აზრს, კიდევ ერთ აზრს – მაგრამ არა თავად გონე- 

ბას. აზრთა უწყვეტი ნაკადი, მილიონობით აზრი ქმნის ილუზიას, 

რომ გონება არსებობს. იგი ზუსტად ისეთივეა, როგორც ბრბო, მი- 

ლიონობით ადამიანი, რომელიც ბრბოში დგას. არის რაიმე, ბრბოს 

მსგავსი? შეგიძლიათ ბრბოს, როგორც ერთი მთლიანობის დანახ- 

ვა, გარდა იქ მდგომი ცალკეული პიროვნებებისა? მაგრამ ისინი 

ერთად დგანან, მათი ერთობა გაძლევთ შეგრძნებას, რომ არსე- 

ბობს რაღაც – ბრბოს მსგავსი. მაგრამ არსებობენ მხოლოდ ცალ- 

კეული ადამიანები.. 

ეს პირველი შეღწევაა გონების არსში. დააკვირდით, და თქვენ 

იპოვით აზრებს, მაგრამ ვერასოდეს შეეჩეხებით გონებას. და თუ 

ეს თქვენი საკუთარი გამოცდილება გახდება – არა იმიტომ, რომ 

მე ვამბობ ამას, არა იმიტომ, რომ ტილოპა ამბობს ამას, არა, ეს 

ყველაფერი დიდად ვერ დაგეხმარებათ, – ხოლო თუ ეს თქვენი 

გამოცდილება გახდება, თუ ეს თქვენი საკუთარი ცოდნა გახდე- 

ბა, მაშინ ბევრი რამ დაიწყებს შეცვლას. თქვენ მიხვდებით რაღაც 

ისეთ ღრმას თქვენი გონების შესახებ, რომ ამას ბევრი რამ მოჰყ- 

ვება. 

დააკვირდით გონებას და შეხედეთ, სადაა, როგორია. იგრძ- 

ნობთ როგორ ცურავენ თქვენი აზრები. მათ შორის ინტერვალე- 
ბი იქნება. და თუ დიდი ხნის განმავლობაში დააკვირდებით, და- 
ინახავთ, რომ შუალედები მეტია, ვიდრე თავად აზრები, რადგა- 
ნაც ყოველი აზრი განცალკევებული უნდა იყოს სხვა აზრისგან. 
არსობრივად, ყოველი სიტყვა განცალკევებული უნდა იყოს სხვა 
სიტყვისგან. რაც უფრო შორს წახვალთ წინ, მით უფრო, მეტ ინ- 
ტერვალს, მით უფრო მეტ შუალედს აღმოაჩენთ. აზრი მოდის, მას 
კი შუალედი მოჰყვება, რომელშიც აზრი არაა, შემდეგ სხვა აზრი... 
და სხვა შუალედი... თუ გაუცნობიერებელი ხართ, ვერ დაინახავთ 
შუალედებს, ერთიდან მეორე აზრზე გადახტებით, საერთოდ ვერ 
ხედავთ ამ წყვეტას. რაც უფრო გაცნობიერებული ხდებით, მით 
უფრო მეტი შუალედის დანახვა შეგიძლიათ. თუ სრულიად გაც- 
ნობიერებული გახდებით, კილომეტრობით შუალედები გაგეხსნე- 

ბათ. და ამ შუალედებში მოხდება სატორი. ამ შუალედებში ჭეშმა- 
რიტება კარზე მოგიკაკუნებთ. ამ შუალედებში სტუმარი მოდის. 
ამ შუალედებში რეალიზდება ღვთაებრიობა, ან რაღაც... როგორც 
არ უნდა დაარქვათ. და როდესაც გაცნობიერებულობა აბსოლუ- 
ტურია, მაშინ არსებობს არყოფნის უზარმაზარი შუალედი. 

ეს ღრუბლების მოძრაობას ჰგავს. ისინი შეიძლება ისე ხშირი 
იყოს, რომ მათ მიღმა დამალული ცა ვერ დაინახოთ. ცის უკიდე- 
განო სილურჯე დაკარგულია, თქვენ ღრუბლებით ხართ გარემო- 
ცული. მაგრამ დაკვირვებას განაგრძობთ: ჯერ ერთი ღრუბელი 
მოძრაობს, შემდეგ მეორე... და უეცრად მზერა უზარმაზარი ცის 
სილურჯეში იძირება. იგივე ხდება შიგნითაც: თქვენ უკიდეგანო 

ლურჯი ცა ხართ, ხოლო აზრები, როგორც ღრუბლები, თქვეენ გარ- 

შემო არიან, მთლიანად გავსებენ. მაგრამ შუალედები არსებობენ, 

ცა არსებობს! როცა ცას უმზერთ – ეს სატორია, როცა ცა ხდებით 

– ეს სამადჰია. სატორიდან სამადჰიმდე – მთელი ეს პროცესი წარ- 

მოადგენს გონებაში ღრმა შეღწევას, სხვას არაფერს. 

გონება არ არსებობს ობიექტის სახით, – ეს პირველია. არსე- 

ბობენ მხოლოდ აზრები. 

მეორე: აზრები თქვენგან ცალკე არსებობენ, ისინი არ არიან 

თქვენი ბუნების ნაწილი, ისინი მოდიან და მიდიან. თქვენ რჩებით, 

განაგრძობთ არსებობას. ცას ჰგავხართ: იგი არასოდეს მოდის და 

არასოდეს მიდის, ყოველთვის არსებობს, ღრუბლები მოდიან და 

მიდიან, ისინი მოკლევადიანი მოქლენაა, ისინი არ არიან მუდმივ- 

ნი. რომც ეცადოთ აზრზე მოჭიდებას, ვერ შეძლებთ მის დიდხანს 

შენარჩუნებას, ის უნდა წავიდეს, მას თავისი საკუთარი დაბადება 

და სიკვდილი აქვს. 

აზრები არ არის თქვენი. თქვენ არ გეკუთვნით. ისინი მოდიან, 

როგორც მნახველები, სტუმრები – ისინი არ არიან ბატონები. 

დააკვირდით, იყავით მოწმე, მაშინ ბატონი გახდებით, აზრები კი – 

სტუმრები. როგორც სტუმრები, ისინი მშვენიერნი არიან, მაგრამ 

თუკი სრულიად დაგავიწყდათ, რომ ბატონი თქვენ ხართ, და ბა- 

ტონები თქვენი აზრები ხდება, მაშინ შარში ხართ. ეს ჯოჯოხეთია. 

სახლი თქვენ გეკუთვნით, მაგრამ მისი მფლობელები სტუმრები 

ხდებიან. მიიღეთ ისინი, იზრუნეთ მათზე, მაგრამ თავი არ გააიგი- 

ვოთ მათთან, წინააღმდეგ შემთხვევაში ისინი გახდებიან ბატონე- 

ბი. გონება პრობლემა ხდება, რადგანაც აზრები იმდენად ღრმად 

გითრევენ, რომ თქვენ სრულიად გავიწყდებათ დისტანცია, გავიწ- 

ყდებათ, რომ ისინი სტუმრები არიან, მოდიან და მიდიან. ყოველთ- 

ვის გახსოვდეთ ის, ვინც რჩება, – თქვენი ხასიათი, თქვენი დაო. 

ყოველთვის იყავით ყურადღებით მის მიმართ, ვინც არასოდეს მო- 

დის და არასოდეს მიდის, ისევე როგორც ცა. შეცვალეთ საერთო 

აღქმა, ნუ კონცენტრირდებით მნახველებზე, გამაგრდით ბატონის 

როლში და მაშინ სტუმრები მოვლენ და წავლენ. 

რა თქმა უნდა, არიან კარგი და ცუდი სტუმრები, მაგრამ თქვენ 

არ უნდა იღელვოთ მათზე. კარგი ბატონი ყველა სტუმარს ერთნა- 

ირად ეპყრობა. კარგი ბატონი – უბრალოდ, კარგი ბატონია: მოდის 

ცუდი აზრი და იგი ცუდ აზრს ზუსტად ისევე ეპყრობა, როგორც 

კარგს. მისი საქმე არაა, კარგია ეს აზრი თუ ცუდი, რადგანაც რო- 

გორც კი განასხვავებთ, – ეს აზრი კარგია, ეს კი ცუდი – რას აკე- 

თებთ ამით? თქვენ იზიდავთ კარგ აზრებს თქვენთან ახლოს და 
განაგდებთ ცუდ აზრებს მოშორებით. ადრე თუ გვიან კარგ აზრ- 
თან გააიგივებთ თავს და კარგი აზრი გახდება ბატონი. ნებისმიერი 
აზრი ტანჯვას წარმოშობს, როდესაც იგი ბატონი ხდება, რადგა- 
ნაც იგი არ წარმოადგენს ჭეშმარიტებას. აზრი თვალთმაქცურია, 
თქვენ კი მასთან აიგივებთ თავს. გაიგივება – ეს ავადმყოფობაა. 

გურჯიევი ხშირად იმეორებდა, რომ აუცილებელია მხოლოდ 
ერთი რამ: არ ღირს თავის გაიგივება იმასთან, რაც მოდის და მი- 
დის. მოდის დილა, მოდის შუადღე, მოდის საღამო, ისინი მიდიან, 
და ღამე დგება, შემდეგ კვლავ დილა მოდის. თქვენ რჩებით: არა 
როგორც თქვენ, რადგან ეს ასევე აზრია – არამედ როგორც წმინ- 
და ცნობიერება. რჩებით არა როგორც თქვენი სახელი, რადგან 
ესეც აზრია, არა როგორც თქვენი ფორმა, რადგან ესეც აზრია; 
არა როგორც თქვენი სხეული, რადგან ერთხელ მიხვდებით, რომ 

ესეც აზრია, არამედ მხოლოდ სუფთა ცნობიერება – სახელისა და 
ფორმის გარეშე – მხოლოდ სისუფთავე, უფორმობა, უსახელობა, 
ცნობიერი არსების მხოლოდ აწმყო მდგომარეობა – მხოლოდ ეს 
რჩება. 

თუ თავი გააიგივეთ, გონებად იქცევით. თუ თავი გააიგივეთ, 
სხეულად იქცევით. თუ თავი გააიგივეთ, სახელად და ფორმად იქ- 

ცევით – იმად, რასაც ინდუსები „ნამა“-ს და „რუპა"-ს – სახელს და 

ფორმას უწოდებენ – და მაშინ ბატონი დაკარგულია. მაშინ თქვენ 

გავიწყდებათ მარადიული, და მოკლევადიანობა მნიშვნელოვანი 

ხდება. მოკლევადიანი – ადამიანური ცხოვრების სფეროდანაა, მა- 

რადიული კი – ღვთაებრივია. 

თუ დაკვირვებას განაგრძობთ, ძალიან მალე გააცნობიერებთ 

მესამე მომენტს. მიხვდებით, რომ აზრები უცხო წარმოშობისა- 

ნი, დაუპატიჟებელნი არიან. არც ერთი აზრი თქვენი არაა. ისი- 

ნი ყოველთვის გარედან მოდიან, თქვენ, უბრალოდ, კორიდორი 

ოშო 

ხართ მათთვის. ჩიტი ერთი კარიდან შემოფრინდება ხოლმე სახ- 

ლში, ბუზები – მეორედან. ასევე აზრიც – შემოდის თქვენში და 

გადის თქვენგან. თქვენ ფიქრობთ, რომ აზრები – თქვენ გეკუთვ– 

ნით. უფრო მეტიც, იბრძვით თქვენი აზრებისთვის, ამბობთ: „ეს 

ჩემი აზრია, ეს სიმართლეა". განიხილავთ, კამათობთ, ცდილობთ 

დაამტკიცოთ, რომ „ეს – ჩემი აზრია“. მაგრამ არ არსებობს თქვე– 

ნი აზრები, არ არსებობს ორიგინალური აზრები – ისინი ყველანი 

ნასესხები არიან, და მეორე პირიდანაც კი არა, რადგან თქვენამდე 

მილიონობით ადამიანი იმეორებდა იმავე აზრებს. აზრი – ისეთივე 

გარეგნული საგანია, როგორიც მატერია. 

ერთხელ დიდმა ფიზიკოსმა ედინქტონმა განაცხადა, რომ რაც 

უფრო ღრმად აღწევს მეცნიერება მატერიაში, მით უფრო ნათელი 

ხდება, რომ საგნები – აზრებს წარმოადგენენ. ეს შესაძლებელია 

ასე იყოს. მე არ ვარ ფიზიკოსი, მაგრამ თუ ამ საკითხს სხვა კუთხი– 

დან მივუდგები, მინდა გითხრათ, რომ ედინქტონი შესაძლებელია 

მართალი იყოს: საგნები უფრო და უფრო ემგვანებიან აზრებს,. თუ 

ღრმად შედიხართ, თუ საკუთარ თავში უფრო ღრმად ჩადიხართ, 
აზრები უფრო და უფრო მეტად დაემსგავსება აზრებს. არსობრი- 

ვად, ეს ერთი და იმავე მოვლენის ორი ასპექტია: მატერია – აზრს 

წარმოადგენს, აზრი კი – მატერიას. 

როდესაც ვამბობ, რომ აზრი მატერიალურია, რას ვგულისხ- 

მობ? ვგულისხმობ იმას, რომ ისევე შეგიძლიათ აზრის გადაგდება, 

როგორც რაიმე საგნის. შეგიძლიათ ვინმეს თავში ჩაარტყათ აზრი, 

როგორც რაიმე საგანი. შეგიძლიათ მოკლათ კიდეც ადამიანი აზ- 

რის მეშვეობით, ზუსტად ისევე, როგორც ხანჯლით. შეგიძლიათ 

გადასცეთ თქვენი აზრი, როგორც საჩუქარი, ან როგორც ინფექ- 

ცია. აზრები მატერიალურია, ისინი ძალას წარმოადგენენ, მაგრამ 

თქვენ არ გეკუთვნით. ისინი მოდიან თქვენთან, ცოტა ხნით რჩე– 

ბიან თქვენ შიგნით, შემდეგ კი გტოვებენ. მთელი სამყარო სავსეა 

აზრებითა და საგნებით. 

ამ ფაქტის წყალობით, სწორედ იმიტომ, რთომ აზრები მატერი- 

ალურია, ხდება სხვადასხვა საოცრებები. თუკი ვინმე ფიქრობს 

თქვენზე და კეთილდღეობას გისურვებთ, ეს ასეც მოხდება, რად- 

განაც იგი გამუდმებით დებს თქვენში თავის ძალას. აი, რატომაა 

სასარგებლო დალოცევა, იგი ეხმარება. თუ თქვენ დაგლოცავთ ვი- 

ღაც, ვინც არა-გონების მდგომარეობას მიაღწია, მაშინ დალოცვა 
ნამდვილი იქნება, რადგანაც ადამიანი, რომელიც არასოდეს იყე- 

ნებს აზროვნებას, აზრობრივ ენერგიას აგროვებს, და ყველაფერი, 

რასაც იტყვის, ჭეშმარიტება იქნება. მანამ, სანამ ადამიანი არა–- 

გონების მდგომარეობის სწავლას დაიწყებს... 

ყველა აღმოსავლურ ტრადიციაში არსებობს განსაკუთრებუ- 

ლი ტექნიკები და ენიჭება განსაკუთრებული ყურადღება იმას, 

რომ მან უნდა შეწყვიტოს ნეგატივში ცხოვრება, რადგანაც თუკი 
ერთხელ არა-გონების მდგომარეობას აღწევთ და თქვენი მიმარ- 
თულება ნეგატიური რჩება, თქვენ შესაძლოა სახიფათო ძალა 
გახდეთ. მანამ, სანამ არა-გონების მდგომარეობას მიაღწევთ, აბ- 
სოლუტურად პოზიტიური უნდა გახდეთ. ეს არის მთელი განსს- 
ვავება თეთრ და შავ მაგიას შორის. 

შავი მაგია – სხვა არაფერია, თუ არა მოვლენა, როდესაც ადა- 
მიანმა აზრის ენერგია დააგროვა ისე, რომ არ გადაუგდია თავი- 

სი ნეგატიურობა. ხოლო თეთრი მაგია – ესაა მოვლენა, როდესაც 
ადამიანმა ძალიან დიდ მენტალურ ენერგიას მიაღწია და მთელი 
თავისი ცხოვრება პოზიტიურ აზროვნებაზე დაამყარა. იგივე 
ენერგია, მაგრამ უარყოფითი ნიშნით, შავად იქცევა. იგივე ენერ- 

გია, დადებითი ნიშნით, თეთრი ხდება. აზრი – უზარმაზარი ძალაა. 
იგი მატერიალურია. ეს მესამეა, რაც უნდა გაიგოთ. ეს უნდა გა- 
იგოთ და დაინახოთ თქვენ შიგნით. 

ზოგჯერ ხდება, რომ თქვენ ხედავთ, როგორ მატერიალიზდა 
თქვენი აზრი, მაგრამ მხოლოდ იმის გამო, რომ მეტისმეტად ხართ 
განპირობებული მატერიალიზმისგან, ფიქრობთ, რომ ეს, უბრა- 

ლოდ, დამთხვევაა. იგნორირებას უკეთებთ ამ ფაქტს, ყურადღე- 

ბას არ აქცევთ, გულგრილი რჩებით მის მიმართ და ივიწყებთ. 

მაგრამ გახსოვთ შემთხვევები, როდესაც ვიღაცის სიკვდილზე 

ფიქრობდით, და იგი მოკვდა. თვლით, რომ ეს, უბრალოდ, დამთხ- 

ვევაა. ზოგჯერ მეგობარზე გიფიქრიათ, და შინაგანად გაგჩენიათ 

სურვილი, რომ ის თქვენთან მოსულიყო, – და აი, ის კარზე აკაკუ- 

ნებს. თქვენ ფიქრობთ, რომ ეს დამთხვევაა. ეს არაა დამთხვევა. 

სინამდვილეში არაფერია შემთხვევითი. ყველაფერს თავისი მიზე- 

ზი აქვს. თქვენი აზრები განაგრძობენ თქვენ გარშემო სამყაროს 

შექმნას. თქვენი აზრები მატერიალურია, ასე რომ, ფრთხილად 

იყავით მათთან. ფრთხილად მოეჰყარით მათ! თუ ჯერ კიდევ არც 

ისე გაცნობიერებული ხართ, შეგიძლიათ ზიანი მიაყენოთ საკუ- 

თარ თავსაც და სხვებსაც, – სწორედ ასე აკეთებდით და აკეთებთ. 

და გახსოვდეთ, როდესაც ვინმესთვის ტანჯვას ქმნით, იმავდრო- 

ულად, გაუცნობიერებლად, საკუთარ თავსაც უქმნით ტანჯვას, 

რადგანაც აზროვნება ორლესული მახვილია. იგი თქვენც დაგჭ- 
რით, როცა ვინმე სხვას ჭრის. 

სულ რაღაც ორი თუ სამი წლის წინ ერთი ებრაელი კაცი, ური 

ჰელერი, რომელიც აზრის ენერგიაზე მუშაობდა, 88C-ის ტელეარ- 

ხზე ინგლისში აჩვენებდა თავის საოცარ უნარს – საკმარისი იყო 

მხოლოდ გაეფიქრა რაღაც მოვლენა, რომ მართლაც ასე ხდებოდა. 

ერთ კაცს, რომელიც ჰელერისგან ათი ფუტის მოშორებით იდგა და 

ხელში კოვზი ეჭირა, შესცვეროდა და ფიქრობდა კოვზზე კოვზი მო- 

იღუნა. თქვენ ხელით ვერ ღუნავთ მას, ის კი აზრის ძალით ღუნავს. 

საოცრება ხდებოდა, და ური ჰელერმაც კი არ იცოდა, რომ ასე- 

თი რამ შესაძლებელი იყო... ათასობით ადამიანი თავიანთ სახლებ- 

ში უმზერდა ექსპერიმენტს. და როცა ურიმ მისთვის შეთავაზებუ- 

ლი საგნები გადაღუნა, ბევრ სახლში მსგავსი საგნები ჩამოიყარა 

და დეფორმაცია განიცადა. ათასობით ნივთი მთელ ინგლისში. 

თითქოს ენერგია ტელევიზორით გადმოვიდა. ური ჰელერი ექსპე- 

რიმენტს ათი ფუტის მოშორებით ატარებდა, ამ დროს კი სახლებ- 

ში, ტელევიზორისგან ათი ფუტის მოშორებით ბევრი რამ მოხდა: 

ნივთები დაიღუნა, ჩამოვარდა, დეფორმაცია განიცადა. ეს უცნა- 

ური იყო! 

აზრები მატერიალურია, და მათ უზარმაზარი ძალა აქვთ. რუ- 

სეთში არის ერთი ქალი, მიხაილოვნა. მასაც შეუძლია ნივთებზე 

ზემოქმედება შორი მანძილიდან, თავისკენაც მიიზიდოს რაიმე სა- 

განი – მხოლოდ აზრის ძალით. 

რუსეთს არ სჯერა ოკულტური რამეების – ეს კომუნისტუ- 

რი ქვეყანაა, ათეისტური ქვეყანაა, – ამიტომ ისინი მეცნიერული 

კუთხით მუშაობდნენ მიხაილოვნაზე, იმაზე, რაც ხდება. მაგრამ 
ყოველ ცდაზე წონაში თითქმის ორ ფუნტს იკლებს. საათნახევ- 

რიანი ექსპერიმენტის დროს თითქმის ორ ფუნტს კარგავს. რას 

ნიშნავს ეს? ეს ნიშნავს, რომ აზრის მეშვეობით თქვენ ენერგიას 

აგზავნით – თქვენ გამუდმებით აკეთებთ მას. 

თქვენი გონება მოლაყბეა. თქვენ უმიზნოდ ახდენთ აზრების 

ტრანსლირებას. და ასე ანადგურებთ ადამიანებს თქვენ გარშე– 

მო, ანადგურებთ საკუთარ თავს. თქვენ სახიფათო ხართ, თქვენ 

გამუდმებით ახდენთ აზრების ტრანსლირებას, ბევრი რამ ხდება 
თქვენ გამო. და ეს უზარმაზარი ქსელია. მსოფლიო დლითი დღე 
უფრო და უფრო უბედური ხდება, რადგანაც დედამიწაზე უფრო 
და უფრო მეტი ადამიანი იბადება, და ისინი უფრო და უფრო მეტი 
აზრის ტრანსლირებას ახდენენ. ადრე მეტი იყო მშვიდობიანი ადა- 
მიანი და ნაკლები ტრანსლატორი. ბუდას ან ლაო-ძის დროს მსოფ- 
ლიო ძალიან მშვიდი და ბუნებრივი იყო. ეს სამოთხე იყო. რატომ? 
მოსახლეობა ძალიან მცირე იყო – აი რაშია საქმე. ადამიანებს შო- 
რის არც ისე ბევრი მოაზროვნე იყო. ისინი უფრო შეგრძნებები- 
სადმი იყვნენ მიდრეკილნი, ვიდრე აზროვნებისადმი. და ადამიანე- 
ბი ლოცულობდნენ. პირველი, რასაც დილით აკეთებდნენ – ლოც- 
ვა იყო. ბოლოს, რასაც ძილის წინ აკეთებდნენ – ასევე ლოცვა იყო. 
და ასე მთელი დღის განმავლობაში, როცა დროს პოულობდნენ, 
თავისთვის ლოცულობდნენ. 

რა არის ლოცვა? ლოცვა ყველას ლოცავს. ლოცვა თქვენს თა- 
ნაგრძნობას ყველას უგზავნის. ლოცვა შხამის საწინააღმდეგოა, 

ნეგატიური აზრების საწინააღმდეგოა, იგი პოზიტიურია. 

ეს მესამე გაგება იქნება აზრების შესახებ: ისინი მატერი–- 

ალურია, ძლიერია, და მოგიწევთ, რომ ფრთხილად მოეპყროთ 

მათ.

ჩვეულებრივ, თუ თქვენ გაუცნობიერებელი ხართ, განაგრ- 

ძობთ და განაგრძობთ რაღაცაზე ფიქრს. ძალიან ძნელია ისეთი 

ადამიანის პოვნა, რომელსაც მრავალრიცხოვანი მკვლელობა არ 

ჩაუდენია თავის აზრებში, ძნელია ადამიანის პოვნა, რომელსაც 

ყველა შესაძლო ცოდვა და დანაშაული არ ჩაუდენია გონებაში 

– შემდეგ კი ეს სინამდვილეში ხდებოდა. და გახსოვდეთ: თქვენ 

შესაძლოა არ მოკლათ, მაგრამ თქვენმა გამუდმებულმა აზრებმა 

ვიღაცის მოკვლაზე შესაძლოა შექმნას სიტუაცია, რომელშიც ეს 

ადამიანი მოკვდება. ვიღაცას შეუძლია მიიღოს თქვენი აზრი, რად- 

განაც თქვენ გარშემო არიან თქვენზე სუსტი ადამიანები, აზრები 

კი წყლის დინებასავით მიედინება: დაღმავალი მიმართულებით. 

როდესაც გამუდმებით ფიქრობთ რაღაცაზე, მაშინ ვილაც თქვენ- 

ზე სუსტმა შესაძლოა მიიღოს თქვენი აზრები და მკვლელობა ჩა- 

იდინოს. 

აი, რატომაა, რომ ისინი, ვინც ადამიანის შინაგანი არსი შეიც- 

ნო, ამბობენ, რომ ყველაფერზე, რაც დედამიწაზე ხდება, ყველას 

აკისრია პასუხისმგებლობა – ყველას. რაც არ უნდა მოხდეს ვიეტ- 

ნამში, ამაზე პასუხისმგებელია არა მხოლოდ ნიქსონი, არამედ 

ყველა, ვინც აზროვნებს. მხოლოდ ის ადამიანი ვერ აგებს პასუხს, 

ვისაც გონება არ აქვს, სხვა შემთხვევაში ყველა პასუხისმგებელია. 

და თუ დედამიწა ჯოჯოხეთია, თქვენ ხართ მისი შემქმნელები. 

შეწყვიტეთ პასუხისმგებლობის სხვებზე გადატანა. თქვენც ასევე 

ხართ პასუხისმგებელი. ეს კოლექტიური ფენომენია. შესაძლოა 

დაიწყოს ეპიდემია, ან მოხდეს აფეთქება თქვენგან ათასობით, 

მილიონობით კილომეტრში – მაგრამ მანძილს არანაირი მნიშვ- 

ნელობა არ აქვს, რადგანაც აზრი არ წარმოადგენს სივრცობრივ 

მოვლენას, მას არ სჭირდება სივრცე. სწორედ ამიტომ, იგი საოც- 

რად სწრაფად მოგზაურობს. სინათლეც კი ვერ გავრცელდება ასე 

სწრაფად, რადგანაც მას სივრცე სჭირდება. აზრი უფრო სწრაფად 
მოძრაობს. სინამდვილეში მის გადაადგილებას დრო არ სჭირდება, 

მისთვის არ არსებობს სივრცე. თქვენ შეგიძლიათ აქ იყოთ და რა- 

ღაცაზე იფიქროთ, და ეს „რაღაც“ ამერიკაში ხდება. ამის გამო რო- 

გორ უნდა მოგთხოვონ პასუხისმგებლობა? პასუხისმგებლობას 

ვერ დაგაკისრებენ. ვერც ერთი სასამართლო ვერ დაგსჯით, მაგ- 

რამ ცხოვრების უკანასკნელ სასამართლოზე თქვენ დაისჯებით – 

თქვენ უკვე დასჯილი ხართ. აი, რატომ ხართ ასეთი უბედური. 

ადამიანები მოდიან ჩემთან და მეუბნებიან: „ჩვენ არასოდეს 

არავის არაფერს ვუშავებთ, მაგრამ უბედურები ვართ“. თქვენ 

შეგიძლიათ არაფერი აკეთოთ, შეგიძლიათ მხოლოდ იფიქროთ, 

მაგრამ ფიქრი უფრო ვერაგია, ვიდრე მოქმედება. აზრის წინაშე 

ყველა დაუცველია. 
არ-ფიქრი აუცილებლობას წარმოადგენს, თუ გსურთ, რომ 

ბოლომდე განთავისუფლდეთ ცოდვისგან, განთავისუფლდეთ 
დანაშაულისგან, განთავისუფლდეთ ყველაფრისგან, რაც გარშე- 
მო ხდება – ეს ბუდას მიზანია. ბუდა კი გასხივოსნებულია. ესაა 
ადამიანი, რომელიც გონების გარეშე ცხოვრობს, მას არ აკისრია 
პასუხისმგებლობა. აი, რატომ ამბობენ აღმოსავლეთში, რომ იგი 
არასოდეს აგროვებს კარმას და არასოდეს ქმნის დაბრკოლებებს 
მომავლისთვის. ბუდა ცხოვრობს, დადის, მოძრაობს, ჭამს, ლაპა- 
რაკობს, ბევრ რამეს აკეთებს, ამიტომ კარმას უნდა აგროვებდეს, 
რადგანაც კარმა ნიშნავს აქტივობას. მაგრამ აღმოსავლეთში ამ- 
ბობენ, რომ მაშინაც კი, თუ ბუდა მოკლავს, იგი არ დააგროვებს 
კარმას. რატომ? თქვენ კი არავინაც რომ არ მოკლათ, მაინც დააგ- 
როვებთ კარმას. რატომ? 

ეს მარტივია: რაც არ უნდა აკეთოს ბუდამ, იგი ამას ყოველგ- 
ვარი განსჯის გარეშე აკეთებს. იგი სპონტანურია. ეს არაა ქმედე- 
ბა. იგი არ ფიქრობს რაიმეზე – ყველაფერი თავისთავად ხდება. 
იგი შემსრულებელია. იგი მოძრაობს, როგორც სიცარიელე. იგი 
არ მსჯელობს რაიმეზე, არ ფიქრობს, როგორ გააკეთოს რაღაც. 
მაგრამ თუკი ცხოვრება ნებას აძლევს რაიმეს, რომ მოხდეს, მაშინ 
ისიც აძლევს საშუალებას, რომ ეს მოხდეს. მას უკვე აღარ აქვს 
ეგო წინააღმდეგობისთვის, იმისთვის, რომ რაღაც გააკეთოს. 

ეს ნიშნავს – აუვსებელ, ცარიელ არსებად ყოფნას, საკუთარი 
„მე“-ს გარეშე, არსებად ეგოს გარეშე, ანატტა, ინდივიდუალობის 

გარეშე. მაშინ თქვენ აღარაფერს აგროვებთ და არ ხართ პასუხის- 

მგებელი იმ ყველაფერზე, რაც თქვენ გარშემო ხდება, მაშინ თქვენ 

ტრანსცენდენტური ხართ. 

ყოველი აზრი ქმნის რაღაცას თქვენთვისაც და სხვებისთვი- 

საც. ყურადღებით იყავით! მაგრამ როდესაც ვამბობ: ყურადღე- 
ბით იყავით, არ ვგულისხმობ, რომ „კარგი აზრები იფიქროთ", არა, 
რადგან როდესაც კარგზე ფიქრობთ, ამავდროულად ცუდზეც 
ფიქრობთ. როგორ შეუძლია კარგს ცუდის გარეშე არსებობა? 
თუ სიყვარულზე ფიქრობთ, ირკვევა, რომ მის მიღმა სიძულვილი 
იმალება. როგორ შეიძლება სიყვარულზე იფიქრო სიძულვილზე 
ფიქრის გარეშე? თქვენ არ შეგიძლიათ იფიქროთ გაცნობიერებუ- 

ლად, სიყვარული შესაძლოა გონების ცნობიერ შრეში იყოს, მაგ- 

რამ სიძულვილი ქვეცნობიერშია დამალული – ისინი ერთად მოქ- 

მედებენ. ყოველ ჯერზე, როცა თანაგრძნობაზე ფიქრობთ, თქვენ 

სისასტიკეზე ფიქრობთ. შეგიძლიათ თანაგრძნობაზე ფიქრი, თუ 

სისასტიკეზე არ იფიქრებთ? შეგიძლიათ არაძალადობაზე ფიქრი, 

თუ ძალადობაზე არ იფიქრებთ? თავად სიტყვა „არაძალადობა“ 

შედგება სიტყვისგან – „ძალადობა“. იგი თავად ცნებაშია. შეგიძ- 

ლიათ იფიქროთ ბრაჰმაჩარიაზე, უბიწოების აღქმაზე, თუ სექსზე 

არ იფიქრებთ? ეს შეუძლებელია: რას აღნიშნავს უბიწოება, თუკი 
სექსზე არაა აზრები? და თუ ბრაჰმაჩარია სექსის შესახებ აზრს 

ეფუძნება, მაშინ რაღაა საერთოდ ბრაჰმაჩარია? 

არა; ეს არსებობის სრულიად სხვა ხარისხია – აზროვნების გა– 

რეშე: არ არიან არც კარგი აზრები და არც ცუდი. უბრალოდ, არ– 

ფიქრის, არ-აზროვნების მდგომარეობაა. თქვენ მხოლოდ აკვირ– 

დებით, მხოლოდ გაცნობიერებული ხართ, მაგრამ არ ფიქრობთ. 

და თუ რაღაც აზრი მოდის... იგი მოვა, რადგანაც აზრები თქვენ 

არ გეკუთვნით, ისინი მხოლოდ დაცურავენ სივრცეში. გარშემო 

ყველაფერი ნოოსფეროს ქმნის, აზროსფეროს ქმნის – ყველგან. 

მსგავსად იმისა, როგორც ჰაერი არსებობს, სწორედ ასევე 

არსებობს გარშემო აზრებიც, და აზრი თავისი საკუთარი ნებით 

მოდის. იგი მხოლოდ მაშინ ჩერდება, როდესაც უფრო და უფრო 

ცნობიერი ხდებით. ამაში არის რაღაც: თუ თქვენ უფრო ცნობიერი 

ხდებით, აზრი, უბრალოდ, ქრება, დნება, რადგანაც გაცნობიერე- 

ბას მეტი ენერგია აქვს, ვიდრე აზროვნებას. 

გაცნობიერებულობა ცეცხლის ალივითაა აზროვნებისთვის. 

თითქოს ლამპას ანთებთ სახლში და სიბნელე ვეღარ შემოდის. სი- 

ნათლეს აშორებთ, და ყველგან სიბნელე აღწევს, ამას ერთი წამიც 
არ სჭირდება, ეს მომენტალურად ხდება. როცა სახლში სინათლე 
ანთია, იქ სიბნელე ვერ აღწევს. აზრები სიბნელეს ჰგვანან: ისინი 
მხოლოდ სინათლის არარსებობის შემთხვევაში შემოდიან. გაც- 
ნობიერებულობა – ცეცხლია: როცა უფრო ცნობიერი ხდებით, 
თქვენში უფრო და უფრო ნაკლები აზრი აღწევს. 

თუ თქვენ ქმედითად ხართ ჩართული თქვენს გაცნობიერებუ- 
ლობაში, თუ ინტეგრირებული ხართ მასში, აზრები ვერ შემოვლენ 

თქვენთან: აუღებელ ციტადელად იქეცით, ვერაფერი შემოალ- 
წევს თქვენამდე. თქვენ არ ხართ დახურული. გახსოვდეთ, თქვენ 

სრულად გახსნილი ხართ, მაგრამ სწორედ გაცნობიერებულობის 
ენერგია ხდება თქვენი ციტადელი. ვერც ერთი აზრი ვერ შემოაღ- 
წევს თქვენში, აზრები მოვლენ და გვერდს აგივლიან. დაინახავთ 
მათ გამოჩენას, და როდესაც მოგიახლოვდებიან, უბრალოდ, მი- 
მართულებას იცვლიან. მაშინ შეგიძლიათ სადაც გსურთ იქ წახვი- 
დეთ, ჯოჯოხეთშიც კი, ვერაფერი იმოქმედებს თქვენზე. ესაა ის, 
რასაც „გასხივოსნებაში“ ვგულისხმობთ. 

თუ არაფერს ხედავ, როცა დაჟინებით უმზერ სივრცეს, თუ გო- 
ნებით აკვირდები გონებას, მაშინ ქრება განსხვავებები და ბუდას 
მდგომარეობას აღწევ. 

თუ არაფერს ხედავ, როცა დაჟინებით უმზერ სივრცეს... ეს მე- 

თოდია, ტანტრას მეთოდია: უმზირო სივრცეს, ცას, ისე რომ ვერ 

ხედავდე, უყურო ცარიელი მზერით. 
ზოგჯერ გიჟს ცარიელი მზერა აქვს – გიჟები და ბრძენები ასეთ 

დროს ჰგვანან ერთმანეთს. გიჟი უყურებს თქვენს სახეს, მაგრამ 

გრძნობთ, რომ ის თქვენ არ გხედავთ. იგი უბრალოდ, თქვენ მიღმა 

იყურება, თითქოს შუშასავით გამჭვირვალე იყოთ. მის გზაზე დგა- 

ხართ, მაგრამ თქვენ არ გხედავთ. გამჭვირვალე ხართ მისთვის: 

იგი თქვენ მიღმა, თქვენი გავლით იყურება. მისი მზერა თქვენ-ზე 

არაა მომართული, ცნება „ზე“-ც კი არ არსებობს მისთვის. იგი, უბ- 

რალოდ, იყურება. 

უყურეთ ცას ისე, რომ არ ხედავდეთ მას, რადგანაც თუკი რა- 

იმეს ეძებთ, ღრუბელი შეგზღუდავთ. „რაღაც“ ნიშნავს ღრუბელს, 

„არაფერი“ ნიშნავს ცისფერი ცის უკიდეგანო ჰორიზონტს. არ ეძე- 

ბოთ არანაირი ობიექტი. თუ ობიექტს ეძებთ, თავად მზერა ქმნის 

ობიექტს: ჩნდება ღრუბელი და თქვენ უყურებთ ლღრუბელს. არ 

უყუროთ ღრუბლებს. მაშინაც კი, როცა ღრუბლები მოჩანან, არ 

უყუროთ მათ – უბრალოდ, უცქირეთ, დაე მათ ცაზე ილივლივონ. 

მოულოდნელად დგება წამი, როდესაც თქვენ, ეჩვევით არა- 

მზერის ამ მდგომარეობას – ღრუბლები თქვენთვის ქრება, რჩება 

მხოლოდ უკიდეგანო ცა. ეს ძნელია, რადგანაც თვალები ფოკუ- 

სირებას ახდენენ, რადგანაც თქვენი თვალები მიჩვეულნი არიან 

საგნების ყურებას. 

დააკვირდით პატარა ბავშვს დაბადების პირველ დღეს. მას 

ისეთივე თვალები აქვს, როგორიც ბრძენს ან გიუჟს – მისი თვალე- 

ბი თავისუფალი და მოლიქლივეა. მას შეუძლია აიძულოს ორივე 

თვალს, რომ ცენტრში შეხვდნენ, შეუძლია საშუალება მისცეს 

მათ, რომ თვალის შორეულ კუთხეებში იცურაონ, ისინი ჯერ არ 

არიან ფიქსირებულნი. მას დინებადი სისტემა აქვს, მისი ნერვული 

სისტემა ჯერ არაა სტრუქტურირებული, იგი დინებადია. ამიტომ 

ბავშვი იმზირება ისე, რომ ვერ ხედავს საგნებს, – ეს გიჟური მზე- 

რაა. დააკვირდით ბავშვს – თქვენგანაც იგივე მზერა მოითხოვება, 

რადგანაც მეორე ბავშვობას უნდა მიაღწიოთ. | 

დააკვირდით გიუს, რადგან გიჟი ამოვარდნილია საზოგადო- 

ებიდან. საზოგადოება – ესაა სტაბილური როლების, თამაშების 

სამყარო. გიჟი შეშლილია, რადგან მას ახლა არ გააჩნია ფიქსირე- 

ბული როლი, იგი საზოგადოების გარეთაა: იგი ნამდვილი განკიც- 

ხულია. ბრძენიც ნამდვილი განკიცხულია, მაგრამ სხვა განზომი- 

ლებაში. იგი არაა გიჟი, ის ხომ ერთადერთი გონიერი ადამიანია. 

მაგრამ მთელი სამყარო შეშლილია, ფიქსირებულია – აი, რატომ 

გამოიყურება ბრძენიც გიჟივით. დააკვირდით გიჟს, აი, ის მზერა, 

რომელიც საჭიროა. 

ტიბეტის ძველ სკოლებში ყოველთევის იყო გიჟი, რათა მაძიებ- 

ლები დაკვირვებოდნენ მის თვალებს. გიჟს ძალიან აფასებდნენ. 

მას ეძებდნენ, რადგანაც მონასტერი ვერ იარსებებდა გიჟის გა- 

რეშე. იგი დაკვირვების ობიექტი ხდებოდა. მაძიებლები აკვირდე- 

ბოდნენ მას, მის თვალებს, შემდეგ ცდილობდნენ დაკვირვებოდ- 

ნენ სამყაროს მისი თგალებით. ეს შესანიშნავი დრო იყო. 

აღმოსავლეთში გიჟები არასოდეს იტანჯებოდნენ ისე, რო- 

გორც დასავლეთში იტანჯებიან. ალმოსავლეთში მათ აფასებდ- 

ნენ: გიჟი – ეს რაღაც განსაკუთრებულია. საზოგადოება ზრუნავ- 
და მასზე, პატივს სცემდა, რადგანაც მასში იყო რალაც ბრძენის 

და რაღაც ბავშვის. გიჟი ამოვარდნილია ე.წ. კულტურის, ცივილი- 

ზაციის საზოგადოებიდან. რა თქმა უნდა, იგი ქვემოთ ვარდება. 

ბრძენი ზემოთ ვარდება, გიჟი კი – ქვემოთ. ამაშია განსხვავება, 

მაგრამ ისინი ორივენი ამოვარდნენ საზოგადოებიდან. მათ ბევრი 

საერთო აქვთ. დააკვირდით გიჟს, და შემდეგ ეცადეთ, რომ მოახ- 

დინოთ მზერის გან-ფოკუსირება. 

ჰარვარდში რამდენიმე თვის წინ ექსპერიმენტი ჩაატარეს და 

ძალიან გაოცდნენ. მეცნიერები ვერ იჯერებდნენ იმას, რაც აღმო- 

აჩინეს. ისინი ცდილობდნენ გაერკვიათ, იყო თუ არა სამყარო ისე- 

თი, როგორსაც ჩვენ ვხედავთ, რადგანაც უკანასკნელ რამდენიმე 

წელში მრავალი ახალი რაღაც აღმოაჩინეს. 
ჩვენ სამყაროს ისეთად ვერ ვხედავთ, როგორიც სინამდვილე- 

შია, ჩვენ ისეთად ვხედავთ მას, როგორსაც ველით, რომ დავინა- 

ხოთ, რაღაცის პროექციას ვახდენთ მასზე. 

ერთხელ დიდმა გემმა პირველად მიაღწია პატარა კუნძულს 

წყნარ ოკეანეში. კუნძულის მოსახლეობამ ვერ დაინახა იგი – ვე- 

რავინ დაინახა! გემი უზარმაზარი იყო, მაგრამ ადამიანები მზად 

არ იყვნენ მის დასანახად, მათი თვალები მიჩვეული იყო გემებზე. 

ამ ადამიანებს წარმოდგენა არ ჰქონდათ ასეთ უზარმაზარ გემებ- 

ზე. მათ თვალებს არ შეეძლოთ გემის მთლიანობაში დანახეა, უბ- 

რალოდ, უარს ამბობდნენ ამაზე. 

ჰარვარდში ექსპერიმენტი ჩაატარეს ახალგაზრდა ადამიან- 

ზე. მას მისცეს სათვალე, რომლის შუშებიც დეფორმაციას იწვევ- 

დნენ, და შვიდი დღის განმავლობაში უნდა კეთებოდა. პირველი 

სამი დღე საცოდავ მდგომარეობაში იყო, რადგანაც ყველაფერი, 

მთელი სამყარო გამრუდებული იყო. ეს იმდენად ატკივებდა თავს, 

რომ ვერც იძინებდა თვალდახუჭულისთვისაც კი კონტურები 

მრუდდებოდა... გამრუდებული სახეები, გამრუდებული ხეები, 

გამრუდებული გზები. სიარულშიც ხელი ეშლებოდა, რადგანაც 

ვერ საზღვრავდა, რა იყო სწორი და რა – მადეფორმირებელი სათ- 

ვალის პროექცია. 

მაგრამ მოხდა სასწაული. სამი დღის შემდეგ იგი შეეჩვია სათ- 

ვალეს, გამრუდებები გაქრა. სათვალე ძველებური დარჩა, მადე- 

ფორმირებელი, მაგრამ ეს ახალგაზრდა კაცი სამყაროს ძველე- 

ბურად, უწინდებური მანერით უმზერდა. ერთი კვირის შემდეგ 

ყველაფერი კარგად იყო: თავის ტკივილი და სხვა პრობლემები 

გაქრა. მეცნიერები გაოცდნენ. ვერ იჯერებდნენ მომხდარს. თვა- 

ლები შეეჩვია სათვალეს, თითქოს არც ეკეთა. არადა, ეკეთა. ისევ 

ისე ამრუდებდა, მაგრამ თვალებმა ისე დაიწყეს სამყაროს დანახ- 

ვა, როგორც ასწავლეს. 

არავინ იცის, არსებობს თუ არა ის, რასაც ხედავთ. რეალობა 

შესაძლოა სრულიად სხვაგვარი იყოს. ფერები, ფორმები, რომ- 

ლებსაც ხედავთ, – ყველაფერი თვალებიდან პროეცირდება. როცა 

დაჟინებულად უმზერთ და ფოკუსირებული ხართ ხედვის ძველ 

მეთოდზე, საგნებს თქვენი მდგომარეობის შესაბამისად ხედაეთ. 

აი, რატომ აქვს გიჟს არამდგრადი მზერა, ისეთი მზერა, თითქოს 

იქ არ არისო, გეჩვენებათ, რომ ერთდროულად გიყურებთ და არ 

გიყურებთ. 

ეს მზერა მშვენიერია. ეს ტანტრას ერთ-ერთი უდიადესი მე- 

თოდია. 

თუ არაფერს ხედავ, როცა დაჟინებით უმზერ სივრცეს... 

არ უცქიროთ, უბრალოდ, უყურეთ. თავიდან რამდენიმე დღე 

კვლავ და კვლავ დაინახავთ რაღაცას მხოლოდ თქვენი ძველი 

ჩვევის წყალობით. ჩვენ გვესმის რაღაც ჩვენი ძველი ჩვევის წყა- 
ლობით. ვხედავთ – ძველი ჩვევის წყალობით. ვიაზრებთ რაღაცას 
ძშველი ჩვევის წყალობით. 

გურჯიევის ერთ-ერთი უდიდესი მიმდევარი, პ.დ. უსპენსკი თა- 
ვისი მოსწავლეებისგან გარკვეულ რაღაცას მოითხოვდა, – ყველა 
აღშფოთებული იყო, ბევრმა დატოვა მასწავლებელი მხოლოდ ამ 
დაჟინებული მოთხოვნის გამო. თუ ვინმე იტყოდა: „გუშინ თქვენ 
თქვით...“, იგი დაუყოვნებლივ გააჩერებდა მოსაუბრეს და ეტყო- 
და: „ნუ ამბობთ ასე. თქვით: „მე გავიგე, რა თქვით გუშინ". დაამა- 
ტეთ: „მე გავიგე...“ ნუ გაიმეორებთ ჩემს ნათქვამს, თქვენ შესაძ- 
ლოა არ იცოდეთ ეს. თქვით ის, რაც თქვენ გაიგეთ“. 

იგი ამას ასეთი დაჟინებით იმიტომ მოითხოვღ;ა. რომ ჩვენ ჩვე- 
ვის ადამიანები ვართ. თქვენ შესაძლოა კვლავაც გეთქვათ: „ბიბ– 
ლიაში ნათქვამია...“, ის კი იყვირებდა: „არ თქვათ ასე! უბრალოდ, 
თქვით, რომ თქვენ ასე გესმით: ასე ამბობს ბიბლია“. იგი ყოველ 

ფრაზაში მოითხოვდა: „ყოველთვის გახსოვდეთ, რომ ეს თქვენი 
გაგებაა“, 

ჩვენ ისევ გვავიწყდება. მის მოსწავლეებს კვლავ და კვლავ, ყო- 
მელდღლღე ავიწყდებოდათ, ის კი ჯიუტი იყო. საშუალებას არ აძლევ- 

და, რომ დაევიწყებინათ. ამბობდა: „უკან დაბრუნდით. დასაწყი- 

სისთვის თქვით: „მესმის რაც თქვით. ეს ჩემი გაგებაა" – რადგანაც 

საკუთარი თავის შესაბამისად გესმით, თქვენი თავის შესაბამისად 

ხედავთ, რადგანაც ხედვის და მოსმენის უკვე ფორმირებული მა- 

ნერა გაქვთ. იგი უნდა გადააგდოთ. იმისთვის, რომ სიცოცხლე 

შეიცნოთ, ყველა ფოკუსირებული მიდგომა, პოზიცია, – მოხსნილ 

უნდა იქნას. თქვენი თვალები მხოლოდ ფანჯრები უნდა იყოს და 

არა პროექტორები. თქვენი ყურები მხოლოდ კარები უნდა იყოს 

და არა პროექტორები“. 

აი, რა მოხდა ერთხელ. ფსიქოანალიტიკოსმა, რომელიც გურჯიევ- 

თან სწავლობდა, ასეთი ექსპერიმენტი სცადა. მან ძალიან მარტივი, 

მაგრამ ლამაზი კვლევა ჩაატარა საქორწინო ცერემონიაზე. თვითონ 

მოშორებით იდგა... ადამიანები ჩაივლიდნენ ხოლმე, იგი აკვირდებო– 

და და გრძნობდა, რომ მილოცვის მიმღებთაგან არავის ესმოდა, რასაც 

სტუმრები ეუბნებოდნენ... იმდენი ხალხი იყო, ვიღაც მდიდარი ქორ– 

წინდებოდა. ამრიგად, იგი თვითონაც შეუერთდა სტუმრებს და ძალიან 

მშვიდად უთხრა მილოცვის მიმღებებიდან რიგში პირველ მდგომს: 

– დღეს ბებიაჩემი გარდაიცვალა. 

მამაკაცმა უპასუხა: 

– რა სასიამოვნოა თქვენი მხრიდან, რა მშვენიერია. 

შემდეგსაც უთხრა იგივე, და მას უპასუხეს: 

– ძალიან სასიამოვნოა. 

ხოლო როცა სიძეს უთხრა, ბებია გარდაიცვალაო, მან უპასუხა: 

– მეგობარო, დროა შენც მიბაძო. 

არავინ არავის უსმენს. თქვენ ის გესმით, რის მოსმენანაც 

ელით. ამის მოლოდინი – თქვენი განსაკუთრებულობაა, ანუ სათ- 

ვალეა. მაგრამ თქვენი თვალები ფანჯრები უნდა იყოს – სწორედ 

ამაში მდგომარეობს მეთოდი. არაფერი არ უნდა მოდიოდეს თვა- 

ლებიდან, რადგანაც თუკი რაღაც მოდის, მაშინ ღრუბელი იქმ- 

ნება. მაშინ თქვენ ხედავთ საგნებს, რომლებიც არ არსებობენ, 

შემდეგ კი მოუხელთებელ ჰალუცინაციას.. დაე თვალებში და 

ყურებში წმინდა სიცხადე იყოს, თქვენი ყველა გრძნობა მკაფიო 

უნდა იყოს, სუფთა აღქმა მხოლოდ მაშინაა შესაძლებელი, რომ 

ცხოვრება გაგეხსნათ. როდესაც არსებობის შესახებ იცით, მაშინ 

ისიც იცით, რა არის ბუდა, ღმერთი, რადგანაც მთელი ყოფიერება 

ღვთაებრივია. 

თუკი არაფერს ხედავ, როცა დაჟინებით უმზერ სივრცეს, თუ 

ამას გონების მეშვეობით აკეთებ, მაშინ თავად გონებას აკვირდე- 

ბი... 

თავიდან დაჟინებით დააკვირდით ცას. დაწექით მიწაზე და უბ- 

რალოდ, შეხედეთ ცას. ეცადეთ, მხოლოდ ერთი რამ გააკეთოთ: 
არაფერს უყუროთ. თავიდან კვლავ და კვლავ ამოვარდებით პრო- 
ცესიდან, კვლავ და კვლავ დაგავიწყდებათ, რომ არაფერს უნდა 
უყუროთ. ვერ შეძლებთ, რომ გამუდმებით გახსოვდეთ ეს. ნუ 
აღელდებით, ეს ბუნებრივია, ასეთია თქვენი მრავალწლიანი ჩვე- 
ვა. ყოველთვის, როცა გაგახსენდებათ, მოახდინეთ თვალების გან- 
ფოკუსირება, გაათავისუფლეთ ისინი და უბრალოდ, უყურეთ ცას: 
არაფერი აკეთოთ, უბრალოდ, უცქირეთ. მალე დადგება დრო, 
როცა შეძლებთ ისე შეხედოთ ცას, რომ არ ეცადოთ მასში რაიმეს 
დანახვას. 

მაშინ სცადეთ იგივე თქვენს შინაგან ცასთანაც: 

თუ ამას გონების მეშვეობით აკეთებ, მაშინ თავად გონებას აკ- 
ვირდები... 

შემდეგ დახუჭეთ თვალები და უმზირეთ შიგნით ასეთივე მზე- 
რით, ეცადეთ, რომ რაიმე კონკრეტული დაინახოთ. აზრები ამო- 
ცურდებიან, მაგრამ თქვენ არ ეძებთ მათ, არ უყურებთ მათ, უბრა- 
ლოდ, აკვირდებით. თუ ისინი მოდიან, ეს კარგია, თუ არ მოდიან, 
ესეც კარგია. მაშინ შეძლებთ, რომ შუალედები დაინახოთ: ერთი 
აზრი მიდის, მეორე მოდის – და მათ შორის წყვეტაა. თანდათანო- 
ბით შეიძენთ უნარს დაინახოთ, როგორ ხდება აზრი გამჭვირვალე. 
მაშინაც კი, როცა აზრი ჩაივლის, თქვენ განაგრძობთ შუალედის – 

ღრუბლებს მიღმა არსებული ცის ხედვას.



ოშო 

რაც უფრო მეტად ეჩვევით ასეთ ხედვას, მით უფრო იშვიათად 

მოვლენ აზრები, ისინი სულ უფრო და უფრო ნაკლები იქნება. შუ- 

ალედები გაიზრდება. აი, უკვე რამდენიმე წუთია, ერთი აზრიც არ 

მოდის, ყველაფერი ისე მშვიდად და წყნარადაა შიგნით – თქვენ 

პირველად ხართ გამთლიანებული. იგრძნობა ბედნიერების სრული 

სისავსე, არავითარი შფოთვა. და თუ ახალი ხედვა უფრო ბუნებრი- 

ვი ხდება თქვენთვის, ასე ხდება... ეს უფრო ბუნებრივია – უბრალო 

ფოკუსირების, განპირობებულობის და დასაზღვრულობის მოხსნა. 

განსხვავებები ქრება.. არაფერია არც კარგი და არც ცუდი. 
არც ლამაზი და არც მახინ ჯი. 

„.და მიიღწევა ბუდას მდგომარეობა. ბუდას მდგომარეობა 

ნიშნავს „უმაღლეს გამოღვიძებას". როცა არ არსებობს განსხვა- 

ვებები და ყველა ბარიერი გაქრა, მაშინ მიილწევა ერთიანობა და 

რჩება მხოლოდ არავინ. თქვენ არ შეგიძლიათ, რაიმე უწოდოთმას, 

რადგანაც ისიც ორმაგობის ნაწილს წარმოადგენს. არა, თქვენ 

არაფერს ამბობთ, უბრალოდ, ახლა ორი გაქრა, მრავალი გაქრა. 

ახლა ეს უზარმაზარი მთლიანობაა, საზლვრების გარეშე. 

ერთი ხე მეორეს ერწყმის, მიწა ხეებს ერწყმის, ხეები ცას ერწ- 

ყმიან, ცა მიღმიერს ერწყმის, თქვენ მე მერწყმით, მე თქვენ გერწ- 

ყმით. ყველაფერი ერთიანდება, განსხვავებები ქრება, ყველაფერი 

დნება და ერთმანეთში იხსნება, როგორც ტალღები სხვა ტალღებ- 
თან. უკიდეგანო ერთიანობა ვიბრირებს, ცოცხლობს – საზღვ- 

რების გარეშე, განსაზღვრებების გარეშე, განსხვავებების გარე- 

შე. ბრძენი ცოდვილს ერწყმის, ცოდვილი ბრძენს ერწყმის, კარგი 

ცუდი ხდება, ცუდი – კარგი, ღამე დღედ იქცევა, დღე – ღამედ, 
სიცოცხლე სიკვდილს ერწყმის, სიკვდილი კვლავ სიცოცხლედ 
ფტრანსფორმირდება. ასე ხდება ყველაფერი ერთიანი. 

ბუდას მდგომარეობა მხოლოდ მაშინ მიიღწევა, როდესაც არა- 

ფერია კარგი, არაფერია ცუდი, არც ცოდვაა და არც სათნოება, 

არც სიბნელე, არც ღამე – არაფერი, განსხვავებები ქრება. განსხ- 

გავებები იმიტომ არსებობს, რომ თქვენი თვალები ასეა გაწვრთ- 

ნილი. განსხვავებები – გაწვრთნის შედეგია. იგი არ არსებობს ყო- 

ფიერებაში, იგი თქვენ მიერ პროეცირდება გარე სამყაროში, იგი 

არ არსებობს. ეს მხედველობის სიცრუეა, ილუზიაა. 

ღრუბლებს, რომლებიც ცაზე ირწევიან, არც ფეხვები აქვთ და 
არც სახლი; შენც ასევე ნუ იქნები მიკერძოებული აზრების მი- 

მართ, რომლებიც გონებაში ლივლივებენ. როცა პიროვნული გო- 

ნება ჩნდება, განრჩევა სრულდება. 

ღრუბლებს, რომლებიც ცაზე ირწევიან, არც ფესგები აქვთ და 
არც სახლი... იგივე შეიძლება ითქვას თქვენს აზრებზეც, თქვენს 

შინაგან ცაზე. აზრებს არ გააჩნიათ ფესვები, სახლი, ისინი ღრუბ- 

ლებივით დახეტიალობენ. ამიტომ საჭირო არაა მათთან ბრძოლა, 

მათ წინააღმდეგ ყოფნა, იმის მცდელობაც კი არაა საჭირო, რომ 

გააჩეროთ აზრები. 

კარგად უნდა გაიაზროთ ეს, რადგანაც ადამიანი, რომელიც 

მედიტაციითაა გატაცებული, აზროვნების გაჩერებას (კდილობს. 

მაგრამ არაფერი გამოსდის, რადგანაც თავად აზროვნების გაჩე- 

რების მცდელობაც უკვე აზრს წარმოადგენს. მედიტაციის მცდე- 

ლობა – ეს უკვე აზრია, ბუდას მდგომარეობის მიღწევის მცდელო- 

ბა – ეს უკგე აზრია. 

ნუთუ შესაძლებელია აზრის გაჩერება კიდევ ერთი აზრის მეშ- 
ვეობით? როგორ შეგიძლიათ გააჩეროთ ერთი განზრახვა მეორეს 
შექმნით? თქვენ მოეჭიდებით მას და ასე გაგრძელდება უსასრუ- 

ლოდ, შეზიზღებამდე. ნუ ებრძვით – რადგანაც... ვინ ებრძვის? 

ვინ ხართ თქვენ? მხოლოდ აზრი, ამიტომ ნუ გახდებით ერთი აზ- 

რის ბრძოლის ველი მეორესთან ბრძოლაში. უკეთესია, დარჩეთ 

მოწმედ და უბრალოდ, დააკვირდეთ მოლივლივე აზრებს. ისინი 

ჩერდებიან, მაგრამ არა იმიტომ, რომ თქვენ აჩერებთ ძალისხმე- 
ვის მეშვეობით. თქვენ უფრო და უფრო ცნობიერი ხდებით – აი, 

რატომ გამოგდით ეს. აზრები არასოდეს ჩერდებიან. ისინი გეწი–- 

ნააღმდეგებიან. სცადეთ და მიხვდებით. ეცდებით აზრის გაჩერე- 

ბას – ის კი წინააღმდეგობას გაგიწევთ. აზრები ჯიუტები არიან, 

უდრეკები და ძალიან დაჟინებულები არიან, ჰათჰა-იოგებივით. 

თქვენ მათ გადაყრით, ისინი კი დაბრუნდებიან. თქვენ დაიღლე- 

ბით, ისინი კი – არა. 

ერთხელ ტილოპასთან ერთი კაცი მივიდა, რომელსაც ბუდას 

მდგომარეობის მიღწევა სურდა. მას სმენოდა, რომ ტილოპამ ეს შეძ- 

ლო. ტილოპა ტაძარში ცხოვრობდა, სადღაც ტიბეტში. კაცი ტაძარში 

შევიდა, იქ მჯდომ ტილოპას მიუახლოვდა და უთხრა: 

– მინდა, რომ ჩემი აზრები გავაჩერო. 

ტილოპამ უპასუხა: 

– ეს ძალიან მარტივია. ტექნიკას აგიხსნი და ასე გააკეთე: დაჯექი 

და არ იფიქრო მაიმუნებზე. ეს საკმარისი იქნება. 

კაცს გაუკვირდა: 
– ასე მარტივად? მაიმუნებზე არ ვიფიქრო? მე ხომ არც არასო- 

დეს მიფიქრია მათზე. | 

ტილოპამ თქვა: 

– გააკეთე ეს და ხვალ დილით ჩემთან მოდი. 

წარმოგიდგენიათ, რა დაემართა ამ საწყალ კაცს? 

მაიმუნები, გარშემო სულ მაიმუნები... მათ სრულიად დაიპყრეს 

იგი. ღამით წამითაც ვერ იძინებდა. თვალებს ახელდა – იქვე მაიმუნე- 

ბი ისხდნენ და სახეს მანჭავდნენ. თვალებს ხუჭავდა – ისინი მაინც იქ 

ისხდნენ! გაოგნებული იყო. „რატომ მომცა ტილოპამ ეს ტექნიკა?! თუ 

მაიმუნებია პრობლემა, ამას ხომ ადრე არასოდეს შევუწუხებივარ. ეს 

პირველად დამემართა!“ ცდილობდა არ ეფიქრა, ძალიან ცდილობდა, 

მაგრამ... მაიმუნები არ ტოვებდნენ. 

თითქმის შეშლილი იყო, როცა კვლავ მივიდა ტილოპასთან, და 

შეევედრა: 
– მიშველე რამე! აღარ მინდა ეს ყველაფერი, რა კარგად ვიყავი 

ადრე, ალარ მინდა მედიტაცია. აღარ მინდა შენი გასხივოსნება – მხო- 

ლოდ მიხსენი ამ მაიმუნებისგან!

თუკი მაიმუნებზე არ ფიქრობთ, შეიძლება ისე მოხდეს, რომ ისი- 

ნი არ მოვიდნენ თქვენთან. მაგრამ თუ თქვენ არ გინდათ... თუკი არ 

გინდათ, რომ ისინი მოვიდნენ, მაშინ ისინი აუცილებლად მოვლენ. 

აი, რა ემართებათ ადამიანებს. ტილოპჰა ხუმრობდა. იგი ამბობ- 

და: „თუ შეეცდებით, რომ აზრი გააჩეროთ, ვერ შეძლებთ ამას. პი- 

რიქით, აზრის გაჩერების მცდელობა ენერგიას აძლევს მას, მისგან 

გაქცევის ძალისხმევა ყურადღებას ამახვილებს მასზე“. 

ყოველთვის, როცა რაღაცის თავიდან აცილებას ცდილობთ, 

მეტისმეტად დიდ ყურადლღებას მიაპყრობთ მას. თუ არ გინდათ 

რომ იფიქროთ, უკვე ფიქრობთ ამაზე. დაიმახსოვრეთ ეს. წინააღ- 
მდეგ შემთხვევაში იგივე ბედი გელით. საწყალი კაცი შეპყრობილი 
გახდა მაიმუნებით, რადგან მათი გაჩერება სურდა. 

თქვენ არ გჭირდებათ აზროვნების გაჩერება. აზრებს არ აქვთ 
ფესვები. ისინი უსახლ-კარო მოხეტიალეები არიან, არაა საჭირო 
მათ გამო აღელვება. უბრალოდ, დააკვირდით, ისე რომ არ უყუ- 
როთ. უბრალოდ, დააკვირდით. თუ ისინი მოდიან, კარგია, არ 
გეგონოთ, რომ რაღაც ისე ვერაა. საკმარისია მცირე შეგრძნება, 
რომ ეს კარგი არაა, და თქვენ ბრძოლას იწყებთ. ყველაფერი ბუ- 
ნებრივია, როგორც ფოთლები იზრდებიან ხეებზე, ასევე მოდიან 
აზრები თავში. ეს ნორმალურია, ეს მშვენიერია, ასეც უნდა იყოს. 
ძალიან კარგია – თუ აზრები არ მოდიან. უბრალოდ, დარჩით მი- 
უკერძოებელ დამკვირვებლად – ნუ იქნებით ნურც მომხრე, ნურც 
მოწინააღმდეგე, ნუ შეაფასებთ, ნუ განსჯით, დარჩით საერთოდ 
თვალსაზრისის გარეშე. 

რაც უფრო მეტს უყურებთ, მით უფრო ნაკლებს იპოვით, და 
თუ უფრო ღრმად ჩაიხედავთ, აზრები გაქრობას დაიწყებენ, გა- 
იფანტებიან. როგორც კი ამას გააცნობიერებთ, გასაღები თქვენს 
ხელში იქნება, გასაღები, რომელიც დიად საიდუმლოს ხსნის: ბუ- 
დას მდგომარეობას. 

ღრუბლებს, რომლებიც ცაზე ირწევიან, არც ფესვები აქვთ და 
არც სახლი; შენც ასევე ნუ იქნები მიკერძოებული აზრების მი- 

მართ, რომლებიც გონებაში ლივლივებენ. როცა პიროვნული გო- 

ნება ჩნდება, განრჩევა სრულდება. 

თქვენ არ ხართ აზრები, მაგრამ ხართ სივრცე, რომელშიც 

ისინი დაცურავენ. როდესაც შეძლებთ დაინახოთ, რომ აზრები 

დაცურავენ, მაშინ მიაღწევთ პიროვნულ გონებას, მიაღწევს ცნო- 

ბიერების ფენომენს. მაშინ განრჩევა გაქრება და ალღარ იქნება არც 

კარგი და არც ცუდი, გაქრება სურვილები. თუ არაფერია არც კარ- 

გი და არც ცუდი, მაშინ ალარაფერია სასურველი ან ისეთი, რასაც 

უნდა ვუფრთხილდეთ. 
ამის მილებით თქვენ თავისუფალი. და ბუნებრივი გახდით. 

შეგიძლიათ გაჰყვეთ ცხოვრების დინებას ისე, რომ არსად იმოგ- 

ზაუროთ, რადგანაც არ არსებობს დანიშნულების წერტილი, არ 

არსებობს მიზანი. თქვენ შეგიძლიათ ცხოვრების ყოველი წამით 

დატკბეთ – ყველაფრით, რასაც მეხსიერებაში ინახავთ. ტკბებით, 

რადგან აღარ გაქვთ სურვილები, მოლოდინები. არაფერს ითხოვთ 

და მადლიერებით ილებთ იმას, რასაც გაძლევენ. იჯდე და სუნთ- 

ქავდე – ეს ისეთი მშვენიერია! იყო აქ – ისეთი საოცრებაა, რომ 

ყოველი წამი სასწაული ხდება. 

სივრცეში ფორმები და ფერები ჩნდება, მაგრამ არ არსებობს 

არც შავი და არც თეთრი შეფერილობა. ყველა საგანი პიროვნული 

გონებიდან ჩნდება. მაგრამ თავად გონება არაა დაბინძურებული 

სათნოებით ან მანკიერებით. 

თქვენ დაინახავთ, რომ სივრცეში ფორმები და ფერები ჩნდება. 

ღრუბლები უამრავ სხვადასხვა ფორმას ღებულობენ: სპილოები- 

სას, ლომებისას – რისიც გნებავთ. სივრცეში ფორმები და ფერები 

მოდის და მიდის... მაგრამ არ არის არც თეთრი და არც შავი შე- 

ფერილობა... რაც არ უნდა მოხდეს, ცა ხელშეუხებელი, შეუფერა- 

ვი რჩება. დილით იგი ცეცხლს ჰგავს, მზიდან მომდინარე წითელ 

ალს, მთელი ცა წითლდება, მაგრამ სად მიდის სიწითლე ღამით? 

ღამით ცა შავია, ბნელია. სად მიდის სიბნელე დილით? ცა შეუფე- 
რავი, ხელშეუხებელი რჩება. 

ასეთია სანიასის გზა: რაც არ უნდა მოხდეს, დარჩეს ცასავით 

შეუფერავი... კარგი აზრი მოდის – სანიასი არ ტრაბახობს ამით. იგი 

არ ამბობს: „მე კარგი და სათნო აზრებით ვარ აღსავსე. მთელ სამ- 

ყაროს ვლოცავ“. არა, ის არ ტრაბახობს, რადგანაც შეფერილობას 

ღებულობს, თუ ამას აკეთებს. სანიასი არ ამტკიცებს, რომ ის კარ- 

გია. თუ ცუდი აზრი მოდის, იგი არ ღელავს ამის გამო – წინააღმ- 

დეგ შემთხვევაში შეფერილობას მიიღებს. კარგი თუ ცუდი, დღე თუ 
ღამე – იგი მხოლოდ აკვირდება ყველაფერს, რაც მოდის და მიდის. 
იცვლება სეზონები – იგი აკვირდება, ახალგაზრდები ბერდებიან, 
ის კი აკვირდება – ის შეუფერავი რჩება. და ეს სანიასის არსებობის 
ყველაზე ღრმა შუაგულია: იყოს როგორც ცა, როგორც სივრცე. 

ეს მართლაც ასეა. როცა თქვენ აზროვნებთ – თქვენ შეფერილი 
ხართ, ასეთია აზროვნების პროცესი. როდესაც ფიქრობთ, კარგი 
ხართ თუ ცუდი, ბრძენი თუ ცოდვილი, ეს აზროვნების პროცესია, 
რადგანაც თქვენი შინაგანი ცა არასოდეს არაფერი გახდება. ეს 
ყოფიერებაა, იგი არასოდეს არაფერი გახდება. ყველაფერი იგივ– 
დება ერთთან ან მეორესთან, გარეგნულ სახესთან და სახელწო- 
დებებთან, გარკვეულ ფერებთან, ამა თუ იმ ფორმასთან, რომე- 
ლიც სივრცეში ჩნდება: ყველაფერი რაღაცად ყალიბდება. თქვენ – 
ყოფიერება ხართ, თქვენ უკვე წარმოადგენთ მას, არ არის საჭირო 
რაიმე გახდეთ. 

შეხედეთ ცას – მოდის გაზაფხული, და ჰაერი ჩიტების ჭიკჭი- 
კითა და ყვავილების სურნელით იჟღინთება. შემდეგ ზაფხული 
მოდის, შემდეგ კი შემოდგომა. ამას თან ახლავს წვიმები, და ბუნე- 
ბა იცვლება, იცვლება, იცვლება... ეს ყველაფერი ერთი ცის ქვეშ 
ხდება, მაგრამ მას არაფერი ფერავს. ცა ძალიან შორეული, ყველ- 
განმყოფი და ამავე დროს შორეული რჩება, ყველაფერთან მიახ- 
ლოებული, მაგრამ მაინც ძალიან, ძალიან შორეული. 

სანიასი ცას ჰგავს, თუმცა იგი მიწაზე ცხოვრობს: მოდის შიმ- 

შილი და სიმაძღრე, ზაფხული და ზამთარი, კარგი და ცუდი დღე- 

ები. კარგი განწყობა, ამაღლებული განწყობა, აღტაცება, ეიფო- 

რია, ცუდი განწყობა, დეპრესია, დარდი, წუხილი. ყველაფერი მო- 

დის და მიდის, ის კი რჩება, როგორც დამკვირვებელი. უბრალოდ, 

უყურებს; იცის, რომ ყველაფერი იმოძრავებს, ბევრი რამ მოვა და 

წავა. იგი აღარაფერთან აიგივებს თავს. 

არ-გაიგივება – ესაა სანიასა, და სანიასა უდიადეს ყვავილობას 

წარმოადგენს, უდიადეს გაფურჩქვნას, რაც კი შესაძლებელია. 

სივრცეში ფორმები და ფერები ჩნდება, მაგრამ არ არსებობს 

არც შავი და არც თეთრი შეფერილობა. ყველა საგანი პიროვნული 

გონებიდან ჩნდება. მაგრამ თავად გონება არაა დაბინძურებული 

სათნოებით ან მანკიერებით. 

როდესაც ბუდამ მიღმიერს, ანუ სრულ, ზღვრულ გასხივოსნე- 

ბას მიაღწია, მას ჰკითხეს: „რას მიაღწიე?“ მას გაეცინა და უპა- 

სუხა: „არაფერს, რადგანაც ყველაფერი უკვე არსებობს ჩემ შიგ- 

ნით. რაიმე ახალისთვის არ მიმიღწევია. ყველაფერი ახალი მარა- 

დიულად არსებობდა ჩემში, ესაა ჩემი ჭეშმარიტი ბუნება. მაგრამ 

არ მახსოვდა, ვერ ვაცნობიერებდი მას. განძი ყოველთვის იქ იყო, 

მაგრამ საერთოდ, აღარც მახსოვდა". 

თქვენ დაივიწყეთ. სულ ესაა. ეს არის თქვენი უმეცრება. იმის 

მიხედვით, რაც თქვენს ბუნებას შეეხება, თქვენსა და ბუდას შორის 

არ არსებობს სხვაობა; არის მხოლოდ ერთი განსხვავება: თქვენ არ 

გახსოვთ, ვინ ხართ, მას კი ახსოვს. თქვენც ასეთივე ხართ, მაგრამ 

მას ახსოვს, თქვენ კი – არა. ის გამოღვიძებულია, თქვენ ღრმად 

გძინავთ, მაგრამ ბუნება ერთი და იგივე გაქვთ. 

ტექნიკებზე საუბრისას, ტილოპა გვირჩევს: იცხოვრეთ მიწა- 

ზე ისე, თითქოს ცა იყოთ. სწორედ ეს აქციეთ არსებობის სახედ. 

ვიღაც გიბრაზდებათ, შეურაცხყოფას გაყენებთ – დააკვირდით. 

თუ თქვენში ბრაზი ჩნდება, დააკვირდით, იყავით დამკვირვებელი 

მთის მწვერვალზე, განაგრძეთ დაკვირვება, დაკვირვება და დაკ- 

გირვება. დააკვირდით ისე, რომ არაფერს უყუროთ, შეპყრობილო- 

ბის გარეშე. როცა თქვენი აღქმა ცხადი გახდება, უეცრად, მყი- 

სიერად, დროის მიღმა – რაღაც მოხდება. მოულოდნელად თქვენ 

ბოლომდე გამოიღვიძებთ. თქვენ ბუდა ხდებით, გასხივოსნებული, 

გამოღვიძებული. 

რას იღებს ბუდა ამისგან? არანაირ სარგებელს. პირიქით, ის 

ბევრს კარგავს: ტანჯვა, ტკივილი, სევდა, შფოთვა, პატივმოყვა- 

რეობა, ეჭვიანობა, სიძულვილი, მესაკუთრეობის ინსტინქტი, სი- 

სასტიკე – იგი ამ ყველაფერს კარგავს. და რას აღწევს? არაფერს. 
იგი აღწევს იმას, რაც უკვე არსებობს. იგი იხსენებს. 

დღეისათვის საკმარისია. 

თავი 3 

ბნელისა და ნათელის ბუნება 

სიმღერა გრძელდება: 

საუკუნეთა სიბნელეს არ ძალუძს დაფაროს მზის ნათება, სამ– 

სარას ხანგრძლივი კალპა ვერასოდეს დაფარავს გონების კაშკაშა 

სინათლეს. 

სიტყვები წარმოითქმება, რათა სიცარიელე ახსნას, მაგრამ 

შეუძლეზელია სიცარიელის, როგორც ასეთის ახსნა. 

თუმცა ჩვენ ვამბობთ: „გონება კაშკაშაა, როგორც სინათლე“, 

იგი სიტყვებისა და სიმბოლოების მიღმაა. თუმცა არსების შიგნით 

გონება ცარიელია, იგი ყველაფერს მოიცავს და ყველაფერს თა- 
ვის თავში შეიცაეს. 

მოდით, დასაწყისისთვის ცოტა ვიმედიტიროთ. სიბნელის ბუ- 

ნება – ეს ყოფიერების ერთ-ერთი ყველაზე იდუმალი მოვლენაა. 

თქვენი ცხოვრება იმდენადაა მისით მოცული, რომ თავს უფლებას 

ვერ მისცემთ, ამ მოვლენაზე არ იფიქროთ. საჭიროა შეეგუოთ სიბ- 

ნელის ბუნებას, რადგანაც იგივე ბუნება აქვს ძილსაც, სიკვდილ- 

საც, და იგიგე ბუნება აქვს ვერ-ხედვასა და უმეცრებასაც. 

პირველი, რაც გაგეხსნებათ, თუ სიბნელეზე იმედიტირებთ, 

ისაა, რომ იგი არ არსებობს. სიბნელე არის, მაგრამ არსებობის 

გარეთ. იგი უფრო იდუმალია, ვიდრე სინათლე. მას საერთოდ არ 

გააჩნია არსებობა, პირიქით, სიბნელე – ეს სინათლის არარსებო- 

ბაა. იგი არსად არაა, მას ვერ იპოვით, იგი, უბრალოდ, არ არსე- 

ბობს. იგი თავისთავად არ არის, სინამდვილეში იგი არ არსებობს, 

სიბნელე – ეს უბრალოდ სინათლის არარსებობაა. თუ სინათლეა, 

მაშინ სიბნელე არაა, თუ სიბნელეა, მაშინ სინათლე არაა. ეს სი- 

ნათლის არარსებობაა. სინათლე მოდის და მიდის, სიბნელე კი 

რჩება. იგი არაა, მაგრამ მაინც განაგრძობს არსებობას. თქვენ 

შეგიძლიათ შექმნათ სინათლე, ან გააქროთ იგი, მაგრამ არ შეგიძ- 

ლიათ შექმნათ ან გააქროთ სიბნელე – იგი ყოველთვისაა, თუმცა 

რომ საერთოდ არ არსებობს, 

მეორე: თუ დაფიქრდებით, მიხვდებით, რომ რადგანაც სიბნე- 

ლე არ არსებობს, მას ვერაფერს მოუხერხებთ. და თუ შეეცდებით 

– წააგებთ. სიბნელის დამარცხება შეუძლებელია – როგორ შეიძ- 

ლება დაძლიო ის, რაც არ არის? როცა ის მოგერევათ, თქვენ იფიქ- 
რებთ: „ის ძალიან ძლიერია, რადგანაც მომერია”. ეს აბსურდია! 
ბნელს არ გააჩნია ძალა, როგორ შეიძლება ჰქონდეს ძალა იმას, 
რაც არ არის? თქვენ არ დამარცხებულხართ სიბნელის და მისი ძა– 
ლის მიერ – თქვენ დამარცხდით საკუთარი სიბრიყვის გამო. თქვენ 
პირველმა დაიწყეთ ბრძოლა – ეს სიბრიყვეა. როგორ შეიძლება ებ- 
რძოლო იმას, რაც არ არის? და გახსოვდეთ, თქვენ მრავალ ისეთ 
რამეს ებრძვით, რაც არ არსებობს. ისინი ზუსტად ასევე – ბნელს 
ჰგვანან. 

მორალი – ესაა ბრძოლა სიბნელის წინააღმდეგ, ამიტომ ეს სი- 
სულელეა. მორალი ებრძვის სიბნელეს, რაღაც ისეთს, რაც თავის- 
თავად არ არსებობს, სიძულვილი სინამდვილეში არ არსებობს, იგი 
– სიყვარულის არარსებობაა. რისხვა არ არსებობს რეალურად, 
ეს – თანაგრძნობის არარსებობაა. უმეცრება არ არსებობს რე- 
ალურად, ეს ბუდას მდგომარეობის, გასხივოსნებულობის არარ– 
სებობაა. სექსიც ასევე არ არსებობს სინამდვილეში, ეს – ბრაჰმა- 
ჩარიას არარსებობაა. მორალი ებრძვის იმას, რაც არ არსებობს. 
მორალისტი ვერასოდეს მიაღწევს წარმატებას, ეს შეუძლებელია. 
ბოლოს და ბოლოს იგი უნდა დამარცხდეს, რადგანაც მისი ყველა 
ძალისხმევა აბსურდულია. 

სწორედ აქაა განსხვავება რელიგიასა და მორალს შორის: მო- 
რალი ცდილობს ებრძოლოს სიბნელეს, ხოლო რელიგია ცდილობს 

გააღვიძოს სინათლე, რომელიც შიგნითაა დაფარული. მას არ 

აღელვებს სიბნელე. რელიგია ცდილობს – იპოვოს სინათლე შიგ- 

ოშო 

ნით. როცა სინათლეა, სიბნელე ქრება. არ არის საჭირო, რომ რა- 

ღაც მოვუხერხოთ სიბნელეს – იგი, უბრალოდ, არ არსებობს. 

ეს მეორეა: ვერაფერს მოუხერხებთ უშუალოდ სიბნელეს. იმის- 

თვის, რომ სიბნელეზე მოახდინოთ ზეგავლენა, სინათლეს უნდა 

მოუხერხოთ რაღაც, მაგრამ არა სიბნელეს. გამორთეთ სინათლე 

– სიბნელე გაჩნდება, ჩართეთ სინათლე – სიბნელე გაქრება. მაგ- 

რამ შეუძლებელია სიბნელის ჩართვა და გამორთვა, შეუძლებელია 

მისი საიდანმე მოტანა, ან სადმე განდევნა. თუ გსურთ, რომ რამე 

მოუხერხოთ სიბნელეს, სინათლის გავლით მოგიწევთ ამის გაკე- 

თება, არაპირდაპირი გზით მოგიწევთ ამის გაკეთება. 

არასოდეს ებრძოლოთ საგნებს, რომლებიც არ არსებობენ. გო- 

ნება იხიბლება ბრძოლით, მაგრამ ეს სახიფათო ცდუნებაა: ტყუ- 

ილად დახარჯაგთ ენერგიას, სიცოცხლეს, ტყუილად გაფლანგავთ 

საკუთარ თავს. არ დანებდეთ გონების ცდუნებას, მხოლოდ შე- 

ხედეთ, არსებობს თუ არა ეს საგანი სინამდვილეში. თუ არ არსე- 

ბობს, არაა საჭირო მასთან ბრძოლა. 

ახლა კი მესამე შენიშვნა სიბნელესთან დაკავშირებით: იგი 

ღრმად შემოვიდა თქვენს ცხოვრებაში, მას მრავალი გამოვლინება 

აქვს. ყოველ ჯერზე, როდესაც ბრაზდებით, სინათლე თქვენ შიგ- 

ნით ქრება. სინამდვილეში თქვენ ბრაზდებით, რადგან სინათლე 

გაქრა და სიბნელემ დაისადგურა. თქვენ მხოლოდ მაშინ ბრაზ- 

დებით, როდესაც გაუცნობიერებელი ხართ. შეუძლებელია გაბ- 

რაზდე გაცნობიერებულად. სცადეთ – ან გაცნობიერებულობას 

დაკარგავთ, და ბრაზი გაჩნდება, ან გაცნობიერებული რჩებით, 

და ბრაზი არ ჩნდება. შეუძლებელია გაცნობიერებულ მდგომარე- 

ობაში გაბრაზება. რას ნიშნავს ეს? ეს ნიშნავს, რომ ცნობიერებას 

სინათლის ბუნება აქვს, ხოლო ბრაზს – სიბნელის. შეუძლებელია 

ფლობდეთ ერთსაც და მეორესაც. თუ სინათლეა, თქვენში სიბნე- 

ლე აღარ იქნება; თუ გაცნობიერებული ხართ, ვერ გაბრაზდებით. 

ადამიანები გამუდმებით მოდიან ჩემთან და მეკითხებიან, რო- 

გორ არ გაბრაზდნენ. ისინი არასწორ კითხვას სვამენ, და როდესაც 

არასწორ კითხვას სვამთ, ძალიან ძნელია სწორი პასუხის მიღება. 

თავდაპირველად სწორი კითხვა დასვით. ნუ მეკითხებით, როგორ 

გავფანტოთ სიბნელე, ტანჯვა და შფოთვა. გააანალიზეთ საკუთა- 

რი ჭკუა და მიხვდით, რატომ არის ის პირველ ადგილზე – იმიტომ, 

რომ არ ხართ საკმარისად ცნობიერი. დასვით სწორი კითხვა: რო- 

გორ უნდა გახდეთ უფრო ცნობიერი? თუ იკითხავთ, როგორ არ 

გაბრაზდეთ, მაშინ რომელიმე მორალისტის მსხვერპლი გახდებით. 

მაგრამ თუ იკითხავთ, როგორ გახდეთ უფრო გაცნობიერებული 

– ისე რომ აღარ არსებობდეს ბრაზი, ავხორცობა, სიხარბე, მაშინ 

სწორ გზაზე დადგებით, მაშინ მაძიებელი გახდებით რელიგიაში. 

მორალურობა – ესაა ყალბი მონეტა, იგი ატყუებს ადამიანებს. 

მორალი საერთოდ არ ნიშნავს რელიგიას. რელიგიას არაფერი აქვს 
მასთან საერთო, რადგან არაფერი აქვს საერთო სიბნელესთან. 
რელიგია – ერთგვარი ძალისხმევაა თქვენ გასაღვიძებლად. იგი არ 
ღელავს თქვენს ხასიათზე. რასაც აკეთებთ, არაფერს აქვს აზრი, 
რადგანაც შეუძლებელია რელიგიის შეცვლა. შესაძლებელია მისი 
გაფერადება, მაგრამ არა შეცვლა. თქვენ შეგიძლიათ ლამაზად შე- 
ფეროთ, გააფერადოთ იგი, მაგრამ შეუძლებელია მისი შეცვლა. 

არსებობს მხოლოდ ერთი ტრანსფორმაცია, ანუ რევოლუცია, 
რომელსაც კავშირი არ აქვს თქვენს ხასიათთან, ქმედებებთან, 
საქმიანობასთან. მაგრამ მას კავშირი აქვს თქვენს ყოფიერებას- 
თან. ყოფიერება პოზიტიურია, როცა იგი ყურადღებიანია, გაცნო- 
ბიერებულია, სიბნელე მოულოდნელად ქრება, რადგანაც თქვენს 
ყოფიერებას იგივე ბუნება აქვს, რაც სინათლეს. 

და მეოთხე შენიშვნა... იგი სუტრას წვდომაში დაგეხმარებათ. 
ძილი სიბნელეს ჰგავს. გასაკვირი არაა, რომ სინათლეში ძილი ძნე- 
ლია. ეს ბუნებრივია. სიბნელე ძილს ჰგავს, ამიტომ ღამით ძილი 
უფრო ადვილია. სიბნელე ქმნის გარემოს, რომელშიც ჩაძინება 
უფრო იოლია. რა ხდება ძილის დროს? თანდათანობით კარგავთ 
გაცნობიერებულობას. მოდის შუალედური პერიოდი და სიზმარს 
ხედავთ. რაკი ძილის დროს ნახევრად ცნობიერ და ნახევრად არაც- 

ნობიერ მდგომარეობაში ხართ, თქვენ ნახევარ გზაზე დგახართ: 

ეს მოძრაობა აბსსოლუტურად არაცნობიერი მდგომარეობისკენაა. 

ღვიძილისგან თქვენ მიდიხართ მეხსიერების სრულ დაკარგვამდე. 

ამ გზაზე არსებობენ სიზმრები – ნიშნები იმისა, რომ ნახევრად 

გლვიძავთ და ნახევრად გძინავთ. აი, რატომაა, რომ თუკი სიზმ- 

რებს განუწყვეტლივ ხედავთ მთელი ღამის განმავლობაში, დი- 

ლით დაღლილობას გრძნობთ. თუ ადამიანს არ მივცემთ საშუალე- 

ბას, რომ სიზმრები ნახოს, იგი ასევე დალლილად იგრძნობს თავს, 

– რადგანაც სიზმრების არსებობას თავისი მიზეზები აქვს. 

ლვიძილის საათებში გროვდება აზრები, გრძნობები, დაუმთავ- 

რებელი საქმეები – ისინი ეჭიდებიან თქვენს გონებას. ლამაზ ქალს 

შეხედეთ გზაზე, და უეცრად თქვენში სურვილი გაჩნდა. მაგრამ 

თქვენ ცივილიზებული ადამიანი ხართ, ხასიათით, მანერებით, 

და განდევნით ამ სურვილს. აღარ უყურებთ ქალს და თქვენს საქ- 

მეებს განაგრძობთ, მაგრამ დაუსრულებელი სურვილი სადლაც 

ახლოს ხეტიალობს. იგი უნდა დასრულდეს, წინააღმდეგ შემთხვე- 

ვაში ვერ შეძლებთ ღრმად დაძინებას. სურვილი კვლავ და კვლავ 

უკან დაგხევთ. იგი გეტყვით: „ადექი! ის ქალი ძალიან ლამაზია, 

მომხიბვლელი სხეული აქვს. ბრიყვო, რას აკეთებ აქ? იპოვე იგი, 

როგორ გაუშვი ასეთი შანსი!" მწველი სურვილი არ გაძლეგთ და- 

ძინების საშუალებას. გონება სიზმარს შობს: თქვენ კვლავ გზაზე 

ხართ. მოდის ლამაზი ქალი, მაგრამ ამჯერად მარტო ხართ, არანა- 

ირი ცივილიზაცია არაა. არ არის მანერების აუცილებლობა, ეტი- 

კეტის აუცილებლობა. თქვენ მორალის გარეთ ხართ, ბუნებრივი, 

როგორც ცხოველი. ეს თქვენი პირადი სამყაროა, ვერც ერთი პო- 

ლიციის კონსტებლი ვერ შემოვა მასში, ვერც ერთი მოსამართლე 

ვერ გამოუტანს განაჩენს. სრულიად მარტო ხართ. აქ არასოდეს 

იქნება მოწმეც კი. ახლა შეგიძლიათ ითამაშოთ თქვენს ვნებასთან: 

თქვენ იხილავთ სექსუალურ სიზმარს. იგი ასრულებს გამოკიდე- 

ბულ სურვილს, და თქვენ ძილში იძირებით. თუმცაღა ის, ვინც გა- 

მუდმებით ხედავს სიზმრებს, ასევე დალლილად გრძნობს თავს. 

ხოლო თუ სიზმრების ნახვის საშუალებას არ გაძლევენ... შტა- 

ტებში ბევრია ძილის ლაბორატორია, სადაც შემდეგი რამ აღმო- 

აჩინეს: თუკი ადამიანს არ მისცემთ საშუალებას, რომ სიზმრები 

ნახოს, სამი კვირის შემდეგ იგი ჭკუიდან შეიშლება. თუ კვლავ და 

კვლავ გააღვიძებთ, როდესაც სიზმარხილვას იწყებს... არსებობს 

სიზმარხილვის ხილული ნიშნები, რომელთა დაჭერითაც თქვენ 

შეძლებთ მძინარის გაღვიძებას. ქუთუთოები სწრაფად მოძრა- 

ობენ – ეს ნიშნავს რომ იგი სიზმარს ხედავს. როდესაც სიზმარს 

არ ხედავს – ქუთუთოები ისვენებენ. ამრიგად, მძინარე სიზმარს 

ხედავს, თვალები მუშაობენ. გააღვიძეთ იგი, და აკეთეთ ასე მთე- 
ლი ღამის განმავლობაში: გააღვიძეთ მაშინვე, როგორც კი სიზმ- 
რის ხედვას იწყებს. სამ კვირაში ჭკუიდან შეიშლება. 

არ ჩანს ისე, რომ ძილი ასეთი აუცილებელია. მაგრამ თუ გააღ- 
ვიძებთ ადამიანს, გააღვიძეთ მძინარე ფაზის დროს – სიზმრების 
გარეშე, და იგი დაღლილად იგრძნობს თავს, მაგრამ ჭკუიდან არ 
შეიშლება. რას ნიშნავს ეს? სიზმრები – აუცილებლობას წარმოად- 
გენს თქვენთვის. მთელი თქვენი არსებობა – ისეთი ილუზიაა! ინ- 
დუსები ამას მაიას უწოდებენ. სწორედ ამიტომაა საჭირო სიზმ- 
რები. მათ გარეშე ვერ იარსებებთ, სიზმრები – თქვენი საკვებია, 
სიზმრები – თქვენი ძალაა, მათ გარეშე ჭკუიდან გადახვალთ. 
სიზმარხილვა – სიგიჟისგან განთავისუფლებაა. ერთხქლაც დგება 
განთავისუფლება – და თქვენ სიზმარში იძირებით. 

სიფხიზლიდან სიზმარხილვაში გადადიხართ, სიზმარხილვი- 
დან – თვლემაში. ყოველღამე ნორმალურ ადამიანს სიზმარხილ- 
ვების რვა ციკლი აქვს და მხოლოდ რამდენიმე წუთიანი ღრმა 
ძილი – სიზმარხილვების ორ ციკლს შორის. ამ ღრმა ძილის დროს 
მთელი ცნობიერება ქრება, იგი აბსოლუტურად ბნელია. მაგრამ 
თქვენ მაინც ახლოს ხართ საზღვართან. ნებისმიერი განსაკუთ- 
რებული სიტუაცია გაგაღვიძებთ. სახლი იწვის – და გიწევთ, რომ 
კვლავ სიფხიზლის მდგომარეობაში გადახვიდეთ. ან, დედა ხართ, 
და თქვენი ბავშვი ტირის – თქვენ გაიქცევით, ისწრაფებთ გამოლ- 
ვიძებისკენ. ამრიგად, თქვენ ზღვარზე რჩებით. ღრმა სიბნელეში 
იძირებით, მაგრამ ზღვარზე რჩებით. 

სიკვდილის შემდეგ, თქვენ ზუსტად ცენტრში სართ. სიკვდილი 

და ძილი თვისებებით ძალიან ჰგავს ერთმანეთს. ყოველდლე, ძილ- 

ში, თქვენ წყვდიადში იძირებით, სრულ სიბნელეში, ანუ ბოლომდე 

კარგავთ ცნობიერებას, ბუდას მდგომარეობის პოლუსისგან საპი- 

რისპირო მდგომარეობაში იმყოფებით. ბუდა ტოტალურად გაც- 

ნობიერებულია, თქვენ კი ყოველღამე იძირებით სრულიად არაც– 

ნობიერ მდგომარეობაში, სრულ წყვდიადში. 

გიტაში კრიშნა ეუბნება არჯუნას, რომ როდესაც ყველას 

ღრმად სძინავს, იოგი მაინც ფხიზლობს. ეს არ ნიშნავს, რომ მას 

არასოდეს სძინავს. მას სძინავს, მაგრამ სძინავს მხოლოდ მის 

სხეულს, მხოლოდ სხეული ისვენებს. იოგი ვერ ხედავს სიზმრებს, 

რადგანაც მას არ აქვს სურვილები, და რადგან ასეა, არც დაუსრუ– 

ლებელი სურვილები გააჩნია. მას თქვენგან განსხვავებულად სძი–- 

ნავს. ყველაზე ღრმა ძილის დროსაც კი მისი ცნობიერება ნათელია 

და ცეცხლის ალივით იწვის. 

ყოველღამე ძილში იძირებით, ღრმა არაცნობიერ მდგომარე- 

ობაში, კომაში. სიკვდილის დროს უფრო ღრმა კომაში ვარდებით. 

ორივე მდგომარეობა წყვდიადს ჰგავს. აი, რატომ გეშინიათ სიბ– 

ნელის – იგი სიკვდილს ჰგავს. არიან ადამიანები, რომლებსა(3 

ეშინიათ დაძინების, რადგანაც ძილიც სიკვდილს ჰგავს. ბევრი 

ადამიანი მინახავს, რომლებსაც უნდათ ძილი, მაგრამ ვერ იძინე– 

ბენ. როდესაც ვეცადე, რომ მათი გონება გამეგო, გავაცნობიერე. 

რომ მათ ეშინიათ. ამბობენ, რომ სურთ დაძინება, რომ დაღლი– 

ლად გრძნობენ თავს, მაგრამ ეშინიათ ღრმად ჩაძინების. სწორედ 

ეს არის პრობლემის სათავე. ოთხმოცდაათ პროცენტ შემთხვევაში 

უძილობა – ძილის შიშს უკავშირდება. თქვენ სიბნელის გეშინიათ, 

და ეს შიში სიკვდილის შიშისგან მომდინარეობს. 

ერთხელაც თქვენ მიხვდებით, რომ ეს ყველაფერი – სიბნელეა, 

თქვენი შინაგანი ბუნება კი ისეთივეა, როგორიც სინათლის ბუნე– 

ბა, და ყკველაფერი ცვლილებას იწყებს. ახლა თქვენ არ გძინავთ, 

და მხოლოდ ისვენებთ, ახლა თქვენთვის არ არსებობს სიკვდილი, 

და არსებობს მხოლოდ სხეულებისა და ტანსაცმლის გამოცვლა- 

ცვლილება შესაძლოა მოხდეს, თუკი თქვენს შინაგან ცეცხლს, 

თქვენს ბუნებას და თქვენს დაფარულ არსს ჩაწვდებით. 

ახლა კი სუტრაზე უნდა გადავიდეთ: 

საუკუნეთა სიბნელეს არ ძალუძს დაფაროს მზის ნათება, სამ- 

სარას ხანგრძლივი კალპა ვერასოდეს დაფარავს გონების კაშკაშა 

სინათლეს. 

მათ, ვინც გაიღვიძეს, გაცნობიერებული აქვთ, რომ საუკუნე- 

თა სიბნელეს არ ძალუძს კაშკაშა მზის დაფარვა. 

თქვენ მილიონობით ცხოვრება იხეტიალეთ წყვდიადში, მაგ- 

რამ ეს ვერ გაანადგურებს თქვენს შინაგან სინათლეს, რადგანაც 

სიბნელე არაა აგრესიული. ეს ასე არაა. როგორ შეიძლება აგრე- 

სიული იყოს ის, რაც არ არსებობს? სიბნელე ვერ გაანადგურებს 
სინათლეს – როგორ გაანადგურებს? სიბნელეს მცირე ცეცხლის 
ალის ჩაქრობაც კი არ ძალუძს. როგორ შეუძლია სიბნელეს ცეცს- 
ლის ალის განადგურება? ეს შეუძლებელია, არაფერი მსგავსი არა- 
სოდეს მომხდარა, რადგანაც ასეთი რამ შეუძლებელია. 

მაგრამ ადამიანები განაგრძობენ სიბნელეზე ფიქრს იმ სიტყ- 
ვებით, რომლებიც კონფლიქტის, დაძაბულობის აღსაწერადაა გა- 
მოსადეგი: ისინი ფიქრობენ, რომ სიბნელე სინათლეს ეწინააღმდე- 
გება. ეს აბსურდია! სიბნელე ვერ იქნება სინათლის წინააღმდეგ. 
როგორ შეიძლება რაღაცის არარსებობა იყოს იმის წინააღმდეგ, 
რის არარსებობასაც იგი წარმოადგენს? სიბნელე არაა სინათლის 
წინააღმდეგ. აქ არაა ბრძოლა. სიბნელე – არარსებობაა, სრული 
არარსებობა, სრული უძლურება. როგორ შეუძლია მას, რომ შე- 
უტიოს? 

თქვენ კვლავ და კვლავ იმეორებთ: „რა უნდა მექნა? რისხვამ 
შემომიტია“ – ეს შეუძლებელია. „სიხარბემ შემომიტია“ – ეს შეუძ- 
ლებელია. სიხარბეს არ შეუძლია შემოგიტიოთ, რისხვას არ შეუძ- 
ლია შემოგიტიოთ. მათი ბუნება იგივეა, რაც სიბნელის ბუნება, 

თქვენი არსება კი – სინათლეა. თავად თავდასხმის შესაძლებლო- 

ბაც კი არ არსებობს. როდესაც რისხვა მოდის, ეს მხოლოდ იმაზე 

მიუთითებს, რომ თქვენი შინაგანი ცეცხლი სრულიად იქნა დავიწ– 

ყებული, რომ თქვენ სრულ იგნორირებას უკეთებდით მას, ისიც კი 

არ იცით, რომ იგი არსებობს. გულმავიწყობამ შესაძლოა ცეცხლი 

დაფაროს, მაგრამ არა სიბნელე. 

ამგვარად, ჭეშმარიტი სიბნელე – თქვენი გულმავიწყობაა. 

სწორედ გულმავიწყობა იზიდავს რისხვას, სიხარბეს, სიძულვილს, 

შურს – თავისთავად ისინი არ გესხმიან თავს. გახსოვდეთ: თქვენ 

აგზავნით მოსაწვევს, ისინი კი ლებულობენ მას. მოწვევა თქვენგან 

მოდის – ისინი თავს არ გესხმიან. მათ სტუმრად იწვევენ. შესაძ- 

ლოა დაგავიწყდათ, რომ ოდესღაც მოიწვიეთ ისინი. თქვენ შეგიძ- 

ლიათ ამის დავიწყება, რადგანაც საკუთარი თავი დაგავიწყდათ; 

თქვენ შეგიძლიათ ნებისმიერი რამ დაივიწყოთ. 

გულმავიწყობა – ესაა ნამდვილი სიბნელე. ყველაფერი თავდა- 

ვიწყებისას ხდება. თითქოს ლოთი ხართ: ბოლომდე დაივიწყეთ ვინ 

ხართ, სად და რატომ მიდიხართ. ყველა მიმართულება დაკარგუ- 

ლია, არ გაგაჩნიათ თავად მიმართულების შეგრძნება. მთვრალს 

ჰგავხართ. აი, რატომაა, რომ ყველა ძირითად რელიგიურ სწავლე- 

ბაში საკუთარი თავის გახსენების მოთხოვნაა. თუ გულმავიწყობა 

– ავადმყოფობაა, მაშინ საკუთარი თავის გახსენება – წამალია. 

სცადეთ საკუთარი თავის გახსენება. რა თქმა უნდა, იტყვით: 

„მე ვიცი საკუთარი თავი, მახსოვს საკუთარი თავი! რაზე მელა- 

პარაკებით!“ მაშინ ეს სცადეთ: დაიჭირეთ თქვენ წინ მაჯის სა- 

ათი, უყურეთ ხელს, რომელიც წამებს აჩვენებს, და გახსოვდეთ 

მხოლოდ ერთი: „მე ვუყურებ ხელს, რომელიც წამებს აჩვენებს“. 

თქვენ ვერ შეძლებთ, ზედიზედ თუნდაც სამი წამი გაიჩეროთ თავ– 

ში. ბევრჯერ დაგავიწყდებათ... ერთი მარტივი რამ: „მე ვუყურებ, 

და დავიმახსოვრებ, რომ ვუყურებ“". თქვენ დაგავიწყდებათ. ბევრი 

რამ მოგივათ თავში. თქვენ შეასრულეთ მითითება: საათს უყუ- 

რებთ. მაგრამ უეცრად ამოტივტივდება ასოციაციური მოგონება: 

„ხუთ საათზე მეგობარს უნდა შევხვდე“. უეცრად აზრი მოდის, და 

თქვენ უკვე დაგავიწყდათ, რომ საათს უყურებთ. მისი ცქერისას 

შეგიძლიათ იფიქროთ შვეიცარიაზე, რადგანაც საათი შვეიცარი– 

ულია, ან წამოიძახებთ: „რა სულელი ვარ. რატომ ვდგავარ აქ და 

ეკარგავ დროს?“ თქვენ ზედიზედ სამი წამიც კი არ გამოგივათ, 

რომ გახსოვდეთ, როცა საათს უყურებთ. 

თუკი მიაღწევთ, რომ თუნდაც ერთი წუთის განმავლობაში 

გახსოვდეთ თავი, გპირდებით, რომ თქვენგან ბუდას შევქმნი. 

სულ რაღაც ერთი წუთი, სამოცი წამი, და ეს გამოგივათ. თქვენ 

იფიქრებთ: „ასე იოლად? ასე მარტივად?“ არა, ეს მარტივი არაა. 

თქვენ არ იცით, რამდენად ღრმაა გულმავიწყობა. ვერ შეძლებთ, 

რომ ერთი წუთის განმავლობაში უწყვეტად შეძლოთ კონცენტრა- 

ცია. მრავალი აზრი ამოტივტივდება. აი, სადაა ნამდვილი სიბნე- 
ლე. თუ გახსოვთ – სინათლე ხდებით. თუ გავიწყდებათ – სიბნელე 
ხდებით. სიბნელეში კი, რა თქმა უნდა, ქურდები მოდიან, ყაჩაღები 
გესხმიან თავს, მრავალგვარი უბედურება ხდება. 

თავის გახსენება გასაღებია. იმისთვის, რომ ცენტრირებული 
გახდეთ, ეცადეთ, რომ გახსოვდეთ უფრო და უფრო მეტი. საკუ- 
თარ თავში ხართ, მოხეტიალე გონება თავის საკუთარ „მე“-ს უბ- 
რუნდება. წინააღმდეგ შემთხვევაში სადლაც მოძრაობთ, გონება 
გამუდმებით წარმოშობს ახალ სურვილებს. თქვენ აიძულებთ მას, 
რომ ერთდროულად მრავალი მიმართულებით იმოძრაოს. აი, რა– 
ტომ ხართ გახლეჩილი, არ ხართ ერთიანი, და თქვენი შინაგანი 
ცეცხლის ალი განაგრძობს რწევას, როგორც ფოთოლი ძლიერი 
ქარის დროს. 

როცა შინაგანი ცეცხლი მდგრადი ხდება, თქვენ უეცრად ტრან- 
სფორმაციას გადიხართ და მაშინ იბადება ახალი არსება, რომლის 
ბუნებაც იგივეა, რაც სინათლის ბუნება. ახლა თქვენი ბუნება – 
სიბნელეა. თქვენ რაღაცის, რაღაც შესაძლებლობის არარსებობა 
ხართ, ჯერ კიდევ არ ხართ, ჯერ კიდევ არ დაბადებულხართ. მრა- 
ვალი დაბადება და სიკვდილი გადაიტანეთ, მაგრამ ჯერ კიდევ არ 
დაბადებულხართ. ნამდვილი დაბადება ჯერ მხოლოდ წინ გაქვთ. 
მთელი სამუშაო გაქვთ წინ – შინაგანი ბუნების ტრანსფორმაცია 
გულმავიწყობიდან საკუთარი თავის გახსენებამდე. 

აკეთეთ ყველაფერი, რასაც აკეთებთ. მე არ გასწავლით, არ 

გეუბნებით: „აკეთეთ ეს, ან არ აკეთოთ ის”. ჩემი სწავლება მარტი– 

ვია. აკეთეთ ის, რაც გსურთ, მაგრამ გახსოვდეთ საკუთარი თავი, 

იყავით მუდამ თვითგახსენებაში. სეირნობისას გახსოვდეთ, რომ 

სეირნობთ. არ მოახდინოთ მოქმედების ვერბალიზაცია. სიტყვე- 

ბი მოაცდენს თქვენს ყურადღებას. არაა საჭირო, იაროთ, და თან 

იმეოროთ: „მე მივდივარ, მე მიგდივარ", – ეს სიტყვები გულმავიწ- 

ყობის გამოხატულებაა. ისინი არ გეხმარებიან გახსენებაში. გახ- 

სოვდეთ: არაა საჭირო ვერბალიზაცია. 

მე ყველაფერი სიტყვებით უნდა გამოვხატო, რადგანაც თქვენ 

გესაუბრებით, მაგრამ როდესაც დადიხართ, უბრალოდ, გახსოვ- 

დეთ სიარულის შესახებ. ყოველი ნაბიჯი სრული გაცნობიერებუ- 

ლობით უნდა გადაიდგას. როცა ჭამთ – ჭამეთ. მე არ გეუბნებით, 

რა ჭამოთ, ან რა არ ჭამოთ. ჭამეთ ყველაფერი, რაც გსურთ, მაგ- 

რამ თვითგახსენებით. გააცნობიერეთ ეს პროცესი. მალე დაინა- 

ხავთ, რომ მრავალ რამეს, რის კეთებასაც მიჩვეული ხართ, უკვე 

ვეღარ აკეთებთ. 

შეუძლებელია, რომ თავი გვახსოვდეს და ხორცი ვჭამოთ. ეს 

შეუძლებელია. შეუძლებელია იყოთ სასტიკი, თუ თქვენ გახსოვთ, 

თუ გაცნობიერებული ხართ. შეუძლებელია მიაყენოთ ვინმეს ზი- 

ანი, თუკი გახსოვთ. როდესაც საკუთარი თავი გახსოვთ, უეცრად 

ხვდებით, რომ იგივე სინათლე, იგივე ცეცხლის ალი იწვის ყველ- 

გან, ყოველ სხეულში, ცოცხალის ყოველ ნაწილში. რაც უფრო მე- 

ტად შეიცნობთ თქვენს შინაგან ბუნებას, მით უფრო მეტად აღ- 

წევთ სხვების ბუნებაში. როგორ შეიძლება მოკლა იმისთვის, რომ 

ჭამო? ეს შეუძლებელი ხდება. მაგრამ არ აპრაქტიკოთ ხორცზე 

უარის თქმა – თუ ამას აპრაქტიკებთ, ეს არასწორია. თუ აპრაქ- 

ტიკებთ, როგორ არ იყოთ ქურდი – ეს არასწორია. თქვენ იქნე- 

ბით ქურდი, მაინც იპოვით მოპარვის მოხერხებულ მეთოდებს. თუ 

არაძალადობას აპრაქტიკებთ, ამის მიღმა ძალადობა იმალება. 

არა, რელიგიაში დაპრაქტიკება არ შეიძლება, ზნეობაში – შეიძ- 

ლება. ამიტომ ზნეობრიობა პირფერობას წარმოშობს, ყალბ გრი- 

მასებს წარმოშობს. რელიგია ჭეშმარიტ ყოფიერებას წარმოშობს, 

მისი დაპრაქტიკება შეუძლებელია. როგორ შეგიძლიათ აპრაქტი- 

კოთ არსებობა? უბრალოდ, უფრო მეტად გაცნობიერებული ხდე- 

ბით, და მაშინ ყველაფერი იცვლება. როცა თქვენში სინათლეა – 

სიბნელე ქრება. 

საუკუნეთა სიბნელეს არ ძალუძს დაფაროს მზის ნათება... 

მილიონობით ცხოვრება, მთელი მარადისობა, თქვენ წყვდიად- 

ში იყავით. მაგრამ ნუ ჩავარდებით სასოწარკვეთილებაში, ნუ 
იფიქრებთ, რომ გამოუვალ მდგომარეობაში ხართ, რადგანაც მა- 
შინაც კი, თუ სიბნელეში მილიონობით ცხოვრება გაგიტარებიათ, 

ახლა შეგიძლიათ სინათლეს მიაღწიოთ. 
აბა, დააკვირდით – სახლი ასი წელი იყო ჩაკეტილი, იქ ბნელა, 

თქვენ კი შედიხართ და სინათლეს ანთებთ. ნუთუ იტყვის სიბნე- 
ლე: „მე ასი წლის ვარ, ეს სინათლე კი თოთო ბავშვია?“ ნუთუ იტყ- 
ვის სიბნელე: „მე არ ვაპირებ წასვლას, სანთელი ასი წელი მაინც 
უნდა ენთოს, და მხოლოდ ამის შემდეგ..." არა, ახალშობილი ცეცხ- 
ლის ალიც კი საკმარისია ძალიან, ძალიან ძველი სიბნელისთვის. 
რატომ? თითქოს ასი წლის განმავლობაში სიბნელეს მყარად უნდა 
გაედგა იქ ფესვები. მაგრამ არა, სიბნელეს არ ძალუძს მყარად 
ფესვების გადგმა, რადგანაც იგი არ არსებობს. იგი ელოდა სინათ- 
ლეს, სინათლე მოდის – და იმავე წამს სიბნელე ქრება, ვერ შეძ- 
ლებს გაჩერებას, რადგანაც არ გააჩნია რეალური არსებობა. 

ადამიანები მოდიან ჩემთან და მეუბნებიან: „თქვენ ასწავლით, 
რომ შესაძლებელია უეცარი გასხივოსნება. მაშ, რა დაემართება 
ჩვენს წინა ცხოვრებებს, წინა კარმებს?" არაფერი – მათ სიბნე- 
ლის ბუნება გააჩნიათ. თქვენ შესაძლოა კლავდით, ან იპარავდით, 
იყავით ყაჩაღი, ჰიტლერი, ჩინგის-ხანი, ან ვინმე უარესი. მნიშვნე- 
ლობა არ აქვს ვინ იყავით. ერთხელაც იხსენებთ საკუთარ თავს, 
ჩნდება სინათლე, და წარსული მყისიერად ქრება, წამითაც არ ყოვ- 

ნდება. თქვენ კლავდით, მაგრამ არ შეგიძლიათ გახდეთ მკვლელი. 

თქვენ კლავდით, რადგან ვერ აცნობიერებდით საკუთარ თავს, 

ვერ აცნობიერებდით, რას სჩადიოდით. 

ამბობენ, ჯვარზე გაკრულმა იესომ ასეთი სიტყვები წარმოთქ-– 

ვა: „მამა, აპატიე ამ ადამიანებს, რამეთუ არ იციან რასა იქმნან“. 

მან თქვა: „ეს ადამიანები არ არიან სინათლესთან თანაზიარნი. 

მათ არ ახსოვთ საკუთარი თავი. ყველაფერს სრულ დავიწყებაში 

აკეთებენ, სიბნელეში მოძრაობენ და ფეხს წამოჰკრავენ ხოლმე. 

აპატიე, ისინი ვერ აგებენ პასუხს იმაზე, რასაც აკეთებენ". როგორ 

შეიძლება პასუხისმგებლობა იკისროს იმ ადამიანმა, რომელსაც 

არ ახსოვს საკუთარი თავი? 

თუ მთვრალი ვიღაცას კლავს, სასამართლოც კი პატიობს მას, 

თუ დაამტკიცებენ, რომ იგი არაცნობიერ მდგომარეობაში მოქ- 

მედებდა. რატომ? როგორ შეგიძლიათ აიძულოთ ადამიანს, რომ 

პასუხისმგებლობა ჰქონდეს ამის გამო? თქვენ შეგიძლიათ პასუ- 

ხისმგებელი გახადოთ იგი სიმთვრალისთვის, მაგრამ არა მკვლე- 

ლობისთვის. თუკი გიჟი კლავს ვინმეს, მას უნდა აპატიონ, რადგა- 

ნაც იგი არ ეკუთვნის საკუთარ თავს. პასუხისმგებლობა ნიშნავს 

გახსენებას. 

არ ღირს ნერვიულობა იმის გამო, რაც ჩაიდინეთ, ვიმეორებ მე. 

მიზეზი იმ ყველაფრისა, რაც დაგემართათ, გაუცნობიერებლობა 

იყო. დაანთეთ თქვენი შინაგანი ცეცხლი – იპოვეთ იგი, ეძიეთ, იგი 

არსებობს. იპოვეთ – და მოულოდნელად წარსული სიზმარივით 

გაქრება. არსობრივად, ყველაფერი, რაც დაგემართათ, სიზმარში 

მოხდა, რადგანაც თქვენ არ იყავით გაცნობიერებული. ყველანა- 

ირი კარმა სიზმარში მოხდა, ისინი იგივე მასალისგან შედგება, 

რისგანაც სიზმარხილვა. 

არაა საჭირო კარმის განხორციელების მოლოდინი – სამუდა- 

მოდ მოგიწევთ ლოდინი და ამ შემთხვევაშიც კი ვერ გააღწევთ 
კარმის ბორბალს, რადგანაც შეუძლებელია სამუდამოდ ლოდინი. 

ამასობაში ბევრ რამეს ჩაიდენთ, და მანკიერი წრე არასოდეს დას- 

რულდება. ასე ივლით და ივლით, და კვლავინდებურად ჩაიდენთ 

ქმედებებს, რომლებიც რეაქციებს გამოიწვევენ – და სადაა ამის 

დასასრული? არა, ამ ყველაფერში არანაირი საჭიროება არაა. 

თქვენ გაცნობიერებული გახდით, და უეცრად ყველანაირ კარმას 

იშორებთ. ღრმა გაცნობიერებულობის მომენტში წარსული ქრება 

და ნაგვად იქცევა. 
ეს აღმოსავლეთში გახსნილი ერთ-ერთი მთავარი ჭეშმარიტე- 

ბაა. ქრისტიანებს არ ესმით ეს და განაგრძობენ ფიქრს სამსჯავ- 

როზე, უკანასკნელ სამსჯავრო დღეზე, როდესაც ყველას თავისი 

მიეზღვება. მაგრამ ეს თუ ასეა, მაშინ ქრისტე არასწორია, როცა 

ამბობს: „აპატიე ამ ადამიანებს, მათ არ იციან რასა იქმნან“. ებრა- 

ელებს არ ესმით ეს, არც მუჰამედის მიმდევრებს ესმით. 

ინდუსები – ჭეშმარიტად ერთ-ერთი ყველაზე მამაცი რასაა, 

მათ პრობლემის ყველაზე ღრმა არსში შეაღწიეს. პრობლემა მოქ- 

მედებაში არაა – პრობლემა ყოფიერებაშია. როგორც კი აცნობი- 

ერებთ თქვენს შინაგან არსს და სინათლეს – უკვე აღარ ეკუთვნით 

ამ სამყაროს. ყველაფერი, რაც წარსულში მოხდა, სიზმარი იყო., 

აი, რატომ ამბობენ ინდუსები, რომ მთელი სამყარო სიზმარია, 

ილუზიაა. მხოლოდ თქვენ, სიზმარმხილველი არ ხართ ილუზია; 

წინააღმდეგ შემთხვევაში ყველაფერი ილუზია გამოდის. 

დააკვირდით, რა ლამაზია ეს ჭეშმარიტება: მხოლოდ სიზმარმ- 

ხილველი არაა ილუზია, რადგან შეუძლებელია, რომ იგი სიზმარი 

იყოს. წინააღმდეგ შემთხვევაში სიზმარი ვერ იარსებებს. ყოველ 

შემთხვევაში ვიღაც, ვინც სიზმარს ხედავს, რეალური ობიექტი 

უნდა იყოს. 

დღისით არ გძინავთ და ბევრ რამეს აკეთებთ. მიდიხართ მა- 

ღაზიაში, ბაზარში, მუშაობთ ფერმაში ან ქარხანაში – უამრავ რა- 

მეს აკეთებთ! ღამით, სიზმრის პროცესში, საერთოდ გავიწყდებათ 

ისინი, და ყველაფერი ქრება, იხსნება სიზმარხილვების ახალი სამ- 

ყარო. 

თანამედროვე მეცნიერები ამბობენ, რომ ძილიც იმდენ ხანსაა 

საჭირო, რამდენ ხანსაც ღვიძილი. თუ სამოცი წლიდან ოცდაათი 

წელი ფხიზლობდით და მუშაობდით, მაშინ ოცდაათი წელი ძილს 

უნდა მიუძღვნათ. იგივე დრო, ზუსტად იმდენივე, ძილს უნდა 

დაუთმოთ· 

ამრიგად, ძილი არანაკლებ რეალურია, ვიდრე ღვიძილი, რად- 
განაც ხარისხობრივად ორივე ერთი და იგივეა. ღამით სიზმრებს 

ხედავთ და გავიწყდებათ ღვიძილის შესახებ. ღრმა ძილში ადა- 

მიანს სიფხიზლის სამყაროც ავიწყდება და სიზმრების სამყაროც. 

დილით ღვიძილი კვლაე იბრუნებს თავის უფლებებს – ძილი და 

სიზმრები დავიწყებას ეძლევა. მაგრამ ერთი ობიექტი უცვლელი 

რჩება: თქვენ. ვის ახსოვს სიზმრები? ვინ ამბობს დილით: „ღამით 

სიზმრები ვნახე?" ვინ განაცხადებს დილით: „წუხელ ღრმად მეძი- 

ნა უსიზმროდ“? ვინ? 
უნდა არსებობდეს მოწმე. იგი ყოველთვის განზე დგას და აკ- 

ვირდება. იწყება გამოღვიძება, სიზმარს ვხედავთ, თვლემა გვე- 

პარება – ვიღაც კვლავინდებურად გვერდზე დგას და აკვირდება. 
მხოლოდ იგია რეალური, რადგანაც ყოველ მდგომარეობაში ფიქ- 

სირდება. ნებისმიერი შინაგანი მდგომარეობა ქრება, ის კი – რჩე- 

ბა. მოწმე – ერთადერთი მუდმივი ობიექტია თქვენში. 

მიაღწიეთ ამ მდგომარეობას – გახდით მოწმე. იყავით უფრო 

და უფრო ყურადღებით, გახდით დამკვირვებელი. ნაცვლად იმი- 

სა, რომ იმსახიობოთ ცხოვრებაში, იყავით დამკვირვებელი, მაყუ- 

რებელი. ყველაფერი დანარჩენი – სიზმარია. რეალური მხოლოდ 

ისაა, ვინც სიზმარს ხედავს. იგი უნდა იყოს რეალური, წინააღმ- 

დეგ შემთხვევაში, სად მოხდება სიზმარხილვები? იგია საფუძვე- 

ლი, სიზმრებს მხოლოდ მაშინ შეუძლიათ მოსვლა, თუ იგი არსე- 

ბობს. 

როგორც კი იხსენებთ, გეცინებათ. როგორი იყო ცხოვრება 

გახსენების გარეშე? თქვენ მთვრალს ჰგავდით, რომელიც ერთი 

მდგომარეობიდან მეორეში გადადიოდა, არ იცოდა – რატომ და 

რისთვის, ყოველგვარი მიმართულების გარეშე ცურავდა. 

მაგრამ: 

საუკუნეთა სიბნელეს არ ძალუძმს დაფაროს მზის ნათება, სამსა- 

რას ხანგრძლივი კალპა... 

მრავალი, მრავალი საუკუნე, ამ სამყაროს ეპოქათა ურიცხვი 

სიმრავლე, კალპა... 

ვერასოდეს დაფარავს გონების კაშკაშა სინათლეს. 

იგი ყოველთვის არსებობს, ეს თქვენი ნამდვილი არსია. 

სიტყვები წარმოითქმება, რათა სიცარიელე ახსნან, მაგრამ 

შეუძლებელია სიცარიელის, როგორც ასეთის ახსნა. 

თუმცა ჩვენ ვამბობთ: „გონება კაშკაშაა, როგორც სინათლე“, 
იგი სიტყვებისა და სიმბოლოების მიღმაა. თუმცა არსების შიგნით 

გონება ცარიელია, იგი ყველაფერს მოიცავს და ყველაფერს თა- 
ვის თავში შეიცავს. 

აი, რა დაგეხმარებათ უკეთ გაგებაში. არსებობს სამი მიდგომა 
რეალობისადმი. ერთი მათგანი ემპირიულია, მეცნიერული გონე- 
ბის თვალთახედვით: ექსპერიმენტის, ცდის ჩატარება ობიექტურ 
რეალობასთან მიმართებაში. თუ რაღაც ექსპერიმენტულად არ 
მტკიცდება, მეცნიერული გონება ამას ვერ იღებს. მეორე – ლო- 
გიკური გონების მიდგომაა. იგი არ ატარებს ექსპერიმენტებს, იგი 
ფიქრობს, ამტკიცებს, ყველაფერს აპირისპირებს და დასკვნებს 
გონებრივი ძალისხმევის, ინტელექტის მეშვეობით აკეთებს. და 
არის მესამე მიდგომა, მეტაფიზიკური, რომელიც შეგვიძლია პო- 
ეზიასა და რელიგიაში აღმოვაჩინოთ. სამი ჩამოთვლილი ხედვის 
წერტილიდან მხოლოდ ერთი აღწევს რეალობას. 

მეცნიერებას არ ძალუძს ობიექტის საზღვრებს მიღმა გასვლა, 
რადგანაც თავად მიდგომა ქმნის შეზღუდვებს. იგი ვერ სცდება 
ობიექტურის საზლვრებს, რადგანაც ექსპერიმენტები შესაძლე- 
ბელია მხოლოდ გარეგანი დამკვირვებლის თვალთახედვით. ფი- 
ლოსოფია, ლოგიკა, ვერ გადიან სუბიექტურის საზლვრებიდან, 

რადგანაც თქვენ ობიექტს გონებაში ინტელექტის მეშვეობით იკვ- 

ლევთ. თქვენ ვერც გაანადგურებთ გონებას და ვერც მის საზღვ- 

რებს მიღმა გახვალთ. მეცნიერება ობიექტურია, ფილოსოფია და 

ლოგიკა – სუბიექტური. რელიგია და პოეზია – საზღერებს მიღმა 

გადიან – ეს ოქროს ხიდია. იგი ობიექტს სუბიექტთან აერთებს. 

მაგრამ მაშინ ქაოსი ხდება – რა თქმა უნდა, შემოქმედებითი ქა- 

ოსი. სინამდვილეში არ არსებობს შემოქმედება ქაოსის გარეშე. 

ყველაფერი ერთმანეთს ერევა, დაყოფა ქრება. 

მინდა ასე ვთქვა ამის შესახებ: მეცნიერება – ეს „დღის" მიდგო- 

მაა. შუადღით ყველაფერი მკაფიოა: საზღვრები გამოკვეთილია, 

საგნები კარგად ჩანან. ლოგიკა – თავისებურად „ღამის“ მიდგო- 

მაა: სიბნელეში, ხელის ცეცებით მხოლოდ გონების მეშვეობით 

იკვლევთ გზას, ემპირიული მხარდაჭერის გარეშე, მხოლოდ აზ- 

როვნებით. პოეზია და რელიგია – „მწუხრის“ მიდგომაა, ზუსტად 

შუაში. დღე სრულდება, შუადღის სიკაშკაშე წავიდა, საგნები ისე 

კარგად აღარ ჩანს, ღამე ჯერ არ დამდგარა, და წყვდიადს ჯერ არ 

მოუცვია ყველაფერი. სიბნელე და დღის შუქი ერთმანეთს ხვდება, 

ჩნდება რბილი რუხი სინათლე, არც თეთრია და არც შავი, საზღვ- 

რები ერთმანეთს ხვდება და ერწყმის, ყველაფერი ძნელად გამო- 

სარჩევია, ყველაფერი წარმოადგენს ყველაფერს. ეს მეტაფიზიკუ- 

რი მიდგომაა. 

აი, რატომ საუბრობს პოეზია მეტაფორებით. და რელიგია – 

სრულყოფილი პოეზიაა, რელიგიაც ასევე მეტაფორებით საუბ- 

რობს. გახსოვდეთ, ეს მეტაფორები არ უნდა გაიგოთ სიტყვასიტყ- 

ვით, წინააღმდეგ შემთხვევაში მნიშვნელოვან მომენტს გაუშვებთ 

ხელიდან. როდესაც ვამბობ: „შინაგანი სინათლე“, ნუ გაიგებთ 

ამას სიტყვასიტყვით, არა. როდესაც ვამბობ: „შინაგანი სამყარო 

სინათლეს ჰგავს" – ეს მეტაფორაა. მინიშნებაა რაღაცაზე, მაგრამ 

არა მონიშვნა, განსაზღვრება.. რაღაც სინათლის ბუნებისგან, 

არც მთლად სინათლე... ეს მეტაფორაა. 

რელიგია მეტაფორებით საუბრობს, და ეს პრობლემა ხდება. 

მას არ შეუძლია სხვაგვარად საუბარი, არ აქვს სხვა მეთოდი. მაგა- 

ლითად, მე აღმოვჩნდი სხვა სამყაროში და ვნახე ყვავილები, რომ- 

ლებიც დედამიწაზე არ არის. მოვდივარ თქვენთან და გიყვებით 

მათ შესახებ. როგორ გავაკეთო ეს? მეტაფორის გამოყენება დამ- 

ჭირდება. ვიტყვი: „ისინი ვარდებს ჰგვანან“, მაგრამ ისინი ხომ არ 

არის ვარდები, სხვა შემთხვევაში რატომ უნდა მეთქვა, რომ „ვარ- 

დებს ჰგვანან" – მეთქვა ბარემ – „ვარდები“. თუმცა ისინი არ არიან 

ვარდები, მათ სხვა თვისებები აქვთ. 

„ჰგვანან“ ნიშნავს, რომ ვცდილობ დავაკავშირო ჩემი წარ- 
მოდგენა სხვა სამყაროს შესახებ თქვენს წარმოდგენასთან ამ 
სამყაროს შესახებ. აქედან მოდის მეტაფორა. თქვენ წარმოდგენა 
გაქვთ ვარდების შესახებ, მაგრამ არაფერი იცით სხვა სამყაროს 
ყვავილების შესახებ. მე ვიცი მათ შესახებ, და მინდა თქვენამდე 
მოვიტანო რაღაც იმ სამყაროს შესახებ, ამიტომაც ვამბობ, რომ 
ისინი ვარდებს ჰგვანან. ნუ გაბრაზდებით ჩემზე, როდესაც სხვა 
სამყაროში აღმოჩნდებით და ვერ იპოვით იქ ვარდებს, ნუ წამათ- 
რევთ სასამართლოში, რადგანაც მე არასოდეს აღვიქვამდი ამას 
სიტყვასიტყვით. უჭ"·რალოღ. მინიშნებულია ვარდის თვისებებზე. 
ეს მხოლოდ ჟესტია, თითია, რომელიც მთვარეზე მიუთითებს. მაგ- 
რამ ნუ მოეჭიდებით თითს. მას მნიშვნელობა არანაირი აქვს. შეხე- 
დეთ მთვარეს და დაივიწყეთ თითი, ამაშია მეტაფორის აზრი. ნუ 
მოეჭიდებით მეტაფორას. 

ბევრი ადამიანი იძირება ღრმა და ბნელ წყლებში იმის გამო, 
რომ მეტაფორას ეჭიდებიან. მე შინაგანი სინათლის შესახებ ვსაუბ- 
რობ. და მაშინვე, რამდენიმე დღის შემდეგ ადამიანები მოდიან და 
მეუბნებიან: „მე შინაგანი სინათლე დავინახე!" მათ ვარდები. ნახეს 
სხვა სამყაროში... მაგრამ ისინი” იქ არ არსებობენ. ამ მეტაფორუ- 
ლი ენის გამო მრავალმა ადამიანმა, უბრალოდ, შემოქმედებითად 
აზროვნება დაიწყო. 

პ.დ. უსპენსკიმ სიტყვა მოიგონა, ჩვეულებრივ ამას „ომყ!იმ8210- 
ი6“-ს (გამონაგონს) ეძახდა. ყოველთვის, როდესაც ვიღაც მოდი- 
ოდა და იწყებდა საუბარს შინაგანი განცდის შესახებ: „კუნდალი- 
ნიმ აიწია, სინათლე დავინახე თავში, ჩაკრები მეხსნება", უსპენსკი 
დაუყოვნებლივ აჩერებდა მას და ეუბნებოდა: „„ოთმძ1იმ2I0ი6". ხალ- 

ხი ეკითხებოდა: „რას ნიშნავს ეს „„ომყIიმწI0ი8"? იგი პასუხობდა: 

„ეს წარმოსახვის ავადმყოფობაა“, და უბრალოდ, უარს ამბობდა 

საკითხის განხილვაზე. მაშინვე ეტყოდა: „სდექ! თქვენ მსხვერპლი 

ხართ“. 

რელიგია მეტაფორებით საუბრობს – რადგანაც პრ არსებობს 

საუბრის სხვა საშუალება, რადგანაც რელიგია სხვა სამყაროს შე- 

სახებ საუბრობს – მიღმიერი სამყაროს შესახებ. იგი ცდილობს, 

რომ შედარებები იპოვოს, რადგანაც ამ სამყაროში ლაპარაკობს. 

არც თუ ისე შესაფერის სიტყვებს იყენებს – იძულებულია, რომ 

მის განკარგულებაში არსებული სიტყვები გამოიყენოს. 

პოეზიის გაგება იოლად შეგიძლიათ, რელიგია რთულია, რად- 

განაც პოეზია, როგორც იცით – ფანტაზიაა, ამიტომ მის გაგებას- 

თან დაკავშირებით არანაირი პრობლემა არ გაქვთ. მეცნიერების 

გაგება ადვილია, რადგანაც იცით: ეს არაა ფანტაზია, ეს ემპირი- 

ული ფაქტია. პოეზიის გაგება იოლად შეიძლება, იმიტომ, რომ 

თქვენ იცით: ეს ლექსებია, მხოლოდ დასრულებული ლექსებია, 

ფანტაზიაა. კარგია! მშვენიერია! თქვენ შეგიძლიათ დატკბეთ მი- 

სით, ეს არაა სიმართლე. 

მაგრამ რას უზამთ რელიგიას? რელიგია – ეს აბსოლუტური 

პოეზიაა, ეს არაა ფანტაზია. და მე გეუბნებით თქვენ, რომ იგი 

დამყარებულია გამოცდილებაზე, იგი ისეთივე ემპირიულია, რო- 

გორც მეცნიერება, მაგრამ მას არ შეუძლია მეცნიერული ტერმი- 

ნების გამოყენება, ისინი მეტისმეტად ობიექტურნი არიან. მას არ 

შეუძლია ფილოსოფიური ცნებების გამოყენება – ისინი მეტისმე- 

ტად სუბიექტურნი არიან. ამიტომ უწევთ, გამოიყენონ ის, რაც 

არც ერთია და არც მეორე. მან უნდა გამოიყენოს რაღაც ისეთი, 

რაც აკავშირებს ერთსაც და მეორესაც, – იგი პოეზიას იყენებს. 

ყველა რელიგია უმაღლეს პოეზიას წარმოადგენს, თავად პო- 

ეზიის არსს. თქვენ ვერ შეძლებთ იპოვოთ პოეტი, რომელიც ბუდა– 

ზე უფრო მნიშვნელოვანია. რა თქმა უნდა, მას არასოდეს დაუწე– 

რია ერთი ლექსიც კი... 

მე თქვენთან ვარ აქ. მე პოეტი ვარ. ერთი ლექსიც არ დამი– 

წერია, ჰაიკუც კი არ დამიწერია, მაგრამ გამუდმებით ვსაუბრობ 

მეტაფორებით. გამუდმებით ვცდილობ გადავლახო უფსკრული, 

რომელიც მეცნიერებისა და ფილოსოფიის სფეროებში იქმნება. 

ვცდილობ, რომ მთლიანის, განუყოფელის შეგრძნება მოგცეთ. 

მეცნიერება – ეს ნახევარია, ფილოსოფიაც – ნახევარია, რა 

უნდა ვქნათ? როგორ მოგცეთ მთელის შეგრძნება? თუ ფილოსო- 
ფიის სიღრმეში შეხვალთ, იქამდე მიხვალთ, სადამდეც შანკარა მი- 

ვიდა. მისი სიტყვებით, „სამყარო ილუზორულია, იგი არ არსებობს 

– არსებობს მხოლოდ ცნობიერება". ეს მეტისმეტად ცალმხრივია. 

თუ მეცნიერებს შეუერთდებით, იქამდე მიხვალთ, სადამდეც 

მარქსი მივიდა. მარქსი და შანკარა პოლარულ ურთიერთწინააღმ- 

დეგობებს წარმოადგენენ. მარქსი ამბობს: „არ არსებობს ცნობი- 

ერება – არსებობს მხოლოდ სამყარო“. მე კიდევ ვიცი, რომ ორივე 

სწორია და თან ორივე არასწორია. ორივე მართალია, იმიტომ რომ 

ნახევარ სიმართლეს ამბობენ, და ორივე ცდება, რადგან მეორე ნა- 

ხევარს უარყოფენ. და თუ მე მთელზე უნდა ვილაპარაკო, როგორ 
გავაკეთო ეს? პოეზია – აი, ერთადერთი მეთოდი, მეტაფორა – აი, 

ერთადერთი საშუალება.· 

დაიმახსოვრეთ შემდეგი: 

სიტყვები წარმოითქმება, რათა სიცარიელე ახსნან, მაგრამ 

შეუძლებელია სიცარიელის, როგორც ასეთის ახსნა. 

სწორედ ამიტომ განაგრძობენ ბრძენები მტკიცებას: „რაც არ 
უნდა ვილაპარაკოთ, ამას სიტყვებით ვერ გამოვთქვამთ. ამის 

გადმოცემა შეუძლებელია, ჩვენ კი ჯერ კიდევ ვცდილობთ ამის 
გამოხატვას”. ისინი ყოველთვის ხაზს უსვამენ ამ ფაქტს, რადგა- 
ნაც არსებობს ალბათობა, რომ თქვენ სიტყვასიტყვით გაუგებთ 
მათ. 

სიცარიელე წარმოადგენს სიცარიელეს იმ თვალსაზრისით, 

რომ თქვენგან იქ აღარაფერი რჩება, მაგრამ სიცარიელე არაა სი- 

ცარიელე სხვა თვალსაზრისით, რადგანაც ყველაფერი მასში გა- 

დავა – სიცარიელე უფრო სრულყოფილი, დასრულებული მოვლე- 

ნა გახდება. მაშ, რა უნდა ვქნათ? თუ თქვენ ამბობთ: „სიცარიელე“, 

გონება მაშინვე ფიქრობს, რომ ეს „არაფერია" – რატომღა ვიღელ- 

ვოთ? და თუ თქვენ ამბობთ, რომ ეს „არაა სიცარიელე“, რომ ეს 

უფრო სრულყოფილი არსებობაა, გონება პატივმოყვარულ მოგ- 

ზაურობებს იწყებს, რომელთა მიზანიც – ყველაზე სრულყოფილ 

პიროვნებად ქცევაა. მაშინ საქმეში ეგო შემოდის. 

ეგოს გადასაგდებად სიტყვა „სიცარიელეს" განსაკუთრებული 

მნიშვნელობა ენიჭება. მაგრამ იმისთვის, რომ თქვენ ყურადღე- 

ბიანი გაგხადოთ... სიცარიელე სინამდვილეში არ წარმოადგენს 

სიცარიელეს, იგი სრულიად სავსეა. როდესაც თქვენ არ ხართ, 

მთელი ყოფიერება თქვენში შემოდის. როდესაც წვეთი ქრება, იგი 

ოკეანედ იქცევა, 
ნუ მოტყუვდებით მეტაფორით, ნუ შეეცდებით შინაგანი სი- 

ნათლის წარმოსახვას. ეს ძალიან მარტივია – ესაა IთმძIიშ200ი0, 

გამონაგონი. თქგენ შეგიძლიათ დახუჭოთ თვალები და წარმოიდ- 

გინოთ სინათლე. ისეთი ფანტაზიორი ხართ, იმდენ რამეს წარ- 

მოიდგენთ ხოლმე ოცნებებში, რატომ სინათლე არა? 

გონებას აქვს თვისება – შექმნას ის, რაც თქვენ გსურთ – საჭი- 

როა მხოლოდ ცოტა დაჟინება. თქვენ შეგიძლიათ წარმოიდგინოთ 

ლამაზი ქალები, მაშ, რატომ სინათლე არა? რა არის ცუდი სინათ- 

ლეში? თქვენ შეგიძლიათ იმდენი ლამაზი ქალი შექმნათ გონებაში, 

რატომ სინათლე არა? რა არის ცუდი სინათლეში? შეგიძლიათ გო- 

ნებაში იმდენი ლამაზი ქალი შექმნათ, რომ რეალურ ცხოვრებაში 

ყოველი მათგანი გამონაგონზე უარესი იქნება: იგი ვერასოდეს იქ- 

ნება სტანდარტულის შესაბამისი. შეგიძლიათ განცდების მთელი 

სამყარო შექმნათ თქვენ შიგნით. ყოველ გრძნობას საფუძვლად 

თავისი შემოქმედებითი ცენტრი უდევს. 

ჰიპნოზში ასე ხდება: წარმოსახვა მუშაობას შეუზღუდავად გა- 

რეშე იწყებს და განსჯის უნარი ბოლომდე ქრება, რადგანაც რაცი- 

ონალურ გონებას ჰიპნოზის დროს სძინავს. ჰიპნოზი – მხოლოდ 

და მხოლოდ სკეპტიკოსი გონების ძილია, წარმოსახვა მშვენივრად 

მუშაობს. ჰიპნოზის ქვეშ ადამიანს მუხრუჭები აღარ აქვს, მხო- 

ლოდ აქსელერატორი აქვს – თქვენ განაგრძობთ და განაგრძობთ 
მოძრაობას, მუხრუჭები კი არაა. 

ჰიპნოზის ქვეშ ნებისმიერი რამის წარმოსახვა შეგიძლიათ. 

ჰიპნოზის ქვეშ მყოფ ადამიანს ხახვს აძლევთ და ეუბნებით: „ეს 
ლამაზი და ძალიან გემრიელი ვაშლია“, იგი შეჭამს ხახვს და გი- 

პასუხებთ: „დიახ, იგი მართლაც მშვენიერია. აქამდე არასოდეს 

გამისინჯავს ასეთი გემრიელი ვაშლი“. შემდეგ ვაშლს აძლევთ და 

ეუბნებით: „ეს ხახვია“, მას თვალები ცრემლებით აევსება და გეტ- 

ყვით: „ძალიან, ძალიან ცხარეა“ – და განაგრძობს ვაშლის ჭამას. 

რა ხდება? ეს ჰიპნოზია: სკეპტიკოსი არ არსებობს, სკეპტიკოსს 

ჩაეძინა. ახლა წარმოსახვა მუშაობს, და შეუძლებელია მისი მუშა- 

ობის გადამოწმება. იგივეა რელიგიასთან დაკავშირებითაც. 

რელიგიას ნდობა სჭირდება, ნდობა კი ნიშნავს, რომ გონების 

უნარი – დაეჭვდეს – იძინებს. ეს ჰიპნოზს ჰგავს. ამიტომ რაღაც 
თვალსაზრისით ადამიანები მართლები არიან, როცა ამბობენ: „ამ 
ადამიანმა, ოშომ, დაგაჰიპნოზათ“. თუკი მენდობით, ეს ჰიპნოზს 

ჰგავს: თქვენ სრულიად გაცნობიერებულად გადააგდეთ თქვე- 
ნი განსჯის უნარი. ახლა წარმოსახვა მთელი ძალით მუშაობს და 
თქვენ სახიფათო სიტუაციაში ხართ. 

თუკი მიჰყვებით წარმოსახვას შეგიძლიათ ბევრი რამ წარ- 
მოიდგინოთ: ზემოთ იწევს კუნდალინი, იხსნება ჩაკრები, ნებისმი- 
ერი რამის წარმოდგენა შეგიძლიათ, და ეს ყველაფერი დაგემარ- 
თებათ. და ეს მშვენიერია – მაგრამ სიმართლე არაა. 

ამრიგად, როდესაც ენდობით ადამიანს, როდესაც ნამდვილად 
ენდობით, უნდა იცოდეთ წარმოსახვის შესახებ. მიენდეთ, მაგრამ 
ნუ გახდებით ფანტაზიის მსხვერპლი. ყველაფერი, რაც აქ ითქ- 

ვა, მეტაფორულია. და ყოველთვის გახსოვდეთ, რომ ნებისმიერი 

განცდა – ეს წარმოსახვაა, უპირობოდ ყველაფერი, გეუბნებით მე. 

მხოლოდ განცდის სუბიექტია რეალური. 

ამრიგად, რაც არ უნდა განიცადოთ, ნუ მიაქცევთ ამას დიდ 

ყურადღებას, და ნუ იტრაბახებთ. გახსოვდეთ, რომ ყველაფერი 

განცდილი – ილუზორულია – მხოლოდ ისაა ნამდვილად რეალუ- 

85



ოშო 

რი, ვინც განიცდის. ყურადღება მიაქციეთ მოწმეს, მას, ვინც აკ- 

ვირდება, მოახდინეთ ყურადღების კონცენტრაცია მოწმეზე, და 

არა განცდაზე. განცდები, როგორი ლამაზებიც არ უნდა იყოს, 

სიზმრებს ჰგავს. საჭიროა, რომ მათ საზღვრებს მიღმა გახვიდეთ. 

ამგვარად, რელიგია – პოეზიაა, მეტაფორებით საუბარია საჭი- 

რო. მოსწავლე ღრმად მიმნდობია. იგი შესაძლოა იოლად გახდეს 

წარმოსახვის მსხვერპლი. იყავით ძალიან, ძალიან ყურადღებით. 

მიენდეთ, ყური დაუგდეთ მეტაფორებს, მაგრამ გახსოვდეთ – ეს 

მხოლოდ მეტაფორებია. მიემდეთ – და ბევრი რაღაც მოხდება, მაგ- 

რამ გახსოგვდეთ, ყველაფერი, თქვენ გარდა – ფანტაზიაა. თქვენ 

უნდა მიხვიდეთ წერტილამდე, სადაც განცდები აღარაა. მხოლოდ 

ის, ვინც განიცდის, მდუმარედ ზის თავის საცხოვრებელში, სადაც 

არაა განცდები, ობიექტები, სინათლე, არაა აყვავებული ყვავილე- 

ბი, სადაც აღარაფერია. 

ვიღაცამ ჰკითხა ლინ-ძის, როდესაც იგი თავის მონასტერ- 

ში იჯდა, მცირე მონასტერში მთის მწვერვალზე... იგი ხის ძირში 

იჯდა, კლდესთან ახლოს, და ვიღაცამ ჰკითხა: „რა ხდება, როდე- 

საც ადამიანი გასხივოსნებას აღწევს?"“ ლინ-ძიმ უპასუხა: „მე აქ 

მარტო ვზივარ. ღრუბლები მიდიან, მე კი ვუყურებ, წელიწადის 

დროები მიდიან, მე კი ვაკვირდები, ზოგჯერ მნახველები მოდიან, 

მე კი ვაკვირდები. მე აქ მარტო ვზივარ“. 

მხოლოდ მოწმე, ცნობიერება რჩება, რომ დააკვირდეს ყველა- 

ფერ მომხდარს. განცდები ქრებიან, რჩება მხოლოდ განცდილის 

ფონი. თქვენ რჩებით, ყველაფერი დაკარგულია. დაიმახსოვრეთ 

ეს, რადგანაც თქვენ მე მენდობით, მე კი მეტაფორებით ვსაუბრობ 

– ამის გამო სხვადასხვა ფანტაზიები ჩნდება. (ომყშIიმ72I0ი0, გამო- 

ნაგონი, – იცოდეთ ამ ავადმყოფობის შესახებ. 

თუმცა ჩვენ ვამბობთ: „გონება კაშკაშაა, როგორც სინათლე“ 

იგი სიტყვებისა და სიმბოლოების მიღმაა. თუმცა არსების შიგნით 

გონება ცარიელია, იგი ყველაფერს მოიცავს და ყველაფერს თა- 
ვის თავში შეიცავს. 

ეს სიტყვები ურთიერთწინააღმდეგობრივი ჩანს: თქვენ ამ- 

ბობთ, რომ გონება ცარიელია, შემდეგ კი ამბობთ, რომ იგი ყვე- 

ლაფერს შეიცავს. საიდანაა ამდენი წინააღმდეგობა? ასეთია მთე- 

ლი რელიგიური განცდის ბუნება. მას მეტაფორების გამოყენება 

სჭირდება – და თქვენ მაშინვე უნდა გაგაფრთხილონ, რომ მათი 

მსხვერპლი არ გახდეთ. 

არსების შიგნით სიცარიელეა, მაგრამ იგი თავის თავში ყვგელა- 
ფერს მოიცავს. თქვენ დაკმაყოფილებული დარჩებით, როდესაც 

სრულიად დაცარიელდებით. მხოლოდ მაშინ, როცა არ ხართ – 

მხოლოდ მაშინ არსებობთ. 

იესო ასწავლიდა: „თუ დაკარგავთ საკუთარ თავს, მიაღწევთ 

გასხივოსნებას. თუ საკუთარ თავს მოეჭიდებით, ხელიდან გაუშ- 

ვებთ. თუ მოკვდებით – აღდგებით. თუ საკუთარ თავს ბოლომდე 

გადააგდებთ, მარადიული გახდებით, თავად მარადიულობა გახ- 

დებით“. 

ეს ყველაფერი მეტაფორაა, მაგრამ თუკი ენდობით, თუკი გიყ- 

ვართ, თუკი საშუალებას აძლევთ საკუთარ გულს, რომ გამეხსნას 

მე, მაშინ მიხვდებით. ასეთი გაგება ყოველგვარ გონებაზე მაღლა 

დგას. იგი არაა ინტელექტუალური, ეს სულებს შორის საუბარია. 

ესაა ენერგიის გადასვლა ერთი გულიდან მეორეში. 

მე აქ ვარ და თქვენთან საუბარს ვცდილობ, მაგრამ ეს მეორა- 

დია. მთავარია – თუ გახსნილები ხართ, მე შემიძლია ჩავიღვა- 

რო თქვენში. თუკი ჩემი თქვენთან საუბარი დაგეხმარებათ, რომ 

უფრო გახსნილები გახდეთ, მიზანი მიღწეულია. მე არ ვცდილობ, 

რაღაც აგიხსნათ, უბრალოდ, ვცდილობ, რომ უფრო გახსნილები 

გაგხადოთ – ეს სრულიად საკმარისია. მე შემიძლია ჩავილვარო 

თქვენში, მაგრამ თუკი არ შემიგრძნობთ, ვერ მიხვდებით, რაზე 

ვსაუბრობ. 

დღეისათვის საკმარისია. 

თავი4 

იყავით, ცარიელი ბამბუკივით 

სიმღერა გრძელდება: 

არაფერი გაუკეთოთ სხეულს, მხოლოდ მოადუნეთ იგი. პირი 

მაგრად მოკუმეთ და იყავით მდუმარებაში, გაათავისუფლეთ გო- 

ნება და არაფერზე იფიქროთ. დაე, სხეულმა მსუბუქად დაისვე- 
ნოს, როგორც ცარიელმა ბამბ უკმა. არაფერი გასცეთ და მიიღოთ, 

შეინარჩუნეთ გონება სიმშვიდის მდგომარეობაში. 

მაჰამუდრა ჰგავს გონებას, რომელიც არაფერს ეჭიდება. ამგ- 

ვარი პრაქტიკით დროთა განმავლობაში ბუდას მდგომარეობას 

მიაღწევთ. 

უპირველესად საქმიანობისა და მასში დაფარული დინებების 

ხასიათი გასაგები უნდა იყოს, სხვაგვარად რელაქსაცია შეუძლე- 

ბელია. რომც მოინდომოთ მოდუნება, ეს შეუძლებელი იქნება, 

თუ არ დააკვირდებით, თუ ყურადღებით არ იქნებით, თუ თქვენი 

საქმიანობის ხასიათს არ გააცნობიერებთ, რადგანაც საქმიანობა 

მარტივი მოვლენა არაა. 

ბევრ ადამიანს უნდა მოდუნება, მაგრამ არ შეუძლია. რელაქ- 

საცია ყვავილობას ჰგავს. თქვენ არ შეგიძლიათ მისი ფორსირება. 

მთლიანობაში უნდა გაიგოთ ეს მოვლენა: რატომ ხართ ასეთი აქ- 

ტიური, ასე მოუცლელი და ასე შეპყრობილი? 

დაიმახსოვრეთ ორი სიტყვა: მოქმედება და საქმიანობა. მოქმე- 

დება არ წარმოადგენს საქმიანობას, საქმიანობა – არაა მოქმედე- 

ბა. თავისი ბუნებით ისინი დიამეტრულად განსხვავდებიან. მოქმე- 

დება ხდება, როცა სიტუაცია ითხოვს ამას, და თქვენ მოქმედებთ, 

ეხმაურებით, პასუხობთ ამ სიტუაციას. საქმიანობაზე კი საუბრო-

ბენ მაშინ, როცა თქვენი აქტივობა არ წარმოადგენს გამოხმაურე- 

ბას. რაღაცას აკეთებთ მხოლოდ იმიტომ, რომ არ შეგიძლიათ არა- 

ფერი აკეთოთ. 

როდესაც მოქმედება მდუმარე გონებიდან მომდინარეობს, 

იგი ყველაზე ლამაზი რამ ხდება სამყაროში. როდესაც საქმიანობა 

მშფოთვარე გონებიდან მომდინარეობს, ეს საზიზლრობაა. მოქმე- 

დება ხორციელდება, როდესაც იგი მნიშვნელოვანია, აუცილებე- 

ლია, საქმიანობას კი არანაირი მნიშვნელობა არ გააჩნია. მოქმე- 

დება არსებობს მომენტიდან მომენტამდე, სპონტანურად, ხოლო 

საქმიანობა წარსულითაა გადატვირთული. ეს არაა გამოხმაურე- 

ბა ამჟამინდელ სიტუაციაზე, პირიქით, საქმიანობის წყალობით 

შფოთვა წარსულიდან აწმყოში გადმოდის. მოქმედება შემოქმედე- 

ბითია. საქმიანობა ფრიად დამანგრეველია, იგი განგრევთ თქვენც 

და სხვებსაც. 

ეცადეთ, რომ დაიჭიროთ ეს ძნელად მოსახელთებელი სხვა- 

ობა. მაგალითად, თუ მშიერი ხართ – ჭამთ. ეს მოქმედებაა. მაგ- 
რამ თუ არ ხართ მშიერი, თუ საერთოდ არ გრძნობთ შიმშილს და 
მექანიკურად განაგრძობთ ჭამას – ეს საქმიანობაა. ასეთი ჭამა 
ძალადობას ჰგავს. თქვენ ანადგურებთ საკვებ პროდუქტებს, კბი- 

ლებით ფქვავთ მათ, რაც მცირე შვებას გაძლევთ და გიხსნით ში- 

ნაგან დაძაბულობას. თქვენ ჭამთ ისე, რომ არ ხართ მშიერი, ჭამთ 
იმიტომ, რომ შინაგან მოთხოვნილებას მიჰყვებით – ძლიერ სურ- 

ვილს – იყოთ სასტიკი და რაღაც მაინც აკეთოთ. 

ცხოველურ სამყაროში სისასტიკე პირთან და წინა თათებთან 

ასოცირდება, კბილები და ბრჭყალები ცხოველურ სამყაროში ასე- 

ვე სისასტიკეს გამოხატავენ. კვების პროცესში სხეულის ყველა ეს 

ნაწილი ერთიანდება. საჭმელს ხელით იღებთ და პირით ჭამთ, და ამ 

დროს სისასტიკე გამოთავისუფლდება. მაგრამ ეს არაა შიმშილის 

გამო. ეს ავადმყოფობაა, და არა მოქმედება. ასეთი საქმიანობა – 

შეპყრობილობაა. რა თქმა უნდა, არ შეგიძლიათ გამუდმებით ასე 

ჭამა, იმიტომ რომ გასკდებით. ამიტომ ადამიანებმა მოხერხებული 

მეთოდები მოიფიქრეს, ისინი ბეტელს, ან საღეჭ რეზინს ღეჭავენ,



ოშო 

სიგარეტს ეწევიან. ეს ცრუ კვებაა, რაიმე მკვებავი ღირებულების 

გარეშე, მაგრამ იგი კარგად მუშაობს, რადგანაც სისასტიკესთანაა 

დაკავშირებული. 

ადამიანი ზის, ბეტელს ღეჭქავს – რას აკეთებს? ვიღაცას კლავს. 

თუ გაცნობიერებული გახდება, გონებაში მას შეუძლია სასტიკი 

მკვლელობა წარმოიდგინოს, ვიღაც გამოასალმოს სიცოცხლეს... 

და ამ დროს ბეტელს ღეჭავს – თავისთავად ძალიან უმანკო საქ- 

მიანობაა. თქვენ არავის ვნებთ, მაგრამ თქვენთვის ეს ძალზე სა- 

ხიფათოა, რადგანაც სულ ვერ აცნობიერებთ, რას აკეთებთ. რას 

აკეთებს მწეველი ადამიანი? შეიძლება ითქვას, რომ ძალიან უმან- 

კო რამეს აკეთებს: ჩაისუნთქავს კვამლს, და ისევ გარეთ უშვებს, 

ჩაისუნთქავს, ამოისუნთქავს, იქმნება მანდალა, წრე. მოწევა მის- 

თვის – ერთგვარი სიმღერაა, რიტმული სიმღერა. იგი მშვიდდება, 

შინაგანი შფოთვა ცოტათი სუსტდება. 

ესაუბრები ადამიანს? ყოველთვის გახსოვდეს – ეს თითქმის 

ას პროცენტ შემთხვევაში ასეა! – თუ იგი თავისი სიგარეტის ძებ- 

ნას იწყებს, ეს ნიშნავს, რომ მას მოსწყინდა, და მაშინეე უნდა მო- 

ცილდეთ. მას უნდა, რომ თვითონ მოგიშოროთ თავიდან, მაგრამ 

არ შეუძლია: უზრდელობაში ჩაეთვლება. იგი პოულობს თავის სი- 

გარეტს და ამბობს: „მორჩა, ამოვიდა ყელში!“ ცხოველთა სამყა- 

როში, გეცემოდათ, მაგრამ არ შეუძლია – ის ხომ ცივილიზებული 

ადამიანია. იგი სიგარეტს ეცემა, მოწევას იწყებს. ახლა უკვე აღარ 

აწუხებთ, ახლა თავისი კვამლიანი გალობითაა დაკავებული. ეს ამ- 

შვიდებს მას. 

ასეთი საქმიანობა იმაზე მეტყველებს, რომ შეპყრობილი 

ხართ. არ შეგიძლიათ საკუთარ თავად დარჩეთ, არ შეგიძლიათ 

მდუმარედ დარჩეთ, არ შეგიძლიათ უმოქმედოდ დარჩეთ. საქმი- 

ანობის მეშვეობით განაგრძობთ სიგიჟისგან განთავისუფლებას. 

მოქმედება მშვენიერია, ეს სპონტანური გამოხმაურებაა ცხოვრე- 

ბისეულ საჭიროებებზე. თქვენ ყოველ წუთს უნდა იმოქმედოთ, 

მაგრამ აქტიურობა მიმდინარე წუთიდან მოდის. თქვენ გშიათ – 

და ეძებთ საჭმელს. გწყურიათ – და ჭასთან მიდიხართ. გეძინე- 

ბათ – და დასაძინებლად მიდიხართ. თქვენ საერთო სიტუაციიდან 

გამომდინარე მოქმედებთ. მოქმედება სპონტანური და ტოტალუ- 

რია. 

საქმიანობა საერთოდ არაა სპონტანური. მისი წყარო წარსულ- 

შია, მრავალი წლის განმავლობაში აგროვებთ მას, და შედეგად 

იგი აწმყოში ფეთქდება – ეს არაა არსებითი. მაგრამ გონება ცბი- 

ერია. მას ყოველთვის აქვს ლოგიკური ახსნა. გონება შეეცდება 

დაგიმტკიცოთ, რომ ეს საქმიანობა კი არა, მოქმედებაა, და რომ 
იგი აუცილებლობას წარმოადგენდა. უეცრად რისხვისგან ფეთქ- 
დებით. ყველასთვის ცხადია, რომ სიტუაციის ხასიათი რისხვას 
არ მოითხოვდა, მაგრამ თქვენი რეაქცია, უბრალოდ, უადგილოა 
და მხოლოდ თქვენ ვერ ამჩნევთ ამას. ყველა თანაგიგრძნობთ: „რა 
მოხდა? ეს არ ღირს ამად. რატომ გაბრაზდით ასე?" მაგრამ თქვენ 
აუცილებლად იპოვით ლოგიკურ ახსნას... 

ეს არგუმენტები გეხმარებათ, რომ ვერ გააცნობიეროთ საკუ- 
თარისსიგიუჟე. ესაა ის, რასაც გურჯიევი „ამორტიზატორებს“ უწო- 
დებდა. თქვენ ქმნით ლოგიკური ახსნების ბუფერს თქვენ გარშემო, 
ამას საგანგებოდ აკეთებთ, რათა არ ჩაწვდეთ სიტუაციას, ცხადი 
არ გახადოთ იგი. ამორტიზატორებს მატარებელში იყენებენ, ვა- 
გონებს შორის, რათა უეცარი გაჩერების დროს მგზავრები ძალიან 
არ შეინჯღრნენ – ამორტიზატორები შეჯახებას არბილებენ. 

თქვენი საქმიანობა ყოველთვის ბუნდოვანია, მასში არაა სიც- 
ხადე, მაგრამ ლოგიკური ახსნების ამორტიზატორები არ გაძლე- 
ჭენ ამის გაგების საშუალებას. ისინი გაბრმავებენ, და საქმიანობა 
გრძელდება. თუ საქმიანი ხართ, არ შეგიძლიათ მოდუენება. რო- 
გორ უნდა მოდუნდეთ? დაჟინებით გსურთ რაღაც აკეთოთ, რაც 
არ უნდა იყოს ეს. 

მთელ მსოფლიოში არიან ბრიყვები, რომლებიც განაგრძობენ 

მტკიცებას: „რაღაცის კეთება უკეთესია, ვიდრე არაფრის კეთე- 

ბა“. და არსებობენ აბსოლუტური ბრიყვები: „ცარიელი გონება – 

ეშმაკის სამჭედლოა“. ეს ასე არაა. ცარიელი გონება – ღმერთის 

სამჭედლოა. ცარიელი გონება – ყველაზე ლამაზი, ყველაზე სუფ- 

თა რამაა ამქვეყნად. როგორ შეიძლება ცარიელი გონება ეშმაკის 

სამჭედლო იყოს? ეშმაკი ვერ შევა ცარიელ გონებაში, ეს შეუძ–- 

ლებელია! მას შეუძლია მხოლოდ საქმიანობით შეპყრობილ გონე– 

ბაში შევიდეს – მაშინ ეშმაკს შეუძლია პასუხისმგებლობა აიღოს 

თქვენზე, გაჩვენოთ გზები, საშუალებები და მეთოდები, როგორ 

იყოთ უფრო აქტიურნი. ეშმაკი არასოდეს ამბობს: „მოდუნდით!“ 

იგი ამბობს: „რატომ კარგავ დროს? აკეთე რამე, ადამიანო! იმოძ– 

რავე! ცხოვრება მიდის, აკეთე რამე! ყველა დიდი მასწავლებე– 

ლი, რომლებიც ცხოვრების ჭეშმარიტებისკენ მოგვიწოდებდნენ, 

ხვდებოდნენ, რომ ცარიელი გონება – ესაა სივრცე, რომელშიც 

ღეთაებრივს შეუძლია შესვლა. 

როგორ შეუძლია ეშმაკს ცარიელი გონების გამოყენება? იგი 

ვერ გაბედავს სიცარიელესთან მიახლოებას, რადგანაც სიცარი– 

ელე მოკლავს მას. მაგრამ თუ თქვენ სავსე ხართ მისწრაფებით, 

გიჟური სურვილით – იყოთ აქტიური, მაშინ ეშმაკი პასუხისმგებ– 

ლობას აიღებს თავის თავზე, წარგმართავთ, და თქვენი ერთადერ– 

თი გიდი გახდება. 

“ მინდა გითხრათ, რომ ეს გამოთქმა სულაც არ არის სწორი. ეშ– 

მაკმა, როგორც ჩანს, თვითონ მოიფიქრა ეს. აქტიურად ყოფნის 

აკვიატებულ იდეას ყურადღებით უნდა დააკვირდეთ. წინააღმდეგ 

შემთხვევაში, რაც არ უნდა ვთქვათ მე ან ტილოპამ, აზრი არ ექ– 

ნება, რადგანაც თქვენს საქმიანობას არანაირი მნიშვნელობა არ 

აქვს, იგი უსარგებლოა. რატომ ხართ ასეთი ჯიუტი თქვენს საქმი- 

ანობაში? 

მოგზაურობისას მინახავს ადამიანები, რომლებიც გამუდმე- 

ბით ერთი და იმავეს აკეთებდნენ, კვლავ და კვლავ. ერთხელ მატა– 

რებლით მივდიოდი და მთელი დღე და ღამე ერთ კაცთან ერთად 

მომიწია მგზავრობა. იგი ერთსა და იმავე გაზეთს კითხულობდა და 

კითხულობდა, რადგანაც არ იცოდა, სხვა რა ეკეთებინა. მგზავრს, 

რომელიც რკინის კუპეშია ჩაკეტილი, არც ისე ბევრი საშუალება 

აქვს, აქტიური იყოს, ამიტომ იგი ერთსა და იმავგე გაზეთს კითხუ– 

ლობს, მე კი გაკვირდები. რას აკეთებს ეს ადამიანი? 

გაზეთი ბჰაგავად გიტა ან ბიბლია არაა თქვენ შეგიძლიათ 

არაერთხელ წაიკითხოთ გიტა, რადგანაც ყოველ ჯერზე რაღაც 

ახალი იხსნება. მაგრამ გაზეთი – არაა გიტა! იგი ერთხელ გადა- 

კითხვადაც არ ღირს, ადამიანები კი მას გამუდმებით კითხულო- 

ბენ. რაშია პრობლემა? ნუთუ საჭიროა ეს? არა, ადამიანები შეპყ- 

რობილნი არიან, არ შეუძლიათ დუმილი, პასიურობა. მათთვის ეს 

იგივე სიკვდილია. აქტიურები უნდა იყვნენ. 

მრავალწლიანმა მოგზაურობებმა ბევრი საშუალება მომცა, 

რომ ადამიანებს დავკვირვებოდი: 

ერთხელ, ჩემთან ერთად კუპეში მხოლოდ ერთი ადამიანი მგზავ- 

რობდა, და იგი ყველანაირად ცდილობდა, რომ საუბარი გაება, მე კი 

მხოლოდ „კი"-ს ან „არა“-ს ვპასუხობდი, ამიტომ ჩემმა თანამგზავრ- 

მა მალე ჩაიქნია ხელი ამ განზრახვაზე. მე კი, უბრალოდ, ვაკვირდე- 

ბოდი – მშვენიერი ექსპერიმენტია, თანაც ყოველგვარი დანახარჯის 

გარეშე. მე ვაკვირდებოდი მას. ამ კაცმა ჩემოდანი გახსნა – და დავი– 

ნახე, რომ მან არ იცოდა, რატომ გააკეთა ეს. შემდეგ მისი შიგთავსი 

შეისწავლა და ისევ დახურა. შემდეგ ჩემმა თანამგზავრმა ფანჯარა 

გააღო, ისევ დახურა, და კვლავ გაზეთს დაუბრუნდა. შემდეგ მოწია, 

კვლავ გახსნა ჩემოდანი, გადაქექა ყველა ნივთი, ფანჯარასთან მივი- 

და, კვლავ გააღო და გაიხედა. 
რას აკეთებდა ეს ადამიანი და რატომ? რაღაც ვიბრირებდა მის 

შიგნით – შინაგანი სურვილი, გონების ციებ-ცხელების მდგომარე- 

ობა. იძულებული იყო რაღაც ეკეთებინა. ალბათ ძალზე აქტიური 

ადამიანი იყო ცხოვრებაში, და მაშინ, როცა დასვენებისთვის დრო 

გაუჩნდა, მოდუნება არ შეეძლო, ძველმა ჩვევამ შეიპყრო იგი. 

ამბობენ, რომ აურანგზებმა, დიდ მოგოლთა იმპერატორმა, თა- 

ვისი მამა ციხეში ჩაამწყვდია. აურანგზების მამამ, შაჰმა ჯაჰანმა, 

ტაჯ-მაპალი ააგო. შვილმა საკუთარი მამა გამოკეტა ციხეში, ტახ–- 

ტიდან ჩამოაგდო. აურანგზების ავტობიოგრაფიაში ნათქვამია, რომ 

რამდენიმე დღის შემდეგ შაპი ჯაჰანი აღარ ღელავდა თავისუფლება– 

ზე, რადგანაც იგი ყველა შესაძლო ფუფუნებით უზრუნველვვეს. შაჰი 

ჯაჰანი სასახლეში ცხოვრობდა, კვლავინდებურად, თითქოს ციხეში 

არც იყო. მხოლოდ ერთი რამ აკლდა – საქმიანობა. ამიტომ სთხოვა 

შვილს, აურანგზებს: „კარგი, შენ ყველაფრით უზრუნველმყავი, ყვე- 

ლაფერი მშვენიერია. მსოლოდ აი, რა უსაზღვროდ მადლიერი ვიქნე- 

ბი, თუ ოცდაათ ბიჭს გამომიგზავნი. მინდა, რომ ვასწავლო მათ“. 

აურანგზები ვერ იჯერებდა: „რატომ გადაწყვიტა მამაჩემმა მას- 

წავლებლობა?" არასოდეს ამჟღავნებდა მასწავლებლობისადმი მიდ- 

რეკილებას, არასოდეს ინტერესდებოდა განათლებით. რა დაემართა? 

მაგრამ შვილმა აღასრულა მამის სურვილი. ოცდაათი ბიჭი გაუგზავ- 

ნეს და ყველაფერი თავის ადგილზე დადგა. მამა კვლავ იმპერატორი 

გახდა... მას ოცდაათი პატარა ბიჭი ჰყავდა. 

მიდით დაწყებით სკოლაში და ნახავთ, რომ მასწავლებელი – 

ეს თითქმის იმპერატორია. შეუძლია დაჯდომა უბრძანოს მოს- 

წავლეებს, და ისინი დასხდებიან, შეუძლია ადგომა უბრძანოს, და 

ისინი ადგებიან. შაჰმა ჯაჰანმა ოცდაათ ბიჭთან ერთად სასამართ- 

ლოს მთელი სისტემა შექმნა – ჭეშმარიტად უძველესი ჩვევაა მარ- 

თოს ადამიანები და ძველი მავნე ჩვევა, რომელიც ნარკოტიკად 

იქცა. 

ფსიქოლოგებს მიაჩნიათ, რომ მასწავლებლები – იგივე პოლი- 

ტიკოსები არიან. არასაკმარისად თავდაჯერებულები იმისთვის, 

რომ პოლიტიკაში წავიდნენ, ისინი სკოლაში მიდიან და ხდებიან იქ 

პრეზიდენტები, პრემიერ-მინისტრები, იმპერატორები. იქ პატარა 

ბავშვები არიან.. მასწავლებლები კი ბრძანებების შესრულებას 

აიძულებენ. ფსიქოლოგები ასევე ფიქრობენ, რომ მასწავლებლებს 

სადიზმისკენ აქვთ მიდრეკილება, სურვილი აქვთ, რომ აწამონ. 

ამისთვის კი ვერ იპოვით უკეთეს ადგილს, ვიდრე სკოლაა. თქვენ 

უფლება გეძლევათ აწამოთ ყოვლად უდანაშაულო ბავშვები, შე- 

გიძლიათ აწამოთ ისინი მათივე სიკეთისთვის. წადით და ნახეთ!მე 

ლექციებს ვკითხულობდი სკოლებში და ვაკვირდებოდი მასწავ– 

ლებლებს. ფსიქოლოგები ეჭვობენ – მე კი დარწმუნებული ვარ – 

ისინი ჯალათები არიან. თქვენ ვერ იპოვით უფრო უდანაშაულო 

მსხვერპლებს: თანაც უიარაღოებს, ბავშვებს შეწინააღმდეგებაც 

კი არ შეუძლიათ, იმდენად სუსტები და უმწეოები არიან, მასწავ- 

ლებელს კი იმპერატორივით უჭირავს თავი. 

აურანგზები თავის ავტობიოგრაფიაში წერს: „მამაჩემი ძველ ჩვე- 

ვებს მიჰყვება და სურს თავი მოგვაჩვენოს, რომ ისევ იმპერატორია. 

დაე, მოგვაჩვენოს, გაისულელოს თავი, ამაში ცუდი არაფერია. გაუგ- 

ზავნეთ ოცდაათი ბიჭი, ან სამასი, რამდენიც გაუხარდება. დაე, მარ- 

თოს მედრესე, პატარა სკოლა და იყოს ამით ბედნიერი". 

საქმიანობა – ესაა, როცა მოქმედებას არ აქვს მნიშვნელობა. 
დააკვირდით ამას საკუთარ თავში და დაინახავთ: ენერგიის ოთ- 
ხმოცდაათი პროცენტი საქმიანობაში იკარგება. ამიტომ, როცა 
მოქმედების დრო დგება, თქვენში ენერგია აღარაა. მოდუნებუ- 
ლი ადამიანი აღარაფერზეა დაციკლული და ენერგია მის შიგნით 
გროვდება. იგი ინარჩუნებს ენერგიას, ეს ავტომატურად ხდება, 
და შემდეგ, როცა მოქმედების დრო დგება, მთელი მისი არსი იღვ- 
რება ამ მოქმედებაში. აი, რატომაა მოქმედება ტოტალური. საქმი- 
ანობა ყოველთვის ყოყმანს შეიცავს, როგორ შეიძლება ბოლომდე 
მოატყუო საკუთარი თავი? თქვენც კი იცით, რომ ეს უსარგებლოა, 
მაგრამ საქმიანობას ეძლევით იმ ბუნდოვანი და გაურკვეველი მი-– 
ზეზების გამო, რომლებიც შიგნიდან გაწუხებთ. 

თქვენ შეგიძლიათ შეიცვალოთ საქმიანობა, გარდა იმისა, რო– 
მელიც კონკრეტულ მოქმედებად ტრანსფორმირდება, მაგრამ ეს 
არ გიშველით. ადამიანები მოდიან და მეკითხებიან: „მინდა, რომ 
მოწევას თავი დავანებო“. მე ვეკითხები: „რატომ? ეს ხომ ასეთი 
ტრანსცენდენტური მედიტაციაა!“ თუ მოწევას თავს დაანებებთ, 
რაღაც სხვას დაიწყებთ – რადგანაც ეს ავადმყოფობა არ შეიცვ- 

ლება სიმპტომების შეცვლით. თქვენ დაიწყებთ ბეტელის, საღეჭი 

რეზინის ღეჭვას, არსებობს უფრო სახიფათო რამეებიც. საკმაოდ 

უსაფრთხოა საღეჭი რეზინის ღეჭვა, რადგანაც ამას დამოუკიდებ- 

ლად აკეთებთ. შეგიძლიათ იყოთ სულელი, მაგრამ არა სასტიკი. 

ღეჭვით სხვას აღარავის ვნებთ, თუ ღეჭვას და მოწევას შეწყვეტთ, 

მაშინ რას გააკეთებთ? პირი საქმიანობას ითხოვს, ეს სისასტიკეა. 

მაშინ ლაპარაკს დაიწყებს, გაუთავებელ ლაქლაქს, ტრა-ტა-ტა – 

და ეს უფრო სახიფათოა! 

ერთხელ ჩემთან მოლა ნასრედინის ცოლი მოვიდა. იგი იშვიათად 

მსტუმრობს ხოლმე, მაგრამ როცა მოდის, მაშინვე ვხვდები, რომ მათ 

რაღაც კრიზისი აქვთ. ამიტომ ვკითხე: „რა მოხდა?" 

მას ნახევარი საათი და ათასი სიტყვა დასჭირდა, რომ ეთქვა: 

– მოლა ნასრედინი ძილში ლაპარაკობს. მირჩიე რამე, რა უნდა 

გავაკეთო? ძალიან ბევრს ლაპარაკობს, ძალიან ძნელია მასთან ერთ 

ოთახში ძილი. ის ყვირის და საძაგელ რამეებს იძახის. 

მე ვუპასუხე: 

– არაფრის გაკეთება არაა საჭირო. უბრალოდ, საშუალება მიეცი 

ილაპარაკოს, როცა არ გძინავთ. 

ადამიანები განაგრძობენ ლაპარაკს და არანაირ საშუალებას 

აძლევენ სხვებს, რომ ილაპარაკონ. ლაყბობა იგივეა, რაც მოწევა. 

თუ ოცდაოთხი საათის განმავლობაში ლაპარაკობთ... და თქვენ 

ლაპარაკობთ, როცა ფხიზელი ხართ... თქვენ ლაყბობთ, სხეული 

დაიღალა, იძინებთ, მაგრამ ლაყბობა გრძელდება. ოცდაოთხი სა- 

ათი, ყოველი დღე-ღამე, განაგრძობთ ლაპარაკს, ლაპარაკს, ლაჰა- 

რაკს. 

მოწევა და ლაყბობა ერთი თანრიგის მოვლენებია: პირს მოძ- 

რაობა სჭირდება. სწორედ პირი წარმოადგენს ძირითადი საქმი- 

ანობის ინსტრუმენტს, რადგანაც მისით იწყებთ თქვენს ცხოვრე- 

ბას. ბავშვი დაიბადა, იგი იწყებს დედის ძუძუს წოვას, და ეს მისი 

პირველი და ყველაზე ძირითადი საქმიანობაა. სიგარეტის მოწევა 

ძუძუს წოვას გვაგონებს: შიგნით თბილი რძე მიედინება. მოწევის 

დროს შიგნით თბილი კვამლი შედის. სიგარეტს სწორედ ისევე 

გრძნობთ ტუჩებში, როგორც დედის ძუძუს, საწოვარას. თუ აგიკ- 

რძალავენ მოწევას, საღეჭი რეზინის დაღეჭვას, თქვენ ლაპარაკს 

დაიწყებთ, ეს კი უფრო სახიფათოა, რადგანაც თქვენი ლაპარაკით 

სხვების გონებას დაანაგვიანებთ. 

შეიძლება თუ არა დუმილის შენარჩუნება საკმარისად დიდი 

ხნის განმავლობაში? ფსიქოლოგები ამტკიცებენ, რომ თუ სამი 

კვირის განმავლობაში იქნებით ჩუმად, საკუთარ თავთან დაიწ- 

ყებთ ლაპარაკს. ადამიანი ორად გაიყოფა: ერთდროულად იქნე- 

ბა მოლაპარაკეც და მსმენელიც. სამკვირიანი დუმილის შემდეგ 

თქვენი ადგილი საგიჟეთში იქნება, რადგანაც მნიშვნელობა არ 

ექნება გისმენთ თუ არა ვინმე, თქვენ ლაპარაკს დაიწყებთ, და 
არა მხოლოდ ლაპარაკს, არამედ პასუხის გაცემასაც. ახლა თქვენ 

მთლიანი ხართ, არავისზე ხართ დამოკიდებული, ანუ შეიშალეთ. 
გიჟი – ესაა ადამიანი, რომლის მთელი სამყაროც საკუთარი 

თავით შემოიფარგლება. იგია მოლაპარაკეც და მსმენელიც, მსა- 
ხიობიც და მაყურებელიც, იგი ყველაფერს წარმოადგენს და მთე- 
ლი ეს ყველაფერი მასშია მოქცეული. მან მრავალ ნაწილად დაყო 
საკუთარი თავი და ყოველი მათგანი ფრაგმენტული გახდა. აი, რა- 
ტომ ეშინიათ ადამიანებს დუმილის – მათ იციან, რომ შეიძლება 
დაიშალონ. და თუ თქვენ დუმილის გეშინიათ, ეს ნიშნავს, რომ ძა- 
ლადობრივი ხართ, მშფოთვარე, თქვენი გონება ავადაა და გამუდ- 
მებულ აქტიურობას მოითხოვს. 

საქმიანობა – საკუთარი თავისგან გაქცევის საშუალებაა. მოქ- 
მედების დროს თქვენ თანმყოფობაში ხართ, საქმიანობის დროს 
საკუთარი თავისგან გარბიხართ – ეს ნარკოტიკია. საქმიანობის 
დროს ივიწყებთ საკუთარ თავს, და ქრება შფოთვები, ტკივილი, 
შიში. აი, რატომ გჭირდებათ გამუდმებული აქტიურობა, მაგრამ 
არასოდეს ხართ ისეთ მდგომარეობაში, როდესაც თქვენში არ-კე- 
თების ყვავილები იფურჩქნება. 

მოქმედება სასარგებლოა. საქმიანობა საზიანოა. საკუთარ 

თავში იპოვეთ განსხვავება მათ შორის: რა არის საქმიანობა და რა 

არის მოქმედება – ასეთია პირველი ნაბიჯი. მეორე ნაბიჯი მდგო- 

მარეობს იმაში, რომ უფრო ჩართული იყოთ მოქმედებაში, რათა 

ენერგია ქმედებაში გადავიდეს. ხოლო თუ საქმიანობაში ხართ, 

იყავით უფრო დაკვირვებული, უფრო ყურადღებიანი. თუ გაცნო- 

ბიერებული ხართ, საქმიანობა წყდება, ენერგია შენარჩუნებულია 

და მოქმედება იმავე ენერგიად იქცევა. 

მოქმედება სპონტანურია. შეუძლებელია ამისთვის წინასწარ 

მომზადება. იგი საშუალებას არ გიტოვებთ, რომ რეპეტიცია გაი- 

აროთ. მოქმედება მუდამ ახალი და საღია, როგორც დილის ცვარი. 

მოქმედების ადამიანიც ასევე მუდამ საღი და ახალგაზრდაა. სხე- 

ული შესაძლოა დაბერდეს, მაგრამ მისი არსების სისაღე ნარჩუნ- 

დება. სხეული შესაძლოა მოკვდეს, მაგრამ მისი ახალგაზრდობა 

გრძელდება. სხეული შესაძლოა გაქრეს, მაგრამ თვითონ იგი რჩე- 

ბა, რადგანაც სიცოცხლეს უყვარს სისაღე. სიცოცხლე ყოველთ- 

ვის საღებისთვის და ახლებისთვისაა. 

უსათუოდ გადააგდეთ საქმიანობა. მაგრამ როგორ უნდა მო- 

ახერხოთ ეს? არსებობს ალბათობა, რომ თავად საქმიანობის გა- 

დაგდების პროცესით გახდეთ შეპყრობილი. ეს ისაა, რაც თქვენს 

ბერებს დაემართათ მონასტრებში: საქმიანობის გადაგდება მათი 

აკვიატებული იდეა გახდა. გამუდმებით რაღაცას აკეთებენ ამისთ- 

ვის: ლოცვები, მედიტაციები, იოგა, ეს, ის – ახლა უკვე ესეც საქ- 

მიანობა ხდება. არ შეიძლება ამის ამგვარად გადაგდება, იგი უკანა 

კარიდან დაბრუნდება. 

იყავით გაცნობიერებულნი! იგრძენით სხვაობა მოქმედება- 

სა და საქმიანობას შორის. თუ საქმიანობა გაგიტაცებთ, შეგიპყ- 

რობთ, როგორც აჩრდილი, – მას შეპყრობილობა უნდა უწოდოთ... 

საქმიანობა – ეს აჩრდილია, იგი წარსულიდან მოდის, მკვდარია. 

როცა საქმიანობა გიპყრობთ, როცა იგი აგზნებულს გხდით, ყვე- 

ლაფერი, რაც შეგიძლიათ გააკეთოთ – ესაა უფრო მეტად გაცნო- 

ბიერებულად ყოფნა. დააკვირდით მას. მაშინაც კი, როცა საქმი- 

ანობაში ერთვებით, გააცნობიერეთ იგი. სიგარეტი მოწიეთ, მაგ- 

რამ მოწიეთ ძალიან ნელა, სრული გაცნობიერებულობით, იმის 

გაგებით, თუ რას აკეთებთ. 

თუ შეძლებთ სიგარეტის მოწევის პროცესზე დაკვირვებას, 

ოდესმე სიგარეტი უეცრად გაგივარდებათ თითებიდან, რადგანაც

გასაგები გახდება ამ მოქმედების მთელი აბსურდულობა. ეს სისუ- 

ლელეა, იდიოტიზმია! როცა ამას გაიგებთ, ჩვევა, უბრალოდ, მოკ- 

ვდება. თქვენ არ შეგიძლიათ მოწევისთვის თავის დანებება, იმი- 

ტომ რომ „თავის დანებება“ ხდება საქმიანობა. აი, რატომ ვამბობ, 

რომ იგი მხოლოდ გშორდებათ, ისევე როგორც მკვდარი ფოთლე- 

ბი შორდებიან ხეებს. თუ „გადააგდეთ" მოწევა, მას სხვა ფორმით, 

სხვაგვარად „აიღებთ“, 

დაე, ზედმეტი თავისით მოგშორდეთ, ნუ გადააგდებთ. დაე, საქ- 

მიანობა თავისით გაქრეს, ნუ დააძალებთ გაქრობას, რადგანაც ძა- 

ლისხმევა კვლავ საქმიანობამდე მიგიყვანთ, თუმცა სხვა ფორმაში. 

დააკვირდით, იყავით ყურადღებიანი, გაცნობიერებული, და საოცარ 
აღმოჩენამდე მიხვალთ: როდესაც რაღაც თავისით, საკუთარი ნებით 
გშორდებათ, ის კვალს აღარანაირს ტოვებს თქვენზე. თუ რაიმეს 
ფორსირებას ახდენთ, რჩება კვალი, ნაიარევი. თქვენ გამუდმებით 
იტრაბახებთ, რომ ოცდაათი წელი ეწეოდით და შემდეგ გადააგდეთ. 
ასეთი ტრაბახი – იგივე ჩვევაა, ტრაბახით იმავეს აკეთებთ – არ ეწე- 
ვით, მაგრამ მეტისმეტად ბევრს ლაყბობთ იმაზე, რომ მოწევას თავი 
დაანებეთ. ტუჩები კვლავ საქმიანობენ, პირი ფუნქციონირებს. 

თუ ადამიანს მართლაც ესმის, ჩვევები მას შორდება, ქრება. 
თქვენ უკვე აღარ შეგიძლიათ ქულების დაწერა: „მე განვთავისუფლ- 
დი ამ ჩვევისგან!“ იგი თავისით გაქრა! თქვენ არ გადაგიგდიათ იგი. 
ეგო არ გაძლიერებულა. შემდეგ კი გამოჩნდება მოქმედების შესაძ- 
ლებლობა. და როდესაც ტოტალურად მოქმედების შესაძლებლობა 
გაგიჩნდებათ, ხელიდან არ გაუშვათ იგი, არ დაეჭვდეთ – იმოქმედეთ. 

უფრო სშირად იმოქმედეთ, დაე ავტომატური საქმიანობა მოგ- 

შორდეთ. ცვლილებები არ დააყოვნებენ. ამისთვის, რა თქმა უნდა, 

დრო იქნება საჭირო, მაგრამ არ იჩქაროთ. ახლა სუტრას მივუბ- 

რუნდეთ. 

არაფერი გაუკეთოთ სხეულს, უბრალოდ, მოადუნეთ იგი. პირი 

მაგრად მოკუმეთ და იყავით მდუმარებაში, გაათავისუფლეთ გო- 

ნება და არაფერზე იფიქროთ.

არაფერი გაუკეთოთ სხეულს, უბრალოდ, მოადუნეთ იგი... 

ახლა თქვენ შეგიძლიათ გაიგოთ, თუ რას ნიშნავს „მოდუნე- 

ბა" – როდესაც თქვენში არაა საქმიანობის სურვილი. ეს სულაც 

არ ნიშნავს, რომ მკვდარივით წევხართ. ეს შეუძლებელია, შეგიძ- 

ლიათ მხოლოდ თავი მოაჩვენოთ მკვდრად, მკვდარივით წოლა? 

არა, თქვენ ცოცხალი ხართ და მხოლოდ თავს აჩვენებთ, ვითომ 

მკვდარი ხართ. 

მოდუნება ხდება, როდესაც თქვენში საქმიანობის სურვილი 

არაა. ენერგია შიგნითაა, იგი არსაით მოძრაობს. თუ შესაფერისი 
სიტუაცია დგება, თქვენ იმოქმედებთ, სულ ესაა. მაგრამ თქვენ არ 

ეძებთ მოქმედების საბაბს. თქვენ თავისუფალი ხართ. იყო მოდუ- 

ნებული, ნიშნავს იყო ძალდაუჟუტანებელი, როგორც თევზი წყალში. 

რამდენიმე წლის წინ ვკითხულობდი წიგნს სახელწოდებით: 

„თქვენ უნდა მოდუნდეთ". მაგრამ ეს აბსურდულია, რადგანაც 

თავად სიტყვა „უნდა" ეწინააღდმდეგება მოდუნებას. ასეთი წიგნე- 

ბის გაყიდვა მხოლოდ ამერიკაშია შესაძლებელი. „უნდა“ ნიშნავს 

საქმიანობას. ეს თავსმოხვეული იდეაა. ყოველ ჯერზე, როდესაც 

„უნდა" იგულისხმება, მის უკან შეპყრობილობა დგას. ცხოვრებაში 

ადგილი მოქმედებებს აქვს და არა „უნდა“-ს, წინააღმდეგ შემთხ- 
ვევაში ეს „უნდა“ სიგიჟეს წარმოშობს. თქვენ უნდა მოდუნდეთ – 

დღეს მოდუნების იდეა აკვიატებული გახდა. თქვენ ეს პოზა ან ის 

პოზა უნდა მიიღოთ, უნდა დაწვეთ და უნდა შთააგონოთ საკუთარ 

სხეულს რელაქსაცია ფეხებიდან თაგამდე, უნდა უთხრათ ფეხებს: 

„მოდუნდით!“ და ასე უსასრულობამდე. 

რატომ „უნდა“? მოდუნება მხოლოდ მაშინ ხდება, როდესაც 

თქვენს ცხოვრებაში „უნდა“ არ არსებობს. დუნდება არა მხოლოდ 

სხეული და გონება, არამედ მთელი არსება. 

თქვენ მეტისმეტად საქმიანები ხართ, და რა თქმა უნდა, დაიღა– 

ლეთ, გაფანტულები ხართ, გამომშრალები და გაყინულები ხართ. 

სასიცოცხლო ენერგია არ მოძრაობს. გარშემო ბლოკებია, ბლოკე– 

ბი და ბლოკები. როცა რაღაცას აკეთებთ, სიგიჟეში აკეთებთ. აქე– 

დან მომდინარეობს მოდუნების აუცილებლობა. აი, რატომაა, რომ 

ყოველთვე იწერება წიგნები რელაქსაციის შესახებ, მაგრამ არა- 

სოდეს მინახავს, რომ ვინმე მოდუნებული გამხდარიყოს მათი წა- 

კითხვის შემდეგ. იგი უფრო მშფოთვარე გახდება, რადგანაც ახლა 

მთელი მისი საქმიანობის საფუძველი ხელშეუხებელი დარჩება. 

ასეთი ადამიანი აქტივობითაა შეპყრობილი, ავადაა, მაგრამ თავს 

აჩვენებს, რომ მოდუნებულია, ამიტომ წევს. შიგნით ყველაფერი 

დუღს, ვულკანი მზადაა, რომ ამოხეთქოს, ის კი დუნდება და მიჰყ- 

ვება წიგნის ინსტრუქციებს იმის შესახებ, თუ როგორ მოდუნდეს. 

არ არსებობს წიგნი, რომელიც მოდუნებაში დაგეხმარებათ, თუ 

საკუთარ შინაგან ცხოვრებას არ კითხულობთ – მხოლოდ მაშინ 

აღარაა მოდუნება ვალდებულება. რელაქსაცია – ეს არარსებობაა, 

საქმიანობის არარსებობა, და არა მოქმედება. ამიტომ არაა საჭი- 
რო ჰიმალაებში წასელა. იმისთვის, რომ რელაქსაციას მიაღწიოს, 
ზოგიერთი ჰიმალაებში მიდის. მაგრამ რა საჭიროა ეს? მოქმედება 

არ დასრულდება, რადგანაც თუ მოქმედებას შეწყვეტთ, სიცოცხ- 

ლესაც შეწყვეტთ. მკვდარი იქნებით, და არა მოდუნებული. ჰიმა- 

ლაებში ბრძენებს იპოვით, მათ, ვინც რელაქსაციის გარეშე მოკვ- 

და. ისინი გარბოდნენ სიცოცხლისგან, მოქმედებისგან. 
ხედავთ რა სინატიფეა აზრისა: „უნდა" განაგრძობს საქმიანო- 

ბას, მაგრამ არა მოქმედებას. რთული არც ერთია და არც მეორე. 
თქვენ შეგიძლიათ შეწყვიტოთ საქმიანობაც და მოქმედებაც, გაიქ- 
ცეთ ჰიმალაებში, და ეს მარტივია. ძალიან მარტივია მეორეც: გა- 
ნაგრძოთ საქმიანობა და აიძულოთ საკუთარ თავს, რომ ყოველ 
დილით და ყოველ საღამოს რამდენიმე წუთით მოდუნდეთ. თქვენ 
არ შეგიძლიათ ადამიანური ფსიქიკის სირთულის, მისი მექანიზმის 
გაგება. რელაქსაცია – ეს მდგომარეობაა. თქვენ ვერ შეძლებთ, 
რომ აიძულოთ ამას – მოხდეს. უარი თქვით ნეგატიურობაზე, დაბ- 
რკოლებებზე, და იგი მოვა, თავისთავად, და აღგავსებთ. 

რას აკეთებთ, როდესაც ღამით იძინებთ? აკეთებთ რამეს? 

თუ აკეთებთ, მაშინ უძილობა გელით. რას აკეთებთ? წევხართ და 

ძილში იძირებით. ეს არაა საქმიანობა, თუ საქმიანობა იქნება, ვერ 

დაიძინებთ. სინამდვილეში, იმისთვის, რომ დაიძინოთ, ის საქმი– 

ანობა უნდა შეწყვიტოთ, რომელიც მთელი დღის განმავლობაში 

გონებაში მიმდინარეობს. სულ ესაა! როცა გონებაში საქმიანობა 

წყდება, იგი დუნდება და იძინებს. ხოლო თუ რაიმეს გააკეთებთ 

იმისთვის, რომ დაიძინოთ, ვერაფრით დაიძინებთ. საერთოდ, არა- 

ფერი გააკეთოთ. 

ტილოპა ამბობს: „არაფერი გაუკეთოთ სხეულს, უბრალოდ, 

მოადუნეთ იგი...“ არაფერი გააკეთოთ! იოგას პოზები, სხეულის 

დეფორმაციები... არაფერი გაუკეთოთ სხეულს – დაე, საქმიანობა 

არ იყოს. როგორ? გაგებით – ერთადერთი აუცილებელი სავარჯი- 

შოთი. გააცნობიერეთ თქვენი საქმიანობა თუ ცნობიერი გახდე- 

ბით, იგი მოულოდნელად შეწყდება, ყველაზე გახურებულ მდგო- 
მარეობაში მყოფიც კი. თუ გააცნობიერებთ, რატომ აკეთებთ 

ამას, საქმიანობა შეჩერდება, რასაც გულისხმობდა კიდეც ტილო- 

პა: „არაფერი გაუკეთოთ სხეულს, უბრალოდ, მოადუნეთ იგი...“ 

რა არის რელაქსაცია? მდგომარეობა, როდესაც ენერგია არსად 

მიდის, არც მომავალში და არც წარსულში, იგი, უბრალოდ, თქვენ- 

თანაა. თქვენი ენერგიის წყარო ტბაში ის თავის სითბოში გახვევთ. 

ეს წამი ყოვლისმომცველია, სხვა არ არსებობს... დრო ჩერდება – 

ესაა რელაქსაცია. თუ იგი გრძელდება, მოდუნება არ მომხდარა. სა- 

ათი ჩერდება და დრო უკვე აღარაა. არის მხოლოდ გაელვება. თქვენ 

უკვე აღარაფერი გჭირდებათ, ტკბებით. შეგიძლიათ დატკბეთ ჩვე- 

ულებრივი რაღაცებით, რადგან ყველაფერი მშვენიერია. სინამდვი- 

ლეში კი სამყაროში არაფერია ჩვეულებრივი – თუ ღვთაებრიობა 

არსებობს, ყველაფერი განსაკუთრებული ხდება. 

ადამიანები მოდიან ჩემთან და მეკითხებიან: „გწამთ თუ არა 

ღმერთის?“ მე ვპასუხობ: „დიახ, სამყაროში ყველაფერი ასეთი 

მშვენიერია, როგორ შეიძლება სამყარო არსებობდეს ამ ყველა- 

ფერში ღრმა ცნობიერების არსებობის გარეშე?" ჭეშმარიტად 

უბრალო წვრილმანებია: გაიარო ჯერ კიდევ დაცვარულ მდელო- 

ზე, ბოლომდე აქ და ახლა იგრძნო თავი – შეიგრძნო ნიადაგის 

სტრუქტურა, როდესაც ბალახს ეხები, ცვრის სიგრილე, დილის 

ნიავი, ამომავალი მზე. კიდევ რა არის საჭირო ბედნიერებისთვის? 

რა გჭირდებათ კიდევ, ბედნიერად რომ იგრძნოთ თავი? იწვე ღა- 

მით გრილ ზეწარზე, საკუთარ საწოლში, იგრძნო მისი ტექსტურა, 

შეიგრძნო, როგორ ხდება ზეწარი უფრო და უფრო თბილი, თქვენ 

კი სიბნელით ხართ გარემოცული... თვალები დახუჭული გაქვთ და 

უბრალოდ, შეიგრძნობთ საკუთარ თავს. კიდევ რა გჭირდებათ? 

ესეც კი მეტისმეტად ბევრია... ჩნდება ღრმა მადლიერება, და სწო- 

რედ ესაა რელაქსაცია. 

რელაქსაცია ნიშნავს ამ წუთს და ეს საკმარისზე მეტია, უფრო 

მეტი, ვიდრე შეგიძლიათ მოითხოვოთ ან ელოდოთ. როცა არაფე- 
რია სათხოვნელი, სასურველი, როცა ყველაფერი უხვად გაქვთ 
- მაშინ ენერგია უკვე აღარსად გადადის. იგი უშფოთველი ტბა 
ხდება. თქვენ საკუთარ ენერგიაში დნებით. სწორედ ეს მომენტია 
მოდუნება. მოდუნება – ეს არაა, უბრალოდ, სხეულის ან გონების 
რელაქსაცია, მოდუნება ტოტალურია, აბსოლუტურია. აი, რატომ 
ამტკიცებენ ბუდები: „გათავისუფლდით ვნებებისგან". მათ იციან, 
რომ თუკი არსებობს სურვილი, თქვენ ვერ მოდუნდებით. ისინი 
იმეორებენ: „დამარხეთ მიცვალებულები", რადგანაც თუ მეტისმე- 
ტად ღელავთ წარსულზე, ვერ შეძლებთ მოდუნებას. ისინი განაგ- 
რძობენ მტკიცებას: „დატკბით ამ წუთით". 

იესო ამბობს: „შეხედეთ ლილიებს. შეხედეთ შროშანებს მინ- 
დორში, ისინი არ შრომობენ, მაგრამ ბევრად მშვენიერები არიან, 
მათი დიდებულება უფრო საჩინოა, ვიდრე სოლომონ მეფის დი- 
დებულება. ისინი უფრო მიმზიდველი სურნელით არიან გარემო- 
ცულნი, ვიდრე ის, ვინც ოდესმე ყოფილა მეფე სოლომონის კარზე. 
შეხედეთ შროშანებს, დააკვირდით მათ!“ 

რაზე საუბრობს იგი? აი, რას გულისხმობს: „მოდუნდით! თქვენ 
არ გჭირდებათ ამისთვის შრომა, რადგან ყველაფერი გათვალის- 
წინებულია. იესო ამბობს: „თუ ღმერთი ზრუნავს ფრინველებზე, 

ცხოველებზე, ველურ ცხოველებზე, ხეებზე და მცენარეებზე, მაშ, 
რატომ ღელავთ? ნუთუ იგი თქვენზე არ იზრუნებს?“ ესაა მოდუ- 

ნება. რატომ ღელავგთ ასე ძლიერ მომავალზე? შეხედეთ ლილიებს, 

დააკვირდით მათ, გახდით მათნაირები და მოდუნდით. მოდუნება 

– ეს არაა პოზა, მოდუნება – ესაა თქვენი ენერგიის საერთო ტრან- 

სფორმაცია. 

ენერგიას შეიძლება ჰქონდეს ორი ასპჰექტი, ორი განზომილება. 

ერთი – მიზანმიმართულია, განსაზღვრული მიზნისკენ მოძრაობს. 

ამ ასპექტის მიხედვით წამი მხოლოდ საშუალებას წარმოადგენს, 

მიზანი კი სადღაც სხვა ადგილასაა. თქვენი ენერგიის ეს ასპექტი, 

თქვენი საქმიანობის ეს განზომილება ორიენტირებულია კონკ- 

რეტულ მიზნებზე. ყველაფერი საშუალებას წარმოადგენს, ასე 

თუ ისე, საქმე უნდა შესრულდეს, თქვენ მიზანს უნდა მიაღწიოთ, 

და მაშინ მოდუნდებით. მაგრამ ენქრგიის ამ სახისთვის მიზანი 

ყოველთვის მიუწვდომელია, რადგანაც ეს ენერგია განაგრძობს 

ყოველი წამის გარდაქმნას მომავალში რაღაცის მიღწევის საშუ- 

ალებად. მიზანი ყოველთვის ჰორიზონტზე რჩება. თქვენ სირბილს 

განაგრძობთ, მაგრამ მანძილი არ მცირდება. 

მაგრამ არის მეორე ასპექტიც, ენერგიის სხვა განზომილებაც 

– არამიზანმიმართული ზეიმი. მიზანი – აქ და ახლაა, და არა სადმე 

სხვა ადგილას. არსობრივად, თქვენ წარმოადგენთ მიზანს. სინამ– 

დვილეში, არ არსებობს სხვა მოქმედება, გარდა იმისა, რომ ამ მო- 

მენტში ათვალიეროთ შროშანები. როდესაც თქვენ ხართ მიზანი, 

როდესაც იგი არაა გადატანილი მომავალში, როდესაც არ არსე– 

ბობს რაღაც, რასაც უნდა მიაღწიოთ, უბრალოდ, უნდა იზეიმოთ. 

იმიტომ, რომ თქვენ უკვე მიაღწიეთ მიზანს, იგი აქაა. ეს – მოდუ– 

ნებაა, არამიზანმიმართული ენერგიაა. 

ამრიგად, ადამიანების ორი ტიპი არსებობს: მიზნის მაძი- 

ებელნი და მოზეიმენი. მიზანმიმართული ადამიანები შეშლილები 

არიან, ისინი მიდიან, მიდიან და მალე ჭკუიდან გადადიან. თავად 

შობენ თავიანთ სიგიჟეს. სიგიჟეს აქვს თვისება, რომ განვითარ– 

დეს. ადამიანები უფრო და უფრო ღრმად ეფლობიან მასში, შემდეგ 

კი მთლიანად იკარგებიან. პიროვნების მეორე ტიპი კი – არამიზან– 

მიმართულია – იგი არაფერს ეძებს, იგი ზეიმობს, 

და მე ამას გასწავლით: იყავით მოზეიმენი, იზეიმეთ! თქვენ 

ისედაც მეტისმეტად ბევრი გაქვთ: ყვავილები გაიფურჩქნენ, ჩი– 

ტები გალობენ, მზე ამოვიდა – იზეიმეთ! თქვენ სუნთქავთ და 

ცოცხალი ხართ, ცნობიერება გაქვთ – იზეიმეთ! უეცრად მოდუნ- 

დით და დაძაბულობა, ტანჯვები გაქრა. ენერგია, რომელიც ტანჯ- 

ვად იქცეოდა, მადლიერებად იქცევა, გული ღრმა მადლიერებით 

განაგრძობს ფეთქვას – ესაა სათნოება. ეს ყველაფერი სათნოებაა: 

გული ღრმა მადლიერებით ფეთქავს. 

არაფერი გაუკეთოთ სხეულს, უბრალოდ, მოადუნეთ იგი. 

ამისთვის არაფრის გაკეთება არაა საჭირო. გააცნობიერეთ 
ენერგიის არამიზანმიმართული მოძრაობა. იგი მიედინება, მაგრამ 
არა მიზნისკენ. იგი მიედინება, როგორც ზეიმი. იგი მოძრაობს არა 
მიზნის გამო, არამედ საკუთარი ენერგიის სიჭარბის გამო. 

ბავშვი ცეკვავს, დახტის, დარბის... ჰკითხეთ მას: „სად მიდი- 
ხსარ?“ იგი არსად მიდის – თქვენ მას სულელად მოეჩვენებით. ბაეშ- 
ვებს ყოველთვის ჰგონიათ, რომ დიდები სულელები არიან. რა სუ- 
ლელური კითხვაა: „სად მიდიხარ?“ რა აუცილებელია სადმე წასვ- 
ლა?! ბავშვს უჭირს თქვენს უადგილო კითხვაზე პასუხის გაცემა. 
ბავშვი არსად მიდის. იგი მხრებს იჩეჩავს და გიპასუხებთ: „არსად“. 
მიზანმიმართული გონება ჰკითხავს;: „მაშინ რატომ გარბიხარ?“ 

ჩვენთვის საქმიანობა მხოლოდ მაშინაა მნიშვნელოვანი, რო- 
დესაც მას რაღაცისკენ მივყავართ. მე კი გეუბნებით, რომ არსად 
გჭირდებათ წასვლა: აქ უკვე ყველაფერია. არსებობა დასრულე- 
ბული და მთლიანი ხდება ამ მომენტში, იგი მოცემულ მომენტამ- 
დე დაიყვანება, მასში გადაიღვრება, ერწყმის მას და აქ და ახლა 
იმყოფება. 

ბავშვი ტკბება ენერგიით, რომელიც მას ჭარბად აქვს. დარბის 
არა იმიტომ, რომ რაღაცას უნდა მიაღწიოს, არამედ იმიტომ, რომ 
ყველაფერი ჭარბად აქვს, იგი უნდა დარბოდეს. 

იმოქმედეთ არამიზანმიმართულად: აღივსეთ ენერგიით. გა- 

აზიარეთ, ნაცვლად იმისა, რომ ივაჭროთ. გაეცით იმიტომ, რომ 

შეგიძლიათ რაღაც გასცეთ, არ მიიღოთ უკან – რადგანაც სიღარი- 

ბეში აღმოჩნდებით. ყველა ვაჭარი ჯოჯოხეთში მიდის, თუ გსურთ 

რომ ყველაზე გამოჩენილი ვაჭრები და სპეკულანტები იპოვოთ, 

წადით ჯოჯოხეთში და იქ ნახავთ მათ. სამოთხე არაა ვაჭრებისთ- 

ვის. სამოთხე მოზეიმე ხალხისთვისაა. 

ქრისტიანულ თეოლოგიაში, კვლავ და კვლავ, მრავალი საუკუ- 

ნის განმავლობაში, კითხულობდნენ: „რას აკეთებენ ანგელოზები 

ცაში?“ ეს არსებითი კითხვაა ადამიანებისთვის, რომლებიც კონ- 

კრეტული მიზნებისკენ არიან მიმართულნი: „რას აკეთებენ ანგე- 

ლოზები ცაში?" როგორც ჩანს, არაფერს, იქ არაფერია საკეთებე- 

ლი. 

ვიღაცამ ჰკითხა მაისტერ ეკჰარტს: „რას აკეთებენ ანგელოზე- 

ბი სამოთხეში?“ მან უპასუხა: „რა სულელი ხარ! სამოთხე – ზეიმის 

ადგილია. ისინი არაფერს აკეთებენ. უბრალოდ, ზეიმობენ მის დი- 

დებას, მის ბრწყინვალებას, პოეზიას, მის ყვავილობას, მღერიან 

და ცეკვავენ – ზეიმობენ“. 
მაგრამ არ მგონია, რომ მაისტერ ეკჰარტის პასუხმა დააკმა- 

ყოფილა მკითხველი, რადგანაც ჩვენთვის საქმიანობას მხოლოდ 

მაშინ აქვს აზრი, როდესაც რაღაცისკენ, გარკვეული მიზნისკენ 

მივყავართ. 

გახსოვდეთ, რომ საქმიანობა კონკრეტულ მიზანზე ორიენ- 

ტირდება, მოქმედება კი – არა. მოქმედება – ეს ენერგიის ნაკადია, 

იგი მოცემულ მომენტში ხორციელდება, ეს პასუხია, მოუმზადებე- 

ლი, მოულოდნელი. ყოფიერება გხვდებათ, პირისპირ გეჩეხებათ, 

და პასუხიც მოდის. ჩიტები გალობენ, და თქვენ სიმღერას იწყებთ 

– ეს არაა საქმიანობა. ყველაფერი უეცრად ხდება. უეცრად რაღაც 

ხდება და თქვენ ღიღინს იწყებთ – სწორედ ესაა მოქმედება. 

თუ თქვენ უფრო აქტიურად ერთვებით მოქმედებაში, უფრო 

და უფრო ნაკლებად ხართ დაკავებული საქმიანობით, თქვენი 

ცხოვრება იცვლება, იგი ღრმა რელაქსაციად იქცევა. თქვენ აკე- 

თებთ, მაგრამ მშვიდი რჩებით. ბუდა არასოდეს იღლება. რატომ? 

იმიტომ, რომ იგი არაა შემსრულებელი. ყველაფერს, რაც კი გააჩ- 

ნია, იგი გასცემს, ამიტომაცაა გადავსებული. 

არაფერი გაუკეთოთ სხეულს, უბრალოდ, მოადუნეთ იგი. პირი 

მოკუმეთ და იყავით მდუმარებაში. 

პირი მართლაც ძალიან, ძალიან მნიშვნელოვანია, რადგანაც 

სწორედ იქ იბადება ყველაზე პირველი საქმიანობა, თქვენმა ტუ- 

ჩებმა დაიწყეს პირველი საქმიანობა. პირის ყველაზე ახლო მიდა- 

მოები – ყოველგვარი საქმიანობის დასაწყისია: თქვენ ჩაისუნთ- 

ქეთ, ტირილი დაიწყეთ, დედის ძუძუს ძებნა დაიწყეთ. აი, რატომ 

გირჩევთ ტილოპა: გააცნობიერეთ საქმიანობა, მოქმედებები, მო- 

დუნდით და მაგრად მოკუმეთ პირი. 

ყოველთვის, როცა მედიტაციისთვის ჯდებით, როცა ჩუმად 

ყოფნა გსურთ, უპირველესად პირი უნდა მოკუმოთ. თუ პირს ბო- 

ლომდე მოკუმავთ, ენა სასას შეეხება. ორივე ტუჩი მჭიდროდ მიებ- 

ჯინება ერთმანეთს. კარგად მოკუმეთ პირი და აკეთეთ ის, რაც 

გითხარით. 

თქვენ შეგიძლიათ ამის გაკეთება! არაა საჭირო დიდი ძალისხ- 

მევა იმისთვის, რომ პირი მოკუმოთ. შეგიძლიათ ქანდაკებასავით 

იჯდეთ მაგრად პირმოკუმული, მაგრამ ეს ვერ შეაჩერებს საქმი- 

ანობას. შიგნით ღრმად მაინც გაგრძელდება აზროვნების პრო- 

ცესი, და შესაბამისად თქვენ მაინც იგრძნობთ ნაზ ვიბრაციებს 

ტუჩებში. სხვა ვიბრაციები შესაძლოა ვერ შეამჩნიოთ, რადგან ძა- 

ლიან ნაზია, მაგრამ თუ ფიქრობთ, მაშინ თქვენი ტუჩები ცოტათი 

თრთის: ეს ძალიან ძნელად შესამჩნევი თრთოლვაა. 

თუ მართლა მოდუნდებით, თრთოლვა შეჩერდება. თქვენ არ 

ლაპარაკობთ, არ ქმნით საქმიანობას საკუთარ თავში. მაგრად მო- 

კუმეთ პირი და იყავით მდუმარებაში. შემდეგ კი – არ იფიქროთ. 

რა უნდა ქნათ? აზრები მოდიან და მიდიან. დაე, მოვიდნენ და 

წავიდნენ, ეს არაა არსებითი. არ ჩაერიოთ, გვერდზე გადექით. უბ- 

რალოდ, დააკვირდით, როგორ მიდიან და მოდიან ისინი, ეს არაა 

თქვენი საქმე. დამუწეთ პირი და დადუმდით. თანდათანობით აზ- 

რები ავტომატურად გაჩერდებიან – იმისთვის, რომ გაჩნდნენ, მათ 

თქვენი თანამშრომლობა სჭირდებათ. თუ თანამშრომლობთ მათ- 

თან, ისინი გაჩნდებიან, თუ ებრძვით – იგივე მოხდება, რადგანაც 

ორივე ეს მოქმედება თანამშრომლობაა: ერთი მის მხარეს, მეორე 

მის წინააღმდეგ. ისინი ორივენი საქმიანობის სხვადასხვა სახეს 

წარმოადგენენ. მხოლოდ დააკვირდით. 

პირის მოკუმვა ძალიან სასარგებლოა. მე ბევრ ადამიანს დავ- 

კვირვებივარ, ამიტომ ჯერ გთავაზობთ, რო8 დაამთქნაროთ: გა- 

აღეთ პირი რაც შეიძლება ფართოდ, მთელი ძალით დაამთქნარეთ, 

ისე რომ მტკივნეულიც კი იყოს. გაიმეორეთ იგივე ორჯერ ან სამ- 

ჯერ. ეს დაგეხმარებათ, რომ პირი უფრო დიდხანს გქონდეთ და- 

ხურული. შემდეგ კი ორი ან სამი წუთის განმავლობაში ხმამალლა 

იმეორეთ აბდაუბდა, ჯიბერიში. ყველაფერი, რაც გონებაში მო- 

დის, ხმამაღლა გაიმეორეთ და ამისგან“სიამოვნება მიიღეთ. შემ- 

დეგ კი მოკუმეთ პირი. 

უფრო ადვილია საპირისპირო ბოლოდან მოძრაობა. თუ 

გსურთ, რომ ხელი მოადუნოთ, ჯობია ჯერ მაქსიმალურად დაძა- 

ბოთ იგი. შეკარით მუშტი, მაქსიმალურად დაძაბეთ – გააკეთეთ 

საპირისპირო, შემდეგ კი მოდუნდით, და ამით ნერვული სისტემის 

უფრო ღრმა მოდუნებას მიაღწევთ. გააკეთეთ ჟესტები, გრიმასე- 

ბი, სახის მოძრაობები, დაიმახინჯეთ სახე, ამთქნარეთ, იმეორეთ 

ორი-სამი წუთი აბდაუბდა – შემდეგ კი მოკუმეთ პირი. დაძაბულო- 

ბა საშუალებას მოგცემთ, რომ უფრო ღრმად მოადუნოთ ტუჩები 

და პირი, შემდეგ კი დააკვირდით. მალე მდუმარებაში ჩაიძირებით. 

არსებობს მდუმარების ორი სახე. პირველი სახეა – მდუმარე- 

ბა, რომელიც შეგიძლიათ საკუთარ თავს აიძულოთ. იგი აგრესი- 

ულია, ძალადობრივია, გონებაზე ძალადობაა. მაგრამ არსებობს 

სხვა მდუმარებაც, რომელიც ეშვება ადამიანზე ისევე, როგორც 

ღამე ეშვება და მოგიპყრობთ. იყავით მიმღებნი, და იგი მოვა. მო- 

კუმეთ პირი, დააკვირდით, ნუ ეცდებით გაჩუმებას. თუ დადუმე- 

ბას ეცდებით, ამით რამდენიმეწნამიან დუმილს მიაღწევთ, რომელ- 

საც არანაირი მნიშვნელობა არ ექნება: შიგნით თქვენ დულილს გა- 

ნაგრძობთ, ასე რომ ნუ ეცდებით გაჩუმებას. შექმენით სიტუაცია, 

ნიადაგი, დათესეთ მასში თესლი და დაელოდეთ... 

„..გაათავის უფლეთ გონება და არაფერზე იფიქროთ. 

რას გააკეთებთ გონების გასასუფთავებლად? აზრები მოდიან 

და თქვენ აკვირდებით. დააკვირდით სიფრთხილით: პასიურად 

და არა აქტიურად. ეს ნატიფი მექანიზმებია, და თქვენ ყველა- 

ფერი უნდა გაიგოთ, წინააღმდეგ შემთხვევაში შესაძლოა რაღაც 

გაუშვათ ხელიდან. თუ წვრილმან დეტალს გაუშვებთ0, მთლი- 

ანი თავის ხარისხს შეიცვლის. დააკვირდით – პასიურად და არა 

აქტიურად. 

რაშია განსხვავება? როდესაც საყვარელ გოგოს ელოდებით, 

ამ დროს აქტიურად აკვირდებით. როდესაც ვინმე კართან ჩაივ- 

ლის, თქვენ წამოხტებით, რათა შეხედოთ, ის ხომ არ მოვიდა. თუ 

ფოთლები თრთიან ქარში, გეჩვენებათ, რომ ის მოვიდა. წამოხტე- 

ბით ხოლმე, გონება მწველი სურვილით ელოდება, იგი აქტიურია. 

არა, ეს ვერ დაგეხმარებათ. 

თუ თქვენ მეტისმეტად გწყურიათ და აქტიური ხართ, ეს ვერ 

მოგიტანთ მდუმარებას, ტილოპას, ან ჩემს მდუმარებას. იყავით 

პასიური. წარმოიდგინეთ. რომ მდინარის პირას ზიხართ, იგი მი- 

ედინება, თქვენ კი აკვირდებით. არც მწველი სურვილი გაქვთ, 

არც გეჩქარებათ, არც უკიდურესი საჭიროება. არავინ არაფერს 

გაიძულებთ. რომც დააგვიანოთ, არაფერს დაკარგავთ. უბრალოდ, 

აკვირდებით, უყურებთ. აქ სიტყვა „დაკვირვებაც" კი შეუსაბამოა, 

რადგანაც თავად სიტყვა „დაკვირვება" აქტიურობის შეგრძნებას 

იძლევა. მხოლოდ უყურებთ, მეტი არაფერი. მდინარის პირას ზი- 

ხართ, უყურებთ, ის კი მიედინება. ან ცას უყურებთ, ღრუბლები კი 

მოძრაობენ. 

ასეთი უმოქმედობა უკიდურესად მნიშვნელოვანია, გაიგეთ ეს. 

აქტიურობით შეპრყობილობა შეიძლება სურვილი გახდეს, აქტი- 

ური მოლოდინი გახდეს. თქვენ არსს კარგავთ, და საქმიანობა უკა- 

ნა კარიდან შემოდის. იყავით პასიური დამკვირვებელი. 

...გაათავისუფლეთ გონება და არაფერზე იფიქროთ. 

ასეთი სახის პასიურობა ავტომატურად ათავისუფლებს 

თქვენს გონებას. საქმიანობის მღელვარება, გონებრივი ენერგიის 

მღელვარება თანდათანობით ნელდება, და მცირე ტალღები ქრება 

თქვენი ცნობიერების ზედაპირიდან. იგი მდუმარე სარკე ხდება. 

...დაე, სხეულმა მსუბუქად დაისვენოს, ცარიელი ბამბუკივით. 

ეს ტილოპას ერთ-ერთი განსაკუთრებული მეთოდია. ყვე- 

ლა ოსტატი გამოიმუშავებს განსაკუთრებულ მეთოდს, რომლის 

მეშვეობითაც აღწევს გასხივოსნებას და რომლის მეშვეობითაც 

სხვებს ეხმარება. ასეთია ტილოპას განსაკუთრებულობა: 

დაე, სხეულმა მსუბუქად დაისვენოს, ცარიელი ბამბ უკივით. 

ბამბუკი შიგნით სრულიად ცარიელია. როდესაც ისვენებთ, 

ბამბუკის მსგავსად გრძნობთ თავს, ბამბუკის, რომელიც შიგნით 

სრულიად ცარიელია. ასეცაა: თქვენი სხეული ცარიელია, რო- 

გორც ბამბუკი. კანი, ძვლები, სისხლი – ეს ყველაფერი ბამბუკის 

ნაწილია. სივრცის შიგნით სიცარიელეა. 

როდესაც მდუმარებაში ზიხართ, პირი გაჩერებულია, ენა სა- 

სას ეხება და მუნჯად რჩება. არ ვიბრირებს იმის გამო, რომ აზ- 

რების წარმოქმნის პროცესი გრძელდება. გონება პასიურად ელო- 

დება, განსაკუთრებულს არაფერს ელის, თავს ცარიელი ბამბუკი- 

ვით გრძნობთ – და უეცრად შიგნით უსაზღვრო ენერგია იღვრე- 

ბა. თქვენ სავსე ხართ ამოუცნობით, იდუმალით, ღვთაებრივით. 

ცარიელი ბამბუკი ფლეიტა ხდება, და ღვთაებრივი იწყებს მასზე 

დაკვრას. როგორც კი ცარიელი ხდებით, მაშინვე ქრება ბარიერი, 

რომელიც თქვენში ღვთაებრივის შემოსვლას უშლის ხელს. 

სცადეთ, ეს ერთ-ერთი ყველაზე ლამაზი მედიტაციაა – როგორ 

გახდეთ ცარიელი ბამბუკი. აღარ გჭირდებათ სხვა რაღაცის გა- 

კეთება. თქვენ ხდებით იგი, და ყველაფერი დანარჩენი თავისით 

ხდება. უეცრად გრძნობთ, როგორ ეშვება რაღაც თქვენს სიცარი- 

ელეში. თქვენ წიაღი ხდებით, ახალი სიცოცხლე შემოდის თქვენში, 

თესლი ვარდება. და დგება წუთი, როდესაც ბამბუკი ბოლომდე 

ქრება. 

დაე, სხეულმა მსუბუქად დაისვენოს, ცარიელი ბამბუკივით. 

დარჩით მშვიდი, არ ისურვოთ სულიერი რაღაცები, არ ისურ- 

ვოთ სამოთხე ან თავად ლღლმერთიც კი. ღმერთი ვერ იქნება სა- 

სურველი – როცა თქვენში აღარაა სურვილი, იგი თავად მოდის. 

განთავისუფლება ვერ იქნება სასურველი იმიტომ, რომ სურვილი 

– ეს კაბალაა. როცა სურვილები არ გაქეთ, თავისუფალი ხართ. 

ბუდას მდგომარეობა ვერ იქნება სასურველი, რადგანაც სურვილი 

წინააღმდეგობას წარმოადგენს. როცა ბარიერი ქრება, თქვენში 

მოულოდნელად ბუდა ფეთქდება. თქვენში უკვე არის მარცვალი. 

როცა ცარიელი ხართ, შიგნით სივრცეა – თესლი ფეთქდება. 

დაე, სხეულმა მსუბუქად დაისვენოს, ცარიელი ბამბუკივით. 

არაფერი გასცეთ და მიიღოთ, შეინარჩუნეთ გონება სიმშვიდის 

მდგომარეობაში. 

არაფერია გასაცემი, არაფერია მისალები. ეს ყეელაფერი სრუ- 

ლიად ნორმალურია, ყველაფერი ასეცაა. არ არსებობს არანაირი 

საჭიროება, რომ რაღაც გასცეთ და რაღაც მიიღოთ. თქვენ ზედ- 

მიწევნით სრულყოფილი ხართ, როცა ისეთი ხართ, როგორიც 

ხართ. 

ეს აღმოსავლური სწავლება სრულიად გაუგებარი იყო დასავ- 

ლეთში. იქ ამბობენ: „რა სწავლებაა ეს? ადამიანები აღარ ისწრა- 

ფებენ, აღარ ეცდებიან მაღლა მოძრაობას. არანაირ ძალისხმევას 

არ ჩადებენ, რომ თავიანთი ხასიათი შეცვალონ, რომ თავიანთი 

სულელური მანერები კარგ მანერებად შეცვალონ. შესაძლოა, ეშ- 

მაკის მსხვერპლნი გახდნენ“. დასავლეთში სიტყვები „სრულყავი 

საკუთარი თავი“ ლოზუნგს წარმოადგენს; ამ ან სხვა სამყაროს 

საზღვრებში, მაგრამ სრულყავი. როგორ სრულვყოთ? როგორ 

გავხდეთ უფრო დიადი? 

აღმოსავლეთში ეს უფრო ღრმად გვესმის. სწორედ რაღაცისად- 

მი შესაბამისობის ძალისხმევა წარმოადგენს დაბრკოლებას, რადგა- 

ნაც თქვენ უკვე ატარებთ თქვენს არსს საკუთარ თაგთან. თქვენ არ 

გჭირდებათ – გახდეთ რაღაც. გააცნობიერეთ, ვინ ხართ, სულ ესაა. 

გააცნობიერეთ, ვინ იმალება თქვენ შიგნით. სრულყოფილებისას, 

თქვენ ყოველთვის იქნებით შფოთვებსა და ტანჯვაში, რადგანაც 

სწორედ სრულყოფილებისადმი სწრაფვას მიჰყავხართ არასწორი 

გზით. იგი მომავალს მნიშვნელოვანს ხდის, მიზანს – მთავარს, იდე- 

ალებს – სერიოზულს, და თქვენი გონება სურვილებით ივსება. 

სურვილით თქვენ ხელიდან უშვებთ. დაე, სურვილები ჩაწყნარ- 

დნენ, არ-სურვილის მდუმარე ტბა გახდეს, და გაგიკვირდებათ, 

რომ ყველაფერი, როგორც აღმოჩნდა, უკვე აქაა. და თქვენ გადა- 

იხარხარებთ ისე, როგორც ბოდჰიდჰარმა იცინოდა. 

ბოდჰიდჰარმას მიმდევრები ამბობენ, რომ თუ მდუმარენი ივ- 

ნებით, კვლავაც შეძლებთ მისი ხარხარის გაგებას. იგი დღემდე 
იცინის. მას შემდეგ არ შეუწყვეტია სიცილი. აი, რატომ გაიცინა: 

„რა ხუმრობაა ეს? თქვენ უკვე ხართ ის, ვინც გინდოდათ გამხდა- 

რიყავით! როგორ შეიძლება იყო წარმატებული, თუ უკვე წარმა- 

ტებული ხარ? როგორ შეგიძლიათ გახდეთ ის, ვინც უკვე ხართ?" 

ამიტომაც გაეცინა ბოდჰიდჰარმას. 

ბოდჰიდჰარმა ტილოპას თანამედროვე იყო. ისინი შესაძლოა 

იცნობდნენ ერთმანეთს, შესაძლოა პირადად არა, მაგრამ უნდა 

სცოდნოდათ ერთმანეთი... არსებობის ერთი და იმავე თვისების 

შესაბამისად. - 

არაფერი გასცეთ და მიიღოთ, შეინარჩუნეთ გონება სიმშვიდის 

მდგომარეობაში, მაჰამუდრა ჰგავს გონებას, რომელიც არაფერს 

ეჭიდება. 
გასხივოსნებას მაშინ აღწევთ, თუ არ ეჭიდებით, არყოფნა 

თქვენს ხელთაა, და მიაღწიეთ. 

მაჰამუდრა ჰგავს გონებას, რომელიც არაფერს ეჭჩდება. ამგ- 

ვარი პრაქტიკით დროთა განმავლობაში ბუდას მდგომარეობას 

მიაღწეეთ. 

რა უნდა აპრაქტიკოთ? ის, რომ უფრო და უფრო მშვიდი გახ- 

დეთ, უფრო და უფრო მეტად იყოთ აქ და ახლა, მოქმედებაში, და 

უფრო და უფრო ნაკლებად – საქმიანობაში. იყოთ უფრო მეტად 

ც·არიელი. პასიური, უფრო მეტად დამკვირვებელი: განურჩეველი, 

მოლოდინის გარეშე, სურვილების გარეშე. იყოთ ბედნიერი საკუ- 

თარ თავთან, ისეთი, როგორიც ხართ. იყოთ მოზეიმე. 

შემდეგ კი, ნებისმიერ დროს, როდესაც სიტუაცია მწიფდება 

და შესაბამისი სეზონი დგება, თქვენ ბუდად იფურჩქნებით. 

დღეისათვის საკმარისია. 

თავი 5 

თანდაყოლილი ჭქეშმარიტება 

სიმღერა გრძელდება: 

მანტრისა და პარამიტის პრაქტიკა: ინსტრუქციებს სუტრებ- 

სა და მცნებებში, წმინდა წერილებიდან ამოღებულ ცოდნას არ 

მივყავართ ამ თანდაყოლილი ჭეშმარიტების გაგებამდე, რამეთუ 
სურვილებით აღსავსე გონება მიზნისკენ უნდა ისწრაფოდეს, იგი 

მხოლოდ ფარავს სინათლეს. 

ის, ვინც ტანტრას მცნებებს მიჰყვება, უკვე განარჩევს და ცვლის 
სამაიის სულს. 

შეწყვიტეთ მოქმედებები, უარი თქვით სურვილებზე. დაე, აზ- 
რები მაღლა აფრინდნენ და დაბლა დაეშვან, როგორც სურთ, 
მსგავსად ოკეანის ტალღებისა. ' 

ვინც არ ცდილობს აზრებისგან თავის დაღწევას და მიუჯაჭვე- 
ლობის პრინციპს მიჰყვება, იგი ტანტრულ მცნებებს იცავს. 

ვინც უარს ამბობს სურვილებზე და არ ეჭიდება საგნებს, „წერი- 

ლების“ ნამდვილ აზრს სწვდება. 

ტანტრას პოზიცია - ესაა ტილოპას ნამდვილი ყოფიერება. 

თავდაპირველად უნდა გაიგოთ, როგორია ტანტრას პოზიცია. 

მხოლოდ მაშინ გახდება ნათელი, რის თქმას ცდილობს ტილოპა. 

ამრიგად, ცოტა რამ ტანტრას მიდგომის შესახებ: უპირველესად, 

ეს არაა პოზიცია, რადგანაც ტანტრა ცხოგრებას ობიექტურად 

განიხილავს, მის მთლიან სახეს განიხილავს. ეს არაა პოზიცია, 

რომლითაც შეგვიძლია ცხოვრებას შევხედოთ. ტანტრას არ გააჩ- 

ნია კონცეფციები, ეს არაა ფილოსოფია. ეს რელიგიაც კი არ არის. 

ტანტრას არ სჯერა სიტყვების, თეორიის ან დოქტრინების. მას 

სურს ისე უყუროს ცხოვრებას, რომ არ ჩართოს ფილოსოფია, 

თეორია ან თეოლოგია. მას სურს უყუროს ცხოვრებას, როგორც 

ასეთს, გონების ჩართვის გარეშე, რადგანაც ამას გამრუდებების- 

კენ მიეყავართ. გონება ვარაუდს დაიწყებს, ცნებების ჩანაცვლე- 

ბას დაიწყებს, და თქვენ ვერ გაიგებთ, რა რა არის. 

ტანტრა თავს არიდებს გონებას და ცხოვრებას პირისპირ 

ხვდება. არ ფიქრობს: „ეს კარგია“, „ეს ცუდია“, იგი მხოლოდ იმას 

ხვდება, რაც არის. ამიტომ ძნელია იმის თქმა, რომ ეს პოზიციაა, 

სინამდვილეში ეს არ არის პოზიცია. 

მეორე, რაც უნდა გახსოვდეთ: ტანტრა – დიდი მლიქევნელია, 

იგი ყველაფერს „კი“-ს ეუბნება. მის ლექსიკონში არაფერია სიტყ- 

ვა „არა“-ს მსგავსი. ტანტრაში არაა უარყოფა. იგი არასოდეს არა- 

ფერს ეუბნება „არა“-ს, რადგანაც „არა“-დან იწყება ბრძოლა და 
თქვენ ხდებით საკუთარი „მე", ეგო. როგორც კი რაიმეს „არა"-ს 

ეუბნებით, თქვენ უკვე გახდით საკუთარი „მე", ეგო. მაშინვე 

ჩნდება კონფლიქტი და თქვენ ომის მდგომარეობაში აღმოჩნდე- 
ბით. 

ტანტრას უყვარს, და უყვარს ულაპარაკოდ. იგი არასოდეს 

არაფერს ეუბნება „არას", რადგანაც ყველაფერი – ეს მთელის ნა- 

წილია, ყველაფრისთვის არსებობს რაღაც ადგილი მთელში. 

ამბობენ, რომ თუ ერთი წვეთი წყალი მაინც დააკლდება, მთელ 
ყოფიერებას წყურია. როდესაც ბაღში ყვავილს წყვეტთ, მთელი 
ყოფიერებიდან წყვეტთ რაღაცას. თქვენ ყვავილს ვნებთ და ამით 

მილიონობით ვარსკვლავსაც ვნებთ, რადგანაც ყველაფერი ურ- 
თიერთკავშირშია. ყველაფერი ერთიანობაში არსებობს, როგორც 
ორგანული ერთი მთლიანობა. ყოველი საგანი სხვა საგნებთანაა 

დაკავშირებული. 

ამიტომ ტანტრა „კი“-ს ამბობს უპირობოდ. ჯერ არ შექმნილა 

ცხოვრების ისეთი ხედვა, რომელშიც „კი“-ს რაიმე პირობების გა- 

რეშე იტყოდნენ: უბრალოდ, „კი“-ს. თქვენი არსებობიდან ქრება 

„არა“. როცა არ არის „არა“, როგორ შეიძლება იბრძოლოთ, როგორ 

შეიძლება იყოთ ომის მდგომარეობაში? თქვენ, უბრალოდ, მიცუ- 

ოშო 

რავთ, ერწყმით და ითქვიფებით. თქვენ ერთიანი გახდით., საზღვ- 

რები უკვე აღარ არსებობს. „არა" – საზღვრებს წარმოშობს. „არა" 

– წარმოადგენს საზღვარს თქვენ გარშემო. 

ყოველ ჯერზე, როცა „არა“-ს ამბობთ, დააკვირდით – მაშინვე 

რაღაც იკეტება. მაგრამ როდესაც „კი“-ს ამბობთ, ყოფიერება იხს- 

ნება. 

ნამდვილი ათეისტი – ის არის, ვინც განაგრძობს ცხოვრებისთ- 

ვის არა-ს თქმას. მისი განცხადება „არა” – ღმერთის წინააღმდეგ 

– სიმბოლურია. თქვენ შესაძლოა გწამდეთ ღმერთის, მაგრამ სიტ- 

ყვა „არა“-სთან ერთად რწმენა აღარ წარმოადგენს ფასეულობას 
და მაშინ თქვენი ღმერთი – უბრალოდ, ფოკუს-პოკუსია. მხოლოდ 

ტოტალური „კი" ქმნის ნამდვილ ღმერთს, აღმოაჩენს მას. როდე- 

საც ტოტალურად ეუბნებით ყოფიერებას ,„კი“-ს, მთელი ყოფიერე- 

ბა უეცრად ტრანსფორმირდება და მაშინ უკვე აღარაა ქვები, ხე- 

ები, აღარაა ადამიანები, მდინარეები, მთები, უეცრად ყველაფერი 

ერთიანი ხდება, და ეს ერთიანობა ღმერთია. 

ნამდვილი მორწმუნე ისაა, ვინც ყველაფერს „კი“-ს ეუბნება, 

არა მხოლოდ ღმერთს. გონება ხომ ძალიან ცბიერია. შეიძლება 

„კი" უთხრა ღმერთს და „არა" – მთელ სამყაროს. ასე ყოფილა. მი- 

ლიონობით ადამიანს დაუკარგავს ამის გამო მთელი ცხოვრება. 

ისინი „კი“-ს ეუბნებიან ღმერთს, და „არა"-ს – ცხოვრებას. 

სინამდვილეში, ასეთია მათი პოზიცია: როგორ შეიძლება 

ღმერთს უთხრა „კი" ისე, რომ ცხოვრებას არ უთხრა „არა"? ისი- 

ნი დაყოფას ქმნიან: უარყოფენ სამყაროს, რათა მიილონ ღმერთი. 

მაგრამ მიღება, რომელიც უარყოფაზეა დაფუძნებული, საერთოდ, 

არაა მიღება. ეს სიცრუეა, თვალთმაქცობაა. 

როგორ შეიძლება შემოქმედს დაეთანხმოთ, თუკი არ მიიღებთ 

იმას, რაც მან შექმნა? და თუ ქმნილებას ეუბნებით „არა"-ს, მაშინ 

როგორ შეგიძლიათ „კი"“ უთხრათ შემოქმედს? ისინი ერთიანნი 

არიან. შემოქმედი და მისი ქმნილება – არაა ორი ობიექტი: არის 

ქმნილება და არის შემოქმედი. არ არსებობს დაყოფა შემოქმედ- 

სა და შექმნილს შორის, ეს შემოქმედების უწყვეტი პროცესია. 

ერთ პოლუსზე შემოქმედება შემოქმედს ჰგავს, მეორე პოლუსზე 

– ქმნილებას, მაგრამ ორივე ეს პოლუსი – ერთი და იგივე მოვლე- 

ნაა. 

ტანტრას თანახმად, თუ თქვენ ამბობთ „კი“-ს, ეს უბრალოდ 

„კია“ და არ დგას „არა"-ს საწინააღმდეგოდ. თუმცალა ყველა 
რელიგია „არა"-ს ეუბნება სამყაროს და „კი"-ს – ღმერთს. ისინი 

„არა“-ს ეუბნებიან სამყაროს ნების საწინააღმდეგოდ, რათა მათი 

„კი“ უფრო ძლიერი გახდეს. მრავალი ე.წ. წმინდანი ამტკიცებდა: 

„ღმერთო, ჩვენ გიღებთ შენ, მაგრამ არა შენს სამყაროს“. რა მიღე- 
ბაა ეს? არის თუ არა ასე? არჩევანი თქვენზეა. თქვენ ყოფიერებას 
ორ ნაწილად ყოფთ, საკუთარ თავს ღმერთზე მაღლა აყენებთ. ამ- 
ბობთ: „ამას ვიღებთ, იმას კი – განვაგდებთ“. ამაშია განდეგილო- 
ბების მიზეზი. 

ის, ვინც უარყოფს, არაა რელიგიური ადამიანი. ტანტრას 
თვალსაზრისით – უარმყოფელი ეგოისტია. თავიდან იგი ნიეთებს 
აგროვებდა, და მისი ყურადღება სამყაროზე იყო კონცენტრირე- 
ბული, ახლა უარს ამბობს მათზე, მაგრამ მისი ყურადღება კელა- 
ვაც სამყაროზეა კონცენტრირებული. იგი ეგოისტად რჩება. მას 
თვითრეალიზაციის მოუხელთებელი მეთოდები აქვს, და ასე ხდე- 
ბა მოძრაობა სპირალზე, კიდევ და კიდევ... იგი კვლავ და კვლავ 
ბრუნდება სხვა სახიანი, სხვა ფერებში. 

ერთხელ ასეთი რამ მოხდა... 

სოფელში ჩასულს მოლა ნასრედინი მესტუმრა. იმ დღეებში იგი 
ნიუ-დელიში, დედაქალაქში ცხოვრობდა, და მეტისმეტად აღფრთო- 

ვანებული იყო ქალაქით. სოფლის მცირე ფორტისკენ გავემართეთ, 
და მან წამოიძახა: 

– ეს როგორ? ამას „ფორტს" ეძახით? ნიუ-დელიში უნდა ჩამოხვი- 

დეთ და იქ ნახოთ წითელი ფორტი. ეს არაფერია მასთან შედარებით! 

ჩვენ მდინარისკენ წავედით, და იგი წამოხტა: 

– თქვენ რა, ამას „მდინარეს" ეძახით? ცსხოვრებაში არასოღეს მი- 

ნახავს ასეთი ვიწრო და პატარა მდინარე. 

და ასე ხდებოდა ყველგან. შემდეგ სავსემთვარეობის ღამე დადგა 

და ვიფიქრე, რომ სხვა თუ არაფერი, სავსე მთვარის დროს მაინც იქ- 

ნებოდა ბედნიერი და არ გაახსენდებოდა „ეს პატარა სოფელი". მაგ- 

რამ არა, შეგცდი. მდინარესთან მივედით. მშვენიერი წყნარი საღამო 

იყო, მთვარე ამოვიდა... მე ნასრედინს შევხედე და ვუთხარი: 

– ნახე, რა დიდი მთვარეა. 

მან მთვარეს შეხედა, მხრები აიჩეჩა და თქვა: 

– ცუდი არაა ასეთი პატარა სოფლისთვის. 

ასეთია გონება. იგი ჯიუტია, სპირალზე მოძრაობს კელავ და 

კვლავ ერთი და იგივე. თქვენ შეგიძლიათ უარი თქვათ სამყაროზე, 

მაგრამ ვერ გახდებით მიღმიერი, კვლავაც ძალიან მიწიერი იქნებით. 

თუ შემოწმება გსურთ, მიდით ინდოელ ბერებთან, სადჰუებთან. 

ისინი კვლავინდებურად ძალიან მიწიერები არიან, აქ აქვთ ფესვე- 

ბი გადგმული. უარი თქვეს ყველაფერზე, მაგრამ მათი ყურადღება 

ამ სამყაროზეა კონცენტრირებული, უარყოფისკენაა მიმართული, 

ეგო-ცენტრირებულია, ეგოზე მიმართულია. ისინი ფიქრობენ, რომ 

უარის თქმით ღმერთს უახლოვდებიან, არა! რაღაცისთვის „არა“-ს 

თქმით ჯერ არავის არასოდეს მიუღწევია ღვთაებრიობამდე. 

ასეთია ტანტრას ხედვა. ტანტრა ამბობს: უთხარი „კი“, უთხა- 

რი „კი" ყეელაი·ჭერს· არ გჭირდებათ ბრძოლა, მდინარის გადაცურ- 

ვაც კი არ გჭირდებათ – უბრალოდ გაჰყევით დინებას. მდინარე 

თავისით მიედინება, საკუთარი ნებით, და ყველაფერი, რაც მასში 

დაცურავს, საბოლოო მიზანს – ოკეანეს – აღწევს. თქვენ არ ქმნით 

მღელვარებას, არ აგულიანებთ მდინარეს, უბრალოდ, მიცურავთ 

მასთან ერთად. მოძრაობთ, მიცურავთ და დუნდებით მასთან ერ- 

თად – ესაა ტანტრა. 

თუ „კი“-ს თქმას შეძლებთ, ღრმა მიღება გეწვევათ. როცა „კი"-ს 

ამბობთ, როგორ შეძლებთ წუწუნს? როგორ შეძლებთ, რომ უბე- 

დური იყოთ? ყველაფერი ისეთი გახდება, როგორიც უნდა იყოს. 

თქვენ არ ებრძვით, არ უარყოფთ – თქვენ ღებულობთ. გახსოვ- 

დეთ, ეს მიღება განსხვავდება ჩვეულებრივი მიღებისგან. 

ჩვეულებრივ ადამიანი იღებს სიტუაციას, როცა თავს უმწეოდ 

გრძნობს, ეს უძლური მიღებაა. იგი არსად მიგიყვანთ, უძლურება 

ვერსად მიგიყვანთ. ადამიანი იღებს სიტუაციას, როცა გამოუვალ 

მდგომარეობაში ხვდება: „ვერაფერს გააკეთებ, რა არის გამოსავა- 

ლი? უკიდურეს შემთხვევაში მიიღო, რომ სახე შეინარჩუნო“. 

ტანტრას მიღება – მიღების სხვა სახეა. იგი ზე-დაკმაყოფილების 

გრძნობიდან მომდინარეობს, ღრმა დაკმაყოფილებიდან – არა გა- 

მოუვალობიდან, სასოწარკვეთილებიდან, უმწეობიდან. იგი მოდის, 
როდესაც თქვენ არ ამბობთ „არა"-ს, იგი უეცრად ჩნდება თქვენში. 

მთელი თქვენი არსებობა ღრმა დაკმაყოფილებად იქცევა. 

ასეთ აღიარებაში არის თავისი სილამაზე. იგი არ წარმოად- 
გენს იძულებითს, თქვენ პრაქტიკაში არ გამოგიყენებიათ იგი. თუ 

პრაქტიკაში გამოიყენებთ, იგი ცრუ გახდება, პირფერული გახდე- 
ბა. პრაქტიკის შედეგად, თქვენ ორ ნაწილად დაიყოფით; ზედაპირ- 

ზე – აღიარება, სიღრმეში – ქაოსი, უარყოფა. შიგნით სიღრმეში 

თქვენ იდუღებთ და შესაძლოა ნებისმიერ წამს აფეთქდეთ. გარეგ- 
ნულად კი თავს მოაჩვენებთ, რომ ყველაფერი კარგადაა. 

ტანტრას მიღება ტოტალურია. იგი არ გყოფთ ორად. მსოფ- 
ლიოს ყველა რელიგია, ტანტრას გარდა, პიროვნების გახლეჩას 

იწვევს. ყველა რელიგიამ, გარდა ტანტრასი, შიზოფრენია შექმ- 
ნა. ისინი გყოფენ, ქმნიან კარგსაც და ცუდსაც. ისინი საუბრობენ 
სათნოებაზე, რომელსაც უნდა მიაღწიოთ, და მანკიერებაზე, რო- 
მელიც უნდა უარყოთ. ეშმაკი უნდა განაგდოთ, ღმერთი კი – მი- 

იღოთ. რელიგიები გახლეჩას და ბრძოლას ქმნიან თქვენ შიგნით. 

თქვენ გამუდმებით გრძნობთ დანაშაულს იმის გამო, რომ არ შე- 

გიძლიათ თქვენი იმ ნაწილის განადგურება, რომელიც არსობრი- 

ვად თქვენი ნაწილია. თქვენ შეგიძლიათ მას „ცუდი" უწოდოთ, შე- 

გიძლიათ სხვადასხვა სახელები დაარქვათ, არ აქვს მნიშვნელობა. 

როგორ შეიძლება მისი დანგრევა? თქვენ ხომ არ შეგიქმნიათ იგი? 

თქვენ მხოლოდ აღმოაჩინეთ, იგი მოცემული იყო. არის რისხვა, 

სექსი, სიხარბე – თქვენ არ შეგიქმნიათ ისინი, არამედ მოგეცათ, 

როგორც ცხოვრების ნაწილი, ისევე როგორც მოგეცათ თვალები 

და ხელები. თქვენ შეგიძლიათ უწოდოთ მათ მახინჯი ან ლამაზი 

სახელები, როგორც გენებოთ, მაგრამ ვერ შეძლებთ მათ განად- 

გურებას. 

ვერაფერს მოკლავთ ყოფიერებაში, ვერაფერს გაანადგურებთ. 

ტანტრა ამბობს, რომ ტრანსფორმაცია შესაძლებელია, მაგრამ 

დანგრევა, განადგურება – არა! ტრანსფორმაცია ხდება, როდესაც 

ბოლომდე იღებთ თქვენს ცხოვრებას. ყველაფერი მხოლოდ მაშინ 

დგება თავის ადგილას, როდესაც ყველაფერს იღებთ. რისხვასაც, 

სექსსაც, სიხარბესაც. მხოლოდ მაშინ ტრანსფორმირდება მთე- 

ლი თქვენი პიროვნება – თავისთავად, რაიმეს განდევნის გარეშე. 

თუკი ღებულობთ და ამბობთ „კი“-ს, ხდება გადაჯგუფება, და თუ 

მანამდე თქვენ შიგნით მშფოთვარე ხმაური იყო, ახლა მელოდია 

ჩნდება – იბადება მუსიკა, ჩნდება ჰარმონია. 

რა განსხვავებაა ხმაურს, კაკაფონიასა და მუსიკას შორის? 

იგივე ბგერითი ტალღები, სხვაგვარად ორგანიზებული. ხმაურში 

არ არის ცენტრი, მიუხედავად იმისა, რომ იგივე ნოტებია. როიალ- 

ზე გიჟი უკრავს, ნოტები იგივეა, ბგერაც იგივეა, მაგრამ გიჟი უკ- 

რავს – მას ცენტრი არ აქვს. თუკი შეძლებთ, რომ ხმაურის ცენტ- 
რი გამოყოთ, ეს ცენტრი მუსიკა გახდება. ყველაფერი ცენტრში 

ერთიანდება და ორგანული ხდება. თუ გიჟი უკრავს ფორტეპიანო- 

ზე, მაშინ ყოველი ნოტი ცალ-ცალკე, ინდივიდუალურად ჟღერს – 
ეს სიმრავლეა, ნოტების ბრბოა, და არა მელოდია. ხოლო როდესაც 

მუსიკოსი უკრავს იგივე ფორტეპიანოზე, მსგავსივე თითებით, 

ხდება ალქიმიური ცვლილება: ახლა იგივე ნოტები გაერთიანდა 

ორგანულ მთლიანობად, ახლა მათ ცენტრი აქეთ. ახლა ისინი ოჯა- 

ხია და არა ბრბო. ახლა მათ ნაზი სიყვარული აერთიანებთ, ახლა 

ისინი – ერთი მთლიანობაა. და ესაა ხელოვნება: ნოტების გაერთი- 

ანება სიყვარულის ფენომენით, რათა ისინი მელოდიური გახდნენ. 

ტანტრა ამბობს, რომ თქვენ – ისეთი, როგორიც ხართ – მოცე- 

მულ მომენტში ხმაურს წარმოადგენთ. ამაში არაფერია არასწორი 

– უბრალოდ, თქვენ ცენტრი არ გაქვთ. ხოლო თუ იგი არის, ყველა- 

ფერი მას ემორჩილება და ყველაფერი მშვენიერი ხდება. 

როცა გურჯიევი ბრაზდება, იგი მშვენიერია. როცა თქვენ 

ბრაზდებით – ეს სიმახინჯეა. რისხვა არც მახინჯია და არც ლამა- 

ზი. როცა იესო ბრაზობს, ეს, უბრალოდ, მუსიკაა. როდესაც იესომ 

წკეპლით ხელში ვაჭრები გაყარა ტაძრიდან, იყო ამაში რალღაც მო- 

უხელთებელი სილამაზე, რომელიც ბუდასაც კი არ გააჩნია, ბუდა 

ცალმხრივი ჩანს. ჩანს, რომ მასში არაა რისხვა, არ არის რისხვის 

დაძაბულობა, რისხვის პიკანტურობა და მარილი. იესოს რისხ- 

ვა მისი პიროვნების განუყოფელი ნაწილი გახდა – არაფერი იქნა 

უარყოფილი, ყველაფერი მიღებულ იქნა. 
მაგრამ იესო ტილოპასთან შედარებით – არაფერია... ტანტრას 

ოსტატები, უბრალოდ, ველური ყვავილები არიან, ისინი ყველა- 

ფერს მოიცავენ საკუთარ თავში. ალბათ გინახავთ ბოდჰიდჰარმას 
გამოსახულებები. თუ არ გინახავთ, ნახეთ – ისეთი მრისხანენი 
არიან, რომ თუ ბოდჰიდჰარმას გამოსახულებაზე ღამით, მარტო 

მედიტირებთ, ვერ დაიძინებთ. ამბობენ, ვისაც შეხედავს, იმ კაცს 
ღამით კოშმარები დაესიზმრება, ბოდჰიდჰარმა თავის მრისხანე 
თვალს არ მოაშორებს. ამბობენ, ბოდჰიდჰარმას და ტილოპასაც 

ლაპარაკისას ლომის ღრიალს, ჭექა-ქუხილის, ჩანჩქერის ველურ 
გრიალს მიუგავდათ ხმაო. 

მაგრამ თუ ადროებთ და ძალიან არ იჩქარებთ განსჯისას, მათ- 
ში იპოვით უდიდეს სიყვარულს, რომელიც მათ გულებს ავსებს. 
მათში მუსიკას, მელოდიას იგრძნობთ. უეცრად მიხვდებით, რომ 
ისინი არაფერს უარყოფენ. მათ ყველაფერი შეიწოვეს, სისასტი- 

ჰეც კი. ლომი მშვენიერია, მისი სისასტიკეც კი ლამაზია. წაარ- 
თვით ლომს სისასტიკე, და იგი, უბრალოდ, ფიტული გახდება, 
მკვდარი ლომი გახდება. 

ტანტრა ირწმუნება, რომ ყველაფერი მიღებული უნდა იქნას, 

ყველაფერი, გახსოვდეთ – უპირობოდ ყველაფერი. სექსი მიღებუ- 
ლი უნდა იყოს, მაშინ იგი უზარმაზარი ძალა ხდება. ბუდა, ტილო- 

პა, იესო ასეთსავე მაგნეტურ ძალას ფლობენ. რატომ? მათ მიიღეს 

სექსი. სექსი – ადამიანის მაგნეტიზმია. თქვენ უეცრად გიყვარდე- 

ბათ ისინი. როგორც კი თქვენი გზები გადაიკვეთება, თქვენ სრუ- 

ლიად სხვა სამყარო შეგისრუტავთ. რაღაც ახალი შეგისრუტავთ 

და ჩვეული სამყაროდან გამოგგლეჯთ, რაღაც ისეთი, რაზეც არც 

კი გიოცნებიათ. რა ძალაა ეს? იგივე სექსი, მაგრამ გარდაქმნი- 

ლი, ახლა იგი მაგნეტიზმი გახდა, ქარიზმა გახდა. ბუდამ შეიწოვა 

რისხვა, და იგი თანაგრძნობად იქცა. იესო მათრახს იღებს ხელში 

– ასევე თანაგრძნობის გამო. როცა იესო განრისხებული ლაპარა– 

კობს, ეს თანაგრძნობაა. 

დაიმახსოვრეთ შემდეგი: ტანტრა ბოლომდე გღებულობთ. 

როცა ჩემთან მოდიხართ, მე ბოლომდე გღებულობთ. აქ იმისთვის 

არ ვარ, რომ რაღაცის უარყოფაში დაგეხმაროთ. აქ იმისთვის ვარ, 

რომ შეცვლაში დაგეხმაროთ, ყველა თქვენი ენერგიის ცენტრის 

მოპოვებაში, ერთ ცენტრად შეკვრაში დაგეხმაროთ. გეუბნებით, 

რომ უფრო მდიდარი გახდებით, თუ შეიწოვთ რისხვას, სექსს, სი- 

ძულვილს, შურს, – ეს ცხოვრების სანელებლებია, და მათ გემოს 

იგრძნობთ... თქვენ არ დაკარგავთ გემოს, პირიქით გაამდიდრებთ 

მას. აუცილებლად გჭირდებათ ცოტა მარილი. რისხვა ზუსტად იმ 

მოცულობით არსებობს, რაც საჭიროა. როცა იგი თქვენზე უფ- 

ლობს, მაშინ საზიზღარი ხდება. თუ მხოლოდ მარილს შექამთ, 

მოკვდებით. მაგრამ მარილი აუცილებელია განსაზღვრული პრო- 

პორციით, აუცილებელზე აუცილებელია. დაიმახსოვრეთ ეს. 

თქვენს გზაზე მრავალ ადამიანს შეხვდებით, რომლებსაც 

თქვენი დასახიჩრების ან დანაწევრების სურვილი ექნებათ. ისინი 

იტყვიან: „ეს ცუდი ხელია, მოიჭერი იგი! ეს ცუდი თვალია, ამოიგ– 

დე იგი! რისხვა – ცუდია, სიძულვილი – ცუდია, სექსი – ცუდია·· ეს 

ადამიანები განაგრძობენ თქვენს დაჭრას, და იმ მომენტში, როცა 

შეგეშვებიან, თქვენ უკვე პარალიზებული და დასახიჩრებული იქ- 

ნებით. თქვეენში არ რჩება სიცოცხლე. სწორედ ასე გახდა თითქმის 

მთელი ჩვენი ცივილიზაცია პარალიზებული და დასახიჩრებული.- 

თუკი ტანტრა არ ხდება მთელი ადამიანური გონის საფუძველი, 

ადამიანი ვერ იქნება მთლიანი, რადგანაც არც ერთი სხვა კონცეფ– 

ცია არ იღებს პიროვნებას მისი სიმრთელით. მაგრამ მიღება, კიდევ 

ერთხელ გაიხსენეთ, სისავსისგან მოდის და არა უძლურებისგან. 

ვიღაც ცხოვრობს თავის ცხოვრებას, ვიღაც მის მიღმა გადის: 

მისი ყოველი ელფერი აუცილებელია, და მისი გემო უნდა გაისინ- 

ჯოს. შეცდომას და სწორი გზიდან გადახვევასაც კი აზრი აქვს, 

რადგანაც თუ არასოდეს გადაგიხვევიათ გზიდან, გასხივოსნებას 

ვერ მიაღწევთ, გერასოდეს აღივსებით უბრალოებით. შეიძლება 

იყოთ გლახაკი, მაგრამ ვერასოდეს იქნებით უბრალო, გლახაკად 
ყოფნა არ ნიშნავს უბრალოდ ყოფნას. 

უბრალოების მიღმა აუცილებლად დგას ძალიან ღრმა და რთუ- 
ლი გამოცდილება. გლახაკს კი ეს არ აქვს. იგი შეიძლება სულელი 
იყოს, მაგრამ არა ბრძენი. ბრძენი ისაა, ვინც ყველა ადამიანური 

ცოდვა განიცადა, ვინც არაფერს უარყოფდა, არაფერს უწოდებ- 

და „ცოდვას", ვინც მიიღო ის, რაც მოხდა, საშუალება მისცა, რომ 
მომხდარიყო, ვინც ტალღასთან ერთად მოძრაობდა, ვინც დინებამ 

წაიღო, ვინც ცდებოდა და ჯოჯოხეთში ხვდებოდა. 
ნიცშემ თქვა: „თუკი ხეს სურს, რომ ცას მისწვდეს, მისი ფესვე- 

ბი თავად ჯოჯოხეთში უნდა ვეძებოთ“. იგი მართალია. თუ გსურთ, 
რომ ცაში გაიფურჩქნოთ, თქვენი ფესვებით ყველაზე ღრმა ჯო- 
ჯოხეთს უნდა მისწვდეთ მიწაზე. 

როცა ცოდვილი ბრძენი ხდება, ბრძენი მშვენიერებას მოიპო–- 
ვებს. როცა ბრძენი მხოლოდ ბრძენია და ცოდვილი არ ყოფილა, 
ის, უბრალოდ, გლახაკია, რომელმაც ცხოვრება ხელიდან გაუშვა. 
და არ არსებობს სათნოება, რომელსაც შეუძლია გამოვლინდეს, 
თუკი ადამიანი არ დაიკარგა და გზას არ გადაუხვია. 

არსებობს ლამაზი იგავი, რომელსაც იესო ჰყვება... 

მამას ორი შვილი ჰყავდა. უმცროსმა თავისი წილი მემკვიდრე- 
ობა მოითხოვა და უაზროდ გაფლანგა – ღვინოსა და ქალებში. მეორე 
შვილი მამასთან დარჩა, გულმოდგინედ მუშაობდა ფერმაში, დიდი 
სიმდიდრე დააგროვა. ერთხელაც, გზააცდენილმა, გაღარიბებულმა 

ვაჟმა მამამისს შეატყობინა: 

– მე ვბრუნდები, მე სულელი ვიყავი, უაზროდ გავფლანგე შენი 
სიმდიდრე. მაპატიე. ახლა აღარსად წავალ, მიმიღე, ვბრუნდები. 

და მამამ თქვა: 

– აღვნიშნოთ ეს მოვლენა. დაკალით ყველაზე მსუქანი ცხვარი, 

მოამზადეთ ბევრი გემრიელი საჭმელი, დაარიგეთ ტკბილეულობა 

მთელ ქალაქში და იპოვეთ ყველაზე ძველი ღვინო. დაე, იყოს ზეიმი, 

ჩემი გზააცდენილი შვილი დაბრუნდა. 

სოფლის რამდენიმე მაცხოვრებელი მაშინეე მეორე ვაჟთან წავი- 

და და შეატყობინა: 

– ნახე, რა უსამართლობაა! შენ მამასთან იყავი, ემსახურებოდი 

მას, არასოდეს შემცდარხარ, არაფერი გაგიკეთებია მისი ნების სა- 

წინააღმდეგოდ, მაგრამ არასოდეს ყოფილა ზეიმი შენს სახელზე. ახ- 

ლა კი ბრუნდება ეს უძღები შვილი, ეს გლახაკი, რომელმაც უაზროდ 

გაფლანგა მამის ქონება, გლახაკი, რომელიც ცოდვაში ცხოვრობს. 

რა უსამართლობაა! მამაშენი ზეიმს აწყობს, წადი ქალაქში! უკვე და- 

არიგეს ტკბილეული, დიდი სუფრა იქნება. 

რა თქმა უნდა, უფროსი ვაჟი ძალიან, ძალიან გაბრაზდა. მამას- 

თან ძალიან დანაღვლიანებული მივიდა და უთხრა: 

– რა უსამართლობაა?! ერთი ცხვარიც კი არ დაგიკლავს ჩემი გუ- 

ლისთვის, ერთი საჩუქარიც კი არ მოგიცია ჩემთვის. ახლა კი, ბრუნ- 

დება ჩემი ძმა, რომელმაც უაზროდ გაფლანგა შენ მიერ ბოძებული 

მთელი სიმდიდრე – და შენ ამას ზეიმობ?! 

მამამ უთხრა: 

– დიახ, ეს ასეა, შენ ყოველთვის ჩემთან იყავი და რა უნდა გვე- 

ზეიმა. მაგრამ მისი დაბრუნება უნდა აღინიშნოს, ის ხომ გზააბნეული 

ცხვარია და ბრუნდება. 

ქრისტიანებს ბოლომდე არ ესმით ამ იგავის მნიშვნელობა. 

არსობრივად მან იგივე თქვა, რაც მე, რასაც ტანტრა ამბობს. ეს 

ტანტრას იგავია. იგი ნიშნავს, რომ თუ ყოგელთვის სწორ გზაზე 
იდგებით, ვერ იზეიმებთ არსებობას. გლახაკი იქნებით, ცხოვრე- 

ბა ვერ გაგამდიდრებთ. თქვენში მარილი არ იჟნება. სანელებლე- 

ბის გარეშე იქნებით. ძალიან უბრალო და კარგი იქნებით, მაგრამ 

თქვენს სიკეთეში არ იქნება რთული ჰარმონია. თქვენ – ცალკე- 

ული ნოტი ხართ, და არა მელოდიად გარდაქმნილი მილიონობით 

ნოტი, თქვენ სწორი ხაზი არ ხართ, გამრუდებების და კუთხეების 

გარეშე. ეს გამრუდებები, ეს კუთხეები სილამაზეს იძლევიან, 

ისინი ცხოვრებას უფრო იდუმალს და ღრმას ხდიან. სხვაგვარად 

ძალიან პატარა იქნებით თქვენს სიწმინდეში, თქვენში არანაირი 

სიღრმე არ იქნება. 

ამიტომაც ტანტრა ამბობს, რომ ყველაფერი მშვენიერია. ცოდ- 

ვაც კი მშვენიერია, რადგან იგი სიღრმეს აძლევს თქვენს სიწმინ- 

დეს. შეცდომაც მშვენიერია, რადგანაც როდესაც ბრუნდებით, 
უფრო მდიდარი ხართ. სამყაროს სჭირდება, რომ თავდავიწყებამ- 

დე გადავეშვათ მასში, შემდეგ კი... უკან დავბრუნდეთ. 
ადამიანები მეკითხებიან: „რატომ არსებობს ეს სამყარო, თუკი 

ღმერთი მის წინააღმდეგაა? რატომ დაგვტოვა მან ამ სამყაროში, 
კარმის, ცოდვებისა და შეცდომების სამყაროში? რატომ გვტო- 
ვებს აქ? ხომ შეუძლია დაგვაბრუნოს?“ ეს შეუძლებელია. მაშინ 
თქვენ მცირე და ზედაპირული იქნებით. თქვენ მიგდებული უნდა 

იყოთ სამყაროს ყველაზე უკიდურეს კუთხეში და დამოუკიდებ- 
ლად უნდა დაბრუნდეთ. ამ დაბრუნებაში არის რაღაც, რაც თქვე- 
ნი პიროვნების კრისტალიზაციას წარმოადგენს. 

ტანტრა ყველაფერს იღებს, ყველა ცხოვრებას. ამიტომ ვერ 
გახდება ტანტრა ფართოდ გავრცელებული იდეოლოგია. ეს პე- 
რიფერიის იდეოლოგიაა, საზღვრის იდეოლოგიაა, იგი საზოგადო- 
ების, ცივილიზაციის მიღმაა, რადგანაც ცივილიზაციამ ამჯობინა 
მცირე ყოფილიყო, კარგი, მაგრამ მცირე. ცივილიზაციამ უარყო- 
ფა გადაწყვიტა: „არას“ თქმა გადაწყვიტა მრავალი რამისთვის. 
ცივილიზაცია არც ისეთი გამბედავია, ყველაფერი მიიღოს, რასაც 

ცხოვრება იძლევა. 

უფრო მეტი სიმამაცე ის არის, რომ ყველაფერი მივიღოთ, რა- 

საც ცხოვრება გვაძლევს. სწორედ ამაში ვცდილობ, დაგეხმაროთ 

– მიიღოთ ყველაფერი, რასაც ცხოვრება გთავაზობთ ღრმა თავმ- 

დაბლობით, როგორც საჩუქარი. მაგრამ მე იმასაც ვგულისხმობ, 

რაზეც საზოგადოებამ გასწავლათ, რომ „არასწორი“ ან „ცუდი“ 

დაარქვათ. მიიღეთ სექსი, და დადგება ყვავილობა, მისგან გაჩნ- 

დება ბრაჰმაჩარია, სისუფთავე, უმანკოება, ქალწულობა – მაგრამ 

ეს იქნება უკიდურესად ზღვარს იქით, რომელსაც გონება ვერ მიწ- 

ვდება. 
გამოცდილების წყალობით გადიან საზღვრებს მიღმა. 

ცხოვრების ბნელ სივრცეებში გადასული ადამიანი თვალებს 

ავარჯიშებს და სინათლის დანახვას სიბნელეშიც კი იწყებს. რა სი- 

ლამაზეა ეს, თუკი სინათლის დანახვა დღისით შეგიძლიათ! მაგრამ 

თუ თქვენი თვალები ისე შეეჩვივნენ სიბნელეს, რომ ყველაზე ბნელ 

ღამეშიც კი შეგიძლიათ დაინახოთ მასში დაფარული სინათლე, – 

აი, ეს არის სილამაზე! როცა ყველაზე ბნელ ღამეში შეგიძლიათ 

დაინახოთ დილა, ესაა სილამაზე, მაშინ მიაღწიეთ გასხივოსნებას. 
როდესაც უმდაბლესში შეგიძლიათ უმაღლესი დაინახოთ, როცა 

ჯოჯოხეთშიც კი შეგიძლიათ შექმნათ სამოთხე, მაშინ ცხოვრების 

შემოქმედი გახდით. ტანტრას სურს, რომ ცხოვრების შემოქმედე- 

ბი გაგხადოთ – არა უარმყოფელნი, არამედ დიადი მიმღებნი. 

მიიღეთ, და თანდათანობით იგრძნობთ, რომ რაც უფრო მეტს 

იღებთ, მით უფრო ნაკლებად გიჩნდებათ სურვილები, შეიძლება 

დარჩეს სურვილი, თუკი თქვენ იღებთ? ყველაფერს იღებთ, რაც 

არ უნდა მოხდეს. არ არის სხვა მოქმედება. მომენტიდან მომენ- 

ტამდე ღრმა მიღებით ცხოვრობთ. იზრდებით გარკვეული მიზნის 

გარეშე, სადმე სიარულის გარეშე, ვინმე, ან რამე სხვად გახდომის 

სურვილის გარეშე. 

ტანტრა ამბობს: „იყავი ის, ვინც ხარ“, და ეს ერთადერთი არ- 

სებობაა, რომელსაც შეგიძლიათ ოდესმე მიაღწიოთ. როდესაც 

ღებულობთ, სურვილები ქრება, თქვენს არსებაში თავისთავად შე- 

მოდის სურვილების არარსებობა. თქვენ არ შეგიძლიათ ვარჯიში, 

არ შეგიძლიათ აიძულოთ საკუთარ თავს ამის გაკეთება. არ შეგიძ- 

ლიათ სურვილების ამოძირკვა – ისინი მხოლოდ მაშინ ქრებიან, 
როდესაც თქვენ ღებულობთ. 

და როდესაც უეცრად ხდება, რომ თქვენ ყველაფერს მთლი- 

ანობაში ღებულობთ, რომ ყველა სურვილი წავიდა, მაშინ დგება 

უეცარი გასხივოსნება. ეს მოულოდნელად ხდება, თქვენი მხრი- 

დან ყოველგვარი ძალისხმევის გარეშე. ეს ყველაზე დიდი ძღვენია, 

რომელიც ყოფიერებას შეუძლია მოგცეთ. 

ასეთია ტანტრას პოზიცია სიცოცხლესთან მიმართებაში. არ 

არსებობს სხვა ცხოვრება, გარდა ამ ცხოვრებისა, და არ არსებობს 
სხვა სამყარო, გარდა ამ სამყაროსი. სწორედ ეს ჭეშმარიტი ხამ- 
სარაა ნირვანა. უბრალოდ, ცოტათი უფრო გამგები უნდა იყოთ, 

უფრო მიმღები, უფრო ბავშვურად უშუალო, ნაკლებად ეგოისტუ- 
რი. 

ახლა, ტილოპას სუტრა: 

მანტრისა და პარამიტის პრაქტიკა: ინსტრუქციებს სუტრებსა 
და მცნებებში, წმინდა წერილებიდან ამოღებულ ცოდნას, არ მივ- 

ყავართ ამ თანდაყოლილი ჭეშმარიტების აღწერამდე. 

ვერ დაგეხმარებიან ვერც ვედები და ვერც ბიბლია. მანტრას 

პრაქტიკა ვერაფრით დაგეხმარებათ, პირიქით, შესაძლოა დაბრ- 
კოლებაც კი გახდეს. რა არის „მანტრა“? რას აკეთებთ, როდესაც 
მანტრას გალობთ? რა არის მაჰარიში მაჰეშ იოგის სწავლება, რო- 

დესაც იგი ტრანსცენდენტურ მედიტაციას ასწავლის? იგი გირ- 
ჩევთ, რომ გონებაში გამუდმებით გაიმეოროთ გარკვეული სიტყვა 
ან გარკვეული მანტრა: „რამ, რამ, რამ; ომ, ომ, ომ". რაიმე, თავად 
თქვენი სახელიც კი იმუშავებს, რადგანაც საქმე თავად სიტყვაში 
არაა. საქმე ის არის, რომ თუკი გამუდმებით იმეორებთ რაღაცას, 
რიტმი ჩნდება. 

როდესაც გამუდმებით იმეორებთ რაღაც სიტყვას, თქვენ შიგ- 
ნით რიტმი ჩნდება: „რამ, რამ, რამ", – ჩნდება რიტმი, ამასთან 
ერთგვაროვანი. ყოველთვის, როდესაც გამუდმებით იმეორებთ 
ერთსა და იმავე სიტყვას, იგი მონოტონურად ჟღერს. ამ მონოტო- 
ნურობის შედეგად ძილი გერევათ. ეს იგივე ჰიპნოზია, თვითპიპ- 
ნოზია, მანტრას გამეორება თვითჰიპნოზს წარმოადგენს. თქვენ 

საკუთარი მონოტონური ბგერა-რიტმისგან თერებით. 

ეს კარგია! აქ ცუდი არაფერია, ეს თქვენს ძილს გააუმჯობე- 

სებს, უფრო საღს გაგხდით. თუ დაიღალეთ, ასეთი გამეორება შე- 

საფერისი ფსიქოლოგიური ფანდია. თავს უფრო საღად იგრძნობთ, 

ვიდრე ჩვეულებრივი ძილისგან გამოღვიძების დროს, რადგანაც 

ჩვეულებრივი ძილი ვერ შეაღწევს ისე ღრმად, როგორც მანტრას 

ძილი. რადგანაც ჩვეულებრივ ძილში უამრავი აზრი და ოცნება 

ჩნდება, ისინი მძინარეს აწუხებენ, მაგრამ თუკი გამუდმებით იმე- 

ორებთ გარკვეულ მანტრას, მანტრის გარდა არაფერი გაჩნდება. 

მას ძალიან, ძალიან ღრმა და გამაჯანსაღებელი ძილი მოაქვს. 

იოგაში არსებობს განსაკუთრებული სიტყვა ამის ალღსანიშნა- 

ვად: სანსკრიტზე ძილს „ნიდრა“ ეწოდება, ხოლო ძილს, რომელიც 

მანტრული გალობით იქმნება – „მანტრა" ეწოდება. ეს უფრო ღრმა 

ძილია, მაგრამ კვლავინდებურად ძილია. მას „იოგა-მანტრა" ეწო- 

დება: მანტრის გალობის შედეგად მოსული ძილი. 

თუ თქვენ მოუსვენარი ძილი გაქვთ, მაშინ ტმ, ტრანსცენ- 

დენტური მედიტაცია შესაძლოა სასარგებლო იყოს. აი, თურმე, 
რატომ იყო ამერიკაში მაჰარიშის დიდი გავლენა – იმიტომ, რომ 

ამერიკა ყველაზე მოუსვენარი ქვეყანაა, განსაკუთრებით როცა 

საქმე ძილს ეხება. იქ იმდენ ტრანკვილიზ·პტორს. იმდენ დამამშ- 

ვიდებელს იყენებენ. ადამიანებმა დაკარგეს ძილის ბუნებრივი პი- 

ტენციალი – აქედან მოდის მაჰარიშის გავლენა. ინდოეთში არავინ 

ღელავს ტმ-ზე, რადგანაც ადამიანებს უკვე ისე ღრმად სძინავთ, 

რომ მათი გაღვიძება რთულია. 

მანტრა უშფოთველ ძილს იძლევა, მაგრამ რადგანაც ეს შესაძ- 

ლებელი ხდება, ეს კარგია, მაგრამ არ იფიქროთ, რომ ეს მედიტა- 

ციაა, წინააღმდეგ შემთხვევაში მსხვერპლი გახდებით. არ იფიქ- 

როთ, რომ ეს მედიტაციაა. ეს, უბრალოდ, ფსიქიკური ტრანკვილი- 

ზატორია. ეს ისეთივე ქიმიაა, როგორც ნებისმიერი დამაძინებელი 

აბი, რადგანაც ბგერა სხეულის ქიმიას ცვლის. ბგერა – თქვენი 
სხეულის ქიმიის ნაწილია. აი, რატომაა, რომ გარკვეული მუსი- 

კის ზემოქმედების ქვეშ თავს ძალიან, ძალიან განახლებულად 

გრძნობთ. მუსიკა გიპყრობთ, განგწმენდთ, თითქოს ტანზე წყალი 

გადაგექლოთ. ბგერა თქვენი სხეულის ქიმიას ცვლის. არსებობს 
გარკვეული მუსიკა, რომელიც ძალზე ვნებიანად და სექსუალუ- 

რად გაქცევთ, ღილაკზე უბრალოდ თითის დაჭერით, ბგერები 

თქვენი სხეულის ქიმიას ცვლიან. 

მანტრა შინაგან მუსიკას ერთი ნოტით ქმნის. მონოტონურო- 

ბა მისი საფუძველია. არაა აუცილებელი მაჰარიში მაჰეშ იოგის 

შეეკითხოთ – ყველა დედამ იცის ამის შესახებ. ყოველ ჯერზე, 

როცა ბავშვი მოუსვენრადაა, იავნანას უმღერის. იავნანა მანტ- 

რაა: მხოლოდ ორი ან სამი სიტყვა, აზრიც კი არაა მათში, არც 
სჭირდება. იგი გვერდით უზის ბავშვს, ან გულთან ჰყავს მიკრუ- 
ლი – გულისცემა ასევე მონოტონური მუსიკაა. ამიტომ, როდესაც 

ბავშვი მოუსვენრადაა, დედა მის თავს გულზე იდებს, გულისცე- 
მა მანტრა ხდება, და ბავშვი ტყუვდება, იძინებს. და თუ ბავშვი 
ცოტათი წამოიზარდა და ასე ადვილად ვერ მოტყუვდება, მაშინ 
იავნანას უმღერის, მონოტონურად იმეორებს ორ ან სამ სიტყვას. 
ერთფეროვნება მუშაობს, ბავშვი იძინებს, ამაში ცუდი არაფერია – 

ეს უკეთესი ტრანკვილიზატორია, ვიდრე რომელიმე ქიმიური აბი. 
მაგრამ ეს მაინც ტრანკვილიზატორია, აბია, მოუხელთებელი ბგე- 
რითი აბია, იგი ორგანიზმის ქიმიურ შემადგენლობაზე მოქმედებს. 
ასე რომ, თუ მოუსვენარი ძილი გაქვთ, თუ უძილობა გაწუხებთ, 
ეს კარგია, მაგრამ არ იფიქროთ, რომ ეს მედიტაციაა. უფრო და 
უფრო მიეჩვევით მას, მაგრამ იგი ვერ შეგცვლით. 

საზოგადოება ყოველთვის ცდილობს, რომ მასთან უფრო ადაპ- 
ტირებული გაგხადოთ რელიგიის, მორალის, მანტრასა და იოგას 
მეშვეობით. საზოგადოების მიზანია, რომ მასთან შეგუებული ადა- 
მიანი შექმნას. მაგრამ თუ მთელი საზოგადოება არასწორია, მას- 
თან შეგუება სასიკეთო არაა. თუ მთელი საზოგადოება ჭკუიდან შე- 
იშალა, მაშინ მასთან შეგუება მხოლოდ ერთს ნიშნავს – გაგიჟებას. 

ერთხელ ზიგმუნდ ფროიდს ჰკითხეს: „რას აკეთებთ კონკრე- 

ტულად ფსიქოანალიზში და რა არის მისი მიზანი?" მან უპასუხა – 

იგი ნამდვილი, ჭეშმარიტი ადამიანი იყო – მან უპასუხა: „ყველაზე 

დიდი, რაც შეგვიძლია გავაკეთოთ, შემდეგია: ჩვენ ისტერიულ, 

სრულიად უბედურ ადამიანს ზომიერად უბედურ ადამიანად ვაქ- 

ცევთ.- სულ ესაა. ისტერიულად უბედური ადამიანები, როგორც 

წესი, უკმაყოფილონი არიან. ჩვენ ვაბრუნებთ მათ ნორმალურ 
უბედურებასთან, ისევე როგორც ყველა დანარჩენია. ჩვენ ვაბრუ- 

ნებთ მათ ნორმალურ ადამიანურ ნევროზამდე". 

ფროიდი ამტკიცებს: „ადამიანი ვერასოდეს იქნება ბედნიერი. 

იგი შეიძლება იყოს ან ნევროზულად უბედური, ან ნორმალურად 

უბედური, მაგრამ ვერასოდეს იქნება ბედნიერი". რაც შეეხება 

ჩვეულებრივ კაცობრიობას, ფროიდის დიაგნოზი, მართლაც რომ 

სწორი ჩანს, მაგრამ ჩვეულებრივმა ადამიანმა არ იცის ბუდა ან 

ტილოპა, მან არაფერი უწყის მათ შესახებ, ვინც ყოფიერების 

ტოტალურ, ნეტარ მდგომარეობას მიაღწია. და ასეც უნდა იყოს, 

იმიტომ რომ ბუდა არ წავა ფროიდის მიხედვით სამკურნალოდ – 

რისთვის? მხოლოდ ისტერიული ადამიანები მიდიან ფროიდთან, 

და იგი მკურნალობს მათ. მთელი მისი ცოდნა და გამოცდილება 

ისტერიულ ნევროტიკებს ეხება. პაციენტებთან მუშაობის ორ- 

მოცწლიანი გამოცდილების მანძილზე მას არ უნახავს არც ერთი 

ბედნიერი ადამიანი. და ემპირიულად იგი მართალია. მისი გამოც- 

დილება აჩვენებს, რომ არსებობს ადამიანთა მხოლოდ ორი ტიპი: 

ნორმალური უბედურები და ისტერიული უბედურები. უმეტეს 

შემთხვევაში ჩვენ შეგვიძლია ძალიან დავეხმაროთ ამას: ჩვენ შეგ- 

ვიძლია საზოგადოებასთან უფრო ადაპტირებული გაგხადოთ. 

მანტრა, ფსიქოანალიზი, რელიგია, მორალი, ეკლესიები და 

ლოცვები მიმართულია იმისკენ, რომ ადაპტირებული გაგხადოთ. 

ნამდვილი რელიგია მხოლოდ მაშინ იწყება, როდესაც ტრანსფორ- 

მაციის გზაზე დგებით, და არა საზოგადოებასთან ადაპტაციის 

გზაზე, რათა კოსმოსთან ჰარმონიაში იყოთ. იმისთვის, რომ საზო- 

გადოებასთან ადაპტირდეთ, უნდა დაეცეთ. 

ხშირად ხდება ისე, რომ ჭკუიდან შეშლილ ადამიანში არაფე- 

რია არასწორი. მასში, უბრალოდ, მეტისმეტად ბეერი ენერგიაა, და 

იგი ვერ ეგუება საზოგადოებას. გიჟში მეტისმეტად ბევრია ინდი- 

ვიდუალობა, იგი იმდენად ნიჭიერია ზოგიერთ საკითხში, რომ არ 

შეუძლია საზოგადოებასთან შეგუება. და ყოველთვის გახსოგდეთ 

– გენიოსები ვერ ადაპტირდებიან საზოგადოებასთან. ასი გენიოსი- 

დან ოთხმოცი პროცენტი საგიჟეთში მიდის. ასეც უნდა მოიქცნენ, 

რადგანაც საზოგადოების ფარგლებს მიღმა გადიან. გენიოსებს გა- 

ცილებით უფრო მეტი აქეთ, ვიდრე მათ ამის ნებას აძლევენ. 

საზოგადოება პრეს-პაპიესავით მოქმედებს თქვენზე. იგი ფრე- 
ნის საშუალებას არ გაძლევთ. გენიოსი აგდებს პრეს-პაპიეს, მას 
სურს, რომ ცის ყველაზე შორეულ კუთხეში გაფრინდეს. როდესაც 
საზოგადოების მიერ დაწესებული საზღვრების მიღმა გადიხართ, 

გიჟად იქცევით. და საზოგადოება ცდილობს, რომ გადაგაკეთოთ. 

ტანტრა ამბობს, რომ გადაკეთება და რეგულირება ვერ გახ- 
დება მიზანი, იგი ძვირად არ ფასობს. ტრანსფორმაცია – აი, ესაა 
მიზანი. რა უნდა გააკეთოთ? ნუ ეცდებით მოტყუებას იმისთვის, 

რომ შეიცვალოთ. მანტრა – სატყუარაა. თუ გრძნობთ, რომ ვერ 

იძინებთ, ნუ ეცდებით მანტრების მეშვეობით დაიძინოთ. ჯობია 

პირიქით – ეცადეთ გაიგოთ, რატომ ღელავთ და რატომ ვერ იძი- 

ნებთ. შესაძლოა მეტისმეტად ბევრი გინდათ და მეტისმეტად ამ- 
ბიციური ხართ. ამბიციები დაძინების საშუალებას არ გაძლევთ, 
მღელვარებას განაგრძობთ, მწყურვალე გონება მუშაობს, მუ- 
შაობს და მუშაობს, აზროვნების პროცესი არ წყდება. სწორედ ამი- 
ტომ არ შეგიძლიათ ძილი. ახლა ორი გზა გაქვთ: ერთი – მანტრას 

გზაა, მეორე – ტანტრას გზა. 
მანტრა ამბობს: არ იღელვეოთ მიზეზებზე, გაიმეორეთ მანტრა 

და დაიძინეთ. ეს ძალიან ზედაპირულია. არ იღელვოთ მიზეზებ- 
ზე, გაიმეორეთ მანტრა – თხუთმეტი წუთი დილით და თხუთმეტი 
წუთი საღამოს – ასე დაძინებას შეძლებთ და თავს ჯანსაღად იგრ- 
ძნობთ. თავს კარგად გრძნობთ, ჯანმრთელად გრძნობთ – რა მოხ- 

დება, თუკი მანტრას არ გაიმეორებთ? არის მრავალი ჯანმრთელი 

ადამიანი, რომლებსაც მშვენივრად სძინავთ, მაგრამ მათ არაფერი 

დამართნიათ, დამასრულებელი ყვავილობა არ მომხდარა. ჯანმ- 

რთელობა კარგია თავისთავად, მაგრამ იგი ვერ იქნება მიზანი. 

მიზანი ვერ იქნება კარგი ძილი. ტანტრა გირჩევთ, რომ იპოვოთ 

მიზეზები, რატომ ღელავთ. 

ერთხელ ჩემთან ინდოეთის ხელისუფლების მინისტრი მოვიდა. 

მას მშფოთვარე ძილი ჰქონდა, და მთხოვა: 

– მომეცით რამდენიმე ისეთი ტექნიკა, რომ ძილი შევძლო. 

მაგრამ მე ვუთხარი: 

– სახელმწიფო მოღვაწეს არ შეუძლია დაიძინოს – ეს შეუძლე- 

ბელია. პოლიტიკოსს არ უნდა ეძინოს, არავინ ელის, რომ ის დაიძი- 

ნებს. არანაირი ტექნიკის მოცემას არ ვაპირებ. მიდით მაჰარიშ მაჰეშ 

იოგისთან, ის მოგცემთ ტექნიკას, ისე რომ არც გკითხავთ, რისთვის 

გჭირდებათ. 

და მინისტრი წავიდა მასთან. 

სამი თვის შემდეგ კვლავ მოვიდა და მითხრა: 

– თქვენ მირჩიეთ, და ამან იმუშავა! ახლა ყველაფერი მშვენივრა- 

დაა, მე შემიძლია ძილი. 

მაშინ მე ვუთხარი: 

- ნებისმიერ დროს, როცა დაგჭირდებათ, როცა იგრძნობთ, რომ 

ძილი საკმარისი არაა და გამოღვიძება გჭირდებათ, მოდით ჩემთან. 

მოდით, იმიტომ რომ ძილი შეგიძლიათ, მაგრამ რა მოხდება გამოღვი- 

ძებისას? ყველაფერი იგივე დარჩება, დილით იგივე პატივმოყვარულ 

მოგზაურობაში გაემართებით. ფიქრობთ, რომ რაღაც კარგი მოხდა, 

მაგრამ მხოლოდ ერთი რამ მოხდა: ახლა თქვენ აღარ გეცოდინებათ 

მიზეზები, ისინი განდევნილ იქნენ მანტრას მიერ უფრო ღრმად, 

ქვეცნობიერში, და ტრანსფორმაციის შესაძლებლობა გადაიდო. 

მე არ შემიძლია, რომ უკეთ ძილის შესაძლებლობა მოგცეთ. მე 
მინდა, რომ უკეთესი გაღვიძების, უკეთესი გაცნობიერებულობის 

შესაძლებლობა მოგცეთ. 

პოლიტიკოსი გამუდმებით ეძიებს, იბრძვის, კონკურირებს, ეჭ- 

ვიანობს, ცდილობს უფრო და უფრო მაღლა ავიდეს იერარქიულ 

კიბეზე. საბოლოოდ კი – ვერაფერს აღწევს. 

მოლა ნასრედინი მთელი ცხოვრება პოლიტიკოსი იყო და ყველა 

შესაძლოდან ყველაზე მაღალ პოსტს მიაღწია. მას ჰკითხეს: 

– რას მიაღწიე? 

მან კი უპასუხა: 

– სიმართლე გითხრათ, მე საუკეთესო ალპინისტი ვარ მსოფლი- 

ოში კარიერულ კიბეზე. აი, ჩემი მიღწევა: საუკეთესო კიბის ალპინის-– 

ტი. 

მაგრამ მაშინაც კი, თუ კიბის ყველაზე მაღალ საფეხურებს 

მიაღწევთ, რა იქნება მერე? თქვენმა პრეზიდენტმა და პრემიერ- 
მინისტრმა მიაღწიეს პოსტებს. ისინი უდიდესი კიბის ალპინისტე- 
ბი არიან, მაგრამ კარიერულ კიბეზე აღმასვლა არაა ცხოვრება. 
კიბეზე აღმასვლა გრძელდება, უფრო და უფრო მაღლა – რა აზრი 

აქვს ამ ყველაფერს? 
პატივმოყვარეობა მღელვარებას წარმოშობს. მინდა, რომ აც- 

ნობიერებდეთ თქვენს პატიემოყვარეობას. სურვილი მღელვარე- 
ბას წარმოშობს. მინდა, რომ თქვენი სურვილების შესახებ იცო- 
დეთ. ეს ტანტრას გზაა. როდესაც მიზეზი ქრება, ავადმყოფობაც 

ქრება. თუ მიზეზი ქრება, თქვენ ტრანსფორმირდებით. ავადმყო- 
ფობა მხოლოდ სიმპტომია – ნუ ეცდებით მის დაფარვას, რადგა- 
ნაც იგი პანღურია, ბიძგია, და გატყობინებთ, რომ რაღაც რიგზე 
ვერაა. თუ ძილი არ შეგიძლიათ, ეს კარგია. უძილობა მიანიშნებს, 
რომ რაღაც ვერაა რიგზე თავად თქვენი ცხოვრების სტილში. 

მე არ ვაჰირებ ძილის გაუმჯობესებაში დაგეხმაროთ. მე გეტყ- 

ვით: „ეცადეთ გააცნობიეროთ, ეს სიმპტომია". იგი თქვენი მეგო- 

ბარია და არა მტერი. იგი იმაზე მოწმობს, რომ სადღაც სიღრმეში, 
ქვეცნობიერში, წყალქვეშა დინებებია, რომლებიც დაძინების სა- 
შუალებას არ გაძლევენ. გაიგეთ, შეისრუტეთ ისინი, გაიარეთ და 

გადალახეთ ისინი, და მოიპოვეთ ღრმა ძილი – არა იმიტომ, რომ 

სიმპტომს მიწისქვეშეთში ჩასვლა აიძულეთ, არამედ იმიტომ, რომ 

ავადმყოფობა გაქრა. ამ ძილში ცნობიერების სრულიად სხვა ხა- 

რისხი იბადება. თქვენ შეძლებთ, რომ ღრმად და კვლავინდებუ- 

რად ყურადღებით გეძინოთ. ეს არაა ჰიპნოზი, არაა თრობა. ასეთ 

მდგომარეობას ვერ მიაღწევთ ნარკოტიკებით. ყველა მანტრა ნარ- 

კოტიკს წარმოადგენს, ძალიან სუსტს, მაგრამ მაინც ნარკოტიკს- 

ნუ გახდებით ნარკომანი. 

ტილოპა ამბობს: 

მანტრისა და პარამიტის პრაქტიკა: ინსტრუქციებს სუტრებსა 

და მცნებებში, წმინდა წერილებიდან ამოღებულ ცოდნას არ მივ- 

ყავართ ამ თანდაყოლილი ჭეშმარიტების გაგებამდე. 

„პარამიტა" ბუდისტური სიტყვაა, იგი აღნიშნავს „თანაგრძ- 

ნობას“, „ადამიანების მსახურებას". რასაც არ უნდა აკეთებდნენ 
ქრისტიანი მისიონერები მთელ მსოფლიოში, ეს პარამიტაა. ემსა- 

ხურეთ! დაეხმარეთ! გამოხატეთ თანაგრძნობა! მაგრამ ტილოპა 
ამბობს, რომ ესეც ვერ დაგეხმარებათ. 

მე ვაკვირდებოდი მსგავს მოვლენას და მრავალი სოციალური 

რეფორმატორი და საზოგადოების თვალსაჩინო მსახური ვიცი. 

მათ მთელი თავიანთი ცხოვრება ადამიანთა ცხოვრების დონის 
ამაღლებას მიუძღვნეს, მაგრამ მათ არ დამართნიათ ტრანსფორ- 

მაცია. ეს ვერ მოხდება, რადგანაც ადამიანებისა და საზოგადო- 

ების მსახურება მათი საქმიანობა ხდება,ისინი გარკვეულ პოსტს 

იკავებენ. 

აბა წარმოიდგინეთ – საზოგადოება უეცრად რაღაც სასწა- 

ულებრივად გარდაიქმნა, და უკვე აღარ არსებობს ღატაკი, რომ 

მას დაეხმაროთ, აღარ არის ავადმყოფი, საავადმყოფოები, გიჟები. 

თუ ეს ყველაფერი მოხდება და მიხვდებით ამას, რა დაემართებათ 

თქვენს დიად საზოგადოების მსახურებს? ისინი თავს მოიკლავენ! 

რას გააკეთებენ, თუ ვერავის იპოვიან, ვისთვისაც დახმარებას 

შეძლებენ? ისინი უბრალოდ, დაიბნევიან. რა მოუვათ ქრისტიან 

მისიონერებს? თუ აღარავინ იქნება, რომ მოაქციონ, აიძულონ და 

მწყემსონ, თავიანთ რწმენაზე გადაიყვანონ, თუ ყველა ქრისტიანი 

გახდება, რას გააკეთებენ მაშინ? სად განაგრძობენ თავიანთ დიად 

მისიებს? მათ თავის მოკვლა მოუწევთ. თუ რევოლუცია მართლაც 

მოხდება, როგორი იქნება თქვენი რევოლუციონერების ბედი? რას 

გააკეთებენ ისინი? უსამსახუროდ დარჩენილები, ღმერთს მიმარ- 

თავენ: „დააბრუნე ძველი საზოგადოება, ჩვენ კეთროვნებს უნდა 

ვემსახუროთ, ღატაკები გვჭირდება იმისთვის, რომ დავეხმაროთ“. 

თქვენ შეგიძლიათ დაკავებული იყოთ საკუთარი ბიზნესით, ან 

თქვენი საქმიანობა დაკავშირებული იყოს სხვა ადამიანებთან – 
გონებას საქმე სჭირდება. გონებას სჭირდება, რომ დაგავიწყდეთ 
საკუთარი თავი და კიდევ რაღაცით იყოთ დაკავებული. ეს თან- 

დაყოლილი ჭეშმარიტებისგან გაქცევაა. ტილოპა ამბობს, რომ ეს 
არაა ის გზები. 

ტანტრას შეუძლია ერთი ძალიან, ძალიან კარგი აზრი გი- 
კარნახოთ: პირველ რიგში, სანამ ვინმეს დახმარებას დაიწყებთ, 

იყავით აბსოლუტურად ეგოისტური. როგორ შეგიძლიათ სხვას 
დაეხმაროთ, თუკი საკუთარ თავს ვერ ეხმარებით? იყავით აბ- 

სოლუტურად ეგოისტურნი! თუკი თქვენი საკუთარი შინაგანი 

სინათლე ანთია, მაშინ შეძლებთ სხვების დახმარებას, წინააღმ- 

დეგ შემთხვევაში დახმარება ზიანს მოიტანს. სამყაროში ამდენი 
საზიანო რამ ხდება, რადგანაც მეტისმეტად ბევრი რევოლუცი- 
ონერი, სოციალური რეფორმატორი, მოხალისე მსახურია. ისინი 
ბოროტებას ქმნიან, ქაოსს ქმნიან. ეს ბუნებრივია, რადგანაც მათ 
არ მიუღწევიათ საკუთარი ჭეშმარიტებისთვის, და უკვე სხვების 
დახმარება დაიწყეს. თუკი თქვენში არის სინათლე, შეძლებთ, რომ 
გაუზიაროთ სხვებს, მაგრამ თუ იგი თქვენში არ არის, რის გაზი- 

არებას აპირებთ? როგორ შეიძლება გაუზიაროთ ის, რაც არ გა- 
გაჩნიათ? 

ერთხელ ერთი კაცი მივიდა ბუდასთან – სავარაუდოდ, ძალიან, 

ძალიან დიდი რევოლუციონერი იყო, როგორც მარკუზე ან მისი 

მსგავსნი, – და სთხოვა ბუდას: 

– მითხარი, როგორ შემიძლია სხვებს ვემსახურო? ჩემში ღრმა თა- 

ნაგრძნობაა, და მინდა, რომ ყველა ბედნიერი გავხადო. 

ბუდამ შეხედა მას. ამბობენ, რომ დასევდიანდა. მისი შემხედვარე, 

ბუდა დასევდიანდა. 

ამ კაცმა ჰკითხა: 

– რატომ გახდი ასეთი სევდიანი? 

ბუდამ უპასუხა: 

– ეს ძნელია, რადგანაც შენ თვითონ არ ჩანხარ ბედნიერი, და 

გინდა, რომ ყველა ბედნიერი გახადო. როგორ შეგიძლია გაუზიარო 

სხვებს ის, რაც თავად არ გაქვს? 

ჯერ თავად გახდი ბედნიერი. როგორც კი ეს მოხდება, მისია 

აღარ იქნება მისია. როცა ბედნიერი გახდებით, არ გადაუხვიოთ 

თქვენი გზიდან, რათა სხვებს დაეხმაროთ – სწორედ თქვენი ცხოვ- 

რება დაგეხმარებათ, რომ ეს პროფესიად არ გაიხადოთ, სადაც არ 

უნდა იმყოფებოდეთ. რა გზაზეც არ უნდა იდგეთ, როდესაც ხის 

გვერდით ზიხართ, ამ დროს ხეს ეხმარებით, გაუცნობიერებლად, 

თქვენი მხრიდან ყოველგვარი ძალისხმევის გარეშე. უბრალოდ, 

იარსებეთ ხის გვერდით, და ხე რეაგირებას მოახდენს. თქვენი ში- 

ნაგანი ცხოვრება იღვრება ხეში, ხე კი თქვენში იღვრება, თქვენ 

ის გააღვიძეთ. ოდესმე ეს ხე ბუდა გახდება, ამ მოვლენაში თქვენი 

წვლილიც იქნება, რადგანაც მონაწილეობა მიიღეთ ამაში. როცახე 

ბუდა გახდება, მთელი სამყარო იზეიმებს, და თქვენც იზეიმებთ. 

თქვენ საკუთარი ნაწილი გააზიარეთ, ხეს მიეცით იგი. 

თქვენ მდინარესთან ზიხართ და საკუთარ თავს აზიარებთ, 

მოძრაობთ, და ყოგელი თქვენი მოძრაობა თანაგრძნობა ხდება – 

არაფრის გაკეთება არაა საჭირო. თუ კეთებას დაიწყებთ, რაღაც 

ისე ვერ წავა. როგორ შეიძლება აკეთოთ სიყვარული? ეს არაა 

აქტი. ეს ყოფიერების მდგომარეობაა. თქვენ სიყვარულში იმყო- 

ფებით, თქვენში სინათლეა, თქვენი კარები ღიაა. ყველას, ვისაც 

თქვენი პიროვნების შინაგან ტაძარში სურს შემოსვლა, მოწეე- 

ულია. და ვინც არ უნდა მოისურვოს თავისი საკუთარი სინათლის 

დანთება თქვენი სინათლის წყაროდან, თქვენ მზად იქნებით ამის- 

თვის. 

არაა საჭირო სადმე წასვლა და ვინმეს ძებნა, რათა მას დაეხ- 

მაროთ. თუ ამას აკეთებთ – ნამდვილად არ ხართ ის ადამიანი. თუ 

რაღაცის კეთებას იწყებთ, უცილობლად შექმნით პრობლემას. 

უბრალოდ, ცხვირს ჰყოფთ სხვის საქმეებში. საშუალება მიეცით 

სხვებს, რომ საკუთარი თავი იყვნენ. თქვენგან ისიც საკმარისია, 

თუ არ შეაწუხებთ მათ. ნუ ეცდებით მათ შეცვლას. თქვენ არ გეს- 

მით, რას აკეთებთ. 

მხოლოდ გასხივოსნებულს შეუძლია დახმარება: ეს სპონტანუ- 

რად ხდება. ეს მარტივად ხდება – თითქოს ყვავილი გაიფურჩქნა 

და ქარმა მისი სურნელი აიტაცა, რათა მთელს მიწას მოჰფინოს. 

ასეთი დახმარება მოუხელთებელია და არავის არასოდეს უბიძ- 
გებს პირდაპირ. ნამდვილი ოსტატი არასოდეს ცდილობს ვინმეს 

პირდაპირ შეცვლას, იგი დახვეწილი სურნელივით გეხვევათ გარ- 

შემო. თუ გახსნილი ხართ, თქვენში შემოვა მცირე სიო. ხოლო თუ 

არა, იგი კართან დაგელოდებათ ისე, რომ არც კი დაგიკაკუნებთ, 

რადგანაც ამას შეუძლია თქვენი ძილი დააფრთხოს. ეს თქვენი ძი- 

ლია. თქვენ ყველა უფლება გაქვთ, იძინოთ იმდენ ხანს, რამდენ 
ხანსაც გსურთ, არავინაა ხმობილი თქვენ გასაღვიძებლად. 

მე შემიძლია გამოღვიძებული გავხდე, შემიძლია თქვენსავით 

გავიღვიძო, მაგრამ ეს ჩემი საქმეა – არა თქვენი. თუ ღრმად გძი- 

ნავთ და მშვენიერ სიზმრებს ხედავთ, ვინ ვარ მე, რომ შეგაწუხოთ? 
მე დაგელოდებით. გარს შემოგეხვევით, როგორც კეთილსურნე- 
ლება. და თუ ეს არომატი გაგიტაცებთ, ძილისგან გამოგიყვანთ, 

ეს კარგია. მაგრამ ეს არაა პირდაპირი ძალისსმევა, იგი ძალიან, 

ძალიან ირიბია. და ყოველთვის გახსოვდეთ: მხოლოდ მას შეუძ- 

ლია რაიმე დახმარების აღმოჩენა, ვინც სრულიად ნეიტრალურია. 

პირდაპირი დახმარება პოლიტიკოსებისგან მოდის, ირიბი – ბრძე- 

ნებისგან. 

„.ინსტრუქციებს სუტრებსა და მცნებებში, წმინდა წერილები- 
დან ამოღებულ ცოდნას, არ მივყავართ ამ თანდაყოლილი ჭეშმა- 

რიტების გაგებამდე. 

რატომ არ მივყავართ? იმიტომ, რომ იგი უკვე არსებობს, იგი 

არაა შემოტანილი. თქვენ იმას ეძებთ, რაც უკვე გაქვთ, რაც თქვენ 

შიგნით იმყოფება სრულ სილამაზესა და სრულყოფილებაში. 

არაფრის კეთება არაა საჭირო. მოქმედება სრულიად შეუსაბამოა. 

უბრალოდ, შინ უნდა დაბრუნდეთ. სტუმარი უკვე იქაა, მაგრამ ბა- 

ტონი არაა. თქვენ არ ხართ შიგნით. თქვეენივე საკუთარი ნებით 

საკუთარი თავისგან უფრო და უფრო შორს მიდიხართ. გსურთ, 

რომ დიდი სახლი და დიდი ავტომობილი გქონდეთ, ესეც და ისიც, 

და უფრო და უფრო გარეთ მიდიხართ. დრო არ გაქეთ, რომ შინ 
დაბრუნდეთ. 

მედიტაცია სხვა არაფერია, თუ არა შინ დაბრუნება, მცირე 

დასვენება საკუთრივ შენ შიგნით. ეს არაა მანტრას გალობა, ეს 

ლოცვაც კი არაა, არამედ, უბრალოდ, შინ დაბრუნება და მცირე 

დასვენებაა. არსად გაემგზავროთ – ეს მედიტაციაა, უბრალოდ, 

იყავით იქ, სადაც ხართ, სადაც არ უნდა იმყოფებოდეთ. იყავით 

იქ, სადაც ხართ, და მხოლოდ ეს სივრცე დაიკავეთ, უფრო მეტი 

არა. სურვილს დროისა და სივრცის ხანგრძლივ მოგზაურობაში 

მიჰყავხართ – იგი არასოდეს მიგიყვანთ სახლში, იგი ყოველთვის 

სადღაც ნ·ხვაგან წაგიყვანთ. 

...რამეთუ სურვილებით აღსავსე გონება მიზნისკენ უნდა ისწ- 

რაფოდეს, და იგი მხოლოდ ფარავს სინათლეს... 

თქვენ საზღვრებს მიღმა გასვლაც სცადეთ, ძიებითაც ეძიებ- 

დით, სასურველის მიღებისკენაც ისწრაფოდით, მაგრამ ისევ და 

ისევ წარუმატებლად. ყველაფერი, რისი მოცემაც შესაძლებელია, 

ღვთაებრივმა უკვე მოგცათ. სამყაროში იმპერატორად ხართ მოვ- 

ლენილი და არა ღატაკად. უბრალოდ, ჩაიხედეთ შიგნით. არსად 

წახვიდეთ, არ ისურვოთ, არ იფიქროთ მომავალზე ან წარსულზე, 
უბრალოდ, დარჩით აქ და ახლა. და მაშინვე გამოვლინდება თან- 

დაყოლილი ჭეშმარიტება – იგი ყოველთვის იქ იყო – და თქვენ გე- 

ცინებათ. 

ერთხელ ლინ-ძის ჰკითხეს, რა გააკეთა, როდესაც გასხივოსნებას 

მიაღწია. მან უპასუხა: „რა შეიძლება გააკეთო? მე გამეცინა და ჭიქა 

ჩაი მოვითხოვე. მე ვიცინოდი! რას ვაკეთებდი? იმას ვეძებდი, რაც 

უკვე არსებობდა". 

ყველა ბუდა იცინის, ყველა ბუდა ჭიქა ჩაის ითხოვს, კიდევ რა 
უნდა გააკეთონ? ჭეშმარიტება უკვე არსებობს. თქვენ მეტისმე- 
ტად ბევრს დარბიხართ აქეთ-იქით, დაიღალეთ, და შინ დაბრუნ- 
დით. ჭიქა ჩაი – სწორედ ისაა, რაც გჭირდებათ. 

«-რამეთუ სურვილებით აღსავსე გონება მიზნისკენ უნდა ისწ- 
რაფოდეს, და იგი მხოლოდ ფარავს სინათლეს... 

თქვენი ძიება კვამლს წარმოქმნის ცეცხლის ალის გარშემო. გა- 

ნაგრძობთ გარშემო სირბილს და ამტვერებთ იქაურობას, კვამლში 

ხვევთ ყველაფერს, საკუთარი ძალისხმევით აკეთებთ ამ ყოველივეს 
და სწორედ ამის გამო ცეცხლის ალი იფარება. დაისვენეთ ცოტა, 

დაე მტვერი დაიდოს. თუ ძალიან სწრაფად არ მოძრაობთ, თუ აუჩ- 
ქარებლად მიდიხართ, მაშინ კვამლს არ წარმოქმნით. თანდათანო- 
ბით ყველაფერი დაწყნარდება და შინაგანი სინათლე გაიხსნება. 

ეს ყველაზე მთავარია ტანტრაში: იგი ირწმუნება, რომ თქვენ 
უკვე სრულყოფილი ხართ. არც ერთი სხვა სწავლება არ ამბობს 
ამას. სხვა სწავლებები ამბობენ, რომ თქვენ უნდა მიაღწიოთ სრულ- 
ყოფილებას, რომ საჭიროა სიარული, ბრძოლა, რომ გზა რთულია 
და უკიდურესად იშვიათად ხდება, რომ ვინმემ მიზანს მიაღწიოს, 
რადგანაც იგი ძალიან, ძალიან შორსაა. მილიონიდან ერთმა უნდა 
სცადოს – და მას გამოუვა; სრულყოფილება მიღწეულ უნღა იქნას. 

ტანტრა ამბობს, რომ სწორედ ამ მიზეზით ვერ აღწევთ მიზანს. არ 

უნდა ეცადოთ სრულყოფილების მიღწევას – უნდა ეცადოთ იმის 

რეალიზებას, რაც უკვე არის. 

ტანტრა გთავაზობთ გასხივოსნებას აქ და ახლა: ეს არც დროს 

მოითხოვს და არც გადავადებას. ტანტრა ამბობს: თუ თქვენ ის- 

ვენებთ, ეს უკვე დაგეხმარებათ, რადგანაც მლელვარებით თქვენ 

კვამლს იწვევთ, ისე ჩქარობთ, რომ მოსმენა აღარ შეგიძლიათ. 

თუ ვინმე გირჩევთ, რომ დაისვენოთ, თქვენ პასუხობთ: „დრო არ 

მაქვს! მე მიზანს უნდა მივალწიო, ის კი ისე შორსაა! თუ დავისვე– 

ნებ, წარმატებას ვერ მივაღწევ". ტანტრა ამბობს, რომ წარმატე- 

ბას იმიტომ ვერ აღწევთ, რომ სულ მოძრაობთ, ჩქარობთ. 

ის, ვინც ტანტრას მცნებებს მიჰყვება, უკვე განარჩევს და ცვლის 
სამაიის სულს. 

შეწყვიტეთ მოქმედებები, უარი თქვით სურვილებზე. დაე, აზ– 
რები მაღლა აფრინდნენ და დაბლა დაეშვან, როგორც სურთ, 
მსგავსად ოკეანის ტალღებისა. 

ვინც არ ცდილობს აზრებისგან თავის დაღწევას და მიუჯაქვე– 

ლობის პრინციპს მიჰყვება, იგი ტანტრულ მცნებებს იცავს. 

ეს ძალიან, ძალიან მარტივია„მაგრამ თქვენ ხართ მეტისმეტად 

რთული. სხვა შემთხვევაში ყველაფერი ძალიან იოლი იქნებოდა. 

..შეწყვიტეთ მოქმედებები, უარი თქვით სურვილებზე. დაე, 

აზრები მაღლა აფრინდნენ და დაბლა დაეშვან, როგორც სურთ, 
მსგავსად ოკეანის ტალღებისა. 

რა უნდა გააკეთოთ? როცა ოკეანესთან მიხვალთ, დაჯექით 

ნაპირზე, ქვიშაზე და დააკვირდით. ტალღები აღიმართებიან და 

ეცემიან, არის მიქცევა და მოქცევა – ოკეანე მრავალ განწყობას 

გადის. რას აკეთებთ თქვენ? – უბრალოდ, იჯექით და დააკვირ- 

დით. სწორედ ასევეა გონება. იგი ოკეანეს ჰგავს – ტალღები აღი- 

მართებიან და ეცემიან. ზოგჯერ მოქცევაა, რომელსაც დიდი ქა- 

ოსი მოაქვს, ზოგჯერ კი – მიქცევა, როცა თავს შედარებით უფრო 

მდუმარედ გრძნობთ. 

სინამდვილეში ეს ასეა: ცნობიერება ოკეანეს ჰგავს. თქვენი 

გონება არა მხოლოდ თქვენია; გონება კოლექტიური გონის ნა- 

წილს წარმოადგენს. ყველაფერი თქვენ გარშემო – ცნობიერების 

ოკეანეა. სწორედ ისევე, როგორც თევზები არიან ოკეანეში, სწო- 

რედ ასევე – თქვენც თევზები ხართ ცნობიერებაში. შიგნიდანაც 
და გარედანაც, ზემოდანაც და ქვემოდანაც – ყველგან ოკეანე 

და ოკეანის ტალღებია. ვინ ხართ თქვენ, რომ შეაწუხოთ იგი? ვინ 

ხართ თქვენ, რომ წყნარი და მშვიდი გახადოთ იგი? ან როგორ შეძ- 

ლებთ ამას? 

ამიტომ, როდესაც ადამიანი მეტისმეტად ხდება დაინტერე- 
სებული და გონების დამშვიდება სურს, იგი მრავალ პრობლემას 

იქმნის. ეს შეუძლებელია! როცა ამ შეუძლებლობას შეეჩეხებით, 

თქვენ ბრაზდებით, დაიწყებთ ფიქრს თქვენი წარუმატებლობის 
ათას ერთ მიზეზზე. საქმე კი ის არის, რომ სხვაგვარად ვერ იქ- 
ნება! ტანტრა ამბობს: „დააკვირდით, თქვენი საქმე არაა, რომ აზ- 
რები მოდიან და მიდიან. ისინი თავისი სურვილით მოდიან და თა- 

ვისივე სურვილით განაგრძობენ დინებას. რატომ უნდა მიიღოთ 
ამაში მონაწილეობა? ვინ ხართ, რომ დაამშვიდოთ ისინი? ისინი 

თქვენ კი არა, უზარმაზარ ოკეანეს ეკუთვნიან, რომელიც თქვენ 
გარშემოა. თქვენ არ იყავით, ისინი კი იყვნენ, თქვენ ერთხელ არ 

იქნებით, ისინი კი დარჩებიან", 

ახლა უკვე მეცნიერებაც ეთანხმება ამას: ყოველი აზრი ტალ- 
ღას წარმოადგენს. აი, რატომ შეუძლია რადიოს აზრების ტრანს- 
ლაცია. ისინი კედლებს მიღმა, მთებსა და თქვენს სხეულებს მიღმა 
აღწევენ, და ვერაფერი აბრკოლებს მათ. რაღაცას ნიუ-იორკიდან 

გადმოსცემენ, თქვენ კი აქ გესმით. 

ახლა მეცნიერები იმ შესაძლებლობასაც უშვებენ, რომ მალე 
აზრების წარსულიდან დაჭერასაც ვისწავლით, რადგანაც აზრები 
არასოდეს კვდებიან. შესაძლოა, ჩვენ ოდესმე დავიჭიროთ აზრი, 
რომელიც ტილოპამ ნაროპას გადასცა: „...მაგრამ შენ გჯერა ჩემი, 
ამიტომაც გეტყვი“. 

აზრების დაჭერა შესაძლებელია, იმიტომ, რომ ისინი არასო- 
დეს კვდებიან. ტილოპას აზრი, ალბათ, სადღაც ვარსკვლავებთან 

ახლოს დაფრინავს. თუ მის დაჭერას მოვახერხებთ... ოდესმე მეც- 

ნიერება შეძლებს ამას. როდესაც აზრის ტრანსლაცია ნიუ-იორკი- 

დან ხდება, მას დრო სჭირდება პუნამდე მოსაღწევად. სულ რაღაც 

141



ოშო 

რამდენიმე წამს, მაგრამ ამას დრო სქჭირდება. იგი მოგზაურობს, 

იგი დედამიწას დატოვებს და მოგზაურობას განაგრძობს. აზრი 

რომელიმე ვარსკვლავს რამდენიმე მილიონი წლის შემდეგ აღ- 

წევს, და თუ იქ შევძლებთ მის დაჭერას, თქვენ კვლავ შეძლებთ 

ამის მოსმენას. 

აზრები – ესაა ოკეანე თქვენ გარშემო, ისინი თქვენ გარეშე არ- 

სებობენ. თქვენ, უბრალოდ, მოწმე ხართ. ამიტომ ტანტრა ამბობს 

– მიიღეთ ისინი! ხდება მოქცევა – ეს ლამაზია, ხდება მიქცევა – 

ესეც ლამაზია. დიდი, ძლიერი ტალღები, რომლებიც ცდილობენ 

ცას მისწვდნენ, უზარმაზარი ენერგიაა. დააკვირდით მას! შემდეგ 

ოკეანე მშვიდდება: ყველაფერი დაწყნარდა, და მშვენიერი მთვა- 

რე ირეკლება წყალში. დააკვირდით! თუ დაკვირვებას შეძლებთ, 

სრულიად მდუმარენი გახდებით. აზრებს შეუძლიათ განაგრძონ 

ნაპირზე დგაფუნი, ისინი შეასკდებიან კლდეებს, თქვენ კი მშვიდი 

და მდუმარე დარჩებით.და არ იგრძნობთ მათ ზეგავლენას. 

ამგვარად, ნამდვილ პრობლემას წარმოადგენს არა აზრები, 

არამედ მათი ზემოქმედება თქვენს არსებობაზე. ნუ ებრძვით აზ- 

რებს. გახდით მოწმე, და არ მოექცევით მათი ზეგავლენის ქვეშ. 

მდუმარება ადამიანს უფრო მდიდარს ხდის. დაიმახსოვრეთ ეს. 

ტანტრა ყოველთვის იმ გამოცდილებებისთვის და განცდებისთვის 

არსებობს, რომლებიც ადამიანს უფრო მდიდარს ხდის. არსებობს 

ალბათობა, რომ თუ მკვდარ სიჩუმეში ჩაიძირებით – სასაფლაოს 

სიჩუმეში. აიძულებთ გონებას ამის გაკეთებას, მთელი ნერვული 

სისტემა პარალიზებული იქნება. მაშინ ყველა აზრი გაქრება, რად- 

განაც მათ მისაღებად საჭირო ნერვული სისტემა ძალიან მგრძნო- 

ბიარეა. ოკეანე იარსებებს, მაგრამ თქვენ არ იქნებით აღმქმელი, 

თქვენი მიმღებლობა დაიკარგება. 

სწორედ ეს ემართება მრავალ იოგს, ეგრეთ წოდებულ იოგს. 

ისინი განაგრძობენ თავიანთი ნერვული სისტემის დაჩლუნგე- 

ბას. ისინი საგანგებოდ ჭამენ ცოტას, რომ ენერგია არ მიეწოდოს 

ტვინს. მშიერ კუჭზე ენერგია არ მიეწოდება ტვინს. პირველ რიგ- 

ში იგი ორგანიზმს ჭირდება. იოგები სწორედ ასე ცხოვრობენ, და 

თანდათანობით მთელი მათი ნერვული სისტემა პარალიზებული, 

უმოძრაო ხდება: ისინი ერთი და იმავე პოზაში სხედან და მანტრას 

იმეორებენ. თუ გამუდმებით გაიმეორებთ მანტრას რამდენიმე 

წლის განმავლობაში, რა თქმა უნდა, ნერვული სისტემა დაჩლუნ- 

გდება: ადამიანი აღარ ღებულობს ახალ შეგრძნებებს, მისი ცხო- 

ველქმედება იკარგება. სინამდვილეში იგი არ გამხდარა უფრო 

მდუმარე – იგი უფრო გონებაჩლუნგი გახდა. მრავალი იოგის სა- 

ხეზე გონებაჩლუნგის გამომეტყველებას შენიშნავთ. მათში არ 

არის ინტელექტი, არის რაღაც მოსაწყენი, მკვდარი, ქვის მსგავსი. 

ისე რომ, მდუმარებისთვის არ მიუღწევიათ, მათ საღი აზროვნების 
უნარი დაკარგეს, აღქმის უნარი დაკარგეს, ბოლომდე დაიჩლუნ- 

გეს თავი, ისინი მკვდრები არიან. მათ შიგნით არაფერი ხდება, 
ამისთვის ხომ მგრძნობიარე ნერვული სისტემაა საჭირო – ძალიან 

მიმღები ნერვული სისტემა. 
აი, რა უნდა იყოს კრიტერიუმი: თუ თქვენ ხედავთ ნათებას, 

ინტელექტს, გაცნობიერებულობას, მგრძნობელობას იოგის სა- 
ხეზე, თითქოს რაღაც ჰყვავის მის შიგნითო, ეს ნიშნავს, რომ მან 

გასხივოსნებას მიაღწია. და მხოლოდ მაშინ დადგა მდუმარება. 

სხვა შემთხვევაში ადამიანი ვერ შეძლებს მდუმარებას. ბრიყვე- 

ბი და იდიოტები მშვენივრად ახერხებენ დუმილს, რადგანაც არ 

შეუძლიათ აზროვნება. მაგრამ რა მდუმარებაა ეს? იდიოტი – ეს 
არაა იოგი. მისი ნერვული სისტემა დაბადებიდანვე არ ფუნქცი- 
ონირებს. თქვენ შეგიძლიათ იგივე დამართოთ თქვენს ტვინს შიმ- 
შილობის მეშვეობით, იოგას პოზების მეშვეობით. იდექით თავზე 
რამდენიმე საათის განმავლობაში – და მიაღწევთ ამას. შირშასანა 
იდეალურია: თქვენ რამდენიმე საათის განმავლობაში დგახართ 

თავზე, და ეს თქვენს ნერვულ სისტემას მკვდარს გახდის. ტვინი 
არსებობს, თუკი ყოველწამიერად მიეწოდება სისხლი და ენერგია, 

რადგანაც ნერვები ისეთი მგრძნობიარე და ნატიფია! ამის გააზრე- 

ბა ძნელია, რადგან შეუიარაღებელი თვალით ეს არ ჩანს. თქვენი 

თმა ძალიან ნატიფი გეჩვენებათ – სულაც არა. ნერვები ტვინში 

ზუსტად ისეთივეა, როგორც თმა. თუ ერთმანეთზე დაალაგეუბთ 

ათი ათას ნერვს, მათ თმის სისქე ექნებათ. ასე რომ, თუ სისხლი 

სწრაფად მოძრაობს, იგი, უბრალოდ, ანადგურებს ნერვებს, ეს 

წყლის მოვარდნას ჰგავს. 

ადამიანის ტვინი როგორც დღესდღეობითაა - შეძენილია. 

ცხოველებში კი – არა. ადამიანი ფეხზე დადგა, და სისხლს არ 

შეუძლია ტვინისკენ წასვლა, ეს გრავიტაციის კანონის საწინაალ- 

მდეგო იქნებოდა. გრავიტაცია განაგრძობს სისხლის ქვემოთ მი- 

ზიდვას, და ყოველწუთიერად, სისხლის ნაწილი თავამდე აღწევს. 

აი, რატომ შეუძლია ამ ნატიფ სისტემას არსებობა. ცხოველებს არ 

გააჩნიათ ასეთი მექანიზმი, იმიტომ, რომ ისინი ოთხი კიდურით 

გადაადგილდებიან. მათი თავის ტვინი სხეულთან ერთ დონეზე 

რჩება. თუ თავზე დადგებით და შირშასანას გააკეთებთ, რამდე- 

ნიმე წამის ან ერთი წუთის მანძილზე ეს შეიძლება სასარგებლო 

იყოს, რადგანაც ეს ერთგვარი აბაზანაა. სისხლი ამ დროს აღწევს 

ტვინს, და როგორც კი ეს ხდება, თქვენს ჩვეულებრივ მდგომზარე- 

ობას უბრუნდებით. ასე გაწმენდა ხდება. მაგრამ თუ შირშასანას 

ზედიზედ რამდენიმე წუთის ან საათების განმაგლობაში აკეთებთ, 

იგი მოკლავს თქვენს ტვინს. წყალდიდობა, სისხლის ეს სიჭარბე 

კლავს ტვინს. 

იოგებმა ტვინის განადგურების მრავალი მეთოდი იპოვეს. 

თუ მას გაანადგურებთ, ვეღარ დაინახავთ ოკეანეს. მაგრამ იგი 

არსებობს, აზრები არსებობენ. უბრალოდ იქმნება გამორთული 

რადიოს ეფექტი. ნუ იფიქრებთ, რომ აზრების ტრანსლაციები 

ოთასში არ გადის, გადის, მაგრამ მიმღები მექანიზმი აღარ ფუნქ- 

ციონირებს. ჩართეთ რადიო – და იგი მაშინვე დაიწყებს აზრების 

დაჭერას. 

ტვინი მიმღებ ცენტრს ჰგავს. თუ გაანადგურებთ მას, მდუმა- 

რე გახდებით, მაგრამ ეს არ იქნება ტანტრას მდუმარება. მე არ 

გასწავლით ასეთ მდუმარებას. ეს სიკვდილია. სასაფლაოზე კარ- 

გია. თქგენ არსად მიდიხართ, უბრალოდ, ფლანგავთ სიცოცხლეს. 

თქვენ გაანადგურეთ ძალიან ნატიფი ინსტრუმენტი, რომელიც 

ადამიანს ჭკვიანს ხდიდა; ინსტრუმენტი, რომელსაც შეუძლია ისე- 

თი მიმღები გახდეს, რომ არსებობის ზეიმით შეძლოთ ტკბობა. სა- 

ჭიროა მეტი მგრძნობელობა, მეტი პოეზია, მეტი სიცოცხლე და 

სილამაზე – ყველაფერი მეტია საჭირო. 

რას გააკეთებთ ამის შემდეგ? ტანტრას მდუმარებას მიალ- 

წევთ. დააკვირდით ტალღებს. რაც უფრო დიდხანს აკვირდებით, 

მით უფრო მეტი შესაძლებლობა გაქვთ, რომ მათი სილამაზე და- 

ინახოთ. რაც უფრო დიდხანს უყურებთ, მით უფრო ნატიფი ნიუან- 

სები გეხსნებათ. ეს მშვენიერია, მაგრამ თქვენ მოწმედ რჩებით. 

თქვენ სანაპიროზე რჩებით, უბრალოდ, ზიხართ, ან ირუჯებით. 

ოკეანე თავის სამუშაოს ასრულებს, თქვენ კი არ ერევით. 
თუკი არ ჩაერევით, თანდათანობით აღმოაჩენთ, რომ ოკეანე 

არ გეხებათ. იგი ხმაურს განაგრძობს, მაგრამ არ გეხებათ. იგი 

თავისთავად კარგია, მაგრამ განცალკევებულია თქვენგან, თქვენ 
შორის მანძილია. ეს მანძილი წარმოადგენს ნამდვილ მედიტაციას, 
ნამდვილ მდუმარებას. 

სამყარო განაგრძობს წინსვლას ისე, რომ არ ზემოქმედებს 
თქვენზე. თქვენ კვლავინდებურად სამყაროში ხართ, მაგრამ მასში 
არ ხართ. თქვენ რჩებით სამყაროში, მაგრამ არა სამყარო – თქვენ- 

ში. ხელშეუხებელი. ჭრილობების და ნაიარევების გარეშე გაივ- 

ლით სამყაროს. ქალწულებრივი რჩებით. რაც არ უნდა აკეთოთ, 

რაც არ უნდა დაგემართოთ, ქალწულოებრიობა იდეალური რჩება, 

უმანკოება – აბსოლუტური, სისუფთავე არ ნადგურდება. 

ის, ვინც ტანტრას მცნებებს მიჰყვება, უკვე განარჩევს და 
ცვლის სამაიის სულს. 

როგორც ტილოპა ამბობს, თუ გსურთ, რომ ტანტრას გზებს 

და მცნებებს მიჰყვეთ, გახსოვდეთ: არ შეიძლება, რომ მიკერძო- 

ებული იყოთ. თუ მიკერძოებული ხართ, შეიძლება ტანტრას ფი- 

ლოსოფოსი გახდეთ, მაგრამ არა მისი მიმდევარი. ნუ იქნებით მი- 

კერძოებული, ნუ იტყვით, რომ ეს კარგია, ან ის ცუდი. გადააგდეთ 

მიკერძოების ყველა ფორმა. მიიღეთ ყველაფერი, როგორც არის. 

შეწყვიტეთ მოქმედება, უარი თქვით სურვგილებზე... 

დაისვენეთ საკუთარ თავში, დაბრუნდით შინ. 

...დაე, აზრები მაღლა აფრინდნენ და დაბლა დაეშვან, როგორც 

სურთ, მსგავსად ოკეანის ტალღებისა. ვინც არ ცდილობს აზრე- 

ბისგან თავის დაღწევას და მიუჯაჭველობის პრინციპს მიჰყვება, 

იგი ტანტრულმცნებებს იცავს. 

ის, ვინც არასოდეს არღვევს მიუკერძოებლობის პრინციპს და 

არასოდეს ცდილობს აზრებისგან გაქცევას, სწორი გზით მიდის. 

ეს არის ტანტრას ერთ-ერთი ყველაზე მშვენიერი ნათქვამი. 

ტანტრა ამბობს: დარჩით თავშესაფრის გარეშე, ნუ გააიგივებთ 

თავს, ნუ მოეჭიდებით ნურაფერს. დარჩით უსახლკარო, მიაღწიეთ 

თქვენს ნამდვილ სახლს. როცა გახდებით საკუთრების მფლობე- 

ლი... როცა ბინადრობთ აქ და იქ, საკუთარ სახლს დაკარგავთ. ნუ 

მოეჭიდებით ვინმეს ან რამეს, ნუ მოეჭიდებით ურთიერთობებს. 

დატკბით, მაგრამ ნუ მოეჭიდებით. ტკბობა – არაა პრობლემა. რო- 

გორც კი მოჭიდებას დაიწყებთ და მომჭიდებელი გონება გაჩნდე- 

ბა, თქვენ შეწყვეტთ დინებას, ბლოკი ფორმირდება. არ იცხოვროთ 

არსად და იცხოვრებთ საკუთარ თავში. არ მოეჭიდოთ არაფერს, 

და მხოლოდ მაშინ შეძლებთ საკუთარ თავში დასვენებას. 

აი, ორი ძირითადი მდგომარეობა: არ დაარღვიოთ აზრებისგან 

არ-გადახვევის პრინციპი და არ დაარღვიოთ მიუკერძოებლობის 

პრინციპი. 

ის, ვინც უარს ამბობს სურვილებზე და არ ეჭიდება საგნებს, წე- 

რილების ნამდვილ აზრს სწვდება. 

წმინდა წერილების მეშვეობით თქვენ ვერ ჩასწვდებით ქეშ- 

მარიტებას. მაგრამ ჭეშმარიტების მილწევის შემდეგ გაიგებთ 

წმინდა წერილებს. წერილები – ეს მოწმობებია. ისინი არ ხსნიან 

სიმართლეს, მაგრამ როგორც კი გებულობთ მათ, წერილები და- 

გიმოწმებენ და იტყვიან: „დიახ, თქვენ მიაღწიეთ გასხიგოსნებას". 

ეს სიმართლეა. წმინდა წერილები მათგან მომდინარეობს, ვინც 

გასხივოსნებას მიაღწია. როგორიც არ უნდა იყოს ენა, სიმბოლიკა 

და მეტაფორა, გასხივოსნების მიღწევის შემდეგ შეალღწევთ მათში. 

ადამიანები მეკითხებიან: „რას აკეთებ? ზოგჯერ ტანტრაზე და 

ტილოპაზე საუბრობ, ზოგჯერ – იოგაზე და პატანჯალიზე, ზოგ- 
ჯერ – ლაო-ძიზე და ჩუან-ძიზე, დაოსებზე და დაოზე, ზოგჯერ კი 
შეგიძლია ჰერაკლიტეზე და იესოზე გადახვიდე. რას აკეთებ?“ 

მე ერთსა და იმავეზე ვსაუბრობ. მე არ ვსაუბრობ სხვა დანარ- 

ჩენზე. ჰერაკლიტე თუ ტილოპა, ბუდა თუ იესო – ჩემთვის ამას არ 

აქვს მნიშვნელობა. მე საკუთარ თავზე ვსაუბრობ. ისინი მხოლოდ 
საბაბია, რადგანაც ერთხელ თქვენც მიაღწევთ გასხივოსნებას 

და მსოფლიოს ყველა წმინდა წერილს განახორციელებთ. მაშინ 
თქვენთვის აღარ იქნება აღარც ინდუისტური, აღარც ებრაული 
და აღარც ქრისტიანული წერილები, თქვენ თავად გახდებით ამ 
წერილების კულმინაცია. 

მე ვარ ქრისტიანი, ინდუისტი, ებრაელი, მუსულმანი, რადგა- 
ნაც მე მარტო არ ვარ. წმინდა წერილების უკან ერთხელ შეცნობი- 
ლი ჭეშმარიტება დგას. წმინდა წერილები მოწმობენ ამის შესახებ, 
მათში არაფერია, გარდა თითებისა, რომლებიც მთვარეზე მიუთი- 
თებენ. თითი შეიძლება ათასი იყოს – მთვარე ყოველთვის ერთი და 
იგივეა. როგორც კი შეიცნობთ, მაშინვე ყველაფერს შეიცნობთ. 

წერილების მეშვეობით თქვენ სექტანტები გახდებით: ქრისტი- 
ანი იქნებით, რადგანაც ბიბლიას ეჭიდებით, მუსულმანი იქნებით, 
თუ ყურანს მოეჭიდებით, ინდუისტი – თუ გიტას მიმდევარი ხართ, 

მაგრამ თქვენ არ იქნებით რელიგიური ადამიანი. რელიგიურობა 
მხოლოდ მაშინ ჩნდება, როდესაც ჭეშმარიტებას შეიცნობთ. მაშინ 
აღარაფერს ეჭიდებით, პირიქით, წმინდა წერილები გეჭიდებიან 

თქვენ. თქვენ არავის მისდეგთ, მაგრამ წმინდა წერილები მოგდე- 

ვენ და თქვენი ჩრდილები ხდებიან. ყველა წერილი ერთნაირია, 
რადგანაც ერთსა და იმავეზე საუბრობს. რა თქმა უნდა, მათი მე- 

ტაფორები და ენები განსხვავდება, მაგრამ გამოცდილება იგივეა. 

ბუდა ამბობს: „გასინჯეთ ოკეანის წყალი – იგი ყველგან მა- 

რილიანია". გასინჯეთ იგი ყურანიდან ან ბიბლიიდან, თორადან 

ან თალმუდიდან – გემო ყოველთვის იგივეა. წმინდა წერილი ვერ 

გიხელმძღვანელებთ. ისინი თქვენ გარეშე კვდებიან. როდესაც 

ჭეშმარიტებას აღწევთ, უეცრად ცხოვრება წმინდა წერილებამ- 

დე მიდის. თქვენი წყალობით ისინი კვლავ ცოცხლდებიან, თქვენი 

მეშვეობით ხელახლა იბადებიან. 

აი, რას ვაკეთებ – ხელახლა დაბადებას ვაძლევ ტილოპას. იგი 

მკვდარი იყო მრავალი ასწლეულის განმავლობაში. არავინ საუბ- 

რობდა მასზე, არ ეხმარებოდა ხელახლა დაბადებაში. მე ახალ და- 

ბადებას ვაძლევ მას. სანამ აქ ვარ, იგი კვლავ ცოცხლდება. თქვენ 

შეგიძლიათ შეხვდეთ მას, თუ ამის ძალა გაგაჩნიათ. იგი კელავ 

აქაა. თუ მიმღები ხართ, შეგიძლიათ შეეხოთ მის ნაკვალეგს. იგი 

კვლავ გამატერიალიზდა. 

მე ხელახლა დაბადების საშუალებას მივცემ ყველა წმინდა წე- 

რილს. დავეხმარები მათ, რომ კვლავ მოვიდნენ ამ სამყაროში, მე 

შემიძლია ღუზა გავხდე. აი, რას ვაკეთებ. და მინდა, რომ თქვენც 

ოდესმე იგივე გააკეთოთ თქვენს ცხოვრებაში. როდესაც გესმით, 

როდესაც მცოდნე ხდებით, მაშინ აბრუნებთ ყგელაფერ საუკეთე- 

სოს წარსულიდან, გააცოცხლებთ და განაახლებთ მას, რათა ყეე- 

ლამ, ვინც შეიცნო, კვლავ შეძლოს მიწაზე აღმოჩენა, კვლაქ“შეძ- 

ლოს მოგზაურობა და ადამიანების დახმარება. 

დღეისათვის საკმარისია. 

დიადი სწავლება 

მაჰამუდრას სიმღერა გრძელდება: 

მაჰამუდრაში ადამიანის ყველა ცოდვა იწვება, მაჰამუდრაში 
იგი თავისუფლდება ამ სამყაროს ციხისგან. ეს დჰარმის უმაღლე- 
სი შუქურა·პ მათ, ვისაც ამის არ სჯერათ, ბრიყვები არიან, ტანჯ- 
ვასა და სევდაში სამუდამოდ ჩაძირულნი. 

განთავისუფლებისკენ სწრაფვაში გურუს უნდა დაეყრდნოთ. 
როდესაც თქვენი გონება მის კურთხევას იღებს, განთავისუფლე- 
ბა ახლოსაა, 

ამ სამყაროში არაფერს აქვს აზრი, და ეს ყველაფერი მხოლოდ 
სევდის თესლებს წარმოადგენს. 

მცირე სწავლებებს მოქმედებებამდე მივყავართ. ადამიანი მხო- 

ლოდ დიდ სწავლებებს უნდა მიჰყვებოდეს. 

ტანტრას სჯერა არა სულის თანდათანობითი განვითარების, 
არამედ უეცარი გასხივოსნების. იოგას სჯერა თანდათანობით 

განვითარების: დიუიმი დიუიმზე, ნაბიჯ-ნაბიჯ, და ასე მიდიხართ 

დასასრულამდე. 

იოგა – ძალიან არითმეტიკულია: ყოველი ჩადენილი ცოდვა 

სასიკეთო ქმედებით უნდა გააწონასწოროთ, თქვენი ანგარიში ბო- 

ლომდე უნდა დაიხუროს. წინააღმდეგ შემთხვევაში ამ სამყაროში 
ვერ გახდებით გასხივოსნებული. ეს მათემატიკური, მეცნიერული 

კონცეფციაა, და გონება იტყვის: „რა თქმა უნდა, ასეც უნდა იყოს. 

თქვენ ცოდვები ჩაიდინეთ, ვინ დაიტანჯება მათ გამო? თქვენ ჩა- 

იდინეთ, და თქვენვე უნდა იტანჯოთ. განთავისუფლება შესაძლე- 

ბელია მხოლოდ ტანჯვის გავლით. თქვენი ქმედებები სულელური 

იყო. საჭიროა მათი დაბალანსება, საფასურის გადახდა მოგიწევთ 

მათ გამო – კარგი საქმეების კეთება. განთავისუფლება მხოლოდ 

მაშინაა შესაძლებელი, როცა ბალანსი იქნება მიღწეული, სხვა შემ- 

თხვევაში მოგიწევთ, რომ კვლავ და კვლავ დაბრუნდეთ მიწაზე, 

დაიბადოთ, იმოქმედოთ, გაიზარდოთ". ამაშია სულთა გადასახლე- 

ბის, რეინკარნაციის ფილოსოფია. 

ტანტრა ჰირდაპირ საწინააღმდეგოს ამბობს. ტანტრა – ძალიან 

პოეტური, არაარითმეტიკული მიდგომაა. ტანტრას სიყვარულის 

სჯერა და არა მათემატიკის, მას უეცარი გასხივოსნების სჯერა. 

ნაწილობრივი სწავლებები მოქმედებას გასწავლიან, დიადი სწავ- 

ლებები კი – არ გასწავლიან ამას, ისინი გასწავლიან – ვინ იყოთ და 

როგორ იყოთ. 

მოქმედება მილიონობითაა, და თუ ყველას მათ გამო გადახდა 

მოგიწევთ, საეჭვოა, რომ ოდესმე განთავისუფლდეთ. თქვენ მი- 

ლიონობით ცხოვრება იცხოვრეთ, ყოველ ცხოვრებაში მილიონო- 

ბით ქმედება ჩაიდინეთ. თუ ყველა ამ ქმედების გამო გადაიხდით 

და დაიტანჯებით, თუ ეცდებით რომ ყოველი ცუდი მოქმედება 

კარგით დააბალანსოთ, – კიდევ მილიონობით ცხოვრებას დახარ- 

ჯავთ, ამასობაში კი რთულ ცხოვრებისეულ ჩახლართულობებში 

კიდევ უფრო მეტ ქმედებას ჩაიდენთ. სად მთავრდება ეს ჯაჭვი? 

განთავისუფლება შეუძლებელი ჩანს. თუ თანდათანობით, ნაბიჯ- 

ნაბიჯ ზრდაა საჭირო, თუ ესაა ჭეშმარიტი გზა, განვითარება აუხ- 

დენელ ოცნებას ჰგავს. 

თუ იოგას პოზიციას გაიგებთ, თავს ძალიან გამოუვალ მდგო- 

მარეობაში იგრძნობთ, მაგრამ ტანტრა – ეს დიდი იმედია. ტანტ- 

რა – ოაზისს ჰგავს უდაბნოების სამყაროში. 

ტანტრა ამბობს, რომ საქმე ქმედებებში არაა. თქვენ ჩაიდინეთ 

ისინი, რადგანაც უმეცარი იყავით. სინამდვილეში, ამბობს ტანტ- 

რა, თქვენ არ აგებთ მათ გამო პასუხს. თუ ვინმეა პასუხისმგებე- 

ლი, ეს ერთიანი მთელია, მთელი სისტემაა – შეგიძლიათ მას ყო- 

ფიერება დაარქვათ. ყოფიერებაა პასუხისმგებელი, და არა თქვენ. 

ტანტრა ამბობს, რომ თავად მცდელობაც კი – საკუძ;;)რ თავზე 

აიღოთ პასუხისმგებლობა, ძალზე ეგოისტური ქმედებაა. ძალიან 

ეგოისტურია განაცხადო: „მე მომიწევს ამის ან იმის დაბალანსება, 

მომიწევს კარგი საქმეების ჩადენა, თანდათანობით, ნაბიჯ-ნაბიჯ 

უნდა გავათავისუფლო საკუთარი თავი". ეს ეგოცენტრული პოზი- 

ციაა· 

რატომლღა ფიქრობთ, რომ პასუხისმგებელი ხართ? თუკი ვინმეა 

პასუხისმგებელი, ეს თავად ლვთაებაა, ერთიანი მთელია. თქვენ 

არ შეგიქმნიათ საკუთარი თავი, თქვენ არ მიგიციათ საკუთარი 

თავისთვის დაბადება. თქვენ მიიღეთ დაბადება, თქვენ შექმნილი 
იყავით – ამიტომ პასუხისმგებლობა შემოქმედს ეკუთვნის და არა 
თქვენ. 

ქმედებებს უმეცრებით სჩადიოდით, არ იცოდით, რას აკეთებ- 

დით – თქვენ მთვრალი იყავით უმეცრებით. ხელის ცეცებით დადი- 
ოდით სიბნელეში და კონფლიქტში შედიოდით სხვებთან, ხან ფეხს 

წამოჰკრავდით ხოლმე რაღაცას, და ბევრი რამ ხდებოდა. ტანტრა 
ასწავლის, რომ საჭიროა მხოლოდ სინათლე, გაცნობიერებულობა. 

არაა საჭირო მილიონობით ქმედებაზე პასუხისგება, საჭიროა მხო- 
ლოდ, უმეცრებაში არ დარჩეთ. გახდით გაცნობიერებული. 

წ როგორც კი გაცნობიერებული გახდებით, ყველაფერი, რაც 
ყვდიადის სამყაროს ეკუთვნის, გაქრება. იგი აღიქმება როგორც 

სიზმარი, კოშმარი. იგი არ ემგვანება რეალობას. თქვენ გესიზმ- 

რებოდათ, რომ გიყვარდათ. თქვენ არ შეგიძლიათ სიყვარული. აქ 

იმისთვის არ ხართ, რომ გიყვარდეთ. თქვენ ჯერ კიდევ არ არსე- 
ბობთ, ჯერ კიდევ არ გაქვთ ცენტრი. როგორ შეგიძლიათ გიყვარ- 

დეთ? თქვენ მხოლოდ გჯერათ, რომ გიყვართ, და სასიყვარულო 

ცხოვრება და ქმედებები სიყვარულს ეხება... იგი სიზმარი ხდება. 
გამოღვიძებული, თქვენ წამოიძახებთ: „როგორ შემეძლო მყვარე- 

ბოდა? შეუძლებელია! მე იქ არ ვიყავი. მე სინამდვილეში არ ვარ- 

სებობდი". რას ნიშნავს გამოთქმა „მე ვარ“ გაცნობიერებულობის 
გარეშე? არაფერსაც არ ნიშნავს. 

თქვენ ღრმად გძინავთ. ისე ღრმად, თითქოს, საერთოდ, არ არ- 

სებობთ. ადამიანს ღრმად სძინავს, იგი სახლშია, მაგრამ კომაში 

იმყოფება – არსებობს თუ არა სინამდვილეში? არ აქვს მნიშვნე- 

ლობა. სახლშია ის თუ არა, არ აქვს მნიშვნელობა: იგი კომაშია. თუ 

ქურდები მოდიან და ძარცვავენ სახლს, იქნება თუ არა პასუხისმ- 

გებელი ეს ადამიანი, რომელიც კომაშია, ცნობიერების გარეშეა? 

არის თუ არა იგი პასუხისმგებელი? გამოუტანენ თუ არა განაჩენს 

და ჰკითხავენ თუ არა: „როცა ქურდები მოვიდნენ, რას აკეთებდი?" 

როგორ შეგიძლიათ პასუხისმგებლობა დააკისროთ ადამიანს, რო- 

მელიც კომაშია? 

ტანტრა ამტკიცებს, რომ მთელი ამ ცხოვრებების განმავლო- 

ბაში კომაში იყავით – თქვენ არ ხართ პასუხისმგებელი. აი, ის გან- 

თავისუფლება, რომელსაც ტანტრა გაძლევთ. მის საფუძველზე 

მრავალი რამ ხდება შესაძლებელი. ახლა თქვენ უკვე აღარ გჭირ- 

დებათ მილიონობით ცხოვრების განმავლობაში ლოდინი – სწო- 

რედ ამ წამს შეგიძლიათ კარის გაღება. ეს არაა თანდათანობითი 

პროცესი, ეს უეცარი გაღვიძებაა – ასეც უნდა იყოს. 

როდესაც ღრმად გძინავთ და ვიღაც თქვენს გაღვიძებას ცდი- 

ლობს, ეს თანდათანობითი პროცესია თუ უეცარი მოვლენა? ჩვე- 

ულებრივადაც რომ გძინავთ, ნუთუ ეს თანდათანობითი პროცე- 

სია? აი, როგორ ხდება ეს: თავიდან ცოტათი იღვიძებთ, შემდეგ 

ცოტა უფრო მეტად, შემდეგ კიდევ მეტად, ათი პროცენტი, ოცი, 
ოცდაათი, ორმოცდაათი პროცენტი – ნუთუ ასე ხდება ეს? არა, 

თქვენ ან იღვიძებთ·: ან გძინავთ, აქ არ არის თანდათანობითი მოქ.- 

მედება. როდესაც გესმით, რომ სახელით გეძახით ვიღაც, მაშინვე 

იღვიძებთ, და არა ათი პროცენტით. თვალები შესაძლოა დახუჭუ- 

ლი გქონდეთ, მაგრამ თუკი ხვდებით, რომ ვიღაც გეძახით, ეს ნიშ- 

ნავს, რომ უკვე გაიღვიძეთ. 

ეს მკვეთრი ნახტომია და არა თანდათანობითი პროცესი. 
წყლის ტემპერატურა ას გრადუსზე ადის და წყალი ორთქლდება. 

არის ამაში თანდათანობითი ტრანსფორმაცია? ხდება თუ არა წვა- 

ლი ჯერ ათი, ოცი, ოცდაათი პროცენტით ორთქლი? არა, მაშინ ეს 

არ იქნება არც წყალი და არც ორთქლი. აქ არაა შუალედი, რომე- 

ლიც ყოფს. 

როცა ადამიანი კვდება, თანდათანობით ხდება მკვდარი? შე- 

გიძლიათ თქვათ, რომ იგი ნახევრად მკვდარია და ნახევრად ცოც- 

ხალი? როგორ შეიძლება ადამიანი ნახევრად ცოცხალი იყოს? იგი 

ან მოკვდა, ან არა. ნახევრად ცოცხალი ნიშნავს, რომ იგი არ მომკ- 

ვდარა, 

როცა ადამიანი გიყვარს, გიყვარს იგი ათი, ოცი, ოცდაათი 

პროცენტით? ან გიყვართ, ან არა. შესაძლებელია თქვენი სიყვა- 

რულის დაყოფა? არა, ასეთი რამ შეუძლებელია. 

სიყვარული, სიცოცხლე, სიკვდილი – ყველაფერი მოულოდნე- 
ლად ხდება. 

როცა ბავშვი იბადება, იგი ან იბადება ან არა. და იგივეა მარ- 
თალი გასხივოსნებასთან მიმართებაშიც, რადგანაც ეს საბოლოო 
დაბადებაა, საბოლოო სიკვდილია, საბოლოო სიცოცხლეა, საბო- 
ლოო სიყვარულია – ყველაფერი მიდის გასხივოსნების დამასრუ- 
ლებელი პიკისკენ. ეს უეცარი მოვლენაა. 

ტანტრა ამბობს: ნუ კონცენტრირდებით ქმედებებზე, კონ- 
ცენტრირდით ადამიანზე, რომელიც მათ ასრულებს. იოგა ქმედე- 
ბებზე კონცენტრირდება. ტანტრა – ადამიანზე, ცნობიერებაზე, 
თქვენზე. 

ტანტრა ამბობს: თუ გაცნობიერებული არ ხართ, აუცილებ- 
ლადჩაიდენთ ცოდვას. მაშინაც კი, თუ ცდილობთ სათნოებით სავ- 
სე იყოთ, სათნოება ერთგვარი ცოდვა იქნება – როგორ შეუძლია 
უმეცარ, ღრმად მძინარე ადამიანს, რომ სათნოებით სავსე იყოს? 
როგორ შეუძლია სათნოებას, უმეცრებისგან, გაუცნობიერებლო- 
ბისგან გაჩნდეს? შეუძლებელია! თქვენი სათნოება – ნილაბია, მის 
ქვეშ ჭეშმარიტი სახე იმალება, ცოდვის სახე. 

თქვენ შეგიძლიათ ისაუბროთ სიყვარულზე, მაგრამ არ შეგიძ- 
ლიათ გიყვარდეთ – თქვენ შეგძულდებათ. შეგიძლიათ ისაუბროთ 

თანაგრძნობაზე, მაგრამ თანაგრძნობა – თქვენი რისხვის, სიხარ- 
ბის, შურის გარსია. თქვენი სიყვარული შხამიანია. თქვენი სიყვა- 

რულის სიღრმეში სიძულვილის ჭია ცხოვრობს, რომელიც გამუდ- 

მებით ჭამს მას. თქვენი სიყვარული ჭრილობას ჰგავს, იგი გამუდ- 

მებით გტკივათ. იგი არ ჰგავს ყვავილს, იგი ვერ იქნება ყვავილი. 

ისინი, ვინც თქვენგან სიყვარულს ელიან, მორალურობას ელიან – 

სულელები არიან, რომლებიც შეუძლებელს ითხოვენ. თქვენი მო- 

რალურობა ვალდებულია, ერთგვარი ამორალურობა იყოს. 

შეხედეთ თქვენს მორალურ ადამიანებს, ეგრეთ წოდებულ 

წმინდანებს. დააკვირდით მათ და დაინახეთ მათ სახეებში პირფე- 

რობა, ტყუილი: ერთს ამბობენ, მაგრამ მეორეს აკეთებენ. ისინი 

თავიანთ ქმედებებს არა მხოლოდ თქვენგან მალავენ – ისინი ისე 

გაიწვრთნენ დამალვაში, რომ საკუთარ თავსაც კი უმალავენ ამას. 

უმეცრებაში ცოდვა ბუნებრივია. გასხივოსნებაში სათნოებაა 

ბუნებრივი. ბუდას არ შეუძლია სცოდოს, თქვენ კი სხვაგვარად არ 

შეგიძლიათ – შეგიძლიათ მხოლოდ სცოდოთ. ცოდვა და სათნო- 

ება – არაა თქვენი გადაწყვეტილებები, მოქმედებები – ისინი თქეე- 

ნი არსების ჩრდილები არიან. თუ გამოღვიძებული ხარ·!თ, ჩრდილი 

ქრება, სინათლით ივსება. ჩრდილი არასოდეს არავის ვნებს, მას 

შეუცნობელის, მარადისობის გემო აქვს. იგი შეიძლება მხოლოდ 

თავსხმა წვიმასავით გადმოიღვაროს თქვენზე, როგორც კურთხე- 

ვა, სხვაგვარად შეუძლებელია. ბუდა რომც განრისხდეს თქვენზე 

– ეს თანაგრძნობაა, სხვაგვარად ვერც იქნება. თქვენი თანაგრძ- 

ნობა არაა ნამდვილი, ბუდას რისხვა ვერ იქნება ნამდვილი. თქვენი 

ცოდვა – თქვენი ბუნებრივი ჩრდილია. მხოლოდ ის შეგიძლიათ, 

რომ მისი დეკორაციები შეცვალოთ. შეგიძლიათ ტაძარი ააშენოთ 

მის მწვერვალზე, დაფაროთ იგი, ან შეღებოთ, მაგრამ ეს ვერ და- 

გეხმტრებათ. თქვენ მას სულის სიღრმეში იპოვით, რადგანაც საქ- 

მე ის კი არაა, რას აკეთებთ, არამედ ის ვინ ხართ. 

ყურადღება მიაქციეთ აქცენტს. თუ ხვდებით, როგორ იცვლე- 

ბა აქცენტები – ეს საკვანძო დროა! – თქვენ გაიგებთ ტანტრას. 

ტანტრა – დიადი სწავლებაა. იგი არ ასწავლის მოქმედებებს, 

იგი მხოლოდ ყოფიერებას ასწავლის. მნიშვნელოვანია, ვინ ხართ: 

ღრმად მძინარე, ძილში მხვრინავი თუ გამოღვიძებული? ვინ ხართ: 

ფხიზელი, გაცნობიერებული თუ ჰიპნოზურ მდგომარეობაში მყო- 

ფი? მთვარეული, თუ გამოლვიძებული? ყოველთვის ფხიზლად 

ხართ, რაც არ უნდა აკეთოთ? თვითგახსენების მდგო·მარეობაში 
აკეთებთ ამას? არა, ეს, უბრალოდ, ხდება. თქვენ არ იცით, რატომ, 

ან საიდან მოდის ეს, ქვეცნობიერის რომელი ნაწილიდან მოდის 

სურვილი, რომელმაც მოგიცვათ, და რომლის შედეგადაც მოქმე- 

დება ხდება საჭირო. 

რაც არ უნდა ილაპარაკოს საზოგადოებამ ამ მოქმედებაზე – მო- 

რალურია იგი თუ ამორალური, ცოდვილია თუ სათნო, – ტანტრა არ 

ღელავს ამის შესახებ. ტანტრა თქვენ გიყურებთ, თქვენი არსებობის 
ყველაზე ღრმა ცენტრს, საიდანაც იგი მომდინარეობს. უმეცრების 
შსამიდან ვერ გაჩნდება სიცოცხლე, მხოლოდ სიკვდილი გაჩნდება. 

თქვენი სიბნელისგან წყვდიადი იბადება. ეს სრულიად ბუნებრივია. 

მაშ, რა გავაკეთოთ? უნდა შევიცვალოთ თუ არა ქცევები? უნდა 
გავხდეთ თუ არა უფრო სათნონი, მორალურნი, რესპექტაბელურ- 

ნი? ან იქნებ ყოფიერების შეცვლა უნდა ვცადოთ? 
ყოფიერება ვერ შეიცვლება. არაა საჭირო ამის მოლოდინი 

უსასრულო ცხოვრებების განმავლობაში. თუ გაგების სიღრმე 

გაქვთ, თუ ძალისხმევას და ენერგიას დებთ, თუ მთელი არსებით 

ცდილობთ მის გაგებას – მთელი მისი სისავსით, თქვენში უეცრად 

სინათლე აალდება. ცეცხლის ალი, როგორც ელვა, თქვენი ყოფი- 

ერებიდან ამოიზრდება და უეცრად მხედველობის ველში გამოჩნ- 

დება წარს·ულიც და მომავალიც. თქვენ გესმით, რა მოხდა, გეს- 
2[:”. რა ხდება და რა მოხდება. უეცრად ყველაფერი ნათელი ხდე- 

, თითქოს მანამდე სიბნელე იყო და ვიღაცამ სინათლე აანთო. 
ტანტრას სჯერა თქვენი შინაგანი სინათლის ნათების. ტანტრა 

ამბობს, რომ ამ სინათლესთან ერთად წარსული უმნიშვნელო ხდე- 

ბა. იგი თქვენ არასოდეს გეკუთვნოდათ. რა თქმა უნდა, ეს მოხდა, 
მაგრამ მოხდა როგორც სიზმარში, თქვენ ღრმად გეძინათ. თქვენ 
ბევრი კარგი და ცუდი ჩაიდინეთ, მაგრამ ეს ყველაფერი არაცნო- 
ბიერ მდგომარეობაში ხდებოდა, თქვენ არ იყავით პასუხისმგე- 

ბელნი არაფერზე. და უეცრად, წარსული ბოლომდე დამწვარია, 

მოდის ყოფიერების სისალე და სიწმინდე – სწორედ ესაა უეცარი 

გასხივოსნება. 

155



ოშო 

იოგა ადამიანებს მიმართავს, რადგანაც ძალიან პრაქტიკულად 

გამოიყურება. თქვენ ადვილად შეგიძლიათ გაიგოთ პატანჯალი, 

რადგანაც იგი შეესაბამება თქვენს გონებას, ლოგიკურ გონებას, 

მათემატიკურ აზროვნებას. ტილოპას გაგება რთულია, მაგრამ 

ტილოპა განსაკუთრებულია. პატანჯალის გაგება საყოველთაოა – 

აი, რატომ მოახდინა ასეთი ზეგავლენა პატანჯალიმ ისტორიაზე. 

ტილოპას მსგავსი ადამიანები გაქრნენ ისე, რომ კვალიც კი არ 

დატოვეს კაცობრიობის მეხსიერებაში, რადგანაც ისინი თქვენ არ 

გგვანან. შესაძლოა, პატანჯალი ძალიან, ძალიან დიადია, მაგრამ 

იგი მაინც იგივე განზომილებას მიეკუთვნება, რომელსაც თქვენ. 

შესაძლოა თქვენ ძალიან მოკრძალებული მოაზროვნე ხართ, პა- 

ტანჯალი კი დიადი მოაზროვნეა, მაგრამ თქვენ ერთ განზომილე- 

ბას ეკუთვნით. მცირე ძალისხმევის შედეგად შეძლებთ პატანჯა- 

ლის გაგებას და მისი სწავლების პრაქტიკაში გამოცდას. მხოლოდ 

მცირე ძალისხმევაა საჭირო. მეტი არაფერი. 

მაგრამ იმისთვის, რომ ტილოპას გაუგოთ, სრულიად უცნობ 

განზომილებაში მოგიწევთ შესვლა. იმისთვის, რომ ტილოპას გა- 

უგოთ, ქაოსი უნდა გაიაროთ. იგი გაანადგურებს ყველა თქვენს 

კონცეფციას, მათემატიკას, ლოგიკას, ფილოსოფიას. იგი ბოლომ- 

დე გაგანადგურებთ. არ დაკმაყოფილდება, სანამ ბოლომდე არ გა- 

განადგურებთ და სანამ ახალი არსება არ გაჩნდება. 

პატანჯალისთან თქვენ შეიცვლებით, უფრო და უფრო, უფრო 

და უფრო კარგი გახდებით. ეს პროცესი უსასრულოა. შეგიძლიათ 

მრავალი ცხოვრების განმავლობაში უფრო და უფრო უკეთესი 

გახდეთ. ტილოპასთან შეგიძლიათ ერთ წამში მიაღწიოთ საუკეთე- 

სო დასასრულს. „უკეთესი“ მისთვის არ არსებობს, რადგანაც იგი 

არ აზროვნებს გრადაციების სისტემით. 

ეს მარტივია: თითქოს მთის მწვერვალზე დგახართ, მიმართუ- 

ლებას ირჩევთ და ნაბიჯ-ნაბიჯ ეშვებით დაბლობისკენ ან დაბ- 

ლობიდან საფეხურებით ადიხართ მწვერვალისკენ. ტილოპასთან 

თქვენ უფსკრულში ხტებით, სადაც არანაირი საფეხური არაა. 

ფრთებს შლით და მიფრინავთ. პატანჯალისგან ოთხთვალათი მი- 

დიხართ, ნელა, უსაფრთხოდ, საიმედოდ, ისე რომ ავარიების არ 

გეშინია თ: ეტლი ყოველთვის კონტროლის ქვეშაა. შეგიძლიათ 

ნებისმიერ წუთს შეამციროთ სიჩქარე, გააჩეროთ იგი. არავინაა 

თქვენ გარდა, თქვენ რჩებით ბატონად. ეს ჰორიზონტალური გან- 

ზომილებაა: ეტლი #M პუნქტიდან 8 პუნქტამდე გადაადგილდება, 

8-დან C-მდე, C-დან 0-მდე, იგივე განზომილებაში, იგივე სიბრ- 

ტყეში. ტილოპასთან განზომილება იცვლება: იგი ვერტიკალური 

ხდება, არა # პუნქტიდან 8-მდე, ან 8-დან C-მდე, არა. თითქოს 

თვითმფრინაეში ხართ, და არა ეტლში: წინისკენ კი არ მოძრაობთ, 

ზემოთკენ მიცოცავთ. ტილოპასთან შეგიძლიათ დროის საზღვრე- 

ბი გადალახოთ. პატანჯალისთან დროში გადაადგილდებით. ტი- 
ლოპას განზომილებას მარადისობა წარმოადგენს. 

თქვენ შესაძლოა არ იცოდეთ, მაგრამ ამ ათი-თორმეტი წლის 
განმავლობაში სასწაული მოხდა: ახალმა კოსმოსურმა ხომალდებ- 
მა ბოლომდე გაანადგურეს ძველი დროის კონცეფცია, რადგანაც 
ახალ კოსმოსურ ხომალდს შეუძლია დედამიწის გარშემო იმოძ- 
რაოს. რამდენიმე წამის განმავლობაში მას შეუძლია ერთი წრე გა- 
აკეთოს. შესაძლოა არ იცით თეორიული პრობლემის შესახებ. ეს 
ნიშნავს, რომ კოსმოსური ხომალდი პუნადან კვირას აფრინდება, 
შემდეგ კი დედამიწის გარშემო ტრიალებს – სადღაც ორშაბათია, 
სადღაც კი ჯერ კიდევ შაბათი. ასე რომ, ხომალდი კვირიდან უკან, 
შაბათისკენ ბრუნდება, შემდეგ ორშაბათისკენ გადახტება და პუ- 
ნაში კვირას ბრუნდება. იცვლება დროის შესახებ წარმოდგენა. ეს 
აბსურდს ჰგავს! თექვსმეტში იღებთ სტარტს, ჩვიდმეტში გადადი- 
ხართ და იგივე დღეს, თექვსმეტში ბრუნდებით. ახლა კი ოცდაოთს 

საათში ამის გაკეთება ბევრჯერ შეგიძლიათ. რას ნიშნავს ეს? შე- 
გიძლიათ დროში უკან იმოძრაოთ, კვირიდან შაბათის კენ, თექვს- 
მეტიდან თხუთმეტისკენ. შეგიძლიათ წინ, ჩვიდმეტისკენ იმოძ- 

რაოთ, ორშაბათისკენ, და იმავე დღეს დაბრუნდეთ. 

სიჩქარის და სხვა განზომილების მოპოვებასთან ერთად – ვერ- 
ტი კალურად - დრო არააქტუალური ხდება. დროს დიდი მნიშე–- 

ნელობა აქვს, თუკი სამყარო – ეტლია. ტილოპა – ვერტიკალური 

გონებაა, ვერტიკალური ცნობიერებაა. სწორედ ეს არის სხვაობა 

ტანტრასა და იოგას შორის: იოგა ჰორიზონტალურია, ტანტრა 

ვერტიკალურია. იოგას მილიონობით ცხოვრების გავლით მიჰყავს 

გასხივოსნებამდე, ტანტრა ასწავლის, რომ გასხივოსნება ერთ 

წამშია შესაძლებელი. ტანტრა ამბობს, რომ დროს არანაირი მნიშ- 

ვნელობა არ აქვს, არ უნდა იღელვოთ მასზე. ტანტრა იძლევა ტექ:- 

ნიკას, მეთოდს, რომელიც არ წარმოადგენს მეთოდს, ტექნიკას, და 

მისი საშუალებით შეგიძლიათ უეცრად თქვათ უარი ყველაფერზე 

და უფსკრულისკენ გააკეთოთ ნახტომი. 

იოგა – ეს ძალისხმევაა. ტანტრა – მოკლებულია ძალისხმე- 

ვას, დაძაბულობას. რაკი გაქვთ მიზერული ენერგია და პაწაწი- 

ნა ეგო, თქვენ დაძაბული ებრძვით ერთ მთელს, ყოფიერებას. ეს 

მილიონობით ცხოვრებას დაიკავებს – დაუჯერებელია, რომ ასე 

ოდესმე გასხივოსნდებით. მთელთან ბრძოლა სიბრიყვეა. თქვენ 

მისი მხოლოდ პაწაწინა ნაწილი ხართ. ეს იგივეა, რომ ტალღა ებ- 

რძოდეს ოკეანეს, ფოთოლი – ხეს, და თქვენი საკუთარი ხელი – 

სხეულს. ვისთან ომობთ? 

იოგა ძალისხმევას გთავაზობთ, აქტიურ ძალისხმევას. იოგა – 

ესაა ნაკადთან ბრძოლის შესაძლებლობა, რათა დინების საწინაალ- 

მდეგოდ იმოძრაოთ. ამიტომ იოგამ ყველაფერი ბუნებრივი უნდა 

გადააგდოს და უნდა ებრძოლოს იმას, რაც არაბუნებრივი ჩანს. 

იოგა ბუნებრივის საწინააღმდეგო გზას ირჩევს: იბრძოლოს მდი- 

ნარესთან და იმოძრაოს დინების საწინააღმდეგო მიმართულებით. 

რა თქმა უნდა, ეს გამოწვევაა. და გამოწვევისგან შეგიძლიათ სი- 

ამოვნება მიილოთ. მაგრამ ვინ კმაყოფილდება ამ გამოწვევით? – 

თქვენი ეგო. 
ძნელია, ძალიან ძნელია იოგის პოვნა, რომელიც ეგოისტი არაა. 

იშვიათად შეხვდებით ასეთს. თუკი იპოვით არა-ეგოისტ იოგს – ეს 

სასწაული იქნება. ეს რთულია, რადგანაც ძალისხმევის შედეგად 

ეგო იბადება, ბრძოლა ჩნდება. შეგიძლიათ იპოვოთ მოკრძალე- 

ბული იოგები, მაგრამ თუ ღრმად ჩახედავთ, მათ თაემდაბლო- 

ბაში ყველაზე ეშმაკურად დაფარულ ეგოს დაინახავთ, ყველაზე 

შეუმჩნეველ ეგოს. ისინი იტყვიან: „ჩვენ მხოლოდ ჭუჭყი ვართ ამ 

მიწაზე”. მაგრამ ჩახედეთ მათ თვალებში – ისინი ტრაბახობენ თა- 

ვიანთი მორჩილებით. ისინი ამტკიცებენ: „არავინაა ჩვენზე უფრო 

მოკრძალებული. ჩვენ ყველაზე თავმდაბალი ადამიანები ვართ". 

სწორედ ესაა ეგო. 

თუ ბუნების წინააღმდეგ წახვალთ, ამით უფრო გაამყარებთ 

თქვენს ეგოს. ეს გამოწვევაა, რთული ამოცანაა, ამიტომ უყვართ 
ადამიანებს პრობლემები. ცხოვრება პრობლემების გარეშე მოსაწ- 

ყენი ხდება, რადგანაც ეგო თავს მშიერად გრძნობს. მას საკვები 

სქირდება, პრობლემა კი საკვებს იძლევა. აი, რატომ ეძებენ ადა- 

მიანები პრობლემებს. ხოლო თუ სირთულეები არაა, თავად ქმნიან 
მათ. დაბრკოლებებს ქმნიან, რათა ებრძოლონ მათ. 

ტანტრა – ბუნებრივი გზაა, სადაც თავისუფლება და ბუნებ- 
რივობაა მიზანი. თქვენ არ გჭირდებათ ნაკადთან ბრძოლა, უბრა- 

ლოდ, იარეთ მასთან ერთად, იცურავეთ მასთან ერთად. მდინარე 

ზღვისკენ მიემართება, მაშ, რატომ უნდა იბრძოლოთ? იმოძრავეთ 
მდინარესთან ერთად, გახდით მასთან ერთიანი: დაუთმეთ მას, 
დანებდით. დანებება – საკვანძო სიტყვაა ტანტრასთვის, ნება – 

საკვანძო სიტყვაა იოგასთვის. იოგა – ნების გზაა, ტანტრა – კაპი- 

ტულაციის გზა. 

სწორედ ამიტომაა ტანტრა სიყვარულის გზა, ხოლო სიყვარუ- 
ლი – „დანებებას" ნიშნავს. აი, რა უნდა გაიგოთ უპირველესად, და 
მაშინ ტილოპას სიტყვები ძალიან, ძალიან მისაწვდომი გახდება. 

საჭიროა გავიგოთ ტანტრას სხვა ხასიათი, სრულიად სხვა, ვერ- 

ტიკალური განზომილება – კაპიტულაციის, არა-ბრძოლის, თავი- 
სუფალი და ბუნებრივი, მოდუნებული ცხოვრების განზომილება. 
ესაა ის, რასაც ჯუან-ძი „სწორ სიმსუბუქეს“ უწოდებს. იოგასთან 
სირთულეა სწორი, ტანტრასთან – სიმსუბუქე. 

მოდუნდით და იყავით მშვიდი, არ იჩქაროთ. მთელი, ყოფი- 

ერება გატარებთ თავისი სურვილისამებრ. არაა საჭირო რაღაც 

პერსონალური მიზნის შექმნა, თქვენ არ გთხოვენ გასხივოსნების 

მიღწევას მანამ, სანამ დრო მოვა; თქვენ მიაღწევთ მას, როცა დრო 

ოშო 

მოვა – უბრალოდ, დაელოდეთ. მთელი მოძრაობს, თქვენ რატომ 

ჩქარობთ? რატომ გსურთ გასხივოსნების მიღწევა სხვებზე ადრე? 
არსებობს ლამაზი ამბავი ბუდას შესახებ: 

ბუდამ მიღმიერის ჭიშკარს მიალწია. მას, რა თქმა უნდა, უკვე 

ელოდნენ იქ. ჭიშკარი გაუღეს და მიესალმნენ, მაგრამ ბუდამ ჭიშ- 

კარს ზურგი შეაქცია, სამსარას შეხედა, სამყაროს, მილიონობით 

სულს, რომლებიც ჯერ კიდევ სავალალო მდგომარეობაში იყვნენ, სი- 

ღატაკესა და მწუხარებაში... ემუდარებოდნენ: 

– გთხოვ, შემოდი, შენ გელოდით. 

ბუდამ უპასუხა: 

– როგორ შემიძლია შემოვიდე, როცა სხვებს არ მიუღწევიათ გას- 

სივოსნებისთვის? როგორც ჩანს, ჩემი დრო ჯერ არ მოსულა. როგორ 

შემიძლია შემოვიდე, როცა აქ მთელი არ შემოსულა? დალოდება მო- 

მიწევს. ეს იგივეა, რომ ხელებით მივწვდი კარს, მაგრამ ფეხებს ჯერ 

არ მოუღწევიათ აქამდე. დალოდება მომიწევს. მარტო ხელი ვერ შევა 

ამ კარში. 

ეს ტანტრას ერთ-ერთი ყველაზე ღრმა პოსტულატია. იგი ამ- 

ბობს, რომ შეუძლებელია, მარტო ერთი გახდეს გასხივოსნებუ- 

ლი. ჩვენ ყველანი ნაწილაკები ვართ, ერთმანეთის პარტნიორე- 

ბი ვართ, ერთი მთელი ვართ. ერთი ადამიანი შეიძლება გახდეს 

მწვერვალი, ძალიან დიდი ტალღა, მაგრამ იგი კვლავინდებურად 

რჩება დაკავშირებული გარშემო არსებულ მცირე ტალღებთან. 

იგი არაა მარტო, იგი ერთიანია მთელ ოკეანესთან, ისევე როგორც 

ყველა ტალღასთან. როგორ შეუძლია ტალღას, რომ მარტო გახ- 

დეს გასხივოსნებული? ამ მშვენიერ ამბავში ნათქვამია, რომ ბუდა 

ჯერ კიდევ ელოდება. იგი უნდა დაელოდოს – არავინ არაა გან- 

ცალკევებული კუნძული, ჩვენ ყველანი კონტინენტს შევადგენთ, 
ყველანი ერთად. შესაძლოა, მე ცოტათი წინ გადავდგი ნაბიჯი, 

ვიდრე თქვენ, მაგრამ არ შემიძლია თქვენგან განცალკევებული 

ვიყო. და ახლა ღრმად ვაცნობიერებ ამას; ასე რომ ეს ამბავი მე 

არ მეხება, მე თქვენ გელოდებით. ახლა ეს.არაა უბრალოდ იგავი, 

ახლა მე ვიცი, რომ არ არსებობს ინდივიდუალური გასხივოსნება. 

ზოგიერთს შეუძლია ცოტათი წინ გადადგას ნაბიჯი, სულ ესაა, 

მაგრამ ისინი მთელის ნაწილები არიან. 

და თუ გასხივოსნებულმა ადამიანმა არ იცის, რომ სხვების ნა- 

წილს წარმოადგენს, რომ სხვებთან ერთიანია, მაშ, ვინღა იცის? 
ჩვენ ვმოძრაობთ, როგორც ერთი არსება, და ტანტრა ამტკიცებს: 
„არ იჩზქაროთ და არ გაღიზიანდეთ, არ უბიძგოთ სხვებს და არ 
ეცადოთ, რომ პირველები იყოთ რიგში – იყავით თავისუფალი და 

ბუნებრივი. ყველაფერი გასხივოსნებისკენ მიდის. ეს მოხდება. ნუ 
დაიტანჯებით ამის გამო". თუ შეგიძლიათ ამის გაგება, ე-ი- უკვე 
ახლოს ხართ გასხივოსნებასთან, მოდუნდით. მაგრამ რელიგიური 
ადამიანები ძალიან, ძალიან დაძაბულები ხდებიან; ჩვეულებრივი 

მიწიერი ადამიანებიც კი არ არიან ისე დაძაბულები, როგორც რე- 
ლიგიური ადამიანები. 

ჩვეულებრივი ადამიანები მიწიერი მიზნებისთვის ცხოვრობენ. 
რა თქმა უნდა, ისინი დაძაბულები არიან, მაგრამ არა ისე ძლიერად, 

როგორც რელიგიის მიმდევრები. ისინი სხვა სამყაროს გამო არიან 
დაძაბულები, ძალიან შორეულის, უჩინარის, ისინი ყოველთვის ეჭ- 
ვში არიან, არსებობს თუ არა ის სამყარო სინამდვილეში. ახალი 

სადარდებელი უჩნდებათ: იქნებ, ამ სამყაროს კარგავენ, და სხვა 
სამყარო არც არსებობს. ყოველთვის წუხან, ყოველთვის აფორი- 

აქებულები არიან. ნუ გახდებით ასეთი რელიგიური ადამიანი. 

ჩემთვის რელიგიური ადამიანი თავისუფალი და ბუნებრივია. 

იგი არ ღელავს მიწიერის გამო, ან სხვა სამყაროს გამო. იგი საერ- 

თოდ არ ღელავს ამაზე, იგი ცხოვრობს და ტკბება. მოცემული 

წუთი მისთვის ერთადერთი წუთია, შემდეგი წუთი თავად იზ- 

რუნებს თავის თავზე. როცა შემდეგი დრო დადგება, იგი კვლავ 

მიიღებს სიამოვნებას, ბედნიერი იქნება. რელიგიური ადამიანი 

არაა მიზანსწრაფული. ამისთვის მიწიერი ადამიანი უნდა იყოთ. 

შესაძლოა თქვენი მიზანი ღმერთი იყოს – არანაირი განსხვავება 

არაა. 

ტანტრა მართლაც მშვენიერია. ტანტრა უმაღლესი შემეცნება 

და უმაღლესი კანონია. თუ ტანტრას გაგება არ შეგიძლიათ, მაშინ 

იოგა მოგიხდებათ. თუ ტანტრას გაგებას შეძლებთ, აღარ იდარ- 

დოთ ნაწილობრივ სწაელებებზე. როდესაც არსებობს დიდი ავტო- 

მობილი, რატომ უნდა იდარდოთ პატარა ნავებზე? 
ბუდიზმში ორი მიმართულებაა. მათი სახელები ძალიან მნიშვე- 

ნელოვანია. ერთ მიმდინარეობას „ჰინაიანა“ ეწოდება, ანუ „მცი- 

რე სატრანსპორტო საშუალება". ეს იოგას გზაა, მცირე გემი, რო- 

მელზეც ადგილი მხოლოდ ერთისთვისაა – იმდენად მცირეა იგი. 

იოგები მარტო გადაადგილდებიან. ჰინაიანა ნიშნავს ძალიან პატა- 

რა ნავს. და მეორე მიმართულება, ანუ „დიდი ნავი“. მილიონებს, 

მთელ მსოფლიოს შეუძლია მასში შესვლა. 

მაჰაიანა ტანტრას გზას წარმოადგენს, ჰინაიანა – იოგას გზას. 

ტილოპა მაჰაიანისტია, ანუ ადამიანია, რომელსაც დიდი სატრანს- 

პორტო საშუალების, დიადი პრინციპის სჯერა. 

პატარა ნავები ეგოისტური ადამიანებისთვისაა, მათთვის 

აუტანელია ნავგზე ვინმეს თანაარსებობა. ასეთი ადამიანები დიდი 

მაძაგებლები არიან. ყოველთვის განიკითხავენ სხვებს. „თქვენ 

ცდილობთ, მიაღწიოთ გასხივოსნებას? ეს ძალიან რთულია, და 

მხოლოდ გამორჩეული ადამიანებისთვისაა შესაძლებელი". ისინი 

საშუალებას არ გაძლევენ, რომ ნაგზე ახვიდეთ. მაჰაიანას კი ღრმა 

სიყვარული აქვს ყველასადმი. ყველას შეუძლია ავიდეს, ყოველგ- 
ვარი პირობების გარეშე. 

ადამიანები მოდიან ჩემთან და მეკითხებიან: „თქვენ ყველას და 

ყოველს აძლევთ სანიასას?“ სანიასა არ იქნა მოცემული, როგორც 

უცვლელი გზა. მსოფლიოს ისტორიაში, მე პირველად ვიძლევი 

სანიასას რაიმე პირობების გარეშე. სანიასა ყოველთვის ძალიან 

ეგოისტური ადამიანებისთვის იყო: იდუმალების, განმკითხავების, 

მომწამლავების. სანიასა მათთვისაა, ვინც ამბობს, რომ შეიცვალა, 

ადამიანებიც სხვანაირები არიან და ცცხოვრებაც ცოდვად ითქელე- 

ბა, მათთვის, ვინც თქვენზე სათნო ადამიანების თვალებში იხედე- 

ბიან და განგიკითხავენ თქვენ. ჯოჯოხეთი თქვენთვის არსებობს. 

ისინი დიდი სანიასები არიან, რომლებმაც უარი თქვეს ცოდვის, 

სიბინძურის და ჯოჯოხეთის სამყაროზე, თქვენ კი ჯერ კიდევ მას- 

ში ხართ. დიადი ეგოისტები სანიასები იყვნენ. 

მე პირველმა მივეცი საშუალება ყველას, რომ სანიასები გამ- 

ხდარიყვნენ, კარი გავალე. უფრო სწორად, სინამდვილეში კი 

საერთოდ მოვხსენი კარი. ახლა იგი ვეღარ დაიკეტება, ახლა ნე- 

ბისმიერს და ყველას მივესალმებით. რატომ? იმიტომ, რომ ჩემი 

პოზიცია იგივეა, რაც ტანტრას პოზიცია, და არა იოგას პოზიცია. 

მე პატანჯალის შესახებ მათ ვუყვები, ვისაც ტანტრას გაგება არ 
შეუძლია. სხვა სიტყვებით, ჩემი მიდგომა იგივეა, რაც ტანტრასი: 

ყველას მივესალმები. თუკი თავად ყოფიერება მოგესალმებათ, მე 

ვინ ვარ..7 თუ მთელი სამყარო გეხმარებათ და ყოფიერება არსე- 

ბობის საშუალებას გაძლევთ... იგი არა მხოლოდ არსებობის საშუ- 
ალებას გაძლევთ, არამედ ენერგიას და სიცოცხლესაც... ცოდვაც 
რომ ჩაიდინოთ, ყოფიერება არასოდეს გეუბნებათ: „აღარ იქნება 
შენთვის არანაირი ენერგია! ახლა უკვე ვეღარ მიიღებ მეტ ჰაერს! 

შეჩერღი! შენ ძალიან ბევრ სისულელეს სჩადი“. არა. იგი განაგ- 

რძობს ენერგიის მოცემას. ჰაერის კრიზისი არასოდეს დადგება: 

ყოფიერება განაგრძობს თქვენს მომარაგებას. 
ერთხელ... 

მუსულმანმა მისტიკოსმა ჯუნაიდმა ლმერთს სთხოვა თავისი 

ერთ-ერთი მეზობლის შესახებ: 
– ეს ადამიანი ისეთი ბოროტია, იმდენი ზიანი მიაყენა მთელ სო- 

ფელს, ადამიანები მოდიან ჩემთან და მეუბნებიან: „სთხოვე ღმერთს, 

იქნება გაგვათავისუფლოს ამ ადამიანისგან?" 

და ჯუნაიდს ხმა მოესმა: 

– თუ მე ვღებულობ მას, ვინ ხართ თქვენ, რომ უარყოთ? 

ჯუნაიდმა ავტობიოგრაფიაში დაწერა: „მეტჯერ აღარასოდეს 

მითხოვია მსგავსი რამ, რადგანაც ეს ძალიან დიდი სიბრიყვე იყო 

ჩემი მხრიდან. თუ მან სიცოცხლე მისცა ამ ადამიანს და დღემდე 

ცოცხალს ამყოფებს, და არა მხოლოდ ცოცხალს, არამედ წარმა- 

ტებულს, აყვავებულს, მაშ, მე ვინ ვარ?" 

ყოფიერება უპირობოდ გაძლევთ სიცოცხლეს. მე უპირობოდ 

გაძლევთ სანიასას. თუკი ყოფიერება ასე უსაზღვროდ ზრუნავს 

თქვენზე, რომ მისი იმედის განადგურება არ შეგიძლიათ, ვინ ვარ მე? 

ტანტრა ყველასთვისაა, და არა რჩეულებისთვის. იგი იქცა 

რჩეულთა გზად, რადგანაც ყველას არ ძალუძს მისი გაგება, მაგ- 

რამ იგი არაა რჩეულებისთვის, იგი ყველასთვისაა – ყველასთვის, 

ვისაც ნახტომის გაკეთება შეუძლია. 

ახლა შევეცადოთ გავიგოთ: 

მაჰამუდრაში ადამიანის ყველა ცოდვა იწვება... 

არ არის საჭირო მათი დაბალანსება კარგი ქმედებებით. 

მაჰამუდრაში ადამიანის ყველა ცოდვა იწვება. რა არის ეს – 

კვლავ და კვლავ მაჰამუდრა? რა ხდება? მაჰამუდრა თქვენი ყო- 

ფიერების მდგომარეობას წარმოადგენს, როდესაც მთელისგან არ 

ხართ განცალკევებული. მაჰამუდრა ღრმა სექსუალურ ორგაზმს 

ჰგავს მთელთან. 

როდესაც ორი შეყვარებული ღრმა სექსუალურ ორგაზმშია, 

ისინი ერწყმიან ერთმანეთს, რის შემდეგაც ქალი აღარაა ქალი, 

მამაკაცი აღარაა მამაკაცი. ისინი ინისა და იანის წრედ იქცევიან, 

აღწევენ ერთმანეთში, ვარდებიან ერთმანეთში, დნებიან, მათი სა- 

კუთარი პიროვნება დავიწყებულია. აი, რატომაა სიყვარული ასე- 

თი კარგი. ღრმა ორგაზმის ამ მდგომარეობას „მუდრა” ეწოდება. 

ხოლო მთელთან დასრულებული ორგაზმის მდგომარეობას „მაჰა- 

მუდრა“, დიადი ორგაზმი ეწოდება. 

რა ხდება ორგაზმის დროს, სექსუალური ორგაზმის დროს? 

თქვენ უნდა გაიგოთ, რადგანაც მხოლოდ ეს მოგცემთ გასაღებს 

სრულყოფილი ორგაზმისთვის. რა ხდება? ორი შეყვარებული... 

გახსოვდეთ: ორი შეყვარებული, არა ცოლი და ქმარი, რადგანაც 

ცოლსა და ქმარს შორის ორგაზმი თითქმის არასოდეს ხდება. ცო- 

ლები და ქმრები მკაფიოდ ფიქსირებულ როლებში იყინებიან, ისი- 

ნი არ დნებიან და არ ასხივებენ. „ქმარი" როლი გახდა, „ცოლიც“ 

როლი გახდა. ისინი მოქმედებენ. ცოლმა ცოლივით უნდა იმოქმე- 

დოს, მოსწონს თუ არა მას ეს, ქმარმა ქმარივით უნდა იმოქმედოს. 

ეს იურიდიული ფაქტი გახდა. 

ერთხელ მოლა ნასრედინს ვკითხე: 

– რამდენი წელია, რაც დაქორწინებული ხარ, ნასრედინ? 

მან მიპასუხა: 

“ ოცი წელი და კიდევ მეტისმეტი. 
მე გამიკვირდა: 

– რატომ, „მეტისმეტი"? 

მან მიპასუხა: 

– როცა ჩემს ცოლს ნახავ, მიხვდები. 

ცოლები და ქმრები – ეს სოციალური მოვლენაა, ინსტიტუტია, 
მაგრამ არა ურთიერთობა. ეს სისტემაა. იძულებითი მოვლენა, 
რომელიც საერთოდ არაა შექმნილი სიყვარულისთვის: ეს ეკონო- 

მიკური დაცვაა, უსაფრთხოებაა, ბავშვები, საზოგადოება, კულ- 

ტურა, რელიგია – რაც გნებავთ ყველაფერი, გარდა სიყვარულისა. 

ცოლსა და ქმარს შორის თითქმის არასოდეს ხდება ორგაზმი 

– თუ ისინი ამავდროულად შეყვარებულები არ არიან. ეს შესაძ- 
ლებელია. თქვენ შეგიძლიათ ცოლ-ქმარიც იყოთ და შეყვარებუ- 
ლებიც, შეგიძლიათ გიყვარდეთ თქვენი ცოლი. მაგრამ ეს სულაც 
არაა ქორწინება, არაა სოციალური მოვლენა. 

იმის გამო, რომ აღმოსავლეთში ქორწინება უკვე ათასობით 
წელი არსებობს, ადამიანებმა სრულიად დაივიწყეს, თუ რა არის 
ორგაზმი. ერთი ინდოელი ქალი არ მინახავს, ვინც იცის, თუ რა 

არის ორგაზმი. ზოგიერთმა დასავლეთელმა ქალმა მხოლოდ 

ბოლო ოცდახუთი წელია გაიგო, რომ ორგაზმი ისაა, რისი მიღწე- 

ვაც ღირს. ქალებს დაავიწყდათ, რომ შეუძლიათ იგრძნონ ორგაზ- 

მი თავის სხეულში. 

165



როშო 

ეს ერთ-ერთი ყველაზე სამწუხარო ამბავია, რაც შეიძლებოდა 

კაცობრიობას შემთხვეოდა. ხოლო როდესაც ქალს არ შეუძლია 

ორგაზმამდე მიღწევა, კაცსაც არ შეუძლია, რადგანაც ორგაზმი – 

ეს ორის შეხვედრაა. მხოლოდ ორს, ერთმანეთში შერწყმით, შეუძ- 

ლიათ ორგაზმის მიღწევა. ეს არ ნიშნავს, რომ ერთს შეუძლია ამის 
შეგრძნება და მეორეს – არა. ეს შეუძლებელია. შესაძლებელია 

ეაკულაცია, შესაძლებელია შვებამდე მისვლა, მაგრამ არა ორგაზ- 

მი. რა არის ორგაზმი? 

ორგაზმი – ესაა მდგომარეობა, როდესაც თქვენი სხეული უკვე 

აღარ შეიგრძნობა, როგორც მატერიალური, იგი ვიბრირებს, რო- 

გორც ენერგია, როგორც ელექტროობა. იგი ისე ღრმად ვიბრი- 

რებს, თავისი ყველაზე ღრმა საფუძვლიდან, რომ თქვენ სრულიად 

გავიწყდებათ მისი მატერიალურობა. სხეული ელექტრული მოვ- 

ლენა ხდება – იგი არის კიდეც ელექტრული მოვლენა. 
ახლა უკვე ფიზიკოსები ამბობენ, რომ ნივთიერება არ არსე- 

ბობს, რომ ნივთიერება ისაა, რაც გარეთაა. ის, რაც ყველაზე მეტ 

სიღრმეში არსებობს, ელექტროობას წარმოადგენს, და არა ნივ- 

თიერებას. ორგაზმით თქვენი სხეულის ამ ყველაზე ღრმა შრემდე 

მიხვალთ, როცა ნივთიერება უკვე აღარ არსებობს, და არსებობს 

მხოლოდ ტალღლების ენერგია. თქვენ ხდებით მოცე%კვავე, ვიბრი- 

რებადი ენერგია. თქვენთვის უკვე აღარ არსებობს საზღევრები, 

თქვენ პულსირებადი, მაგრამ არა მატერიალური სუბსტანცია 

ხართ. და თქვენი შეყვარებულიც პულსირებს. 

და ნელ-ნელა, შეყვარებულები, თუ მათი გრძნობა ნამდვილია, 

კაპიტულაციას ახდენენ ერთმანეთისადმი, პულსაციას, ვიბრა- 

ციას, ენერგეტიკულ არსებობას ეძლევიან. როცა სხეული საზლ- 

ვრებს კარგავს, ჰაეროვანი ხდება, ორთქლდება, როდესაც მხო- 

ლოდ ენერგია რჩება – ძალიან ნატიფი რიტმი – ეს სიკვდილს 

ჰგავს. თავს ისე შეიგრძნობთ, თითქოს არ არსებობთ, მაგრამ არ 

შეშინდეთ. მხოლოდ ღრმა სიყვარულითაა შესაძლებელი ამ მდგო- 

მარეობაში შესვლა. სიყვარული სიკვდილს ჰგავს. თქვენი მატერ- 

ალური ხატ-სახე კვდება. თქვენ იმდენად კვდებით, რამდენადაც 

სხეულად თვლით თაეს, კვდებით, როგორც სხეული, მაგრამ პო- 

ულობთ თავს, როგორც ენერგია, სასიცოცხლო ენერგია. 

და როდესაც ცოლი და ქმარი, ან შეყვარებულები, ან პარტ- 

ნიორები რიტმში იწყებენ ვიბრირებას, მათი გულისცემა და მათი 

სხეულის რიტმი სინქრონული და ჰარმონიული ხდება – სწორედ 

მაშინ ხდება ორგაზმი, ისინი უკვე აღარ არიან ორნი. ეს ინის და 

იანის სიმბოლოა: ინი იანში გადადის, იანი – ინში, ქალი მამაკაც- 
ში გადადის, მამაკაცი – ქალში. ახლა ისინი წრეს წარმოადგენენ, 

ერთად ვიბრირებენ და პულსირებენ. მათი გულები აღარაა გაყო- 
ფილი, ისინი ერთმანეთისგან განუყოფლად ცემენ, მელოდიად, 
ჰარმონიად იქცევიან. ეს უმშვენიერესი მუსიკაა, ნებისმიერი სხვა 

ფერმკრთალდება და ჩრდილად იქცევა მასთან შედარებით. 
ორის, როგორც ერთი მთლიანის ვიბრაცია – ესაა ორგაზმი. რო– 

ცა იგივე ხდება, მაგრამ არა ადამიანთან, არამედ მთელ ყოფიერე- 
ბასთან – ეს მაჰამუდრაა, ეს უდიდესი ორგაზმია. ასე ხდება. მინდა 
მოგიყვეთ, როგორ შეგიძლიათ ამის განცდა, როგორ გააკეთოთ ისე, 
რომ მაჰამუდრა, უდიდესი ორგაზმი, შესაძლებელი გახდეს. 

ინდონეზიაში განსაკუთრებული ადამიანი ცხოვრობს – ბაპაკ 
სუბუდი. იგი გაუცნობიერებლად მივიდა მეთოდამდე, რომელიც 

ცნობილია, როგორც ლატიჰანი. იგი შემთხვევით შეეჩეხა მას, 
მაგრამ ლატიჰანი ტანტრას ერთ-ერთი უძველესი მეთოდია. ეს 
არაა ახალი მოვლენა, ლატიჰანი – პირველი ნაბიჯია მაჰამუდრას 

გზაზე. იგი საშუალებას აძლევს სხეულს, რომ ვიბრირებდეს, სა- 
შუალებას აძლევს, რომ ენერგიად იქცეს, არანივთიერი, არამატე- 
რიალური გახდეს. ლატიჰანი საშუალებას აძლევს სხეულს, რომ 
დადნეს და გახსნას თავისი საზღვრები. 

ბაპაკ სუბუდი მუსულმანია, მაგრამ მისი მოძრაობები ცნობი- 

ლია, როგორც სუბუდი. ეს ბუდისტური სიტყვაა და სამი სიტყვის- 

გან მომდინარეობს: „სუ", „ბუ“, „დჰა". მისი აზრი შემდეგში მდგო- 

მარეობს: დიადი სათნოების კანონი მიღებულია ბუდასგან, ბუდას 

კანონი – დიადი სათნოებისგან. ესაა ის, რასაც ტილოპა დიად 

სწავლებას უწოდებს. 

ლატიჰანი მარტივია. ეს პირველი ნაბიჯია. უნდა დადგეთ მო- 

დუნებულად, თავისუფლად და ბუნებრივად. კარგია, თუ მარტო 

დგახართ და გვერდზე არავინაა, ვინც ხელს შეგიშლით. დახურეთ 

კარი და დარჩით მარტო. თუკი იპოვით ვინმეს, ვინც უკვე შევიდა 

ლატიჰანში, მისი თანმყოფობა სასარგებლო ივნება, იგი კატალი- 

ზატორივით იმოქმედებს. ეს ადამიანი გამხსნელი გახდება. მათ, 

ვინც ცოტათი უკვე წინაა ამ გზაზე, შეუძლიათ ძალიან იოლად 

გაგიხსნან საიდუმლოებები, წინააღმდეგ შემთხვევაში თქვენ თვი- 

თონ გახსნით მათ. უბრალოდ, ცოტათი მეტი დრო დაგჭირდებათ, 

სულ ესაა. მაგრამ თუ არის ვინმე, ვინც გამხსნელის როლს შეას- 

რულებს – ეს მშვენიერია. 

გამხსნელი თქვენს მხარეს დგას და თავის ლატიჰანს იწყებს. 

თქვენ დგახართ, მისი ენერგია კი თქვენი მიმართულებით იწ- 

ყებს პულსირებას, თქვენ გარშემო მოძრაობს. იგი გარს გეხეე- 

ვათ, როგორც სურნელება და უეცრად გრძნობთ, შეიგრძნობთ 

მუსიკას, თითქოს გვერდით კარგი მომღერალია. თითქოს ვიღაც 

უკრავს ინსტრუმენტზე, და თქვენ ფეხებით მიჰყვებით ტაქტს. 

სკამზე აკაკუნებთ, ამ ენერგიასთან ერთად პულსირებთ. ენერ- 

გია თქვენში ღრმად გადმოდის, და გარშემო ყველაფერი მაშინვე 

იცვლება. 
არაფრის გაკეთება არაა საჭირო. იყავით თავისუფალი, ბუნებ- 

რივი, და დაელოდეთ, რომ რაღაც მოხდება. თუ სხეული მოძრა- 

ობას დაიწყებს, მიეცით ამის საშუალება, ითანამშრომლეთ მას- 

თან და ყველაფრის ნება მიეცით. თანამშრომლობა არ უნდა იყოს 

მეტისმეტად დირექტიული, იგი ნების დართვად უნდა დარჩეს. 

უეცრად თქვენი სხეული ისე დაიწყებს მოძრაობას, თითქოს შეპ- 

ყრობილი ხართ, თითქოს ზემოდან უზარმაზარი ენერგია დაეშვა 

თქვენზე, თითქოს ღრუბელი დაეშვა და გარს შემოგეხვიათ – და 

ახლა შეპყრობილი ხართ ამ ღრუბლით. ღრუბელი აღწევს თქვენს 

სხეულში, და სხეული მოძრაობას იწყებს. ხელები აწეულია, თქვენ 

ოდნავშესამჩნევ მოძრაობებს აკეთებთ, ცეკვას იწყებთ, თქვენი 

ჟესტები მსუბუქია, სხეული რიტმს იჭერს. 

თუკი რამე იცით ავტომატურ წერაზე, იოლად მიხვდებით, რა 

ხდება ლატიჰანის დროს. ავტომატური წერის ტექნიკაში, თქვენ 

ფანქარს იღებთ ხელში, თვალებს ხუჭავთ და ელოდებით. უეცრად 

ბიძგს გრძნობთ ხელში: მას რაღაც ეუფლება, თითქოს მასში რა- 

ღაც შევიდა. არაფერი აკეთოთ, რადგანაც სხვაგვარად ეს არ იქნე- 

ბა მოქმედება ზემოდან, ეს თქვენი მოქმედება იქნება. საშუალება 

·მიეცით ამას, რომ მოსდეს. 

თავისუფალი და ბუნებრივი – ტილოპას სიტყვები მშვენიერია, 

უკეთესად ვერც იტყოდი. თავისუფალი და ბუნებრივი, თქვენ 
ელოდებით ფანქრით ხელში და თვალებდახუჭული და როდესაც 

ბიძგს გრძნობთ და ხელი მოძრაობას იწყებს, საშუალება მიეცით 
ამას, რომ მოხდეს, სულ ესაა. არ შეეწინააღმდეგოთ იმის გამო, 

რომ შეწინააღმდეგება შეგიძლიათ. ენერგია ძალიან ნატიფია და 
დასაწყისში არც ისე მძლავრია. როგორც კი შეაფერხებთ მას, იგი 

ადვილად გაჩერდება. 

§ჯენერგია არაა აგრესიული, და თუ საშუალებას არ მისცემთ, 

რომ მოვიდეს, იგი არ მოვა. თუ ეჭვი გაქვთ, არაფერი მოხდება, 
რადგანაც ხელი შეეწინააღმდეგება. ეჭვით თქვენ ნებას არ მის- 

ცემთ ენერგიას, რომ მოვიდეს. იბრძოლებთ. აი, რატომაა ნდობა, 

შრადპა, ასეთი მნიშვნელოვანი. თქვენ ენდობით და მიშვებული 

გაქვთ ხელი. თანდათანობით ხელი მოძრაობას იწყებს, ხაზების 

დახატვას იწყებს ქაღალდზე. მიეცით საკუთარ თავს ამის ნება! 

შემდეგ ვინმე, ან თქვენ თვითონ, კითხვას სვამთ. დაე, მან თავი- 

სუფლად ილივლივოს გონებაში, დაე, არ იყოს ძალიან დაჟინებუ- 
ლი, არ აიძულოთ საკუთარ თავს პასუხი. დასვით კითხვა და და- 
ელოდეთ. და უეცრად პასუხი იწერება. 

ათი ადამიანიდან მინიმუმ სამს მაინც შეუძლია ავტომატური 
წერა. ადამიანების ოცდაათმა პროცენტმა არ იცის, რომ შეუძლია 
ამდენად მიმღები იყოს. და ეს შესაძლოა დიდ ძალად იქცეს თქვენს 
ცხოვრებაში. 

არსებობს ამ მოვლენის სხვადასხვა ახსნა, მაგრამ მნიშვნელო- 

ბა არ აქვს რა ხდება. აი, ამ ფენომენის ყგელაზე ღრმა ახსნა, რომე- 

ლიც სწორად მიმაჩნია. თქვენი უმაღლესი ცენტრი ქვედა ცენტრს 

ფლობს, თქვენი ცნობიერების უმაღლესი პიკი ქვედა არაცნობიერ 

გონებას ეუფლება. თქვენ ეკითხებით – და გპასუხობთ თქვენივე 

საკუთარი შინაგანი არსება. მეტი არავინაა, მაგრამ შინაგანი არ- 

სება, რომელსაც არ იცნობთ, თქვენზე ბევრად სრულყოფილია. 

თქვენი ყველაზე ღრმა არსება უმაღლესი დამაგვირგვინებელი 

ყვავილობის შესაძლებლობაა. თითქოს ყვავილს თესლი ეუფლე- 

ბა და გპასუხობთ. თესლმა არ იცის, მაგრამ ყვავილი... თითქოს 

თქვენი პოტენციური შესაძლებლობა ეუფლება რეალობას და 

გპასუხობთ; თითქოს თქვენი უმაღლესი შესაძლებლობა ეუფლე- 

ბა იმას, რაც ახლა ხართ, და გპასუხობთ. ან მომავალი ეუფლება 

წარსულს, უცნობი ეუფლება ნაცნობს, უფორმო ეუფლება ფორ- 

მას... ეს ყველაფერი მეტაფორებია, მაგრამ ვფიქრობთ გაიგებთ 

მათ: თითქოს თქვენი ბრძნული სიბერის ასაკი თქვენს ბავშვობას 

ეუფლება და გპასუხობთ. 

იგივე ემართება ლატიჰანში მთელ სხეულს. ავტომატური წე- 

რის დროს თქვენ მხოლოდ ხელს აძლევთ ნებას, რომ თავისუფალი 

და ბუნებრივი იყოს. ლატიჰანში ამის ნებას მთელ სხეულს აძლევთ. 

ელოდებით, თანამშრომლობთ და უეცრად იმპულსს გრძნობთ. 

ხელი თავისით იწევა, თითქოს ვიღაც უჩინარი ძაფებით ექაჩება. 

ნება მიეცით ამ მოძრაობას, რომ მოხდეს! ფეხიც მოძრაობს, სხე- 

ულიც უერთდება, იწყება მცირე ცეკვა, ძალიან ქაოტური, ურიტ- 

მო, უმართავი, მაგრამ თანდათანობით, როცა უფრო ღრმად იძი- 

რებით მასში, იგი თავის საკუთარ ტემპს შეიძენს. ახლა ცეკვა უკვე 

აღარაა ქაოტური, იგი თანმიმდევრულობას მოიპოვებს, წესრიგად 

იქცევა, მაგრამ არა თქვენ მიერ თავსმოხვეულად. ესაა უმაღლესი 

შესაძლებლობა, რომ თქვენს დაბალ სხეულს დაეუფლოთ და მისი 

მდებარეობა შეცვალოთ. 

ლატიჰანი პირველ ნაბიჯს წარმოადგენს. ამის გაკეთების შე- 

დეგად, თანდათანობით ისე მშვენივრად იგრძნობთ თავს, რომ 

გეგონებათ თქვენსა და კოსმოსს შორის შეხვედრა ხდება. მაგრამ 

ეს მხოლოდ პირველი ნაბიჯია. აი, რატომ აკლია სუბუდას რაღაც. 

პირველი ნაბიჯი თავისთავად მშვენიერია, მაგრამ ეს არაა ბოლო 

ნაბიჯი. მინდა, რომ განახორციელოთ იგი. გააკეთეთ მინიმუმ ოც- 

დაათი წუთი – სამოცი, საერთოდ, შესანიშნავი იქნება – თანდა- 

თანობით ლატიჰანის ცეკვით ოცდაათიდან სამოც წუთამდე მიაღ- 

წევთ. 

სამოცი წუთის განმავლობაში თქვენი სხეული იწმინდება – 

ყოველი ფორი, ყოველი უჯრედი, ეს საერთო განწმენდაა. თქვენ 

სრულიად ახლდებით, მთელი სიბინძურე იწვება. აი, რას ამბობს 
ტილოპა: „მაჰამუდრაში ადამიანის ყველა ცოდვა იწვება“, წარსუ- 

ლი ცეცხლშია მოსროლილი. ეს ახალი დაბადებაა, აღორძინებაა. 

გრძნობთ, როგორ გადის თქვენში ენერგიის ნაკადი, შედის შიგნით 

და გამოდის გარეთ. ცეკვა არა მხოლოდ გარეთაა. მალე, როდე- 
საც მასზე განეწყობით, შინაგან ცეკვას იგრძნობთ. ცეკვავს არა 

მხოლოდ თქვენი სხეული, თქვენ შიგნით ენერგია ცეკვავს, ისინი 

თანამშრომლობენ ერთმანეთთან. ჩნდება პულსაცია და თქვენ 
კოსმოსთან ერთ რიტმში გრძნობთ თავს, თქვენ უნივერსალური 

რიტმი იპოვეთ. 

ეს ცეკვა ოცდაათიდან სამოც წუთამდე მოითხოვს: დაიწყეთ 

ოცდაათი წუთით და დაამთავრეთ სამოცით. სადღაც ამ შუალედში 
თქვენთვის შესაფერის დროს იპოვით. თუ გრძნობთ, რომ ორმოც 
წუთზე ხართ განწყობილი, ეს თქვენი დროა. თუ ოც წუთზე ხართ 

განწყობილი – სწორედ ამდენი დრო გჭირდებათ. თქვენი მედიტა- 

ცია ამ საზღვრებს უნდა გასცდეს: თუ ათ წუთზე ხართ განწყობი- 

ლი, გააკეთეთ/რავარჯიშო ოცი წუთი. თუ მიგაჩნიათ, რომ მომზა- 

დებას თხუთმეტი წუთი დასჭირდება, გააკეთეთ ოცდაათი წუთი. 
გააორმაგეთ დრო. არ დანებდეთ არანაირ შემთხვევითობას, რათა 
მართლა ბოლომდე განიწმინდოთ. და დაასრულეთ ლოცვით. 

როდესაც ბოლომდე განწმენდილი ხართ და გრძნობთ, რომ 

თქვენი სხეული განახლდა, ეს ნიშნავს, რომ თქვენ ენერგიის ნაკა- 

დის ზემოქმედების ქვეშ იყავით. სხეული მთლიანობას, დაუყოფე- 

ლობას გრძნობს, მისი მატერიალურობა იკარგება, გრძნობთ, რომ 

იგი უფრო მეტად ჰგავს ენერგიას, მოძრაობას, პროცესს, და არა 

ნივთიერებას – ახლა თქვენ მზად ხართ. ახლა მუხლებზე დადექით 

მიწაზე. 

მუხლებზე დგომა მშვენიერია – ასე იყრიან სუფიები მუხლებს 

და მუსულმანები მეჩეთში ლოცულობენ. მათსავით მოიყარეთ 

მუხლები, რადგანაც ეს საუკეთესო პოზაა ლატიჰანისთვის. შემ- 

დეგ თვალდახუჭულმა ასწიეთ ორივე ხელი ზეცისკენ და იგრძენით 

თავი ცარიელ ჭურჭლად, ცარიელ ბამბუკად. ცარიელი შიგნით, 

როგორც თიხის ქოთანი. თქვენი თავი ქოთნის ყელია, და მძლავრი 

ენერგიები ეშვებიან თქვენს თავზე, თითქოს ჩანჩქერის ქვეშ დგა- 

ხართ. და თქვენ მართლა იდგებით მის ქვეშ... ლატიჰანის შემდეგ 

იგრძნობთ: ეს ჩანჩქერია და არა შხაპი. თუ მზად ხართ, იგი დიდი 

ძალით ეშვება თქვენზე და თქვენი სხეული კანკალს, თრთოლვას 

იწყებს, როგორც ფოთოლი ძლიერ ქარში; თუ ოდესმე ჩანჩქერის 

ქვეშ მდგარხართ, იცნობთ ამ შეგრძნებას. თუ არასოდეს, წადით 

ჩანჩქერთან და დადექით მის ქვეშ, დააკვირდით თქვენს შეგრძნე- 

ბებს. იგივეს იგრძნობთ ლატიჰანის შემდეგ. იგრძენით თავი ცარი- 

ელად, როცა შიგნით სიცარიელეა. ენერგია სრულიად აღგავსებთ. 

ნება მიეცით მას, რომ ისე ღრმად შემოვიდეს თქვენში, რამდე- 

ნადაც ეს შესაძლებელია, რათა მან თქვენი სხეულის, გონებისა და 

სულის ყველაზე შორეულ კუნჭულებს მიაღწიოს. და თუ გრძნობთ, 

რაც ხდება – თქვენი სხეული პირთამდე სავსეა და მთელი სხეული 

თრთის – დადექით მუხლებზე, დადეთ თავი მიწაზე და საშუალება 

მიეცით ენერგიას, რომ მიწისკენ იდინოს. თუ გრძნობთ, რომ ენერ- 

გიისგან გადავსებული ხართ, მიწაში ჩაღვარეთ იგი. მიიღეთ ციდან 

და კვლავ მიწას დაუბრუნეთ, თქვენ მხოლოდ ცარიელი ბამბუკი 

ხართ, რომელიც მათ შორის ანუ ცასა და მიწას შორის იმყოფება. 

გაიმეორეთ ეს შვიდჯერ. მიილეთ ენერგია ციდან, გაუშვით იგი 

მიწაში და აკოცეთ მიწას. გაატარეთ, ჩაღვარეთ თქვენი გავლით 

ენერგია – და იყავით სრულიად ცარიელი. ბოლომდე ჩაღვარეთ 

ენერგია. აკეთეთ ისე, როგორც მანამდე, როდესაც ენერგიით ივ- 

სებოდით – იყავით სრულიად ცარიელი. შემდეგ ასწიეთ ხელები, 

კვლავ აღივსეთ ენერგიით, კვლავ გაატარეთ იგი საკუთარ თავ- 

172



ტანტრა: უმაღლესი შემეცნება 

ში, გააკკეთეთ ეს შვიდჯერ, რადგანაც ყოველ ჯერზე იგი სხეულის 
ერთ ჩაკრაში აღწევს. ყოგელ ჯერზე იგი უფრო ღრმად შემოდის 

თქვენში. თუ ამ ვარჯიშს შვიდზე ნაკლებჯერ გააკეთებთ, მის შემ- 

დეგ მოუსვენრობა შეგიპყრობთ, რადგანაც ენერგია სადღაც შუ- 

აში ჩერდება. 

არა, მან თქვენი სხეულის შვიდივე ჩაკრაში შემოაღწია, ამი- 

ტომ შიგნიდან აბსსბოლუტურად ცარიელდებით, როგორც დერე- 

ფანი, ენერგია ციდან ეშვება და მიწაში მიდის, თქვენ დამიწებას 

განიცდით, ენერგიას მიწას გადასცემთ, სწორედ ისევე, როგორც 

ელექტროობას ატარებთ. ელექტროენერგიის მისაღებად აუცი- 
ლებელია, რომ კაბელი მიწას შევახოთ. ენერგია ციდან მოდის და 
მიწაში მიდის, თქვენ დამიწებული ხდებით: თქვენ მხოლოდ ჭურ- 

ჭელი ხართ, ცარიელი ბამბუკი ენერგიის გავლისთვის. შვიდჯერ. 

ჯეგიძლიათ მეტჯერაც, მაგრამ არა ნაკლებჯერ. და ეს დასრულე- 
ული მაპამუდრა იქნება. 

თუ ყოველდლე ასე გააკეთებთ სამი თვის განმავლობაში, ერთ- 
ხელაც იგრძნობთ, რომ აღარ ხართ. თქვენ არ ხართ, თქვენ მხო- 

ლოდ სამყაროს მფეთქავი ენერგია ხართ. შემსრულებელი აღარ- 
ჯა, ეგო ბოლომდე დაკარგულია. არსებობს სამყარო, არსებობთ 

თქვენ – ტალღა, რომელიც ოკეანესთან ერთად სუნთქავს: ეს მა- 

ჰამუდრაა. ეს დამაგვირგვინებელი ორგაზმია, ცნობიერების ყვე- 

ლაზე ნეტარი მდგომარეობა. 

ეს სექსს ჰგავს, მაგრამ მილიონჯერ უფრო ძლიერია. იგი- 

ვე მოვლენაა, გამრავლებული მილიონზე, რადგანაც ახლა უკვე 

მთელ სამყაროსთან გაქვთ სექსი. სწორედ ამიტომაა ცნობილი 
ტანტრა, როგორც სექსის იოგა, სიყვარულის გზა. 

მაჰამუდრაში ადამიანის ყველა ცოდვა იწვება, მაჰამუდრაში 

იგი თავის უფლდება ამ სამყაროს ციხისგან. ეს დჰარმის უმაღლე- 

სი შუქურაა. მათ, ვისაც ამის არ სჯერათ, ბრიყვები არიან, ტანჯ- 

ვასა და სევდაში სამუდამოდ ჩაძირულნი. 

ტილოპა სრულიად გულწრფელია. იგი ამბობს: „მათ, ვისაც 

ამის არ სჯერა, ბრიყვები არიან...“ 

რატომ უნდა ვუწოდოთ მათ „ბრიყვები“? იგი არ უწოდებს მათ 

„ცოდვილებს“, „ურწმუნოებს“. იგი მათ „ბრიყვებს“ უწოდებს, იმი- 

ტომ, რომ მაჰამუდრასი არ სჯერათ და ეს ადამიანები ცხოვრე- 

ბის ნაბოძებ უმაღლეს ბედნიერებას კარგავენ. ისინი, უბრალოდ, 

ბრიყვები არიან! ეს არ მოხდება, თუ თქვენ არ გჯერათ. მაჰამუდ- 

რა ვერ მოხდება, თუკი იმდენად არ ენდობით, რომ ბოლომდე და- 

ნებდეთ, კაპიტულაცია განაცხადოთ. ბედნიერების და ნეტარების 

წამები მხოლოდ მაშინ დგება, როდესაც ნებდებით, სიკვდილიც 

კი მშვენიერი ხდება, თუკი შეგიძლიათ, რომ დანებდეთ მას, რაღა 

უნდა ვთქვათ სიცოცხლეზე? თუ თქვენ დანებდებით, ცხოვრება 

უდიდესი ბედნიერება გახდება, ეს კურთხევაა. და ამ ბედნიერებას 

კარგავთ იმიტომ, რომ არ ენდობით. 

თუ გსურთ, რომ ისწავლოთ რამე, ისწავლეთ ნდობა. მეტი 

არაფერია საჭირო. თუ უბედური ხართ, სხვა ვერაფერი დაგეხმა- 

რებათ – ისწავლეთ მინდობა. თუ ცხოვრების აზრს ვერ ხედაევთ, 

ვერაფერი დაგეხმარებათ – ისწავლეთ მინდობა. ნდობა აზრს იძ- 

ლევა, რადგანაც სწორედ მისი წყალობით გიჩნდებათ ჟუნარი – სა- 

შუალება მისცეთ მთელ არსებობას, რომ დაეშვას თქვენზე. 

მათ, ვისაც ამის არ სჯერათ, ბრიყვები არიან, ტანჯვასა და სევ- 

დაში სამუდამოდ ჩაძირულნი. განთავისუფლებისკენ სწრაფვაში 

გურუს უნდა დაეყრდნოთ. როდესაც თქვენი გონება მის კურთ- 
ხევას იღებს, განთავის უფლება ახლოსაა. 

რატომ უნდა გვქონდეს გურუს რწმენა? რატომ უნდა გვქონ- 

დეს ოსტატის რწმენა? იმიტომ, რომ შეუცნობელი ძალიან შორსაა 

თქვენგან. ეს უბრალოდ ოცნებაა, მეტის იმედია, სურვილის ასრუ- 

ლების იმედია. 

თქვენ მისმენთ, მე შემიძლია ვილაპარაკო ბედნიერებაზე, მაგ- 

რამ ეს მხოლოდ სიტყვებია. თქვენ შეგიძლიათ გსურდეთ ეს, მაგ- 

რამ არ იცით, რა არის, არ იცით, როგორი გემო აქვს. იგი ძალიან, 

ძალიან შორსაა თქვენგან. თქვენ ღრმა სიღატაკეში იმყოფებით. 

თქვენს მწუხარებასა და ტკივილში შეგიძლიათ იოცნებოთ, იმედი 

გქონდეთ, ისურვოთ ნეტარება, მაგრამ ეს ვერ დაგეხმარებათ – 

მისი რეალური გემოა საჭირო. ვინ მოგცემთ ამას? მხოლოდ ის, 

ვინც თავად გასინჯა: მას შეუძლია გახდეს გამტარი. მას შეუძლია 

იმოქმედოს, როგორც კატალიზატორმა. იგი არაფერს გააკეთებს, 

მხოლოდ ახლოს იქნება, მაგრამ იგი თქვენკენ უცნობ ნაკადებს 

ასხივებს. იგი ფანჯარას ჰგავს. თქვენი კარი დაკეტილია, და და- 
გავიწყდათ, როგორ იღება, მისი ფანჯრები კი არ იკეტება. მისი 

ფანჯრებიდან შეგიძლიათ ცას შეხედოთ, მისი მეშვეობით შეგიძ- 

ლიათ ცას უმზიროთ, 

ოსტატი, გურუ, სხვა არაფერია, თუ არა ფანჯარა. უნდა გა- 
იაროთ მისი გავლით, უნდა დააგემოვნოთ ბედნიერება – მაშინ 
თქვენც შეძლებთ თქვენი ფანჯრების გაღებას, სხვა შემთხვევაში 

ყველაფერი ისევ სიტყვებად დარჩება. თქვენ შეგიძლიათ იკითხოთ 

ტილოპა, მაგრამ თუ თავად ტილოპას არ იპოვით, არაფერი დაგე- 

მართებათ. თქვენმა გონებამ შესაძლოა ილაპარაკოს: „შეიძლება 
ეს ადამიანი გიჟია, ჰალუცინაციები აქვს, მეოცნებე, ფილოსოფო- 

2” და პოეტია“. მაგრამ როგორ მოხდება ეს? როგორ შეგიძლიათ 

ედნიერი იყოთ? თქვენ მხოლოდ ტკივილს და ტანჯვას იცნობთ, 

მხოლოდ ჯოჯოხეთს იცნობთ. თქვენ არ შეგიძლიათ დაიჯეროთ 
ელექსირის, ჯერ კიდევ არ იცით მისი გემო, როგორ შეგიძლიათ 
ენდოთ მას? 

ოსტატი სხვა არაფერია, გარდა ბედნიერების პერსონიფიცი- 

რებული გამოვლინებისა. იგი არის მასში, ვიბრირებს. თუ მიენდო- 
ბით, ვიბრაციები თქვენამდეც მოაღწევს. ოსტატი არაა მასწავლე- 

ბელი, ის არ გასწავლით. ოსტატს არ აინტერესებს დოქტრინები 
და პრინციპები, იგი თანმყოფია. თუ მიენდობით, ხელმისაწვდომი 

გახდება თქვენთვის. ოსტატი – ეს ხელმისაწვდომობაა. მისი წყა- 

ლობით ღვთაებრივის პირველი შეგრძნება გაგიჩნდებათ. მაშინ 

შეგიძლიათ დამოუკიდებლად იაროთ. 

განთავისუფლებისკენ სწრაფვაში გურუს... ოსტატს უნდა დაეყ- 
რდნოთ. როდესაც თქვენი გონება მის კურთხევას იღებს, განთა- 

ვისუფლება ახლოსაა. 

ოსტატს არ შეუძლია მოგცეთ განთავისუფლება, მაგრამ შე- 

უძლია მის უკიდურეს ზღვართან მიგიყვანოთ. იგი ვერ მოგცემთ 

განთავისუფლებას, ამას თავად უნდა მიაღწიოთ, რადგანაც სხვის 
მიერ მოცემული საგანი შეიძლება სხვამვე წაგართვათ. თქვენი 

მხოლოდ ისაა, რაც თქვენ გეკუთვნით. ოსტატს არაფრის მოცე- 

მა არ შეუძლია, მას მხოლოდ კურთხევა შეუძლია, მაგრამ მისი 

კურთხევა სასიცოცხლოდ მნიშვნელოვანია. მისი მეშვეობით შე- 

გიძლიათ საკუთარ მომავალს უმზიროთ. მისი წყალობით შეგიძ- 

ლიათ საკუთარი ბედი გაიგოთ. მისი წყალობით ყველაზე შორეულ 

მწვერვალებს უახლოვდებით. მისი წყალობით ზრდას იწყებთ, ალ- 

მოცენდებით, როგორც თესლი, ცისკენ მიიწევთ. ამ კურთხევას 

შეუძლია თქვენი თესლი მორწყას. 

აღმოსავლეთში ოსტატის კურთხევა ძალიან მნიშვნელოვანია. 

დასავლეთი დლღემდე სრულ უმეცრებაშია ამ მოვლენასთან მიმარ- 

თებაში. დასავლეთმა მასწავლებლები იცის და არა ოსტატები. 

მასწავლებლები ისინი არიან, ვინც ჭეშმარიტებას გასწავლით. ოს- 

ტატი – ისაა, ვინც მისი გასინჯვის საშუალებას გაძლევთ. მასწავ- 

ლებელი შეიძლება იყოს ის, ვინც არ იცნობს საკუთარ თავს, მას 

შეუძლია სხვა მასწავლებლებისგან ისწავლოს. ეძებეთ ოსტატი! 

მასწავლებელი ბევრია, ოსტატი – ცოტა. 

მაგრამ როგორ მოძებნით ოსტატს? უბრალოდ, იმოქმედეთ. 

ყოველთვის, როცა ყურს მოჰკრავთ, რომ ვილაც გასხივოსნდა, 

წადით იქ და იყავით მზადყოფნის მდგომარეობაში. ნუ იქნებით 

მეტისმეტად მოაზროვნე, იყავით უფრო მეტად მოსიყვარულე, 

რადგანაც ოსტატის აღმოჩენა გრძნობების მეშვეობით შეიძლება. 

მასწავლებლის პოვნა აზროვნების მეშვეობით შეიძლება. მოუსმ- 

ნეთ მასწავლებელს, მის ლოგიკურ მოწოდებას, მის არგუმენტებს. 

შეჭამეთ ოსტატი, დალიეთ ოსტატი. პასიური მოსმენა ვერ დაგეხ- 

მარებათ, რადგანაც იგი (ცცოცხალია, მასში ენერგიაა. მხოლოდ 

მისი შეჭმით და დალევით შეძლებთ ყოფიერების სხვა ხარისხის 
გაგებას. 

იმისთვის, რომ ოსტატი იპოვოთ, დიდი მიმღებლობაა საჭირო, 

დიდი ქალური მიმღებლობა. თუ მზად ხართ და იპოვეთ ოსტატი, 

რაღაც გაიტკაცუნებს. არაფერი აკეთოთ – უბრალოდ, იქ იყავით. 

ეს ისეთი სასიცოცხლო ენერგიის გამოვლინებაა, რომ თუკი მზად 

ხართ, მაშინვე გამოჭერილი იქნებით – უბრალოდ, რაღაც გაიტკა- 
ცუნებს. ეს სიყვარულის ფენომენია. თქვენ ვერავის დაუმტკიცებთ: 

'მეოსტატი ვიპოვე“. და არც არსებობს არანაირი მტკიცებულება... 
ნუ ეცდებით ამის გაკეთებას, რადგანაც ნებისმიერს შეუძლია სა- 

წინააღმდეგოს დამტკიცება. თქვენ იპოვეთ იგი, და იცით ეს. თქვენ 

იგემეთ, და იცით ეს. ეს გულის ცოდნაა, შეგრძნებების ცოდნაა. 
ტილოპა ამბობს: 

განთავისუფლებისკენ სწრაფვაში გურუს უნდა დაეყრდნოთ. 
როდესაც თქვენი გონება მის კურთხევას იღებს, განთავისუუფლე- 
ბა ახლოსაა. 

თავად სიტყვა გურუა მნიშვნელოვანი. სიტყვა „ოსტატი" არ 
ატარებს ასეთ მნიშვნელობას. ოსტატი ისაა, ვინც ხანგრძლივი 

მომზადება გაიარა, ისწავლა, ნამდვილი ოსტატი გახდა. გურუ – 
სრულიად სხვა ცნებაა. 

სიტყვა „გურუ“ ნიშნავს „რაღაცით უმაღლეს დონეზე გამდიდ- 
რებულს“. ესაა ტენით გაჟღლენთილი ღრუბელი, რომელიც თქვენს 

წყურვილს ელოდება – რათა გადმოიღვაროს თქვენზე. ესაა სურ- 
ნელოვანი ყვავილი, რომელიც ელოდება, როდის მიიტანთ სახეს 

და როდის შემოალწევს მისი სურნელი თქვენში. სიტყვა „გურუ" 

ნიშნავს „სავსეს, ძალიან სავსეს", ენერგიით და შეუცნობელით აღ- 

სავსეს, ღვთაებრივით აღსავსეს, მძიმეს, როგორც ორსული ქალი. 

ოსტატი – ესაა ადამიანი, რომელიც ღმერთითაა ორსული. სწო- 

რედ ამიტომ ვუწოდებთ აღმოსავლეთში გურუს „თავად ღმერთს“, 

დასავლეთს არ შეუძლია ამის გაგება, რადგანაც დასავლეთელი 

ადამიანების აზრით, „ღმერთი“ ნიშნავს „სამყაროს შემოქმედს“. 

ჩვენ დიდად არ ვღელავთ შემოქმედზე. ჩვენ გურუს ვუწოდებთ 
„ღმერთს“. რატომ? იმიტომ, რომ იგი ღვთაებრივითაა ორსულად, 

ღვთაებრივითაა აღსავსე, იგი მზადაა გადმოიღვაროს, მხოლოდ 

თქვენი წყურვილია საჭირო, მწყურვალე მიწა. 

სინამდვილეში მას არაფერი აუთვისებია, არ გაუვლია მომზა- 

დება, არ უვარჯიშია. ოსტატად გახდომა – ეს არაა ხელოვნება. 

იგი მთელი სისავსით განიცდის თავის ცხოვრებას, არა როგორც 

სასწავლო დისციპლინას, არამედ ბუნებრივად და თავისუფლად. 

იგი არ აიძულებდა საკუთარ თავს. იგი ქართან ერთად მოძრაობ- 
და, საშუალებას აძლევდა ბუნებას, რომ თავისი საკუთარი გზით 

ევლო. და მილიონჯერ განცდილი ტკივილისა და ტანჯვის, ნე- 
ტარებისა და ბედნიერების შემდეგ იგი მწიფე გახდა, მომწიფდა. 

გურუ – ესაა მწიფე ნაყოფი, რომელიც ჩამოვარდნას ელოდება, 

აღსავსე, ორსული. თუ მზად ხართ მისაღებად, იგი მზადაა, რომ 

თქვენზე დაეცეს. 
გურუ – ეს ბოლომდე აღმოსავლური მოვლენაა. დასავლეთი 

ჯერ კიდევ ვერ აცნობიერებს ამას. დასავლეთში ამის შეგრძნე- 

ბა რთულია. რატომ უნდა სცენ თაყვანი გურუს? რატომ უნდა 

დაადონ თავი მის ტერფებს? ეს დამამცირებლად გამოიყურება! 

მაგრამ თუ მიღება გინდათ, მოგიწეგთ, რომ ქედი მოიხაროთ. იგი 

მეტისმეტად აღსაგსეა, მას შეუძლია გადმოიღვაროს, თქვენ მოგი- 

წევთ ქედის მოხრა, სხვაგვარად ვერ მიიღებთ. 

როდესაც მოსწავლე სრული ნდობით ემთხვევა თავისი ოსტა- 

ტის ტერფებს, რაღაც ხდება, რაღაც თვალისთვის უხილავი. ენერ- 

გია ოსტატიდან გამოდის და მოსწავლეში შედის. რაღაც თვალის- 

თვის უჩინარი ხდება. მაგრამ თუ თქვენ გაცნობიერებული გახ- 

დით, დაინახავთ ამას: ოსტატის აურა, მისი ცისარტყელა, თავად 

გადაიღვრება მოსწავლეში. თქვენ მართლაც დაინახავთ ამას. 

ოსტატი ღვთაებრივი ენერგიითაა აღსავსე. იგი უსაზღვრო 

ენერგიითაა სავსე, რომელიც შეუძლია მოსწავლეთა უსასრულო 

რაოდენობაზე გადმოღვაროს. მას შეუძლია მარტომ იმუშაოს მი- 

ლიონობით მოსწავლესთან. იგი არასოდეს ამოიწურება, რადგანაც 

ახლა მთელთანაა დაკავშირებული, მან ყველაფრის წყარო იპოვა. 

ოსტატის წყალობით თქვენც შეგიძლიათ გადახტეთ ამ უძირო უფ- 

სკრულში. 

კაპიტულირება ყოფიერებასთან მიმართებაში რთულია, რად- 

განაც თქვენ არ იცით, სად არის ყოფიერება. მას არასოდეს არა- 
ვისთვის დაუტოვებია თავისი მისამართი. მაგრამ შესაძლებელია 
ვიპოვოთ გურუ. თუ მკითხავთ, რას ნიშნავს გურუ, გეტყვით: 

გურუ – ესაა ყოფიერების მისამართი. 

როდესაც თქვენი გონება მის კურთხევას იღებს, განთავისუფ- 
ლება ახლოსაა. 

მაშინ შეგიძლიათ დარწმუნებული იყოთ, რომ მიღებული ხართ. 
თუ შეგიძლიათ იგრძნოთ ოსტატის კურთსხევა, რომელიც ნაკადად 
იღვრება თქვენზე და რომელიც ყვავილებს ჰგავს, მაშინ შეგიძ- 
ლიათ დარწმუნებული იყოთ, რომ განთავისუფლება ახლოსაა. 

ერთხელ... 

ბუდას ერთ-ერთი მოსწავლე, სარიპუტა, მასწავლებლის ფერს- 

თით დაიხარა. სარიპუტამ უეცრად შეიგრძნო ენერგია, რომელიც ბუ- 
დასგან იღვრებოდა. მოსწავლემ გონების უეცარი ტრანსფორმაცია 

იგრძნო, თითქოს დაიშალა და ხელახლა შეიქმნა. დაიყვირა: 

– არა! მოიცადე ცოტა ხანს! 

ბუდას მოსწავლეებს ვერ გაეგოთ, რა მოხდა. ის კი ემუდარებოდა: 

– მოიცადე ცოტა, ასე მალე არა! 

ბუდას გაუკვირდა: 

– კი მაგრამ, რატომ? 

სარიპუტამ უთხრა: 

– მაშინ ეს ფეხები დაკარგული იქნება ჩემთვის, ცოტა მოიცადე. 

განთავისუფლება ახლოსაა, მაგრამ მინდა, რომ შენთან კიდევ ვიყო 

ცოტა სანს. არ გამაგდო ასე მალე – რადგანაც კურთხევის მიღების 

შემდეგ, როცა განთავისუფლება უკვე ახლოსაა, უკანასკნელი, რაც 

მოსწავლემ უნდა გააკეთოს, – უნდა დაემშვიდობოს ოსტატს. სარი- 

პუტამ კი სთხოვა: „მოიცადე!” სარიპუტა მოგვიანებით გასხივოსნდა. 

ბუდამ უთხრა: 

– ახლა წადი. მე საკმარისად დიდხანს გელოდი. ახლა წადი და 

გაავრცელე ის, რაც მოგეცი. წადი, და სხვებსაც მიეცი ეს. 

სარიპუტას წასვლა მოუწია. ქვითინებდა და ცრემლებს ღვრიდა. 

ვიღაცამ ჰკითხა: 

– შენ გასხივოსნებული გახდი. რატომ ტირი და მოთქვამ? 

მან უპასუხა: 

– დიას, მე გავსხივოსნდი, მაგრამ შემიძლია გადავაგდო გასხი- 

ვოსნების ნეტარება, თუკი ბუდას ტერფების გვერდით შემეძლება 

ცხოვრება. 

სადაც არ უნდა ეცხოვრა ღრმად მადლიერ სარიპუტას, იგი ყო- 

ველ დილით აკეთებდა თაყვანისცემას იმ მიმართულებით, სადაც მი- 

სი აზრით ბუდა იმყოფებოდა. და ადამიანები კვლავ და კვლავ ეკით- 

ხებოდნენ: 

– რატომ აკეთებ ამას? ვის ეთაყვანები? 

იგი პასუხობდა: 

– ახლა ბუდა სამხრეთისკენ მიდის. 

როდესაც სარიპუტას უკანასკნელი დღეები დადგა, მან იკითხა: 

– მითხარით, სად არის ახლა ბუდა? მინდა, რომ იმ მიმართულე- 

ბით ვცე თაყვანი და ისე მოვკვდე. 

და გარდაიცვალა იმ მიმართულებით ქედმოხრილი, საითაც ბუდა 

იმყოფებოდა. 

როცა ენერგიას ღებულობ, როცა ოსტატისგან უკანასკნელი 

კურთხევა მოდის და განთავისუფლება ახლოსაა, – უნდა დაემშ- 

ვიდობო. 

ძენის სწავლების თანახმად, როდესაც მოსწავლე ოსტატთან 

მიდის, თან თავისი ჭილოფი მიაქვს. იგი ოსტატის წინ შლის მას, 

ჯდება, უსმენს ოსტატს... იგი ყოველდღე მიდის და აკეთებს იმას, 

რასაც ოსტატი ეუბნება, ტოვებს ჭილოფს, და ასე მეორდება ყო- 

ველდღე რამდენიმე წელიწადი. შემდეგ დგება დღე, როდესაც 
საბოლოო კურთხევას იღებს, ახვევს თავის ჭილოფს, იღებს მას, 

ქედს იხრის და ტოვებს ოსტატს. ამაში სიმბოლური აზრი დევს. 

ვოველ ჯერზე, როდესაც მოსწავლე კვლავ ახვევს თავის ჭილოფს, 

სხვებმა იციან, რომ მან კურთხევა მიიღო. ახლა ეს უკანასკნელი 

დამშვიდობებაა. 

ამ სამყაროში არაფერს აქეს აზრი, და ეს ყველაფერი მხოლოდ 

სევდის თესლებს წარმოადგენს. 
მცირე სწავლებებს მოქმედებებამდე მივყავართ. ადამიანი მხო- 

ლოდ დიდ სწავლებებს უნდა მიჰყვებოდეს. 

ტანტრა უდიდესი სწავლებაა. მცირე სწავლებები გეუბნებიან, 
რა აკეთოთ, რა არ აკეთოთ. ისინი ათ მცნებას გაძლევენ: აკეთე 

ის, არ აკეთო ეს – მცირე სწავლებები! დიდი სწავლება არანაირ 

მცნებას არ გაძლევთ. მას არ აინტერესებს, რას აკეთებთ, მას აინ- 

ტერესებს, თუ რას წარმოადგენთ. თქვენი არსება, თქვენი ცენტრტ- 

რი, თქვენი ცნობიერება, ანუ მას მხოლოდ არსებითი საგნები აინ- 
ტერესებს. 

ტილოპა ამბობს;: 

ამ სამყაროში არაფერს აქვს აზრი, და ეს ყველაფერი მხოლოდ 

სევდის თესლს წარმოადგენს. 

მცირე სწავლებებს მოქმედებებამდე მივყავართ. ადამიანი მხო– 

ლოდ დიდ სწავლებებს უნდა მიჰყვებოდეს. 

ამ სამყაროში ყველაფერი სევდის თესლს წარმოადგენს. მაგ- 

რამ როდესაც ადამიანი გასხივოსნებული ხდება, სამყაროში სი- 

ნათლის სხივი აღწევს. ამ სამყაროში ყველაფერი სევდის თესლია, 

მაგრამ სინათლის სხივი ზემოდან მოდის, ყოველ ჯერზე, როდე- 

საც ადამიანი გასხივოსნებული ხდება. გაჰყევით ამ სხივს, და 

თქვენ შეძლებთ, რომ თავად სხივის წყაროს – მზეს – მიაღწიოთ, 
„და გახსოვდეთ, – ამბობს ტილოპა. – ნუ გახდებით მცირე 

სწავლებების მსხვერპლი“. ისინი ბევრია. ადამიანები მოდიან და 

მეკითხებიან: „ჩვენ ვეგეტარიანელები ვართ, მიგგიყვანს ეს გასხი- 

ვოსნებამდე?“ ეს ძალიან პატარა სწავლებაა. ისინი მეკითხებიან: 

„ჩვენ არ ვჭამთ ღამით, მიგვიყვანს ეს გასხივოსნებამდე?“ – ძა- 

ლიან პატარა სწავლებაა. ისინი ამბობენ: „ჩვენ გვჯერა უბიწოების 

აღთქმის“ – ესეც პატარა სწავლებაა. ისინი ბევრს აკეთებენ, მაგ- 

რამ ერთადერთი, რასაც ვერასოდეს ეხებიან, – მათი ყოფიერებაა. 

ისინი მართავენ თავიანთ თვისებებს, ცდილობენ, რომ უფრო და 

უფრო ბრძენები გახდნენ, მაგრამ ეს ყველაფერი სამკაულად რჩე- 

ბა. სწავლება გარედან – სამკაულია. იგი შიგნიდან უნდა მოვიდეს 

და ცენტრიდან პერიფერიისკენ გავრცელდეს. არ უნდა ვაიძულოთ 

პერიფერიიდან ცენტრამდე იმოძრაოს. 

აი, დიდი სწავლება: თქვენ უკვე ხართ ის, ვინც გინდათ რომ 

იყოთ – განახორციელეთ ეს. თქვენ უკვე წარმოადგენთ მიზანს 

– იცოდეთ ეს. სწორედ ამ წუთებშია შესაძლებელი თქვენი ბედის 

განხორციელება. რაღას ელოდებით? არ დაიჯეროთ თანმიმდევ- 

რული მოქმედებების, გააკეთეთ ნახტომი – იყავით მამაცი. მხო- 

ლოდ მამაცს შეუძლია გაჰყვეს ტანტრას დიდ სწავლებას. 

თუ გეშინიათ, თუ სიკვდილის, საკუთარი თავის დაკარგვის, 

დანებების გეშინიათ, პატარა სწავლებების მსხვერპლი გახდებით, 

რადგანაც შეგიძლიათ მართოთ ისინი. თქვენ შეგიძლიათ მათი 

კონტროლი ისე, რომ არ ჭამოთ, არ შთანთქოთ ისინი. დიდი სწავ- 

ლება იმაში მდგომარეობს, რომ დანებდეთ საკუთარ კონტროლს 

და ნება მისცეთ მთელს, წაგიყვანოთ იქ, სადაც მას სურს. ნუ იცუ- 

რებთ დინების საწინააღმდეგოდ. დარჩით მდინარეში, გახდით 

მდინარე, მდინარე უკვე ზღვისკენ მიდის. ეს დიადი სწავლებაა. 

დღეისათვის საკმარისია. 

გაუკვალავი გზა 

სიმღერა გრძელდება: 

იმისთვის, რომ ტრანსცენდენტური გახდეთ, ორმაგობის ზღვარს 
მიღმა გახვიდეთ, საჭიროა სამეფო თვალთახედვა. იმისთვის, რომ 
ყურადღების გაფანტულობა გადალახოთ, საჭიროა სამეფო პრაქ- 

ტიკა. არა-პრაქტიკის გზა – ეს ყველა ბუდას გზაა. ის, ვინც ამ 
გზაზე დგას, ბუდას მდგომარეობას აღწევს. 

ეს სამყარო სწრაფად წარმავალია, ისევე როგორც მოჩვენებები 
დასიზმრები, იგი არარეალურია. უარი თქვით მასზე და დატოვეთ 
თქვენი ოჯახი; გადაჭერით ავხორცობისა და სიძულვილის ძაფები 

და იმედიტირეთ ტყეში და მთებში. 
თუ ძალისხმევის გარეშე თავისუფალი დარჩებით, თუ ბუნებ- 

რივ მდგომარეობაში დარჩებით, მალე მაჰამუდრას მიაღწევთ და 
მიუწვდომელამდე მიხვალთ. 

არსებობს ორი გზა. ერთ-ერთი მეომრის გზაა, მეორე – მეფის. 
პირველი – იოგაა, მეორე – ტანტრა. თავიდან მოგიწევთ გააცნო- 
ბიეროთ, რაში მდგომარეობს ჯარისკაცის, მეომრის გზის არსი 
– მხოლოდ ამის შემდეგ მიხვდებით, რას გულისხმობდა ტილოპა 
სამეფო გზაში. 

ჯარისკაცმა ყოველი გოჯი მიწისა უნდა დაიცვას, აგრესიული 
და სასტიკი უნდა იყოს, მისი მიზანია – დაიპყროს ან გაანადგუროს 
მოწინააღმდეგე. 

იოგა ცდილობს კონფლიქტი წარმოქმნას თქვენში. იგი მკაფიო 
განსხვავებებს იძლევა – რა არის სწორი და რა – არასწორი, რა 
არის კარგი და რა – ცუდი, რა ეკუთვნის ღმერთს და რა – ეშმაკს. 

და თითქმის ყველა რელიგია ტანტრას გარდა, იოგას გზით მიდის. 

ისინი ყოფენ რეალობას და შინაგან კონფლიქტს ქმნიან – ისინი 

კონფლიქტის მეშვეობით მოქმედებენ. 

მაგალითად, თქვენში სიძულვილია: მეომრის გზა იქითკენ მი- 

ემართება, რომ გაანადგუროს ეს სიძულვილი. თქვენში რისხვა, 

სიხარბე, სექსი და კიდევ მილიონი რამეა. მე·ომრის გზა იქითკენ 

მიემართება, რომ გაანადგუროს ყველაფერი ნეგატიური და განა- 

ვითაროს ყველაფერი, რაც პოზიტიური და სწორია. სიძულვილი 

უნდა განადგურდეს, სიყვარული კი – განვითარდეს. რისხვა უნდა 

განადგურდეს, თანაგრძნობა კი – განვითარდეს. სექსმა ადგილი 

უნდა დაუთმოს ბრაჰმაჩარიას, უბიწოების აღთქმას. 

იოგა მაშინვე გყოფთ მახვილით ორ ნაწილად: სწორი – არასწო- 

რი, სიკეთე – ბოროტება, და სიკეთემ უნდა გაიმარჯვოს ბოროტე- 

ბაზე. რას გააკეთებთ? თქვენში რისხვაა – რას მოუხერხებთ მას? 

რას გთავაზობთ იოგა? თანაგრძნობის ჩვევის შექმნას – საპირის- 

პიროს შექმნას, ჩვევის ავტომატიზმამდე მიყვანას, რათა იმოქმე- 

დოთ, როგორც რობოტმა. ამიტომ იოგას მეომრის გზა ეწოდება. 

სამყაროს ნებისმიერ წერტილში, მთელი ისტორიის მანძილზე, 

ჯარისკაცი რობოტულ ცხოვრებას სწავლობდა, მან ჩვევები უნდა 

შექმნას. ჩვევები ცნობიერების მონაწილეობის გარეშე მოქმე- 

დებენ. მათ არ სჭირდებათ გაცნობიერებულობა, მათ შეუძლიათ 

თქვენ გარეშე გააკეთონ საქმე. თუ თქვენ ჩვევები გაქვთ, ისინი 

კი ყველას აქვს, დააკვირდით მათ და დაინახავთ ამას. ადამიანი 

ჯიბიდან სიგარეტის კოლოფს იღებს, დააკვირდით მას, იგი შე- 

საძლოა საერთოდ არ აცნობიერებს, რას აკეთებს. რობოტივით 

მიაქვს ხელი ჯიბისკენ. თუ შინაგანი მღელვარება აქვს, მისი ხელი 

მაშინვე ჯიბისკენ მიდის და სიგარეტს იღებს, და იგი მოწევას იწ- 

ყებს. შეუძლია გადააგდოს სიგარეტის დარჩენილი ნაწილი, შეუძ- 

ლია მდგომარეობა შეიცვალოს, სხვადასხვა ჟესტები აკეთოს, მაგ- 

რამ, საერთოდ, ვერ გააცნობიეროს ეს ყველაფერი. 

ჩვენ ჯარისკაცს რობოტულ არსებობას ვასწავლით. ჯარის- 

კაცმა უნდა მოკლას, იგი არ უნდა იყოს გაცნობიერებული. რო- 

დესაც მარჯვნივ შებრუნებას უბრძანებენ, მარჯვნივ უნდა შებ- 
რუნდეს. მან არ უნდა იფიქროს, შებრუნდეს თუ არა, რადგანაც 

წინააღმდეგ შემთხვევაში ბრძანება შეუსრულებელი დარჩება და 

ომები ვეღარ გაგრძელდება. ჯარისკაცისგან არ მოითხოვება აზ- 

როვნება, ისევე როგორც გაცნობიერება. იგი იმ დონეზე უნდა 
იყოს გაცნობიერებული, რომ ბრძანება ესმოდეს, სულ ესაა. გაც- 
ნობიერებულობის მინიმუმი: გაიცემა ბრძანება – და ჯარისკაცი 

მაშინვე, როგორც მექანიზმი, ასრულებს მას... იგი არ ბრუნდება, 
მან ჩვევა გამოიმუშავა. ეს ზუსტად იგივეა, შუქი რომ ჩავრთოთ 

და გამოვრთოთ: შუქი არ ფიქრობს იმაზე, ჩართულია თუ გამორ- 
თული. ხელს ვაჭერთ ღილაკს – და შუქი ირთვება. თქვენ ამბობთ: 

-მარცხნისაკენ!, ღილაკს ხელი ეჭირება და ადამიანი მარცხნივ 
ტრიალდება. 

უილიამ ჯეიმსი ჰყვებოდა, რომ ერთხელ კაფეში იჯდა და გვერ– 

დით ჩაუარა კვერცხით სავსე ვედროთი ხელში მოხუცმა ჯარისკაც- 

მა, რომელიც თითქმის ოცი წლის წინ წამოვიდა სამხედრო სამსახუ- 
რიდან. უეცრად უილიამ ჯეიმსმა გახუმრება სცადა. მან ხმამაღლა 
დაიყვირა: „სდექI", და საწყალი მოხუცი მორჩილად გაიჭიმა. ხელები- 

დან ვედრო გაუვარდა და კვერცხები გაუტყდა. 

ჯარისკაცი ძალიან გაბრაზდა, ჯეიმსთან მივარდა და დაიყვირა: 

– რა ხუმრობაა ეს?! 

მაგრამ უილიამ ჯეიმსმა მხრები აიჩეჩა: 
– თქვენ არ გჭირდებოდათ იმის შესრულება, რაც გითხარით. ყვე- 

ლას აქვს უფლება, რომ იყვიროს: „სდექ!“ თქვენ არავინ გაიძულებთ, 

რომ ბრძანებას დაემორჩილოთ. ვინ გითხრათ, რომ უნდა შეასრუ- 

ლოთ იგი? თქვენს გზაზე უნდა წასულიყავით. 

მან ამოიოხრა: 

– ეს შეუძლებელია, ეს ავტომატურად ხდება. რა თქმა უნდა, ოცი 

წელი გავიდა მას შემდეგ, რაც არმიაში აღარ ვარ, მაგრამ ეს ღრმად 

გამჯდარი ჩვევაა. 

სწავლების მრავალი წელი, და პირობითი რეფლექსი შექმნი- 

ლია, ეს კარგი გამოთქმაა – პირობითი რეფლექსი, იგი პავლოვმა 

მოიგონა, რუსმა ფსიქოლოგმა. იგი იმაზე საუბრობდა, რომ თქვენ 

რეფლექტორულად რეაგირებთ: როდესაც ვინმე თვალში რაღა- 

ცას გესვრით, თქვენ არ ფიქრობთ, დახუჭოთ თუ არა თვალი, იგი 

თავისით იხუჭება. თუ ბუზი ჩაგიფრენთ სახესთან, თქვენ თვალს 

ხუჭავთ, ამას ფიქრი არ სჭირდება, ეს პირობითი რეფლექსია. ვე- 

რაფერს იზამ, ეს თქვენს ხასიათშია, სისხლშია, ძვლებშია. 

ჯარისკაცი განწვრთნილია, რომ რობოტივით მოიქცეს. მან პი- 

რობითი რეფლექსებით უნდა იცხოგროს. იგივე ხდება იოგას მეშ- 

ვეობითაც. თქვენ ბრაზდებით, იოგა ამბობს: „ნუ გაბრაზდები, ჯო- 

ბია საპირისპირო განავითარო: თანაგრძნობა“. თანდათანობით 

თქვენი ენერგია თანაგრძნობის ჩვევად გარდაიქმნება. თუ დიდი 

ხნის განმავლობაში შეუპოვრად გამოიმუშავებთ ჩვევას, რისხ- 

ვა მთლიანად გაქრება, თქვენ თანაგრძნობას იგრძნობთ. მაგრამ 

მკვდარი იქნებით და არა ცოცხალი. რობოტი იქნებით და არა ადა- 

მიანი. თანაგრძნობა გექნებათ არა იმის გამო, რომ იგი თქვენშია, 

არამედ განვითარებული და დამუშავებული ჩვევის შედეგად. 

თქვენ შეგიძლიათ ცუდი ჩვევა განივითაროთ, ან კარგი. ვიღაც 

მოწევის კულტივირებას ახდენს, ვიღაც – არმოწევის. ვიღაც კვე- 

ბის არავეგეტარიანულ სტილს იცავს, ვიღაც – ვეგეტარიანულს, 

მაგრამ ორივე შემთხვევაში კულტივირება ხდება, და საბოლოო 

ჯამში ორივე ერთი და იგივე აღმოჩნდება, რადგანაც ჩვევის სა- 

ფუძველზე არიან შექმნილნი. 

ეს მაგალითი სერიოზულად უნდა გაიაზროთ და აწონ-დაწო- 

ნოთ, რადგანაც ძალიან ადვილია, გამოიმუშავო კარგი ჩვევები, 

მაგრამ ძალიან ძნელია – გახდე კარგი. შემცვლელი, კარგი ჩვევის 

სუროგატი იაფია, მისი მიღწევა ადვილია. 

ახლა რუსეთში პირობითრეფლექსური თერაპიის შემუშავება 

ხდება. ამბობენ, ადამიანებს არ შეუძლიათ თავიანთი ჩვევების 

გადაგდება. ნუთუ შეუძლია მოწევისთვის თავის დანებება იმას, 

ვინც ამას ოცი წლის განმავლობაში აკეთებდა? შეგიძლიათ აუხ- 

სნათ მწეველს, რომ ეს მისი ჯანმრთელობისთვის მავნებელია, 

რომ შეიძლება კიბო განვითარდეს, მაგრამ ოცი წლის ჩვევას რა 

ვეუყოთ? ადამიანი ხომ ამ ჩვევით პირთამდეა გაჟღენთილი, ჩვევა 

ხომ ღრმად არის მის არხებში ჩარჩენილი. გულწრფელადაც რომ 

მოინდომოს გადაგდება, ეს რთულია, რადგანაც საქმე გულწრფელ 

სურვილში არაა, უწყვეტი პრაქტიკის ოცი წელი... ეს თითქმის 

შეუძლებელია. მაშ, რა უნდა ისურვოს? 

რუსეთში ამბობენ, რომ არაფრის გაკეთება არაა საჭირო, და 

ადამიანისთვის არაფრის ახსნა არაა საჭირო. რუსეთში თერაპია 

შეიმუშავეს: ადამიანი მოწევას იწყებს და მას ელექტრული მუხ- 

ტით აყენებენ დარტყმას. მუხტი, ტკივილი და მოწევა ერთიანდე- 

ბა, ერთმანეთს უკავშირდება. შვიდი დლის განმავლობაში კაცი 

საავადმყოფოში იმყოფება და როცა მოუნდება მოწევა, მაშინ- 

მე ელექტრულ დარტყმას იღებს. შვიდი დლის შემდეგ ჩვევა გა- 

ნადგურებულია. რომც დაარწმუნოთ, რომ მოწიოს, იგი შიშისგან 

იცასცახებს. იმ წუთში, როცა ხელში სიგარეტს იღებს, მთელი მისი 

სხეული იკანკალებს ელექტრული დარტვმის შიშით. 

ამბობენ, რომ ახლა იგი აღარასოდეს მოწევს, მას შოკური თე- 

რაპიით დაუნგრიეს ჩვევა. მაგრამ იგი ბუდაც არ გახდება, უბრა- 
ლოდ, იმის გამო, რომ შოკური თერაპიის წყალობით ძველი ჩვევა 

განადგურდა. ყველა ჩვევის შეცვლა შეიძლება შოკური თერაპიის 
გზით. გახდება თუ არა იგი ბუდა, გასხიგოსნებული, იმიტომ, რომ 

უკვე აღარ აქვს მაგნე ჩვევები? არა, იგი ახლა ადამიანიც კი აღარ 

იქნება – იგი მექანიზმი გახდება. ყოფილ მწეველს სიტუაციების 

შეეშინდება, რადგანაც ერთი ჩვევის ნაცვლად მეორე გაუჩნდება 
– შიშის ჩვევა. 

ნებამაშია ჯოჯოხეთის შესახებ იდეის აზრი. ყველა რელიგია იყე– 

და ჯოჯოხეთს, როგორც შოკურ თერაპიას. არ არსებობს არც 

ჯოჯოხეთი და არც სამოთხე. ორივე ეს ფანდი ძველი ფსიქოთე- 

რაპიული კონცეფციაა. მღვდლებმა ჯოჯოხეთი ისე საშინლად 
დახატეს, რომ ბავშვს თავიდანვე უჩნდება მისი შიში. ჯოჯოხეთის 

ხსენებაზეც კი შიში აქვს. ეს მხოლოდ ფანდია მავნე ჩვევების თა- 

ვიდან ასაცილებლად. და სამოთხეც ასეთივე ფანდია, რათა კარგი 

ჩვევების გამომუშავებაში დაგეხმაროთ: რამდენ სიხარულს, ბედ- 

ნიერებას, სილამაზეს გპირდებიან სამოთხეში, თუკი სწორ მაგა- 

ლითებს მიჰყვებით... თქვენ უნდა მიჰყვეთ იმას, რასაც საზოგა- 

დოება კარგს ეძახის. სამოთხე იმისთვის არსებობს, რომ დადები- 

თი პოლუსისკენ სვლაში დაგეხმაროთ, ჯოჯოხეთი კი იმისთვისაა, 

რომ უარყოფითი მიმართულებით სიარული აგარიდოთ. 

ტანტრა ერთადერთი რელიგიაა, რომელიც არ გამოიმუშავებს 

პირობით რეფლექსებს. ტანტრა ამბობს, რომ სრულიად გაცნობი- 

ერებულ არსებად უნდა გაიფურჩქნოთ და არა რობოტისმაგვარ 

მექანიზმად. ამიტომ, ტანტრას თანახმად, ჩვევა – ეს ცუდი რაღა- 

ცაა. არ არსებობს კარგი ან ცუდი ჩვევები. ჩვევა – პრინციპშივეა 

ცუდი, და უნდა გაიღვიძოთ იმისთვის, რომ ჩვევები გაქრეს. 

თქვენ წუთიდან წუთამდე სრული გაცნობიერებულობით ცხოვ- 

რობთ და არა ჩვევებით. თუ შეგიძლიათ ჩვევების გარეშე ცხოვრე- 

ბა, ეს სამეფო გზაა. რატომაა სამეფო გზა? ჯარისკაცმა ბრძანებე- 

ბი უნდა შეასრულოს. მეფეს ეს არ სჭირდება. მეფე მაღლაა დგას, 

თავად გასცემს ბრძანებებს, და არ იღებს მათ. მეფე არასოდეს იბ- 

რძვის, მხოლოდ ჯარისკაცები მიდიან საბრძოლველად. მეფე არაა 

მეომარი. მეფის ცხოვრება – ყველაზე რელაქსირებულია. ეს მხო- 

ლოდ მეტაფორაა – ჯარისკაცმა ბრძანებები უნდა შეასრულოს, 

მეფე თავისუფლად და ბუნებრივად ცხოვრობს, არავინაა მასზე 

მაღლა. ტანტრა ამბობს, რომ თქვენზე მაღლა არავინაა. ვის უნდა 

გაჰყვეთ? ვისგან უნდა მიიღოთ ცხოვრების მაგალითი, და ვის 

უნდა მიბაძოთ? არავინაა ასეთი. თქვენ თავისუფალი, ბუნებრივი 

და გასხივოსნებული ცხოვრებით ცხოვრობთ. ერთადერთი პირო- 

ბა – გაცნობიერებულობაა. 

ბრძოლის მეშვეობით შეგიძლიათ კარგი ჩვევების კულტივირე- 

ბა მოახდინოთ, მაგრამ ისინი ჩვევები იქნება, და არა ბუნებრიობა. 

ამბობენ, ჩვევა – მეორე ნატურააო. შესაძლოა, მაგრამ ყურადღება 

მიაქციეთ სიტყვა „მეორეს". ჩგევა არ არის ბუნებრივი, მას შეუძ- 

ლია გამოიყურებოდეს თითქმმის ბუნებრივად, მაგრამ ეს ასე არაა. 

რა განსხვავებაა რეალურ და კულტივირებულ თანაგრძნობას 

შორის? რეალური თანაგრძნობა პასუხს წარმოადგენს. არის სიტუ- 

აციები და არის მათზე პასუხი. რეალური თანაგრძნობა ყოველთ- 

ვის უფრო საღია, ეს ახლახან გა?ჩენილი გრძნობაა. რაღაც მოხდა, 

და თქვენი გულიდან ნაკადი იღვრება. ბავშვი დაეცა, თქვენ მირ- 
ბიხართ და წამოდგომაში ეხმარებით, სწორედ ესაა პასუხი. ცრუ 
თანაგრძნობა, კულტივირებული თანაგრძნობა კი – რეაქციას 
წარმოადგენს. 

ეს ორი სიტყვა ძალზე მნიშვნელოვანია: პასუხი და რეაქცია. 
პასუხი ცოცხალი მოქმედებაა, რომელიც სიტუაციიდან გამომ- 

დინარეობს, რეაქცია – უბრალოდ, ფესვგადგმული ჩვევაა. თქვენ 
მიდიხართ და ეხმარებით იმიტომ, რომ წარსულში ავარჯიშეთ სა- 
კუთარი თავი – დახმარებოდით იმას, ვინც დაეცა, მაგრამ ამაში 
გული არაა. ვიღაც მდინარეში იძირება: თქვენ გარბიხართ და ეხ- 
მარებით ადამიანს მხოლოდ იმიტომ, რომ ეს გასწავლეს. გამომუ- 
შაეებული გაქვთ დახმარების ჩვევა, მაგრამ თქვენს გულს ეს არ 

ეხება. ამის გარეთ რჩებით, თქვენი გული ამაში არ მონაწილეობს, 
თქვენ არ გაეცით პასუხი. არ გაეცით პასუხი ადამიანს, რომელიც 

მდინარეში იხრჩობოდა. თქვენ მხოლოდ იდეოლოგიას მიჰყვებო- 
დით. 

იდეოლოგიის მიყოლა კარგია: დაეხმაროთ ყველას, გახდეთ 
ხალხის მსახური, გქონდეთ თანაგრძნობა! თქვენ იდეოლოგია 
გაქვთ, და რეაგირებთ. მოქმედება წარსულიდან გამომდინარეობს, 
იგი უკვე მკვდარია. როდესაც სიტუაცია მოქმედებას ქმნის და 

თქვენ სრული გაცნობიერებულობით პასუხობთ; მხოლოდ ამ შემ- 
თხვევაში გემართებათ რალაც მშვენიერი. 

თუ იდეოლოგიის გავლენით რეაგირებთ, ძველი ჩვევის იმი- 
ტაციას, კოპირებას ახდენთ, ამით ვერაფერს მოიგებთ. ყველაზე 
დიდი, რაც შეგიძლიათ მიიღოთ, ესაა ეგო, რომელიც სულაც არაა 
სარგებელი. შეგიძლიათ იტრაბახოთ, რომ ადამიანი დახრჩობას 

გადაარჩინეთ. შეგიძლიათ ბაზარში წახვიდეთ და ხმამალლა იყვი- 

როთ: „შემომხედეთ, მე სხვისი სიცოცხლე გადავარჩინე!“ შეგიძ- 

ლიათ კიდევ ცოტაოდენი ეგო მოიპოვოთ იმისთვის, რომ რაღაც 

კარგი გააკეთეთ, მაგრამ ეს არაა სარგებელი. თქვენ დაკარგეთ 

უნიკალური შესაძლებლობა, რომ ყოფილიყავით სპონტანური, 

განსაკუთრებით თანაგრძნობაში. თქვენ რომ სიტუაციაზე გეპა- 

სუხათ0, რაღაც გაიფურჩქნებოდა თქვენში, ყვავილებს გაშლიდა, 

სიჩუმეს, უძრაობას, კურთხევას შეიგრძნობდით. ყოველ ჯერზე 

როცა პასუხობთ, თქვენ გრძნობთ, როგორ იფურჩქნება შიგნით 

რაღაც. ყოველთვის როცა რეაქცია ჩნდება, თქვენ მკვდარივით 

ხართ, გვამივით ხართ, რობოტივით მოქმედებთ. რეაქცია მახინ- 

ჯია, პასუხი მშვენიერია. რეაქცია ყოველთვის განსხვავებული 

ნაწილებისგან შედგება და არასოდეს ხდება მთლიანი. პასუხი კი 

მთლიანობაში ყალიბდება, თქვენ მთელი თქვენი სიმრთელით ხტე- 

ბით მდინარეში. არ ფიქრობთ ამის შესახებ, უბრალოდ, სიტუაცია 

აძლევს ამას საშუალებას, რომ მოხდეს. 

თუ თქვენი ცხოვრება პასუხისა და სპონტანურობის ცხოვრე- 

ბად იქცევა, ერთხელ ბუდა გახდებით. თუ ცხოვრება რეაქციის, 

მკვდარი ჩვევების ცხოვრება ხდება, თქვენ შესაძლოა გამოიყურე- 
ბოდეთ, როგორც ბუდა, მაგრამ ვერ გახდებით იგი. ყალბი ბუდა 

იქნებით: თქვენ შიგნით გვამი იქნება. ჩვევა სიცოცხლეს კლავს, 

იგი სიცოცხლის წინააღმდეგაა. 

თქვენთვის ჩვევა გახდა ყოველ დილით ადრე ადგომა. თქვენ 

ხუთზე დგებით. ინდოეთში ბევრი ადამიანი მინახავს, რომელიც 

ასე იქცევა... რადგანაც ინდოეთში საუკუნეების მანძილზე ასწავ- 

ლიდნენ, რომ ბრაპმამუპურტა – დროის შუალედი მზის ამოსვლის 

წინ – ყველაზე სასიკეთო, წმინდა დროა. ეს ასეა, მაგრამ თქვენ 

ვერ შეძლებთ ამისგან ჩვევის გაკეთებას, რადგანაც სიწმინდე 

მხოლოდ ცოცხალ პასუხში არსებობს. ეს ადამიანები ხუთზე დგე- 

ბიან, მაგრამ ვერასოდეს იხილაგთ მათ სახეზე სიხარულს, რომე- 

ლიც მაშინ მოდის, თუკი თქვენი ადრეული გაღვიძება პასუხს წარ- 

მოადგენს. 

გარშემო სიცოცხლე იღვიძებს, მიწა მზეს ელოდება, ვარსკვ- 

ლავები ქრება. ყველაფერი უფრო გაცნობიერებული ხდება. მიწას 

ეძინა, ხეებს ეძინათ, ახლა კი ყველაფერი ახალი დღის დასახვედ- 

რად ემზადება, ახალი დღე და ახალი ზეიმი იწყება. 

თუკი დილით ადრე გალვიძება პასუხს წარმოადგენს, თქვენ 

დგებით, ზმორებით, სიმღერით, როგორც ჩიტი; როგორც კი ფეხს 

გადმოდგამთ, მაშინვე ცეკვას იწყებთ. ეს არაა ჩვევა, არაა ის შემ- 
თხვევა, როცა ადგომა გიწევთ. დილით ადრე იმიტომ არ დგებით, 

რომ ამაზე წმინდა წერილებში წერია, და თქვენ ინდუისტური ტრა- 

დიციების მიმდევარი ხართ. 

თუკი ადრეული გაღვიძება ჩვევად აქციეთ, მაშინ არ მოუს- 

მენთ ჩიტებს, რადგანაც მათზე არაფერია ნათქვამი წმინდა წერი- 

ლებში. ვერ დაინახავთ ამომავალ მზეს, რადგანაც მკვდარ სწავ- 
ლებას მიჰყვებით. შესაძლოა გაბრაზდეთ, პროტესტი გამოხატოთ 

იმის გამო, რომ გუშინ ღამით გვიან და.ძძინეთ და თავს საკმარი- 

სად კარგად ვერ გრძნობთ იმისთვის, რომ ადრე გაიღვიძოთ. უკე- 

თესი იქნებოდა, ცოტა უფრო დიდხანს რომ შეგძლებოდათ ძილი, 

რადგანაც დაღლილი ხართ. შესაძლოა, წინა ღამით მეტისმეტად 

ბევრი გეძინათ, სხეული მოდუნებას გრძნობს, გინდათ, რომ კი- 
დევ დაიძინოთ. მაგრამ არა, წმინდა წერილები ამის წინააღმდეგია, 
ამას ბავშვობიდან გასწავლიდნენ... 

ბაბუაჩემი ჩემს ბავშვობაში ყოველთვის იცავდა ამ ჩვევას. იგი 

დილის სამ საათზე წამომაგდებდა ხოლმე ლოგინიდან – მას შემდეგ 

დილით ადრე ადგომა აღარ შემიძლია. წამომაგდებდა ხოლმე, მე კი 

გულში ვწყევლიდი, მაგრამ არაფერი შემეძლო. სასეირნოდ მივყავდი, 

მეძინებოდა, მაგრამ მასთან ერთად სეირნობა მიწევდა. მან დილის 

მთელი სილამაზე დაანგრია. დიდხანს ვერ ეპატიობდი ამას. ყოველთ- 

ვის მემახსოვრება – მან ყველაფერი დაანგრია... მრავალი წლის გან- 

მავლობაში გამუდმებით წამომაგდებდა ხოლმე საწოლიდან და ფიქ- 

რობდა, რომ კარგს აკეთებდა. ფიქრობდა, რომ ცხოვრების სტილის 

გამომუშავებაში მეხმარებოდა. ეს საშინელება იყო. მე მეძინებოდა, 

მას კი სასეირნოდ მივყავდი. თუმცა გზა, დილა მშვენიერი იყო, მან 

მთელი სილამაზე გაანადგურა. გამომრთო. მსოლოდ მრავალი წლის 

შემდეგ შევძელი დაკარგულის აღდგენა და დილით მისი გახსენების 

გარეშე ცხოვრება – ყველაფერ დანარჩენში მისი ხსოვნა ჩემთან იყო. 

მაშინაც კი, როცა მოკვდა, დილაობით დამდევდა აჩრდილივით. 

თუ თქვენ იძულებით ქმნით ჩვევას, მაშინ დილა საზიზღარი 

ხდება. ამ შემთხვევაში ჯობია დასაძინებლად წახვიდეთ. მაგრამ 

იყავით სპონტანური! შესაძლოა რამდენიმე დღე ვერ შეძლოთ 

დროულად ადგომა. ამაში არაფერია არასწორი, თქვენ არ სცო- 

დავთ. თუ ძილიანობას გრძნობთ, დაიძინეთ! ძილი მშვენიერია, 

ისეთივე მშვენიერი, როგორიც დილა და განთიადი, რადგანაც იგი 

ღვთაებრივს განეკუთვნება, ისევე როგორც მზე. თუ გრძნობთ, 

რომ მთელი დლე დასვენება გსურთ, ეს კარგია! 

ეს სწორედ ისაა, რასაც ტანტრა სამეფო გზას, სამეფო მანერას 

უწოდებს – მოქცევა მეფის მსგავსად, და არა ჯარისკაცის მსგავ- 

სად. თქვენ ზემოთ არავინ დგას და არავინ გიბრძანებთ რაიმეს 

გაკეთებას. ეს სამეფო გზაა. იცხოვრეთ და დატკბით წამიდან წა- 

მამდე – იყავით სპონტანური. რატომ უნდა იზრუნოთ ხვალინდელ 

დღეზე? მიმდინარე წუთი თვითკმარია. იცხოვრეთ ცხოვრებით! 

განიცადეთ იგი მთელი სისავსით. უპასუხეთ, მაგრამ რეაგირება 

არ მოახდინოთ. „არა ჩვევებს!“ – ასეთი უნდა იყოს თქვენი ლო- 

ზუნგი. 

მე არ გეუბნებით, რომ ქაოსში უნდა იცხოვროთ, მაგრამ სუ იც- 

ხოვრებთ ჩვევების საფუძველზე. შესაძლოა, სიცოცხლე მხოლოდ 

სპონტანურობის გამო განიცდის ევოლუციას, და არა იძულების 

შედეგად. თუ თქვენ ყოველდღე ტკბებით დილით და ჩვევის გამო 
არ იღვიძებთ... შეგიძლიათ მთელი ცხოვრება ადრე გაილვიძოთ, 

მაგრამ ეს ჩვევა არაა, რადგანაც არ აიძულებთ საკუთარ თავს, 

ეს თავისთავად ხდება. მშვენიერია, თქგენ ტკბებით ამ საქციელით 

და გიყვართ ეს საქციელი. 

თუ რაღაც უსიყვარულოდ ხდება, ეს არ არის ცხოვრების სახე. 

არც ჩვევაა და არც ზრუნვა ორგანიზმის ფიზიკურ მდგომარეობა- 

ზე. ეს მკვდარი საგანია. რაც უფრო ნაკლებია ჩვევა, მით უფრო 

192



ტანტრა: უმაღლესი შემეცნება 

ცოცხალი იქნებით. თქვენ არ გაქვთ ჩვევები – ბოლომდე ცოცხა- 

ლიხართ. ჩვევები გარს გახვევენ მკვდარ ქერქს და დატყვევებულ- 
დასამარებული ხართ ამ ქერქში, რომელიც მზესუმზირის ქერქი- 

ვით მაგარია. იყავით მოქნილი. 

იოგა ცუდის საპირისპიროს კულტივირებას გასწავლით. ბო- 

როტებასთან ბრძოლას და ყურადღების კარგზე კონცენტრაციას. 

მაგრამ სწორედ ესაა ძალადობა – მოკლას თქვენში ძალადობა და 

გაგხადოთ არაძალადობრივი. ეს ჯარისკაცის გზაა. 

ტანტრა დიადი სწავლებაა, უმაღლესი სწავლება. რას ამბობს 

ტანტრა? ნუ შექმნით კონფლიქტებს თქვენ შიგნით. მიიღეთ ორი- 

მე გზა, ორივე შესაძლებლობა, და მაშინ მოხდება ტრანსცენდენ- 

ცია, წარსული გამოცდილების საზღვრებს მიღმა გასვლა – არა გა- 

მარჯვება, არამედ ტრანსცენდენცია. იოგაში არის გამარჯვებები, 

ტანტრაში ისინი არაა. ტანტრაში არის, უბრალოდ, ტრანსცენდენ- 

ცია. არა ის, რომ არაძალადობრივი გახდეთ ძალადობასთან ბრძო- 
ლაშჯ··. უბრალოდ, ორივე გზის მიღმა გადიხართ, მესამე:·მოვლენა 
ხდებით: მოწმე. 

ერთხელ ყასბის მაღაზიაში ვიჯექი. ყასაბი ძალიან კარგი ადამი- 

ანი იყო, ხშირად მიედიოდი მასთან სტუმრად. საღამო იყო და უკვე 

მაღაზიის დაკეტვას აპირებდა, ამ დროს მოვიდა მამაკაცი და ქათამი 

მოითხოვა. მე ვიცოდი, რომ მხოლოდ ერთი ქათამი ჰქონდა დარჩე- 

ნილი: მანამდე რამდენიმე წუთით ადრე ამ ყასაბმა მითხრა, რომ იმ 

დღეს ყველაფერი გაიყიდა, ერთი ქათმის გარდა. ყასაბს ძალიან გა- 

უხარდა, ქათამი გამოიტანა, სასწორზე დააგდო და თქვა: 

– ხუთი რუპია. 

მამაკაცმა უპასუხა: 

– კარგი, მაგრამ ამ საღამოს წვეულების მოწყობას ვაპირებ, ჩემ- 

თან ბევრი მეგობარი მოვა, და ეს ქათამი ძალიან პატარა მეჩვენება. 

ცოტა უფრო დიდი ქათამი მინდა. 

ვიცოდი, რომ ყასაბს სხვა ქათამი არ ჰქონდა, ეს უკანასკნელი 

იყო. მან ცოტა იფიქრა, ქათამი კვლავ შიგნით შეიტანა, ცოტა გაიარ- 

გამოიარა, დაბრუნდა, ქათამი სასწორზე დააგდო – იგივე ქათამი – და 

თქვა: 

– შვიდი რუპია. 

მამაკაცმა დაიძახა: 

– იცით რა, ორივეს ავიღებ. 

აი, მაშინ კი ყასაბი მართლა რთულ მდგომარეობაში აღმოჩნდა. 

ტანტრა იგივე დილემას იძლევა მთელისთვის, თავად ყოფი- 

ერებისთვის. ტანტრა ამბობს: „მე ორივეს ავიღებ“. 

მაგრამ გზა ორზე მეტია. სიძულვილი სხვა არაფერია, თუ არა 

სიყვარულის კიდევ ერთი ასპექტი. რისხვა თანაგრძნობის კიდევ 

ერთ ასპექტს წარმოადგენს, ძალადობა – არაძალადობის მეორე 

მხარეა. ტანტრა ამბობს: „იცით რა, ორივეს ავილებ. ერთსაც მი- 

ვიღებ და მეორესაც“. და უეცრად ამ მიღების წყალობით ხდება 

ტრანსცენდენცია, საზღვრებს მიღმა გასვლა, რადგანაც არ არსე- 

ბობს ორი მოვლენა. ძალადობა და არაძალადობა – სულაც არაა 

ორი მოვლენა. რისხვა და თანაგრძნობა, სიყვარული და სიძულ- 

ვილი – არ წარმოადგენენ ურთიერთსაწინააღმდეგო მოვლენებს. 

სინამდვილეში თქვენ ეს იცით, მაგრამ იმდენად არაცნობიერი 

ხართ, რომ ვერ ხვდებით ამას. თქვენი სიყვარული წამის განმავ- 

ლობაში სიძულვილით იცვლება. როგორ შეიძლება ეს მოხდეს, თუ 

ეს – ორი მოვლენაა? ასეთი ცვლილება წამზე ნაკლებს ითხოვს. 

ახლა თქვენ გიყვართ, ცოტა ხნის მერე კი გძულთ – ერთი და იგი- 

ვე ადამიანი. დილით გიყვართ, დღისით გძულთ, საღამოს კი ისევ 

გიყვართ. სიყვარულისა და სიძულვილის ეს თამაში სულ გრძელ- 

დება. სინამდვილეში „სიყვარული" და „სიძულვილი" შესაფერისი 

სიტყვები არაა. „სიყვარული-სიძულვილი, რისხვა-თანაგრძნობა: ეს 

ერთიანი მოვლენაა, და არა ორი ცალკეული. აი, რატომ შეუძლია 

სიყვარულს იქცეს სიძულვილად, სიძულვილი – სიყვარულად, რის- 

ხვა შეიძლება იქცეს თანაგრძნობად, თანაგრძნობა კი – რისხვად. 

ტანტრა ამბობს, რომ ეს დაყოფა გონების მიერაა გამოწვეული. 

აი, რატომ იწყებთ ბრძოლას. თავიდან დაყოფას ქმნით, შემდეგ 

კონფლიქტს, და პრობლემები გიჩნდებათ. და გექნებათ კიდეც 

პრობლემები. იოგს გამუდმებით აქვს პრობლემები, რაც არ უნდა 

აკეთოს, გამარჯვება ვერ იქნება საბოლოო, იგი ძალიან არასტა- 

ბილურია. 

თქვენ შეგიძლიათ განდევნოთ რისხვა და თანაგრძნობით 

იმოქმედოთ, მაგრამ მშვენივრად იცით, რომ რისხვა არაცნო- 

ბიერ მდგომარეობაში განდევნეთ, იგი მაინც არის, და ნებისმიერ 

დროს... ცოტა გაუცნობიერებლობა – და იგი ზედაპირზე ამოდის. 

ამიტომ საჭიროა გამუდმებით განდევნოთ იგი. ეს ისეთი მახინჯი 

მოვლენაა... თუ გამუდმებით ხდება საჭირო ნეგატიური რალღა- 

ცების განდევნა, მთელი ცხოვრება ამაო ხდება. როდისღა დატ- 

კბებით ღვთაებრივით? თქვენ არც დრო გაქვთ და არც სივრცე. 
თქვენ რისხვას და ავხორცობას, სექსს, ეჭვიანობას და კიდევ ათას 
რამეს ებრძვით. ათას მტერს! გამუდმებით ფხიზლად ხართ და ვერ 

დუნდებით. როგორ შეგიძლიათ იყოთ თავისუფალი და ბუნებრი- 

ვი? ყოველთვის აგზნებული, დაძაბული, ბრძოლისთვის მზადმყო- 

ფი და შეშინებული იქნებით. 

იოგებს ძილისაც კი ეშინიათ, რადგანაც ძილში ფხიზლად ვერ 
იქნებიან. ყველაფერი, რაც განდევნეს, ძილში ამოტივტივდება. მათ 

შეუძლიათ მიაღწიონ უბიწოებას, როცა ფხიზლად არიან, მაგრამ 
სიზმარში ეს შეუძლებელი ხდება: სიზმრებში ერთი-მეორეს მიყო- 

ლებით მოდიან მშვენიერი ქალები, და იოგი ვერაფერს გააწყობს. 
ეს მშვენიერი ლამაზმანები სამოთხიდან არ მოდიან – ინდუისტურ 
ისტორიაში ნათქვამია, რომ ღმერთი აგზავნის მათ. რატომ აქცევს 
ღმერთი ყურადღებას? საწყალი იოგი არავის არაფერს უშავებს, 
უბრალოდ ზის თავისთვის ჰიმალაებში თვალებდახუჭული და ებრ- 
ძვის საკუთარ პრობლემებს. რატომ უნდა აინტერესებდეს ღმერთს 
მისი ამბავი? რატომ უნდა გამოუგზავნოს აპსარები, მშვენიერი ქა- 
ლები – იმისთვის რომ გზას ააცდინოს? რატომ? არ არის საჭირო 

ვინმეს გამოგზავნა. იოგი თავად ქმნის თავის ფანტაზიებს. 

რაც არ უნდა შეაკავოთ, სიზმრებში მაინც ამოტივტივდე- 

ბა. სიზმრები ის ნაწილია, რომელსაც იოგი უარყოფს. სიფხიზ- 

ლის საათები იმდენადვეა თქვენი, რამდენადაც ძილის საათები. 

ამიტომ დიდი განსხვავება არ არის, ძილში გიყვართ ქალები თუ 

სიფხიზლეში. საქმე ის კი არ არის, არსებობს თუ არა ქალი. საქმე 

თქვენშია. მნიშვნელობა არ აქვს, თქვენს ოცნებებში გამოსახული 

სურათი გიყვართ თუ რეალური ქალი, რადგანაც რეალური ქალი 

– მხოლოდ ხატ-სახეა. თქვენ ვერასოდეს იცნობთ რეალურ ქალს – 

მხოლოდ მის გამოსახულებას დაინახავთ. 

მე აქ ვარ. საიდან იცით, რომ მართლა აქ ვარ? შეიძლება ეს, 

უბრალოდ, სიზმარია: გესიზმრებათ, რომ აქ ვარ. რა განსხვავე- 

ბაა, დაგესიზმრებით, რომ აქ ვარ, თუ დამინახაგთ, რომ მართლა 

აქ გარ? და როგორ დაინახავთ განსხვავებას? რა არის კრიტერი- 

უმი? აქ ვარ თუ არა, თქვენ თქვენი გონების შიგნით მხედავთ. 

ორივე შემთხვევაში, სიზმარია თუ რეალობა, თქვენი თვალები გა- 

დასცემენ სხივებს, რომლის ინტერპრეტაციასაც გონება ახდენს, 

როგორც შეტყობინებას, რომ აქ ვიღაც არის. თქვენ არასოდეს 

გინახავთ თუნდაც ერთი რეალური პიროვნება, ეს შეუძლებელია. 

აი, რატომ უწოდებენ ინდუსები ამას მაიას, ილუზორულ სამ- 

ყაროს. ტილოპა ამბობს: „ეს სამყარო წარმავალია, ზღაპრულია, 

დასახლებულია მოჩვენებებით, ფანტომებით“. რატომ? იმიტომ, 

რომ არ არსებობს განსხვავება ძილსა და ღვიძილს შორის. ორივე 

შემთხვევაში თქვენი გონებით ხართ შეზღუდული. თქვენ მხოლოდ 

სურათებს ხედავთ, და არა რეალობას, რეალობა შეგიძლიათ მხო- 

ლოდ მაშინ დაინახოთ, როდესაც თქვენ თვითონ ხდებით რეალუ- 

რი. თქვენ მოჩვენების, ჩრდილის მსგავსი მოვლენა ხართ – როგორ 

შეგიძლიათ სინამდვილის დანახვა? ჩრდილი მხოლოდ ჩრდილს ხე- 

დავს. რეალობა მხოლოდ მაშინ ჩანს, როცა გონებაა გადაგდებუ- 

ლი. გონების გამო ყველაფერი არარეალური ხდება. გონება გეგ- 

მავს, ქმნის, აფერადებს, ინტერპრეტაციას ახდენს – და ყველაფე- 

რი ცრუ აღმოჩნდება, ამიტომაც გამომხატველობა, გამუდმებული 

განსაკუთრებული ყურადღება – როგორღაც არა-გონებაა. 

ტანტრა ამბობს: არაა საჭირო ბრძოლა. თქვენ მრავალი ცხოვ- 

რების განმავლობაში განაგრძობთ ბრძოლას – და არაფერი იცე- 

496



ტანტრა: უმაღლესი შემეცნება 

ლება, რადგანაც თავიდანვე რაღაც გაუშვით ხელიდან. იქ, სადაც 

ორ მოვლენას ხედავდით, მხოლოდ ერთი იყო. ხოლო თუ პირველი 

ნაბიჯი წარუმატებელია, მიზანს ვერ მიაღწევთ. გზა არასწორი იქ- 

ნება. მიზნის მისაღწევად აუცილებელია, პირველი ნაბიჯი სწორი 

მიმართულებით გადადგათ. 

და რა არის ეს სწორზე სწორი ნაბიჯი? ტანტრა ამბობს: და- 

ინახოთ მთელი ორ ნაწილში, ერთიანი – მრავალში. ორმაგობაში 

ერთიანის დანახვის უნარი – ტრანსცენდენტურობის დასაწყისის 
ნიშანია. ეს სამეფო გზაა. 

ახლა შეგეცადოთ სუტრას გაგებას. 

იმისთვის, რომ ტრანსცენდენტური გახდეთ, ორმაგობის ზღვარს 
მიღმა გახვიდეთ, საჭიროა სამეფო თვალთახედვა. 

მასში ნათქვამია: გახდეთ ტრანსცენდენტური, კი არ გაიმარჯ- 
ვოთ, არამედ ტრანსცენდენტური გახდეთ, საზღვრებს მიღმა გახ- 
ვიდეთ. ეს ძალიან ლამაზი გამოთქმაა. რას ნიშნავს „ტრანსცენ- 
დენტურად გახდომა"? 

აი, პატარა ბავშვი სათამაშოებით თამაშობს. თქვენ გინდათ 
დაიყოლიოთ, რომ გადაყაროს ისინი, ის კი ბრაზდება. დაძინების 
დროსაც კი არ ტოვებს სათამაშოებს, და დედამ უნდა ააცალოს, 
როცა დაიძინებს. პირველი, რასაც დილით კითხულობს: სადაა 
სათამაშოები? ვინ წაიღო? სიზმარშიც კი სათამაშოებზე ოცნე- 
ბობს, ერთ მშვენიერ დღეს კი ავიწყდება ისინი. რამდენიმე დღის 
განმავლობაში სათამაშოები ბავშვის ოთახის კუთხეში ყრია. ერთ 
მშვენიერ დღეს კი შეიძლება სულაც აიღონ და გადაყარონ. ბავშვი 
არასოდეს მოიკითხავს მათ. რა მოხდა? 

იგი ტრანსცენდენტური გახდა, წინა საზღვრებს გასცდა, მომ- 
წიფებული გახდა. იგი არც ბრძოლაა და არც გამარჯევება, იგი არ 
ებრძოდა თავის სურვილს – ჰქონოდა სათამაშოები, არა. მაგრამ 

ერთხელაც ბავშვი ხვდება, რომ სათამაშოები ბავშვურია, ის კი 

უკვე აღარ გრძნობს თავს ბავშვად. უეცრად იგი ხვდება, რომ სა- 

თამაშოები მხოლოდ სათამაშოებია, და არა რეალური ცხოერება. 

იგი მზადაა რეალური ცხოერებისთვის, ამიტომ ზურგი შეაქცია 

სათამაშოებს, რომლებიც ამის მერე აღარასოდეს შევლენ მის ოც- 

ნებებში, აღარასოდეს დაიკავებენ მის ფიქრებს. და თუკი სათამა- 

შოებით მოთამაშე სხვა ბავშვს დაინახავს, იგი გამგები სიცილით, 

სიბრძნის სიცილით გაიცინებს. იგი იტყვის: „ეს ბავშვია, ჯერ კი- 

დევ სულელი ბავშვი, რომელიც სათამაშოებით თამაშობს”. მან გა- 

დააბიჯა თავის წინა პიროვნებას, იგი წინა ცხოვრების საზღვრებს 

მიღმა გავიდა. 

ტრანსცენდენტურობა, საზღვრებს მიღმა გასვლა – ეს ძალიან 

სპონტანური მოვლენაა. იგი არ უნდა იყოს გამოყვანილი, კულტი- 

გვირებული. უბრალოდ, უფრო მეტად მომწიფებული ხდებით. ხე- 

დავთ ამა თუ იმ საგნის აბსურდულობას და მის საზღვრებს მიღმა 

გადიხართ. 

ერთხელ ჩემთან ძალიან აღელვებული ახალგაზრდა მოვიდა. მას 

მომხიბვლელი ცოლი ჰყავდა, მაგრამ ცხვირი მეტისმეტად გრძელი 

ჰქონდა. ქმარი ძალიან განიცდიდა ამ ამბავს და ამიტომაც მკითსა: 

– რა გავაკეთო? 

ცოლმა პლასტიკური ოპერაცია გაიკეთა. ცხვირი ბევრად უფრო 

მახინჯი გაუხდა, ვიდრე მანამდე. ბუნებაში არაფერია არასწორი, და 

თუ მის გამოსწორებას ცდილობთ, სიმახინჯე უფრო იზრდება, და ეს 

საქმეს მხოლოდ აფუჭქებს. 

ახლა ახალგაზრდა კიდევ უფრო დადარდიანდა და კელავ მომ- 

მართა კითხვით, რა გავაკეთოო. მე ვუთხარი: 

– ერთხელ ამ თვალთახედვის მიღმა უნდა გახვიდე, საზღვრები 

უნდა გადალახო. ეს ბავშვობაა. რატომ ხარ ასე შეპყრობილი მისი 

ცხვირით? ცხვირი – სხეულის მხოლოდ პატარა ნაწილია, შენი ცოლი 

კი იმდენად ლამაზია, ისეთი მშვენიერი ადამიანია! რატომ აიძულებ, 

რომ რაღაც ცხვირის გამო ასე იდარდოს? იგი ნაწყენი დარჩა, ცხვირი 

კი დიდ პრობლემად ექცა. 

და ყველა პრობლემა ასეთივეა! არ მგონია, რომ თქვენი პრობ- 

ლემა რაღაც უფრო დიდია, ყველა პრობლემა ამას ჰგავს. ყველა 

პრობლემა ბავშვურობიდან და მიამიტობიდან გამომდინარეობს, 

მოუმწიფებლობისგან იბადება. 

იგი ისეთი დადარდიანებული იყო ცოლის ცხვირით, რომ მის 

სახეს არც კი უყურებდა: ამ დროს ცუდად ხდებოდა. 

მაგრამ თქვენ არ შეგიძლიათ პრობლემის ასე იოლად თავის 

არიდება. თუკი არც დააკვირდებით სახეს, ცხვირი მაინც გაგას- 

სენებთ თავს. თავიც რომ აარიდოთ ამ საკითხს, პრობლემა მაინც 

არსებობს. თქვენ შეპყრობილი ხართ. 

ამიტომ ვურჩიე, რომ თავისი ცოლის ცხვირზე დაფიქრებულიყო. 

იგი აღშფოთდა: 

– რა? მისი დანახვაც კი არ შემიძლია. 

მე ეუთხარი: 

–ეს დაგეხმარება, უბრალოდ, იმედიტირე, ჭვრიტე მისი ცხვირი. 

ძველად ადამიანები საკუთარი ცხვირის წვერზე მედიტირებდნენ, და 

რა არის ცუდი იმაში, რომ შენი ცოლის ცხვირზე იმედიტირო? ეს ხომ 

მშვენიერია! სცადე! 

იგი დაინტერესდა: 

– და რა მოხდება? 

– უბრალოდ სცადე, – ვუპასუხე მე. – რამდენიმე თვის შემდეგ 
მომიყვები. ყოველდღე დაისვი წინ და იმედიტირე მის ცხვირზე. 

ერთხელ ეს ახალგაზრდა კვლავ მოვიდა ჩემთან და წამოიძახა: 

– რა სისულელეს ვაკეთებდი! უეცრად გავცდი ა8 საზღვრებს. სი- 

ტუაციის მთელი სიგიჟე ნათელი გახდა, ახლა ეს უკვე ალარაა პრობ- 

ლემა. 

იგი არ გამხდარა გამარჯვებული, რადგანაც მტერი არ იყო. და 

როგორ შეგიძლიათ გაიმარჯვოთ, როცა მტერი არ არსებობს? აი, 

რას ამბობს ტანტრა. სიცოცხლე თქვენდამი ლრმა სიყვარულს გა- 

ნიცდის. არავინაა, ვინც უნდა განადგურდეს, არავინაა, ვინც უნდა 

დამარცხდეს – არავინაა თქვენი მტერი, მოწინააღმდეგე. სიცოცხ- 

ლეს უყვარხართ. ყველგან სიყვარულია. 

და თქვენ შიგნითაც არ არიან მტრები. ისინი შექმნეს მღვდლებ- 

მა, რომლებმაც ბრძოლის ველად გაქციეს. მღვგდელმსახურები ამ- 

ბობენ: „ებრძოლე ამას – ეს ცუდია! ებრძოლე იმას – ის ცუდია!" 

მათ მრავალი მტერი შექმნეს, ასე რომ, თქვენ მტრებით ხართ გა- 

რემოცული და კონტაქტი დაკარგეთ ცხოვრების სილამაზესთან. 

მე გეუბნებით: რისხვა არაა მტერი, სიხარბე არაა მტერი, 

ისევე როგორც თანაგრძნობა და არაძალადობა არ წარმოადგე- 

ნენ თქვენს მეგობრებს, რადგანაც, მეგობარია თუ მტერი, თქვენ 

მაინც ორმაგობასთან რჩებით. 

დააკვირდით მთლიანობაში ყოფიერებას და აღმოაჩენთ, რომ 

ყველაფერი ერთიანია. როცა მტერი მეგობარი ხდება, მეგობარი 

კი – მტერი, ორმაგობა იკარგება. უეცრად ჩნდება ტრანსცენდენ- 

ცია, საზღვრებს მიღმა გასვლა, უეცარი გამოღვიძება. მე კი გეუბ- 

ნებით: ეს მოულოდნელად ხდება, რადგანაც როდესაც იბრძვით, 

თანდათანობით უნდა იბრძოლოთ. ტრანსცენდენცია საერთოდ 

არაა ბრძოლა. ეს მეფეების გზაა. 

ტილოპა ამბობს: 

იმისთვის, რომ ტრანსცენდენტური გახდეთ, ორმაგობის ზღვარს 

მიღმა გახვიდეთ, საჭიროა სამეფო თვალთახედვა. 

გასცდით ორმაგობის საზღლღვრებს! შეხედეთ, და დაინახავთ, 

რომ ორმაგობა არ არსებობს. 

სიბრძნის ერთ-ერთი უდიდესი საგანძური, ბოდჰიდჰარმა, ერთ- 

ხელ ჩინეთში გაემგზავრა. მეფე მის მოსანახულებლად მივიდა და 

დარდი გამოხატა: 

– ზოგჯერ ძალიან აღელვებული ვარ. ზოგჯერ სხეულში დიდ და- 

ძაბულობას და ტკივილს ვგრძნობ. 

ბოდჰიდჰარმამ შეხედა მას და უპასუხა: 

– მოდი დილით ადრე, ოთხ საათზე, და თან მოიტანე ყველა შენი 

ტანჯვა, შფოთვა და მღელვარება. დაიმახსოვრე, მარტო არ მოხვიდე, 

ესენი თან წამოიყვანე. 

მეფემ გაკვირვებულმა შეხედა ბოდჰიდჰარმას – ეს კაცი ძალიან 

უცნაურად გამოიყურებოდა, მის შემხედვარეს შიშით გული გაუსკ- 

დებოდა, – და ჰკითხა: 

– რაზე მელაპარაკები? რას გულისხმობ? 

ბოდპჰიდჰარმამ უთხრა: 

– თუ მათ არ მოიყვან, როგორ შევძლებ შენს შეკეთებას? მოიყვა- 

ნე ყველა და ყველაფერს წესრიგში მოვიყვან. 

მეფემ იფიქრა: „ალბათ არ მივალ. დილის ოთხ საათზე სიბნელე 

იქნება, ეს ადამიანი კი ცოტა არ იყოს გიჟს ჰგავს. ხელში დიდი ჯოხი 
უჭირავს, შეიძლება დამარტყას კიდეც. და რას გულისხმობდა, როცა 
ამბობდა, რომ ყველაფერს წესრიგში მოიყვანს?" 

მთელი ღამე ვერ შეძლო დაძინება, რადგანაც ბოდჰიდპარმა მოს– 
ვენებას არ აძლევდა. დილით იგრძნო, რომ მაინც ჯობდა წასულიყო 

< ვინ იცის, იქნებ გამოსულიყო რაღაც. 

და მეფე წავიდა, უხალისოდ, ყოყმანით, მაგრამ ადგილამდე მივი- 
და. და პირველი, რაც ბოდპიდპჰარმამ უთხრა – იგი ტაძრის წინ იჯდა 
თავისი კვერთხით ხელში და სიბნელეში კიდევ უფრო შემზარავად გა- 

მოიყურებოდა, – მან თქვა: 
– მაშ, მოხვედი! სად არიან ის სხვა ბიჭები, რომლებზეც მელაპა- 

რაკებოდი? 

მეფეს გაუკვირდა: 
– შენ გამოცანებით საუბრობ, იმიტომ რომ ისინი არ არიან ადა– 

მიანები, რომლების მოყვანაც შემიძლია, ისინი ჩემ შიგნით იმყოფე- 
ბიან. 

ბოდჰიდჰარმამ მიუგო: 

– კარგი. შიგნით, გარეთ, საგნები საგნებია. დაჯექი, დასუჭე თვა–- 

ლები და ეცადე, რომ შიგნით იპოვო ისინი. როგორც კი გამოიჭერ 

მათ, დაუყოვნებლივ შემატყობინე და ჩემს კვერთხს შეხედე. მე მათ 

ჭკუაზე მოვიყეან! 

მეფემ თვალები დასუჭა – სხვა აღარაფერი დარჩენოდა. ცოტა 

არ იყოს შეშინებულმა, შიგნით შეიხედა, აქეთ-იქით დააკვირდა, და 

უეცრად მიხვდა: რაც უფრო ღრმად ისედები, მით უფრო მეტად აც- 

ნობიერებ, რომ შიგნით არაფერია – არც მღელვარება, არც ტკივილი, 

არც დარდი. იგი ღრმა მედიტაციაში ჩაიძირა. საათები გავიდა, მზემ 

დაიწყო ამოსვლა, მეფეს სახეზე უდიდესი სიმშვიდე ეფინა. 

მაშინ ბოდჰიდჰარმამ უბრძანა: 

– ახლა, გაახილე თვალები. საკმარისია! სად არიან ის ბიჭები? შე- 

გიძლია მათი გამოჭერა? 

მეფეს გაეცინა, მის ტერფებს შეეხო და თქვა: 

- მართლაც წესრიგში მოგიყვანია ისინი, რადგანაც ვერც ერთი 

ვერ ვიპოვე და ახლა ვიცი რაც ხდება. მე იქ ისინი ვერ ვიპოვე. ისინი 

იქ იყვნენ, რადგანაც არასოდეს შევდიოდი ჩემს საკუთარ თაეში და 

არ ვაკვირდებოდი. ისინი იქ იყევნენ, რადგანაც შიგნით მე არ ვიყავი. 

ახლა ვიცი: შენ სასწაული მოახდინე. 

აი, სწორედ ასე მოხდა. ესაა ტრანსცენდენცია, საზღვრების 

გადალახვა: ნუ გადაჭრით პრობლემას. უპირველესად გაიგეთ, 

ნამდვილია თუ არა ეს პრობლემა. თავიდან პრობლემას ქმნით, 

შემდეგ კი კითხულობთ, როგორ უნდა გადაჭრათ ეს პრობლემა. 

ჯერ კითხვა დასვით, და მერე შემოიარეთ მთელი მსოფლიო პასუ- 

ხის საძებნელად. ჩემი გამოცდილება ამბობს, რომ თუ ყურადღე- 

ბით დააკვირდებით კითხვას, იგი გაქრება, პასუხი საჭირო აღარ 

იქნება. სწორედ ესაა ტრანსცენდენცია. ეს არაა გადაჭრა, რადგა- 

ნაც საქმე არ ეხება იმას, რომ პრობლემა გადაჭრა. თქვენ არ ხართ 

ავად. ჩაიხედეთ შიგნით, და ვერ იპოვით ავადმყოფობას. და თუ 

ასეა, აუცილებელია რაიმე გადაწყვეტილების მიღება? 

ყოველი ადამიანი ისეთია, როგორიც უნდა იყოს. ყოველი ადა- 

მიანი მეფეა დაბადებით. თქვენთვის არაფერი დაუკლიათ. არ 

გჭირდებათ საკუთარი თავის გაუმჯობესება. ადამიანები, რომლე- 

ბიც თქვენს გაუმჯობესებას ცდილობენ, სინამდვილეში განადგუ- 

რებენ. ბევრია ისეთიც, ვინც ისე გიყურებთ, როგორც კატა თაგეს: 

თქვენ გვერდზე ჩაუვლით, ისინი კი თავს გესხმიან და თქვენს 

გაუმჯობესებას იწყებენ. თქვენი გაუმჯობესების მსურველი ბევ- 

რია, ამიტომაცაა სამყარო ქაოსში. ისინი მეტისმეტად ბევრნი 

არიან. არავის მისცეთ ნება, რომ გაგაუმჯობესოთ. თქვენ უკვე 

წარმოადგენთ ბოლო სიტყვას. თქვენ არა მხოლოდ ალფა ხართ, 

ასევე ომეგაც ხართ, მთლიანი, სრულყოფილი ადამიანი. 

მაშინაც კი, თუ თქვენს არასრულყოფილებას გრძნობთ, იგი იდე- 

ალურია. ასე ამბობს ტანტრა. არ იღელვოთ ამაზე. უცნაური ჩანს, 
რომ თქვენი არასრულყოფილება იდეალურია და არაფერი სჭირდე- 

ბა. მაგრამ თქვენ არასრულყოფილები ჩანხართ არა იმიტომ, რომ 

ასეთები ხართ, არამედ იმიტომ, რომ იზრდებით. ეს აბსურდს ჰგავს, 

ლოგიკის დარღვევას, ჩვენი აზრით ხომ სრულყოფილებას არ შეუძ- 
ლია გაიზარდოს. ჩვეულებრივ იგულისხმება სრულყოფილება, რო- 

მელიც თავის კულმინაციამდე მივიდა. თუმცალა ასეთი სრულყო- 

ფილება მკვდარია. თუ მას ზრდა არ შეუძლია, იგი მკვდარია. 

ყოფიერება განაგრძობს ზრდას. თუ განვითარება არ ხდება, 
ყოფიერება ვერ გახდება სრულყოფილი. იგი იდეალურია, რადგა- 

ნაც არ გააჩნია ნაკლოვანებები, მაგრამ იგი ერთიდან მეორე საფე- 

სურამდე მიდის და ზრდა გრძელდება. ყოფიერება – ეს ევოლუცი- 
აა: მოძრაობაა, არა არასრულყოფილებიდან იდეალამდე, არამედ 

მისი ერთი საფეხურიდან მეორემდე. 
როდესაც სრულყოფილებას მომავალი არ აქვს, იგი მკვდარია. 

როცა მომავალი არსებობს, როცა იგი ლიაა, ვითარდება, უწინდე- 
ბურად მოძრაობს, მაშინ იგი ისე გამოიყურება, როგორც არას- 

რულყოფილება. და მინდა გითხრათ: იყავით არასრულყოფილნი 

და მზრდადნი, რადგან სწორედ ესაა სიცოცხლე. ნუ ეცდებით, 

სრულყოფილი იყოთ, წინააღმდეგ შემთხვევაში შეწყვეტთ ზრდას 

და ბუდას ქანდაკებას დაემგვანებით: მკვდარ ქვას. 

იმის წყალობით, რომ სრულყოფილება ზრდას განაგრძობს, 

თქვენ შეიგრძნობთ მის არასრულყოფილებას. დაე იყოს ისე, რო- 

გორც არის. ნება მიეცით მას ისეთი იყოს, როგორიც არის. ეს სა- 

მეფო გზაა. 

ოშო 

იმისთვის, რომ ტრანსცენდენტური გახდეთ, ორმაგობის ზღვარს 

მიღმა გახვიდეთ, საჭქიროა სამეფო თვალთახედვა. იმისთვის, რომ 

ყურადღების გაფანტულობა გადალახოთ, საჭიროა სამეფო პრაქ- 

რიკა. 

ყურადღების გაფანტვა იქნება თქვენი თვითცნობიერების 

კვლავ და კვლავ დაკარგვა. თქვენ მედიტირებთ, მოდის აზრი და 

მაშინვე გავიწყდებათ საკუთარი თავი და მას ადევნებთ თვალ- 

ყურს, იძირებით მასში. ტანტრა ასწავლის, რომ მხოლოდ ერთი 

რამ უნდა გადაილახოს – ყურადღების გაფანტვა. 

რა უნდა გააკეთოთ? მხოლოდ ერთი – დარჩეთ მოწმედ, როცა 

აზრი მოდის. შეხედეთ მას, დააკვირდით, საშუალება მიეცით, რომ 

თქვენს არსებაში გაიაროს, მაგრამ ნუ მიეჯაჭვებით მას, ნუ იქნე- 

ბით ნურც მის მხარეს, ნურც მის წინააღმდეგ. ეს შეიძლება ცუდი 

აზრი იყოს, მაგალითად მკვლელობაზე – ნუ განდევნით მას, ნუ 

იტყვით: „ეს ცუდი აზრია”. თუკი აზრის შესახებ რაიმეს იტყვით, 

მაშინვე მიჯაჭვული ხდებით მასზე და ყურადღება გეფანტებათ. 

იგი სხვა მრავალ აზრთან მიგიყვანთ. ერთიდან სხვამდე. თუკი მო- 

დის კარგი, თანამგრძნობიარე აზრი, არ თქვათ: „აჰა, ასეთი შესა- 

ნიშნავი აზრია! მე დიდი წმინდანი ვარ. მინდა, რომ მთელი სამყა- 

რო გადავარჩინო. მინდა, რომ ყველა გავათავისუფლო". არ თქვათ 

ასე. კარგია აზრი, თუ ცუდი – დარჩით დამკვირვებლად. 

მიუხედავად ამისა, თავდაპირველად გამუდმებით მოცდებით. 

რა უნდა ქნათ? თუ მოცდებით, მოცდით. მეტისმეტად ნუ იღელ- 

ვებთ, წინააღმდეგ შემთხვევაში თქვენი მღელვარება გახდება 

აკვიატებული იდეა. მოცდით! რამდენიმე წუთის განმავლობაში 

მოცდებით, შემდეგ კი უცებ გაიხსენებთ: „მე ვცდები“. ეს ნორ- 

მალურია. დაბრუნდით. ნუ იგრძნობთ თავს დათრგუნულად. ნუ 

იტყვით: „ცუდია, რომ მოვცდი“. წინააღმდეგ შემთხვევაში კვლავ 

დუალიზმში ჩავარდებით: ცუდი და კარგი. გაგეფანტათ ყურად- 

ღება? არა უშავს – მიიღეთ ეს და დაბრუნდით. ნუ შექმნით ამით 

კონფლიქტს. 

204



ტანტრა: უმაღლესი შემეცნება 

ესააის, რაზეც კრიშნამურტი საუბრობს. მისი კონცეფცია ფრიად 

პარადოქსულია. იგი ამბობს, რომ თუკი თქვენ ყურადღებით არ 

ხართ, ყურადღებით იყავით უყურადღებობისადმი. ეს კარგია! როცა 

აღმოაჩენთ, რომ უყურადღებოდ ხართ, მიაქციეთ ამას ყურადღება 

და დაბრუნდით სახლში. კრიშნამურტის ვერ უგებენ, რადგანაც იგი 

სამეფო გზას მიჰყვება. ის რომ იოგი ყოფილიყო, ძალიან ადვილად 
გაუგებდნენ. აი, რატომ ამბობს, რომ არ არსებობს მეთოდი – სამეფო 

გზაზე, ვერ იქნება მეთოდი. იგი კვლავინდებურად ამტკიცებს, რომ 

ტექნიკა არ არსებობს – სამეფო გზაზე საერთოდ არანაირი ტექნიკა 
არაა, იგი კვლავ და კვლავ იმეორებს, რომ ვერანაირი წმინდა წერი- 

ლი ვერ დაგეხმარებათ – სამეფო გზაზე არ არის წმინდა წერილი. 

მოცდა თქვენი ყურადღება? იმ წამს, როდესაც გახსენდებათ, 

თქვენთან მოდის გაგება: „მე „მოვცდი", დაბრუნდით უკან. სულ 

ესაა! ნუ შექმნით კონფლიქტებს, ნუ იტყვით: „ეს ცუდი იყო", ნუ 
იგრძნობთ დეპრესიას, იმედგაცრუებას, რათა კვლავ მოცდეთ. 

არაფერია ცუდი მოცდენაში, ამითაც დატკბით. 

თუ შეგიძლიათ, რომ დატკბეთ ყურადღების მოცდენით, ეს 
უფრო და უფრო იშვიათად დაგემართებათ. და დადგება დღე, 
;··:ჩცა თქვენი ყურადღება აღარ მოცდება – მაგრამ ამას ვერ ალ- 
ერთ სიტყვით – „გამარჯვება". თქვენ არ განგიდევნიათ საკუთა- 

რი გონების მომცდენი მიმართულება ღრმად ქვეცნობიერში. არა. 
თქვენ მას არსებობის საშუალება მიეცით. ესეც კარგია. 

ასეთია ტანტრას აზროგნება: ყველაფერი კარგი და წმინდაა. 
მაშინაც კი, როცა ყურადღება მოცდება, ეს რაღაცისთვისაა სა- 
ჭირო. თქვენ შესაძლოა არ იცოდეთ, რისთვისაა ეს საჭირო. თუ 
თავს კარგად გრძნობთ იმ ყველაფერთან, რაც თქვენს შიგნით 
ხდება, ე.ი. სამეფო გზას მიჰყვებით. ხოლო თუ ბრძოლას იწყებთ 
რამესთან, ე.ი. გადაუხვიეთ ამ გზას და ჩვეულებრივი ჯარისკაცი, 
მეომარი გახდით. 

იმისთვის, რომ ტრანსცენდენტური გახდეთ, ორმაგობის ზღვარს 

მიღმა გახვიდეთ, საჭიროა სამეფო თვალთახედვა. იმისთვის, რომ 

ყურადღების გაფანტულობა გადალახოთ, საჭიროა სამეფო პრაქ- 

ტიკა. არა-პრაქტიკის გზა – ეს ყველა ბუდას გზაა. 

არაფრის პრაქტიკა არ უნდა ხდებოდეს, რადგანაც პრაქტიკა 

ჩვევებს ქმნის. უფრო გაცნობიერებული უნდა გახდეთ და შეწყ- 

ვიტოთ ვარჯიში. მშვენიერება სპონტანურად ხდება და არა ვარ- 

ჯიშისა და პრაქტიკის წყალობით. თქვენ შეგიძლიათ სიყვარული 

აპრაქტიკოთ, გაიაროთ გარკვეული მომზადება. ამერიკაში ფიქ- 

რობენ, რომ რამდენიმე სასწავლო კურსი გახსნან სიყვარულის 

შესახებ, რადგანაც ადამიანებს დაავიწყდათ, როგორ უყვარდეთ. 

ეს მართლაც საოცარია! ფრინველები, ცხოველები, ხეები, არავის 

ეკითხებიან, არ დადიან კოლეჯში, მათ უყვართ. ბევრი ადამიანი 

მოდის ჩემთან... 

სულ რაღაც რამდენიმე დღის წინ ერთმა ახალგაზრდამ წერი- 

ლი მომწერა, რომელშიც მეკითხებოდა: „მე ყველაფერი მესმის – 

მაგრამ სიყვარულს რა ვუყო? როგორ მოვიქცე? როგორ მივუდგე 

ქალს?“ სასაცილოა, მაგრამ ჩვენ სრულებით დავკარგეთ ქცევის 

ბუნებრივი, თავისუფალი მანერა. ჩვენთვის სიყვარულიც კი შეუძ- 

ლებელი გახდა მომზადების გარეშე. და თუ ისწავლით, სრულიად 

მახინჯი გახდებით, რადგანაც ყველაფერი, რასაც გააკეთებთ, 

ვარჯიშის ნაწილი გახდება. ეს არ იქნება სიმართლე. ეს სიყალ- 

ბე იქნება. ყველაფერი, რასაც გააკეთებთ, იქნება არა რეალური 

ცხოვრება, არამედ მსახიობების თამაში. ისინი ქმნიან სიყვარულს, 

ისინი თავს აჩვენებენ შეყვარებულებად, მაგრამ თუ შეგიმჩნე- 

გიათ, რომ მსახიობები ყველაზე დიდი „ლუზერები" არიან იმაში, 

რასაც სიყვარული ჰქვია? სიყვარული მათ ცხოვრებაში თითქმის 

ყოველთვის წარუმატებელია. ასე არ უნდა იყოს, რადგან ისინი 

ვარჯიშობენ, პრაქტიკა აქვთ სიყვარულში დღე-ღამეში ოცდაოთ- 

ხი საათი, იმდენ ქალთან, იმდენ სიუჟეტში! ისინი პროფესიონალი 

საყვარლები არიან, ისინი სრულყოფილები უნდა იყვნენ, როცა 

შეუყვარდებათ. მაგრამ როცა უყვარდებათ, ყოველთვის წარუმა- 

ტებლობას განიცდიან ამაში. 

მსახიობების ცხოვრება, მათი პირადი ცხოვრება, ყოველთვის 

წარუმატებელია. რა ხდება? რა და, პრაქტიკა ხდება, ისინი ერ- 

თობ ბევრს ვარჯიშობდნენ სიყვარულში, ახლა გულს უკვე აღარ 

შეუძლია ფუნქციონირება. ისინი განაგრძობენ ჟესტების კეთებას: 

კოცნაობენ, მაგრამ ამას კოცნა არ ჰქვია, ისინი მხოლოდ ტუჩებით 

ეხებიან ერთმანეთს. მხოლოდ ტუჩები ეხებიან. შინაგანი ენერგია 

არ მოძრაობს, და მათი ტუჩები დახურულია, ცივია. და თუ ტუჩები 

ცივია, დახურულია, და მათი გავლით ენერგია არ გამოთავისუფ- 

ლდება, ასეთი კოცნა სიმახინჯეა, არაჰიგიენურია. ეს, უბრალოდ, 
გადაადგილებაა მილიონობით უჯრედის, ბაქტერიის, ავადმყოფო- 

ბის – სულ ესაა. კოცნა სიმახინჯეა, თუ შინაგანი ენერგია არ ახ- 

ლავს. 

შეგიძლიათ ეხვეოდეთ ქალს, ან მამაკაცს – მხოლოდ ძვლე- 

ბი ეხება, ორგანოები ეხება, მაგრამ არ არის შინაგანი ენერგიის 
მოძრაობა,. იგი არ არსებობს. თქვენ, უბრალოდ გადაადგილდებით 

სუსტი ჟესტების, სხეულის მოძრაობების მეშვეობით. შესაძლოა 

სექსიც კი გქონდეთ, სექსის ყველა სხეულებრივი მოძრაობა აწარ- 
მოოთ, მაგრამ ეს უფრო გიმნასტიკას ემგვანება და ყველაზე ნაკ- 
ლებად – სიყვარულს. 

გახსოვდეთ, პრაქტიკა კლავს ცხოვრებას. ცხოვრება უფრო 
ცოცხალია, როდესაც არ აპრაქტიკებ და არ ვარჯიშობ. როცა იგი 

ასხივებს, მიედინება ყველა მიმართულებით, შაბლონის გარეშე, 
;ძულებითი ვარჯიშის გარეშე, წესრიგისა და დისციპლინის გარე- 

ე. 

არა-პრაქტიკის გზა – ეს ყველა ბუდას გზაა. ის, ვინც ამ გზაზე 
დგას, ბუდას მდგომარეობას აღწევს. 

მაშ, რა უნდა ქნათ? თუ არა-პრაქტიკა გზაა, რა უნდა გააკე- 
თოთ? იცხოვრეთ სპონტანურად. რატომ გეშინიათ სპონტანურად 

ცხოვრების? რა თქმა უნდა, შეიძლება იყოს საფრთხეები, არსე- 

ბობს რისკი, მაგრამ ეს კარგია! ცხოვრება არ ჰგავს სარკინიგზო 

გზებს, მატარებლებით, რომ სულ ერთ ლიანდაგზე დადიან. ცხოვ- 

რება მდინარეს პგავს. იგი იკაფავს თავის კალაპოტს. ცხოვრება 

არ არის არხი. არხი ნიშნავს ჩვევებით ცხოვრებას, ეს კი კარგი 

არაა. საფრთხე არსებობს, მაგრამ იგი თავად ცხოვრებაში მდგო- 

მარეობს, ცხოვრებაში აღწევს. მხოლოდ მკვდარი ადამიანები 

იმყოფებიან საფრთხის მიღმა. აი, რატომ ხდებიან ადამიანები 

მკვდრები. 

თქვენი სახლები უფრო მეტად საფლავებს ჰგავს. მეტისმეტად 

ზრუნავთ უსაფრთხოებაზე, ეს კი კლავს, რადგანაც ცხოვრება 

უსაფრთხო არაა. ეს ასეა, ამას ვერაფერს მოუხერხებთ, ვერავინ 

გახდის მას უსაფრთხოს. დაცვის საშუალებები – ტყუილია, ისი- 

ნი ყველანი წარმოსახვითია. დღეს ქალს უყვარხარ, ხვალ კი – ვინ 

იცის.. როგორ შეგიძლიათ იყოთ დარწმუნებული ხვალინდელი 

დლის უსაფრთხოებაში? თქვენ შეგიძლიათ სასამართლოში წას- 

ვიდეთ და დაარეგისტრიროთ, დააკანონოთ თქვენი კავშირი, და 

ხვალ ის თქვენი ცოლი გახდება. ის შეიძლება ოფიციალურად 

თქვენს ცოლად დარჩეს, მაგრამ სიყვარული შესაძლოა გაქრეს. 

სიყვარული არ სცნობს კანონიერებას. ხოლო როცა სიყვარული 

ქრება, ცოლი ცოლად რჩება, ქმარი – ქმრად, მათ შორის კი გულგ- 

რილი ურთიერთობაა. 

იმისთვის, რომ უსაფრთხოებას მივალწიოთ, ვქორწინდებით. 

ამავე მიზნით ვქმნით საზოგადოებას. და ჩვენ ყოველთვის ემოძ- 

რაობთ არხის შეზღუდულ კალაპოტში. 

ცხოვრება – ბუნებრივი მდგომარეობაა. სიყვარული – ბუნებ- 

რივი მდგომარეობაა. და ყოფიერებაც – ასევე ბუნებრივი მდგო- 

მარეობაა. 

ის არასოდეს მოვა თქვენს ბაღებში, იქ მეტისმეტად ბევრი 

ხალხია. ის არ მოვა თქვენს სახლებში, ძალიან პატარა სახლებია, 

ის არასოდეს შეგხვდებათ თქვენს შეზლუდულ გზაზე, რომელიც 

არხს ჰგავს. ის ბუნებრივია. 

გახსოვდეთ, რას ამბობს ტანტრა: ცხოვრება ბუნებრივი მდგო- 

მარეობაა. უნდა განიცადოთ იგი, განიცადოთ ყველა საფრთხე. და 

ეს მშვენიერია, რადგანაც ეს თავგადასავალია. ნუ ეცდებით ერ- 

თხელ და სამუდამოდ დადგენილი ცხოვრების მოდელის შექმნას. 

საშუალება მიეცით მას, რომ საკუთარი კურსი ჰქონდეს. მიიღეთ 

ყველაფერი! გასცდით ორმაგობის საზღვრებს, მიიღეთ ცხოვრება 

და საშუალება მიეცით, რომ თავისი საკუთარი გზა ჰქონდეს, და 

თქვენ მიაღწევთ გასხივოსნებას, აუცილებლად მიაღწევთ. რა თქმა 

უნდა, ასე იმიტომ არ ვლაპარაკობ, რომ დაგიცვათ – ეს ფაქტია, აი, 

რატომ ვამბობ ამას. არა იმის გამო, რომ უფრო დარწმუნებულნი 

იყოთ საკუთარ უსაფრთხოებაში. ისინი, ვინც ბუნებრივ მდგომა- 

რეობაში იმყოფებიან, ყოველთვის აღწევენ გასხივოსნებას. 

ეს სამყარო სწრაფად წარმავალია, ისევე როგორც მოჩვენებები 

და სიზმრები, იგი არარეალურია. უარი თქვით მასზე და დატოვეთ 

თქვენი ოჯახი; გადაჭერით ავხორცობისა და სიძულვილის ძაფები 

და იმედიტირეთ ტყეში და მთებში. 
თუ ძალისხმევის გარეშე თავისუფალი დარჩებით, თუ ბუნებ- 

რივ მდგომარეობაში დარჩებ»თ, მალე მაჰამუდრას მიაღწევთ და 

მიუწვდომელამდე მიხვალთ. 

მიუწვდომელამდე... ეს სუტრა ძალიან ღრმად უნდა გაიგოთ, 

რადგანაც არსებობს ალბათობა, რომ არასწორად გაიგებთ მას. 
ტილოპას სუტრების ინტერპრეტაციებთან დაკავშირებით ბევრი 
გაუგებრობა ყოფილა. და ყველამ, ვინც ჩემამდე ცდილობდა აეხს- 

ნა ის, არსი ხელიდან გაუშვა. ეს შემთხვევითი არაა. ეს სუტრა ამტ- 

კიცებს: ეს სამყარო სწრაფად წარმავალია. იგი იმავე მასალისგან 

შედგება, რისგანაც სიზმრები. არანაირი სხვაობა არაა სიზმრებსა 

და რეალობას შორის. ძილში თუ ღვიძილში, თქვე6 საკუთარი სიზ- 

მრების სამყაროში ცხოვრობთ. დაიმახსოვრეთ, არ არსებობს ერ- 

თიანი სამყარო. სამყარო იმდენივეა, რამდენიც ადამიანი. ყველა 

თავის სამყაროში ცხოვრობს. ზოგჯერ ჩვენი სამყაროები ხვდება 

და ეჯახება ერთმანეთს, ზოგჯერ ერწყმის, მაგრამ ჩვენ კვლავინ- 

დებურად ჩაკეტილნი ვართ მათში. 

გონების მიერ შექმნილი ჩვენი სამყარო წარმავალია, როგორც 

მოჩვენებები, ან სიზმრები, იგი არარეალურია. ფიზიკოსებიც ამტ- 

კიცებენ: მატერია არარეალურია. „მატერია" გაქრა ფიზიკოსების 

ლექსიკონიდან სულ რალაც ოცდაათი-ორმოცი წლის წინ. სამოც- 

დაათი-სამოცდათხუთმეტი წლის წინ ნიცშემ განაცხადა: „ღმერთი 

მოკვდა“. მან ეს იმის ხაზგასასმელად თქვა, რომ მხოლოდ მატე- 

რია არსებობს – საუკუნე ჯერ კიდევ არ იყო დასრულებული. ნიც- 

შეს სიკვდილიდან სულ რალაც ოცდახუთი წლის შემდეგ – ის კი 

1900 წელს გარდაიცვალა, – 1925 წელს ფიზიკოსებმა აღიარეს, 

რომ ჩვენ არაფერი ვიცით ღმერთის შესახებ, მაგრამ ერთი რამ 

ცხადია: მატერია მოკვდა. თქვენ გარშემო არ არსებობს მატე- 

რიალური საგნები, მხოლოდ ვიბრაციებია, რომლებიც მატერიის 

ილუზიას ქმნიან. 
იგივე ხდება, როცა ფილმს უყურებთ, ეკრანზე კი არაფერია 

- მხოლოდ ურთიერთგადამკვეთი სხივები ელექტრული პროჟექ- 

ტორებისგან, რომლებიც ილუზიას ქმნიან. უკვე არსებობს სამგან- 

ზომილებიანი ფილმები, რომლებიც სამგანზომილებიანობის ილუ- 

ზიას ქმნიან. მთელი სამყარო ზუსტად ისეთივეა, როგორიც კინო- 

ფილმი ეკრანზე, რადგანაც ეს ყველაფერი ელექტრული მოქლენაა. 
მხოლოდ თქვენ მოწმე ხართ რეალური, და ეს ყველაფერი მხოლოდ 

სიზმარია. როდის მიაღწიეთ ბუდას მდგომარეობას? როდესაც სიზ- 

მრების საზღვრებს მიღმა გახვედით, როდესაც აღარაფერი დარჩა, 

რისი დანახვაც შეგიძლიათ, – დარჩა მხოლოდ დამკვირვებელი. იგი _ 

ძალიან ჩუმად ზის, და არაფერია, ობიექტიც კი არაა, რომელიც 

შეიძლება დაინახოს, დარჩა მხოლოდ დამკვირვებელი. 

ეს სამყარო სწრაფად წარმავალია, ისევე როგორც მოჩვენებები 

და სიზმრები, იგი არარეალურია. უარი თქვით მასზე და დატოვეთ 

თქვენი ოჯახი... 

ეს სიტყვები – უარი თქვით მასზე და დატოვეთ თქვენი ოჯა- 

ხი – არასწორად იქნა გაგებული. რატომ? ამისთვის იყო მიზეზი. 

მათ უარი თქვეს და ეგონათ, რომ ტილოპა იმას ამბობდა, რასაც 

თვითონ ფიქრობდნენ. მაგრამ ტილოპას არ შეეძლო ეთქვა რამე 

მსგავსი, რადგანაც ეს მის მთელ სწავლებას შეეწინააღმდეგებოდა. 

თუ ისინი სიზმრებს ჰგვანან, რა აზრი აქვს მათზე უარის 

თქმას? თქვენ შეგიძლიათ სინამდვილეზე თქვათ უარი, მაგრამ 

არა სიზმრებზე, ეს მეტისმეტად ბრიყვული საქციელი იქნება. 

თქვენ შეგიძლიათ უარი თქვათ ყველაფერ მატერიალურზე, მაგ- 
რამ არა მოჩვენებით, ილუზორულ სამყაროზე. დილით ადიხართ 

სახურავზე, უხმობთ ყველას გარშემო და ამბობთ: „მე უარს ვამ- 
ბობ სიზმრებზე! ამ ღამით ბევრი სიზმარი მქონდა და უარს ვამბობ 

მათზე!" ყველას გაეცინება, იფიქრებენ, რომ ჭკუიდან შეიშალეთ 

– არავინ ამბობს უარს სიზმრებზე. მხოლოდ ის, ვინც ფხიზლობს, 

სხვა არავინ უარყოფს სიზმრებს. 

ძენის ოსტატს დილით გაეღვიძა და თავის ერთ-ერთ მოსწავლეს 
ჰკითხა: 

– სიზმარი ვნახე. შეგიძლია ამისხსნა, რას ნიშნავს? 
მოსწავლემ უპასუხა: 

– მოიცადე, ნება მომეცი, ჩაი მოგიტანო. 
ოსტატმა ჩაის ჭიქა აიღო, შემდეგ კი ჰკითხა: 
– მაშ, ამიხსნი სიზმარს? 
მოსწავლემ უპასუხა: 

– დაივიწყე ეს, რადგანაც სიზმარი – ეს სიზმარია, მას არ სჭირდე- 
ბა ახსნა. ჩაის ჭიქა – საკმარისი ახსნაა. გაიღვიძე! 

ოსტატმა უპასუხა: 

– შენ მართალი ხარ! შენ რომ ჩემი სიზმარი აგეხსნა, გაგაგდებდი 
მონასტრიდან, რადგანაც მხოლოდ ბრიყვები ხსნიან სიზმრებს. კარ– 
გად მოიქეცი, წინააღმდეგ შემთხვევაში სამუდამოდ გაგაგდებდი და 
მეტჯერ აღარ დავინახავდი შენს სახეს. 

თუ თქვენ სიზმარი გაღელვებთ, უნდა დალიოთ ჩაი და მორჩა, 

დამთავრდება ამით ყველაფერი. ფროიდი, იუნგი და ადლერი ძა- 

ლიან აღელდებოდნენ, ეს ისტორია რომ სცოდნოდათ, რადგანაც 

მათ მთელი თავიანთი ცხოვრება დაკარგეს სხვების სიზმრების ახ- 

სნაში. სიზმარი საზღვრებს მიღმა უნდა გავიდეს. როცა იცით, რომ 

ეს მხოლოდ სიზმარია, საზღგრებს მიღმა გადიხართ. სწორედ ესაა 

განჯაჭვულობა. 

ტილოპას არასწორად გაუგეს, იმიტომ რომ მსოფლიოში ბევ- 

რია უარმყოფელი, განმკითხველი, რომლებიც ფიქრობდნენ, რომ 

ტილოპა სამყაროსგან განდგომაზე საუბრობდა. მაგრამ იგი ამას 

არ ამბობდა. მან თქვა: „იცოდე, რომ ეს სწრაფად წარმავალია, 

სწორედ ესაა განჯაჭვულობა". „უარი თქვი მასზე", – ამბობს ტი- 

ლოპა, რაც ნიშნავს: „ეს სიზმარია“. 
დატოვეთ თქვენი ოჯახი... გეგონათ, რომ იგი ასწავლიდა: „და- 

ტოვეთ თქვენი ოჯახები, ნათესავები, დედა, მამა, შვილები". არა, 

ტილოპა ამას არ ამბობს, ტილოპას არ შეუძლია ამის თქმა. ოღონდ 

არა ტილოპას. იგი გირჩევთ, რომ ადამიანებთან შინაგან კავშირზე 

თქვათ უარი. თქვენ არ უნდა იფიქროთ, რომ გინმე თქვენი ცოლია. 

ეს მხოლოდ მოჩვენებაა, სიზმარია. თქვენ არ უნდა თქვათ: „ეს ბავ- 

შვი ჩემი შვილია". „ჩემი" – ეს სიზმარია. არავინაა თქვენი, ვერაეინ 

იქნება თქვენი. უარი თქვით ისეთ ურთიერთობებზე, როდესაც 

ვინმე თქვენია: ქმარი, ცოლი, მეგობარი, მტერი; უარი თქვით ყვე- 

ლა ამ შეხედულებაზე. ნუ შეუერთდებით ჩემი-ს და შენი-ს ცნებას 

– გადააგდეთ ეს სიტყვები! 
ამ სიტყვების გადაგდებით თქვენ უარს ამბობთ ნათესავებზე: 

არც ერთი არაა თქვენი. ეს არ ნიშნავს, რომ თქვენ თავი აარიდეთ, 

გაექეცით თქვენს ცოლს. სწორედ გაქცევა აჩვენებს, რომ თქვენ 

მას რეალურად არსებულად თვლით, თქვენად თვლით, წინააღმ- 

დეგ შემთხვევაში, რატომ გარბიხართ? 
ერთხელ... 

ინდუისტი სანიასი, სვამი რამტირტი, ამერიკიდან დაბრუნდა. იგი 

ჰიმალაებში გაჩერდა, და ამ დროს ცოლმა მიაკითსა. სანიასი ცოტა არ 

იყოს აღელდა. მისი მოსწავლე, სარდარ პურნ სინგჰი, რომელსაც ძა- 

ლიან გამჭრიახი გონება ჰქონდა, მის გვერდით იჯდა. მასწავლებელს 

აკეირდებოდა, და იგრძნო მისი მღელვარება. როდესაც ცოლი წავიდა, 

რამტირტმა უცებ მოისროლა თავისი ნარინჯისფერი სამოსელი. 

პურნ სინგჰმა ჰკითხა: 

– რა მოხდა? მე გაკვირდებოდი, ცოტათი აღელვებული იყავი. იგ- 

რძნობოდა, რომ ვერ იყავი კარგად. 

რამტირტმა უპასუხა: 

– აი, ამიტომაც გადავაგდე ჩემი ტანსაცმელი. ამდენი ქალი მინა- 

სავს და არასოდეს ავღელვებულვარ. ამ ქალში არაფერია განსაკუთ- 

რებული, გარდა იმისა, რომ ჩემი ცოლია. ეს „ჩემი" კვლავაც არსებობს. 

არ ვარ იმის ღირსი, რომ ეს მეცვას. უარი არ მითქვამს „ჩემსაზე”, მხო- 

ლოდ ცოლზე ვთქვი უარი. ცოლი არ წარმოადგენს პრობლემას. არც 

ერთ სხვა ქალს არ აგუღელვებივარ, მე კი ამდენს დაგდივარ, მაგრამ 

აი, მოდის ჩემი ცოლი – ჩვეულებრივი ქალი, ისეთივე როგორც ნების- 

«მიერი სხვა, – და უცებ ავღელდი. ეს კავშირი დღემდე არსებობს. 

სიკვდილამდე ჩვეულებრივი ტანსაცმელი ეცვა, აღარასოდეს 

ჩაუცვამს ნარინჯისფერი. ხშირად ამბობდა: „მე ლირსი არ ვარ“. 

ტილოპა ვერ გირჩევთ საყვარელ მეუღლეზე, ბავშვებზე და 
ნათესავებზე უარის თქმას. არა. იგი გირჩევთ, რომ კავშირებზე 

თქვათ უარი, გადააგდოთ ისინი. ეს თქვენი საქმეა, ეს არ ეხება 
თქვენს მეუღლეს. თუ ის კვლავაც ფიქრობს თქვენზე, როგორც 

თავის ქმარზე, ეს მისი პრობლემაა და არა თქვენი. თუ შვილი 
კელავაც ფიქრობს თქვენზე, როგორც თავის მამაზე, – ეს მისი 
პრობლემაა, ის ბავშვია, მას მომწიფება სჭირდება. 

მე გეუბნებით, რომ ტილოპა შინაგან სიზმრებზე და კავშირებ- 
ზე, შინაგან სამყაროებზე უარის თქმას გულისხმობს. 

«--და იმედიტირეთ ტყეში და მთებში. 

და ესეც – იგი არ გირჩევთ ტყეებში და მთებში გაქცევას, მაგ- 

რამ მისი სიტყვები სწორედ ასე გაიგეს. ბევრი გაექცა ცოლ-შვილს 

213



ოშო 

და მთაში წავიდა. ეს არასწორია. ის, რაზეც ტილოპა საუბრობს, 

უფრო ღრმადაა, ზედაპირზე არაა, რადგანაც თქვენ შეგიძლიათ 

მთებში წახვიდეთ, მაგრამ ბაზარში დარჩეთ. მთელი საქმე თქვენს 

გონებაშია. თქვენ შეგიძლიათ ჰიმალაებში იჯდეთ და ფიქრობდეთ 

ბაზარზე, ცოლსა და შვილებზე, იმაზე, თუ როგორ არიან ისინი. 

ერთხელ... 

ერთმა ადამიანმა უარი თქვა ცოლზე, შვილებზე და ოჯასზე, და 

ტილოპასთან მივიდა, რათა სანიასა მიელო. ტილოპა ქალაქგარეთ, 

ტაძარში იმყოფებოდა. როდესაც ეს ადამიანი შიგნით შევიდა, იგი 

მარტო იყო და ტილოპაც მარტო იყო. ტილოპამ გარშემო მიმოიხედა 

და თქვა: 

– შენ მოხვედი, ეს კარგია, მაგრამ ეს ბრბო რა საჭიროა? 

მამაკაცმა გაიხედ-გამოიხედა, გარშემო ერთი სულიც არ ჭაჭქა- 

ნებდა. ტილოპამ წამოიძახა: 

– უკან ნუ იყურები! შენში ჩაიხედე! იქ მრავალი ადამიანია! 

მამაკაცმა თვალები დახუჭა და იქ მართლაც მრავალი ადამიანი 

იყო: ცოლი უწინდებურად ქვითინებდა, ბავშვებიც ტიროდნენ, ყვე- 

ლანი წამოყვნენ, რათა ქალაქის საზღვარზე დაეტოვებინათ იგი: მე: 

გობრები, ოჯახი, ყველანი იქ იყვნენ. 

და ტილოპამ თქვა: 

– გადი და ყველა გარეთ დატოეე! მე ადამიანს ვაკურთხებ და არა 

ბრბოს. 

არა, ტილოპა ვერ იგულისხმებს, რომ უარი თქვათ სამყაროზე 

და მთაში წახვიდეთ. იგი არაა ასეთი სულელი. ვერ იგულისხმებ- 

და ამას, რადგანაც გაცნობიერებული ადამიანია. აი, რას გულის- 

ხმობს: როდესაც უარს იტყვით სიზმრებზე, ურთიერთობებზე, 

მაგრამ არა ნათესაურ კავშირებზე, როცა უარს იტყვით გონე- 

ბაზე, თქვენ ტყეში მოხვდებით, და ცაში აღმოჩნდებით. შეგიძ- 

ლიათ ბაზარში იჯდეთ, მაგრამ ბაზარი მოულოდნელად გაქრეს. 

შეგიძლიათ საკუთარ სახლში იჯდეთ, და სახლი უეცრად გაქრეს. 

უეცრად ტყეში და მთებში მარტო აღმოჩნდებით მხოლოდ თქვენ 

ხართ, და მეტი არავინ. 

თქვენ შეგიძლიათ ხალხის ბრბოში იყოთ, და მარტოსული 

იყოთ, ან შეგიძლიათ მარტო იყოთ და ბრბოში იყოთ. შეგიძლიათ 

სამყაროში იყოთ და არ ეკუთვნოდეთ სამყაროს. შეგიძლიათ სამ- 

ყაროში იყოთ, მაგრამ მთებს და ტყეებს ეკუთვნოდეთ. 

ეს შინაგანი მოვლენაა. არსებობს შინაგანი მთები და შინაგა- 

ნი ტყეები, და ტილოპა ვერაფერს იტყვის გარეგნულ მთებსა და 

ტყეებზე, რადგანაც ისინი ასეთივე სიზმრები არიან. ჰიმალაები 

ისეთივე გრანდიოზული სიზმარია, როგო·რც ბაზარი პუნაში, რად- 

განაც ჰიმალაები ისეთივე გარეგანი მოვლენაა, როგორც ბაზარი. 

ტყეებიც – ასევე სიზმარია. თქვენ შინაგანთან უნდა მიხვიდეთ. 
სწორედ აქაა რეალობა, უნდა შეხვიდეთ სიღრმეში, ყოფიერების 
;?”აგნ·ულში· აი, მაშინ მიხვალთ რეალურ ჰიმალაებთან, თქვენი პი- 

ვნების რეალურ ტყეებთან, თქვენი ყოფიერების მწვერვალებ- 

თან და დაბლობებთან, თქვენი სიცოცხლის სიმალლეებთან და 

ს"ღრმეებთან· ტილოპა სწორედ ამას გულისხმობს. 

თუ ძალისხმევის გარეშე თავის უფალი დარჩებით, თუ გ უნებრივ 
მდგომარეობაში დარჩებით... 

ტილოპა სწორედ ამას გულისხმობს, რადგანაც იგი თავისუფ- 
ლებისა და ბუნებრივი მდგომარეობის მხარესაა. ცოლისგან და 
შვილებისგან გაქცევა არ ნიშნავს ბუნებრივად ყოფნას, ეს საერ- 
თოდ არაა თავისუფლება. ადამიანი, რომელიც ცოლს, შვილებს, 

მეგობრებს და სამყაროს ტოვებს, დაძაბული ხდება, იგი ვერ იქნე- 
ბა თავისუფალი. თავად უარყოფის სურვილში დევს დაძაბულობა. 

იყო ბუნებრივი – ნიშნავს იყო იქ, სადაც ხართ, იქ, სადაც საკუ- 
თარი თავი იპოვეთ. ქმარი ხართ? – კარგია, ცოლი? – მშვენიერია, 
დედა? – სწორია, ასეც უნდა იყოს. მიიღეთ ყველაფერი. სადაც 

ხართ და როგორიც ხართ. მხოლოდ ამ შემთხვევაში გახდებით თა- 

ვისუფალი და ბუნებრივი. თქვენი ეგრეთ წოდებული ბერები, სად- 

ოშო 

ჰუები, სამყაროსგან გაქცეული ადამიანები, არსობრივად ლაჩ- 

რები არიან, რომლებიც თავიანთ მონასტრებში სხედან. მათ არ 

შეუძლიათ თავისუფლები და ბუნებრივები იყვნენ – ისინი აღელ- 

ვებულები უნდა იყვნენ. მათ რაღაც არაბუნებრივი გააკეთეს, ბუ- 

ნებრივი დინების წინააღმდეგ წავიდნენ. 

დიახ, ზოგიერთი ადამიანისთვის ეს შესაძლოა ბუნებრივი 

იყოს. ამიტომ მე არ გირჩევთ, რომ თავს ბაზრის მოედანზე ცხოვ- 

რება აიძულოთ. თუ ასე მოიქცევით, მეორე უკიდურესობაში გა- 

დავარდებით, კვლავ იგივე სისულელეს გაიმეორებთ. ზოგიერთი 

ადამიანისთვის სრულიად ბუნებრივია მონასტერში ცხოვრება, 

და ისინი უნდა იყვნენ კიდეც იქ. სხვებისთვის ბუნებრივია მთაში 

წასვლა – ისინი მთაში უნდა იყვნენ. ერთადერთი, რაც უნდა გახ- 

სოვდეთ, ისაა, რომ თავისუფალი და ბუნებრივი უნდა იყოთ. თუ 

ბაზარში ხართ ბუნებრივი, მშვენიერია – ბაზარიც ღვთაებრივია. 

თუ თავს თავისუფლად და ბუნებრივად გრძნობთ ჰიმალაებში, 

მშვენიერია – აქ არასწორი არაფერია. მხოლოდ ერთი გახსოედეთ: 

იყავით თავისუფალი და ბუნებრივი. ნუ დაიძაბებით, ნუ ეცდებით 

თქვენს ცხოვრებაში დაძაბულობის შექმნას. მოდუნდით... 

-..მალე მაჰამ უდრას მიაღწევთ... 

დარჩით თავისუფალი და ბუნებრივი, და მალე მიხვალთ თქვე- 

ნი არსებობის საოცარ, ორგაზმულ მაქსიმუმამდე. 

...და მიუწვდომელამდე მიხვალთ. 

და მიაღწევთ იმას, რისი მიღწევაც შეუძლებელია. რატომ? 

რატომ ამბობენ, რომ ამის მიღწევა შეუძლებელია? იმიტომ, რომ 

ამას ვერ აქცევთ მიზნად, იგი ვერ მიიღწევა მიზანზე ორიენტირე- 

“ბული გონებით. იგი ვერ მიიღწევა მიმღწევი გონებით. 

აქ მრავალ ადამიანს მიმღწევი გონების იგივე ტენდენცია აქვს. 

ისინი დაძაბულები არიან, რადგანაც მიზნად დაისახეს ის, რისი 

მიზნად ქცევაც არ შეიძლება. მისი მიღწევა შეუძლებელია – ეს 

გემართებათ, ეს თავად მოდის. თქვენ მხოლოდ გჭირდებათ, რომ 

პასიური, გახსნილი და ბუნებრივი იყოთ, უნდა ელოდოთ მომენტს, 
რადგანაც ყველაფერს თავისი დრო აქვს. რა საჭიროა აჩქარება? 

თუ ჩქარობთ, დაძაბული ხდებით, გამუდმებით რაღაცას ელით. 

აი, რატომ ამბობს ტილოპა: „...და მიუწვდომელამდე მიხვალთ"“. 

ეს მიზანი არაა. თუ მისი მიღწევა გსურთ, მიზნად არ უნდა გაიხა- 

დოთ იგი. არ შეიძლება მისი განგმირვა, როგორც ისრით. გონება, 

რომელიც ისარივით მიისწრაფის მიზნისკენ – დაძაბული გონებაა. 
იგი მოულოდნელად მოდის, როცა მზად ხართ, – მისი ნაბიჯე- 

ბის ხმაც კი არ ისმის. იგი მოულოდნელად მოდის – თქვენ ვერც 

კი აცნობიერებთ, როდის მოდის. იგი აყვავილდა. მოულოდნელად 

მის ყვავილობას ხედავთ – და სურნელება გავსებთ. 

დღეისათვის საკმარისია. 

თავი 8 

გადაჭერით ფესვები 

სიმღერა გრძელდება: 

გადაჭერით ხის ფესვები და ფოთლები დაჭკნება, გადაჭერით 
გონების ფესვები და სამსარა ჩამოინგრევა. 

ლამპის შუქი მყისიერად ფანტავს ხანგრძლივი კალპების სიბ- 

ნელეს. კაშკაშაა გონების სინათლე, მისი ერთი გამობრწკყინება 

უმეცრების საბურველს წვავს. 
ის, ვინც გონებას ეჭიდება, ვერ ხედავს მის საზღვრებს მიღმა 

მდგარ ჭეშმარიტებას. ის, ვინც ეჭიდება დჰარმას პრაქტიკას, ვერ 

პოულობს მის საზღვრებს მიღმა მდგარ ჭეშმარიტებას. იმისთვის, 

რომ გაიგოთ რა დგას პრაქტიკის და გონების მიღმა, პირწმინდად 

უნდა გადაქრათ გონების ფესვები და დაჟინებით უნდა უჭევრი- 
ტოთ ღია, შეუიარაღებელი თვალით. 

ამგვარად, ყველა განსხვავებაზე უნდა თქვათ უარი და თავისუ- 
ფალი უნდა დარჩეთ. 

არჩევანი – ეს მონობაა, თავისუფლება და არჩევანი შეუთავ- 

სებელია. არჩევანის დროს თქვენ უკვე ხაფანგში მოჰყევით. თუკი 

გაუძლებთ არჩევანის ცდუნებას, თუკი გაცნობიერებული დარჩე- 

ბით არჩევანის გარეშე, ხაფანგი გაქრება. მისი გაქრობის მიზეზი 

ის არის, რომ... არჩევანის არარსებობას ხაფანგის არარსებობამ- 

დე მივყავართ, რადგანაც იგი თქვენი არჩევანის წყალობით ჩნდე- 

ბა. სიტყვა „არჩევანი“ ღრმად უნდა გაიგოთ, რათა თქვენში არჩე- 

ვანის არარსებობამ იყვავილოს. 

რატომ არ შეგიძლიათ არჩევანის გარეშე ყოფნა? რატომ ხდე“ 

ბა, რომ ვიღაცის ან რაღაცის გამოჩენისთანავე არჩევანის მომც- 

218



ტანტრა: უმაღლესი შემეცნება 

რო ტალღა მაშინვე აღწევს თქვენში? შესაძლოა ვერც კი აცნო- 
ბიერებდეთ, რომ არჩევანი გააკეთეთ. გვერდზე ქალმა ჩაგიარათ, 

და თქვით, რომ იგი მშვენიერია. თქვენ არ წარმოგითქვამთ სიტყ- 

ვა „არჩევანი“, მაგრამ იგი გაკეთებულია, რადგანაც ქალზე იმის 

თქმა, რომ იგი მშვენიერია, ეს ნიშნავს: „მე მისი არჩევა მინდა“. 

სინამდვილეში, გულის სიღრმეში, თქვენ უკვე გააკეთეთ არჩევა- 
ნი, თქვენ უკვე ხაფანგში ხართ. თესლი ნიადაგში დაეცა, იგი მალე 

აღმოცენდება და ხედ იქცევა. 
იმ წუთში, როდესაც თქვენ ამბობთ: „ეს ავტომობილი მშვენი- 

ერია“, არჩევანი უკვე გაკეთებულია. შესაძლოა ვერ აცნობიერებ- 

დეთ ამას, მაგრამ გონებაში ფანტაზია დაიბადა, სურვილი გაჩნ- 
და. როდესაც რამეზე ამბობთ: „რა მშვენიერია ეს!“, სინამდვილე- 
ში მისი ფლობის სურვილს გამოხატაგთ. და პირიქით, როდესაც 

რაღაცას „მახინჯს" უწოდებთ, ამით გამოხატავთ მისი არქონის 
სურვილს, 

ნობ;?ჰ,ფ;ნ"ს— სათუთი რამეა და ყოველწუთიერად· უნდა გააც- 

სს ეს. ყოველ ჯერზე, როდესაც რაღაცას წარმოთქვამთ, 
გახსოვდეთ: თქმა – არ ნიშნავს მხოლოდ „წარმოთქვას". რაღაც 

არაცნობიერ დონეზე ხდება. ნუ განასხვავებთ ერთმანეთისგან: 
ეს ლამაზია, ეს მახინჯია, ეს კარგია, ის ცუდია. ნუ განასხვავებთ, 

განზე გადექით დამკვირვებლად. საგნები არც ცუდია და არც კარ- 
გი. სიკეთეს ან ბოროტებას თქვენ ანიჭებთ ამ ხარისხებს. საგნები 
არც ლამაზია და არც მახინჯი, მხოლოდ ისეთია, როგორიცაა – სი- 

ლამაზის ან სიმახინჯის ცნებები თქვენი შემოტანილია, ეს თქვენი 
ინტერპრეტაციაა· 

რას გულისხმობთ, როცა რაღაცას „მშვენიერს“ უწოდებთ? 
არსებობს სილამაზის რაიმე კრიტერიუმი? შეგიძლიათ, დაამტკი- 
ცოთ, რომ ეს „ლამაზია"? თუ თქვენი თვალთახედვით შეხედავს, 
ვიღაცას შეუძლია გაიფიქროს: „ეს საშინელებაა!“ განსჯაში არ 
არის ობიექტურობა, ვერავინ დაამტკიცებს რაიმეს სილამაზეს. 

ათასობით წიგნი დაიწერა ესთეტიკის შესახებ. ეს იყო ხანგრძ- 

ლივი და რთული მოგზაურობები ინტელექტუალებისთვის, მოაზ- 

როვნეებისთვის და ფილოსოფოსებისთვის, რომლებიც ცდილობ- 

დნენ განესაზღვრათ, თუ რა არის სილამაზე – ეს მათ აქამდე ვერ 

მოახერხეს. მათ დაწერეს მსუქანი წიგნები, დიდი ტრაქტატები, 

მაგრამ ვერავინ ვერასოდეს განსაზღვრა ზუსტად, რა არის სილა- 

მაზე. არა, ეს შეუძლებელი ჩანს, რადგანაც არაფერი სილამაზის 

ან სიმახინჯის მსგავსი არ არსებობს, ეს თქვენი ინტერპრეტაციაა,. 

თავიდან თქვენ მიიჩნევთ საგანს ლამაზად. აი, რატომ ვამბობ, 

რომ თქვენ ქმნით ხაფანგს და თავადვე ებმებით მასში. თავიდან 

ფიქრობთ: „ეს სახე მშვენიერია" – ეს თქვენი ფანტაზიაა, გონების 

ახსნაა, სინამდვილეში ეს არ არსებობს. ეს, უბრალოდ, ფსიქოლო- 

გიური მოვლენაა, თავადვე ხვდებით საკუთარ ხაფანგში. ორმოს 

თხრით, შემდეგ თავად ვარდებით შიგ და შველას ითხოვთ სხვე- 

ბისგან. 

„არაფერია საჭირო“ – ამბობს ტანტრა. – უბრალოდ, შეხედეთ 

ამ ხაფანგს მთლიანობაში. ეს თქვენივე საკუთარი ქმნილებაა. 

რას გულისხმობთ, როდესაც რაღაცას „საზიზღარს“ უწო- 

დებთ? თუ დედამიწაზე ადამიანი არ იქნება, დარჩება თუ არა 
სილამაზე ან სიმახინჯე? რა თქმა უნდა, დარჩებიან ხეები, ისინი 

აყვავილდებიან, რა თქმა უნდა, მოვა წვიმა, ზაფხულს წელიწადის 

სხვა დროები მოჰყვება – მაგრამ არ იქნება არაფერი მშვენიერი 

ან მახინჯი, ეს კატეგორიები ადამიანთან, მის გონებასთან ერთად 

გაქრება. მზე ამოვა, ღამის ცა ვარსკვლავებით მოიჭედება, მაგ- 

რამ არ დარჩება არც მშვენიერება და არც საზიზღრობა. მხოლოდ 

ადამიანი ქმნიდა ინტერპრეტაციას. ახლა იგი უკვე აღარაა და ალ– 

წერაც გაქრა – რა იქნება კარგი და რა ცუდი? 

ბუნებაში არაფერია კარგი ან ცუდი. გახსოვდეთ, ტანტრა – ეს 

არის თავისუფალი და ბუნებრივი გზა. მას სურს, რომ სიცოცხ- 

ლის ყველაზე ღრმა და ბუნებრივ გამოვლინებამდე მიგიყვანოთ. 

მას სურს, რომ დაგეხმაროთ გონების გადაგდებაში. გონების, 

რომელიც არჩევს. გონება ამბობს: „აი, ეს უნდა ავირჩიო, იმას კი 

თავი უნდა ავარიდო". თქვენ ეჭიდებით „ამას“ და გაურბით „იმას". 

შეხედეთ ყველაფერს მთლიანობაში. შეხედეთ და მეტი არაფერი. 

220



ტანტრა: უმაღლესი შემეცნება 

არანაირი პრაქტიკა არაა საჭირო – შეხედეთ სიტუაციას მთლი- 

ანობაში. 

მთვარე მშვენიერია, რატომ? საუკუნეების განმავლობაში 

შთაგაგონებდნენ, რომ მთვარე მშვენიერია. საუკუნეების განმავ- 

ლობაში პოეტები მასზე ლექსებს თხზავდნენ, ადამიანებს მისი 

სილამაზის სეჯეროდათ, ახლა ეს უდავო გახდა. რა თქმა უნდა, 

შეგვიძლია ვისაუბროთ მთვარის ზეგავლენაზე: იგი გამშვიდებთ, 

სიმშვიდის შეგრძნებას გიქმნით, მთვარის შუქი იდუმალ სურნელს 

სძენს მთელ ბუნებას. ცნობილია, რომ მთვარე აჰიპნოზებს, თავს 

ნახევრად მძინარედ და ნახევრად ფხიზლად გრძნობთ, ბევრი რამ 

უფრო ლამაზი ჩანს, იგი სამყაროს ფანტასტიურ, ზღაპრულ თვი- 

სებას სძენს – აი, რატომ ვუწოდებთ გიჟებს „მთვარეულებს“, „შე- 

ურაცხადებს". სიტყვა „მთვარეული“ მომდინარეობს სიტყვისგან 

„მთვარე“, – ჩვენი პლანეტის თანამგზაგრის დასახელებიდან. 

მთვარე ერთგვარ შეშლილობას, ნევროზს ქმნის. ეს შეიძლება 

დაკავშირებული იყოს წყლის სტიქიასთან თქვენს სხეულში, რად- 

განაც სწორედ ასევე მოქმედებს მთვარე ზღვებზე, და მიქცევ- 

მოქცევებს იწვევს. თქვენი სხეული სამოცი პროცენტით წყლის- 

გან შედგება. თუ"ფიზიოლოგებს ჰკითხავთ, ისინი გეტყვიან, რომ 

რაღაც უნდა ხდებოდეს ორგანიზმში მთვარის ზეგავლენით, რად- 

განაც თქვენი სხეული ზღვის ნაწილად რჩება. ადამიანი ზღვიდან 

ამოვიდა მიწაზე, არსობრივად სიცოცხლე ზღვაში ჩაისახა. მთვარე 

გავლენას ახდენს ზღვის ცხოველებზე, ისინი ხომ ზღვის ნაწილს 

წარმოადგენენ. ადამიანიც ზღვიდან გამოვიდა. ეს ძალიან, ძალიან 

დიდი ხნის წინ მოხდა, მაგრამ არანაირი სხვაობა არაა, ორგანიზ- 

მი უწინდებურად.რეაგირებს. თქვენი სხეულის სამოცი პროცენტი 

-- წყალია და არა უბრალოდ წყალი, არამედ ზღვის წყალი, იგივე 
„ქიმიური ნივთიერებებით, იგივე მარილიანობით. 

დედის საშვილოსნოში ბავშვი ცხრა თვის განმავლობაში და- 

ფურავს, იგი თავისუფლად გადაადგილდება ზღვის წყალში, დე- 

ლის წიაღი ზღვის წყლითაა სავსე. აი, რატომაა, რომ როცა ქალე- 

ბი ორსულდებიან, რაღაც მარილიანი უნდებათ ხოლმე. ეს მათი 

სხეულისთვისაა საჭირო, რათა მარილიანობის იგივე ბალანსი 

შეინარჩუნონ. ბავშვი კი ადამიანური ევოლუციის ყველა ეტაპს 

გადის. თავიდან იგი ზუსტად ისეთივეა, როგორც თევზი, დედის 

წიაღის ოკეანეში დაცურავს. თანდათანობით, ცხრა თვის განმავ- 

ლობაში, იგი ევოლუციის მილიონობით წელს გადის. ფიზიოლო- 

გები იმ გაგებამდე მივიდნენ, რომ ცხრა თვის განმავლობაში იგი 

ევოლუციის ყველა ეტაპს გადის. 
შესაძლოა, მთვარე გაღელვებთ, მოგწონთ, მაგრამ ამაში ლამა- 

ზი არაფერია – ეს ქიმიური მოვლენაა. 

გიღაცის თვალებს ძალიან ლამაზად მიიჩნევთ. რა ხდება ამ 

დროს? თვალებს საკუთრივ, შინაგანად უნდა გააჩნდეს ქიმიური 

თვისება, ელექტრული თვისება, გარკვეული ენერგია. ისინი გა- 

ღელვებენ, ზემოქმედებას ახდენენ თქვენზე. არის თვალები, რომ- 

ლებსაც თქვენ „ჰიპნოზურს“ უწოდებთ, როგორც ადოლფ ჰიტლე- 

რის თვალებია. როდესაც იგი გიმზერთ, თქვენში რაღაც ხდება. 

თქვენ ამბობთ, რომ „ძალიან ლამაზი" თვალებია. რას გულისს- 
მობთ „სილამაზეში"? თქვენ გულისხმობთ, რომ მათი ზემოქმედე- 

ბის ქვეშ იმყოფებით. 

როდესაც რაღაცას უწოდებთ „ლამაზს“, თქვენ არ ამბობთ, „ეს 

ლამაზია“, თქვენ ამბობთ, რომ სასიამოვნოდ აღელვებული ხართ, 

სულ ესაა. როდესაც რაღაცას „მახინჯს" უწოდებთ, ამით აცხა- 

დებთ, რომ ეს რაღაც არასასიამოვნოდ გაღელვებთ. რაღაც გიზი· 

დავთ, ან განგიზიდავთ. თუ გიზიდავთ, ე.ი. „ლამაზია“", თუ განგი- 

ზიდავთ – „მახინჯი“. მაგრამ ეს თქვენ გეხებათ, და არა ობიექტს, 

რადგანაც ერთმა და იმავე ობიექტმა შესაძლოა ვიღაც სხვა მი- 

იზიდოს. 

ასე ხდება ყოველდღე – ადამიანებს ყოველთვის უკვირთ სხვა 

ადამიანებისა. ამბობენ: „როგორ შეეძლო ამ ქალის შეყვარება – 

საოცარია!" ყოველთვის ძნელი დასაჯერებელია – ეს ქალი არაა 

ლამაზი. მაგრამ ამ მამაკაცისთვის სილამაზის განსახიერებაა. რა 

უნდა ვქნათ? ვერ იქნება ობიექტური კრიტერიუმი, იგი არ არსე- 

ბობს. 

ტანტრა ამბობს: გახსოვდეთ, როდესაც რაღაცას ირჩევთ – ეს 

თქვენი გონების ხუმრობებია. ნუ იტყვით, რომ რაღაც საგანი „მშვე– 

ნიერია, უბრალოდ თქვით: „მე სასიამოვნოდ აღელვებული ვარ“. 

საფუძვლად რჩება „მე“. თუ ერთხელ ბოლომდე გადაიტანთ აღქ- 

მას ობიექტზე, ვერასოდეს განსაზღვრავთ კრიტერიუმს, რადგანაც 

პირველივე ნაბიჯიდან დაკარგეთ ფესვები. ფესვები – ეს თქვენ 
ხართ. თქვენი აღელეება ნიშნავს, რომ გონება გარკვეული ზეგავ- 

ლენის ქვეშ იმყოფება. იქმნება ხაფანგი, და თქვენ ღელვას იწყებთ. 

ლამაზ მამაკაცს ქმნით, შემდეგ კი მისდევთ მას. და ლამაზ 

ქალთან ან მამაკაცთან რამდენიმე დღიანი თანაცხოვრების შემ- 

დეგ ფანტაზიები მიწაზე ენარცხება. უცებ თავს მოტყუებულად 
გრძნობთ, რადგანაც ქალი ჩვეულებრივად გამოიყურება, თქვენ 

კი ფიქრობდით, რომ ის ლეილა იყო ან ჯულიეტა, ან ფიქრობდით, 

რომ კაცი მეჯნუნია ან რომეო. რამდენიმე დღის შემდეგ ოცნებები 
აორთქლდა, ქალიც და მამაკაციც, ორივენი ჩვეულებრივები გახ- 

დნენ, როგორც ყველა, შემდეგ კი ზიზღს გრძნობთ, თითქოს ვიღა- 

ცამ მოგატყუათ. 
არავის მოუტყუებიხართ და არც არაფერი დამსხვრეულა ქა- 

ლის ან მამაკაცის გამო. ეს თქვენი ფანტაზია დაიმსხვრა, რადგა- 
ნაც ფანტაზიას არ შეუძლია დიდხანს გაძლება. შეგიძლიათ იოც- 
ნებოთ ქალზე ან მამაკაცზე, მაგრამ თქვენ არ შეგიძლიათ დიდ- 
ხანს შეინარჩუნოთ თქვენი ოცნებები, ფანტაზიები ფანტაზიებია! 
თუ მართლა გსურთ, რომ ფანტაზიებით განაგრძოთ ცხოვრება, 
მაშინ როგორც კი ლამაზ ქალს დაინახავთ, რაც შეიძლება შორს 

გაიქეცით მისგან. და მაშინ ყოველთვის დაიმახსოვრებთ მას, რო- 

გორც მსოფლიოში ყველაზე ლამაზ ქალს. 

მაშინ ფანტაზია არასოდეს მოვა კონტაქტში რეალობასთან, 

და მძიმე განცდებსაც აარიდებთ თავს. თქვენ შეგიძლიათ ამოიოხ- 

როთ, იმღეროთ, იტიროთ და იქვითინოთ მშვენიერი ქალის გამო, 

მაგრამ არასოდეს იაროთ მასთან ერთად! 

რაც უფრო ახლოს ხართ მასთან, მით უფრო ნათლად ჩანს 

ობიექტური რეალობა. ხოლო როდესაც ობიექტური რეალობა და 

ოშო 

ფანტაზია ერთმანეთს ეჯახება... რა თქმა უნდა, თქვენ იცით, რო- 

მელიც დამარცხდება: თქვენი ფანტაზია. ობიექტური რეალობა 

ვერ იქნება დამარცხებული. ასეთია საგანთა მდგომარეობა. 

ტანტრა ამბობს: გახდით გაცნობიერებული, არავინ გატ- 

ყუებთ, გარდა თქვენივე საკუთარი თავისა. ეს ქალი არ ცდილობს, 

რომ ძალიან ლამაზი იყოს, მას არ შეუქმნია ფანტაზია საკუთარ 

თავზე. თქვენ ოცნებობდით მასზე, თქვენ დაიჯერეთ ეს ფანტაზია 

და ახლა დაბნეული ხართ. არ იცით რა ქნათ, რადგანაც ფანტაზია 

რეალობის წინაშე ფერმკრთალდება. ოცნება უნდა დაიმსხვრეს – 

აი, რა არის კრიტერიუმი. 

ინდუსებმა აღმოსავლეთში ჭეშმარიტების კრიტერიუმი შექმ- 

ნეს, რომელიც ამბობს: ჭეშმარიტება ის არის, რაც მარადიულად 

გრძელდება, ხოლო სიცრუე მხოლოდ მყისიერად გრძელდება. 

არანაირი სხვა განსხვავება არ არსებობს. მოკლევადიანობა ცრუა, 

ხოლო მარადიულობა ჭეშმარიტია. სიცოცხლე მარადიულია, არ- 

სებობა მარადიულია. გონება მოკლევადიანია – ამიტომ ყველაფე- 

რი, რაც არ უნდა მისცეს მან ცხოვრებას, მოკლევადიანი რჩება. 

გონებას ცხოვრებაში მხოლოდ შეფერილობა, ელფერი, ახსნა შე- 

მოაქვს. იმ დროისთვის, როცა ახსნა დასრულდება, გონება უკვე 

შეიცვლება. იგი მეტისმეტად ცვალებადია – თქვენ არ შეგიძლიათ 

შეინარჩუნოთ ინტერპრეტაცია იმიტომ, რომ გონება ორი წამი- 

თაც კი არ რჩება სტაბილური. გონება – ეს ნაკადია. იმ დროისთ- 

ვის, როდესაც გაიგეთ, რომ ეს მამაკაცი ლამაზია, იგი უკვე შეიც- 

ვალა. ახლა თქვენ შეგიყვარდებათ ის, რაც უკვე აღარ არსებობს 

– თქვენს გონებაშიც კი. 

ტანტრა ამბობს: გააცნობიერეთ გონების მექანიზმი და გადა- 

ჭერით ფესვები. არ აირჩიოთ, რადგანაც არჩევით თავს აიგივებთ. 

რაც არ უნდა აირჩიოთ, რაღაც დონით ერთიანი ხდებით ამასთან. 

თუ ავტომობილი გიყვართ, რაღაც დონით ერთიანი ხართ მას- 

თან. უფრო და უფრო უახლოგდებით მას. თუ ავტომობილს მოგპა- 

რავენ, თქვენს სიცოცხლესაც მოიპარავენ. თუ რაღაც რიგზე ვერ 

იქნება ავტომობილთან, რაღაც თქვენთანაც ვერ იქნება რიგზე. 

ტანტრა: უმაღლესი შემეცნებ: 

თუ სახლი შეგიყვარდათ, სახლთან ხდებით ერთიანი. სიყვარული 

ნიშნავს იდენტიფიკაციას, გაიგივებას: თქვენ ორი თაფლის სან- 

თელივით ხართ ერთად, უფრო და უფრო ახლოს. თუ მათ ერთმა- 

ნეთთან ძალიან ახლოს დადგამთ, ისინი ერთი მთელი გახდებიან. 

სიცხე, ალის წვა და ორი სანთელი თანდათანობით ერთი ხდება. ეს 

გაიგივებაა. ორი ცეცხლის ალი ახლოვდება, უფრო და უფრო და 

ერთიანი სდება. 

რაღაცასთან თავის გაიგივებით, თქვენ სული დაკარგეთ. აი, 
რას ნიშნავს „საკუთარი სულის დაკარგვა“ – მილიონობით ნივთ- 

თან თავის გაიგივებას, – და ყოველ გაიგივებასთან ერთად თქვენი 

სულის რაღაც ნაწილი ნივთი ხდება. არჩევანს გაიგივება მოაქვს. 

გაიგივებას ძილის ჰიპნოზური მდგომარეობა მოაქვს. 

გურჯიევი თავის მიმდევრებს მხოლოდ ერთს ასწავლის: არა- 

შერთან გააიგივოთ თავი. მთელი მისი სკოლა, მეთოდები, სიტუ- 
;ც"ები· დაფუძნებულია ერთ ფუნდამენტზე: თავის არ-გაიგივება- 

ე. 

თქვენ ტირით... როცა ტირით, გაერთიანდით, ერთიანი გახდით 

ტირილთან. არავინ აკვირდება ამას, და ვერც ხედავს. ყურადლღე- 
;·;%;ჰ;%·;თ და გააცნობიერეთ ეს. თქვენ დაიკარგეთ ტირილში, 

და სიწითლე, დასიებული თვალები გახდით. თქვენი 
გული კრიტიკულ სიტუაციაში იმყოფება. როდესაც ამბობენ „არ- 
გაიგივებას", გურჯიევი და მისი მსგავსნი ამტკიცებენ: „იტირე, 
ამაში არაფერია არასწორი, მაგრამ განზე იდექი და უყურე. თავს 
ნუ გააიგივებ ტირილთან". მშვენიერია, თუ განზე დგომა შეგიძ- 
ლიათ. იტირეთ, დაე სხეულმა იტიროს, ცრემლებმა იდინონ, ნუ 
ჩაახშობთ მათ, რადგანაც ეს სარგებელს ვერ მოიტანს. განზე იდე- 

ქით და დააკვირდით. 
თქვენ შეძლებთ, დამკვირვებელი იყოთ, რადგანაც თქვენი 

შინაგანი არსება მოწმეა და არა შემსრულებელი. ყოველ ჯერზე, 

როდესაც შემსრულებლად თვლით მას, გაიგივება ხდება. იგი არა- 

სოდესაა შემსრულებელი. მთელ დედამიწას შემოივლით – თქვენი 

შინაგანი არსება კი ერთ ნაბიჯსაც არ გადადგამს. მილიონობით 

სიზმარს ნახავთ - ის კი ერთ სიზმარსაც კი არ ნახავს. მთელი 

მოქმედება ზედაპირზე მიმდინარეობს. თქვენი არსების ყველაზე 

სიღრმეში მოძრაობა არაა. მოძრაობა პერიფერიაზეა. ეს ბორბალს 

ჰგავს: როცა იგი მოძრაობს, ამ დროს ცენტრში არაფერი იცვლე- 

ბა. ცენტრში ყველაფერი უწინდებურად რჩება. ბორბალი ცენტ- 

რიდან მოძრაობს. 

დაიმახსოვრეთ ცენტრი. დააკვირდით თქეენს ქცევებს, მოქმე- 

დებებს, გაიგივებებს. დაკვირგების შედეგად იქმნება დისტანცია, 

და თანდათანობით დამკვირვებელი და შემსრულებელი ორი სხვა- 

დასხვა სუბიექტი ხდება. თქვენ შეგიძლიათ დაინახოთ საკუთარი 

თავი მოცინარი, მტირალი, მოსეირნე, მჭამელი, სექსით დაკავე- 

ბული... ბევრ რამეს დაინახავთ, რაც გარშემო ხდება, და დამკვირ- 

ვებლად დარჩებით. არ ემთხვევით, არ ხდებით ერთიანი მასთან, 

რასაც ხედავთ. 

მაგრამ აქ პრობლემა იმალება. თქვენ ამბობთ, რომ მშიერი 

ხართ, ამბობთ: „მე მშია“ – თავს აიგივებთ შიმშილთან. ჩაიხედეთ 

თქვენ შიგნით – თავად ხართ შიმშილი თუ შიმშილი გტანჯავთ? 

თქვენ ხართ შიმშილი, თუ, უბრალოდ, შეიგრძნობთ მას ორგანიზმ- 

ში? თქვენ არ შეგიძლიათ იყოთ შიმშილი, წინააღმდეგ შემთხვევა- 

ში, როცა შიმშილი გაქრება, ვინ იქნებით თქვენ? თუ თქვენ კარ- 

გად ჭამეთ, მუცელი სავსეა, მაძღარი ხართ, მაგრამ სად იქნებით, 

თუ თქვენ თვითონვე ხართ შიმშილი? აორთქლებით? არა. მაშინვე 

სიმაძღრე გახდებით. შიმშილი ქრება და ჩნდება ახალი გაიგივება, 

თქვენ სიმაძღრე გახდით. 

ბავშვი იყავით და ფიქრობდით, რომ ბაეშვი ხართ, და ახლა 

სად ხართ? უკვე ხომ აღარ ხართ ბავშვი? თქვენ ახალგაზრდა, ან 

მოხუცი გახდით – ვინ ხართ ახლა? ახლა ახალგაზრდობასთან ან 

სიბერესთან აიგივებთ თავს. 

შინაგანი არსება სარკეს ჰგავს. რაც არ უნდა იდგეს მის წინ, 

იგი აირეკლავს, მოწმე ხდება. ავადმყოფობა მოდის თუ ჯანმრთე- 

ლობა, შიმშილი თუ სიმაძღრე, ზაფხული თუ ზამთარი, ბავშვობა 

თუ სიბერე, დაბადება თუ სიკვდილი – ყველაფერი, რაც არ უნდა 

მოხდეს, სარკის წინ ხდება, მაგრამ არასოდეს დაემართება თავად 

სარკეს. 

ესაა არა-იდენტიფიკაცია, ესაა ფესვების გადაჭრა, ნამდვი- 

ლი ფესვების გადაჭრა – გახდით სარკე. ჩემთვის სანიასა სარ- 

კედ გახდომას ნიშნავს. ნუ იქნებით მგრძნობიარე, როგორც ფო- 

ტოფირი – იდენტიფიკაციაა. რამაც არ უნდა ჩაიაროს კამერის 

ობიექტივის წინ, ფოტოფირი მაშინვე იღებს ამას თავის თავში, 

ობიექტთან ერთიანი ხდება. გახდით, როგორც სარკე. საგნები 

მოდიან და მიდიან, სარკე კი აუვსებელი, ცარიელი და თავისუ- 
ფალი რჩება. 

აი, ესაა ტილოპას არა-იდენტობა. სარკეს არ გააჩნია იდენტო- 
ბა, რომელთანაც თავი უნდა გააიგივოს. იგი უბრალოდ ირეკლავს. 
იგი არ რეაგირებს· იგი უბრალოდ პასუხობს. იგი არ ამბობს: „ეს 

მშვენიერია, ის კი – საზიზღარი“. მის წინ ულამაზო ქალი დგას, 
სარკე ისეთივე ბედნიერია, თითქოს მის წინ ლამაზი ქალი იდგეს. 

იგი არ აკეთებს განრჩევას და ირეკლავს ყველაფერს, რაც არ 

უნდა მოხდეს. იგი არ ახდენს ინტერპრეტაციას, არ აკეთებს ახს- 
წას. არ ამბობს;: „წადი, ხელს მიშლი“, ან „მოდი ცოტა ახლოს, შენ 
ისეთი მშვენიერი ხარ“. სარკე არაფერს ამბობს. იგი აკვირდება და 

არ არჩევს – მტერი დგას მის წინ თუ მოყვარე. სარკემ არ უნდა 
გააკეთოს განსხვავებები. 

და როდესაც ვინმე უახლოვდება ან შორდება, სარკე არ ეჭი- 
დება მას. სარკეს არ გააჩნია წარსული. თქვენ გვერდზე ჩაუარეთ, 
სარკე არ მოეჭიდება თქვენს ფანტომს. იგი ცოტა ხნითაც კი არ 
მოეჭიდება თქვენს აჩრდილს. არ ეცდება მომხდარის ანარეკლის 
შენარჩუნებას. არა. თქვენ ჩაიარეთ, ანარეკლმა ჩაიარა – სარ- 
კე ერთი წამითაც კი არ ინარჩუნებს მას. ასეთია ბუდას გონება. 
თქვენ გვერდზე ჩაუვლით – იგი თქვენით ივსება, თქვენ წახვალთ 
– და მისი გონებიდანაც მიდიხართ. მეხსიერებაში აღარაფერი 
რჩება. როგორც ბუდას, ისევე სარკეს, არ გააჩნია წარსული. რო- 
გორც ბუდას, მასაც არ გააჩნია მომავალი. სარკე არ ელოდება: 

„ვინ ჩაივლის ახლა ჩემ წინ, ვისი ანარეკლი გავხდები? მინდა რომ 

ამ ადამიანის ანარეკლი გავხდე, ან იმის“. სარკეს არ აქვს არჩევა- 

ნი, არ აქვს არჩევანის შესაძლებლობა. 

ეცადეთ გაიგოთ ეს მეტაფორა, რადგანაც იგი ასახავს შინა- 

განი ცნობიერების რეალურ მდგომარეობას. ნუ გააიგივებთ თავს 

იმასთან, რაც თქვენ გარშემო ხდება. დარჩით ცენტრში. დარჩით 

ცენტრირებული და ფესვები თქვენს არსებაში გაიდგით. ბევრი 

სხვადასხვა რამ ხდება – ხდება და მოხდება. თუკი შეძლებთ, რომ 

თქვენი სარკული ცნობიერების ცენტრში იარსებოთ, არაფერი ერ- 

თნაირი აღარ იქნება. მთელი შეიცვლება. დარჩით ქალწულებრივი, 

უმანკო, სუფთა. ვერაფერი დაგაბინძურებთ, სრულიად ვერაფე- 

რი, რადგანაც არაფერი შემოინახეთ. წამით ირეკლავთ ვიღაცას, 

შემდეგ კი ყველაფერი მიდის. თქვენი სიცარიელე ხელუხლებე- 
ლია. მაშინაც კი, როცა სარკე ვიღაცას ირეკლავს, მასში არაფერი 

ხდება. სარკე არანაირად არ იცვლება. 

აი, რას ნიშნავს „ფესვების გადაჭრა“. 

არსებობს ადამიანთა ორი ტიპი. პირველი ტიპის ადამიანები 

ებრძვიან ავადმყოფობის სიმპტომებს და არა მიზეზს. მაგალი- 

თად, თქვენ სიცხე გაქვთ, ორმოცი გრადუსი ტემპერატურა. შე- 

გიძლიათ წახვიდეთ და ცივი წყალი გადაივლოთ, რათა სხეული 
გააგრილოთ, რაც ტემპერატურის დაწევის საშუალებას მოგცემთ. 

მაგრამ ამით სიმპტომს ებრძვით, რადგანაც ტემპერატურა არ 

წარმოადგენს ავადმყოფობას. ტემპერატურა – უბრალოდ მინიშ- 

ნებაა იმაზე, რომ ორგანიზმში რაღაც დარღვევა მოხდა. სხეული 

კრიზისშია. შიგნით რაღაც ომის მაგვარი ხდება. ზოგიერთი ბაქ- 

ტერია სხვა მიკროორგანიზმებს ებრძვის, ტემპერატურამ ამიტომ 

აიწია. სიცხეს გრძნობთ, მაგრამ ეს არ არის პრობლემა, ეს მხო- 

ლოდ სიმპტომია. სიცხე ძალიან, ძალიან მეგობრულია თქვენდამი, 

რადგანაც აჩვენებს: „გააკეთე რამე!“ სხეულში კრიზისია, და თუ 

სიმპტომს უმკურნალებთ, მოკლავთ პაციენტს. მას ვერ დაეხმარე- 

ბა თავზე ყინულის დადება. ვერ დაეხმარება ცივი შხაპი. იგი და- 

ღუპავს მას, რადგანაც ცრუ სიგრილეს მისცემს კანის ზედაპირზე. 

როგორ შეიძლება იმედი გქონდეს, რომ მხოლოდ ცივი შხაპის მეშ- 

ვეობით შეაჩერებ შინაგან დაზიანებებს და მიკროორგანიზმების 

ბრძოლას? ისინი მოგკლავენ. 

ბრიყვი ყოველთვის სიმპტომებს მკურნალობს. ბრძენი ადამი– 

ანი ფესვებს უყურებს – ყველაზე ღრმა მიზეზს. იგი არ ცდილობს 

სხეულის გაგრილებას, მას სურს, რომ სიცხის ძირითადი, ფუნდა- 

მენტური მიზეზი შეცვალოს. როცა ფესვები იცვლება, მიზეზიც 

იცვლება. მიზეზი იკურნება და ტემპერატურა თავისთავად იწევს 

ქვემოთ. ჰრობლემა ტემპერატურაში არაა. მაგრამ ცხოვრებაში 

უფრო მეტი ბრიყვია, ვიდრე ბრძენი. მედიცინაში უფრო ბრძენები 
გავხდით, მაგრამ ცხოვრებაში – არა. 

ცხოვრებაში კვლავაც განვაგრძობთ სისულელეების კეთებას. 
თუ ბრაზობთ, რისხვასთან ბრძოლას იწყებთ. რისხვა სხვა არაფე– 

რია, თუ არა ტემპერატურა. ეს სწორედ ტემპერატურაა, ციებ-ცხე- 
ლებაა. თუ მართლა განრისხებული ხართ, სხეული ცხელი ხდება, 

და ეს იმაზე მოწმობს, რომ სისხლი ზოგიერთ ქიმიურ ნივთიერე- 
ბას გამოჰყოფს. მაგრამ ეს არაა ფესვები. ქიმიური ნივთიერებები 
გარკვეული მიზეზით გამოიყოფა: თქვენ შექმენით სიტუაცია, რო- 

შელშიც „იბრძოლებთ ან გაიქცევით“. 

როცა ცხოველი საფრთხის მდგომარეობაში იმყოფება, მას 
ქცევის ორი ვარიანტი აქვს: იბრძოლოს ან გაიქცეს. ორივე ვა- 
რიანტის· რეალიზაციისთვის საჭიროა, რომ სისხლში იყოს გარკ- 
ვეული შხამები, ბრძოლისთვის მეტი ენერგია გჭირდებათ, ვიდრე 
ჩვეულებრივ· თუ იჩხუბებთ, სისხლის მეტი ცირკულაცია იქნება 

საჭირო, ვიდრე ჩვეულებრივ. ენერგიის განსაკუთრებული წყარო- 
ები გჭირდებათ იმისთვის, რომ იმოქმედოთ. სხეულს ენერგიის სა- 
თადარიგო წყაროები გააჩნია. იგი აგროვებს შხამებს, ჰორმონებს 

და მრავალ სხვა რამეს ჯირკვლებში, ხოლო როცა დრო მოვა და 
აუცილებლობა გაჩნდება, იგი მათ სისხლში გამოუშვებს. 

აი, რატომაა, რომ განრისხებული თითქმ·ის სამჯერ უფრო 
ძლიერი ხდებით, ვიდრე ჩვეულებრივ. რისხვის გამოწვევით შე- 
გიძლიათ ბევრი ისეთი რამ გააკეთოთ, რასაც ჩვეულებრივ მდგო- 

მარეობაში გერ იზამდით: შეგიძლიათ დიდი ქვა გადააგდოთ. ჩვე- 

ულებრივ სიტუაციაში შესაძლოა ვერც კი დაძრათ იგი. ბრძოლის 

დროს ეს ძალა აუცილებელი გახდება – ბუნება უზრუნველგყოფთ 

ამ ძალით. ან თუ თავის გადარჩენა და გაქცევა მოგიწევთ, ასევე 

დაგჭირდებათ ენერგია, რადგანაც მტერი გამოგედევნებათ. 

ყველაფერი შეიცვალა – ადამიანმა შექმნა ცივილიზაცია, საზო- 

გადოება, კულტურა; სადაც ცხოველური სამყაროს სიტუაცია უკვე 

აღარ არსებობს, მაგრამ შიგნით სიღრმეში.მექანიზმი იგივე რჩება. 

ყოველ ჯერზე, როდესაც გრძნობთ, რომ ვინმე თქვენზე თავდასხ- 

მას ცდილობს, აგრესიულია თქვენდამი, დარტყმას, ზიანის მოყენე- 

ბას ან შეურაცხყოფას აპირებს, ორგანიზმი საბრძოლო მზადყოფ- 

ნაში მოდის. სისხლში შხამები გამოიტყორცნება, ტემპერატურა 

მაღლა იწევს, თვალები წითლდება, სახე უფრო მეტად ივსება სისხ- 

ლით, თქვენ მზად ხართ იმისთვის, რომ იბრძოლოთ ან გაიქცეთ. 

ესეც არაა ღრმა რაღაც, რადგანაც ესეც, უბრალოდ, დახმა- 

რებაა სხეულისგან. სიბრაზე სახეზე და რისხვა ორგანიზმში – არ 

არის რეალური. ისინი თქვენს გონებას მოჰყვება, თქვენს ინტერპ- 

რეტაციას. შესაძლოა იქ არც არაფერია: თქვენ ცარიელ ქუჩაში 

ღამის სიბნელეში მიაბიჯებთ, განათების ბოძს ხედავთ და მოჩეე- 

ნებად აღიქვამთ მას. ორგანიზმი მაშინვე გამოტყორცნის სისხლში 

რაღაც ნივთიერებებს, მზადაა, რომ იბრძოლოს მოჩვენებასთან, 

ან გაიქცეს. თქვენმა გონებამ ბოძი მოჩვენებად აღიქვა და სხეული 

მაშინვე მიჰყვება ამ ინტერპრეტაციას. ვიღაცაზე ფიქრობთ, რომ 

იგი თქვენი მტერია, და სხეულიც მიჰყვება ამ აზრს. ფიქრობთ, 

რომ ვილაც თქვენი მეგობარია – იგივე ეფექტია. 

ამიტომ ძირითადი მიზეზი გონებაშია, იმალება თქვენს ინტერ- 

პრეტაციაშია. ბუდა ამბობს: „იფიქრეთ იმაზე, რომ დედამიწაზე 
მხოლოდ თქვენი მეგობრები არიან“. რატომ? იესო ირწმუნება: 

„თქვენს მტრებსაც კი უნდა აპატიოთ“, იმასაც ამბობს: „გიყვარ- 

დეს მტერი შენი". რატომ? იესო და ბუდა ცდილობენ შეცვალონ 

თავიანთი ინტერპრეტაციები. ტილოპა უფრო ღრმად მიუდგა სა- 

კითხს. იგი ამბობს: მაშინაც კი, როცა ფიქრობთ, რომ ყველა ადამი- 

ანი თქვენი მეგობარია, ძველებურად მაინც ფიქრობთ ტერმინების 

–მეგობრობა და მტრობა – გამოყენებაზე“. მაშინაც კი, თუ მოწი- 

ნააღმდეგე გიყვართ, ფიქრობთ, რომ იგი თქვენი მტერია. გიყვართ, 

იმიტომ, რომ იესო გირჩევთ ასე. რა თქმა უნდა, უფრო მომგებიან 

მდგომარეობაში აღმოჩნდებით, ვიდრე ჩვეულებრივი ადამიანი, 

რომელსაც თავისი მტერი სძულს. თქვენ ნაკლებად მოგიწევთ გან- 

რისხება. მაგრამ ტილოპა ასწაგლის: იფიქრო, რომ ვიღაც მტერია, 

ვიღაც კი მეგობარი, – დაყოფას ნიშნავს, და აი, თქვენ ხაფანგში 

ხართ. არც მტერია სადმე და არც მეგობარი. აი, უმაღლესი სწავ- 

ლება. 
ზოგჯერ ტილოპა ბუდას და იესოსაც კი აღემატება. შესაძლოა, 

მიზეზი ის არის, რომ ბუდა მასებს ელაპარაკებოდა, ტილოპა კი 
ელაპარაკება – ნაროპას. თუ ძალიან განვითარებულ მოსწავლეს 
ესაუბრებით, უმაღლესის გადაცემაა შესაძლებელი. თუ მასებთან 
საუბრობთ, კომპრომისი აუცილებელია. მე თხუთმეტი წელი გა- 
მუდმებით ველაპარაკებოდი მასებს, შემდეგ ვიგრძენი, რომ უარს 
ვამბობ ამაზე. ათასობით ადამიანთან მისაუბრია. მაგრამ თუ ოცი 
ათას ადამიანს ელაპარაკებით, კომპრომისზე წასვლა მოგიწევთ, 
დათმობა მოგიწევთ, წინააღმდეგ შემთხვევაში ისინი ვერ გაგიგე- 
ბენ.მე უარი ვთქვი ამაზე. ახლა მხოლოდ ნაროპასთან მიყვარს სა- 
უბარი. შეგიძლიათ ეს თქვენ არ იცოდეთ... მაგრამ თუნდაც ერთი 
ახალბედა რომ მოვიდეს აქ და მე არ ვიცოდე, რომ ის აქ არის... 
მისი მოსვლა აქაურ ვითარებას სულ ცვლის, ის თქვენ გამცირებთ, 
თავის დონემდე დაჰყავხართ, მე კი უცებ ვგრძნობ, რომ კომპრო- 
მისზე უნდა წავიდე. 

რაც უფრო მაღლა ისწრაფით, მით უფრო მაღლაა თქვენი ენერ- 
გია, მით უფრო მაღალი შეიძლება იყოს თქვენთვის გადმოცემული 
სწავლება. მაშინ, როდესაც ნაროპა სრულყოფილებას აღწევს, ტი- 
ლოპა მდუმარე ხდება. არაა საჭირო ლაპარაკი, რადგანაც სიტყ- 
ვაც კი კომპრომისს წარმოადგენს. საკმარისია სიჩუმე, დუმილი, 

საკქარისია. უბრალოდ, ერთად ჯდომა. ოსტატი მოსწავლესთან 

ერთად ზის, ისინი არაფერს აკეთებენ, უბრალოდ, ერთად არიან – 

და მხოლოდ მაშინ ხდება უმაღლესი გამობრწყინება. 

ყველაფერი მოსწავლეებზეა დამოკიდებული. ეს თქვენზე იქ- 
ნება დამოკიდებული, რამდენად მომცემთ საშუალებას, რომ 

თქვენამდე მოვიტანო ჭეშმარიტება. არა მხოლოდ თქვენი საკუ- 

თარი გაგებისთვის – რა თქმა უნდა, ეს ხდება – თქვენზე იქნება 

დამოკიდებული ისიც, თუ რამდენად შევძლებ ჭეშმარიტების ამ 

პლანეტის ადამიანებამდე მიტანას, რადგანაც იგი თქვენი წყალო- 

ბით მოვა. 

იესოს ჩვეულებრივი, ძალიან უბრალო მოსწავლეები ჰყავდა. 

იგი ხელს ჰკიდებს რაღაცას და კომპრომისზე უნდა წავიდეს. იესოს 

იმავე ღამეს შეიპყრობენ, მოსწავლეები კი ეკითხებიან: „მოძღვა- 

რო, გვითხარი: ღმერთის სასუფეველში შენ რა თქმა უნდა, ღმერ- 

თის მარჯვნივ იჯდები, მაგრამ ჩვენ თორმეტნი ვართ. როგორი იქ- 

ნება ჩვენი იერარქიული მდგომარეობა? როგორ ვისხდებით? ვინ 

იჯდება შენ გვერდით? და ვინ – მის გვერდით?“ იესო მოკვდება, 

ეს ბრიყვი მოსწავლეები კი აბსურდულ კითხვებს უსვამენ. ისინი 

იმაზე ლელავენ, როგორი იერარქია იქნება ღმერთის სასუფეველ- 

ში, ვინ იქნება იესოს გვერდით. რა თქმა უნდა, ისინი მშვენიერად 

ხვდებიან, რომ იესო ღმერთის გვერდით იქნება, მაგრამ მაშინ ვინ 

იქნება იესოს გვერდით? 

სულელი ეგოები. იესო კი კომპრომისზე მიდის ამ ადამიანებ- 

თან. აი, რატომ ვერ გადის იესოს სწავლება იმ სიმაღლეზე, სადაც 

ბუდა იოლად გადის, იმიტომ, რომ ბუდა არ საუბრობდა ასეთ სუ- 

ლელ ადამიანებთან, მთელი მისი ცხოვრების მანძილზე არავის 

უკითხავს ასეთი სიბრიყვე. ვერავინ შეედრება ტილოპას... 

იგი არასოდეს ესაუბრებოდა მასებს. მან ერთი ადამიანი იპო- 

ვა. ერთი განვითარებული სული – ნაროპა, და თქვა: „შენ გამო, ნა- 

როპა, მე ვიტყვი ისეთ სიტყვებს, რისი თქმაც შეუძლებელია, მაგ- 

რამ შენ გამო და შენი ნდობის გამო მე ეს უნდა ვთქვა". აი, რატომ 

გაქრა სწავლება და მისი ადგილი დაიკავა ცის ყველაზე შორეულ 

სივრცეებში გაფრენამ. 

ახლა შევეცადოთ, რომ გავუგოთ ტილოპას: 

გადაქერით ხის ფესვები და ფოთლები დაჭკნებიან, გადაჭერით 
გონების ფესვები, და სამსარა ჩამოინგრევა... სამყარო ჩამოინგ- 

რევა. 

ლამპის შუქი მყისიერად ფანტავს ხანგრძლივი კალპების სიბნე– 

ლეს... ხანგრძლივ საუკუნეებს, ათასწლეულებს... 

კაშკაშაა გონების სინათლე, მისი ერთი გამობრწყინება უმეცრე- 

ბის საბურველს წვავს. 

გადაჭერით ხის ფესვები და ფოთლები დაჭკნება. ჩვეულებრივ, 

ადამიანები ფოთლების მოჭრას ცდილობენ. ეს არასწორი მეთო- 

დია. ამ სახით ფესვები ვერ გახმება. პირიქით, თუ ფოთლებს მოჭ- 

რით, უფრო მეტი ფოთოლი გაიზრდება: ერთი მოჭერით და სამი 

გაიზრდება. ყოველმა მებაღემ იცის, როგორ გახადოს ხე ხშირი და 

ძლიერი: თქვენ, უბრალოდ, მის ტოტებს ჭრით. იგი უფრო მალა- 

ლი, მაგარი და ძლიერი გახდება, რადგანაც ფესვებს სთავაზობთ 

გამოწვევას: ერთ ფოთოლს ჭრით, ფესვები კი სამს გამოზრდიან, 

რათა ხის ღერო დაიცვან, რადგანაც ფოთლები ხის ტანის ზედა- 

პირს წარმოადგენენ. 

ფოთლები მხოლოდ თქვენი სიამოვნებისთვის კი არ იზრდება, 

რომ მათი ცქერით დატკბეთ და მათი ჩრდილის ქვეშ ისხდეთ. არა, 

ხის ფოთლები – მისი სხეულის ზედაპირია. ფოთლების წყალობით 

ხე მზის სხივებს შთანთქავს, ფოთლების მეშვეობით გამოყოფს 

აირებს, მისი წყალობითაა ხე კოსმოსთან კონტაქტში. ფოთლები 

– ხის კანია. ერთ ფოთოლს აცლით, და ფესვები გამოწვევას ღე- 

ბულობენ: ერთის ნაცვლად სამს აგზავნიან და უფრო ფრთხილე- 

ბი ხდებიან, აღარ იძინებენ. ვიღაც მათ განადგურებას ცდილობს, 

ამიტომ თავს იცავენ. იგივე ხდება სიცოცხლეშიც, რადგანაც სი- 

ცოცხლეც – ასეთივე ხეა. 

სიცოცხლის ხესაც აქვს ფესვები და ფოთლები. თუ სიბრაზეს 

მოაჭრით, ერთის ნაცვლად სამი ფოთოლი ამოვა, სამჯერ მეტი ძა- 

ლის რისხვა. თუ სექსს მოაჭრით, არანორმალურად შეპყრობილი 

გახდებით სექსით. მოაჭერით რამე და დააკვირდით, და დაინა- 

ხავთ, რომ ეს სამჯერ უფრო ძლიერად გემართებათ. გონება იტვყ- 

ვის: „მეტი მოაჭერი, ეს არაა საკმარისი!“ უფრო და უფრო მეტს 

მოაჭრით, უფრო და უფრო ხშირად, და მანკიერ წრეში მოხვდე- 

ბით. გონება განაგრძობს: „უფრო მეტი მოაჭერი, ესეც არაა საკ- 

მარისი". აი, რატომ იზრდება ამდენი ფოთოლი. შეგიძლიათ ყველა 

ტოტი მოჭრათ. არანაირი სხვაობა არ იქნება, რადგანაც ხის სი- 

ცოცხლე ფესვებშია და არა ფოთლებში. 
ტანტრა ამბობს: ნუ ეცდებით მოჭრათ ფოთლები – რისხვა, სი- 

ხარბე, სექსი. ნუ ღელავთ მათზე, ეს, უბრალოდ, სისულელიეა. იპო- 

ვეთ ფესვები, გადაჭერით ისინი და ხე თავისით გახმება, თავისი 

ნებით. ფოთლები და ტოტები გაქრება – უბრალოდ, გადაჭერით 

ფესვები. 
გაიგივება ფესვია, ყველაფერი დანარჩენი არაფერია, გარდა 

ფოთლებისა. გაიგივება სიხარბესთან, რისხგასთან, სექსთან, – აი, 

რა არის ფესვები. და გახსოვდეთ, ეს ერთი და იგიეეა, გააიგივებთ 

თავს სექსთან, სიხარბესთან, თუ მედიტაციასთან, სიყვარულთან, 

მოქშასთან, არსებობასთან, – მნიშვნელობა არ აქვს რასთან. ეს 

ყველაფერი გაიგივებაა. ესაა ფესვები, ხოლო ყველაფერი დანარ- 

ჩენი ფოთლებს ჰგავს. ნუ მოჭრით ფოთლებს, დატოვეთ ისინი, 

მათში არაფერია არასწორი. 

სწორედ ამიტომ არ სჯერა ტანტრას თქვენი ხასიათის გაუმ- 

ჯობესების. მას შეუძლია კარგი ფორმა მოგცეთ. თუ ხეს გაკრეჭთ, 

შეგიძლიათ ნებისმიერი ფორმა მისცეთ მას, მაგრამ ხე იგივე დარ- 

ჩება. ხასიათი მხოლოდ გარეგნული ფორმაა, მაგრამ თქვენ ისე- 

თივე რჩებით, გარდაქმნა არ ხდება. ტანტრა უფრო ღრმად მიდის 

და ამბობს: „გადაჭერით ფესვები!" ტანტრა არასწორად იქნა გა- 

გებული მხოლოდ იმიტომ, რომ იგი ამბობს: „თუ ხარბი ხარ, იყა- 

ვი ხარბი, ნუ იღელვებ სიხარბეზე. თუ სექსუალური ხარ, იყავი 

სექსუალური და საერთოდ არ იღელვო ამაზე“. საზოგადოება ვერ 

იტანს ასეთ სწავლებას: „რას ამბობენ ეს ადამიანები? ისინი ქაოსს 

შექმნიან. ისინი მთელ წესრიგს დაანგრევენ“. მაგრამ მათ ეერ გა- 

იგეს, რომ მხოლოდ ტანტრა, – და სხვა არაფერი – ცვლის საზო- 

გადოებას, ადამიანს, გონებას. მხოლოდ ტანტრას მივყავართ რე- 

ალურ, ბუნებრივ წესრიგამდე, შინაგანი დისციპლინის ბუნებრივ 

აყვავებამდე. მაგრამ ეს ძალიან ღრმა პროცესია, თქვენ ფესვების 

გადაჭრა მოგიწევთ. 

დააკვირდით სიხარბეს, სექსს, რისხვას, მესაკუთრეობის ინს- 

ტინქტს და ეჭვიანობას. ერთი რამ უნდა დაიმახსოვროთ: თქვენ 

არ შეგიძლიათ თავის გაიგივება, თქვენ, უბრალოდ, აკვირდებით, 

უბრალოდ, უყურებთ, მაყურებელი ხდებით. თანდათანობით მოწ- 

მის ხარისხი იზრდება, უნარი გეძლევათ, რომ სიხარბის ყველა 

ნიუანსი დაინახოთ. ეს ძალიან ნატიფი ფაქტია. შესაძლებლობა 

გეძლევათ დაინახოთ, როგორ შეუმჩნევლად მოქმედებს ეგო, რა 

მოხერხებულია მისი გზები და მეთოდები. ეს ფაქტი არაა აშკარა, 

არამედ ძალიან ნატიფი და დელიკატური, და ღრმად ჩამარხულია. 

რაც უფრო დიდხანს აკვირდებით, მით უფრო მეტი უნარი ეძ- 

ლევა თქვენს თვალებს, რომ დაინახონ, უფრო მგრძნობიარენი 

ხდებიან: უფრო მეტს ხედავთ, შეგიძლიათ უფრო მეტ სიღრმეში 

იმოძრაოთ, და უფრო იზრდება მანძილი თქვენსა და იმას შორის, 

რასაც აკეთებთ. დისტანცია გეხმარებათ, რადგანაც დისტანციის 

გარეშე აღქმა ვერ იქნება. როგორ დაინახავთ ნივთებს, რომლებიც 

მეტისმეტად ახლოს არიან? თუ სარკესთან მეტისმეტად ახლოს 

დგახართ, ვერ დაინახავთ საკუთარ ანარეკლს. თუ თქვენი თვალე- 

ბი სარკეს ეხება, როგორ დაინახაგთ მას? დისტანცია აუცილებე- 

ლია, და ვერაფერი მოგცემთ დისტანციას, გარდა დაკვირვებისა. 

სცადეთ და დაინახავთ. 

ჩაიძირეთ სექსში. მასში არაფერია არასწორი, მაგრამ დარ- 

ჩით დამკვირვებლად. დააკვირდით სხეულის ყველა მოძრაობას, 

დააკვირდით ენერგიას, რომელიც შიგნით და გარეთ მოძრაობს, 

დააკვირდით, როგორ ეშვება ენერგია ქვემოთ, დააკვირდით ორ- 

გაზმს, ყველაფერს, რაც ხდება – როგორ მოძრაობს ორი სხეული 

ერთ რიტმში. დააკვირდით გულისცემას – როგორ ხშირდება იგი, 

და დგება წუთი, როდესაც იგი უკიდურეს ზღვრამდე მიდის. დააკ- 

ვირდით სხეულის სითბოს, სისხლის მთელ ცირკულაციას. თვალ- 

ყური ადევნეთ სუნთქვას, იგი გიჟუური და ქაოტური ხდება. დააკ- 

ვირდით წუთს, როდესაც დგება თქვენი საკუთარი ნების ზღვარი 

და ყველაფერი იძულებითი ხდება. დააკვირდით დროს, საიდანაც 

შეგიძლიათ უკან დაბრუნდეთ, მაგრამ ამის იქით უკან დასაბრუ- 

ნებელი აღარ არის. სხეული იმდენად ავტომატური ხდება, მთელი 

კონტროლი იკარგება. ეაკულაციამდე რაღაც წუთით ადრე მთელ 

კონტროლს კარგავთ, ძალაუფლებას სხეული იღებს. 

დააკვირდით ამ ყველაფერს: ნებელობით პროცესებს, იძულე- 

ბით პროცესებს. დროს, როდესაც აკონტროლებდით და შეგეძ- 

ლოთ დაბრუნებულიყავით, და დროს, როდესაც უკვე ვეღარ დაბ- 
რუნდებით უკან. დაბრუნება შეუძლებელი გახდა. ახლა სხეულმა 

ბოლომდე აიღო ძალაუფლება, თქვგენ ვეღარ აკონტროლებთ მას. 

დააკვირდით ამ ყველაფერს, და მილიონობით რამეს აღმოაჩენთ. 

ყველაფერი იმდენად რთულია, არაფერია ისეთი რთული, როგო- 

რიც სექსი, რადგანაც მასში მთლიანად მონაწილეობს სხეულიც 

და გონებაც – მხოლოდ დამკვირვებელი არ მონაწილეობს, მხო- 

ლოდ იგი რჩება ყოველთვის განზე. 

მოწმე აუტსაიდერია, რომელიც განზე დგას. თავისი ბუნებით 

მოწმეს არ შეუძლია, რომ შიგნით იმყოფებოდეს. იპოვეთ ეს მოწ- 

მე, და მაშინ მთის მწვერვალზე დადგებით, და ყველაფერი, რაც 

მოხდება, დაბლობზე მოხდება, თქვენ კი ეს ყველაფერი არ შეგე- 

ხებათ. თქვენ, უბრალოდ, აკვირდებით, როგორ შეიძლება ეს ყვე- 

ლაფერი შეგეხოთ? 

თითქოს ეს ყველაფერი ვიღაც სხვას ემართება. იგივეა სიხარ- 

ბეზეც და რისხვაზეც, ყველაფერი ძალიან რთულადაა. თქეენ კი 

შეგიძლიათ სიამოვნება მიიღოთ, თუ შეგიძლიათ დააკვირდეთ: 

ყველა ემოციას – ნეგატიურს, პოზიტიურს. უბრალოდ, გახსოვ- 

დეთ ერთი, რომ თქვენ დამკვირვებელი უნდა იყოთ, მაშინ გაიგი- 

ვება დაინგრევა და ფესვები გადაიჭრება. და ერთხელაც ფესვები 
გადაჭრილი იქნება, ერთხელაც მიხვდებით, რომ არ წარმოადგენთ 

შემსრულებელს, და ყველაფერი უეცრად შეიცვლება. და ეს ცვლი- 
ლება მოულოდნელი იმნება, მასთან ვერ მიხვალთ თანდათანობით. 

გადაჭერით ხის ფესვები და ფოთლები დაჭკნებიან, გადაქერით 
გონების ფესვები, და სამსარა ჩამოინგრევა. 

იმ მომენტში, როდესაც გონების ფესვებს ჭრით, სამსარა ჩა- 

მოინგრევა, და მთელი სამყარო ბანქოს სახლივით ჩამოიშლება. 

მხოლოდ გაცნობიერებულობის მცირე ნიავი, და მთელი სახლი ინგ- 

რევა. უეცრად აქ ჩნდებით, მაგრამ არა სამყაროში: მის საზღვრებს 

მიღმა გადიხართ. შეგიძლიათ ძველებურად იცხოვროთ, ძველებუ- 

რი რამეები აკეთოთ, მაგრამ ძველებური აღარაფერია, რადგანაც 

თქვენ აღარ ხართ უწინდებური. თქვენ სრულიად ახალი არსება 

ხართ, ეს ამაღლებაა. ინდუსები ასეთ ადამიანს „დვიას“ – „ორგზის 

შობილს“ უწოდებენ, ესაა ადამიანი, რომელმაც ტრანსცენდენტუ- 

რობას მიაღწია, ორგზის შობილი, ეს მეორე დაბადებაა, სულის და- 

ბადება. აი, რას გულისხმობდა იესო „აღდგომაში". აღდგომა – არაა 

სხეულის აღდგომა, ეს ახალი ცნობიერების დაბადებაა. 

გადაჭერით თქვენი გონების ფესხვები, და სამსარა ჩამოინგრევა. 

ნებისმიერი ლამპის შუქი მყისიერად ფანტავს ხანგრძლივი, ხან– 

გრძლივი კალპების... ხანგრძლივი, ხანგრძლივი საუკუნეების სიბ- 

ნელეს. 

ასე რომ, არ იღელვოთ იმაზე, თუ რამდენად მოულოდნელად 

გაფანტავს სინათლე მრავალი, მრავალი მილიონი ცხოვრების სიბ- 

ნელეს. იგი ფანტავს სიბნელეს, რადგანაც მას არ გააჩნია სიმკვ- 

რივე, სიბნელე არამატერიალურია. მნიშვნელობა არ აქვს, როგო- 

რია მისი ასაკი – ერთი წამი თუ მრავალი ათასი წელი, – ეს ერთი 

და იგივეა. არარსებობა ვერ გაიზრდება ან დაიკლებს, არარსებო- 

ბა იქვე რჩება. სინათლე მატერიალურია, ეს რაღაცაა, – სიბნელე 

კი, უბრალოდ, რაღაცის არარსებობაა. როცა სინათლეა, სიბნელე 

უკვე აღარაა. 
სინამდვილეში სიბნელე არ იფანტება, რადგანაც არაფერი ვერ 

გაიფანტება. ეს არ ნიშნავს, რომ თუკი სინათლეს აანთებთ, სიბ- 

ნელე გადის, – არაფერი ვერ შეძლებს გარეთ გასვლას. სინამდ- 

ვილეში არაფერი არ იყო, იყო უბრალოდ სინათლის არარსებობა. 

კაშკაშაა გონების სინათლე, მისი ერთი გამობრწყინება უმეცრე- 

ბის საბურველს წვავს. 

ბუდისტები სიტყვა „გონებას“ ორი მნიშვნელობით იყენებენ: 

„გონება", რომელიც პატარა ასოთი იწერება, და „გონება“, რომე- 

ლიც დიდი ასოთი იწერება. როდესაც ისინი იყენებენ „გონების“ 

ცნებას დიდი ასოთი, ისინი გულისხმობენ მოწმეს, ცნობიერებას. 

როდესაც ისინი იყენებენ „გონების" ცნებას პატარა ასოთი, ისი- 

ნი გულისხმობენ მოქმედებების განხორციელებას. და ორივე ეს 

ცნება გონებას წარმოადგენს, ამიტომაც იყენებენ ერთ სიტყვას 

ორივესთვის, ამასთან უმნიშვნელო განსხვავება მხოლოდ პირველ 

ასოშია. დიდი „გ“-თი თქვენ თავად ხდებით მოწმე, ხოლო პატარა 

„გ-თი სათავსოს წარმოადგენთ: აზრების, ემოციების, რისხვის, 

სიხარბის, ყველაფრის... 

რატომ უნდა გამოვიყენოთ ერთი და იგივე სიტყვა? რატომ 

უნდა შევქმნათ გაურკვევლობა? ამას აქვს მიზეზი, რადგანაც რო- 

დესაც ჩნდება გონება დიდი „გ“-თი, მაშინ გონება პატარა „გ“-თი, 

უბრალოდ, შთანთქმული ხდება მის მიერ. როგორც მდინარეები 

ჩადიან ოკეანეში, მილიონობით გონებაც დიადი გონების ირგვლივ 

– მასში ჩადის, და ენერგია კვლავ შთაინთქმება. 

სიხარბე, რისხვა და ეჭვიანობა – ეს ყველაფერი ცენტრიდა- 

ნული ენერგიებია, რომლებიც ცენტრიდან გარეთ მოძრაობენ. 

მაგრამ როდესაც ჩნდება „გონება“ დიდი ასოთი, რომელშიც იმ- 

ყოფება მოწმე და მდუმარედ აკვირდება, ყველა მდინარე იცვლის 

მიმართულებას. მანამდე ისინი ცენტრიდან პერიფერიისკენ მოძ- 

რაობდნენ – უეცრად კი ისინი მიმართულებას იცვლიან და ცენტ- 

რისკენულები ხდებიან, ისინი უკვე „დიდ გონებაში” იძირებიან – 

ყველაფერი მის მიერ შთაინთქმება. აი, რატომ გამოიყენება იგივე 

სიტყვა. 

კაშკაშაა გონების სინათლე, მისი ერთი გამობრწყინება უმეცრე- 

ბის საბურველს წვავს. 

მთელი უმეცრება ერთ წამში იწვება – ეს უეცარი გასხივოსნე- 

ბაა. 

ის, ეინც გონებას ეჭიდება, ვერ ხედავს იმ ქეშმარიტებას, რაც 
გონების საზღვრებს მიღმაა. 

თუ თქვენ გონებას, აზრებსა და გრძნობებს ეჭიდებით, ვერ 

შეძლებთ იმის დანახვას, რაც გონების მიღმაა – დიდი გონების 

მიღმა, რადგანაც, თუ ეჭიდებით, როგორ დაინახავთ? თქვენი 

თვალები დაბრმავებულია თავად ამ პროცესით. თუ ობიექტს ეჭი- 

დებით, როგორ შეძლებთ სუბიექტის დანახვას? უნდა გადააგდოთ 

თავად „მოჭიდება",. 

ის, ვინც გონებას ეჭიდება, ვერ ხედავს მის საზღვრებს მიღმა 
მდგარ ჭეშმარიტებას. ის, ვინც ეჭიდება დჰარმას პრაქტიკას, ვერ 
პოულობს მის საზღვრებს მიღმა მდგარ ჭეშმარიტებას. 

ყოველგვარი ქმედება გონებისგანაა. ყველაფერი, რასაც აკე– 

თებთ – გონებისგანაა. იცოდეთ, რომ მხოლოდ დაკვირვება არაა 
გონებისგან. 

მაშინაც კი, როცა მედიტირებთ, დარჩით მოწმედ – გამუდმე- 

ბით დააკვირდით იმას, რაც ხდება. დერვიშის მედიტაციაში ბზრი- 
ალებთ? იბზრიალეთ ისე სწრაფად, როგორც შეგიძლიათ, მაგრამ 

დარჩით შინაგან დამკვირვებლად, და დაინახავთ, რომ სხეული 

ბზრიალებს. თქვენი სხეული უფრო და უფრო ჩქარა მოძრაობს, 

მაგრამ რაც უფრო სწრაფია მოძრაობა, უფრო ნათლად შეიგრძ- 

ნობთ, რომ თქვენი ცენტრი უძრავია. რაც უფრო სწრაფად მოძ- 

რაობს სხეული, მით უფრო ღრმად გრძნობთ, რომ თქვენ არ მოძ- 

რაობთ, და ჩნდება დაშორება. 

მაშინაც კი, როცა მედიტირებთ – არ მოეჭიდოთ მედიტაციას, 

რადგანაც დადგება დღე, როცა ამ მოჭიდების გადაგდებაც მოგი- 

წევთ. მედიტაცია მაშინ აღწევს სრულყოფილებას, როცა ისიც გა- 

დაგდებული ხდება. სრულყოფილი მედიტაციის დროს აღარ არის 

მედიტაციის აუცილებლობა. 

ამიტომ ყოველთვის გახსოვდეთ, რომ მედიტაცია – ესაა ხიდი, 

რომელზეც უნდა გაიაროთ და გზა განაგრძოთ. მედიტაცია – ხი- 

დია, იყავით ყურადღებით მასთან მიმართებაში, წინააღმდეგ შემ- 

თხვევაში აღარ გააიგივებთ თავს ბრაზთან, სიხარბესთან, მაგრამ 

გააიგივებთ მედიტაციასთან, თანაგრძნობასთან. და კვლავაც ხა- 

ფანგში აღმოჩნდებით: იგივე სახლში შეხვედით, მაგრამ სხეა კა- 

რით. 

ერთხელ მოლა ნასრედინი ქალაქის ერთ-ერთ ლუდხანაში მთვრა- 

ლი შევიდა. მფლობელმა უთხრა: „წადი აქედან, უკვე მთვრალი ხარ და 

აღარაფერს მოგცემ. შინ წადი”. მოლა გაჯიუტდა, მაგრამ პატრონმა 

მაინც გააგდო იგი. მოლა დიდხანს ეძებდა სხვა ლუდხანას. ბოლოს 

იგივეში მივიდა, მაგრამ სხვა კარიდან შევიდა, ცოტა ექვით შეხედა 

ბარის პატრონს, რადგანაც ნაცნობად მოეჩვენა, და დასალევი მოსთ- 

ხოვა. პატრონმა უთხრა: „დღეს უკვე გითხარი, რომ არაფერს მოგ- 

ცემ. მოშორდი აქედან! და კვლავ გააგდო. მოლა დიდხანს ეძებდა 

ბარს, მაგრამ ქალაქში ლუდხანა მხოლოდ ერთი იყო. და აი, კვლავაც, 

ახლა უკვე მესამე კარიდან შევიდა, ნაცნობი ბარის პატრონი დაინახა 

და თქვა: „რა ჯანდაბაა ეს? შენ რა, ამ ქალაქში ყველა ლუდხანას მე- 

პატრონე ხარ?“ 

ასეც ხდება. ერთი კარიდან გაგდებენ და სხვა კარიდან ბრუნ- 

დებით. თავიდან ბრაზთან, სიხარბესთან აიგივებდით თავს, ახლა 

– მედიტაციასთან. ადრე – სექსის სიხარულთან, ახლა – ექსტაზ- 

თან, რომელსაც მედიტაცია იძლევა. არაფერი შეცვლილა – ქა- 

ლაქში მხოლოდ ერთი ბარია. არაა საჭირო კვლავ და კვლავ ერთი 

და იგივე ლუდხანაში შესვლა. საიდანაც არ უნდა შეხვიდეთ, იმავე 

პატრონს იპოვით – მოწმეს. არ დაგავიწყდეთ ეს, რათა უაზროდ 

არ დახარჯოთ ბევრი ენერგია. დიდ მანძილს გადიხართ, რომ იმა- 

ვე ადგილს დაუბრუნდეთ. 

ის, ვინც გონებას ეჭიდება, ვერ ხედავს მის საზღვრებს მიღმა 

მდგარ ჭეშმარიტებას. 

რა იმყოფება გონების საზღვრებს მიღმა? თქვენ. რა იმყოფება 

გონების საზღვრებს მიღმა? ცნობიერება. რა არის გონების საზლ- 

ვრებს მიღმა? სატ-ჩიტ-ანანდა; ჭეშმარიტება, ცნობიერება, ნეტა- 

რება. 

ის, ვინც ეჭიდება დჰარმას პრაქტიკას, ვერ პოულობს მის საზდღ- 

ვრებს მიღმა მდგარ ჭეშმარიტებას. 

და რაც არ უნდა აკეთოთ, იცოდეთ: პრაქტიკა ვერ მიგიყვანთ 

ბუნებრივამდე, თავისუფლებამდე და ბუნებრიობამდე, რადგანაც 

პრაქტიკა – ესაა არარსებულში ვარჯიში. პრაქტიკის დროს ხელოვ- 

ნურში ვარჯიში ხდება. არაა საჭირო ხელოვნურში ვარჯიში. არაა 

საჭირო ბუნებრივში ვარჯიში, იგი ისედაც აქაა. სწავლობენ იმას, 

რაც არ არის. როგორ შეიძლება იმის გაგება, რაც უკვე არის? ნუთუ 

შესაძლებელია დაოს ბუნების სწავლა? იგი უკვე არის, თქვენ მასში 
დაიბადეთ. არაა საჭირო ოსტატის ძებნა ამის სასწავლად – ამაშია 

განსხვავება მასწავლებელსა და ოსტატს შორის. მასწავლებელი 

ისაა, ვინც რაღაცას გასწავლით; ოსტატი ისაა, ვინც გეხმარებათ 

ნასწავლის დავიწყებაში. ოსტატი იმისთვისაა, რომ ნასწავლი და- 

გავიწყოთ, რომ არ-კეთების გემო გაგრძნობინოთ. იგი უკვე აქაა, 

მაგრამ სწავლების წყალობით თქვენ დაკარგეთ იგი. ნასწავლის 

დავიწყებით, თქვენ კვლავ მოიპოვებთ მას. 

ჭეშმარიტება – აღმოჩენა კი არა, დავიწყებულის ამოცნობაა. 

იგი ყოველთვის იყო. თქვენ ფლობდით მას, როცა ამ სამყაროში 

მოხვედით. თქვენ დაიბადეთ მასში, რადგანაც თქვენ – ის ხართ. 

სხვაგვარად ვერ იქნება, ჭეშმარიტება – რაღაც გარეგნული არაა, 

იგი თქვენი არსების შემადგენელია. ამიტომ ტილოპა ამბობს: 

პრაქტიკით თქვენ ვერ შეიცნობთ იმას, რაც ყოველგვარი პრაქტი- 

კის მილმაა. 

კვლავ და კვლავ გაახსენეთ საკუთარ თავს, რომ ის, რასაც აკე- 

თებთ, გონების ნაწილი ხდება, პერიფერია ხდება, მაგრამ საჭიროა 

მის საზღლვრებს მილმა გასვლა. როგორ უნდა გააკეთოთ ეს? გა- 

აკეთეთ ქმედება, არაფერი ცუდი ამაში არაა, მაგრამ იყავით ყუ- 

რადლებით. იმედიტირეთ, მაგრამ იყავით ყურადღებით, რადგანაც 

თავის საბოლოო მნიშვნელობაში, მედიტაცია – მოწმედ ყოფნას 

ნიშნავს. სხვადასხვა ტექნიკებს შეუძლიათ დაგეხმარონ, მაგრამ 

თავისთავად ისინი არ წარმოადგენენ მედიტაციას. ისინი მხოლოდ 

სიბნელეში გზის ხელის ცეცებით გაკვლევაა. ერთხელ, რაღაცის 

კეთების დროს, თქვენ უეცრად მოწმე გახდებით. ეს შეიძლება 

იყოს დინამიური მედიტაცია, კუნდალინი ან ბზრიალი, მაგრამ 

ერთხელ იგრძნობთ, რომ მედიტაცია გრძელდება, თქვენ კი უკვე 

თავს აღარ აიგივებთ მასთან. უბრალოდ, მდუმარედ აკვირდებით 

– მაშინ ხდება მედიტაცია, მაშინ ნებისმიერი ტექნიკა უკვე აღარ 

წარმოადგენს არც დაბრკოლებას და არც დახმარებას. ვარჯიშის 

სახით იგი კვლავაც მოგანიჭებთ სიამოვნებას, მოგცემთ სიფხიზ- 

ლეს, მაგრამ იგი უკვე აღარ იქნება აუცილებელი, რადგანაც ნამდ- 

ვილი მედიტაცია მოხდა. 

მედიტაცია – ეს დაკვირვებაა. მედიტაცია – ნიშნავს მოწმედ 

ყოფნას. მედიტაცია საერთოდ არაა ტექნიკა. ამან შესაძლოა და- 

გაბნიოთ, რადგანაც ამავდროულად სხვადასხვა ტექნიკებს გაძ- 

ლევთ, მაგრამ მედიტაცია უმაღლესი გაგებით – ესაა გაგება, გაც- 

ნობიერება. მაგრამ თქვენთვის აუცილებელია ტექნიკა, რადგანაც 

საბოლოო გაგება ჯერ კიდევ ძალიან შორსაა თქვენგან, ღრმადაა 

თქვენში დაფარული, ჯერ კიდევ შორს ხართ მისგან. შეგიძლიათ 

ამ წამსვე მიაღწიოთ მას, მაგრამ ვერ აღწევთ, რადგანაც თქვე- 

ნი დრო გრძელდება, თქვენი გონება განაგრძობს არსებობას. ეს 

ერთდროულად შესაძლებელიცაა და შეუძლებელიც-. სხვადასხვა 

ტექნიკა დაგეხმარებათ უფსკრულის გადალახვაში, მაგრამ ისინი 

– მხოლოდ ხიდებია. 

ამიტომ დასაწყისში ტექნიკური მეთოდებია მედიტაცია. ბო- 

ლოს გაგეცინებათ, იმიტომ, რომ ტექნიკა – ეს არაა მედიტაცია. 

მედიტაცია – ეს ყოფიერების სრულიად სხვა თვისებაა, იგი არა- 
ფერს ჰგავს, მაგრამ მხოლოდ ბოლოს მოხდება, ნუ იფიქრებთ, 
რომ იგი თავიდან მოხდა, წინააღმდეგ შემთხვევაში უფსკრულს 

ვერ გადალახავთ. 

აქ ჩნდება კრიშნამურტის და მაჰარიში მაჰეშ იოგის პრობლე- 

მა – ისინი ორი დიამეტრალური ურთიერთწინააღმდეგობაა. მაჰეშ 

იოგი ტექნიკას მედიტაციად მიიჩნევს: როგორც კი რაიმე ტექნი- 

კას დაეუფლეთ, ტრანსცენდენტურს ან ნებისმიერ სხვას – მედი- 
ტაცია მოხდა. ეს თან ასეა და თან არაა ასე. ასეა იმიტომ, რომ 
თავიდან დამწყები რაიმე ტექნიკას უნდა დაეუფლოს, რადგანაც 
მისი გაგება ჯერ ვერ მომწიფდა უმაღლესის გაგებამდე. ამიტომ 
ტექნიკა დაახლოებით მედიტაციად უნდა ჩავთვალოთ. ეს იმას 
ჰგავს, თუ როგორ სწავლობს ბავშვი ანბანს: მას ეუბნებიან, რომ 
„ბ“ - ეს იგივეა, რაც „ბურთი“, ბურთი აღნიშნავს ასო „ბ"-ს. ასო 
„ბ“-სთან ბურთია დაკავშირებული, და ბავშვი სწავლობს. არანა- 
ირი კავშირი არაა „ბ"-სა და ბურთს შორის: „ბ“ შეგვიძლია ათასო- 
ბით სხვადასხვა საგნის სახით წარმოვიდგინოთ, რომლებთანაც 
იგი არანაირად არაა დაკავშირებული, მაგრამ ბავშვს რაღაც უნდა 
ვაჩვენოთ, ბურთი კი იქვეა, მას ბურთი ესმის და არა „ბ“. ბურთის 
მეშვეობით მას შეუძლია ასო „ბ“-ც გაიგოს, მაგრამ ეს დასაწყისია 
და არა დასასრული. 

მაჰეშ იოგი დასაწყისშია კარგი, რათა მიმართულება მოგცეთ, 

მაგრამ თუ მასში გაიჭედებით, დაიკარგებით. უნდა მიატოვოთ 
იგი, ეს მხოლოდ საწყისი სკოლაა, იგი კარგია თავის დროზე, მაგ- 

რამ შეუძლებელია მთელი ცხოვრების განმავლობაში საწყის სკო- 

ლაში დარჩენა. ეს არაა უნივერსიტეტი, ეს არაა სამყარო, ეს უნდა 

გაიაროთ. ასეთია საწყისი წარმოდგენა, რომ მედიტაცია – ეს ტექ- 

ნიკაა. 

კრიშნამურტი მეორე პოლუსზე იმყოფება, იგი ამბობს, რომ 

არ არსებობს არც ტექნიკა, არც მედიტაცია. მედიტაცია – ეს მხო- 

ლოდ ცნობიერებაა არჩევანის გარეშე. სრული სიმართლეა! მაგრამ 

იგი ცდილობს უნივერსიტეტში გაგგზავნოთ მაშინ, როცა საწყისი 

სკოლის კურსი არ გაგივლიათ. ეს საშიშია, რადგანაც იგი: უმაღ- 

ლესზე საუბრობს. თქვენ ამას ვერ გაიგებთ, თქვენს ამჟამინდელ 

საფეხურზე ეს შეუძლებელია, ჭკუიდან გადახვალთ. თუ კრიშნა- 

მურტის დაუჯერებთ, – დაიკარგებით, რადგანაც ინტელექტუ- 

ალურად დაეთანხმებით მას, მაგრამ თქვენი არსებით ვერაფერს 

განიცდით. 

კრიშნამურტის მრავალი მიმდევარი მოდის ჩემთან. ისინი 

ამბობენ, რომ გონებით ესმით: „რა თქმა უნდა, იგი მართალია, 

რომ არ არსებობს არანაირი ტექნიკა და მედიტაცია – ეს გაცნო- 

ბიერება, მაგრამ რა უნდა ვაკეთოთ?" და მე ვეუბნები მათ, რომ 

როდესაც ისინი კითხულობენ, თუ რა უნდა აკეთონ, ეს ნიშნავს, 

რომ მათ ტექნიკა სჭირდებათ. „რა უნდა გააკეთოთ? თქვენ კით- 

ხულობთ, როგორ გააკეთოთ ეს, თქვენ ტექნიკას ითხოვთ. კრიშ- 

ნამურტი ვერ დაგეხმარებათ. ჯობია მაჰარიში მაჰეშ იოგისთან 

წახვიდეთ". მაგრამ ერთნი კრიშნამურტისთან რჩებიან, მეორენი 

– მაჰეშ იოგისთან მიდიან. 

მე არც ერთი ვარ, ან ორივე ვარ, ამიტომაც ერთმანეთში ვუ- 

რევ. ისინი ორივენი ძალიან ცხადები არიან, მათი თვალთახედვა 

მარტივია, მაჰეშ იოგის ან კრიშნამურტის გაგება არ წარმოადგენს 

სირთულეს. თუ ენა გესმით, ადვილად გაუგებთ მათ. ჩემთან პრობ- 

ლემები გაგიჩნდებათ, მე ყოველთვის ვილაპარაკებ დასასრულზე 

და მოგეხმარებით თავიდან დაწყებაში. თქვენ, თავგზააბნეული 

მკითხავთ: „რას გულისხმობთ? თუ მედიტაცია გაცნობიერებაა, 

მაშინ რა საჭიროა მთელი ეს სავარჯიშოები?“ სავარჯიშოები 

აუცილებლად უნდა გაიაროთ. მხოლოდ ამ შემთხვევაში დაგეხ- 

მარებათ მედიტაცია. თქვენ მკითხავთ თუ ტექნიკა ყველაფერია, 

მაშინ ასე ხშირად რატომ გვიმეორებთ ტექნიკა არ გვჭირდებაო? 

იმიტომ გიმეორებთ, რომ თქვენ გრძნობთ: მოგიწევთ მიატოვოთ 

ყველაფერი, რაც ასე ღრმად და ასეთი შრომის ფასად შეისწავ- 

ლეთ. თქვენ მოისურვებთ დასაწყისს ჩაეჭიდოთ. მე კი ამის უფ- 
ლებას არ მოგცემთ. თუ ერთხელ დადექით გზას, ბოლომდე მიგიყ- 
ვანთ, არ მოგეშვებით. აი, სად არის სირთულე, უნდა აიტანოთ და 
შეიმეცნოთ. მე წინააღმდეგობრივი ვიქნები, ასეთი ვარ, პარადოქ- 

სული ვარ, იმიტომ, რომ ვცდილობ ერთბაშად მოგცეთ დასაწყისი 
და დასასრული მოგცეთ, პირველი და ბოლო ნაბიჯი. 

ტილოპა უმაღლესზე საუბრობს. იგი ამბობს: 

ის, ვინც ეჭიდება დჰარმას პრაქტიკას, ვერ პოულობს მის საზღ- 

ვრებს მიღმა მდგარ ჭეშმარიტებას. 

იმისთვის, რომ გაიგოთ რა დგას პრაქტიკის და გონების მიღ- 
მა, პირწმინდად უნდა გადაჭრათ გონების ფესვები და დაჟინებით 
უნდა უჭვრიტოთ ღია, შეუიარაღებელი მზერით. 

ესაა ის, რასაც მე დაკვირვებას ვუწოდებ – შეუიარაღებელი 
თვალებით მზერა. ეს საკმარისია, ფესვები გადაჭრილია. ეს შეუი- 
არაღებელი მზერა ბასრ მახვილს ჰგავს. 

ასე და ამგვარად, ყველა განსხვავებაზე უნდა თქვათ უარი და 
თავისუფალი დარჩეთ. 

თავისუფალი, ბუნებრივი და საკუთარ თავში მიუკერძოებლად 
მომზირალი – ესაა ბოლო სიტყვა. 

მაგრამ არ იჩქაროთ, რადგანაც გონება – ძალიან სათუთი მე- 
ქანიზმია. თუ მოუთმენელი ხართ და ტილოპას მეტისმეტად დიდ 
დოზას იღებთ, ვერ შეძლებთ მის მონელებას. ნუ იჩქარებთ, აიღეთ 
ზუსტად იმდენი, რამდენის მიღებას და მონელებასაც შეძლებთ. 

ახლა სხვადასხვა რამეებზე გესაუბრებით, რადგანაც ძალიან ბევ- 

რნი ხართ. მე სხვადასხვა ასპექტებს განვიხილავ, რადგანაც ბევრ-– 

ნი ხართ, მაგრამ შეისრუტეთ მხოლოდ ის, რაც თქვენთვის სასარ- 

გებლოა, და მოინელეთ. 

რამდენიმე დღის წინ ჩემთან სანიასინი მოვიდა, გულწრფელად 

მაძიებელი ადამიანი, რომელიც შეაცბუნა იმან, რომ იოგას და ტან- 

ტრას შესახებ საუბრისას ტანტრას უმაღლესი სწავლება ვუწოდე, 

ხოლო იოგას – დაბალი; ის კი უკვე ორი წელია ჰათჰა-იოგას ვარ- 

ჯიშობს და თავს მშვენივრად გრძნობს. ვერ გაეგო, რა უნდა ექნა. 

ნუ შეცბუნდებით ასე იოლად. თუ იოგაში გრძნობთ თავს კარგად, 

მიჰყევით თქვენს ბუნებრივ მიდრეკილებებს. ნუ მაიძულებთ გზი- 

დან გადაგახვევინოთ. შესაძლოა ჩემმა სიტყვებმა შეგაცბუნონ, 

მაგრამ, უბრალოდ, მიჰყევით ბუნებრივ მიდრეკილებებს – თავი- 

სუფლად და ბუნებრივად. თუ თავს კარგად გრძნობთ, ესე იგი ეს 

სწორია. რატომ უნდა იღელვოთ, დაბალია იგი თუ მაღალი? დაე, 

იყოს დაბალი. აქ ეგო შემოდის, ეგო ამბობს: „თუ ეს დაბალი საფე- 

ხურია, რატომ უნდა მივყვე მას?" ასეთი მიდგომა არ გამოგადგე- 

ბათ. მიჰყევით იოგას, ეს თქვენთვის კარგია. მაშინაც კი, თუ ეს 

დაბალი საფეხურია, რითია ცუდი? მოვა დრო, როცა დაბალი სა- 

ფეხურის მეშვეობით მაღალს მიაღწევთ. კიბეს ორი ბოლო აქვს: 

ერთი – დაბალი, მეორე – მაღალი, ტანტრა და იოგა – არ არიან 

ურთიერთწინააღმდეგობანი, ისინი ავსებენ ერთმანეთს. იოგა – ეს 

დასაწყისია, საფუძველია, რომლისგანაც უნდა დაიწყოთ. მაგრამ 

ნუ შეჩერდებით მასზე. დგება დრო, როცა საჭიროა იოგას გადა- 

ლახვა და ტანტრაში შესელა, ბოლოს კი საერთოდ ტოვებთ კიბეს 

– როგორც იოგას, ისევე ტანტრას. საკუთარ თავში, ღრმა სიმშ- 

ვიდეში ყოფნისას ყველაფერი გავიწყდება. შემომხედეთ: მე არც 

იოგი ვარ და არც ტანტრისტი. მე არაფერს ვაკეთებ, არც მოქმე- 

დებას და არც უმოქმედობას. მე არც მეთოდს ვეჭიდები და არც 

უმეთოდობას. მე ვისვენებ აქ, ისე, რომ არაფერს ვაკეთებ. კიბე 

ჩემთვის აღარ არსებობს, გზა გაქრა, არ არის არანაირი მოძრა- 

ობა, სრული სიწყნარეა, როცა შინ მიდიხარ, არაფრის კეთება არაა 

საჭირო, ყველაფერი გავიწყდება და ისვენებ. ღმერთი – ეს მარა- 

დიული სიმშვიდეა. 

გახსოვდეთ ეს, რადგანაც ზოგჯერ ტანტრას შესახებ ვისაუბ- 

რებ მათთვის, ვისაც იგი დაეხმარება, ზოგჯერ – იოგას შესახებ – 

აქ ბევრია ისეთი, ვინც მისგან სარგებელს მიიღებს. უბრალოდ, და- 

ფიქრდით თქვენს მიდრეკილებებზე, მიჰყევით საკუთარ შეგრძნე- 

ბებს. მე აქ იმისთვის ვარ, რომ დაგეხმაროთ საკუთარ თავად ყოფ- 

ნაში, და არა იმისთვის, რომ დაგაბნიოთ. მე კი სხვადასხვა რამის 

თქმა მიწევს, რადგანაც სხვადასხვა ადამიანებს უნდა დავეხმარო. 

რა უნდა გააკეთოთ? უბრალოდ, მისმინეთ, და რაც თქვენს გემოვ- 

ნებას შეესაბამება, ის აიღეთ. განიცადეთ, დაე ეს თქვენი სისხლი 

და ხორცი გახდეს, თქვენი – სულის სიღრმემდე, მაგრამ მიჰყევით 

თქვენს მიდრეკილებებს. როდესაც ტანტრაზე ვსაუბრობ, ბო- 

ლომდე ვიხარჯები, რადგანაც ასეთი ვარ საერთოდ, სანახევროდ 

არაფერს ვაკეთებ. როდესაც ტანტრაზე ვსაუბრობ, მთლიანად ვი- 

ძირები მასში – ტანტრას გარდა აღარაფერს აქვს მნიშვნელობა. 

ამან შესაძლოა არასწორი შთაბეჭდილება შეგიქმნათ. მე არაფერს 

ვადარებ. ტანტრა უმაღლესი დამაგვირგვინებელი ყვავილია, თუ 

მას მთლიანობაში შეხედავთ. როდესაც იოგაზეც ვსაუბრობ, იგივე 

ხდება, რადგანაც მე მთლიანი ვარ. ასე რომ, ტანტრა და იოგა აქ 

არაფერ შუაშია. შუაში ჩემი მთლიანობაა, რომელსაც ყველაფერ- 

ში ვხარჯავ. როდესაც ჩემს მთლიანობას შევიტან იოგასა და პა- 

ტანჯალიში, მე ისევ და ისევ ვიტყვი: ეს დასასრულია. 

ამიტომ ნუ შეცბუნდებით. ყოველთვის გახსოვდეთ, რომ ჩემი 

მთლიანობა ჩემი თვისებაა, და თუ ამას კარა,ად დაიმახსოვრებთ, 

ყოველთვის გაგიწევთ დახმარებას. თქვენ არ აღმოჩნდებით ჩიხში 

(თქვენ გაგიმართლებთ), თუნდაც ჩემი პარადოქსულობის წყალო- 

ბით. 

დღეისათვის საკმარისია. 

თავი 9 

საზღვრებს მიღმა 

სიმღერა გრძელდება: 

არ ღირს გაცემა ან მიღება, დარჩით ბუნებრივი, რამეთუ მაჰა- 

მუდრა ყოველგვარი მიღებისა და არ-მიღების მიღმაა. 

რადგანაც ალაია არ წარმოადგენს შობილს, ვერავინ შეძლებს 

მისთვის ხელის შეშლას ან დაბინძურებას. 

რადგანაც ალაია არ-შობილის სფეროში იმყოფება, გარეგნული 

ფორმა დჰარმატას ერწყმის, სიჯიუტეც და სიამაყეც არარსებო- 

ბაში გადადის. 

ორდინარულ გონებას სურს, რომ რაც შეიძლება მეტი აიღოს 

სამყაროსგან, ყველაფრისგან, ყველა მიმართულებისა და განზო- 

მილებისგან. ორდინარული გონება დიდი მოლაესბეა, იგი მათხოვა- 

რია, მათხოვგრობის დაკმაყოფილება კი შეუძლებელია, იგი უსას- 

რულოა. რაც უფრო მეტს იღებთ, მით უფრო მეტად ღვივდება 

სურვილები; რაც უფრო მეტი გაქვთ, მით უფრო მეტი გინდათ. ეს 

აკვიატებაში გადადის. თქვენი არსებობისთვის ეს სრულიად არაა 

საჭირო, მაგრამ თქვენ შეპყრობილი ხართ, უფრო და უფრო უბე- 

დური ხდებით, რადგანაც არაფერი გაკმაყოფილებთ. შეუძლებე- 

ლია დააკმაყოფილოთ გონება, რომელსაც გამუდმებით სწყურია. 

ამ ავადმყოფურ „კიდევ მინდა“-ს დასასრული არა აქვს. ორდინა- 

რული გონება, თუ მეტაფორულად ვიტყვით, ჭამს არა მხოლოდ 

საგნებს, არამედ ადამიანებსაც. ქმარს სურს, რომ ისე სრულად 

ფლობდეს ცოლს, რომ ეს შეჭმას უდრის. სურს, რომ შეჭამოს და 

მოინელოს, რათა იგი მისი ნაწილი გახდეს. ორდინარული გონება 

– კანიბალია. ცოლსაც იგივე სურს: მთლიანად გადაყლაპოს ქმა- 

რი, რომ აღარაფერი დარჩეს. ისინი კლავენ ერთმანეთს. იმავეს 

აკეთებენ მეგობრებიც, იმავეს აკეთებენ მშობლები შვილებთან, 

შვილები კი – მშობლებთან მიმართებაში: ორდინარული გონების 

ყველანაირი ურთიერთობა გარშემომყოფების სრულ შთანთქმაში 

მდგომარეობს. ეს ერთგვარი შეჭმაა. 

არსებობს არაჩვეულებრივი გონება, სრულიად საპირისპირო 

ორდინარული გონებისა. იგი ორდინარული გონების წყალობით 

წარმოიშვა. მას ქადაგებენ რელიგიები. ამბობენ: „გაუზიარეთ, 

მსხვერპლად გაიღეთ". ყველა რელიგია ძირითადად ასწავლის, 
რომ არ უნდა აიღოთ – პირიქით, უნდა გასცეთ. ხდება ქველმოქმე- 
დების ქადაგება არაორდინარული გონების შექმნის მიზნით. 

ორდინარული გონება ყოველთვის იტანჯება იმის გამო, რომ 

“შეუძლებელია „კიდევ მინდას“ წყურვილის დაკმაყოფილება, იგი 

ყოველთვის დათრგუნული და მოქუფრულია. რელიგიები არაორ- 

დინარულ გონებას ღზრდიან – იგი ყოველთვის ბედნიერია, მხი- 

არულია, რადგანაც არაფერს ითხოვს, პირიქით, ყოველთვის გას- 
ცემს, მაგრამ სინამდვილეში, სიღრმეში – ეს იგივე ორდინარული 
გონებაა. ეს გამოცოცხლება არ მომდინარეობს არსების სიღრმი- 
დან, იგი ზედაპირულია. იგი 180 გრადუსით შემობრუნდა და ორ- 
დინარული გონების საპირისპირო გახდა. იგი შირშასანას პოზაში 
დგას, თავზე დგას, მაგრამ იგივე რჩება. ახლა ახალი სურვილი გაჩ- 
ნდა: გასცეს უფრო და უფრო მეტი, და კვლავაც, ამას დასასრული 
არ უჩანს. იგი მხიარული იქნება, მაგრამ ღრმად, მხიარულების 
მიღმა, სევდას აღმოაჩენთ. ამ სევდას ყველა რელიგიურ ადამიანში 
ვხედავთ. ისინი მხიარულები არიან, რადგანაც გასცემენ, მაგრამ 
ასევე სევდიანები არიან, რადგანაც მეტის გაცემა არ შეუძლიათ. 
მხიარულები არიან, რადგანაც უზიარებენ, მაგრამ სევდიანები 
არიან, რადგანაც ეს ცოტაა. არაფერი მათ არ აკმაყოფილებს. 

ამრიგად, არსებობს ორი სახის ტანჯვა: ჩვეულებრივი, ორ- 

დინარული ტანჯვა. ასეთ უბედურებს ყველგან და მრავლად ნა- 

ხავთ, მთელ დედამიწაზე, ისინი უფრო და უფრო მეტს ითხოვენ, 

ამის დაკმაყოფილება კი შეუძლებელია. და არსებობს ტანჯვის 

სხვა სახე, რომელიც სიხარულით ინიღბება. მღვდელმსახურებს, 

ბერებს შორის მონასტრებსა და აშრამებში იპოვით ადამიანებს, 

რომლებიც მუდამ იღიმიან, მაგრამ მათი ღიმილის მიღმა სევდა 

იგრძნობა. თუ მათ ყურადღებით დააკვირდებით, აღმოაჩენთ, რომ 

ისინიც უბედურები არიან, რადგანაც შეუძლებელია უსასრულოდ 

გაცემა. 

ადამიანთა ეს ორი სახე ყველგან გვხვდება. რელიგიური ადა- 

მიანი აღზრდილია ქრისტიანობის, იუდაიზმის, ისლამის, ინდუიზ- 

მის მიერ. ეს უკეთესია, ვიდრე ორდინარული გონება, მაგრამ იგი 

ვერ იქნება უკანასკნელი სიტყვა ცნობიერების სფეროში. კარგია 

რელიგიური მეთოდით ტანჯვა – ჯობია იტანჯო როგორც იმპერა- 

ტორმა, ვიდრე, როგორც გლახაკმა. 

ერთმა ძალიან მდიდარმა ადამიანმა თავის სასიკვდილო სარე- 

ცელთან მიხმო, და მე მასთან გავემგზავრე. ბოლო მომენტში მან 

თვალები გაახილა და თავის ვაჟს დაელაპარაკა... 

მას ხშირად მოუყოლია ჩემთვის, რომ შეშფოთებული იყო მისი 

შვილის გამო, რომელიც მფლანგველი იყო და მატერიალური სიმდიდ- 

რე უყვარდა. მოხუცი კი რელიგიური ადამიანი იყო. 

უკანასკნელი სიტყვები, რომლითაც შვილს მიმართა, ასეთი იყო: 

– მომისმინე, ფული არაა ყველაფერი, ფულით ვერ იყიდი ყველა- 

ფერს, რაც გსურს. არსებობს რაღაცები, რაც ფულზე მაღლა დგას. 

ფული თავისთავად ვერავის გახდის ბედნიერს. 

ვაჟმა მოუსმინა და შეეპასუხა: 

– შესაძლოა შენ მართალი ხარ, მაგრამ ფულის მეშვეეობით ადა- 

მიანს შეუძლია საკუთარი გემოვნებით შეარჩიოს სევდა. 

შეუძლებელია ბედნიერების ყიდვა, მაგრამ შესაძლებელია 

სევდის შერჩევა, უბედურად ყოფნა საკუთარი გემოვნებით. 

ღარიბი ადამიანი უბედურია ისე, რომ ვარიანტები არ აქეს, 

მდიდარს შეუძლია უბედური იყოს თავისი არჩევანით – ესაა ერ- 

თადერთი განსხვავება. იგი ირჩევს თავის ტანჯევას, ამაში მდგო- 

მარეობს თავისუფლება. ღარიბ ადამიანს ტანჯვა ბედისწერად 

აქვს. რელიგიურმა ადამიანმა თავად აირჩია თავისი ტანჯვა, ამი- 

ტომ იგი უფრო მეტად მხიარულია. არარელიგიური ადამიანი კი 

იტანჯება თავისი უბედურებისგან, რადგანაც თავად არ აურჩევია 

იგი. ორივე „კიდევ მეტის“ ერთი და იმავე სამყაროში ცხოვრობს, 

მაგრამ რელიგიური ადამიანი იმპერატორივით ცხოვრობს: სხვებს 

უზიარებს, მოწყალებას გასცემს. 

ბუდიზმმა, ჯაინიზმმა და დაომ გონების მესამე ტიპი შექმნეს, 

რომელიც არც ორდინარულია და არც არაორდინარული. ძნელია, 

რომ მას საერთოდ გონება უწოდო. იმისთვის, რომ სახელი დაარ- 

ქვათ, ჯობია არა-გონება უწოდოთ. ამიტომ ვეცადოთ, გავიგოთ 

კლასიფიკაცია. ორდინარული და არაორდინარული გონება ერ- 

თმანეთის საპირისპიროა, მაგრამ ისინი „კიდევ მეტის"” ერთი და 

იმავე განზომილებაში არსებობენ. არა-გონება – ბუდიზმის, ჯა- 

ინიზმის და დაოსიზმის მიერ შექმნილი იდეაა. რას ნიშნავს არა- 

გონება? ესაა რეალობისადმი მესამე მიდგომა. 

ბუდიზმი და ჯაინიზმი არც ქველმოქმედებას ქადაგებენ და 

არც გულგრილობას. ისინი არ ამბობენ: „გაეცი“, რადგანაც გაცე- 

მა და მიღება ერთი და იგივე წრეა. მიღებისას ვიღაცისგან იღებთ, 

გაცემისას ვიღაცას აძლევთ. ეს ერთი და იგივე წრეა. განზომი- 

ლება არ იცვლება, იცვლება მხოლოდ მიმართულება. ბუდიზმი 

განჯაჭვულობას ქადაგებს და არა მესაკუთრეობას. ძირითადი 

აქცენტი კეთდება არა-ფლობაზე, არა-მესაკუთრეობაზე, და არა- 

გაცემაზე. თქვენ არ უნდა ფლობდეთ, სულ ესაა. საკუთრება საერ- 

თოდ არ უნდა იყოს. არ უნდა ცდილობდეთ ნივთების ან ადამიანე- 

ბის ფლობას: უბრალოდ, წადით ფლობის სამყაროდან. საქმე ის კი 

არაა, მიიღოთ თუ გასცეთ, რადგანაც ერთიც და მეორეც ფლობის 

განზომილებას ეკუთვნის. შეგიძლია გასცე მხოლოდ ის, რაც გე- 

კუთვნის. როგორ შეგიძლია გასცე ის, რაც არ გეკუთვნის? შეგიძ- 

ლიათ გასცეთ მხოლოდ ის, რაც მანამდეა მოპოვებული, სხვაგვა- 

რად როგორ გასცემთ? სამყაროში ისე მოდიხართ, საკუთრება არ 

გაგაჩნიათ და ასევე ხელცარიელი ტოვებთ მას. 

ოშო 

ადამიანს შეუძლია მხოლოდ ამ ორ პოლუსზე იყოს: ან მათ 

მხარეს, ვისაც სწყურია, რომ მეტი და მეტი მიიღოს, გაუმაძღრად 

შთანთქავს და იკვეებება, ან მათ მხარეს, ვინც უფრო და უფრო 

მეტს გასცემს და უფრო და უფრო გამხდარი ხდება. ბუდა ამბობს, 

რომ არაფრის ფლობა არაა საჭირო, არაა საჭირო რომელიმე მხა- 

რის არჩევა. საჭიროა, უბრალოდ, არა-ფლობის მდგომარეობაში 

ყოფნა. 

ეს ადამიანი, მესამე ტიპის ადამიანი, რომელსაც არა-გონების 

ადამიანს ვუწოდებ, არ იქნება ასეთი ბედნიერი და მხიარული, რო- 

გორც არაორდინარული ადამიანი. იგი უფრო ჩუმია, მდუმარეა, 

სავსეა ღრმა კმაყოფილებით, მაგრამ არა მხიარულებით. მის სა- 

ხეზე ღიმილიც კი არაა. ვერც ერთ ქანდაკებას ვერ იპოვით, სადაც 

ბუდა ან მაჰავირა იღიმება. ისინი არ არიან მხიარულები, არ არიან 

ბედნიერები. რა თქმა უნდა არც უბედურები არიან, მაგრამ არც 

ბედნიერები – ისინი ტანჯვისა და ბედნიერების სამყაროდან გა- 

ვიდნენ. უბრალოდ, სიმშვიდის მდგომარეობაში იმყოფებიან, გულ- 

გრილნი არიან ნივთების სამყაროსადმი, საკუთრების გარეშე, გან- 

ზე დგანან – განჯაჭვულები და მიუკერძოებლები. სწორედ ესაა 

ანაშაკტი – მიუკერძოებლობა, განჯაჭვულობა. ასეთი ადამიანის 

გარშემო მკაფიოდ შესამჩნევი სიჩუმეა. 

მაგრამ ტილოპა სამივეს საზღვრებს სცდება, და მისი კლასი- 

ფიცირება რთულია. ორდინარული გონება, რომელიც უფრო და 

უფრო მეტს ითხოვს; არაორდინარული გონება, რომელიც ცდი- 

ლობს, უფრო და უფრო მეტი გასცეს; არა-გონება – განჯაჭვუ- 

ლი, მიუკერძოებელი, არც მიმღები და არც გამცემი; მაგრამ რა 

შეიძლება დაგარქვათ ტილოპას გონებას? ტილოპა მეოთხე ტიპს 

ეკუთვნის. მეოთხე ტიპი უკანასკნელი და ყველაზე მაღალია, მას- 

ზე მაღლა აღარაფერია. ეს „არა-გონებაც" კი არაა, რადგანაც 

„არა-გონების“ ცნებაში გონება ნეგატიურად ფიგურირებს. მნიშვ- 

ნელობა ენიჭება იმას, რომ გულგრილნი იყოთ საგნებისადმი და 

საგნების სამყაროსადმი, მაგრამ საგნებზე ხართ კონცენტრირე- 

ბული. დარჩით განჯაჭვული და გულგრილი! თქვენ არ ფლობთ 

ნივთებს, მაგრამ ყურადღებით უნდა იყოთ, რომ მესაკუთრეობის 

გრძნობა არ გქონდეთ მათ მიმართ, თვალყური უნდა ადევნოთ, 

რომ არაფერი მოგეწებოთ. მიაქციეთ ამას განსაკუთრებული ყუ- 

რადღება. ძირითადი აქცენტი მაინც ნივთებზე კეთდება: იყავით 

განჯაჭვულნი ნივთების სამყაროსგან. 

ტილოპა ასწავლის: გააკეთეთ აქცენტი საკუთარ თავზე, და არა 

ნივთებზე. დაისვენეთ შინაგანად, სამყაროსადმი განჯაჭვულნიც 

კი ნუ იქნებით, რადგანაც განჯაჭვულობა – სამყაროსთან კავში- 

რია, თუნდაც ძალიან სუსტი. ყურადღების ცენტრში თქვენ უნდა 

იყოთ და არა სხვა. აქციეთ თქვენი ცხოვრება ბოლომდე შინაგა- 

ნად. ნუ იღელვებთ სამყაროზე, გულგრილიც კი ნუ იქნებით მის 

მიმართ. ნუ მოითხოვთ მეტს, ნუ ეცდებით მეტის გაცემას, თქვენ 

გულგრილნი ხართ სამყაროსადმი, თითქოს იგი გამქრალიყოს. 

ეგოცენტრული ხართ. შიგნით იმყოფებით, ზიხართ და არაფერს 

აკეთებთ. თქვენი ყურაღღება საწინააღმდეგო მხარეს შემობრუნ- 

და, თითქოს სამყარო საერთოდ გაქრა. არაფერია გასაცემი, არა- 

ფერია მისაღები, არაფერია, რისადმიც გულგრილი იქნებოდით. 

არსებობთ მხოლოდ თქვენ, საკუთარ ცნობიერებაში მცხოვრები, 

და ეს მხოლოდ თქვენი სამყაროა. სხვა არაფერი არსებობს. 

ეს მდგომარეობა გონებისა და არა-გონების საზღვრებს მიღ- 

მაა. ესაა გაგების უმაღლესი მდგომარეობა. მის საზღვრებს მიღმა 

მეტი არაფერია. მინდა გითხრათ, რომ თუ ამ მდგომარეობას ვერ 

მიაღწევთ, ვერასოდეს დაკმაყოფილდებით. რატომ? იმიტომ რომ 

ადამიანი, ჩვეულებრივი ადამიანი უბედურია. იგი უფრო და უფრო 

მეტს ითხოვს და ვერასოდეს კმაყოფილდება, ასე რომ, ტანჯვა გა- 

მუდმებით მასთანაა და დღითი დღე მძიმდება. 

არაორდინარული გონების ადამიანი, რელიგიური მოძლვა- 

რი, მხიარულია, მაგრამ სულის სიღრმეში – სევდიანი. ყველაზე 
დიდი ცხოვრების ხალისიც კი სევდას ფარავს. ისეთი შთაბეჭდი- 

ლება რჩება, რომ არაორდინარული გონების ადამიანი გაღიმებას 

ცდილობს, მაგრამ არ გამოსდის. თითქოს ფოტოგრაფის წინ პო- 

ზირებს, არარსებულ პოზას იღებს. ჩვეულებრივი გონების ადამი- 

ანისგან განსხვავებით, მას გაღიმება მაინც შეუძლია, მაგრამ ღი- 

მილი მხოლოდ გამოკრთის მისი ბაგეებიდან. მაგრამ ასე დიდხანს 

ვერ გაგრძელდება. მალე ყველაფერს ამოწურაგთ, რისი გაცემაც 

შეგიძლიათ, და ცხოვრების ხალისი გაქრება, სახეს ღიმილი შეახ- 

მება. უფრო მეტის გაცემა გსურთ... მაგრამ ამ შემთხვევაში იმავე 

მდგომარეობაში აღმოჩნდებით, რომელშიც ჩვეულებრივი ადამი- 

ანია. 

არაორდინარული გონების ადამიანს ცოტათი მეტი დრო დას- 

ჭირდება, რომ თავი უბედურად იგრძნოს, მაგრამ ტანჯვა მაინც 

მოვა. ის ამალლებული განწყობა, რომელშიც თავი შეგყავთ მე- 

ჩეთებში, ტაძრებსა და მონასტრებში, არ არის ლღრმა, და ვერც 

მუდმივი იქნება. იგი ვერ იქნება ლღრმა, ვერ იქნება მუდმივი, თა- 

ვისი ბუნებით იგი წამიერი და წარმავალია. რატომაა წარმავალი? 

იმიტომ, რომ მოვა დრო, ის კი აუცილებლად მოვა, როცა გაცემა 

შეუძლებელია, რადგანაც უკვე აღარაფერია. აი, რატომ ირჩევს ამ 

ორი ტიპის ადამიანი კომპრომისს. ორდინარული და არაორდინა- 

რული გონება თვისებით ერთნაირები არიან: ისინი კომპრომის- 

ზე მიდიან. ყველგან ხვდებით ამ კომპრომისს. თავიდან ადამიანი 

იღებს ნივთებს, შემდეგ მათ დარიგებას იწყებს. ან ას რუპიას გა- 

მოიმუშავებს და ათს გასცემს, რადგანაც ეს ერთადერთი შესაძლო 

გზაა. თუ მთლიანად გასცემთ 100 რუპიას, აღარაფერი გრჩებათ. 

აგროვებთ და დაგროვებულის ნაწილს არიგებთ. მუსულმანები 

მიიჩნევენ, რომ შემოსავლის მეხუთედი მსხვერპლად უნდა გაიღო: 

გააკეთეთ ქველმოქმედება თქვენი შემოსავლის მეხუთედით. რა- 

ტომ? იმიტომ, რომ ეს კომპრომისია: სხვაგვარად გასაცემი არა- 

ფერი გექნებათ. ამრიგად, თავიდან დაგროვება, შემდეგ გაცემა. 

დააგროვეთ, რომ მსხვერპლად გაილოთ: იყავით მდიდრები, რათა 

ქველმოქმედნი იყოთ. მოახდინეთ ექსპლუატაცია, რათა დაეხმა- 

როთ. ეს აბსურდია! მაგრამ ეს ერთადერთი შესაძლო გზაა: ესაა 

ხიდი ორდინარულობასა და არაორდინარულობას შორის. 

და ორდინარული გონებაც კი ფიქრობს და სჯერა, რომ როცა 

დააგროვებს, ქველმოქმედი იქნება, ადამიანებს დაეხმარება. ასეც 

იქცევა, როცა საკმარისად აქვს: ფულს სწირავს საავადმყოფოს, 

ონკოლოგიის ცენტრს, და ბიბლიოთეკას ან კოლეჯს. ჯერ ექსპ- 

ლუატატორია, შემდეგ კი ქველმოქმედი; თავიდან გძარცვავთ, 

შემდეგ კი გეხმარებათ. მათ შორის, ვინც გძარცვავთ და გეხმარე- 

ბათ, არ არის განსხვავება – ეს ერთი და იგივე ხალხია: იგი მარჯ- 

ვენა ხელით გპარავთ და მარცხენათი გეხმარებათ. ისინი საქმი–- 

ანობის სფეროს ერთ განზომილებას მიეკუთვნებიან. 

„არა-გონების" ადამიანის მესამე ტიპი უკეთეს მდგომარეობა- 

შია, ვიდრე წინა ორი: მას შეუძლია უფრო დიდხანს იყოს მშვიდად, 

მაგრამ ნეტარებაში არაა. იგი არ განიცდის ნეტარებას, იგი არაა 

უბედური, არ იტანჯება, მაგრამ არც ნეტარებას განიცდის. იგი 

არაა უბედური, არ იტანჯება, მაგრამ მისი მდგომარეობა ბუნებით 

ნეგატიურია. იგი ჰგავს ადამიანს, რომელიც ავად არაა, რადგან 

ექიმებმა ვერაფერი ცუდი ვერ უპოვეს, მაგრამ არც ჯანმრთელია, 

იმიტომ რომ სრულფასოვნად არ გრძნობს თავს. იგი არც ავადაა 

და არც ჯანმრთელად – სადღაც შუაშია. არც ბედნიერია, მაგრამ 

არც უბედური, იგი, უბრალოდ, გულგრილია. განჯაჭვულობა ვერ 

მოგცემთ მდუმარებას, მაგრამ მდუმარება არ არის საკმარისი. ის 

კარგია, ის მშვენიერია, მაგრამ თქვენ ვერ დაგაკმაყოფილებთ. 
ადრე თუ გვიან მოგბეზრდებათ. 

აი, რა მოხდება თუ თქვენ მთაში წახვალთ. თქეენ მოგწყინდათ 
ქალაქური ცხოვრება – ბომბეი, ლონდონი, ნიუ-იორკი. მოგწყინ- 

დათ ხმაური, მანქანები, ეს დაუსრულებელი სიგიჟე, ჰოდა, ადე- 

ქით და გაიქეცით ჰიმალაებში. მაგრამ არ გასულა რამდენიმე დღე 

– სამი, ოთხი, ხუთი, უკეთეს შემთხვევაში შვიდი, რომ თქვენ ისევ 

მოგწყინდათ, რადგან გარს მდუმარება გახვევიათ – მთები, დაბ- 

ლობები, ხეები – ყველაფერი მდუმარებაშია ჩაძირული. ჩამიჩუმი 

არ ისმის. ქალაქური ცხოვრება მოგენატრათ: კლუბები, კინო, მე- 
გობრები. 

სიჩუმე, მდუმარება არ აღმოჩნდა საკმარისი, რადგან მდუ- 

მარების ბუნება სიკვდილია და არა სიცოცხლე. იგი კარგია, რო- 

გორც შვებულება, პიკნიკი, კარგია რამდენიმე დღით მოწყდე ზედ- 

მეტად მღელვარე ცხოვრებას და სიჩუმეში იყო. თქვენ დატკბე- 

ბით ამ მდუმარებით, მაგრამ მარადიულად ეს ვერ გაგრძელდება. 

მალე მოგბეზრდებათ, მალე არასაკმარისი იქნება. ეს არ იძლევა 

საკვებს. მდუმარება ტანჯვისგან და ბედნიერებისგან გიცავთ, 

მღელვარებისგან, მაგრამ საკვებს არ გაძლევთ. ეს – უარყოფითი 

მდგომარეობაა. 

მეოთხე მდგომარეობა, რომელზეც საუბრობს ტილოპა, რო- 

მელსაც სახელს ვერ მოვუძებნით, და რომლის შესახებაც საუბარს 

ნაროპას წყალობით (კდილობს, მისი ერთგულების, სიყვარულისა 

და რწმენის წყალობით, – ეს ნეტარების მდგომარეობაა, ეს სიმშ- 

ვიდე და ნეტარებაა, პოზიტიურობაა. ეს არაა უბრალოდ მდუმა- 

რება, იგი არ მოსულა ცხოვრებისადმი გულგრილობისგან, უფრო 

პირიქით – იგი საკუთარი ყოფიერების ღრმა განცდის შედეგად 

მოვიდა. იგი არა იძულებული განდეგილობით, არამედ თავისუფ- 

ლებისა და ბუნებრიობის წყალობით აყვავილდა. ეს განსხვავებები 

ძალიან ნატიფია, მაგრამ თუ ეცდებით მათ გაგებას და ამ განსხ- 

გავებებზე მედიტირებას, მთელი ცხოვრების გზა ნათელი გახდება 

და სვლა გაგიადვილდებათ. 

თქვენ არასოდეს იქნებით დაკმაყოფილებული, მანამ, სანამ 

მეოთხე მდგომარეობას არ მიაღწევთ. მაშინაც კი, თუ რაღაც 

დროის განმავლობაში კმაყოფილების შეგრძნება მოვა, ადრე თუ 

გვიან დაუკმაყოფილებლობა გაგიჩნდებათ. სანამ სატ-ჩიტ-ანანდს 

არ მიაღლწევთ – სრულ ჭეშმარიტებას, სრულ ცნობიერებას, სრულ 

ნეტარებას – თქვენ ჯერ კიდევ არ მისულხართ სახლში, ჯერ კი- 

დევ გზაში ხართ. რა თქმა უნდა, შეგიძლიათ ზოგჯერ გზის პირას 

დაისვენოთ, მაგრამ ნუ აქცევთ ამ ადგილს სახლად. უნდა განაგ- 

რძოთ მოგზაურობა, უნდა ადგეთ და განაგრძოთ სიარული: გო- 

ნების ერთი მდგომარეობიდან მეორეზე გადადიხართ, მეორედან 

– მესამეზე, მესამედან – მიდიხართ მაღლა. 

თუ პირგელ მდგომარეობაში იმყოფებით, როგორც ადამიანთა 

99%, მაშინ იუდაიზმი, ქრისტიანობა, ისლამი დაგეხმარებათ. ისი- 

ნი დაგეხმარებიან ტანჯვების ხაფანგიდან თავის დაღწევაში – ძა- 

ლიან კარგია, მაგრამ ჯერ კიდევ გზაში ხართ. ნუ მოტყუვდებით, 

თითქოს მოხვედით. ამის შემდეგ უნდა გახვიდეთ ამ სიხარულის 

საზღვრებს მიღმა, რომელშიც სევდა იმალება. უნდა გახვიდეთ 

გაცემისა და მიღების საზღვრებს მიღმა, ქველმოქმედების საზლ- 

ვრებს მიღმა. ვინ ხართ თქვენ, რომ გასცეთ? რისი გაცემა შეგიძ- 

ლიათ? ვინ ხართ, რომ სხვებს დაეხმაროთ? საკუთარ თავს ვერ 

დაეხმარეთ და სხვების დახმარებას შეძლებთ? თქვენი საკუთარი 

სანთელი არ ანთია, თქვენ კი სხვების სანთლების დანთებას ცდი- 
ლობთ. თქვენ მათი მხოლოდ ჩაქრობა შეგიძლიათ – თქვენ შიგნით 
უკუნეთია. თქვენ არ შეგიძლიათ დახმარება, თქვენ არ შეგიძლიათ 
გაცემა, თქვენ არაფერი გაქვთ გასაცემი. 

ბუდიზმს, ჯაინიზმს, დაოსიზმს, ლაო-ძის, მაჰავირას და ზიდ- 

ჰარტჰა გაუტამას შეუძლიათ, რომ ამ მდგომარეობიდან გამოსვ- 
ლაში დაგეხმარონ, მაგრამ ტილოპა გვასწავლის: „ნუ დაკმაყო–- 

ფილდებით გულგრილობით, განჯაჭვულობით, მდუმარებითაც 
კი, რადგანაც ჯერ კიდევ გაქვთ კავშირი სამყაროსთან.“ 

ტილოპას შეუძლია დაგეხმაროთ, რომ ამ ყველაფრის საზღვ- 
რებს გასცდეთ. მას შეუძლია, თქვენი არსების დაფარულ ცენტრში 
დაგაბრუნოთ. იგი დაგეხმარებათ ცენტრის მოპოვებაში, საკუთარ 
თავში გამყარებაში, სამყაროსადმი გულგრილობაში, ეს გულგრი- 
ლობაც კი არ არის. ყველაფერი გაქრა, დარჩით მხოლოდ თქვენ, 
თქვენს კრისტალურ სისუფთავეში, თქვენს სრულ უცოდველობა- 
ში, თითქოს სამყარო ჯერ არც ყოფილიყოს წარმოშობილი. 

ცნობიერების მეოთხე მდგომარეობაში თქვენ იმ წერტილამდე 
მიხვედით, სადაც თქვენ არ დაბადებულხართ, სრული ყოფიერე- 

ბის წყარომდე: სამყაროში ისე, რომ პირველი ნაბიჯი არ გადაგიდ- 

გამთ, თქვენ აღწევთ შედეგს, როდესაც უკვე გადადგმულია ბოლო 
ნაბიჯი. 

ძენის მიმდევრები ამას „საკუთარი ჭეშმარიტი სახის პოვნას" 
უწოდებენ. ძენის ოსტატები ეუბნებიან თავიანთ მოსწავლეებს: 

„წადით და მოიპოვეთ ის სახე, რომელიც დაბადებამდე გქონდათ, 

ან სიკვდილის შემდეგ გექნებათ", – ან სამყაროს დასაწყისამდე, ან 

მისი გაქრობის შემდეგ, ასე მოიპოვებთ თქვენს საწყის სისუფთა- 

ვეს. აი, რა არის ბუნებრიობა თავისთავად. 

ახლა კი ეცადეთ, გაიგოთ ტილოპას სიტყვები: 

არ ღირს გაცემა ან მიღება, დარჩით ბუნებრივი, რამეთუ მაჰა- 

მუდრა ყოველგვარი მიღებისა და არ-მიღების მიღმაა. 

არ ღირს არც გაცემა და არც მიღება, რადგანაც როცა გას- 

ცემთ, საკუთარ საზღვრებს სცდებით; იგივე ხდება, როცა იღებთ. 

ერთიც და მეორეც მოცდენაა, ორივეს სხვასთან მიჰყავხართ: 

თქვენი ენერგია გარეთ იღერება. გასცემთ თუ იღებთ – არსები- 

თი არაა, სხვა შემოვიდა თქვენს არსებობაში, თქვენი მზერა სხვა 

რაღაცისკენაა მიმართული, და როდესაც თვალები სხვა რაღაცას 

უმზერენ, საკუთარ თავს კარგავთ. ესა·ჭ ის, რაც ყველას გემარ- 

თებათ: თქვენ არ გახსოვთ საკუთარი თავი, რადგანაც თქვენი 

თვალები სხვა რამეზეა მიყინული. რასაც აკეთებთ, ყველაფერს 

სხვისთვის აკეთებთ. როგორც არ უნდა იყოთ, სხვისთვის არსე- 

ბობთ. სამყაროსგანაც რომ გაიქცეთ, თქვენი გონება განაგრძობს 

ფიქრს: „რას იფიქრებს ჩემზე ხალხი?“ ჰიმალაებშიც რომ გაიქ- 

ცეთ, იჯდებით იქ და იფიქრებთ: „ალბათ ყველა ფიქრობს, რომ 

განდეგილად წამოვედი და დიდი წმინდანი გავხდი. ჩემზე ალბათ 

გაზეთებში წერენ”. თქვენ საკუთარი სახე არ გაგაჩნიათ, მხოლოდ 

სხვების წარმოდგენა გაქვთ თქვენ შესახებ. ვიღაცამ თქვა, რომ 

მშვენიერი ხართ, და თქვენც ფიქრობთ, რომ მშვენიერი ხართ. ვი- 

ღაცამ თქვა, რომ საზიზღარი ხართ, და თავს ნაწყენად გრძნობთ, 

ჭრილობა მოგაყენათ იმან, რომ „საზიზღარი“ გიწოდეს, და „სა- 

ზიზღარი“ ხდებით. თქვენ, უბრალოდ, სხვა ადამიანთა შეხედულე- 

ბების ნაკრები ხართ, არ იცით, ვინ ხართ, მხოლოდ ის იცით, რას 

ფიქრობენ თქვენზე სხვები. და ეს უცნაურია, რადგანაც ეს სხვები, 

რომლებიც გაფასებენ, თავადაც არ იცნობენ საკუთარ თავს – ისი- 

ნი თავს მხოლოდ თქვენი მეშვეობით იცნობენ. მშვენიერი თამა- 

შია: მე თქვენი მეშვეობით ვიცნობ საკუთარ თაგვს, თქვენ კი – ჩემი 

მეშვეობით, და არც მე და არც თქვენ არ ვიცით, ვინ ვართ სინამდ- 

ვილეში. სხვა ადამიანები მეტისმეტად მნიშვნელოვანნი გახდნენ, 

და მთელი თქვენი ენერგია სხვებით გახდა შეპყრობილი. თქვენ 

ყოველთვის სხვებზე ფიქრობთ, ან იღებთ მათგან რაიმეს, ან აძ- 

ლევთ, 
ტილოპა ამბობს, რომ არც მიღებაა საჭირო და არც გაცემა. 

რას გულისხმობს? ნუთუ იმას, რომ გაზიარება არაა საჭირო? არა. 
თუ ასე გესმით, ცდებით. იგი ამბობს, რომ არ უნდა იდარდოთ იმა- 
ზე, რომ გასცეთ ან მიიღოთ; თუ შეგიძლიათ ბუნებრივად გაცემა 
– მშვენიერია, მაგრამ ამ შემთხვევაში გონებაში არაფერი რჩება, 
არ გროვდება აზრები იმის შესახებ, რომ გაეცით რალაც. ამაშია 
განსხვავება გაცემასა და გაზიარებას შორის. 

გამცემმა იცის, რომ მან გასცა, და სურს, რომ აღიაროთ ეს, 
ქვითარი მისცეთ – „დიახ, მე ეს შენ მომეცი". თქვენ მისი მად- 
ლიერი უნდა იყოთ, მოვალედ იგრძნოთ თავი იმისთვის, რაც მან 
მოგცათ. ეს არაა საჩუქარი; ეს შეთანხმებაა. სინამდვილეში მას 
სურს, რომ სანაცვლოდ რაღაც მისცეთ. მაშინაც კი, თუ ეს მხო- 
ლოდ თქვენი მადლიერება იქნება, კარგია, მაგრამ რაღაც უნდა მი-– 
იღოს; ეს – შეთანხმებაა. იგი გაძლევთ, რათა მიიღოს. ტილოპა არ 
ამბობს: „არ გაუზიაროთ"“. იგი ამბობს: „ნუ იღელვებთ გაცემაზე ან 
მიღებაზე". თუ გაქვთ, და ბუნებრივად გამოდის ისე, რომ გაცემა 
გსურთ, გაეცით. მაგრამ ეს საჩუქარი უნდა იყოს. სწორედ ეს არის 
სხვაობა გაცემასა და გაზიარებას შორის. 

ძღვენი არაა შეთანხმება;··თქვენ არაფერს ელით, სრულიად 
არაფერს; აღიარებასაც კი, მადლიერების ჟესტსაც კი, – არა, 
თქვენ არაფერს ელით. თუ ამას არ შეამჩნევთ, ამით ვერ აწყენი- 
ნებთ იმ ადამიანს, რომელმაც რაღაც გაჩუქათ. სინამდვილეში, თუ 
შეამჩნევთ ამ ძღვენს, ცოტა არ იყოს, შეცბუნებული იქნება ამით, 
რადგანაც არ ელოდა ამას. პირიქით, იგი მადლიერებას გრძნობდა 
თქვენ მიმართ, რადგანაც თქვენ მიიღეთ მისი ძღვენი. შეგეძლოთ 
უარი გეთქვათ მასზე; ასეთი შესაძლებლობაც იყო. შეგეძლოთ 

გეთქვათ – „არა“, მაგრამ რა თავაზიანობაა თქვენი მხრიდან, რომ 

ეს არ გააკეთეთ. თქვენ მიიღეთ საჩუქარი – ეს საკმარისია. იგი 

თქვენი მადლიერია. ადამიანი, რომელიც საჩუქარს გთავაზობთ, 

ყოველთვის მადლიერებას გრძნობს იმისთვის, რომ მიიღეთ იგი. 

შეგეძლოთ უარი გეთქვათ. ეს საკმარისია. 

ტილოპა არ ამბობს: „არ მისცე“, არ ამბობს: „არ აიღო“, რადგა- 

ნაც შეუძლებელია ცხოვრება გაცემის და მიღების გარეშე. ტილო- 

პასაც კი უნდა ესუნთქა, ტილოპასაც კი უნდა ეთხოვა მოწყალება, 

ტილოპასაც კი უნდა ევლო მდინარესთან, რათა წყურვილი მოეკ- 

ლა. ტილოპას სწყურია – მას წყალი სჭირდება; ტილოპას შია – მას 

საჭმელი სჭირდება; ტილოპას უჭირს ჩაკეტილ ოთახში სუნთქვა 

– იგი გარეთ გადის და ღრმად სუნთქავს. იგი ყოველ წამს იღებს 

რაღაცას სიცოცხლისთვის – შეუძლებელია არსებობა მიღების გა- 

რეშე. ადამიანები ცდილობდნენ, მაგრამ ისინი არაბუნებრივი ადა- 

მიანები არიან, ყველაზე დიდი ეგოისტები არიან. 

ეგოისტები ყოველთვის ცდილობენ, დამოუკიდებელნი იყვნენ, 
ყოველთვის ცდილობენ, ისე იცხოვრონ, თითქოს არაფერი სჭირ- 

დებათ, არავინ და არაფერი. ეს სიბრიყვეა, აბსურდია! ტილოპა 

ვერ მოიქცევა ასე, იგი ძალიან ბუნებრივი ადამიანია: შეუძლებე- 

ლია უფრო ბუნებრივი ადამიანის პოვნა, ვიდრე ტილოპაა. და თუ 

თქვენ გესმით ბუნება, მაშინ გაკვირვებული დარჩებით, როცა ძა- 

ლიან ღრმა ფუნდამენტურ ფაქტს აღმოაჩენთ: არავინაა დამოკი- 

დებული, არავინაა დამოუკიდებელი – ყველანი ურთიერთდამოკი- 

დებულნი არიან. არავის შეუძლია ამტკიცოს: „მე დამოუკიდებელი 

ვარ". ეს სისულელეა! ერთი წამითაც კი წარმოუდგენელია დამო- 

უკიდებელი არსებობა. ამავე დროს არავინაა სრულიად დამოკი- 

დებულიც. 
ეს ორი პოლუსი არ არსებობს. დამოკიდებულია ის, ვინც და- 

მოუკიდებელი ჩანს და პირიქით. სიცოცხლე – ეს ურთიერთდამო- 

კიდებულებაა, ეს ურთიერთგაცვლაა. იმპერატორიც კი დამოკი- 

დებულია თავის მსახურებზე, და მსახურებიც კი არ არიან დამო- 

კიდებულნი იმპერატორზე: მათ სხვა თუ არაფერი, თავის მოკვლა 

მაინც შეუძლიათ – ისეთ დიდ დამოუკიდებლობას ფლობენ. 

აბსოლუტები არ არსებობენ. ცხოვრება შედარებითია. რა თქმა 

უნდა, ტილოპამ იცის ეს, იგი ბუნებრივ გზას გთავაზობთ. როგორ 

შეიძლება მან ეს არ იცოდეს? მან იცის, რომ ცხოვრება – ესაა „გა– 

ცემა და მიღება". თქვენ გასცემთ, მაგრამ არ უნდა ღლელავდეთ 

ამაზე, უბრალოდ, საშუალება უნდა მისცეთ ამას, რომ მოხდეს. 

საშუალება მისცე, მოხდეს – ეს სრულიად სხვაა, მაშინ უკვე აღარ 
ითხოვთ იმაზე მეტს, ვიდრე მიღება შეგიძლიათ, არ გჭირდებათ 

უფრო მეტის გაცემა, ვიდრე შეგიძლიათ, უბრალოდ, გასცემთ 
იმას, რაც ბუნებრივად შეგიძლიათ გასცეთ, უბრალოდ, იღებთ 
იმას, რაც ბუნებრივად შეგიძლიათ მიიღოთ. თავს ვალდებულად 
არ გრძნობთ ვინმეს მიმართ, და არც სხვებს აძლევთ საშუალე- 
ბას, რომ ვალდებულად იგრძნონ თავი თქვენ მიმართ. უბრალოდ, 

იცით, რომ სიცოცხლე – ურთიერთდამოკიდებულებაა. ჩვენ ერ- 
თად ვარსებობთ, ყოველი წარმოადგენს ერთმანეთის ელემენტს. 
ცნობიერება – უკიდეგანო ოკეანეა და არავინაა კუნძული. არ არ– 
სებობს არანაირი საზღვარი. ყოველგვარი საზღვარი ილუზიაა. ეს 
იცის ტილოპამ, მაშ რატომ ამბობს: 

არ ღირს გაცემა ან მიღება, დარჩით ბუნებრივი... 
თქვენ როგორც კი გაიფიქრეთ, რომ ვიღაცისგან რაღაცა 

აიღეთ, იმწამსვე არაბუნებრივი ხდებით. მიღება არ არის ცუდი, 
მაგრამ ფიქრი – არაბუნებრივია. გაცემა მშვენიერია, მაგრამ რო- 
გორც კი გაიფიქრებთ გაცემას, ეს უკვე საძაგლობაა. თქვენ კვლავ 
არაბუნებრივი ხდებით. თქვენ გასცემთ იმიტომ, რომ არ შეგიძ- 
ლიათ არ გასცეთ. უნდა გასცეთ. თქვენ იღებთ იმიტომ, რომ არ 
შეგიძლიათ არ მიიღოთ. თქვენ ხომ მთელის ნაწილი ხართ. თქვენ 
არც აგროვებთ და არც უარყოფთ ე. ი. ბუნებრივი რჩებით. 

ეს ნივთები მთელი ცხოვრება თქვენთანაა და სიამოვნებას გა–- 
ნიჭებთ. ბევრი გაქვთ და სხვასაც უზიარებთ იმიტომ, რომ „მეტი“ 
ყოველთვის ტვირთია. ბალანსს რაკი იცავთ, ბუნებრივი რჩებით. 

არაფერს ეჭიდებით და არც არაფერზე ამბობთ უარს. არ არსე- 

ბობს საკუთრებრივი ინტერესი, ასევე – არასაკუთრებრივი. შე- 

ხედეთ ცხოველებს ან ფრინველებს: არც არაფერს იღებენ, არც 

არაფერს გასცემენ. ყოველი მათგანი მთელის კმაყოფილია. ფრინ- 

ველები, ცხოველები, ხეები – ბუნებრივად არსებობენ, ადამიანი 

კი – ერთადერთი არაბუნებრივი ცხოველია, აი, რატომაა აუცი- 

ლებელი რელიგია. ცხოველებს არანაირი რელიგია არ სჭირდება; 

ფრინველებს არანაირი რელიგია არ სჭირდება, რადგანაც ისინი 

ბუნებრივები არიან. მხოლოდ ადამიანს სჭირდება რელიგია, ამი- 

ტომ დაიმახსოვრეთ: როცა საზოგადოება უფრო და უფრო მეტად 

არაბუნებრივი, ტექნოლოგიური ხდება, მაშინ ჩნდება რელიგიის 

დიდი საჭიროება. 

ადამიანები მოდიან და მეკითხებიან, რატომაა ამჟამად ამე- 

რიკაში რელიგიების ასეთი ძიება, ასეთი არეულობა ძიებაშიო. 

იმიტომ, რომ ამერიკა დღეს ყველაზე არაბუნებრივი ქვეყანაა – 

ყველაზე ტექნოლოგიური, ტექნიკური. ტექნოკრატია არსებობა- 

ში შემოვიდა და ყველაფერი არაბუნებრივი გახდა. მთელი თქვენი 

შინაგანი ყოფიერება ტექნოლოგიებისგან, ტექნიკისგან განთავი- 

სუფლებას მოითხოვს. თქვენს შინაგან არსს სურს, რომ ბუნებ- 

რივი იყოს, მაგრამ მთელი თქვენი საზოგადოება არაბუნებრივი 

გახდა, რაც უფრო კულტურული და ცივილურია საზოგადოება, 
მით უფრო არაბუნებრივია იგი. როცა საზოგადოება მეტისმე- 

ტად კულტურული ხდება, მაშინ რელიგია აწონასწორებს მას. ეს 

ნატიფი წონასწორობაა. ბუნებრივ საზოგადოებას არ სჭირდება 

იგი. 

ლაო-ძი ამბობს: „მსმენია, რომ იყო დრო, როცა ხალხი ბუნებ- 

რივი იყო, და არ არსებობდა არანაირი რელიგია. მაშინ ადამიანები 

არ ფიქრობდნენ სამოთხეზე ან ჯოჯოხეთზე. როცა ადამიანები 

ბუნებრივები იყვნენ, ისინი არ ფიქრობდნენ მორალურ კანონებ- 

ზე. როცა ადამიანები ბუნებრივები იყვნენ, არ იყო არც კოდექსე- 

ბი, არც კანონები". ლაო-ძი ამბობს, რომ კანონის გამო ადამიანები 

დამნაშავენი გახდნენ, მორალის გამო – ამორალურნი, და მეტის- 

მეტად დიდი კულტურის გამო... და ჩინეთი იცნობდა მეტისმეტად 

დიდ კულტურას, სხვა არც ერთი ქვეყანა არ იცნობდა ასეთ მაღალ 

კულტურას. კონფუციმ სრულყოფილი მეცნიერება შექმნა ადამი- 

ანის გაკულტურების შესახებ: 3300 წესი. მაშინ უეცრად გაჩნდა 

ლაო-ძი – წონასწორობისთვის, რადგანაც ეს კონფუცი მთელ სა- 

ზოგადოებას მოკლავდა – 3300 წესი! ეს მეტისმეტად ბევრია. თუ 

ადამიანი ასეთი კულტურული გახდება, იგი, უბრალოდ, გაქრება, 

იგი აღარ იქნება ადამიანი! ლაო-ძი იჭრება და ნაცარტუტად აქ- 

ცევს ყველა ამ კანონს, და ერთადერთი, რასაც ამბობს: „არანაირი 

წესი – ეს არის ოქროს წესი“. ეს – წონასწორობაა. ლაო-ძი – რელი- 

გიაა, კონფუცი – კულტურა. 
რელიგია აუცილებელია, როგორც წამალი. იგი სამკურნალო 

საშუალებაა. თუ ავად ხართ, წამალი გჭირდებათ, მძიმედ თუ ხართ 

ავად – მეტი წამალი გჭირდებათ. საზოგადოება ავად ხდება, როცა 

ბუნებრიობა დაკარგულია. ადამიანი ავად ხდება, როცა ბუნებრი- 

ობა დავიწყებულია. მაგრამ ტილოპა ბუნებრიობის და თავისუფ- 

ლების ალფა და ომეგაა. 

ყოველთვის გახსოვდეთ თავისუფლების და ბუნებრიობის შე- 

სახებ, რადგანაც ბუნებრივად გახდომის დაჟინებული ძალისხმევა 

არაბუნებრიობამდე მიგიყვანთ. აი, საიდან ჩნდება მთელი უცნა- 

ურობები. ბევრ უცნაურ ადამიანს შევხვედრივარ, რომლებმაც რა- 

ღაც სრულიად არაბუნებრივი შექმნეს ბუნებრივი სწავლებისგან. 

მაგალითად, კარგია ნატურალური პროდუქტების ჭამა, რა თქმა 

უნდა, მართლაც კარგია, მაგრამ თუ თქვენ ყოველ წამს ნატურა- 

ლურ პროდუქტებზე იფიქრებთ, გაიტანჯებით. 

მე ვიცნობ ადამიანებს, რომლებსაც სჯერათ ბუნებრივი თე- 
რაპიის – ნატუროთერაპიის. ეს ბუნებრივი მკურნალობის იმდე- 

ნად უცნაური მეთოდია, რომ ძნელია დაიჯერო. ნუთუ შესაძლე- 

ბელია ასეთი რამ. ხდება! თუ რაღაც გონების ტვირთი ხდება, ის 

უკვე აღარაა ბუნებრივი. მუდამ გახსოვდეთ სიტყვა „თავისუფა- 

ლი“, წინააღმდეგ შემთხვევაში მანიაკები გახდებით, რომლებიც 

ისე ძლიერ იძაბებიან, რომ ბუნებრივიც კი არაბუნებრივად იქ- 

ცევჭა. 
თავისუფალი და ბუნებრივი ტილოპაა, და სწორედ აქეთკენაა 

მიმართული მთელი მისი სწავლება. მას არ შეუძლია მიგითითოთ, 

ის არ აიღოთ, ეს არ გასცეთ... მაგრამ სწორედ ამას აკეთებს, ეს კი 

ნიშნავს, რომ სხვა რამეს გულისხმობს. 

არ ღირს გაცემა ან მიღება, დარჩით ბუნებრივი... 

აზრი დაფარულია: დარჩით ბუნებრივი. თუ გაცემა მოგიწევთ 

– მშვენიერია. თუ საჩუქარს მიიღებთ – ესეც ბუნებრივია. მაგრამ 

არაფერი გააკეთოთ საგანგებოდ. და ნურც იღელვებთ. 

.„.რამეთუ მაპამუდრა ყოველგვარი მიღებისა და არ-მიღების 

მიღმაა. 

ლაო-ძი მიღებას ასწავლის. ტილოპა ასწავლის რაღაცას, რაც 

უარყოფისა და მიღების ცნებებს მიღმაა. ტილოპა – ერთ-ერთი 

უდიდესი ოსტატია. 

რაღაცაზე უარს ამბობთ და არაბუნებრივი ხდებით. ეს გასაგე- 

ბია. ბრაზობთ, მაგრამ განაგდებთ ბრაზს, მიჰყვებით რა მორალურ 

პრინციპებს, და იმიტომ, რომ მას კონფლიქტები მოაქვს, ძალადო- 

ბა მოაქვს. და აგრესიით ცხოვრება იოლი არაა, იგი ყოვლისშთანმ- 

თქმელია. აგრესია შფოთვას წარმოშობს, ამიტომ ჩნდებიან მორა- 

ლის მასწავლებლები, რომლებიც მზად არიან დაგეხმარონ. ისინი 

ამბობენ: „შეიკავე აგრესია, განაგდე იგი, არ გაბრაზდე, უარი თქვი 

მასზე!“ და თქვენ უარს ამბობთ. 

მაგრამ უარის თქმით თქვენ არაბუნებრივი ხდებით. რაც გა- 

გაჩნიათ, ყველაფერი ბუნებისგან მიიღეთ. ვინ ხართ, რომ უარყოთ 

ეს? გონების ნაწილი გონების სხვა ნაწილის ბატონის როლს თამა- 

შობს, მაგრამ ორივე ხომ ერთი და იმავეს ნაწილია. შეუძლებელია 

რაიმეს გადაგდება. შეგიძლიათ განაგრძოთ თამაში: გონების ის 

ნაწილი, რომელიც რისხვას წარმოადგენს, საერთოდ არ ღელავს 

იმაზე, რომ სხვა ნაწილს მისი დათრგუნვა სურს. და შემდეგ რისხ- 

ვა მაინც ამოხეთქავს შესაფერის დროს. თქვენ განაგრძობთ მას- 

თან ბრძოლას, საკუთარი თავის გამოფიტვას, მაგრამ შეუძლებე- 

ლია რაიმეს გადაგდება, სწორედ ამიტომაც ხართ საკუთარ თავ- 

თან მუდმივ კონფლიქტში. 
როცა რამეზე უარს ამბობთ, არაბუნებრივი ხდებით. ნუ უარ- 

ყოფთ! არის ერთი ნატიფი, დელიკატური ნიუანსი. ტილოპა ამ- 

ბობს, რომ მიღებაც კი შესაძლოა მოიცავდეს მიუღებლობას. 

თქვენ ამბობთ: „დიახ, მე თანახმა ვარ“, მაგრამ სულის სიღრმეში 

უარყოფთ. სხვაგვარად რა საჭიროა ეს სიტყვები: „მე ვიღებ“? არ- 

სებობს მათში აუცილებლობა? მიღებას მხოლოდ მაშინ აქვს აზრი, 

როცა არსებობს უარყოფის შესაძლებლობა. 

ადამიანები მოდიან ჩემთან და მეუბნებიან: „დიახ, ჩვენ გეთანხ- 

მებით“. მე ვხედავ მათ სახეებს – ისინი წარმოთქვამენ ამ სიტყვებს 

ისე, რომ არც ეჭვობენ, რომ უარმყვეს. ისინი აიძულებენ თავიანთ 

გონებას, რომ მიმიღონ, მაგრამ გონების რაღაც ნაწილი უარყოფს 
ამას. მათ „კი”-შიც კი „არა“ დევს. „კი” – ეს მხოლოდ დეკორაციაა. 
მე ვხედავ მათ „არა“-ს, ცოცხალს და ვიბრირებადს, ისინი კი ამტ- 
კიცებენ: „ჩვენ ვიღებთ“. მათ უკვე უარყვეს. 

თუ პოტენციალში არ არის უარყოფა, როგორ შეიძლება და- 
თანხმება: „მე ვიღებ?? როგორ შეიძლება თქვა „მე ვნებდები" 
ბრძოლის გარეშე? თუკი ხედავთ ამ განსაკუთრებულობას, ის მი- 
ღება ხდება, რომელიც უარყოფის და მიღების მიღმაა, ეს სრული 
დანებებაა, რომელიც როგორც ბრძოლის, ასევე კაპიტულაციის 
საზღვრებს მიღმა გადის. 

..რამეთუ მაჰამუდრა ყოველგვარი მიღებისა და არ-მილების 
მიღმაა. 

როდესაც ბუნებრივი ხართ, არც უარყოფთ და არც ღებუ- 
ლობთ, არც ომობთ და არც კაპიტულაციას აცხადებთ, არც „კი“-ს 
ამბობთ და არც „არა"-ს, საშუალებას აძლევთ ყველაფერს, რომ 

თავისთავად მოხდეს. თქვენ არ გაქვთ საკუთარი არჩევანი. რაც 

არ უნდა მოხდეს, ამჩნევთ: აი, რაღაც მოხდა. არ ცდილობთ, რომ 

რაღაც შეცვალოთ ან კორექტირება მოახდინოთ. არ ხართ დაინ- 

ტერესებული საკუთარ სრულყოფაში და რჩებით ისეთი, როგო- 

რიც ხართ. ეს ძალიან, ძალიან მძიმეა გონებისთვის, რამეთუ გო- 

ნება დიდი სრულმყოფელია. 

გონება ირწმუნება: „შენ შეგიძლია მეტს მიაღწიო, დიადი გახ- 

დე, სუფთა ოქრო გახდე. განვითარდი, შეიცვალე, მოახდინე სა- 

კუთარი თავის ტრანსფორმაცია!“ გონება ამას კვლავ და კვლავ 

ამბობს: „შესაძლებელია მეტი, და კიდევ უფრო მეტი – გააკეთე 

ეს!“ შემდეგ დგება უარის დრო. უარყოფთ თქვენს რაღაც ნაწილს, 

ღელავთ, რადგან თქვენი მთლიანობის ნაწილს უარყოფთ. შეუძ- 

ლებელია მისი უბრალოდ გადაგდება. შესაძლებელია სხეულის ნა- 

წილის მოჭრა, მაგრამ შეუძლებელია არსების შემცირება, რადგა- 

ნაც იგი მთლიანობად რჩება. როგორ შეიძლება არსებიდან რაიმეს 

მოჭრა? არ არსებობს ისეთი ხმალი, რომელიც ამას იზამდა. 
თუ თქვენი თვალები თქვენ წინააღმდეგაა, შეგიძლიათ მოის- 

როლოთისინი, თუ ხელები დანაშაულს სჩადიან, შეგიძლიათ მოიკ- 

ვეთოთ ისინი, თუ ფეხებს ცოდვისკენ მიჰყავხართ, შეგიძლიათ 

მოიკვეთოთ ისინი – რადგანაც სხეული თქვენი არაა, იგი უკვე 

განცალკევებულია, შეგიძლიათ დაანაწევროთ იგი. მაგრამ რო- 

გორ დაანაწევრებთ ცნობიერებას, თქვენს ღრმა არსს? იგი არაა 

ნივთიერი, არ შეგიძლიათ მისი მოკვეთა. იგი სიცარიელეს ჰგავს. 

როგორ დაანაწევრებთ სიცარიელეს? ხმალი გაივლის მასში, მაგ- 

რამ იგი დაუნაწევრებელი დარჩება. თუ მეტისმეტი მოგივათ, ხმა- 

ლი დაიმტვრევა, მაგრამ სიცარიელე უვნებელი დარჩება; თქვენ 

გერ დაჭრით მას. თქვენი ღრმა არსი ამ თვალსაზრისით სიცარი- 

ელეს ჰგავს. იგი „არა-მეა“, იგი არა-ნივთიერია. იგი არის, მაგრამ 

ამას არ აქვს მნიშვნელობა. მნიშვნელოვანია, რომ თქვენ არ შეგიძ- 

ლიათ მისი დაყოფა – ეს შეუძლებელია. 

ნუ უარყოფთ. თუმცა გონება ამბობს: „კარგი, ჩვენ ვღებუ- 

ლობთ“. გონება არასოდეს გტოვებთ მარტოობაში, ჩრდილივით 

მუდამ თან გდევთ. სადაც არ უნდა იყოთ, გონება ამბობს: „კარ- 

გი, მე შენთან მხოლოდ იმიტომ ვარ, რომ დაგეხმარო, მე დამხმა- 

რე ვარ. ყოველ ჯერზე, როცა გჭირდება, დაგეხმარები. ნუ იტყვი 

უარს! რა თქმა უნდა, ეს სწორია! ტილოპა მართალია, მიიღე!” და 

თუ დაუჯერებთ, იგივე ხაფანგში აღმოჩნდებით. უარყოფა და მი- 

ღება – ერთი მედლის ორი მხარეა. 

ტილოპა ამბობს: 

„.რამეთუ მაჰამუდრა ყოველგვარი მიღებისა და არ-მიღების 

მიღმაა. 

ნურაფერს მიიღებთ და უარყოფთ. რეალურად არაფერი არ- 
სებობს. თქვენ არ გთხოვენ რაიმეს კეთებას. თქვენ გთხოვენ თა- 

ვისუფლად და ბუნებრივად ყოფნას, საკუთარ თავად დარჩენას, 
გთხოვენ, რომ მისცეთ ნება, ყველაფერს – თავისთავად მოხდეს. 
სამყარო განაგრძობს თქვენ გარეშე ცხოვრებას: მდინარეები 
ზღვისკენ მიცურავენ, ვარსკვლავები მოძრაობენ, დილით მზე ამო- 
დის, სეზონები ერთმანეთს ცვლის, ხეები იზრდება, ყვავილობს და 
ქრება, და ეს ყველაფერი თქვენ გარეშე ხდება – ნუთუ თქვენ არ 
შეგიძლიათ იყოთ თავისუფალი და ბუნებრივი, იმოძრაოთ მთელ- 
თან ერთად? აი, რა არის ჩემთვის სანიასა. 

ადამიანები მოდიან ჩემთან და ·მთხოეენ: .·მოგვეცი განსაზღვ- 
რული ტექნიკა. შენ სანიასას გვასწავლი და არასოდეს საუბრობ 
ტექნიკებზე. ჩვენგან რას ელოდები?“ 

მე არაფერს ველოდები. მე მინდა, რომ თავისუფლები და ბუ- 
ნებრივები იყოთ. იყავით ის, რაც ხართ, დაე მოვლენები თავისთა- 
ვად მოხდეს, რაც არ უნდა მოხდეს – რაც არ უნდა მოხდეს, უპი- 
რობოდ: კარგი თუ ცუდი, ბედნიერება თუ უბედურება, სიცოცხლე 
თუ სიკვდილი. რაც არ უნდა მოხდეს, დაე მოხდეს. მხოლოდ არ 
შეხვიდეთ ამ მდგომარეობაში. მოდუნდით! არსებობა ვითარდება, 
რატომ ზრუნავთ საკუთარ თავზე? არაა საჭირო რაიმეს გაუმჯო- 
ბესება. არაა რაიმეს შეცვლის აუცილებლობა. თქვენ რჩებით თა- 

ვისუფალი და ბუნებრივი, და გაუმჯობესება ყოფიერების ნებით 

ხდება, ცვლილებები გრძელდება. თქვენ ბოლომდე შეიცვლებით, 

– მაგრამ არა საკუთარი თავის წყალობით. 

როცა საკუთარი თავის შეცვლას ცდილობთ, ეს იგივეა, რაც 

ფეხსაცმლის ზონარებით საკუთარი თავის აწევა. სიბრიყვეა! 

ნუ ეცდებით ამას. ეს იგივეა, როცა ძაღლი საკუთარ კუდს დას- 

დევს. ზამთრის დილას, როცა მზე ამოდის, ძაღლები სწორედ 

ასე აკეთებენ. წყნარად სხედან, ტკბებიან, და უცებ უკან კუდს 

ხედავენ – იგი მომნუსხველად გამოიყურება. და როგორ შეიძიძ- 

ლება იცოდნენ საწყალმა ძაღლებმა, რომ კუდი მათ ეკუთვნით? 

თქვენც იმავე სიტუაციაში ხართ. იგივე ნავში ზიხართ. ცდუნება 

მეტისმეტად დიდი ხდება, კუდი გემრიელად გამოიყურება, მისი 

შეჭმა შესაძლებელია! ძაღლი ამის გაკეთებას ცდილობს. თავი- 

დან ნელა და ჩუმად, რომ არ დააფრთხოს იგი. მაგრამ რაც არ 

უნდა ქნას, კუდი უფრო შორს და შორს გადაადგილდება. შემდეგ 

იწყება მღელვარე საქმიანობა, ძაღლლი აღშფოთებულია: „რა დიდი 

წარმოდგენა აქვს ამ კუდს საკუთარ თაგზე?“ კუდის დაჭერა – ეს 

უკვე გამოწვევაა! ახლა იგი დახტის, მაგრამ რაც უფრო მეტად 

დახტის ძაღლი, მით უფრო მეტად დახტის კუდიც. ძაღლი ლამის 

ჭკუიდან შეიშალოს. 

აი, რას აკეთებენ სულიერების მაძიებლები: ზამთრის დილას 

თავიანთ კუდებს დასდევენ. როცა ყველაფერი კარგადაა, პრობ- 

ლემები კუდთან დაკავშირებით ზედმეტია. შეეშვით მას, იყავით 

თავისუფალი და ბუნებრივი. ვის შეუძლია საკუთარი კუდის და- 

ჭერა? თუ ახტებით, კუდიც თქვენთან ერთად ახტება და იმედ- 

გაცრუებას იგრძნობთ. ამიტომ ჩემთან მოდიხართ და მეუბნებით: 

„კუნდალინი ზემოთ არ იწევს“. რა უნდა ვქნა? თქვენ საკუთარ 

კუდს დასდევთ და ამასობაში მშვენიერ დილას კარგავთ. შეგიძ- 

ლიათ დაასვენოთ თქვენი კუდი? ბევრი ბუზი მოფრინდებოდა თა- 

ვისი საკუთარი ნებით, და კარგი საუზმეც გამოვიდოდა. მაგრამ 

თქვენ კუდს დასდევთ – ბუზები ფრთხებიან და კარგი საუზმის 

შესაძლებლობაც მიფრინავს. 

საჭიროა მხოლოდ დაელოდოთ და გახსოვდეთ, რომ ყველა- 

ფერი უკვე საუკეთესო მდგომარეობაშია. მხოლოდ ისღა დაგრჩე- 

ნიათ, რომ დატკბეთ. ყველაფერი მზადაა ზეიმისთვის, არაფერია 

დაკარგული. ნუ წამოეგებით აბსურდზე – სულიერი განვითარება 

ერთ-ერთი ყველაზე აბსურდული საქმიანობაა. 

...დარჩით ბუნებრივი, რამეთუ მაჰამუდრა ყოველგვარი მილე- 

ბისა და არ-მიღების მიღმაა. რადგანაც ალაია არ წარმოადგენს 

შობ?ლს·.· 

ალაია – ბუდისტური ტერმინია, იგი ნიშნავს საცხოვრებელს, 

შინაგან ნავსაყუდელს, შინაგან სიცარიელეს ან შინაგან ზეცას. 

რამეთუ ალაია არ წარმოადგენს შობილს, არავის ძალუძს მის- 

თვის ხელის შეშლა ან მისი წაბილწვა. 

ნუ იღელვებთ. რამეთუ თქვენი შინაგანი არსი არასოდეს იბა- 

დება, მას არ შეუძლია მოკვდეს; რადგანაც იგი არასოდეს დაბადე- 

ბულა, არავის შეუძლია მისი წაბილწნვა ან მისთვის ხელის შეშლა. 

იგი უკვდავია. მთელმა მოგცათ სიცოცხლე, სიცოცხლე მთელის- 

გან იბადება – როგორღა შეუძლია ნაწილს მთელის გაუმჯობესე- 

ბა? წყარო, რომელიც ყველაფერს კვებავს, მარადიულია. თქვენ 

მხოლოდ ხელს უშლით მდინარეს, რომელიც ისედაც ზღვისკენ 

მიედინება. 

არავის ძალუძს მისთვის ხელის შეშლა ან მისი წაბილწვა. თქვე– 

ნი შინაგანი სისუფთავე აბსოლუტურია, თქვენ არ შეგიძლიათ 

მისი დაბინძურება. 

ესაა ტანტრას არსი. რელიგიები ამბობენ, რომ შინაგან სისუფ- 

თავეს უნდა მიაღწიოთ; ტანტრა ამბობს, რომ იგი უკვე მიღწე- 

ულია. რელიგიები ასწავლიან, რომ თქვენ გულმოდგინედ მუშაობა 

მოგიწევთ; ტანტრა ამბობს, რომ თქვენი დაუდეგარი საქმიანობის 

გამო კარგავთ ამ სისუფთავეს. გთხოვთ, ცოტა დაისვენეთ, უბრა- 

ლოდ, მოდუნების გზით მიუღწეველს მიაღწევთ. 

...არავის ძალუძს მისთვის ხელის შეშლა ან მისი წაბილწეა. 

შეგიძლიათ ბევრი რამ ჩაიდინოთ, მაგრამ არ იდარდოთ კარმა- 

ზე, რადგანაც ვერც ერთი თქვენი მოქმედება ვერ შეძლებს თქვენს 

დაბინძურებას. 

ეს წარმოადგენს საფუძველს მითისა იესოს უბიწოდ ჩასახვის 

შესახებ. მაგრამ ეს არ ნიშნავს, რომ იესოს დედა – მარიამი – ქალ- 

წული იყო, – ასეთია ტანტრას პოზიცია. ინდოეთში მოგზაურობი- 

სას იესო ბევრ ტანტრისტს შეხვდა და გაიგო, რომ შეუძლებელია 

ქალწულობის განადგურება, რომ ყოველი ბავშვი ქალწულისგანაა 

დაბადებული. ქრისტიანი თეოლოგები ძალიან ღელავდნენ იმა- 

ზე, თუ როგორ დაემტკიცებინათ იესოს ქალწულისგან შობა. ეს 

არ არის აუცილებელი. ყოველი ბავშვი ყოველთვის ქალწულისგან 

იბადება, რადგანაც შეუძლებელია ქალწულობის შებილწვა. 

როგორ შეგიძლიათ ქალწულობის შებილწვა? ორი არსება, 

ცოლი და ქმარი, ან ორი შეყვარებული, ღრმა სექსუალური ორ- 

გაზმის მდგომარეობაში გადადიან – როგორ შეიძლება ამით ქალ- 

წულობის შებილწვა? შინაგანი არსება დამკვირვებლად რჩება და 

მასში არ მონაწილეობს. ხვდებიან სხეულები, ენერგიები, გონება 

და დგება მისგან გამოსვლის ნეტარი მომენტი. მაგრამ შინაგანი 

არსება მოწმედ რჩება: იგი გარეთაა. ეს ქალწულობა ვერ იქნება 

შებილწული. 

დასავლეთში ღელავენ, როგორ დაამტკიცონ, რომ იესო ქალ- 

წულისგან დაიბადა. მე კი ვეუბნები მათ, რომ არც ერთი ბავშვი 

არ იბადება არაქალწული დედისგან. ყველა ბავშვი ქალწულისგან 

იბადება. 

ყოველ წამს, რაც არ უნდა აკეთოთ, თქვენ ამის გარეთ რჩე- 

ბით. ვერ განხორციელდება ვერც ერთი მოქმედება, რომელიც 

ტრავმას მოგაყენებთ. ერთხელ მოდუნდებით, დაინახავთ ამას და 

შეწყვეტთ ღელვას, როგორ მოიქცეთ და როგორ არა. საშუალებას 

მისცემთ მოვლენებს, რომ თავიპნთი კურსი ჰქონდეთ. თქვენ, უბ- 

რალოდ, ცურავთ, როგორც თეთრი ღრუბელი, ტკბებით მოძრა- 

ობით, თუმცა არ გადაადგილდებით სადმე. აი, ასეთი მოგზაურო- 

ბაა მშვენიერი. 

-..არავის ძალუძს მისთვის ხელის შეშლა ან წაბილწვა. ის იმყო- 

ფება არ-შობილის სფეროში, გარეგნული ფორმა დპარმატას ერწ– 

ყმის, სიჯიუტეც და სიამაყეც არარსებობაში გადადის... 

დჰარმატა ნიშნავს, რომ ყველაფერს თავისი პირვანდელი ხასი- 

ათი გააჩნია. თუ თქვენს შინაგან სამყოფელში დარჩებით, ყველა- 

ფერი თანდათანობით თავის ბუნებრივ ელემენტებში გაიხსნება. 

თქვენ დამრღვევი ხართ. თქეენ შინაგან სამყოფელში – ალაიაში 
რჩებით, შინაგან ზეცაში – ამ ისეთივე სრულყოფილ სისუფთავე- 
ში, როგორიც ზეცაა: ღრუბლები მოდიან და მიდიან და კვალსაც 
კი არ ტოვებენ. მოქმედებები და აზრები მოდიან და მიდიან, ბევრი 
რამ ხდება, მაგრამ შიგნით, ყველაზე სიღრმეში არაფერი ხდება. 
უბრალოდ, იქ ხართ. იქ, სადაც ვერ აღწევენ ვერც მოქმედებები და 
ვერც აზრები, ყოფიერებაა. 

თუ თქვენ თავისუფალი და ბუნებრივი დარჩებით ამ შინაგან 
სამყოფელში, თანდათანობით დაინახავთ ელემენტებს, რომლე- 
ბიც თავიანთ საკუთარ ბუნებაში გადადიან. სხეული ხუთი ელე- 
მენტისგან შედგება. მიწა თანდათანობით მიწისკენ იმოძრავებს, 
ჰაერი – ჰაერისკენ, ცეცხლი – ცეცხლისკენ. აი, რა ხდება როცა 
კვდებით: ყოველი ელემენტი თავისი საკუთარი დასვენების ადგი- 
ლისკენ მიისწრაფის. „დჰარმატა“ ნიშნავს საწყის, ელემენტარულ 
ბუნებას ყველაფრისა, რაც თავისი საკუთარი ნავსაყუდელისკენ 
მიისწრაფის. თქვენც საკუთარი ნავსაყუდელისკენ მიდიხართ, 
ისევე სამუდამოდ, როგორც ყველა ელემენტი – საკუთარისკენ, 
და მაშინ არაფერი ირღვევა. 

არსებობს სიცოცხლის ორი მეთოდი და სიკვდილის ორი მეთო- 
დი. სიცოცხლის ორი მეთოდი მდგომარეობს იმაში, რომ იცხოვრო 

ყველა დანარჩენივით: შეერიო ყველაფრით და ბოლომღდე დაივიწ- 
ყო შინაგანი ცა. მეორე ვარიანტია: იმყოფებოდე სიმშვიდეში და 
ნება მისცე ელემენტარულ ძალებს, თავიანთი გზით იმოძრაონ. 

როცა სხეული შიმშილს გრძნობს, იგი მოძრაობას იწყებს, 

საჭმელს ეძებს. გასხივოსნებული ადამიანი თავისი სამყოფელის 

შიგნით რჩება. სხეული შიმშილს გრძნობს, ადამიანი აკვირდება. 

სხეული მოძრაობას იწყებს, საჭმელს ეძებს, იგი აკვირდება. სხე- 

ული საჭმელს პოულობს, იგი აკვირდება. სხეული ჭამას იწყებს, 

იგი აკვირდება. სხეული დანაყრებას გრძნობს, იგი აკვირდება. 

იგი განაგრძობს დაკვირვებას, რადგანაც უკვე აღარ წარმოად- 

გენს მსახიობს. იგი ფაქტობრივად არაფერს აკეთებს, რადგანაც 

არ წარმოადგენს შემსრულებელს. სხეული წყურვილს გრძნობს, 

ადამიანი აკვირდება. სხეული დგას, მოძრაობს – ეს მასში საკუთა- 

რი ელემენტარული ძალები მუშაობენ. აუცილებელი არაა თქვათ: 

„მე დალევა მინდა". თქვენ ეს არ გინდათ! თქვენ აურიეთ. სხეული 

გრძნობს წყურვილს, და თვითონვე იპოვის სწორ მიმართულებას. 

იგი იქ გადაადგილდება, სადაც წყალია. 

თუ შიგნით დარჩებით, დაინახავთ, რომ ყველაფერი თავის- 

თავად ხდება. ხეებიც კი პოულობენ წყაროს, მიუხედავად იმისა, 

რომ ეგო და გონება არ გააჩნიათ. ფესვი გავრცელდება და წყაროს 

იპოვის, ზოგჯერ ფესვები ას მეტრზეც კი ვრცელდება. ეს უნარი 

ბოტანიკოსებში დიდ გაოცებას იწვევდა, რადგანაც მათ ვერ გა- 

ეგოთ, როგორ ხდება ეს. დგას ხე... ჩრდილოეთით, მისგან ას მეტ- 

რში წყლის წყაროა, მცირე მიწისქვეშა წყარო. საიდან იცის ხემ, 

რომ მისმა ფესვებმა ჩრდილოეთის მხარეს უნდა იმოძრაოს და არა 

სამხრეთის? წყარო ას მეტრშია ხისგან, რომელსაც არც გონება 

გააჩნია და არც ეგო. მაგრამ არიან გარკვეული ძალები... ხის ფეს- 

ვები ზრდას იწყებენ და ერთხელაც წყაროს პოულობენ. 

ხე ცისკენ მიისწრაფის... აფრიკულ ჯუნგლებში ხეები ძალიან 

მაღალი იზრდება, რადგანაც ხე ძალიან ხშირია და სხვაგვარად 

მზე, სინათლე და ჰაერი არ ეყოფათ. ისინი სულ უფრო და უფრო 

მაღლა მიიწევენ, თავიანთ გზას ეძებენ. ხეებსაც კი შეუძლიათ 

თავიანთი გზის, თავიანთი წყაროს პოვნა – თქვენ რაღატომ ღე- 

ლავთ? 

შემთხვევით არ ამბობს იესო: „შეხედეთ მინდვრის შროშანებს, 

ისინი არ შრომობენ“. ისინი არაფერს აკეთებენ, და ყველაფერი 

ხდება. 

როდესაც საცხოვრებლის შიგნით იმყოფებით, ელემენტარული 

ძალები თავიანთ კრისტალურ სისუფთავეში იწყებენ მოძრაობას. 

თქვენ არ შედიხართ ამ პროცესში. სხეული შიმშილს გრძნობს, 

იგი მოძრაობს. რა სასიამოვნოა იმის ნახვა, რომ იგი თავისთა- 

ვად მოძრაობს! ეს მართლაც ერთ-ერთი უმშვენიერესი განცდაა 

– დაინახო, როგორ მოძრაობს შენი სხეული თავისით და როგორ 

პოულობს საკვების და სასმელის წყაროს. სხეული გრძნობს სიყ- 

ვარულის წყურვილს და თავისით მოძრაობს. თქვენ კვლავინდებუ- 

რად სამყოფელის შიგნით ხართ, მაგრამ მოქმედებებს უკვე აღარ 

აქვთ თქვენთან კავშირი: თქვენ დამკვირვებელი ხართ და არა შემ- 

სრულებელი. 
თუკი ამას ასრულებთ, მიუღწეველს აღწევთ, ყველაფერს ახ- 

ორციელებთ, რაც კი შესაძლებელია. 

იმყოფება რა არ-შობილის სფეროში, გარეგნული ფორმა დჰარ- 

მატას ერწყმის, სიჯიუტეც და სიამაყეც არარსებობაში გადადის. 

როცა აკვირდებით მოვლენებს, რომლებიც თავისთავად ხდე- 

ბა, როგორ შეგიძლიათ თქვათ „მე"? როცა შიმშილს თავისი სა- 

კუთარი გზა აქვს, როცა სიცოცხლეს თავისი საკუთარი გზა აქვს 

და თავისთავად აღწევს სიკვდილს და სიმშვიდეს, ვინ ხართ, რომ 

თქვათ: „მე ვარსებობ?" სიამაყე, სიჯიუტე – ყველაფერი ქრება. 

და მაშინ თქვენ არაფერს აღარ აკეთებთ, არაფერი გსურთ, უბ- 

რალოდ, ზიხართ თქვენს შინაგან არსებაში და ბალახი თავისით 

იზრდება... ყველაფერი თავისთავად ხდება. 

ამის გაგება რთულია, რადგანაც თქვენ ასე აღგზარდეს. თქვენ 

გაწვრთნილი ხართ რაღაცის კეთებაში, შესრულებაში, ყურადღე- 

ბით ყოფნაში, მოძრაობასა და ბრძოლაში. თქვენ იზრდებოდით 

იმ გარემოში, სადაც გადარჩენისთვის ბრძოლას გასწავლიდნენ, 

წინააღმდეგ შემთხვევაში შეიძლება დაიკარგო და ვერაფერს 

მიაღწიო. აღზრდამ ამბიციების შხამით მოგწამლათ. დასავლეთში 

სრულიად აბსურდულ გამოთქმას – „ნების ძალას“ – ხმარობენ. ეს 

273



ოშო 

უმეცრებაა. არ არსებობს არაფერი, რომელიც ნების ძალას ჰგავს, 

ეს ფანტაზიაა, ოცნებაა. ძალისხმევა საჭირო არ არის: მოვლენები 

თავისით ხდება, ასეთია მათი ბუნება. 

ერთხელ... 

გარდაიცვალა ლინ-ძის ოსტატი. ოსტატი ცნობილი ადამიანი 

იყო, მაგრამ ლინ-ძიმ უფრო მეტად გაითქვა სახელი, ვიდრე ოსტატ- 

მა, რადგანაც იგი მდუმარე ადამიანი იყო. სინამდვილეში იგი ლინ-ძის 

წყალობით გახდა ცნობილი. როცა ოსტატი გარდაიცვალა, დიდძალი 

ხალხი შეიკრიბა, რათა ოსტატის ხსოვნისთვის პატივი მიეგოთ გა- 

მომშვიდობებოდნენ. ყველამ დაინახა, როგორ ტიროდა ლინ-ძი, რო– 

გორ მოსდიოდა ცრემლები, როგორც პატარა ბავშვს, რომელსაც დე- 

და გარდაეცვალა. ხალხი თვალებს არ უჯერებდა: ისინი თვლიდნენ, 

ლინ-ძიმ გასხივოსნებას მიაღწია, ის კი პატარა ბავშვივით ტიროდა: 

„ნორმალურია, როცა უმეცარი ადამიანი ტირის, მაგრამ როცა ტირის 

გამოღვიძებული ადამიანი, რომელიც თვითონვე ასწავლის, რომ ში- 

ნაგანი არსი უკვდავია, მარადიულია, და რომ იგი არასოდეს კვდება... 

მაშ, რატომ ტირის ახლა?" 

ერთ-ერთმა, რომელიც ძალიან ახლოს იყო ლინ-ძისთან, უთხრა: 

– ეს არაა კარგი საქციელი, რას იფიქრებს შენზე ხალხი? უკვე 

ხმები დადის: შევცდით, გვეგონა გასხივოსნებას მიაღწიაო. მთელი 

შენი მოღვაწეობა საეჭვო გახდა. შეწყვიტე ტირილი! შენნაირი ადამი- 

ანი არ უნდა ტიროდეს. 

ლინ-ძიმ უპასუხა: 

– რა ჩემი ბრალია? ცრემლი თავისით მოდის! ეს მათი დპარმატაა. 

და ვინ ვარ მე, რომ შევაჩერო? მე არც ვიღებ და არც უარვყოუ; მე 

კვლავინდებურად ჩემ შიგნით ვარ. ახლა ცრემლები მომდის, შეუძ- 

ლებელია რაიმეს გაკეთება. თუ ჩემი სახელი კითხვის ნიშნის ქვეშ 

დგას, დაე ასე იყოს. თუ ხალხი ფიქრობს, რომ გასხივოსნებული არ 

ვარ, ეს მათი პირადი საქმეა. მაგრამ რა შემიძლია გავაკეთო? მე დი- 

დი ხანია მივატოვე შემსრულებელი. უკვე აღარ ვარ შემსრულებელი. 

ეს უბრალოდ ხდება. ეს თვალები თავისი ნებით ტირიან, რადგანაც

ვეღარ იხილავენ ოსტატს. მისი ნახვა თვალებისთვის საკვები იყო, 

ისინი ამით ცხოვრობდნენ. მე ძალიან კარგად ვიცი, რომ სული მა- 

რადიულია: არავინ არასოდეს კვდება, მაგრამ როგორ ვასწავლოთ 

ეს თვალებს? როგორ ავუხსნათ? ისინი არ ისმენენ, ყურები არ აქვთ. 

ისინი გრძნობენ, რომ ტირილი უნდათ და ტირიან. 

დარჩე ბუნებრივი და თავისუფალი ნიშნავს, რომ ყველაფერი 

თავისთავად ხდება და თქვენ არ ხართ შემსრულებელი. არ არის 

არც უარყოფა და არც მიღება, სიჯიუტე ქრება. თავად ნების ცნე- 

ბაც კი ცარიელი და უძლური ხდება, უბრალოდ, დნება, და სიამაყე 

არარსებობაში გადადის. 

ძნელია გასხივოსნებული ადამიანის გაგება. ვერანაირი კონ- 

ცეფცია ვერ დაგეხმარებათ. რას ფიქრობთ ლინ-ძიზე? იგი ამ- 

ბობს: „მე ვიცი, რომ თვალები ტირიან; დაე იტირონ, დაე მოდუ- 

ნებულად იგრძნონ თავი. ისინი ველარ შეძლებენ ამ ადამიანის 

მეორედ ნახვას: მალე სხეული უნდა დაიწვას. თვალებისთვის ეს 

სხეული საკვები იყო, მათ არ იცოდნენ სხვა სილამაზე, გარდა ამ 

ადამიანის სილამაზისა, არ იცოდნენ სხვა წყალობა. მეტისმეტად 

დიდხანს ედგათ სული ამ ადამიანის სხეულის ცქერით. ახლა ისინი 

წყურვილს, შიმშილს გრძნობენ. ახლა ისინი გრძნობენ, რომ თავად 

მიწა ქრება... რა თქმა უნდა, ტირიან!“ 

ბუნებრივი ადამიანი შიგნით იმყოფება და საშუალებას აძლევს 

მოვლენებს, რომ თავისთავად მოხდეს. იგი არ აკეთებს. როგორც 

ტილოპა ამბობს, მხოლოდ ამის შემდეგ ჩნდება მაჰამუდრა: უკა- 

ნასკნელი, მიღმიერი, დამაგვირგვინებელი ორგაზმი ყოფიერებას- 

თან. ბოლოს და ბოლოს უკვე აღარ ხართ განცალკქვუბული ერ- 

თმანეთისგან. თქვენი შინაგანი ცა ერთიანი ხდება გარე ცასთან. 

უკვე აღარაა ორი ცა, არის მხოლოდ ერთი ცა. 

დღეისათვის საკმარისია. 

თავი 10 

უმაღლესი შემეცნება 

სიმღერა მთავრდება: 

უმაღლესი შემეცნება სცდება „თანხმობისა“ და „წინააღმდეგო- 

ბის“საზღვრებს. 
უმაღლეს მოქმედებაში ჭარბი რაოდენობის რესურსია მიჯაქკ·- 

ვულობის გარეშე. 
უმაღლესი მიღწევა – ესაა ერთიანობის რეალიზება იმედის გა- 

რეშე. 

თავიდან იოგი შეიგრძნობს თავის გონებას ვარდნაში, როგორც 

ჩანჩქერს, შუა გზაზე – განგის მსგავსად იგი ნელა და მშვიდად 

მიედინება. გზის ბოლოში – ესაა უზარმაზარი უსაზღვრო ოკეანე, 

სადაც შვილისა და დედის სინათლე ერთმანეთს ერწკმის. 

ყველა თავისუფლებაში იბადება, მაგრამ მონობაში კვდება. 

ცხოვრების დასაწყისი სრულიად თავისუფალი და ბუნებრივია, 

მაგრამ შემდეგ ჩნდება საზოგადოება, ჩნდება წესები, მორალი, 

დისციპლინა, სხვადასხვა საქმიანობები, – და თავისუფლება, ბუ- 

ნებრიობა, სპონტანური არსებობა იკარგება. ადამიანი ჯავშანს 

იზრდის: უფრო და უფრო ხისტი და მოწყვლადი ხდება. შინაგანი 

სირბილე უკვე აღარ ჩანს. 

თავისი არსების საზღვარზე იგი რალაც ციხესიმაგრის მსგავსს 

ქმნის, რათა თავი დაიცვას, რათა მოწყვლადი არ იყოს, რათა გააპრო- 

ტესტოს – და ყოფიერების თავისუფლება იკარგება. ადამიანი სხვებს 

უყურებს, მათი თანხმობით, უარყოფით ან განკითხვით ცხოვრობს. 

სხვების შეფასება უფრო და უფრო მნიშვნელოვანი ხდება. 

სხვები ხდებიან კრიტერიუმები, და ადამიანი მათ მიბაძვას და 

მიყოლას იწყებს, რადგანაც იძულებულია მათ შორის იცხოვ- 

როს. 

ბავშვი ძალიან რბილია, მისგან ნებისმიერი რამის გამოძერწ- 

ვა შეიძლება. საზოგადოება მის ფორმირებას იწყებს – მშობლები, 

მასწავლებლები, სკოლა... თანდათან ის პიროვნება ხდება არა- 

ბუნებრივი არსებით. იგი სწავლობს წესებს და ან კონფორმისტი 

ხდება – ეს კი მონობაა, ან მოჯანყე – მონობის კიდევ ერთი სახე. 

იყო კონფორმისტი, ობივატელი, კონსერვატორი – მონობის ერთი 

სახეა. პროტესტი, ჰიპად თავის მოჩვენება, მეორე უკიდურესობა- 

ში გადავარდნა – მონობის მეორე სახეა, რადგანაც რეაქცია პრო- 

ტესტის მიზეზთანაა დაკავშირებული. თქვენ შეგიძლიათ ყველაზე 

შორეულ რაიონში გაემგზავროთ, მაგრამ ღრმად, ცნობიერებაში 

თქვენ იმავე წესების წინააღმდეგ ილაშქრებთ. სხეები მიჰყვებიან 

მას, თქვენ კი აპროტესტებთ, მაგრამ ყურადღების ცენტრში იგი- 

ვე წესები რჩება. რეაქციონერები და რევოლუციონერები – ყვე- 

ლა ერთ ნავშია. მათ შეუძლიათ დაუპირისპირდნენ ერთმანეთს, ან 

ზურგშექცეულები იდგნენ ერთმანეთთან.,მაგრამ ნავი ერთი აქვთ. 

რელიგიური ადამიანი არც რეაქციონერია და არც რევოლუ- 
ციონერი. რელიგიური ადამიანი თავისუფალი და ბუნებრივია, იგი 
არც რაიმეს მომხრეა და არც რაიმეს წინააღმდეგი, იგი თავისთ- 
ვისაა. მას არ გააჩნია წესები, რომ მიჰყვეს რაიმეს, და არ გააჩნია 
წესები, რომ უარყოს რაიმე. იგი საერთოდ არ მიჰყვება წესებს. 
რელიგიური ადამიანი თავისუფალია თავის ყოფიერებაში. იგი არ 
მიჰყვება ჩვევებისა და პირობითი რეფლექსების ტრაფარეტს. რე– 
ლიგიურ ადამიანს ვერ უწოდებ „კულტურულ არსებას“ – არა იმი- 
ტომ, რომ იგი არაცივილიზებული და პრიმიტიულია: იგი ცივილი- 
ზაციის და კულტურის უმაღლესი შესაძლებლობაა – მაგრამ იგი 

არაა კულტივირებული, ხელოვნურად გამოყვანილი არსება. იგი 

გაიზარდა თავის გაცნობიერებულობაში და არ სჭირდება წესები.- 

იგი მათ ჩარჩოებს მიღმა გადის. ასეთი ადამიანი გულმართალია 

არა იმიტომ, რომ სიმართლის თემის წესს იცავს. რაკი თავისუფა- 

ლი და ბუნებრივია, იგი, უბრალოდ, გულმართალია. თავისთავად 

გამოსდის – იყოს მართალი. მასში თანაგრძნობაა არა იმის გამო, 

რომ მიჰყვება მცნებას: „გამოხატეთ თანაგრძნობა“. არა, რაკი 

თავისუფალი და ბუნებრივია, რელიგიური ადამიანი გრძნობს, 

რომ ყველაფერი თანაგრძნობას ასხივებს. იგი არაფერს აკეთებს 

საგანგებოდ, ეს მისი ცნობიერი განვითარების დამატებითი პრო- 

დუქტია. ასეთი ადამიანი საზოგადოების არც წინაალმდეგია და 

არც მომხრე, იგი მის საზღვრებს მიღმაა. იგი კვლავ ბავშვი გახდა, 

ბავშვი სრულიად უცხო სამყაროში, ბავშეი ახალ განზომილებაში 

– იგი აღორძინებას განიცდის. 

ბავშვი ბუნებრივი და თავისუფალი იბადება, მაგრამ რიგი მი- 

ზეზების გამო უფლებებს აცხადებს საზოგადოება... ამაში არაფე- 

რია არასწორი, რადგან ბავშვი, რომელიც საკუთარ თავს აბარია, 

გერ გაიზრდება, ვერ გახდება რელიგიური და ცხოველის დონეზე 

დარჩება. საზოგადოებამ უნდა შეასრულოს თავისი როლი. მაგრამ 

უნდა გახსოვდეთ: ეს მხოლოდ გადასვლაა, არაა საჭირო მასში 

სახლის მოწყობა. გახსოვდეთ, საზოგადოება თავის კურსს უნდა 

მიჰყვეს, შემდეგ კი მის საზღვრებს გასცდეს; საჭიროა ისწავლოთ 

წესები, შემდეგ კი დაივიწყოთ ისინი. 

წესები შემოდიან თქვენს ცხოვრებაში, რადგანაც ადამიანებს 

შორის ცხოვრობთ. როცა ბავშვი დედის მუცელშია, იგი სრულიად 

მარტოა და არანაირი წესი არაა საჭირო. წესები დაკავშირებუ- 

ლია ურთიერთკავშირებთან, როცა ბავშვი ურთიერთობაში შე- 

დის სხვებთან. რადგანაც თქვენ მარტო არ ხართ, მოგიწევთ, რომ 

სხვებზე იფიქროთ. ქალის წიაღში ბავშვი მარტოა, იქ არც წესე- 

ბია, არც მორალი, საჭირო არაა დისციპლინა და წესები. მაგრამ 

როგორც კი დაიბადა, პირველი ჩასუნთქვისთანავე, იგი სოციალი- 

ზაციას განიცდის. თუ ბავშვი არ ტირის, ექიმები აიძულებენ ტი- 

რილს, წინააღმდეგ შემთხვევაში იგი მოკვდება. მან უნდა იტიროს, 

რადგანაც ტირილი ხსნის არხს, რომლის საშუალებითაც იგი ისუნ- 

თქებს. ახალშობილი იძულებულია იტიროს – პირველი სუნთქვაც 

კი სოციალურია – მას გარს ახვევია ადამიანები და ფორმირებები, 

პიროვნების გამოძერწვა იწყება. 

აქ არაფერია არასწორი. ასეა საჭირო, საჭიროა, რომ ბავშვმა 

არასოდეს დაკარგოს თავისი გათვითცნობიერებულობა, თავი არ 

გააიგივოს კულტივირებულ მაგალითებთან. დაე, სულის სიღრ- 

მეში ბავშვი უწინდებურად თავისუფალი დარჩეს, იცოდეს, რომ 

წესებს უნდა მიჰყვეს, მაგრამ წესები – ეს ჯერ კიდევ არაა ცხოვ– 

რება. ამის სწავლაა საჭირო. და რას აკეთებს სასარგებლოს საზო- 

გადოება? საზოგადოება კარგია, თუ იგი თავის წევრებს ტრანს- 

ცენდენტურობის ცივილიზაციას ასწავლის, მაშინ საზოგადოება 

რელიგიურია. ხოლო თუ არა, მაშინ ეს პოლიტიკური საზოგადო- 

ებაა, რომელსაც რელიგია არ გააჩნია. 

რაღაც დონით გმართებთ, რომ სხვებს მოუსმინოთ, მაშინ 

საკუთარი თავის მოსმენასაც დაიწყებთ. გზის ბოლოში საწყის 

მდგომარეობას უნდა დაუბრუნდეთ. მანამ, სანამ მოკვდებით, 

კვლავ უმანკო ბავშვი უნდა გახდეთ – თავისუფალი, ბუნებრივი, 

რადგანაც სიკვდილში თქვენ კვლავ მარტოობის განზომილებაში 

შეხვალთ. სიკვდილში თქვენ კვლავ მარტოობის სამეფოში შედი- 

ხართ, ისევე როგორც ოდესღაც დედის წიაღში. იქ არ არის საზო- 

გადოება, და მთელი თქვენი ცხოვრება... თქვენ იქ ერთგვარი სივ- 

რცე უნდა იპოვოთ, რამდენიმე წამი, რომელიც ოაზისს ჰგვანან 

უდაბნოში. ამ სივრცეში, ამ წამებში თქვენ, უბრალოდ, ხუჭავთ 

თვალებს და საზოგადოების საზღვრებს მიღმა გადიხართ, საკუ- 
თარი თავისკენ, საკუთარი წყაროსკენ მოძრაობთ. ესაა ის, რასაც 
წარმოადგენს მედიტაცია. საზოგადოება არსებობს... უბრალოდ, 
დახუჭეთ თვალები და დაივიწყეთ მის შესახებ. დარჩით მარტო. აქ 
არ მოქმედებენ წესები, არ არის ხასიათის, მორალის, სიტყვების, 
ენის აუცილებლობა. თქვენ შეგიძლიათ თქვენ შიგნით გახდეთ თა- 
ვისუფალი და ბუნებრივი. 

გაიზარდეთ თავისუფალ და ბუნებრივ ადამიანად. მაშინაც კი, 

თუ გარეგნული წესრიგია საჭირო, შიგნით ძველებურად ველური 

დარჩით. თუ ადამიანს შეუძლია, რომ შიგნით ველური დარჩეს, და 

მიუხედავად ამისა საზოგადოების მოთხოვნილ ყველა წესს ასრუ- 

ლებს, იგი მალე გასცდება მის საზღვრებს. 

ერთ ამბავს მოგიყვებით, შემდეგ კი სიმღერას დავუბრუნდები. 

ეს სუფიური ამბავია: 

მოხუცი და ყმაწვილი ერთად მოგზაურობდნენ, თან ვირიც ჰყავ- 

დათ. ერთხელაც რომელიღაც ქალაქს მიუახლოვდნენ. ვირის აქეთ- 

იქით მხრიდან მიაბიჯებდნენ. გვერდით სკოლის მოსწავლეებმა სი- 

ცილით ჩაუარეს: 

– შეხედეთ ამ სულელებს, ჯანმრთელი ვირი ჰყავთ და ფეხით და– 

დიან. მოხუცი მაინც დაესვა ვირზე. 

ეს რომ გაიგონეს, მოსუცმა და ყმაწვილმა გადაწყვიტეს: 

– რა უნდა ვქნათ? ხალხი დაგვცინის, მალე ქალაქში შევალთ, ჯო- 

ბია ისე მოვიქცეთ, როგორც ამ ბავშვებმა თქვეს. 

მოხუცი ვირზე შეჯდა, ახალგაზრდა კი მის გვერდით მიდიოდა. 

ცოტა ხანში რამდენიმე კაცი მიუახლოვდა მათ. შეხედეს მოგზაურებს 

და თქვეს: 
- შეხედეთ, მოხუცი ვირზე ზის, საწყალი ბიჭი კი ფეხით მიდის. 

რა სიბრიყვეა! მოხუცს შეუძლია სიარული, ბიჭი ვირზე უნდა დასვას. 

მგზავრებმა ადგილები გაცვალეს – მოხუცი ჩამოქვეითდა და 

ვირზე ბიჭი შესვა. შემდეგ სხვა კაცები მიუახლოვდნენ: 

– ერთი შეხედეთ! ბიჭი როგორც ჩანს მეტისმეტად თავხედია. მო- 

ხუცი ალბათ მისი მამაა ან მასწავლებელი და ფეხით მიდის, ბიჭი კი 

ვირზე შემჯდარა, ეს რა წესია?! 

რაღა დარჩენოდათ მოგზაურებს? ასე გადაწყვიტეს: „მხოლოდ ერ- 

თი გამოსავალია: ორივენი ვირზე უნდა შევჯდეთ“. და ასეც მოიქცნენ. 

რაღაც დროის შემდეგ სხვა ადამიანები გამოჩნდნენ და წამოიძა- 

ხეს: 

– შეხედეთ ერთი, რა სასტიკები არიან! საწყალი ვირი სადაცაა 

მოკვდება ორი კაცი ერთად შემოაჯდა. ჯობია თვითონ ატარონ ვირი 

თავიანთი მხრებით. 

მოხუცმა და ყმაწვილმა ეს წინადადებაც განიხილეს. მდინარეზე 

გადებულ ხიდს მიადგნენ. თითქმის მიაღწიეს ქალაქის საზღვარს, ამი- 

ტომ იფიქრეს: „ჯობია ისე მოვიქცეთ, როგორც აქაურებს მიაჩნიათ 

საჭიროდ. სხვაგვარად იფიქრებენ, რომ სულელები ვართ". ბამბუკის 

ჯოსი იპოვეს. მხრებზე დაიდეს, ვირი ჯოხზე ფეხებით ჩამოკიდეს და 

ასე წაიყვანეს. ვირი გაპროტესტებას ცდილობდა, ადვილი არაა, ვირს 

რაიმე აიძულო. მან გაქცევა სცადა, რადგანაც არ ენდობოდა საზო- 

გადოებრივ აზრს და იმას, თუ რას ამბობენ სხვა ადამიანები. მაგრამ 

ორი ადამიანი მეტისმეტად ბეერი იყო ერთი ვირისთვის, ამიტომაც 

აიძულეს დამორჩილება. 

შუა ხიდზე მათ ადამიანების კიდევ ერთმა ჯგუფმა ჩაუარა. ისინი 

მოგზაურების გარშემო გაკვირვებულები შეგროვდნენ: 

– ამ ბრიყვებს შეხედეთ! არასოდეს გვინახავს ასეთი იდიოტები, 

ვირი იმისთვისაა საჭირო, რომ მასზე იჯდეთ! ჭკუიდან შეიშალეთ? 

უსმენდა რა ამ ჩოჩქოლს – იქ კი საკმაოდ ბევრი ხალხი შეიკრიბა, 

– ვირი აღელდა და იმდენი ქნა, რომ თოკებისგან თავი დაიხსნა, ხიდი– 

დან გადახტა. მოხუცი და ყმაწვილი მაშინვე ქვევით ჩავიდნენ – ვირი 

მკვდარი იყო. 

ნაპირზე ჩამოსხდნენ, და მაშინ მოხუცმა თქვა: 

– ახლა კი მომისმინე... 

ეს უჩვეულო ამბავი იყო. მოხუცი სუფი ოსტატი იყო, გასხივოს- 

ნებული ადამიანი, ყმაწვილი კი – მისი მოსწავლე. ოსტატს სურდა, 

რომ გაკვეთილი ეჩვენებინა მისთვის, რადგანაც სუფიები ყოველთ- 

ვის სიტუაციებს ქმნიან: მათი აზრით თუ თვალსაჩინო სიტუაცია არ 

იქნება, სწავლას ვერ შეძლებთ. ასე რომ, ეს მხოლოდ მაგალითი იყო 

ახალგაზრდა მოსწავლისთვის. 

ამრიგად, მოხუცმა თქვა: 

– შეხედე: შენ ზუსტად ამ ვირივით მოკვდები, თუ მეტისმეტად 

დიდ ყურადღებას მიაქცევ ხალხის აზრს. ნუ იღელვებ იმაზე, თუ რას 

იტყვიან სხვები, რადგან ადამიანი მილიონია, ყველას თავისი გონება 

აქვს და ყველა რაღაცას იტყვის, ყველას თავისი შეხედულება აქვს, 
და თუ მათ მოუსმენ, დაიღუპები. 

ნუ მოუსმენთ ნურავის, დარჩით ის, ვინც ხართ. გვერდი აუარ- 

ეთ მათ, იყავით გულგრილნი. თუკი ყველას მოსმენას განაგრ- 

ძობთ, ყველა ასე თუ ისე ეცდება, რომ რაღაც გაიძულოთ, და ვე- 

რასოდეს მიაღწევთ საკუთარ შინაგან ცენტრს. 

ყველა ექსცენტრული გახდა. ეს ინგლისური სიტყვა ძალიან 

ლამაზია: იგი ნიშნავს „ცენტრისგან გარედ მყოფს“, და ჩვენ მას 

გიჟი ადამიანის განსაზღვრებისთვის ვიყენებთ. მაგრამ ყველა 

ექსცენტრულია, „ცენტრისგან გარეთაა", მსოფლიო გვეხმარება, 

რომ ექსცენტრულები ვიყოთ, რადგანაც ყველა ზეწოლას ახდენს 

თქვენზე, გაიძულებთ რაღაცას. თქვენი დედა ჩრდილოეთის მი- 

მართულებით ახდენდა ზეწოლას, მამა – სამხრეთის მიმართულე- 

ბით, ბიძა კიდევ რაღაცას აკეთებს, ძმა – თავისას, თქვენი ცოლი 

თავისას – და ყველა ცდილობს გაიძულოთ რაღაც. თანდათანობით 

დგება დრო... და თქვენ არსად ხართ. გზაჯვარედინზე რჩებით, 

გიბიძგებენ ჩრდილოეთიდან სამხრეთისკენ, სამხრეთიდან აღმო- 

სავლეთისკენ, აღმოსავლეთიდან დასავლეთისკენ, და საბოლოო 

ჯამში არსაითკენ მოძრაობთ. თანდათანობით ეს თქვენი მუდმივი 

სიტუაცია გახდა: თქვენ ექსცენტრული გახდით. ასეთია ვითარე- 

ბა. და თუ განაგრძობთ სხვებისთვის ყურის გდებას, და არა საკუ- 

თარი შინაგანი ცენტრისთვის, ასეც გაგრძელდება. 

მედიტაცია იმისთვის არსებობს, რომ შეძლოთ ცენტრირებუ- 

ლი იყოთ, არაექსცენტრული იყოთ, რათა საკუთარ ცენტრამდე 

მიხვიდეთ. 

უსმინეთ საკუთარ შინაგან ხმას, იგრძენით იგი და იცხოვგრეთ 

ამ შეგრძნებით. თანდათანობით ისწავლით სხვების შეხედულე- 

ბებზე სიცილს და მათდამი გულგრილ დამოკიდებულებას. ცენტ- 

რირებით თქვენ ძლიერი ხდებით და არავის ძალუძს გაიძულოთ, 

გიბიძგოთ რაიმე მიმართულებისკენ, ვერავინ გაბედავს ამის გაკე- 

თებას. თქვენ იმდენად ძლიერი ხართ, ისე ძლიერად ხართ ცენტ- 

რირებული, რომ ყველა, ვინც კი თავისი აზრებით დახუნძლული 

მოგადგებათ, თქვენ გვერდით მაშინვე დაავიწყდება აზრები. ყვე- 

ლას, ვინც თქვენზე ზეწოლას დააპირებს, უბრალოდ, ავიწყდება 

ყველაფერი. უფრო მეტიც, თქვენ გვერდით, ისინი თავს დამარც- 

ხებულად იგრძნობენ. 

„ერთ ადამიანსაც კი შეუძლია ისე ძლიერი გახდეს, რომ მთელი 

საზოგადოებაც კი ვერ შეძლებს ერთი სანტიმეტრითაც რომ უბიძ- 

გოს. ასე ცხოვრობენ ბუდა, იესო. თქვენ შეგიძლიათ მოკლათ იესო, 

მაგრამ ვერაფერს აიძულებთ მას. შეგიძლიათ დაშალოთ მისი სხე- 

ული, მაგრამ ერთი მილიმეტრითაც კი ვერ უბიძგებთ მას. ის არ 

არის ურყევი და ჯიუტი, არა. იგი, უბრალოდ, ცენტრირებულია 

თავის საკუთარ არსებაში. მან იცის,.რა არის მისთვის კარგი, და 

იცის, რა წარმოადგენს მისთვის ბედნიერებას. ეს უკვე მოხდა, და 

თქვენ არ შეგიძლიათ უბიძგოთ მას ახალი მიზნებისკენ. მან იპოვა 

საკუთარი სახლი. მას შეუძლია მოთმინებით მოგისმინოთ, მაგრამ 

თქვენ არ შეგიძლიათ რაიმე აიძულოთ. იგი ცენტრირებულია. 

ცენტრირება პირველი ნაბიჯია იმისკენ, რომ ბუნებრივი და თა- 

ვისუფალი იყოთ. თუმცაღა, თუკი თქვენ, უბრალოდ, თავისუფალი 

და ბუნებრივი ხართ, ყველა წაგიყვანთ საითაც მოისურვებენ. აი, 

რატომ არ აძლევენ ბავშვებს საშუალებას, რომ თავისუფლები და 

ბუნებრივები იყვნენ: ისინი არ არიან საკმარისად მომწიფებულ- 

ნი ცენტრირებისთვის. თუ ისინი ბუნებრივები და თავისუფლები 
არიან, ყველგან დარბიან, მათი ცხოვრება ტყუილად იხარჯება. 
ამიტომაც ვამბობ, რომ საზოგადოება საჭირო სამუშაოს ასრუ- 
ლებს: იგი იცავს მათ. ციხესიმაგრედ აღიმართება ხასიათი. ბავშ- 
ვებს სჭირდებათ სიმტკიცე, რადგანაც ჯერ კიდევ ძალიან მოწყვ- 
ლადები არიან. მათ არ შეუძლიათ საკუთარი ძალის პოვნა, სანამ 
არ გაიზრდებიან, ამიტომაც სჭირდებათ ჯავშნისებური ხასიათი. 

მაგრამ თუ ეს ჯავშნისებური ხასიათი მთელ თქვენს ცხოვრე- 
ბად იქცევა, მაშინ ყველაფერს ხელიდან გაუშვებთ. თქვენ არ უნდა 
იყოთ სტუმარი საკუთარ სახლში, თქვენ ბატონად უნდა დარჩეთ. 
ისწავლეთ ჯავშანზე უარის თქმა, წინააღმდეგ შემთხვევაში იგი 
აღარ იქნება დამცველი, ხასიათი ციხედ იქცევა. ისწავლეთ საკუ- 
თარი ხასიათიდან გამოსვლა, გადადეთ გვერდზე თქვენი პრინცი- 

პჰები. თუ ამას სიტუაცია მოითხოვს, მოახდინეთ მასზე რეაგირება 

სრულიად ახლებურად. თუკი ამ უნარს კარგავთ, არამოწყვლადი, 

არაბუნებრივი, არათავისუფალი და მოუქნელი ხდებით. 

მოქნილობა – ეს ახალგაზრდობაა, სიხისტე – ეს სიბერეა. რაც 

უფრო მოქნილია ადამიანი, მით უფრო ახალგაზრდაა იგი, რაც 

უფრო ხისტია – უფრო მოხუცია. სიკვდილი – ესაა სრული მოუქ- 

ნელობა. სიცოცხლე – ესაა სრული თავისუფლება, მოქნილობა. 

ეს უნდა გახსოვდეთ, შემდეგ კი ეცადოთ, რომ გაუგოთ ტილო- 

პჰას, მის ბოლო სიტყვებს: 

უმაღლესი შემეცნება სცდება „თანხმობისა“ და „წინააღმდეგო- 

ბის“ საზღვრებს. 

უმაღლესი მოქმედება საკუთარ თავქში მოიცავს რესურსების სხი- 

ჭარბეს მიჯაჭვულობის გარეშე. 
უმაღლესი მიღწევა – ესაა ერთიანობის რეალიზება იმედის გა- 

რეშე. 

ძალიან, ძალიან მნიშვნელოვანი სიტყვებია! 

უმაღლესი შემეცნება სცდება „თანხმობისა“ და „წინააღმდეგო- 

ბის“ საზღვრებს. 

შემეცნება ყოველთვის გადის ყველა შესაძლო „თანხმობისა" 

და „წინააღმდეგობის“ მიღმა. არც ერთი და არც მეორე არ წარ- 

მოადგენენ გაგებას. შემეცნება ყოველთვის ორმაგია: კარგმა 

ადამიანმა იცის, რა არის კარგი, ხოლო ცუდმა ადამიანმა იცის, 

რა არის ცუდი. მაგრამ ორივე ფრაგმენტულები არიან, ნახევრები 

არიან. კარგი ადამიანი არაა მთლიანი. მან არ იცის, რა არის ცუდი, 

მისი სიკეთე ღარიბია, მას არ ჰყოფნის გაგება, რომელსაც ამორა- 

ლურობა იძლევა. ცუდი ადამიანი ასევე ნახევარია, მისი გაფუჭე- 

ბულობა ღარიბია. იგი არაა მდიდარი, რადგანაც არ იცის, რა არის 

სიკეთე. სიცოცხლე კი ორივე ასპექტის გაერთიანებაა. 

ნამდვილი გაგების ადამიანი არ წარმოადგენს არც კარგს და 

არც ცუდს, მას ერთიც ესმის და მეორეც. ამ გაგებით იგი ორივეს 

საზღვრებს სცდება. ბრძენი არც კარგია და არც ცუდი. თქვენ ვერ 

შეძლებთ, რომ რომელიმე ამ კატეგორიაში ჩაწეროთ იგი; მას ვერ 

ჩაწერთ რომელიმე არსებულ კლასიფიკაციაში. იგი მოუხელთებე- 

ლია, შეუძლებელია მისი დაჭერა და რაიმესადმი მიწერა. რაც არ 

უნდა თქვათ მასზე, ყველაფერი ნახევრული იქნება, თქვენი წარ– 

მოდგენა მის შესახებ ვერასოდეს იქნება სრული. ბრძენს შეუძ- 

ლია ჰყავდეს მეგობრები და მოსწავლეები, რომლებიც ფიქრობენ, 

რომ იგი ღმერთია, რადგანაც მის მხოლოდ კარგ მხარეს ხედავენ. 

ბრძენს შეუძლია ჰყავდეს მტრები და არაკეთილმოსურნეები, 
რომლებიც ფიქრობენ, რომ იგი. ეშმაკის განსახიერებაა – ისინი 

მხოლოდ მის ცუდ მხარეს ხედავენ. მაგრამ თუკი იცნობთ ბრძენს, 
გესმით, რომ იგი არც ერთია და არც მეორე, და თან ორივე ერთა- 

დაა, და ორივე ერთსა და იმავეს ნიშნავს. 

თუ ერთიც ხართ და მეორეც, კარგიც და ცუდიც, მაშინ არც 
ერთი ხართ და არც მეორე, რადგანაც პოლუსები აბათილებენ ერ- 
თმანეთს, უარყოფენ ერთმანეთს, და რჩება სიცარიელე. 

ეს კონცეფცია დასავლურ გონს ძალიან რთული ეჩვენება, 
რადგანაც დასავლურმა გონებამ სრულიად გაყო ლმერთი და ეშ- 
მაკი. ყველაფერი ცუდი ეშმაკს ეკუთვნის, კარგი – ღმერთს. მათი 
ტერიტორიები დაყოფილია, ჯოჯოხეთი და სამოთხე ურთიერთ- 
დაპირისპირებულია. 

აი, რატომ გამოიყურებიან ქრისტიანი წმინდანები ღარიბუ- 
ლად, ძალიან მოკრძალებულად, ტანტრისტ ბრძენებთან შედა–- 
რებით. ჭეშმარიტად კეთილები, უბრალოები, ისინი არ იცნობენ 
ცხოვრების მეორე მხარეს. ამიტომაც ეშინიათ მისი, შიშისგან კან- 
კალებენ. ქრისტიანი წმინდანი ყოველთვის ლოცულობდა ღმერ- 
თის წინაშე, რათა მას ბოროტებისგან დაეცვა იგი. ბოროტება ყო- 
ველთვის იქვეა, მაგრამ იგი გაურბის მას, და თუ რაღაცას გაურ- 
ბით, იგი ყოველთვის გონებაშია. წმინდანს ეშინია, კანკალებს. 

ტილოპამ არ იცის შიში და არასოდეს ლოცულობს ღმერთის 
წინაშე: „დამიცავი“. იგი უკვე დაცულია. რა არის მისი დაცვა? გა- 

გება. მან ყველაფერი გაიარა, ბოროტების ყველაზე შორეულ რა- 

იონში შედიოდა და ღვთაებრივად ცხოვრობდა. ცხოვრების ორივე 

მხარე თანაბრად კარგად იცის. ტილოპა უკვე აღარ ღელავს არც 

კარგზე და არც ცუდზე. ახლა იგი თავისუფლად და ბუნებრივად 

ცხოვრობს უბრალო ცხოვრებით, არ გააჩნია წინასწარგანსაზღვ- 

რული კონცეფცია. ამიტომაც იგი წინასწარგანუსაზღვრელია. 

თქვენ არ შეგიძლიათ ტილოპას წინასწარ განსაზღვრა. შეგიძ- 
ლიათ იწინასწარმეტყველოთ წმინდა ავგუსტინეს ან სხვა წმინ- 

დანების მოქმედებები, მაგრამ არ შეგიძლიათ ტანტრას ბრძენის 

წინასწარ განსაზღვრა. არავინ იცის, როგორ გიპასუხებთ იგი ამა 

თუ იმ დროს. თავადაც კი არ იცის ეს. სწორედ ეს არის სილამაზე, 

რადგანაც თუკი იცნობთ თქვენს მომავალს, აღარ ხართ თავისუ- 

ფალი. თქვენ გარკვეულ წესებთან შესაბამისობაში ცხოვრობთ. ეს 

ნიშნავს, რომ ხელოვნური ხასიათი გაქვთ, თქვენ რეაგირებთ, იმის 

ნაცვლად, რომ უპასუხოთ. 

არავის შეუძლია თქვას, როგორ მოიქცევა ტილოპა ამა თუ იმ 

სიტუაციაში. ეს დამოკიდებული იქნება სიტუაციაზე მთლიანობა- 

ში. მას არც სიმპათიები გააჩნია, არც ანტიპათიები: არც ერთი და 

არც მეორე. იგი იმოქმედებს, ნაცვლად რეაგირებისა. იგი არ მოახ- 

დენს რეაგირებას წარსულ გამოცდილებაზე დაყრდნობით, თავის 

მომავალ კონცეფციებთან, თავის იდეალებთან შესაბამისობაში. 

არა. იგი აქ და ახლა იმოქმედებს, და მისი პასუხი მთლიანი, ტო- 

ტალური იქნება; ვერავინ იტყვის რა მოსხდება. გაგება ორმაგობის 

საზღვრებს მიღმა გადის. 

ამბობენ, რომ ერთ ხანს ტილოპა გამოქვაბულში ცხოვრობდა. 

თურმე ერთხელ მასთან გამვლელი მივიდა, ეგრეთ წოდებული მა- 

ძიებელი. ტილოპა ჭამდა, და ქოთნის მოვალეობას ადამიანის თავის 

ქალა ასრულებდა. მოგზაურს შეეშინდა. ეს უცნაური იყო, ბრძენის 

სანახავად მივიდა, ეს ადამიანი კი თითქოს შავი მაგების სამყაროდან 

იყო. საჭმელი ადამიანის თავის ქალაში?!. ტილოპა გემრიელად მიირ- 

თმევდა საჭმელს, ძაღლი, რომელიც მის გვერდით იჯდა, იმავე თავის 

ქალადან ჭამდა. როცა მოგზაური მიუახლოვდა, ტილოპამ ტრაპეზზე 

მიიწვია. 

– აქ მოდი, – თქვა მან. – რა კარგია, რომ დროზე მოხვედი, რადგან 

სულ ესაა, რაც გამაჩნია. საჭმელი მალე გათავდება და ოცდაოთხი 

საათის განმავლობაში აღარაფერი იქნება. მხოლოდ ხვალ შეიძლება 

ვინმემ რამე მოიტანოს, ამიტომ შემომიერთდი და მიირთვი. 

მაძიებელმა ძალიან დიდი ზიზღი იგრძნო – ადამიანის თავის ქა- 

ლა, მასში რაღაც საჭმელი, და თანაც ძაღლიც იქიდან ჭამს! მან უპა- 

სუხა: 

– გული მერევა ამ ყველაფრის დანახვაზე. 

ტილოპამ უთხრა: 

- მაშინ რაც შეიძლება სწრაფად გაიქეცი აქედან და უკან არ მო- 

იხედო, რადგან ტილოპა შენთვის არაა. რატომ გეზიზღება ადამიანის 

თავის ქალა? შენ ხომ გამუდმებით თან დაგაქვს თავის ქალა. და რა 

არის ცუდი იმაში, რომ მასში ჩემი საჭმელია? ეს ერთ-ერთი ყველა- 

ზე სუფთა საგანია. შენ ხომ არ გეზიზღება საკუთარი თავის ქალა: 

იქ, შიგნით, მთელი შენი გონებაა. შენი მშვენიერი აზრები და შენი 

მორალურობა, შენი სიკეთე და შენი სიმართლე – ყველაფერი თავის 

ქალაშია. მე მისგან მხოლოდ საქჭმელს ვიღებ, შენს თავის ქალაში კი 

ჯოჯოხეთი და სამოთხეა, თქვენი ღმერთები და თქვენი ბრაპმა, ყვე- 

ლაფერი იქაა. და ეს ყველაფერი ამ დროისთვის ძალიან ბინძური უნ- 

და გახდეს – აი, რაზე უნდა გერეოდეს გული. შენ თვითონაც იქ ხარ, 

თავის ქალაში. რატომ გერევა გული? 

მოგზაურმა პასუხისთვის თავის არიდება სცადა და თავისი ქცევა 

ლოგიკურად ახსნა. მან თქვა: 

– ეს თავის ქალას კი არა, ძაღლის გამო... 

ტილოპას გაეცინა და თქვა: 

– შენ ძაღლი იყავი წინა ცხოვრებაში. ყველამ უნდა გაიაროს ყვე- 

ლა ეტაპი. და რითაა ცუდი ძაღლლად ყოფნა? რა განსხვავებაა მასა და 

შენს შორის? – იგივე სიხარბე, სექსი, იგივე რისხვა, ძალადობა, აგრე– 

სია, შიში. რატომ ფიქრობ, რომ უფრო სრულყოფილი ხარ? 

ტილოპას გაგება რთულია, რადგანაც მახინჯს და მშვენიერს, 

სისუფთავეს და სიბინძურეს, კარგს და ცუდს მისთვის აზრი არა 

აქვს. მას მთელი ესმის. ცოდნა ნაწილობრივია, შემეცნება მთლი- 

ანია. როცა მთლიანობაში ხედავთ, იშლება საზღვრები მახინჯსა 

და მშვენიერს, კარგსა და ცუდს შორის. 

თუ მთლიანს არწივის სიმაღლიდან უმზერთ, განსხვავებები 

იშლება, საზღვრები ქრება. თითქოს ქვემოთ იყურებით თვითმფ- 

რინავიდან. სადაა პაკისტანი და სადაა ინდოეთი? სადაა გერმანია 

და სადაა ინგლისი? საზღვრები იშლება. დედამიწა ერთიანი ხდება. 

ხოლო თუ კიდევ უფრო ზემოთ აიწევით კოსმოსური ხომალ- 

დით და დედამიწას მთვარიდან შეხედავთ, იგი ისეთი პატარა მო- 

გეჩვენებათ... სადაა რუსეთი და სადაა ამერიკა? ვინაა კომუნისტი 

და ვინაა კაპიტალისტი? ვინაა ინდუისტი და ვინაა მუსულმანი? 

რაც უფრო ზემოთ იწევით, მით ნაკლებია სხვაობა. შემეცნება 

უმაღლეს პიკს წარმოადგენს. არაფერია მის მიღმა. ამ უმაღლესი 

მწვერვალიდან ყველაფერი სხვაგვარად ჩანს. ობიექტები ხვდე- 

ბიან, ერწყმიან ერთმანეთს და ერთიანდებიან. საზღვრები იკარ- 

გება – უსაზღვრო ოკეანე დასაწყისისა და დასასრულის გარეშე, 

უსასრულობა. 

უმაღლესი შემეცნება სცდება „თანხმობისა“ და „წინააღმდეგო- 

ბის“ საზღვრებს. უმაღლესი მოქმედება საკუთარ თავში მოიცავს 

რესურსების სიჭარბეს მიჯაჭვულობის გარეშე. 

ტილოპა თავისუფლად და ბუნებრივად ყოფნას ასწავლის, მაგ- 

რამ არა ზარმაცად ყოფნას. პირიქით, როცა თავისუფალი და ბუ- 

ნებრივი ხართ, გადავსებული ხართ რესურსებითა და შესაძლებ- 

ლობებით. ძალიან შემოქმედებითი ხდებით. საქმიანობა ამაში არაა, 

ეს მოქმედებაა. თქვენ ვერ იქნებით რაიმეთი ევნებით გატაცებული, 

მაგრამ იქნებით ძალიან კრეატიული ადამიანი. მილიონობით რაღა- 

ცას აკეთებთ არა აკვიატებული იდეის ძალით, არამედ იმიტომ, რომ 

ვალდებული ხართ შექმნათ – იმდენად ღია ხართ ენერგიისთვის! 

შემოქმედებითობა თავისთავად მოდის იმ ადამიანთან, ვინც 

ბუნებრივი და თავისუფალია. რაც არ უნდა აკეთოს, შემოქმედება 

ხდება. რასაც არ უნდა შეეხოს, ხელოვნების ნიმუში ხდება. რაც არ 

უნდა თქვას, პოეზია ხდება. მისი მოძრაობა თავისთავად ძალიან 

ესთეტურია. მოსეირნე ბუდას სიარულიც კი შემოქმედებითობი- 

თაა სავსე. სეირნობის დროს ის რიტმს ქმნის, და განსაკუთრებულ 

გარემოს ქმნის თავის გარშემო. თუ ბუდა ხელს წევს, იგი მაშინვე 

ცვლის კლიმატს საკუთარი თავის გარშემო., არა ის, რომ ეს ყველა- 

ფერი სპეციალურად აკეთოს, ეს უბრალოდ ხდება. იგი არაა შემს- 

რულებელი. მშვიდი, შინაგანად მდგრადი, უშფოთველი, უსასრუ- 

ლო ენერგიით აღსავსე... ყოველი მისი წამი – შემოქმედების წამია, 

კოსმიური შემოქმედების წამი. 

დაიმახსოვრეთ ეს. გახსოედეთ ეს, რადგანაც ბევრმა შეიძლე- 

ბა არასწორად გაიგოს ჩემი აზრი. შესაძლოა მათ იფიქრონ, რომ 

მოქმედება საერთოდ არაა საჭირო. „არანაირი მოქმედება არაა 

საჭირო“ – აი, რას იფიქრებენ ისინი. მოქმედებას სრულიად სხვა 

თვისება აქვს. საქმიანობა კი – პათოლოგიაა. 

ფსიქიატრიულში ნახავთ ადამიანებს, რომლებიც ჩაძირულნი 

არიან საქმიანობაში. ყოველი მათგანი აკეთებს რაღაცას, რადგა- 
ნაც ეს საკუთარი თავის დავიწყების ერთადერთი შესაძლებლო- 
ბაა. ვიღაც სამი ათასჯერ იბანს ხელებს, რადგან სისუფთავის 
სჯერა. თუ გააჩერებთ მას, იგი ვერ იდგება დამოუკიდებლად, ეს 
მეტისმეტად ბევრი იქნება მისთვის. ეს გაქცევაა. 

პოლიტიკოსები – ესენი არიან ადამიანები, რომლებიც სიმდიდ- 
რის და ძალაუფლების ფლობით გიჟები ხდებიან. თქვენ ვერ შეძ- 
ლებთ მათ გაჩერებას, რადგანაც მათ არ ეცოდინებათ, რა აკეთონ, 
ისინი ყველა ძალისხმევას მიატოვებენ, ეს კი მეტისმეტად ბევრია. 

ერთი ჩემი მეგობარი მიყვებოდა, რომ ერთხელ ცოლთან ერთად 

საღამოს წვეულებაზე უნდა წასულიყვნენ, მათ კი ძალიან პატარა 

ბავშვი ჰყავდათ, მშვენიერი ბავშვი, და რა თქმა უნდა ძალიან ცელქი, 

ისევე როგორც ყველა ბავშვი. მათ ოთახში დაკეტეს იგი და უთხრეს: 

– თუ კარგად მოიქცევი, ყველაფერს მოგცემთ, რაც არ უნდა 
გვთხოვო. ერთ საათში დავბრუნდებით. 

ბავშვი მოხიბლული იყო – მას ყველაფერს მისცემდნენ, რასაც 

მოისურვებდა! ამიტომ ძალიან კარგად იქცეოდა. არაფერს აკეთებ- 

და, უბრალოდ, კუთხეში იდგა. იგი ფიქრობდა: 

– რაც არ უნდა გავაკეთო, შესაძლოა ცუდად დამთავრდეს... არა- 

ვინ იცის, როგორ დამთავრდება ეს, არავინ იცის, რა აქვთ გონებაში 

ამ დიდებს: რა არის მათთვის ცუდი, და რა – კარგი. თანაც გამუდმე- 

ბით იცვლიან თავიანთ შეხედულებებს. 

ამიტომ ბავშვმა მთელი ეს დრო თვალებდახუჭულმა გაატარა, 

როგორც მედიტაციის დროს. 

როცა მშობლები დაბრუნდნენ და კარი გაუღეს, იგი უძრავად იდ- 

გა კუთხეში... ბავშვმა თვალები გაახილა. მათ ჰკითხეს: 

– კარგად იქცეოდი? 

მან უპასუხა: 

< კი, ისე კარგად ვიქცეოდი, რომ დამოუკიდებლად დგომაც კი არ 

შემეძლო. 

ეს მეტისმეტად ბევრია! საქმიანობაში მეტისმეტად ჩართულ 

ადამიანებს ეშინიათ საკუთარი თავის. საქმიანობა ერთგვარი 

გაქცევაა. იგი თავდავიწყებაში გეხმარებათ. ეს ალკოჰოლიზმია, 

თრობაა. საქმიანობა უნდა გადააგდოთ, რადგან პათოლოგიას 

წარმოადგენს, და თქვენ ავად ხართ. მაგრამ ნუ გადააგდებთ მოქ- 

მედებას. იგი მშვენიერია. 
რა არის მოქმედება? ეს პასუხია: არის საჭიროება – მოქმე- 

დებთ, არ არის საჭიროება – დუნდებით. ზუსტად ახლა, თქვენ 

განაგრძობთ ისეთი რამეების კეთებას, რისი კეთებაც აუცილებე- 

ლი არაა, და არ შეგიძლიათ მოდუნება, მაშინაც კი, როცა გინდათ. 

მთლიანი, ტოტალური მოქმედების ადამიანი მოქმედებს, და როცა 

სიტუაცია მთავრდება, დუნდება. 

მე გელაპარაკებით. ლაპარაკი შეიძლება საქმიანობა იყოს, 

შეიძლება – მოქმედება. არიან ადამიანები, რომლებსაც არ შეუძ- 

ლიათ შეწყვიტონ ლაპარაკი, ლაყბობენ და ლაყბობენ, ლაპარაკო- 

ბენ და ლაპარაკობენ. მაშინაც კი, თუ მათი პირების მოქმედებას 

შეაჩერებთ, მაინც განაგრძობენ ლაყბობას. ვერ გაჩერდებიან თა- 

ვის შიგნით. ეს საქმიანობაა, ციებ-ცხელებიანის შეპყრობილობაა,. 

თქვენ აქ ხართ. მე გესაუბრებით, და ისიც კი არ ვიცი, სახელდობრ 

რის თქმას ვაპირებ. მანამ, სანამ წინადადება წარმოთქმული არაა, 

ისიც კი არ ვიცი, როგორი იქნება იგი. მხოლოდ თქვენ არ ხართ 

მსმენელები, მეც მსმენელი ვარ. მხოლოდ ფრაზის წარმოთქმის 

შემდეგ ვიცი რა ვთქვი. ვერც თქვენ და ვერც მე ვერ ვიწინასწარ- 

მეტყველებთ, რის თქმას ვაპირებ. შემდეგი წინადადება არც არსე- 

ბობს, თქვენი სიტუაცია იხმობს მას. 

ამრიგად, რაც არ უნდა ვილაპარაკო, მხოლოდ მე არ ვარ პასუ- 

ხისმგებელი ამაზე. გახსოვდეთ, ნახევრად თქვენც აგებთ პასუხს. 

ყველაფერი ნახევარ-ნახევარზე: თქვენ სიტუაციას ქმნით, მე ვმოქ- 

მედებ. ჩემი ლაპარაკი იცვლება, თუ ჩემი მსმენელები იცვლებიან. 

ყველაფერი დამოკიდებულია გარემოებებზე, რადგანაც წინასწარ 

არაფრის ფორმულირებას არ ვახდენ. მე არ ვიცი რა მოხდება, და 

ჩემთვის ესეც ასევე მშვენიერია. ეს პასუხია, მოქმედებაა. როცა 

წახვალთ, ჩემს საცხოვრებელში ვიჯდები და არც ერთი სიტყვა არ 

გაიელვებს შინაგან ცაზე. 

ეს – თქვენთვისაა... ზოგჯერ ხდება ასე. ადამიანები მოდიან 
და მეუბნებიან: „ჩვენ კითხვას დაგისვამთ, შენ კი გვიპასუხებ". ეს 
ყოველდღე ხდება. ეს ასე ხდება: თქვენ გაქვთ კითხვა, კითხვის 
შესაბამის გარემოს ქმნით საკუთარი თავის გარშემო, ამ კითხ- 
ვით აღსავსენი მოდიხართ. რა უნდა გავაკეთო? უნდა გიპასუხოთ. 
თქვენი კითხვა ქმნის სიტუაციას და მე უნდა გიპასუხოთ. აი, რა- 
ტომ წყდება იოლად მრავალი საკითხი. თუ რომელიმე მათგანი არ 
წყდება, მიზეზი თქვენშია: შესაძლოა დაივიწყეთ იგი. დილით შე- 
კითხვა თავში გქონდათ, მაგრამ ამ ოთახში შემოსელისას დაგავიწ- 
ყდათ. ან: როცა გსურდათ დაგესვათ რამდენიმე კითხვა, დარწმუ- 

ნებული არ იყავით, მათგან რომელი იყო ყველაზე მნიშვნელოვანი. 

თქვენი აზრები – განუსაზღვრელია, ბურუსით მოცულია. როცა 

დარწმუნებულნი იქნებით სახელდობრ რისი კითხვა გსურთ, პჰა- 

სუხსაც მიიღებთ. 

291



ოშო 

მე აქ არაფერ შუაში ვარ, ასე ხდება. თქვენ კითხვას სვამთ, 

მე ვცურავ მასში, და არაფერი მაქვს თქვენთვის სათქმელი. რომ 

მქონდეს რამე სათქმელი, კითხვებს არანაირი აზრი არ ექნებოდა, 

რადგან თქვენც არ გექნებოდათ ჩემთვის არანაირი მნიშვნელობა. 

მოვამზადებდი ფაქტებს, იდეებს და გამოვთქვამდი. თქვენს თანმ- 

ყოფობაში არანაირი აზრი და საჭიროება აღარ იქნებოდა. 

ერთხელ ინდოეთის რადიოში მიმიწვიეს, მაგრამ ძალიან გამიჭირ- 

და, რადგანაც საუბარი ძალზე არაპიროვნული იყო: ცარიელ ადგილს 

ვესაუბრებოდი! მე ვუპასუხე: 

– ეს ჩემთვის არაა. ეს ისეთი დაძაბულობაა, მე არ ვიცი რა ვქნა, 

იქ ხომ არავინაა. 

და მათ გააკეთეს ორგანიზება... მათ თქვეს: 

– ამის მოგვარება შეიძლება: რამდენიმე ჩვენს თანამშრომელს 

შეუძლია მოვიდეს და დაჯდეს თქვენ წინ. 

მაშინ ვუთხარი: 

– ნუ მომცემთ თემას, რადგანაც საუბრის თემას ეს ადამიანები 

მომცემენ. თუ თემას მომცემთ, საერთოდ არ ექნება მნიშვნელობა, 

ვინ ზის ჩემ წინ: ეს მკვდარი აუდიტორია იქნება. 

თანმყოფობით თქვენ კითხვას წარმოშობთ, სიტუაციას წარ- 

მოშობთ, და პასუხი თქვენსკენ მოედინება. ეს პერსონალური მოვ- 

ლენაა. 

მე შევწყვიტე იქ სიარული. ვუპასუხე: 

< ეს ჩემთვის არაა. არ შემიძლია მანქანებთან საუბარი. მხოლოდ 

ადამიანებთან საუბარი შემიძლია. 

აი, რატომ არ დამიწერია არასდროს წიგნები. ვისთვის? ვინ წა- 
იკითხავს ჩემს წიგნს? თუკი არ ვიცი ვის ჩაუვარდება ეს წიგნი ხელ- 

ში, სანამ იგი სიტუაციას არ შექმნის, მე არ შემიძლია წერა – ვისთ- 

ვის? მე მხოლოდ წერილებს ვწერდი: ამ დროს ვიცი, რომ ვიღაცის- 

თვის ვწერ. მნიშვნელობა არ აქვს, სად იმყოფება ჩემი ადრესატი, 

თუნდაც აშშ-ში. როცა წერილს ვწერ, იგი არსებობს. სანამ ვწერ, 

იგი მეხმარება წერაში. მის გარეშე ეს შეუძლებელია. ეს დიალოგია. 

ეს მოქმედებაა. იმ მომენტში, როცა თქვენ წახვედით, ენა ქრე- 

ბა, სიტყვები აღარ მოდიან, ისინი აღარ არიან საჭირონი. და ასეც 

უნდა იყოს! თუ ფეხით მიდიხართ, ფეხებს იყენებთ, ხოლო როდე- 

საც სკამზე ზიხართ, რა აზრი აქვს თქვენი ფეხების მოძრაობას? 

ეს სიგიჟეა! როცა დიალოგში ხართ, სიტყვებია საჭირო. როცა სი- 

ტუაცია შეიქმნა, მოქმედებაა საჭირო. მიეცით საშუალება მთელს, 

რომ გადაწყვიტოს იგი, თქვენ არ უნდა იყოთ გადამწყვეტი ფაქ- 

ტორი, არ უნდა გადაწყვიტოთ. კარმა ქრება, და თქვენ დროდან 

დრომდე მოძრაობთ, საღი და ფხიზელი. ყოველწუთიერად წარსუ- 

ლი თავისთავად კვდება. მომავალი იბადება, და თქვენ ბავშვივით 

ენერგიული ხდებით და იძირებით მასში. 

უმაღლეს მოქმედებაში რესურსების სიჭარბეა მიჯაჭვულობის 

გარეშე. 

მოქმედება ხდება, მაგრამ არ იქმნება მიჯაჭვულობები, თქვენ 
არ ამბობთ: „მე გავაკეთე ეს“. მე არ ვგრძნობ, რომ მე ვთქვი ეს. 
უბრალოდ, ვგრძნობ: ასე ითქვა, ასე მოხდა. ეს მთელმა გააკეთა, 
ყოფიერებამ გააკეთა, რომელიც არც მე ვარ და არც თქვეენ. მთე- 
ლი – ყოველი ჩვენგანია, და არც ერთი ჩვენგანი. მთელია ჩვენ 

გარშემო, და მთელი წყვეტს: თქვენ არ ხართ შემსრულებელი. ბევ- 

რი რამ ხდება თქვენი მეშვეობით, მაგრამ თქვენ არ ხართ შემს- 

რულებელი. ბევრი რამ იქმნება თქვენი მეშვეობით, მაგრამ თქვენ 

არ ხართ შემქმნელი. შემოქმედად მთელი რჩება – თქვენ მხოლოდ 

შუამავალი ხართ მთელისთვის – ცარიელი ბამბუკი. მთელი მასზე 

თავის თითებს ადებს, ტუჩებით ეხება, ფლეიტად აქცევს, და ასე 

იბადება სიმღერა. 

საიდან მოდის ეს სიმღერა – ცარიელი ბამბუკისგან, რომელ- 

საც „ფლეიტას" ეძახით, მთელის ტუჩებიდან? არა. საიდან მოდის 

იგი? ყველაფერი ერთვება, ყველა და ყველაფერი მონაწილეობს. 

ცარიელი ბამბუკი, მთელის ტუჩები, მომღერალიც და მსმენელიც 

– ყველა მონაწილეობს. 

დადეთ ვარდი ოთახის კუთხეში, და ეს ვარდი უკვე აღარ იქ- 

ნება ისეთი, როგორც მანამდე, რადგანაც მას თავისი ყოფიერება 

გააჩნია, თავისი აურა გააჩნია. იგი იმოქმედებს: თქვენს გაგებაზე, 

იმაზე, თუ რას გეუბნებით – ცვგლილებები ტოტალური იქნება, არა 

ნაწილობრივი. ბევრი რამ ხდება, მაგრამ არავინაა შემსრულებელი. 

...რესურსების სიჭარბე მიჯაჭვულობის გარეშე. 

თუ შემსრულებელი არ ხართ, საიდან გაჩნდება მიჯაჭვულო- 

ბები? თქვენ ასრულებთ მცირე სამუშაოს და ეჯაჭვებით. თქეენ 

ამბობთ: „მე გავაკეთე ეს“. გინდათ, ყველამ იცოდეს, რომ ეს თქვენ 

გააკეთეთ. ეგო წარმოადგენს ბარიერს უმაღლესი გაგებისთვის. 

გადააგდეთ შემსრულებელი, დაე ყველაფერი მოხდეს. აი, რას გუ- 

ლისხმობს ტილოპა სიტყვებში: „იყო თავისუფალი და ბუნებრივი". 

უმაღლესი მიღდწევა – ესაა ერთიანობის რეალიზება იმედის გა- 

რეშე. 

ეს ძალიან ღრმა, ნატიფი და დელიკატური აზრია. ტილოპა 

სვამს კითხვას: „რა არის უმაღლესი მიღწევა?“ ერთიანობის რე- 

ალიზება იმედის გარეშე: სული, შინაგანი სივრცე სრულყოფილია, 

მასში არ არის იმედი. რატომ ამბობს იგი ამ სიტყვას – „იმედს?" 

იმიტომ, რომ იმედთან ერთად მოდიან მომავლის გეგმები, სურ- 

ვილები, დაუკმაყოფილებლობა, შემდეგ კი, რა თქმა უნდა, ამას 

მოსდევს იმედგაცრუება. 

იგი არ საუბრობს სასოწარკვეთილებაზე, რადგანაც ესეც მო- 

დის იმედთან ერთად. მან უბრალოდ თქვა: „იმედის გარეშე“, და 

არა „იმედით სავსე“, არა „სასოწარკვეთილი“, რადგანაც ორივე ეს 

ცნება თან ახლავს იმედს. ბუდამაც იგივე თქვა, ამიტომ დასავლე- 

294



ტანტრა: უმაღლესი შემეცნება 

თელი მოაზროვნეები ფიქრობენ, რომ ეს ადამიანები პესიმისტები 

არიან. მაგრამ ეს ასე არაა. ისინი არც პესიმისტები არიან და არც 

ოპტიმისტები. სწორედ ეს არის ცნება – „იმედის გარეშე“. 

თუ ვინმეს იმედი აქვს, ჩვენ მას „ოპტიმისტს“ ვუწოდებთ. ჩვენ 

ვამბობთ, რომ მას შეუძლია დაინახოს სინათლის სხივი ყველაზე 

მოქუფრულ ღრუბლებშიც კი დილა, რომელიც ბნელ ღამეს მოს- 

დევს: ეს ოპტიმისტია. პესიმისტი მისი საპირისპიროა. სინათლის 

ყველაზე კაშკაშა სხიგებშიც კი იგი ყველაზე ბნელ ღრუბლებს და- 
ინახავს. თქვენ დილის შესახებ ესაუბრებით, ის კი იტყვის: „ყოგე- 

ლი დილა საღამოთი მთავრდება“. გახსოვდეთ: ისინი ურთიერთსა- 
პირისპირონი არიან, მაგრამ სინამდვილეში არც ისე განცალკევე- 
ბულნი ერთმანეთისგან. მათი ყურადლება განსხვავდება, მაგრამ 
გონება იგივეა. სინათლეს ხედავთ ბნელ ღრუბლებს შორის, თუ 
ბნელ ღრუბელს სინათლის სხივებში, ორივე შემთხვევაში ნაწილს 
ხედავთ. სწორედ ამაში მდგომარეობს დაყოფა: თქვენ აირჩიეთ და 
ვერასოდეს დაინახავთ მთელს. 

ბუდა, ტილოპა, მე – არც ოპტიმისტები ვართ და არც ჰპესი- 
მისტები, ჩვენ, უბრალოდ, გადავაგდეთ იმედი. ოპტიმისტსაც და 
პესიმისტსაც იმედი გააჩნიათ. ჩვენ, უბრალოდ, მოვისროლეთ იმე- 
დის მონეტა, და ორივე მხარე მასთან ერთად დაეცა. ეს სრულიად 
სხვა განზომილებაა. ამის გაგება რთულია. 

ტილოპა საგნების არსებობას ხედავს. მას არ აქვს არჩევანი. 
იგი ერთდროულად ხედავს დილასაც და საღამოსაც, ეკლებსაც და 
ვარდებსაც, სიხარულსაც და ტკივილსაც, დაბადებასაც და სიკვ–- 
დილსაც. იგი არ ირჩევს. იგი არც ოპტიმისტია და არც პესიმის- 
ტი, იგი იმედის გარეშე ცხოვრობს. და ეს მართლაც მშვენიერი 
განზომილებაა იმისთვის, რომ მასში იცხოვრო, იმედის გარეშე 
იცხოვრო. როცა ამბობ ამ სიტყვებს, „იმედის გარეშე“, ისინი პე- 
სიმისტურნი ჩანან, მაგრამ ამაში ენაა დამნაშავე. რასაც ტილოპა 
ამბობს, ენის საზღვრებს სცდება. იგი ამბობს: უმაღლესი მიღწევა 

– ესაა ერთიანობის რეალიზება იმედის გარეშე. თქვენ საკუთარი 

თავის რეალიზაციას ახდენთ ისეთად, როგორიც ხართ საკუთარ 

არსებობაში. არანაირი საჭიროება არაა რაიმე გაუმჯობესების, 

შეცელის, განვითარების, ზრდის – ამის საჭიროება არაა. ეს, უბ- 

რალოდ, ფაქტია. 

ყველაზე სიღრმეში ეს, უბრალოდ, ფაქტია, და ყველა ყვავი- 
ლი და ყველა ეკალი ქრება, დღეები და ღამეები, სიცოცხლე და 
სიკვდილი, ზამთარი და ზაფხული ქრება. აღარაფერი დარჩა, რად- 

განაც თქვენ უკვე აღარ ეჭიდებით. და როდესაც იღებთ, პრობ- 

ლემები და კითხვები ქრება, უკვე აღარაფრის გადაწყვეტა აღარაა 

საჭირო: თქვენ, უბრალოდ, წარმოადგენთ ამას. დადგება ზეიმი, 

მაგრამ საქმე არ ეხება იმედს, ეს ზეიმი ენერგიაა, რომელიც კი- 

დეებს ეხეთქება. თქვენ ყვავილობას იწყებთ. თქვენ, უბრალოდ, 

ყვავილობთ, არა მომავლის გამო, არამედ იმიტომ, რომ სხვაგვა- 

რად მოქმედება არ შეგიძლიათ. 

როდესაც არსების ყოფიერება რეალიზდება, იგი ყვავილობს 

და ზეიმობს რაიმე ხილული მიზეზების გარეშე. რატომ ვარ ბედნი- 

ერი? რა მივილე ისეთი, რაც თქვენ არ მიგიღიათ? რატომ ვარ უშ- 

ფოთველი და წყნარი? მიგაღწიე თუ არა იმას, რასაც თქვენ უნდა 

მიაღწიოთ? არა. მე, უბრალოდ, მოდუნებული ვარ არსებობაში. 

როგორიც არ უნდა ვიყო – კარგი, ცუდი, მორალური, ამორალური 

– მე, უბრალოდ, მოდუნებული ვარ ამ ყველაფრის არსებობაში. მე 

გადავაგდე სრულყოფის ყველა ძალისხმევა, გადავაგდე მომავალი, 
გადავაგდე იმედი, და ყველაფერი გაქრა. მე მარტო ვარ და ბედნი- 

ერი ვარ მიზეზების გარეშე, რადგანაც მდუმარებაში ვიმყოფები – 

იმედის გარეშე. მე არ ვიცი, როგორ წარმოექმნა მღელვარება. იმე- 

დის გარეშე როგორ წარმოქმნით მღელვარებას თქვენს არსებაში? 

გახსოვდეთ ეს: ძალისხმევა მიგიყვანთ იმ წერტილამდე, სადაც 

მიატოვებთ მათ და პასიური გახდებით. ძიება მიგიყვანთ წერტი- 

ლამდე, როცა მხრებს აიჩეჩავთ, ხის ძირში დაჯდებით და დამშ- 

ვიდდებით. 

ყოველი მოგზაურობა მთავრდება არსების შინაგან ყოფიერე- 

ბაში. საქმე მხოლოდ ის არის, როგორ გავხდეთ ცოტათი უფრო 

გაცნობიერებული. რა ვერ გაქვთ რიგზე? – მილიონი ადამიანი 

მინახავს და არც ერთი ყოფილა, ვისაც მართლა რაღაც ვერ აქვს 

რიგზე, მაგრამ იგი თავად ქმნის ამ სიმრუდეს. თქვენ ხართ შემოქ- 

მედნი, ავადმყოფობის, უსამართლობის, პრობლემების შემოქმედ- 

ნი, ქმნით და შემდეგ დასდევთ მათ – როგორ მოაგვაროთ? ჯერ 

ქმნით პრობლემებს, შემდეგ კი დასდევთ მათ. რატომღა ქმნით? 

გადააგდეთ იმედი, სურვილი, შეხედეთ რეალობას. შეხედეთ, 

ვინ ხართ უკვე, დახუჭეთ თვალები და დააკვირდით, ვინ ხართ – 

და მზადაა! ამას არ სჭირდება დრო – თვალის დახამხამებასაც ვერ 

მოასწრებთ. ეს თქვენს გონებას სჭირდება დრო, თანდათანობითი 

ზრდა... დანარჩენისთვის დრო არაა საჭირო. 

უმაღლესი მიღწევა – ესაა ერთიანობის რეალიზება: ყველა- 

ფერი, რისი მიღწევაც საჭიროა, უკვე იმყოფება თქვენ შიგნით. 

ეს არის ერთიანობის აზრი: ყველაფერი, რასაც უნდა მიაღწიოთ, 
უკვე არსებობს თქეენ შიგნით. თქვენ სრულყოფილი დაიბადეთ, 
რადგანაც სრულყოფილებისგან იშვით. რას ნიშნავს იესოს სიტყ- 
ვები: „მე და მამა ერთნი ვართ“? თქვენ ვერ იქნებით სხვა, გარდა 
მთელისა, რადგანაც მთელისგან გამოხვედით. 

აიღეთ ჰეშვით წყალი ოკეანიდან და გასინჯეთ. გემოთი იგი 
ისეთივეა, როგორიც ოკეანე. ოკეანის წყლის ერთ წვეთში ოკეანის 
მთელი ქიმიაა. თუ გაიგებთ ამ მარილიანი წყლის მხოლოდ ერთ 
წვეთს, გაიგებთ ყველა ზღვას და ოკეანეს, წარსულს, მომავალს, 
აწმყოს, რადგან პატარა წვეთი ოკეანეს წარმოადგენს მინიატურა- 
ში. თქვენ მთელი ხართ – მინჩატურულ ფორმაში. 

როცა საკუთარი თავის სიღრმეში შედიხართ, სიცილს იწყებთ. 
რას ეძებდით? მაძიებელი – ძიების ობიექტია, თავად მაძიებელი 
ხდება მიზანი. უმაღლესი მიღწევა – ესაა საკუთარი თავის, საკუ- 
თარი აბსოლუტური სრულყოფილების იმედის გარეშე რეალიზე- 
ბა, როცა არის იმედი, იგი გამუდმებით აგაღელვებთ და კვლავ 
დაიწყებთ ფიქრს: „რაღაც კიდევაა შესაძლებელი“. იმედი ყოველ- 
თვის წარმოშობს ოცნებებს: „რაღაც კიდევაა შესაძლებელი.“ 

რა თქმა უნდა, ეს კარგია... ადამიანები მოდიან ჩემთან და მეუბ- 

ნებიან: „მედიტაცია ძალიან მეხმარება, მაგრამ მოგვეცი რამე სხვა 

ტექნიკა, რომ უფრო მეტად შევძლოთ განვითარება“. ზოგჯერ 

ადამიანები მოდიან და განაცხადებენ ხოლმე: „ყველაფერი მშვე- 

ნივრადაა!.." შემდეგ მეკითხებიან: „და ახლა რა ვქნა?“ ახლა კი იმე- 

დი ჩნდება. თუ ყველაფერი მშვენივრადაა, რა საჭიროა ამ კითხვის 

დასმა? როცა რაღაც რიგზე ვერაა, თქვენ კითხულობთ: „რა ვქნა 

ახლა?“ ყველაფერი მშვენივრადაა და თქვენ მაინც კითხულობთ: 

„რა ვქნა ახლა?..“ დაანებეთ ამას თავი. ასე ვლინდება იმედი. 

რამდენიმე დღის წინ ვიღაც მოვიდა და მკითხა: „ახლა ყველა- 

ფერი კარგადაა, მაგრამ ვინ იცის, ხვალ როგორ იქნება?..“ რატომ 

უნდა მოიზიდო ხვალინდელი დლღე, როცა ყველაფერი სწორადაა? 

არ შეგიძლიათ პრობლემების გარეშე ცხოვრება? ახლა ყველაფერი 

კარგადაა, მაგრამ თქვენში მღელვარებაა ხვალინდელი დღის გამო. 

საიდან აპირებს მოსვლას ეს „ხვალ“? იგი დღეისგან იშობა, რატომ- 

ღა უნდა იღელვოთ? თუ დღეს სიმშვიდეა, ხვალ უფრო მეტი სიმშ- 

ვიდე იქნება, სიმშვიდე ხომ დღევანდელი დღისგან იბადება. მაგრამ 

თქვენმა შფოთვამ შესაძლოა გაანადგუროს დღევანდელი დღე – 

მოვა ხვალინდელი დღე, თქვენი გეგმები დაირღვევა და იტყვით: „აი, 
რაზე ვფიქრობდი და რაზე ვნერვიულობდი. ასეც მოხდა". თქვენი 

გეგმების კრახი თქვენ გამო მოხდა. ეს არ უნდა მომხდარიყო! თქვენ 

რომ მომავლის გარეშე დარჩენილიყავით, ეს არ მოხდებოდა. 

ეს გონების მავნე, თვითმკვლელური ტენდენციაა, რომელიც 

ამ სახით რეალიზდება. გონებას ყოველთვის შეუძლია თქვას: „მე 

შენ გაფრთხილებდი. წინასწარ გაგაფრთხილე, შენ კი არ მისმენ- 

დი“. ახლა იფიქრებთ: „დიახ, ეს სიმართლეა, გონება მაფრთხილებ- 

და, მე კი არ ვუსმენდი". მაგრამ ეს მხოლოდ გონების გაფრთხილე- 

ბის შედეგად მოხდა. 

ასე ხდება ბევრი რამ... თქვენ მიდიხართ ასტროლოგებთან, 

ქირომანტებთან, რომლებიც რაღაცას გეუბნებიან. შემდეგ წინას- 

წარმეტყველება ხდება, და თქვენ ფიქრობთ, რომ ეს ქირომანტებ- 

მა იწინასწარმეტყგველეს მომავალი. მაგრამ ყველაფერი პირიქით 

ხდება: როცა წინასწარმეტყველებას ისმენს, თქვენი გონება მის 

მატერიალიზაციას ახდენს. თუ ვინმე გეუბნებათ0, რომ მომდევ- 

ნო თვეს, ცამეტ მარტს მოკვდებით, ეს სრულიად შესაძლებელია, 

რომ მოხდეს კიდეც – არა იმიტომ, რომ ამ ადამიანმა იცის თქვენი 

მომავალი, არამედ იმიტომ, რომ გიწინასწარმეტყველათ. ახლა ეს 

თარიღი გამუდმებით იტრიალებს თქვენს გონებაში: მის გარეშე 

ვერ დაიძინებთ, ვერ იოცნებებთ, ვერ გეყვარებათ. დღეში ოც- 

დაოთხი საათი: „ცამეტ მარტს მოვკვდები“. ეს თვითჰიპნოზი გახ- 

დება, ლაიტმოტივი გახდება. ფრაზა კვლავ და კვლავ იტრიალებს 

თავში, და რაც უფრო ახლოს იქნება ცამეტი მარტი, მით უფრო 

სწრაფად იტრიალებს იგი გონებაში. ყველაფერი თავისით ასრულ- 

დება. ცამეტი მარტი... 

ერთმა გერმანელმა ქირომანტმა საკუთარი სიკვდიღ··ი იწინასწარ- 

მეტყველა. იგი მრავალი ადამიანის სიკვდილს წინასწარმეტყველებ- 

და, და მისი სიტყვები მართლდებოდა, ამიტომ იგი დარწმუნებული 

იყო თავისი წინასწარმეტყველებების სიმართლეში. „სხვაგვარად რო- 

გორ ხდება ასე?" 

იგი მოხუცდა, და მეგობრებმა შესთავაზეს: „რატომ არ აკეთებ 

საკუთარი სიკვდილის პროგნოზირებას?" 

მან შეისწავლა თავისი ხელისგულები, ასტროლოგიური რუკა – 
ყველაფერი ეს სისულელე იყო – და თავად აირჩია საკუთარი სიკვ- 
დილის თარიღი: ამა და ამ დღეს, დილის ექვს საათზე. 

შემდეგ კი ელოდა თავის სიკვდილს. მოცემულ დღეს, დილის ხუ- 
თიდან მზად იყო მის შესახვედრად. იჯდა და საათს თვალს არ აცი- 
ლებდა. აი, ექვსი საათიც დაიწყო. წამი... და სიკვდილი უფრო და უფ- 
რო ახლოვდება. შემდეგ კი უკანასკნელი წამი დადგა. ერთი წუთიც 

და ექვსი გახდება, ის კი კვლავ ცოცხალია. ნუთუ ეს შესაძლებელია? 

გარბიან წამები, და იმ წამს, როცა ექვსი გახდა, იგი ფანჯრიდან გა- 

დახტა, რადგანაც სხვაგვარად როგორ შეიძლება? და რა თქმა უნდა, 

მოკვდა, როგორც თვითონ იწინასწარმეტყველა. 

გონება – ეს ავტონომიური მექანიზმია. იყავით ყურადღებით 

მისადმი. თქვენ კმაყოფილი ხართ, მაგრამ გონება გეუბნებათ: „რა 

თქმა უნდა, შენ ბედნიერი ხარ, ყველაფერი კარგადაა, მაგრამ ხვალ 

რა იქნება?" გონებამ გაამრუდა, დაანგრია აწმყო და ხვალინდელი 

დღე შემოიტანა. ახლა თქვენი ხვალინდელი დღის საწყისი თქვენი 

გონება გახდება, და არა ნეტარი აწმყო. ნუ გექნებათ იმედი, ნუ იქნე- 

ბით მომხრე ან მოწინააღმდეგე; გადააგდეთ ყველა იმედი. დარჩით 

აწმყოში, დარჩით ამ წამთან, იყავით ამ წამისთვის, იმოძრავეთ ამ 

წამისკენ. არ არსებობს არანაირი სხვა წამი, მხოლოდ აწმყო არსე- 

ბობს. რაც არ უნდა მოხდეს, მოვლენის საწყისი მხოლოდ აწმყო იქ- 

ნება. მაშ, რატომ ღელავთ? თუ ეს წამი მშვენიერია, როგორ იქნება 

მახინჯი შემდეგი წამი? საიდან მოვა იგი? იგი იზრდება, იგი უფრო 

მშვენიერი იქნება, სწორედ ასეც უნდა იყოს. არ ღირს ამაზე ფიქრი. 

ერთხელ თქვენ მიაღწევთ ამ მდგომარეობას – დარჩებით 

თქვენს თანდაყოლილ სრულყოფილებასთან ერთად... გახსოვ- 

დეთ, მე სიტყვების გამოყენება მიწევს, და არსებობს საფრთხე, 

რომ არასწორად გამიგებთ. როცა ვამბობ: „დარჩით თქვენს თან- 

დაყოლილ სრულყოფილებასთან ერთად“, შესაძლოა აღელდეთ, 

რადგანაც ზოგჯერ გრძნობთ, რომ არასრულყოფილი ხართ – მა- 

შინ თქვენს არასრულყოფილებასთან ერთად დარჩით. არასრულ- 

ყოფილება ასევე სრულყოფილებასაც წარმოადგენს. არაფერია 

მასში არასწორი. დარჩით მასთან, არ წახვიდეთ ამ წამისგან, იყა- 

ვით აქ და ახლა – სწორედ ესაა მრთელი არსებობა. ყველაფერი, 

რაც მიღწეულ უნდა იქნას, აქ და ახლა უნდა იქნას მიღწეული. 

თავს არასრულყოფილად თვლით +- მშვენიერია, იყავით არას- 

რულყოფილი! თქვენ ასეთი ხართ, ეს არის თქვენი ყოფიერება. 

თავს სექსუალურად გრძნობთ? მშვენიერია, შეიგრძენით თავი 

სექსუალურად, როგორიც ხართ ისეთად, ასეთად ყოფნა გარგუ- 

ნათ ყოფიერებამ. სევდიანი ხართ? – მშვენიერია, იყავით სევდიანი 

და არ გაექცეთ ამ წამს. დარჩით ამ წამში, თანდათანობით იგრძ- 

ნობთ, რომ არასრულყოფილება სრულყოფილებას შეერწყა, სექსი 

შინაგან ექსტაზს შეერწყა, აგრესია – თანაგრძნობას. 

გადააგდეთ იმედი და უბრალოდ, იყავით. თავიდან აი, რა და- 

გემართებათ: 

ვიი

თავიდან იოგი შეიგრძნობს თავის გონებას ვარდნაში, როგორც 

ჩანჩქერს, შუა გზაზე – განგის მსგავსად, იგი ნელა და მშვიდად 

მიედინება. გზის ბოლოში – ესაა უზარმაზარი უსაზღვრო რკეანე, 

სადაც შვილისა და დედის სინათლე ერთმანეთს ერწყმის. 

თუ აქ და ახლა ხართ, სატორის პირველ მდგომარეობაში შეხ- 

ვალთ, გასხივოსნების პირველ გაელვებაში. და ეს შინაგანი გან- 
ცდა იქნება: თავდაპირველად იოგი შეიგრძნობს თავის გონებას 
ვარდნაში, ჩანჩქერის მსგავსად... რადგანაც თქვენი გონება დნო- 

ბას იწყებს. ახლა იგი გაყინულია. თუ თავისუფალი, ბუნებრივი და 
გულწრფელი ხართ, თუ აქ და ახლა ხართ, გონება დნობას იწყებს. 
თქვენ ამაში მზის ენერგია შემოიტანეთ. სწორედ აქ და ახლა ყოფ- 
ნა ინარჩუნებს ასეთ უზარმაზარ ენერგიას. არ წახვიდეთ მომა- 
ვალში. არ დაბრუნდეთ წარსულში, თქვენში იმდენად უზარმაზარი 
ენერგიაა, რომ გონება დნობას იწყებს. 

ენერგია – ეს ცეცხლია, მზის ენერგიაა. თუკი არსად მოძ- 
რაობთ, აქ და ახლა ხართ, არ მოქმედებთ, საკუთარ თავში ხართ, 
ენერგიის გადინება აღარ ხდება, რადგანაც იგი სურვილისა და 
იმედის გზით გაედინება. ეს გადინება მოტივაციის გამო ხდება: 
„აკეთე რამე, იყავი ვინმე, გქონდეს რაიმე. რატომ კარგავ დროს 
ტყუილად ჯდომით? წადი! იმოძრავე! აკეთე!“ აი, როდის გაედი- 
ნება ენერგია. თუკი, უბრალოდ, აქ იმყოფებით, როგორ დაუშ- 
ვებთ ამას? ენერგია ერთ წერტილში კონცენტრირდება, თქვენ- 
ზე იღვრება, ცეცხლის წრე ხდება, და შედეგად გონების ყინული 
დნება. 

თავიდან იოგი შეიგრძნობს თავის გონებას ვარდნაში, როგორც 
ჩანჩქერს... 

ყველაფერი ვარდება. გონება ვარდება, ვარდება, ვარდება – 

და შესაძლოა შეშინდეთ. სატორის პირველი მდგომარეობის დროს 

აუცილებელია ოსტატი, რომელიც ძალიან ღრმად აღწევს და 

301



ოშო 

მჭიდრო კავშირშია თქვენთან, რადგანაც ვინ გეტყვით თქეენ: „ნუ 
გეშინია, ეს მშვენიერია – ჩამოვარდი". 

სიტყვა ვარდნა შიშს იწვევს, რადგანაც „ვარდნა" ნიშნავს „უფ- 

სკრულში ვარდნას, მიწის გამოცლას, უცნობისკენ მოძრაობას“. 

ვარდნას სიკვდილის შეგრძნება ახლავს თან. 

ყოფილხართ მაღალ მთაზე და ჩაგიხედავთ მწვერვალიდან ქვე- 

მოთ, უფსკრულში? გულისრევა, კანკალი, შიში... თითქოს უფსკ- 

რული – ეს სიკვდილია, და შესაძლოა ჩავარდეთ მასში. როცა გონე- 

ბა დნება, ყველაფერი ვარდნას იწყებს, ხაზს ვუსვამ – ყველაფერი. 

თქვენი სიყვარული, ეგო, სიხარბე, აგრესია, სიძულვილი – ყველა- 

ფერი, რაც მანამდე იყავით, უცებ თავისუფალი ხდება და ვარდება, 

თითქოს სახლი ინგრევაო. თქვენ ქაოტური ხდებით: დისციპლინა 

გადაგდებულია. მანამდე რაღაცნაირად ერთიანი იყავით: სიფხიზ- 

ლე, დისციპლინას – კონტროლს ექვემდებარებით. ახლა თავისუ- 

ფალი და ბუნებრივი ხართ, და ყველაფერი ვარდება. ყველაფერი 

ჩახშობილი ამოტივტივდება. გარშემო სრული ქაოსია, თქვენ კი 

გიჟს ემსგავსებით. 

პირველ ეტაპზე ძალიან ძნელია ამის გავლა: ყველაფერი, რა- 

საც საზოგადოება გაიძულებდათ, გშორდებათ. ყველაფერი, რაც 

გისწავლიათ, გშორდებათ. ქრება ჩვევები, ნაცნობი გზები. თქვენი 

ინდივიდუალობა ორთქლდება, ვეღარ გებულობთ ვინ ხართ. აქამ- 

დე იცოდით: საკუთარი სახელი, ოჯახი, სტატუსი, პრესტიჟი და 

სხვა მრავალი – ეს ყველაფერი იცოდით. ახლა ყველაფერი ორთექ- 

ლდება, იდენტობა დაკარგულია. ადრე ბევრი რამ იცოდით – ახლა 

არაფერი. ადრე ბრძენი იყავით, მაგრამ ყველაფერი წავიდა და 

ახლა თავს სრულიად უმეცრად გრძნობთ. 

ესაა ის, რაც სოკრატეს დაემართა. ეს სატორის პირველი 

მდგომარეობა იყო მისთვის, როცა წარმოთქვა: „ახლა მხოლოდ 

ის ვიცი, რომ არაფერი ვიცი. მხოლოდ ერთი რამ ვიცი: უმეცარი 

ვარ". ეს სატორის პირველადი მდგომარეობაა. 

სუფიებს ასეთი ტიპის ადამიანისთვის სახელი აქვთ. როცა ადა- 

მიანი ამ მდგომარეობაში შედის, მას უწოდებენ „მასტს“, „შლეგს“. 

იგი გიყურებთ და ვერ გხედავთ, დახეტიალობს და არ იცის საით 

მიდის, სისულელეებს ლაპარაკობს. საუბრისას ვერ იცავს თან- 

მიმდევრულობას. სიტყვა, სიცარიელე, შემდეგ სხვა სიტყვა, წი- 

ნასთან სრულიად შეუსაბამო; წინადადება, შემდეგ კიდევ ერთი 

წინადადება, წინასთან დაუკავშირებელი: შეთანხმებულობა და 

თანმიმდევრულობა დაკარგულია. იგი წინააღმდეგობრივი ხდება: 

მას ვერ ენდობით. 

აი, რატომაა საჭირო სკოლა, სადაც ადამიანები თქვენზე 

ზრუნვას შეძლებენ. აშრამები შემთხვევით არ შექმნილა: ასეთ 

ადამიანს ვერ მისცემ საზოგადოებაში ცხოვრების ნებას. ხალხი 

იფიქრებს, რომ ის გიჟია, ციხეში ან ფსიქიატრიულში ჩასვამენ და 

განკურნებას ეცდებიან. ეცდებიან, რომ თავის ნორმალურ მდგო- 

მარეობამდე ჩამოიყვანონ – ის კი იზრდება! მან დაამსხვრია საზო- 

გადოების ყველა ბორკილი, ქაოსი გახდა – აქედანაა ქაოტური მე- 

დიტაციების ჩემი დაჟინებული მოთხოვნა. ისინი დაგეხმარებიან, 

სატორის ამ პირვანდელ მდგომარეობამდე მისვლაში. თავიდან 
მშვიდად ვერ იჯდებით. შეგიძლიათ თავი მოაჩვენოთ, რომ მშვი- 
დად ზიხართ, მაგრამ ეს შეუძლებელია. ეს მხოლოდ სატორის მე- 
ორე მდგომარეობაში მოხდება. 

სატორის პირველ მდგომარეობაში თქვენ ქაოსური, დინა- 

მიური უნდა იყოთ. ნება მიეცით ენერგიას, ისე იმოძრაოს, რომ 
თქვენ გარშემო ვიწრო, შემხუთველი გარსები დაიშალოს, რომ 
ყველა ბორკილი მოისროლოთ. თქვენ პირველად ხდებით აუტსა- 
იდერი, უკვე აღარ ხართ საზოგადოების ნაწილი. საჭიროა სკოლა, 
სადაც თქვენზე იზრუნებენ, ოსტატი, რომელსაც შეუძლია გით- 
ხრათ: „ნუ გეშინია“. ოსტატი მოგიყვებათ, როგორ დაეცეთ ისე, 
რომ არაფერს მოეჭიდოთ, სხვაგვარად თქვენ მხოლოდ გადადებთ 
დროს – დაეცით! რაც უფრო ადრე დაეცემით, მით უფრო მალე 
გაქრება სიგიჟე; თუ დააყოვნებთ, სიგიჟე შესაძლოა დიდხანს გაგ- 

რძელდეს. 
მთელ მსოფლიოში ფსიქიატრიულებში უამრავი გიჟია, რომ- 

ლებიც სინამდვილეში არ არიან გიჟები. მათ ოსტატი სჭირდებათ, 

და არა ფსიქოთერაპევტი. მათ სატორის პირველ მდგომარეობას 

მიაღწიეს, ფსიქოთერაპია კი აიძულებს მათ, რომ ნორმას დაუბ- 

რუნდნენ. ისინი თქვენზე უკეთეს მდგომარეობაში იმყოფებიან, 

რადგან გაიზარდნენ, მაგრამ საკმაოდ უცნაურად გაიზარდნენ. 

ასე უნდა იყოს დასაწყისში – ისინი სატორის პირველ მდგომარე- 

ობას გადიან, თქვენ კი დამნაშავეებად აქცევთ მათ. „შენ გიჟი ხარ" 

– ეუბნებით და ისინი ცდილობენ დაფარონ სიგიჟე და მოეჭიდონ. 

რაც უფრო დიდხანს ეჭიდებიან, მით უფრო დიდხანს გაგრძელდე- 

ბა ეს სიგიჟე. 

სულ ცოტა ხნის წინ ფსიქოანალიტიკოსებმა – სახელდობრ 

რ.დ. ლენგმა და სხვებმა – დაადგინეს, რომ გიჟები როცა გადა- 

დიან ნორმის ჩარჩოებს, ნორმალურ მდგომარეობაზე ქვემოთ არ 

ეშვებიან. დასავლეთში ეს მხოლოდ ძალიან მგრძნობიარე ადამი- 

ანებმა გაიგეს – აღმოსავლეთში ეს ყოველთვის ცნობილი იყო, 

აღმოსავლეთი არასოდეს თრგუნავდა გიჟებს. აღმოსავლეთში 

გიჟები სკოლაში მიჰყაგთ, სადაც მრავალი ადამიანი მუშაობს და 

ოსტატი ცხოვრობს. პირველი ამოცანა ის არის, რომ დაეხმარონ 

მათ სატორის მდგომარეობის მიღწევაში. 

გიჟებს დიდ პატივს სცემდნენ აღმოსავლეთში. დასავლეთში 

მათ კიცხავდნენ, ძალადობდნენ ელექტრო-შოკით, ინსულინური 

შოკით, ასეა თუ ისეა, ძალადობდნენ, ტვინსაც კი უზიანებდნენ 

– დღესაც გრძელდება ქირურგიული ჩარევები. მათ ტვინზე ოპე- 

რაციებს აკეთებენ, ტვინის რამდენიმე უბნის ამოკვეთას ახდენენ. 

შემდეგ ეს ადამიანები ნორმალურები, მაგრამ მოსაწყენები, იდი- 

ოტები ხდებიან, ინტელექტი აღარ აქვთ. ისინი აღარ არიან გიჟე- 

ბი, აღარავის აყენებენ ზიანს, საზოგადოების მშვიდი ნაწილი ხდე- 

ბიან, მაგრამ თქვენ მოკალით ისინი, და არ იცოდით, რომ მათ იმ 

წერტილს მიაღწიეს, როცა ადამიანი ზეადამიანად იქცევა. მაგრამ 

თაგდაპირველად მან აუცილებლად უნდა გაიაროს ქაოსი. 

აშრამში მოსიყვარულე ოსტატთან და სკოლის მოსიყვარულე 

ჯგუფთან ერთად, ადამიანი ამ მდგომარეობას იოლად გადის. ყვე- 

ლა მშვიდად იღებს მის მდგომარეობას, და ეხმარებიან ამ ეტაპის 

გავლაში, რათა იოლად გადავიდნენ შემდგომ ეტაპზე. წესრიგი 

მოქმედებს თქვენზე, გეხმარებათ, მაგრამ ეს არაა თქვენი შინაგა- 

ნი წესრიგი. მანამ, სანამ შინაგანს მიაღწევთ, გამორიცხეთ გარეგ- 

ნული; მანამ, სანამ ახალი წესრიგი დაიბადება, ძველმა არსებობა 

უნდა შეწყვიტოს. წარმოიშობა გახლეჩა, რაც წარმოადგენს კიდეც 

სიგიჟეს. იგი აღიქმება, როგორც გარდატეხა, ვარდნა, თითქოს 

ჩანჩქერი ვარდება უფსკრულში. და გვეჩვენება, რომ ფსკერი არ 

არსებობს. 

შუა გზაზე... 

თუ სატორის პირველი მდგომარეობა სწორადაა განვლილი, 
მაშინ თქვენ შიგნით ახალი წესრიგი იქმნება, რომელიც თქვენი 
საკუთარი არსებიდან გამომდინარეობს. იგი აღარ გამომდინა- 
რეობს საზოგადოებისგან, არაა თავს მოხვეული სხვების მიერ, ეს 
არაა ციხეში გამოკეტვა. ჩნდება ახალი წესრიგი – თავისუფალი. 
იგი ბუნებრივად მოდის თქვენთან, იგი თქვენი საკუთარია. არავინ 
არაფერს გთხოვთ. არავინ გეუბნებათ: „ეს გააკეთე!“ თქვენ ყვე- 
ლაფერს სწორად აკეთებთ. 

ნახევარ გზაზე – განგის მსგავსად, იგი ნელა და მშვიდად მიედი- 
ნება. 

გარდატეხა, მჩქეფარე ჩანჩქერი გაქრა, ქაოსი უკვე აღარ არის. 
ეს სატორის მეორე მდგომარეობაა. თქვენ განგს ჰგავხართ, რომე- 
ლიც მშვიდად, ნელა, უხმაუროდ მიედინება. თქვენს არსებობაში 
სრულიად ახალი თვისებები იბადება: გრაციოზულობა, დახვეწი- 
ლობა. ეს მეორე ეტაპია. სწორედ ეს მდგომარეობაა აღბეჭდილი 

ბუდას ქანდაკებებზე, რადგანაც მესამე ეტაპის მდგომარეობის და- 

ჭერა და აღბეჭდვა შეუძლებელია – მხოლოდ პირველის ან მეორესი. 

ბუდა და მაჰავირა ტირთჰანკარები იყვნენ. დააკვირდით მათ 

ქანდაკებებს: ელეგანტურობა, გრაციოზულობა, მათი სხეულის 

ნატიფი ქალური სიმრგვალეები. ისინი არ ჰგვანან მამაკაცებს, 

ისინი ქალებს ჰგვანან, იმდენად ქალურია მათი ფორმები. ეს ნიშ- 

ნავს, რომ მათი შინაგანი ცხოვრება ძალიან ნელი და ნაზი გახდა: 

მათში არაა აგრესია. 

ძენის ოსტატები – ბოდჰიდჰარმა, რინძაი, ბოკუძიუ – სატორის 

პირველ მდგომარეობაში არიან აღბეჭდილნი. აი, რატომაა მათი 

გამოსახულებები ასეთი სასტიკი. ისინი მოღრიალე ლომებს ჰგვა- 

ნან, თითქოს თქვენს მოკვლას აპირებენო. მათი თვალები ვულ- 

კანებია, რომლებიც ცეცხლით გწვავენ, ისინი შოკს იწვევენ. ძე- 

ნის ოსტატებს შემთხვევით არ გამოსახავდნენ სატორის პირველ 

მდგომარეობაში. ძენის ადამიანებმა იციან, რა რთულია პირველი 

მდგომარეობა. თქვენ ბოდჰიდჰარმა ასეთ მდგომარეობაში იხი- 

ლეთ... და როდესაც იგივე თქვენც გემართებათ, უკვე აღარ შეგე- 
შინდებათ, რადგან თავად ბოდჰიდჰარმაც ხომ... როდესაც შესც- 

ქერით ტირთჰანკარებს, რომლებიც მდორე მდინარესავით წყნარ 

მდგომარეობაში არიან და ქალური გრაციოზულობით გამოირჩე- 

ვიან, ძალიან შეგეშინდებათ, როცა ლომს დაემსგავსებით, როცა 

სისასტიკე და მხეცური ღრიალი მოვა. 

აი, რატომ გამოსახავენ ძენში უპირატესად სისასტიკის მდგო- 

მარეობას. რა თქმა უნდა, ტაძრებში ბუდების ქანდაკებებიცაა, 

მაგრამ ეს შემდგომი ეტაპია. როდესაც მდუმარებას მოიპოვებთ, 

პრობლემაც გაქრება. ინდოეთში მეორე ეტაპს მეტისმეტად დიდ 

მნიშვნელობას ანიჭებდნენ, და ეს დაბრკოლებად იქცა. თავიდანვე 

უნდა გვესმოდეს, რაც ხდება. ბუდა – უკვე სრულყოფილი არსე- 

ბაა. ეს შეიძლება თქვენც დაგემართოთ, მაგრამ შუალედურ მდგო- 

მარეობაში თქვენს მდგომარეობასა და ბუდას მდგომარეობას შო- 

რის, რაღაც კიდევ მოხდება – ნამდვილი სიგიჟე. 

რა ხდება, როდესაც იღებთ სიგიჟეს, უშვებთ მას? – იგი თა- 

ვისთავად ეშვება. მიდის საზოგადოებისგან თავსმოხვეული ძვე- 

ლი წესრიგი, უბრალოდ, ორთქლდება; ქრება ძველი („ოდნა, მათ 

შორის წმინდა წერილების თქვენი ცოდნა. ძენის ბერის ერთ-ერთი 

ყველაზე ცნობილი გამოსახულება: ბერი იმყოფება პირველ მდგო- 

მარეობაში, იგი წვავს წმინდა წერილებს, წვავს წიგნებს, აგდებს 

ცოდნას, ყველაფერი, რაც ბოძებული ჰქონდა, ნაგვად ეჩვენება. 

ახლა თქვენ უკვე საკუთარ სიბრძნეს ფლობთ, აღარაფერში 

გჭირდებათ მისი ვინმესგან აღება. თუმცა დრო დაგჭირდებათ, 

ისევე როგორც თესლს სჭირდება ზრდისათვის, გაღვივებისთვის. 

თუკი თქვენ ქაოსური მდგომარეობის ცხოვრების პროცესს 

მართავდით, მეორე სტადია ძალზე იოლად, ავტომატურად მოვა. 
თქვენ წყნარი გახდით, ყველაფერი დამშვიდდა, სწორედ ისევე 
როგორც განგი, როცა იგი დაბლობზე მიედინება. მთებში იგი ლო– 
მივით ღრიალებს, დიდი სიმაღლიდან ეშვება, შემდეგ კი დაბლო- 
ბებს აღწევს და მშვიდდება. ადგილმდებარეობა იცვლება, მდინა- 
რე წყნარად მიედინება. იმასაც კი ვერ ამჩნევთ, მოძრაობს თუ არა 
იგი საერთოდ. განგი თითქოს არ მოძრაობს, მსუბუქად და თავი- 
სუფლად მიედინება. 

მიაღწიეთ ამ მდგომარეობას: ნუ მიემართებით მიზნისკენ, ნუ 
იჩქარებთ, უბრალოდ, დატკბით ყოველი წამით. 

«.განგის მსგავსად, იგი ნელა და მშვიდად მიედინება. 

მეორე ეტაპი სრული სიჩუმის, უშფოთველისიმშვიდის, გაწონას- 
წორებულობის, სახლის შეგრძნების, დასვენების თვისებას ფლობს. 

და მაშინ: 

გზის ბოლოში – ესაა უზარმაზარი უსაზღვრო ოკეანე, სადაც 
შვილისა და დედის სინათლე ერთმანეთს ერწყმის. 

მდუმარედ დინებადი, იგი ოკეანეს აღწევს და მასთან ერთიანი 
ხდება – უზარმაზარჩზ, უსაზღვრო. ახლა ეს უკვე აღარაა მდინარე, 

აღარაა ცალკეული ერთეული, ეგო ქრება. 
მეორე ეტაპზეც კი არსებობს ძალიან, ძალიან დახვეწილი ეგო. 

ინდუისტებს მისთვის ორი სახელწოდება აქვთ: „აჰანკარა“ – „ნამ- 

დვილი ეგო", „ის, რასაც თქვენ ფლობთ"“, და „ასმიტა" – „მე-ვარ“, 

„ცრუ ეგო“, „არა-ეგო“. ასმიტა – ძალიან, ძალიან მდუმარე ეგოა, 

იმდენად პასიური, არააგრესიული, რომ ძნელად შესაგრძნობია, 

კვალს არ ტოვებს, მაგრამ ჯერ კიდევ არსებობს იქ, შიგნით. აი, 

რატომ უწოდებენ მას „მეორე სატორის“: რა თქმა უნდა, განგი 

მშვიდად მიედინება, მაგრამ იგი მაინც არსებობს – ასმიტა. „მე" 

გადაგდებულია, „მე-ს" სიგიჟე წავიდა. აგრესიული, სასტიკი „მე“ 

უკვე აღარ არსებობს, მაგრამ მას მოსდევს ძალიან ჩუმი „მე-ვარ“, 

რომელსაც ჯერ კიდევ აქვს ნაპირები და საზღვრები. მას ჯერ კი- 

დევ გააჩნია საკუთარი ინდივიდუალობა. 

როცა ეგო გშორდებათ, პიროვნებაც გშორდებათ, მაგრამ რჩე- 

ბა ინდივიდუალობა. პიროვნება ზედაპირული ინდივიდუალობაა. 

ინდივიდუალობა – შინაგანი პიროვნებაა. პიროვნება სხვებისთვი- 

საა განკუთვნილი, ეს საგამოფენო დარბაზია. ასეთი ეგო გადაგ- 

დებულია, მაგრამ შინაგანი შეგრძნება, რომ „მე ვარ“, ან უფრო 

სწორად „მე-ვარ“ – გამოსაფენი არაა, მას ვერავინ დაინახავს. იგი 

არ ჩაერევა ვინმეს ცხოვრებაში, ვერ ჩაყოფს ცხვირს ვინმეს საქ- 

მეში. იგი მოძრაობს, მაგრამ იგი ჯერ კიდევ იქაა, რადგანაც განგი 

არსებობს როგორც პიროვნება. 

ინდივიდუალობა ასევე უნდა დაიკარგოს. ეს უკვე მესამე 

მდგომარეობაა: ატმა. 

„აპანკარი“ – ეს ეგოა., ესაა „მე-არსი“, „მე ვარ“, ეს მხოლოდ 

„ჩრდილია“, „ფოკუსირებული“ „მე“. შემდეგ მოდის მეორე მდგომა- 

რეობა, „ასმიტა“, „მე“ გადაგდებულია, ჩნდება „მე – ვარ“, ეს უკვე 

არაა თქვენი „მე-ს“ ჩრდილი. და შემდეგ „ატმა“: როცა ასევე „მე- 

ვარ“ გშორდებათ. 

ესაა ის, რასაც ტილოპა „არა-მეობას“ უწოდებს. თქვენ არსე- 

ბობს, მაგრამ „მე“-ს გარეშე; თქვენ ხართ, მაგრამ საზღვრების გა- 

რეშე. მდინარე ოკეანე გახდა, მდინარე ოკეანეში ცხოვრობს, იგი 

მასთან ერთიანი გახდა. უკვე აღარ არსებობს ინდივიდუალობა, 

ქრება საზღვრები, მაგრამ ყოფიერება არსებობს, როგორც არა- 

ყოფიერება. იგი უზარმაზარი სიცარიელე გახდა. იგი ისეთივე გახ- 

და, როგორიც ცა. 

ეს შავ ღრუბლებს ჰგავდა, რომელიც ცას ფარაგდა. მე-ვარ, ას- 

მიტა თეთრ ლრუბლებს ჰგავს ცაზე. ატმა კი უღრუბლო ცას ჰგავს, 

ეს, უბრალოდ, ცაა. 

გზის ბოლოში – ესაა უზარმაზარი უსაზღვრო ოკეანე, სადაც 

შვილისა და დედის სინათლე ერთმანეთს ერწუკმის. 

როცა თქვენს პირველსაწყის წყაროს, დედას უბრუნდებით, 
წრე იკვრება. თქვენ სახლში დაბრუნდით, პირველად წყაროს 
შეერწყით. განგი განგოტრის უბრუნდება, თავის პირველად წყა- 
როს: წრე იკვრება. თქვენ ხართ, მაგრამ სრულიად სხვა აზრით. 
ჯობია ითქვას, რომ თქგენ არ არსებობთ. 

ეს ყველაზე პარადოქსული მდგომარეობაა. შეუძლებელია 
მისი სიტყვებით ახსნა. საჭიროა გემო მაინც გავუსინჯოთ. ეს ისაა, 
რასაც ტილოპა იმაჰამუდრას“ უწოდებს. დიად დამასრულებელ 
ორგაზმს, უმაღლეს ორგაზმს, თქვენ იქ დაბრუნდით, საიდანაც 
გამოხვედით. მოგზაურობა დასრულდა, და უკვე მოგზაურიც კი 
აღარაა. მოგზაურობა დასრულდა, ისევე როგორც თავად გზა. 

ახლა უკვე აღარაფერი არსებობს და არსებობს ყველაფერი. 
დაიმახსოვრეთ ეს განსხვავება. არსებობს მაგიდა, სახლი, მაგრამ 
ჭეშმარიტება არის, რადგან მაგიდას შეუძლია არარსებობაში გა- 
დავიდეს, სახლს შეუძლია არარსებობაში გადავიდეს, მაგრამ არა 
ჭეშმარიტებას. არასწორია ვივარაუდოთ, რომ ჭეშმარიტება არსე– 
ბობს – იგი, უბრალოდ, არის. იგი ვერ გადავა არარსებობაში. ეს 
სუფთა ყოფიერებაა. ეს მაჰამუდრაა. 

ყველაფერი არსებული გაქრა, დარჩა მხოლოდ ყოფიერება. 
სხეული, რომელიც არსებობდა, გაქრა. გონება, რომელიც არ- 

სებობდა, გაქრა. ადრე არსებული გზა გაქრა. მიზანი გაქრა. ყვე- 
ლაფერი არსებული გაქრა, დარჩა მხოლოდ ყოფიერების სისუფ- 
თავე: ცარიელი სარკე, ცარიელი ცა, ცარიელი ყოფიერება. 

ესაა ის, რასაც ტილოპა „მაჰამუდრას” უწოდებს. ეს უმაღლესია, 

უკანასკნელია, არაფერია ამის მიღმა. ეს ნამდვილი მიღმიერებაა- 

დაიმახსოვრეთ ეს სამი ეტაპი, თქვენ მოგიწევთ გაიაროთ ისი- 

ნი. პირველი ქაოსია, როცა ყველაფერი ამოყირავებულია: თქვენ 

უკვე აღარაფერთან აიგივებთ თავს. ყველაფერი თავისუფალი 

გახდა და ნამსხვრევებად დაიფშვნა – თქვენ ნამდვილი გიჟი ხართ. 

დააკვირდით ამას, ნება მიეცით ამას, რომ მოხდეს, გაიარეთ ეს, 

მაგრამ არ შეშინდეთ – როცა მე ვარ აქ, არ ღირს შეშინება. მე ვიცი, 

ეს გაივლის. მე ვიცი, ეს ყოველთვის ჩაივლის ხოლმე, შემიძლია 

დაგარწმუნოთ ამაში. და სანამ იგი არ ჩაივლის, თქვენ ვერ მოიპო- 

ვებთ გრაციოზულობას, დახვეწილობას, ბუდას მდუმარებას. 

დაე, ამან გაიაროს. რა თქმა უნდა, ეს კოშმარია, მაგრამ დაე, 

მან ჩაიაროს. თქვენი წარსული განიწმინდება ამ კოშმარში. ეს კო- 

ლოსალური კათარზისი იქნება. თქვენი წარსული ცეცხლში გაივ- 

ლის, მაგრამ თქვენ სუფთა ოქრო გახდებით. 

შემდეგ დადგება მეორე მდგომარეობა. პირველი უნდა გაი- 

აროთ, რადგანაც შესაძლოა შეშინდეთ და გაიქცეთ. მეორე მდგო- 

მარეობა სხვა სახითაა სახიფათო. პირველი მდგომარეობა უნდა 

გაიაროთ, თქვენ უნდა იცოდეთ: იგი გაივლის – უბრალოდ, საჭი- 

როა დრო და ნდობა. მეორე მდგომარეობაში სხვა საფრთხეა და- 

მალული: თქვენ გსურთ, რომ ჩაეჭიდოთ მას, რადგან იგი მშვენი- 

ერია, მასში სიამოვნებით იქნებოდით მუდმივად. როცა შინაგანი 

მდინარე მშვიდად მიედინება, გინდათ, რომ მოეჭიდოთ ნაპირებს, 

უკვე აღარსაით გინდათ სვლა, რადგანაც ყველაფერი ძალიან კარ- 

გადაა. რაღაც თვალსაზრისით ეს მდგომარეობა უფრო სახიფა- 

თოა. 

ოსტატმა უნდა დაგარწმუნოთ, რომ პირველი მდგომარეობა 

გაივლის, ოსტატმა უნდა გადალახოს თქვენი წინააღმდეგობა, 

რომ არ მოეჭიდოთ მეორეს. თუ თქვენ მაინც ეჭიდებით, მაჰამუდ- 

რა არასოდეს დაგემართებათ. ბევრი ეჭიდება მეორე მდგომარე- 

ობას, ეწეპჰება მას. იგი ისეთი მშვენიერია, გინდათ, რომ შეგიყვარ- 

დეთ, ავტომატურად ჩაიძიროთ მასში. მაგრამ ყურადღებით იყა- 

ვით! იცოდეთ, რომ ამანაც უნდა გაიაროს. დააკვირდით, რომ არ 

დაიწყოთ მასზე მოჭიდება, 

თუკი შეგიძლიათ თვალი ადევნოთ რომ საკუთარ შიშს – როდე- 

საც პირველ მდგომარეობაში იმყოფებით – სიხარბეს როდესაც მე- 

ორეში იმყოფებით... გახსოვდეთ, რომ შიში და სიხარბე ერთი მედ- 

ლის ორი მხარეა. შიშის დროს გსურთ გაიქცეთ, სიხარბის დროს 

გსურთ მოეჭიდოთ, მაგრამ ეს ორივე გრძნობა არსობრივად ერთი 

და იგივეა. დააკვირდით შიშს, დააკვირდით სიხარბეს და ნება მი- 

ეცით თავს, რომ განაგრძოთ მოძრაობა, არ ეცადოთ მის შეჩერე- 

ბას. შეგიძლიათ უძრავი გახდეთ, მაშინ განგი ხდება არა მდინარე 
ნაკადი, არამედ გაყინული ჭაობი. იგი შესაძლოა მშვენიერი იყოს, 
მაგრამ მალე მოკვდება. 

განაგრძეთ მოძრაობა. იგი მუდმივი უნდა იყოს – დაიჭირეთ 
იგი გონებაში. ეს უსასრულო მოგზაურობაა. ნუ გექნებათ მისი 
იმედი, ნუ იკითხავთ მის შესახებ, ნუ გაუსწრებთ წინ საკუთარ 
თავს, პირიქით საშუალება მიეცით მას, რომ მოხდეს, რადგანაც 
მესამე მდგომარეობაში მოდის ახალი, უკანასკნელი საფრთხე, 
როცა განგი ოკეანეში იღვრება. ეს უკანასკნელი საფრთხეა, რად- 
გან საკუთარ თავს დაკარგავთ. 

ეს დამასრულებელი სიკვდილია. იგი ჩნდება, როგორც დამაგ- 
ვირგვინებელი სიკვდილი. განგიც კი იძვრის, თრთის ოკეანეში ვარ- 
დნის წინ, განგიც კი უკან იყურება, ფიქრობს წარსულ დღეებზე, 
დაბლობებზე გატარებულ მშვენიერ დროზე და უზარმაზარ ენერ- 
გიაზე მთებში და ყინულოვან სათავეებში. ბოლო წუთებში, როცა 
განგი ოკეანეში ვარდნას აპირებს, იგი რამდენაღმე დიდხანს აყოვ- 
ნებს. მას სურს, რომ უკან მოიხედოს, გაიხსენოს განვლილი დღე- 
ები, მშვენიერი განცდები. დააკვირდით ამას. ნუ დაყოვნდებით. 

როცა ოკეანე ახლოსაა, მიეცით თავს ამის საშუალება: გაერ- 
თიანდით, შეერწყით და გაქრით. 

მხოლოდ ბოლო წამს შეგიძლიათ დაემშვიდობოთ ოსტატს, 
მაგრამ არა მანამდე. დაემშვიდობეთ ოსტატს და გახდით ოკეანე. 
მაგრამ ამ წამამდე იმის ხელი გჭირდებათ, ვინც იცის. 

გონება გაურბის ოსტატთან მჭიდრო ურთიერთობებს – სწო- 

რედ ეს უშლის ხელს სანიასას მიღებას. თქვენ გსურთ, რომ თა- 

ვისუფალი დარჩეთ. თქვენ გსურთ, რომ ისწავლოთ, მაგრამ ამავ- 

დროულად თავისუფალი იყოთ მოვალეობებისგან. მაგრამ როდე- 

საც იმყოფებით გარეთ, თქვენ ვერ სწავლობთ. შედით ოსტატის 

ყოფიერების შინაგან ტაძარში. აუცილებელია, რომ მოვალეობით 

დაიბათ თავი, მას მიანდოთ თავი, წინააღმდეგ შემთხვევაში ზრდა 

შეუძლებელია. 
წინააღმდეგ შემთხვევაში ცოტ-ცოტას აქ ისწავლით, ცოტ-ცო- 

ტას იქ, რაღაც ცოდნას დააგროვებთ. მაგრამ ისინი ვერ დაგეხ- 

მარებიან, უფრო ხელისშემშლელები გახდებიან. აუცილებელია 

ღრმა ერთგულება, ნამდვილად ტოტალური ერთგულება, მაშინ 

ბევრი რამ მოხდება. თუკი გარეთ იმყოფებით, პერიფერიაზე, თუკი 

სწავლობთ, როგორც შემთხვევითი მნახველი, ბევრი რამ აღმოჩნ- 

დება თქვენთვის შეუძლებელი. რა დაგემართებათ, როცა პირვე- 

ლი სატორი მოხდება? რა დაგემართებათ, როცა ჭკუიდან შეიშ- 

ლებით? თქვენ არაფერს კარგავთ, როცა თავს ოსტატს ანდობთ, 

რადგან თქვენ არაფერი გაქვთ დასაკარგი. თქვენი ერთგულებით 

მხოლოდ იგებთ – თქვენ ვერაფერს დაკარგავთ, რადგან არაფე- 

რი გაქვთ დასაკარგი. თქვენ არაფრის უნდა გეშინოდეთ. მაგრამ 

კვლავინდებურად გინდათ, რომ ძალიან ჭკვიანი იყოთ, გინდათ, 

რომ პასუხისმგებლობების გარეშე ისწავლოთ. ასე არასოდეს ხდე- 

ბოდა, რადგანაც ეს შეუძლებელია. 

თუ თქვენ ნამდვილად გულწრფელი მაძიებელი ხართ, იპოვეთ 

ვინმე, ვისთან ერთადაც შეგიძლიათ წინ წახვიდეთ ღრმა ერთგუ- 

ლებაში, ვისთანაც შეგიძლიათ ამოუცნობში ჩაიძიროთ. სხვა შემ- 

თხვევაში კვლავაც: ხეტიალი მოგიწევთ, როგორც ამას მრავალი 

ცხოვრების განმავლობაში აკეთებდით. წინააღმდეგ შემთხვევაში 

უმაღლესი მიღწევა შეუძლებელია. აღიჭურვეთ გამბედაობით და 

გადახტით. 

დღეისათვის საკმარისია. 

